
Abstract

Porsanger, Jelena. 2007. Bassejoga čáhci. The Water of the Sacred River: 
The Sources of the Indigenous Religion of the Eastern Sami Examined 
Within the Framework of Indigenous Methodologies. Kárášjohka: Davvi 
Girji OS. 

This book is based on doctoral dissertation defended in January 2006 at 
the Faculty of Humanities of the University of Tromsø (Norway). The 
book examines the sources for the study of the indigenous religion of 
the Eastern Sami in the period from the 16th to the 20th century. Using 
pro posed elements of indigenous methodologies as a point of departure, 
the study is divided into three parts and seven chapters, which deal with 
presentation and critical evaluation of the oral and written sources. The 
designing of Sami methodology on the basis of Sami epistemology is of 
crucial importance for the present study. The criticism of the sources takes 
an indigenous Sami perspective as its point of departure. 
 The first chapter deals with the basic requirements of indigenous 
methodologies concerning research ethics, correlations between the indi-
genous scholar and the studied indigenous people, and the need to use both 
indigenous and non-indigenous academic approaches. The first chapter also 
discusses questions concerning insider–outsider research both in the study 
of religions and in indigenous studies. On the basis of these theoretical 
discussions, chapter 2 deals with criteria for source criticism from within 
the studied indigenous culture (Sami in this case). Special attention is 
payed to the placing of the source material in the correct spatial, temporal 



 

and cultural context.
 Chapter 3 contains a short account of the history of the Eastern Sami. 
In chapter 4, primary oral sources are presented and evaluated. The source 
material is spatially divided into four eastern Sami groups (Ter, Akkala, 
Kildin and Skolt), and within each group into local sub-groups. On the 
local level information is presented in the chronological order and by name 
of each Sami informant. In chapter 5, secondary written and oral sources 
are presented thematically, and evaluated. Among written materials there 
are accounts written by Russian orthodox monks and priests, travellers’ 
accounts, anthropological and ethnographical studies. Among oral sources 
there are stories told by the neighbours of the Eastern Sami from the Anár 
(Inari) and Várjjat (Varanger) regions.
 The conclusion is divided into two parts. The first (ch. 6) presents con-
clusions on the methodological level concerning the spatial and temporal 
distribution of both the primary and secondary materials. The following 
questions are especially in focus: how is the sources material distributed 
between the different eastern Sami areas, and, what periods of time are 
best documented by the help of the primary and secondary data material? 
The second part (ch. 7) deals with theoretical discussions about the use of 
Sami epistemology, the design of a Sami methodology and an application 
of this methodology to the present study, and – hypothetically – to other 
Sami research projects.

Key-words: indigenous religion, eastern Sami, indigenous methodology, 
source criticism.

Dr.art. Jelena Porsanger, Nordic Sami Institute / Sami University College, 
Norway.

Čállinvugiid čilgehusat

Máŋga báikenama, sáni ja tearpma lean čállán iešguđetge nuortasámegillii 
ja suopmanii. Muhtin nuortasámegielain leat iežaset čállinvuogit, omd. 
gieldda sámi čállingiela vuođđun leat kyrillalaš bustávat, muhto muhtin 
gielain, nugo omd. áhkkil- ja darjjesámegielas, eai opa leatge čállinvuogit. 
áhkkil-, darjje- ja gielddasámegiel sániid čállimis lean geavahan gieldda-
sáme giela čállinvuogi (gč. Saamsko-russkij slovar’ 1985), man lean 
heive han latiinna laš bustávaide. Nuortalašgiel sánit ja dajaldagat leat čál-
lon nuorta lašgiela čállinvuogi mielde (Mosnikoff & Sammallahti 1988; 
Sammal lahti & Mosni koff 1991), anárašgiel sánit fas anáraš girje giela 
mielde (Sammallahti & Morottaja 1983). Ruoššagiel sániid lean transkri be-
ren sámegillii, ja lean ee. guođđán čuoddjilis s:a merkekeahttá sániid siste, 
omd. Petrosavodsk (Петрозаводск) dahje Harusin (Харузин). Buot nuor-
ta sámegiel ja amasgiel sánit, dajaldagat ja báikenamat leat merkejuvvon 
vinju čállagiin.
 Báikenamaid hárrái lea mu mielas leamaš dehálaš geavahit báikkiid 
nuortasámegiel namahusaid, vaikke máŋga báikenammii gávdnojitge vásti-
deaddji namahusat davvisámegillii. Lean čállán báikenamaid báikkálaš 
nuortasámegillii dalle go sáhka lea árbevirolaš nuortasámi guovlluin, 
siiddain dahje ođđaáigásaš báikkiin, mat leat dovdosat dušše nuortasámegiel 
hámis. 1900-logus eanaš siiddat jávke ja olu sámi báikegottit ruoššaiduvve 
ja ožžo ruoššagiel namaid, mainna dát báikkit leat sajáiduvvan kárttaide 
ja giellageavaheapmái. Ođđaáiggi gáldomateriálaid oktavuođas geavahan 
ođđa báikenamaid ruoššagiel hámis, ja čilgen daid namaid dalle go dat 
bohtet ovdan teavsttas vuosttas háve. 

Lean viggan gárvit nuortasámegiel báikenamaid sojaheami. Moadde 
dávjji musat geavahuvvon nuortasámi báikenama leat čállon davvisámegiel 
hápmái, danin go dáid báikenamaid nuortasámegiel hámiid sojaheapmi 
buvt tášii mu mielas geavatlaš váttisvuođaid. Dát leat čuovvovaš báike-
namat: Guoládat-gávpot (sáGld Kuõlnõgkla’nn), Guoládatjohka (sáGld 
Kuõlnõgkjogk), Guoládatnjárga (sáGld Kuõlnõgknjaarrk), Guoládatvuot-
na (sáGld Kuõlnõgkluhht), Gáddeluokta (sáNrt Käddluhtt) ja Čeavetjávri 
(sáNrt Če’vetjäu’rr). Muđui lean čállán báikenamaid davvisámegillii 
sáme giel kárttaid mielde (gč. Sámi atlas 1996). 
 Dutkamuša loahpas leat guokte báikenammalisttu. Nuppi listtus báike-
namat leat ordnejuvvon čuovvovaččat: teavsttas geavahuvvon hápmi alfa-
behta laš ortnegis, báikenamma kyrillalaš bustávaiguin (dárbbu miel de), 
báikenama vástideaddji namahus ruošša-, suoma- ja/dahje dárogillii ja 
davvi sámegillii (dalle go lea vejolaš). Nuppi listtus báikenamat leat biddjon 
alfa behtalaš ortnegii ruošša-, suoma- ja/dahje dáro- ja davvisámegiel 
hámiid mielde, maid bokte sáhttá ohcat nuortasámegiel vástideaddji nama-
husaid.
 Olbmuid namaid čállimis lean ovdanbuktán virggálaš ii-sámegiel 
namaid, ja maiddái sámegiel namaid ja eahpevirggálaš gohčodannamaid 
dalle go lea vejolaš. Dan sivas go ruoššagiel goargguin leat sierra masku-
liid na ja feminiidna gehčosat, de sámegiel teavsttas sáhttá leat váttis 
goarg guid maskuliidna ja feminiidna namaid sojahusaid earuhit nuppi 
nuppis. Lean dán geažil geavahan apostrofa seammá ruoššagiel goarggu 
masku liidna ja feminiidna hámiid (omd. Danilov ja Danilova) sojaheamis 
čuovvo vaččat: 

almmái nisu

n
g/a
i
l
k

Danilov
Danilov’a
Danilovii
Danilov’as
Danilov’ain

Danilova
Danilova
Danilovai
Danilova’s
Danilova’in

Govus 1 Seammalágan ruoššagiel goargguid maskuliidna ja feminiidna hámiid 
sojaheapmi

Bassejoga čáhci, dutkamuša fáddá ja ulbmil
Lujávrelaččain lea bassejávri, man namma lea Seejjtjaavv’r, sieidejávri 
Lujaav’r-ur’t-duoddariin. Doppe muhtin gielddasámit orro gesiid Seejjt-
jogk-nammasaš bassejoga lahkosiin. Báikkálaš sámit vižže čázi bas se jogas 
sierraláhkai amaset basseguovllu vuoiŋŋaid suhttadit. Sii geat ledje basse-
guovllus bajásšaddan ledje oahppan iežaset váhnemiin ahte čázi bas se jogas 
fertii goaivut buhtes guvssiin miehterávdnjái ovdalgo beaivváš luoita dii. 
 Bassejoga čázi viežžan sáhttá leat eamioskkoldahkii guoski dieđuid 
háhkama metaforan. Giellagovat leat sámi njálmmálaš árbevierus leamaš 
gulahallama gaskaoapmin, vuohkin dahkat muhtin ášši mearkkašumi, 
duogáža ja konsekveanssaid áddehahttin muhtin muitalusa dahje fearána 
bokte. Mu mielas sáhttá sámedutkange árbevirolaš gulahallanvugiiguin 
ávkkástallat, muhto dieđalaš teavsttas geavahuvvon giellagovaid ferte 
čálalaččat čilget. 
 Bassejohka sáhttá leat árbevieru metafora. árbevierru ii leat doloža 
báza hus, muhto eallá, rievdá ja muhttašuvvá dego johka, muhto bissu gorá-
laččat stáđisin gáttiidis siskkobealde. Bassejoga čáhci lea gáldodieđuid 
giella govva. Čázi viežžama njuolggadusat leat lahkonanvuogi ja metoda 
meta foran. Báikkálaš sámit ja amas olggobeal olbmot leat máŋga čuohtejagi 
viežžan dieđuid sámeárbevieru «jogas», muhto gáldokritihka gažaldahkan 
lea ee. goas, gos ja man láhkai diehtu lei vižžojuvvon. Diehtemeahttun 
olmmoš sáhttá čázi goivestit bassejogas vuosterávdnjái ge, muhto báikkálaš 

olbmuide dát čáhci ii leat jugahahtti. Muhtin dieđut sámi eamioskkoldagas, 
maid vurkejeaddjit gaiko stuorát konteavsttas eret, bonjadedje dahje frag-
men terejedje, eai soaitte báikkálaš sámiid oainnus doallat deaivása.
 Dán dutkamuša váldoulbmil lea ovddidit gáldokritihka sámeoainnus 
ja álgoálbmotmetodologiijaid olis, ja guorahallat dán vuođul Nuorta-Sámi 
ássiid eamioskkoldaga čalmmustahtti gáldodieđuid, mat leat vurkejuvvon 
1600–1900-loguin. Váldodeaddu lea darjje- ja áhkkilsámi materiálaide, 
mat leat sámedutkamis unnimus dovdosat; dasto guorahalan gieldda- ja 
nuortalašsámi diehtovuorkká. Lean ráddjen guorahallama gáldodieđuide, 
mat leat 1600-logu rájes leamaš dokumenterejuvvon čálalaččat dahje 
jietnabáddái. Materiálat leat vurkejuvvon máŋgga gillii: áhkkil-, darjje-, 
gieldda-, nuortalaš-, anáraš- ja davvisámegillii, ruošša-, suoma-, ruoŧa-, 
dánskka-, dáro-, duiskka-, fránskka- ja eŋgelasgillii. Materiála lea dan 
mađe viiddis ja girjái ahte dat ánssáša mu mielas sierra dutkamuša, man olis 
čielggaduvvo, man ollu primára ja sekundára dieđut leat gávdnomis ieš-
guđetge nuortasámi joavkku vuoiŋŋalaš kultuvrras iešguđetge čuohte jagis 
1600–2000-áigodagas. Bargohivvodaga sturrodaga geažil lean ráddjen dut  
kan materiála dieđuide, mat leat almmolaččat fidnemis publikašuvnnain ja 
arkiivvain, ja lean guođđán dán dutkamuša olggobeallái ee. materiálaid, 
maid ieš lean čohkken 1991 rájes.
 Ulbmilin lea iđihit ja sajuštit eanemustá árvvolaš ja luohtehahtti 
primára ja sekundára gáldodieđuid, guorahallat daid dieđuid temporála 
ja spatiála gullevašvuođa, geahčadit vurkema metodalaš lahkoneami, 
geavahit sámi epistemologiija1 guorahallama vuođđun, bidjat árbevieru 
guoddi sámi diehtoaddiid guovddážii. Guorahalan gáldodieđuid konkrehta 
báik ká laš sámejoavkkuid ja árbevieruid olis. Čuovvumuššan lea dat ahte 
in čále nuortasámiid birra oppalaččat, in daga oppalaš generali sere miid, 
muhto sajuštan gáldodieđuid báikkálaš árbevirrui (sáme jovkui, siidii ja jus 
vejolaš ássanbáikái) ja temporála kontekstii (makkár áigodagas diehtu lea 
dokumenterejuvvon, ja jus vejolaš, de makkár áigodaga diehtu speadjalastá). 
Maiddái válddán vuhtii vurkema kultuvrralaš, dieđateorehtalaš ja historjjálaš 
konteavstta. Nuortasámiid vuoiŋŋalaš kultuvra ja eamioskkoldat leat unnán 

1 Filosofalaš doaban epistemologiija lea diehtoteoriija dahjege diehtooahppa, man olis čilgejuvvojit 
dieđu háhkama vejolašvuođat ja njuolggadusat, dieđu luondu, diehtima vuođđu ja ráddjemat, 
erenoamážit dan ektui makkár diehtu doallá dahje ii doala deaivása (dieđu validitehtta).



3BASSEJOGA ČáHCI

ÁLGGAHUS

dutkojuvvon. Sáhttá namuhit dakkár dutkiid go N. Harusin, V. Čarnoluskij, 
V. Tanner, K. Nickul, T. Lukjančenko, N. Storå, geaid dutkamušat leat 
árvvo laš, muhto sekundára gáldut sámi eamioskkoldaga dutkamii. Sekun-
dára čálalaš gáldodieđuid oktavuođas vikkan evalueret, makkár generali-
seren dásis informašuvdna lea. 
 Generaliseren sámit oppalaččat vuostegeahčin sidjiide, geat eai leat 
sámit, leamaš J. Schefferusa rájes gitta 1900-logu gaskkamuddui ja juoba 
min beivviidge rádjái sámiide guoski čállosiid mihtilmas dovdomearkan. 
Muh tin sámejoavkku kulturhámit sáhtte generaliserejuvvot «sámiin lea 
dáhpi»-láhkai (Pentikäinen 1973, 135; Rydving (1993) 1995, 19). N. Storå 
(1971, 23–24, 27–29) cuiggoda generaliserendábi heivehit oarje sáme-
materiála, eanaš máttasámi árbevieruid vuođul ráhkaduvvon stereo tiipa-
govaid, olles Sápmái, ee. nuortasámiide. Maiddái Rydving cuiggoda ahte 
muhtin dutkiid viggamušat vanahit giemasámi materiála dego dat livččii 
oppalaččat nuortasámi materiála, eai leat vuoiggalaččat (1995, 23), vaik ke 
giemasámegiella gulláge giellahistorjjálaččat nuortasáme gielaid jovkui.2 
 «Mii, sámit»-oktasaš generaliseremis sámeoainnus ii leat nu guhkes 
his torjá, man ruohttasat leat 1900-logu sámi politihkalaš lihkadusas ja 
ál bmot iešdovddu badjáneamis. Jus dutká sámi vuoiŋŋalaš kultuvrra 
sáme oainnus, de «mii sámit»-generaliseren lea mu mielas ovddeš áiggi, 
boarás nuvvan «sámiin lea dáhpi»-dutkanparadigmma ja olggobeale oainnu 
heive heapmi sámedutkamii. Generaliseren sámeoainnus galgá leat mu 
mielas čadnon konkrehta báikái/guvlui, siidii, suopmanii. Sámeoainnus ja 
sáme kultuvrra siskkobealde geahčadettiin vuohttá ahte juohkin mii ja sii-
luoh káide lea olu eambbo girjái go olggobeal oainnus. Mii ja sii-juohki ma 
vuođđun sámeoainnus lea ruovttubáiki. Mađi guhkkelii sápmelaš geahččá 
iežas ruovttubáikkis eará sámeguovlluide, dađi eambbo stuorru okta saš 
generaliserema vejolašvuohta. Sápmelaš láve ja sáhttá dovdat iežas ruovttu-
báikki ja lagamus guovlluid ja ássiid dan muttus bures, ahte olbmo nam ma 
ja su konkrehta ruovttu- dahje orrunbáiki leat earutkeahtes okta vuođas, 
dego guokte beali, mat gullet oktii ja addet earáide čielga referáns sa olbmo 
gullevašvuođas. Gáldodieđuid guorahallan sámi diehtoaddiid báik ká laš 
gullevašvuođa vuođul lea mu mielas sámedutkama stuorra hástalus gáldo-
kri tihka dáfus.
2 Giellahistorjjá birra gč. Sammallahti 1998, 26.

Kritihkalaš oskkoldathistorjjálaš suokkardallama bokte álgoálbmot meto-
do logiijaid olis lean dutkamušastan ovdanbuktán njálmmálaš, čálalaš, 
almmus tuvvan ja almmutkeahtes materiálaid, sirren primára ja sekundára 
gálduid nuppi nuppis, sajuštan gáldodieđuid hierárkalaš ortnegii áiggi, 
báikki ja báikkálaš árbevieru mielde, guorahallan gáldodieđuid viidodaga ja 
luohtehahttivuođa. Lean addán dárkilis dieđuid ee. almmutkeahtes arkiiva-
materiálaid dálá seailluhansajis, danin go 1900-logus Ruošša bealde ledje 
máŋga arkiivareformma. Dáid reformmaid geažil sáhttá leat váttis gávd nat 
muhtin arkiivačoakkáldagaid, maidda 1700–1800-loguid gáldut čuju hit. 
 Dutkamuša mihttomearrin lea vuogáidahttit ja analyseret kultursiskkál-
das oainnus nuortasámiid eamioskkoldaga dieđuid dálá sámedutkama gáibá-
du said olis. Dán bokte boahttevaš dutkit ožžot dieđuid, mat leat čielgasit 
ordnejuvvon áiggi, báikkálaš árbevieru, kvalitehta ja luohtehahttivuođa 
dáfus. Boahtteáiggis dát dieđut sáhttet geavahuvvot konkrehta sámi siidda, 
báikki dahje sámejoavkku oskumušaid dutkamis válljejuvvon áigodaga 
siskkobealde.

Sámegiella dutkosa giellan
Dálá álgoálbmotdutkit deattuhit ahte álgoálbmotdutkamii lea metodalaččat 
dehálaš geavahit álgoálbmoga iežas epistemologiija, guorahallat dutkan-
materiála kultursiskkáldas oainnus, háhkat dieđuid ovttasbarggus dutko-
juvvon álbmogiin, ja gaskkustit dutkanbohtosiid dán álbmogii. Dát gáibi da 
dutki ja dutkančuozáhaga interaktiiva gulahallama ja mielddisbuktá álgo-
álbmotgiela geavaheami. Ovddeš áiggi dutkanparadigma, mii sisttis doalai 
ee. dieđuid dokumenterema, vurkema, musealiserema, suokkardallama ja 
teoretiserema stuorra servodagaid premissaid vuođul ja dárbbuid mielde, lea 
máŋgga álgoálbmotdutki mielas rievdagoahtán. Dálá álgoálbmotdutkama, 
ee. sámedutkama strategiijai gullet dakkár doaimmat go riggodahttit, 
ovddidit ja leat ávkin dálá álgoálbmot-/sámi servodagaide (Sergejeva 2002 
a, 141; gč. maid Gaski 1991; Kuokkanen 2000; 2007; eará álgoálbmogiid 
perspektiivvaid, gč. omd. Natives and Academics 1998). Sámedutkama 
ektui dutkan-paradigmma ođasmahttin eaktuda sámegiela ovddideami 
dieđalaš čállima giellan.
 Sámegiela geavaheamis dutkosa giellan leat moadde dási. Vuosttažettiin 

sámegiella lea ng. objeaktagiella (object language), mii semantihka ja 
logihka dutkamis oaivvilda dábálaš giela, man bokte diehtu máilmmi 
áššiid ja objeavttaid birra fievrriduvvo. Nuppádassii, giela geavaheamis lea 
analyhtalaš dássi. Dutki sáhttá váldit muhtin sámegiel sáni objeaktagiela 
dásis eret ja bidjat dan abstrákta (jurddalaš) dássái, ráhkadit analyhtalaš 
doahpaga, geavahit dan suokkardallama bargoneavvun ja ráhkadit dán olis 
konkrehta tearpmaid.3 Dát eaktuda ahte dutki meroštallá doahpagiid ja 
tearpmaid sisdoalu. Analyhtalaš bargoneavvun válljejuvvon doahpaga dahje 
tearpma meroštallan ferte leat dušše ovtta láhkai čilgemis dahje dulkomis. 
Meroštallama ulbmil lea čielggadit doahpagiid ja tearpmaid, maidda lea 
konkrehta dutkamušas dárbu, mat doibmet dihto konkrehta dutkamuša 
ulbmila ektui. Doahpagiid ja tearpmaid meroštallan lea nappo geavatlaš, 
árvoneutrála ja dárbbašlaš dihto dutkanprošeavtta olis. Meroštallan ii leat 
nappo viggamuš ráhkadit loahpalaš ja rivttes definišuvnna, iige galgga 
boasttodefinišuvdnange cuiggoduvvot (vrd. teorehtalaš digaštallamiiguin 
meroštallama dárbbašlašvuođa hárrái, gč. Redefining Nature 1996; The 
Pragmatics of Defining Religion 1999). 
 Sámegiela metaforalaš vuogádat sáhttá maiddái leat sámedutkamii 
ávkin, muhto dutki ovddasvástádussan lea fuolahit ahte metafora máŋgga-
geardá saš mearkkašupmi ii mana ruossut doahpagiid ovttačilggolašvuođain. 
Mu dutkamušas giellagovaid geavaheapmi ii leat teavstta čiŋaheapmi, 
muhto baicce vuohki čatnat oktii dutkamuša fáttá, lahkonanvugiid, 
objeakta giela, analyhtalaš doahpagiid ja sámi ipmárdusa máilmmi ollis-
vuođas ja máŋggabealatvuođas. 
 Čállin sámegillii sámeáššiid birra eaktuda ahte dutki duddjo ođđa 
tearpmaid ja metodaid, maid vehkiin dieđut sámi kultuvrras, historjjás, 
ser vo dagas jna. sáhtášedje analyhtalaččat guorahallojuvvot sámegillii, 
ákkas tallojuvvot sámekultuvrra dáfus dohkkehahtti ákkastallanvugiin ja 
čil ge juvvot vuosttažettiin sámeservodaga várás. Báikkálaš álgoálbmot ser-
vo dagat galgetge leat álgoálbmotdutkamuša primára ulbmiljoavkun, mat 
sáhttet leat sihke bastileamos kritihkkarat ja doaivumis maiddái giitevaš 
vuos tái válddit.

3 Doaba lea muhtin ášši čilgehus abstrákta dásis, muhto tearbma lea doahpaga konkrehta albma-
neapmi, namalassii sátni.



6 BASSEJOGA ČáHCI

ÁLGGAHUS

Eamioskkoldat-doaba
Geavahan eamioskkoldat-tearpma vástideaddjin eŋgelasgiel terbmii indi-
ge nous religion (gč. omd. Indigenous Religions 2000, 11–13) dahje indi-
ge nous religious traditions (gč. omd. Beyond Primitivism 2004). Máilm mi 
oskkol dagaid lea leamaš dáhpi juohkit omd. «čálalaš kultuvr raid historjjá-
laš oskkoldagaide» (gč. Pentikäinen 1998, 13), «čálalaš oskkol dagaide» 
(literary religions), ja eamioskkoldagaide (indigenous religions), maid 
guod din leat leamaš eanaš čálekeahtes álbmogat (gč. omd. Rydving 
(1993) 1995, 4, jn.). Oskkoldaga definišuvdna sisttisdoallá dábálaččat 
čielg gadeami das, mo ovttaskas olbmot ja servodagat meroštallet iežaset 
posi šuvnna fápmui dahje fámuide, mat sin mielas mearridit oalát olbmuid 
beroš tumiid ja galgamuša badjel (Rydving (1993) 1995, 8). 
 Seammaláhkai go eamiálbmot-sánisge, eamioskkoldat-tearpma álgo-
oassi eami- čujuha oskkoldaga álgoálgosaš vuolggasadjái. Eamioskkol-
dagaid oktavuođas California universitehta oskkoldathistorjjá professor 
Charles H. Long lea čilgen indigenous-tearpma čuovvovaččat:

«[I]ndigenous», from Latin, means literally being born from within, 
which leads to the notion of being produced or living naturally in a 
particular region. In other words, «indigenous» refers to what, in a 
conventional sence, we define as home, whether that home is defined 
geografically, ethnically, or religiously. (Long 2004, 89).

Eami-/indigenous-doahpagis lea konnotašuvdna ‘ruoktu’, ‘gullevašvuohta 
ruovttu guovlui’. Dálá áigge eamioskkoldagat (indigenous religions) lea 
dávjji musat geavahuvvon doaba, mii oaivvilda álgoálgosaš religiovnnaid, 
mat eai leat kristtalaččat (non-Christian), eai leat musliimat (non-Muslim), 
eai leat buddhisttalaččat (non-Buddhist) eaige gula eará stuorra máilm-
me viidosaš oskkoldagaide eaige ođđa oskolihkadusaide. Eamioskkol-
dagat/Indigenous religions -doaba geavahuvvo ásia, Amerihká, Afrihká, 
Oceania, Austrália ja eará máilmmi osiid álgoálbmogiid eamioskkoldagat, 
maid dát álgoálbmogat leat ovddidan iežaset ruovttuguovlluin. Eamioskkol-
dat-doaba čujuha oskkoldaga álgoálgosaš vuolggasadjái, bistevaš lundui, 
álbmogii mihtilmas ja iešvuđot árbevirrui ja seammás jotkkolašvuhtii. 
 Dálá oskkoldatdutkit leat hilgon dakkár tearpmaid go omd. «primitiiva», 
«ovdakristtalaš», «báhkinlaš», «čálekeahtes», «njálmmálaš» oskkoldat 

jna., ja mieđihan ahte akademalaš oskkoldatdutkan lea árbevirolaččat 
beroš tan dakkár eamioskkoldatáššiin, mat leat guhkkin eret das, mii eami-
oskkoldat duođaid lea eamiálbmoga iežas oainnus (gč. Indigenous Reli-
gions 2000, 1–13; Readings in Indigenous Religions 2002). Sámi eami-
oskkoldaga oktavuođas ledje ovdal geavahuvvon dakkár tearpmat go the 
Lapps’ idolarity, witchkraft and superstitions, the Lapps’ religion, the 
earlier Saamis’ heathen belief and superstitions, the original or »primitive» 
heathen religion of the Lapps dahje Sami Pre-Christian Religion (Rydving 
(1993) 1995, 4 jn.). Dát tearpmat eai leat šat anus oskkoldatdutkamis. 
Máilm me viidosaččat geavahuvvo eamioskkoldagat (indigenous religions) 
-doaba, ja sámi vuoiŋŋalaš árbevierus evttohan sámegiel doahpaga sámi 
eami oskkoldat.
 Dán dutkamuša várás lea mu mielas geavatlaš heivehit sámi eami-
oskkoldat-doahpagii indigenous religions-doahpaga meroštallama (gč. 
Indigenous Religions 2000, 12) čuovvovaččat: sámi eamioskkoldat-doaba 
deattuha sámeálbmoga ja Sámeeatnama jotkkolašvuođa, boarrásiid ja 
máddariid guovddáš mearkkašumi sámi árbevieru guoddin ja oahpa-
headdjin, olbmuid ja luonddubirrasa earutkeahtes gaskavuođa. 
 Nuortasámit leat leamaš ortodoksa oskkoldaga váikkuhusa vuolde 
badjel 500 jagi, ja leat máŋga jahkečuođi leamaš guoskkahusas eará ál-
bmo giiguin. Ii várra leat oktage álbmot máilmmis, guhte livččii sáhttán 
eallit dievaslaš isolašuvnnas earáin. álbmotdoaimmaide lea miehtá máilm-
mi gullan kultuvrralaš luoikkaheapmi, juohkin, oahppan ja válljen. Dát 
doaimmat leat leamaš jotkkolašvuođa lunddolaš oasit. Aka de malaš oskkol -
datdutkan sáhtášii ovddidit gažaldaga: sáhttá go dutkat sámi eami oskkol-
daga, go dutki geavahusas leat moaddečuohtejagi boares ja ođđa áiggi 
gáldo dieđut? Jus sámi eamioskkoldaga meroštallan deattu ha jotkko laš-
vuođa, de dutki viggamuššan ii dárbbaš leat «dološ», «ovda kristtalaš» 
oskkol daga rekonstrueren. Iežan dutkamuša olis oainnán vejo lažžan ja 
dárbbaš lažžan čohkket oktii 400 jagi áigge čoagganan dieđuid sámi eami-
oskkol dagas, mii lea leamaš ealli ja joatkašuvvi árbevierru. Dehá lažžan 
lea dárkilit meroštallat, makkár historjááigodahkii iešguđetge diehtu 
gullá ja leago dát konkrehta diehtu eamioskkoldaga ektui primára vai 
sekun dára informašuvdna. Čuovvovaš lávkin livččii čielggadit makkár 
govva sámi eamioskkoldagas boahtá ovdan primára ja sekundára gálduid 

vuođul iešguđetge historjááigodagas, muhto dát bargu lea boahtteáiggi 
dutkanprošeakta.

Nuorta-Sámi diversitehtta
Nuorta-Sápmái gullet eatnamat Guoládatnjárgga nuorttamus geažis oarjjás, 
njárgii laktášuvvi nannáneatnamat, ja davvinoarjin fas eatnamat Njauddâm-
vuonas máttásguvlui Gáddeluktii (gč. kártta 3 mielddusin). Guovlu ii 
leat nu viiddis, muhto siskkáldas kultuvrralaš ja gielalaš diversitehtta 
lea mearkkašahtti stuoris. Nuortasámit leat historjjálaččat juohkásan 
njealji váldojovkui, mat vuorusteaset juohkásedje máŋgga siidii ainjuo 
1800-logu loahpageahčái. Ain dálge nuortasámiid gaskkas lea dábálaš 
iežas duogáža čilgedettiin čujuhit máddariiddis siidagullevašvuhtii ja juoba 
sohkaeatnamiidda, danin go dát áššit leat nuortasámiide mávssolaččat sin 
sámevuođa dáfus. Iešguđetge nuortasámi váldojoavkkus lea leamaš iežas 
suopman, ja dávjá siiddainge ledje iežaset vuollesuopmanat; leksihkalaš 
variašuvnnat vedjet leat maiddái bearraša ja juoba ovttaskas olbmuid dásis. 
Goittotge sierra nuortasámi suopmanhállit áddehallet gaskaneaset unnit 
dahje eanet bures.4 
 Sámeeatnama diversitehtta boahtá ovdan maiddái máŋgga joavkonama-
husas, maid iešguđetge sámejoavku geavahii iežas sápmelaš kránnjáid 
okta vuođas. Dát namahusat ovdanbuktet iešguđetlágan áddejumi almmi-
guovl luid ja geográfalaš posišuvnnaid hárrái. Ovdamearkka dihtii 
nuor ta lač čat gohčodit davvisámi kránnjáid davveoarjesápmelažžan 
(vuä’rjjel sämmlaž) ja mearrasámiid fas riddosápmin (reddsää’mm) 
Peäccam-suopmanis, dahje várjjatlažžan (varjjõš) Suõ’nn’jel-suopmanis. 
Lea dovddus ahte davvisápmelaččat gohčodit nuortasámi kránnjáideaset 
nuorta lažžan, muhto nuortalaččaid iežaset čearddalaš namahus lea sápmi, 
sää’mm, almmá makkárge čujuhusa haga almmiguvlui. Darjjesámit leat 
gohčo dan gielddasámi kránnjáideaset davveolmmožin, vyerjemaj. Kiillt-
siidda gielddasámit leat gohčodan Suõ’nn’jel- ja Njuõ’ttjäu’rr-siiddaid 
nuorta laččaid paajleš-namahusain, mii boahtá badje-sánis; lujávrelaččat 
fas sáhttet seammá namahusain darjjesámiid gohčodit. Valjis siskkáldas 
joavkonamahusat livčče vissásit sierra dutkamuša gelddolaš fáddán. Iežan 

4 Dán birra gč. Sergejeva 2002 á, 108–111.

dutkamušas geavahan goittotge sámedutkamii sajáiduvvan namahusaid 
áhkkil-, darjje-, gieldda-, ja nuortalašsámit, maid vuođđun leat nuortasámi 
váldosuopmanat.5 Nuortasámit-namahus lea dáid sámejoavkkuid oktasaš 
tearbma. Nuortasámi váldojoavkkuid gaskkas vedjet leat erohusat giela ja 
suopmaniid, ealáhusaid, ávnnaslaš ja vuoiŋŋalaš kultuvrra dáfus. Goittot-
ge lagaš fuolkevuohta, siiddaid ja bearrašiid oktavuođat jahkečuđiid čađa, 
birgejupmi gorálaččat ráddjejuvvon guovllus bálddalagaid stuorát kránnjá-
álbmogiiguin, stáhtaid politihkka ja ortodoksa girku leat čatnan nuorta-
sámiid oktii; jahkečuđiid čađa nuortasámiid oktiigullevašvuođa dovdu lea 
nanosnuvvan (gč. omd. Sergejeva 1995; [1997], 11–19; 2000 b; Porsanger 
2004 á).
 Mu sohkaruohttasat leat Njuõ’ttjäu’rr-guovllus Ruošša bealde. Gulan 
nuortalaš Osipov-sohkii, man máŋga maŋisboahtti ásset dál Čeavetjávrris. 
Lean bajásšaddan árbevirolaš gielddasámi guovllus Čiivvrjogk-joganjálm-
mis (rš. Kitsa) Loparskaja-gili lahkosiin, man ruoššagiel namma boahtá 
sápmelaš-sánis (rš. lopar’). Nuorran oahpahallen gielddasámegiela, mii 
lei munnje veahkkin davvisámegiela oahppat iežan studeantaáigge Helsse-
gis. Maŋŋá oahpahallen nuortalaš- ja darjjesámegiela, ja muhtin mud-
dui áhkkilsámegiela ge. Dál gulan maiddái Barjjuide, go lean náitalan 
Porsanger-sohkii Kárášjohkii. Mu sámevuohta lea nappo hui girjái. Dát 
addá munnje vejolašvuođa oaidnit sámi perspektiivvaid máŋggaláganvuođa 
ja oažžu mu smiehttat vuđolaččat iežan lahkonanvugiid birra sierra 
báikkálaš sámi árbevieruid dutkamis.
 Kultuvrralaš ja gielalaš diversitehtta lea sámekultuvrra riggodat. 
Dálá sámedutkamis lea mu mielas geatnegasvuohta árvvus atnit smávit 
báik kálaš sámejoavkkuid dárbbu oččodit dieđuid iežaset máddariid árbe-
vierus. Generaliserejuvvon, oppalaš diehtu sámi vuoiŋŋalaš kultuvrras 
ii leat doarvái báikkálaš sámeservodagaid ovdáneapmái iige báikkálaš 
árbe vieruid ovddosfievrrideapmái. Lea dárbu čalmmustahttit dieđuid ieš-
guđetge sámi báikkálaš árbevieru buohta sierra. Lea dehálaš gudnejahttit 
báik kálaš sámiid, árbevieru áššedovdiid, geat leat juohkán dieđuideaset 
earáiguin. Jus árbevierru galgá fievrriduvvot ovddosguvlui, jus árbevieru 

5 Sámegiela dutkit Ruošša bealde (G. Kert, P. Zaikov, R. Kuruč jna.) atnet darjje-, gieldda-, áhkkil- ja 
nuortalašsámi suopmanin, muhto ođđaseamos sámi gielladutkamis dát adnojuvvojit giellan (P. Sammal-
lahti).

bassejohka galgá golgat boahtte áiggis ge, de dálá sámit galggašedje 
beassat máddariiddiset árbevieru joga bassečázi návddašit. Sámedutkan 
sáhttá ja mu mielas galgá leat mielde dán ovdánahttinproseassas.

Girjji struktuvra ja kapihttaliid sisdoallu
Dán girjjis leat golbma váldooasi ja čieža kapihttala. Kapihttaliid nummi-
ras tin manná golmma váldooasi čađa čuovvovaččat: vuosttas váldooasis 
leat kapihttalat 1 ja 2, nuppi oasis kapihttalat 3, 4 ja 5, ja goalmmát oasis 
fas kapihttalat 6 ja 7. 
 Vuosttas oassi lea álgoálbmotmetodologiijaid ja gáldokritihka birra. 
álgoálbmot-metodologiijaid olis lean suokkardallan makkár lahkonan-
vugiiguin ja metodalaš čovdosiiguin sámedutkan sáhtášii ávkkástallat, ja 
mo sáhttá sámeoainnus heivehit álgo-álbmot dutkama ođđaáiggi gáibádusaid 
gáldokritihkkii. Kapihttalis 1 lean meroštallan álgoálbmotmetodologiijaid 
ja -lahkonanvugiid, ja lean guorahallan álgoálbmotdutkama etihka. Dasto 
lean ákkastallan álgoálbmotmetodologiijaid vuođul jurddagiiddán dan 
birra, mo sáhttá eamioskkoldaga dutkat kultuvrra siskkobealde. Lean 
buohtastahttán oskkoldathistorjjá teoriijaid ng. insider-dutkama birra, 
čilgen makkár čuolmmaid álgoálbmotdutki sáhttá dahje galgá čoav dit 
álgoálbmoga eamioskkoldaga ja vuoiŋŋalaš kultuvrra dutkamis kultur sisk-
káldas oainnus. Lean guorahallan muhtin ovdamearkkaid das, mo sierra 
álgoálbmotdutkit leat dutkan iežaset álbmogiid eamioskkoldaga ja vuoiŋŋa-
laš kultuvrra. Dan vuođul lean ovdanbuktán iežan smiehttamušaid álgo-
álbmotdutki sierra posišuvnnaid váikkuhusas lahkonan- ja čilgenvuohkái, 
go dutkančuozáhahkan lea álgoálbmoga vuoiŋŋalaš kultuvra (gč. tabealla 
1). Sámi epistemologiija olis lean čilgen dakkár dutkanproseassaid go 
veardádallan, generaliseren ja buohtastahttin, ja lean geavahan daid 
smiehttamušaid iežan dutkamuša epistemologalaš vuođđun. Kapihttalis 
2 lean ovdalis guorahallojuvvon teorehtalaš ja metodalaš smiehttamušaid 
vuođul ovddidan gáldokritihka kriteraid. Lean álggus geahčadan historj-
já laš perspektiivvas sámi eamioskkoldaga dutkiid jurddašemiid gáldo kri-
tihka, gáldodieđuid primára ja sekundára luonddu ja gáldodieđuid klassi-
fiserema hárrái. Lean ráhkadan gáldo-klassifikašuvnna (tabealla 2), mas 
gáldut nuortasámi eamioskkoldaga dutkama várás leat ordnejuvvon árvvu 

ja kvalitehta mielde. Viidáseappot lean evttohan primára ja sekundára 
gálduid evaluerema gáibádusaid, maid vuođul lean iežan gáldomateriála 
guorahallan kapihttaliin 4 ja 5. 
 Kapihttalis 3 lean oanehaččat ovdanbuktán dieđuid Nuorta-Sámi 
his torjjás, dan sivas go anán dehálažžan gáldodieđuid sajuštit rivttes ja 
kon krehta historjjálaš kontekstii. Dán kapihttalis lean ovdanbuktán ee. 
dieđuid spatiála lokaliserema kodavuogádagas (tabealla 3), man bokte 
lean dutkamušastan juohkán gáldodieđuid báikkálaš gullevašvuođa mielde 
nuorta sámi váldojoavkkuide ja daid siskkobealde vuollejoavkkuide. Kapiht-
talis 4 lean suokkardallan primára njálmmálaš gáldodieđuid álgo álbmot-
metodologiijaid olis ovddiduvvon gáldokritihka kriteraid vuođul, gál  do-
klassifikašuvnna ja spatiála lokaliserema kodasystema mielde. Kapiht talis 
5 lean guorahallan sekundára čálalaš gálduid seammá vuođu alde.
 Goalmmát oasis lean kritihkalaččat buohtastahttán guorahallojuvvon 
gáldo dieđuid sierra dimenšuvnnaid dáfus (áigodaga, báikkálaš gullevaš-
vuođa, vurkema dáfus jna.) ja buktán loahppakonklušuvnnaid primára 
ja sekundára materiálaid gaskavuođas ja viidodagas, juohkašumis sáme-
guovlluid ja áigodagaid mielde. Lean dahkan buohtastahttima metodalaš ja 
teorehtalaš dásis. Kapihttalis 6 lean buohtastahttán metodalaš dásis, makkár 
váldoáššiid lean nagadan dutkamušastan iđihit iežan gáldokritihka bokte 
viiddis gáldomateriálas nuortasámiid eamioskkoldagas. Konklušuvnnaid 
ovdanbuktima metodalaš vuohkin lean válljen tabeallaid, maid siskkobealde 
lean sajuštan gáldodieđuid nuortasámi váldojoavkkuid, diehtoaddiid, 
vurkejeddjiid ja/dahje áigodaga mielde (gč. tabeallaid listtu dutkamuša 
álggus). Lean tabeallaid vehkiin buohtastahttán, mo primára ja sekundára 
dieđut juohkásit váldoguovlluid ja áigodagaid mielde, goas lea vurkejuvvon 
eanemus primára ja sekundára materiála ja makkár sámi báikkálaš árbe-
vierui de dat dieđut laktásit. Geavatlaččat tabeallat leat oaivvilduvvon 
veahk kin lohkkái oažžut oppalaš gova gáldodieđuin dahje ohcat dieđuid 
sáme joavkku, diehtoaddi, vurkejeaddji dahje áigodaga mielde.
 Kapihttalis 7 lean buohtastahttán teorehtalaš dásis, mo sáhttá álgo-
álbmot metodolo-giijaiguin ávkkástallat sámedutkama ovdánahttimis, ee. 
maid mu áddejupmi ja dulkon álgoálbmotmetodologiijaid hárrái sáhttá addit 
sámedutkamii oppalohkái ja sierra báikkálaš sámi árbevieruid dutkamii. 
Iežan dutkamuša vuođul lean čájehan, mo sáhtášii sámi kultur-siskkáldas 

guora hallanvuogi (analysa) ovdánahttit viidáseappot ja heivehit dan sámi 
eami-oskkoldaga dutkamii boahtteáiggis. Lean buktán jurddagiiddán dan 
hárrái, mo mu smiehttamušat álgoálbmot- ja sámedutkama hárrái, ja daidda 
vuođđuduvvon vuohki guorahallat sámi vuoiŋŋalaš kultuvrra čalmmus-
tahtti gáldodieđuid, sáhttet leat ávkin álgoálbmotmetodologiijaid ovddi-
deapmái.
 Girjji loahpas lean ovdanbuktán jurdagiid mu dutkamuša mearkkašumis 
Nuorta-Sápmái, ja maiddái boahtteáiggi vejolaš dutkanolahagain.

Wilhelm Ber’a kárta jagis 1598 (Kordt 1906).

1. Mánu govat:   
metodologalaš suokkardallan 

Sámedutkan sáhttá bures ávkkástallat giellagovaiguin. Dat leat sámi árbe-
viro laš vuogit áššiid ovdanbuktit eahpenjuolgadit, muhto dat seam más 
gidde jit vuostáiváldi fuopmášumi ášši mearkkašan- ja dulkon vejolaš-
vuođaide. álggahuskapihttalis ovdanbuktojuvvon sámi árbevieru metafora, 
basse joga čáhci, speadjalastá mu mielas árbevieru buolvvaiduvvama, 
jotkko lašvuođa ja seammás rievddadeami áiggiid čađa. Dát metafora gov-
vi da maiddái gáldodieđuid čoagginvugiid ja dulkonvejolašvuođaid girjái-
vuođa. álgoálbmotmetodolo giijaid girjáivuođa sáhttá govvidit mánu 
govat–metafora bokte.
 Giđđadálvve 2003 oahpásmuvven Austrália aborigiinnaid ja Aotearoa 
(Ođđa Selándda) maoriid máilbmái. Vulgen dohko oahppan dihtii eambbo 
álgoálbmot dutkama birra ja iskat, girdetgo mu jurdagat sámedutkama 
metodolo giija birra kritihka, jus daid gieđahallat eará álgoálbmotdutkama 
konteavsttas. Oktii, go geahčastin idjaalbmái Austrálias, de fuomášin ahte 
mánu govat eai leat seammaláganat go dat, maid lean hárjánan oaidnit 
eatnanspáppa davábealde. Mánu govat Austrálias ledje dego jorgut dan 
ektui mo mánu govat davvin leat. Čielggas lea ahte eatnanspáppa máttabeale 
olbmot leat hárjánan oaidnit mánu govaid iežaset láhkai. Ovtta ja seammá 
fenomena sáhttit duođaidge oaidnit sierra láhkai, ja dat oaidninvuohki lea 
dávjá geahččansajis gitta. Eat sáhte čuoččuhit ahte muhtin dihto oaidnu lea 
mahká dihto ihtaga rivttes ja eahpitkeahtes áddejupmi, danin go geahčči/
dulkka/dutki geahččansadji dahjege posišuvdna mearrida viehka ollu, maid 
sáhttet dahje eai sáhte oaidnit. Dutki sajádat lea maŋemuš áigge leamaš 

dutkiid ságastallama guovdilis fáddán sierra dieđasurggiin. Geavahan 
mánu govat–metafora dutkamušastan namalassii álgoálbmotdutki sajá-
da gaid girjáivuođa govvidit álgoálbmogiid dutkamis. Dát giellagovva 
govvi da maiddái álgoálbmotmáilmmi girjáivuođa, mas leat máŋggalágan 
álgoálbmotvuogit oaidnit dahje dulkot ovttat ášši dahje ihtaga. Mánu govat 
lea maiddái álgoálbmotmetodologiijaid giellagovva.

Álgoálbmot metodologiijat, etihkka ja 
oskkoldatdutkan: muhtin oppalaš fuopmášumit

Maŋemuš logiid jagiid leat álgoálbmotdutkit buktán akademalaš máilbmái 
álgoálbmot perspektiivvaid dutkama hárrái. Daid mielde álgoálbmogiid 
beroštumit, dárbbut, dieđut ja vásáhusat galget leat metodologiijaid 
geađgejuolgin ja vuođđun ođđa dieđuid buvttadeapmái álgoálbmogiid 
birra (Rigney 1999, 119; álgoálbmotmetodologiijaid birra oppalohkái, gč. 
Porsanger 2004 a). Metodologiija lea oppalaš doaba, mii oaivvilda dan mo 
dutkamuš čađahuvvo dahje galgá čađahuvvot. álgoálbmotmetodologiijat 
oppalaččat sisttisdollet álgoálbmoga iežas lahkonanvugiid ja metodaid, 
ja dárbbu mielde maiddái ii-álgoálbmot teorehtalaš lahkonanvugiid ja 
metodaid, njuolggadusaid ja vuođuštusaid, maid álgoálbmot dutkan atná 
ávkin álgoálbmogiid dutkamis. Dálá álgoálbmotdutkamis deattuhuvvo 
ahte álgoálbmoga árbedihtui vuođđuduvvon lahkonanvuogit ja metodat 
leat maiddái teorehtalaččat, muhto álgoálbmoteoretiseren sáhttá spiehkastit 
akademalaš teoretiseremis dan dihtii go goappásge leat iežaslágan 
epistemologalaš vuođuštusat.
 Fuomášahttin veara lea ahte ii gávdno okta oppalaš álgoálbmotmeto-
do lo giija, muhto leat baicce máŋga álgoálbmotmetodologiija, mat jogo 
leat jo duddjojuvvon dahje šaddet ráhkaduvvot dan dahje duon álgo-
álbmo ga árbevieru ja -dieđu vuođul. Dán geažil galgáge álgoálbmot-
meto dologiijat-doaba leat máŋggaidlogus. álgoálbmoga iežas árbevieru 
ja epistemo logiija vuođul duddjojuvvon metodologiija láhčá dutkái vejo-
laš vuođaid divvut dutkangažaldagaid, mat leat álgoálbmogii rele vánt-
tat. álgoálbmotmetodologiija váldoulbmil lea geavahit vuođđun álgo-
álbmoga diehtooahpa, ontologiija ja árvovuogádaga, ja dáhkidit ahte 
álgoálbmotáššiid dutkamis gudnejahttin, etihkka, vuhtiiváldin, dárbbut 

ja ávkkálaš vuohta gehččojuvvojit álgoálbmoga iežas oainnus. Dálá álgo-
álbmotdutkiid metodologalaš gáibádusaid lea vejolaš oanehaččat ovdan-
buktit čuovvovaččat:

Indigenous methodologies should be designed to ensure that the 
intellectual property rights of indigenous peoples will be observed; 
to protect indigenous knowledge from misinterpretation and misuse; 
to demystify knowledge about indigenous peoples; to tell indigenous 
peoples’ stories in their voices; to give credit to the true owners of 
indigenous knowledge; to communicate the results of research back 
to the owners of this knowledge, in order to support them in their 
desire to be subjects rather than objects of research, to decide about 
their present and future, and to determine their place in the world. 
Following these methodological issues, indigenous research will 
strengthen indigenous peoples’ identity, which will in turn support 
indigenous peoples’ efforts to be independent: not only legally, 
politically or economically, but first and foremost intellectually. 
(Porsanger 2004 a, 115)

Dihtomielalaččat válljejuvvon metodologalaš suokkardallamat ja lahkonan-
vuogit leat čavga čadnon oktii dutkanbarggu buot dásiin, ráhkkaneami ja 
dohkkeheami rájes gitta dieđuid čoaggima, guorahallama ja buohtastahttima 
rádjái. álgoálbmotmetodologiijat sáhttet geavahit álgoálbmot- dahje ii-
álgoálbmotlahkonanvugiid, dahje goappašagaid. Goittotge ng. oarjemáilmmi 
(eŋg. Western; dás duohko geavahan dán eŋgelasgiel doahpaga vástideaddjin 
oarje máilmmi sátnehámi) teorehtalaš lahkonanvuogit, mat leat dán 
rádjái ovddiduvvon, galget suokkardallojuvvot álgoálbmotjurddašemiid 
vuođul ja heivehuvvot álgoálbmotlahkonanvugiide. Sivvan dasa lea 
dat ahte akademalaš teoretiserendoaimmat ja árvvoštallamat dan hárrái 
mii lea dieđalaččat dohkkehahtti leat dán rádjái leamaš vuođđuduvvon 
oarjemáilmmi filosofiijai. Dat mielddisbuktá dan ahte gáibádussan lea 
dutkama objektivitehta, mii lea maŋemuš áigge leamaš hástaluvvon ee. 
«post-modernisttaid», feministtaid ja álgoálbmotdutkiid bealis, geat 
buohkat deattuhit eará epistemologiijaid (nugo omd. Heshusius 1994; 
Rigney 1999; [2000]). Lakota dutki Cheryl Crazy Bull (1997 a, 18) lea 
okta dain, geat kritiserejit dábálaš akademalaš dieđalaš metodaid, maid 
olis objektiivvalašvuohta gáibida ahte dutki galgá leat dutkanvásáhusaid 
olggobealde, guorahallat áicama ja hutkama bokte ja buktit bohtosiid 

maid vuođđun dat áicanvásáhusat leat (sitáhttaoassi: «remain outside the 
research experience, to investigate through observation and discovery, and 
to draw conclusions based on those observations»).
 Akademalaš lahkonanvugiid vuođđun lea álo muhtin teoriija, mii hábme 
dutkamuša problematihka (McCutcheon 1997, 2, 9) ja mii lea dábálaččat 
válljejuvvon muhtin fenomena suokkardallamii, ja dánu mielddisbuktá 
dávjá vurdojuvvon bohtosiidge.6 Ovdamearkka dihtii oskkoldatdutkamis 
duddjojuvvojit oskkoldaga sierralágan meroštallamat, mat heivejit sierra 
teoriijaid dahje suokkardallamiid ulbmiliidda (sitáhttaoassi: «different 
theories and studies do construct different definitions of religion that 
best suit their purposes», Flood 1999, 47). Oskkoldatdutkit guorahallet 
ja kritiserejit eará (siskkáldas) áššečilgejeaddji muitalusaid oskkoldaga 
birra, muhto dahket dan goittotge iežaset oainnu vuođul (sitáhttaoassi: 
«examining and critiquing other narratives from the perspective of their 
own», Flood 1999, 141; vrd. The Pragmatics of Defining Religion 1999). 
Dihto mielalaččat válljejuvvon teoriija stivre dutkamuša, mii ovdána 
teoriija vuođul válljejuvvon bargo neavvuid ja metodaid vehkiin ja daid 
bokte juksá duođaid sierralágan bohtosiid (sitáhttaoassi: «[research] will 
proceed in dramatically different ways, relying on different tools and 
methods, reaching significantly different ends», McCutcheon 1997, 2). 
Antropologalaš, postkoloniála – man máŋga álgoálbmotdutki leat bidjan 
gažal daga jearaldatvuložin (gč. Indigenous Religions 2000, 12; Native 
American Religious Identity 1998, 1–25; Smith 1999, 14, 25–26) – 
feministtalaš, post-struktuvralisttalaš, fenomenologalaš, dahje etnográfalaš 
lahkonan vugiid vuođđun leat iežaset teoriijat ja metodat, mat ráddjejit 
daid lahkonanvugiid metodologiijaid dáfus. Oskkoldatdutki P. Connolly 
čuočču ha ahte lahkonanvuogi geavaheapmi bágge dutki dohkkehit muhtin 
ovddal gihtii iešalddis čielga duohtavuođaid, navdduid ja vuoruhemiid, ja 
maiddái oažžu dutki duvdit metodologiija rájáid olggumus meriide vai 
nagoda čilget nu ollu go oppanasiige lea vejolaš dihto metodologiija olis 
(sitáhttaoassi: «to push the methodology to its limits, to explain as much 
as one can with it», gč. Approaches to the Study of Religion 1998, 3).
Álgoálbmotmetodologiijat eai hilggo ovddit dutkama árbbi eaige ane 

6 Oarjemáilmmi teoriijaid historjjálaš ja politihkka-filosofalaš suokkardallan álgoálbmotoainnus, gč. 
Smith 1999, 19–57.

oarjemáilmmi dieđuid dárbbašmeahttumin eaige heivemeahttumin 
álgoálbmotdutkamii. Jo 1970-logu loahpas muhtin álgoálbmotantropologa 
čuoččuhii áibbas vuoiggalaččat: «Returning to one’s own cultural roots 
does not mean a total rejection of all that is «Western». It is an attempt 
to be a positive force in the scientific community by the advancement 
of fresh insights» (Indigenous Anthropology in Non-Western Countries 
1982, xvi). L. T. Smith oaivila mielde (1999, 183) lea dárbu ovddidit 
dakkár lahkonan- ja guorahallanvugiid, mat huksejuvvojit (muhto eai 
dattetge galgga ráddjejuvvot) ovddit dutkama árbái ja maiddái ovddit ja 
dálá áiggi lahkonanvugiid olis ovddiduvvon čovdosiide (sitáhttaoassi: 
«to develop approaches and ways of carrying out research which take 
into account, without being limited by, the legacies of previous re search 
and the parameters of both previous and current approaches»). álgo-
álbmotmetodologiijat ávkkástallet ovddit dutkamiiguin ja teore tisere-
miiguin nu ollu go lea vejolaš, muhto eai eambbo go lea dárbu. álgo-
álbmot lahkonanvugiid suokkardaladettiin Elisabeth Cook-Lynn (Crow 
Creek Sioux), guhte lea dovddus davvi-amerihkálaš indiánadutki, nággege 
ahte «[w]hile it is important that scholars become theoretically informed, 
Indians should define their own perspectives on Indian history and culture 
instead of relying solely on the thoughts and dictates of anthropology and 
history theorists» (sitáhtta Natives and Academics (1998, 13) mielde; vrd. 
Cook-Lynn 1998). Alaskka jupiak (Yupiaq) dutkit Kanaqluk (George P. 
Charles) ja Oscar Kawagley leaba dutkamušaideaskkaguin čájehan ahte 
«gárvves» «teorehtalaš» metodat fertejit ođđasit jurddašuvvot ja heive-
huv vot álgoálbmotdutkamii, ja ahte dutki galgá álgoálbmot-teoriijaid ja 
etihka neavvagiid (eŋg. guidelines) čuovvut vai lihkostuvvá duddjot meto-
daid, mat duođaid heivejit báikkálaš kultuvrii (Kawagley 1995; Kanaqluk 
2001). Ch. Crazy Bull (1997 a) oaidnu goittotge spiehkasta sihke mu 
jurddašemiin ja ovdalis namahuvvon jupiak dutkiid suokkardallamiin. 
Crazy Bull deattuha ahte álgoálbmotdutki ii galgga vuordit oarjemáilmmi 
dutkamis vástá dusaid, muhto berre baicce olles dutkanparadigmma molsut: 
«[c]ontinuing our use of Western methods would separate us from our 
understanding; knowledge would be external rather than integrated into our 
lives if we do not put our own tribal mark on research» (Crazy Bull 1997 
a, 19). Dán rádjái leat ovddiduvvon máŋga álgoálbmotvuogi čearddalaččat 

merkon (áistton Crazy Bulla «čearddalaš mearka», tribal mark) dutkama 
čađahit (referánssaid gč. Porsanger 2004 a, 110–111). 
 Akademiai lea leamaš váttis dohkkehit ahte álgoálbmogiid jurddašan-
vuo git, áddejumit ja diehtaga lahkonanvuogit sáhttet hábmet juoga, man 
akademia livččii ráhkkanan teoriijan atnit (Cook-Lynn 1997, 21). Soames 
jietnadeamit, maiguin álgoálbmotdutkit vigge ovdan buktit álgo álbmot-
oainnuid akademalaš ságastallamiidda, leat dávjá gáržžiduvvon aka-
demias «muhtin ‘nativista’ diskursii, ja leat badjelgehččojuvvon aka de ma-
laš bargoguimmiid searvvis naivan, ruossalassan dahje eahpeloga lažžan» 
(sitáhtta oassi: «to some ‘nativist’ discourse, dismissed by colleagues in 
the academy as naïve, contradictory and illogical», Smith 1999, 14). Dát 
čuočču hus doallá duođaid deaivása máŋggaid álgoálbmotkollegaidan ja 
mu iežan vásáhusaid ektui oarjemáilmmi universitehttavuogádagain.7 
Aka demia lea dávjá biehttalan dohkkeheamis álgoálbmotlahkonanvugiid 
teorehta laš árvvu. Nu lea aiddo dannego oarjemáilmmi diehtaga ja episte-
mo logiija modeallat leat hábmen akademalaš oainnuid teoriija hárrái 
(Porsanger 2004 a, 112). Epistemologalaš erohusat leat dábálaččat leamaš 
sivvan ii-álgoálbmotakademihkariid vuosteháhkui dasa, mo mii álgo-
álbmot dutkin – aistton Oklahoma čoktau (Choctaw) dutki Devon A. 
Mihesuah – «válljet iežamet energiijaid fokuseret» meto dolo giijaid birra 
ságas taladettiin (gč. Natives and Academics 1998, 16–17).
 Akademalaš álgoálbmot-teoretiseren, mii geavaha álgoálbmot lahko -
ne miid ja diehtoteoriijaid, lea oalle nuorra, muhto akademalaš álgo-
álbmotdiehtovuorká lea stuorrumin (Natives and Academics 1998; Gegeo 
2001, 503).8 Sierra álgoálbmotvuogit dutkat leat gohčoduvvon omd. 
subjektiiva lahkonanvuohkin (eŋg. subjective, Marsden 1992), kvalita-
tiiva lahkonanvuohkin (eŋg. qualitative, Crazy Bull 1997 a), persovnnalaš 

7 Ovdamearkan das mo dieđaakademia sáhttá moaitit álgoálbmotkritihka mánálažžan, lea ruošša etno-
loga Z. P. Sokolova vástádus mansidutki E. I. Rombandeevai, guhte kritiserii garrasit ruošša etno loga 
outsider-metodologiija mansiálbmoga dutkamis. Geahča konferánsamateriálaid: International Inter-
disciplinary Scientific and Practical Seminar-Conference «Sacral in Traditional Culture: the methodo-
logy of research, methods of fixation, and processing of field, laboratory and experimental data», 
dollojuvvon suoidnemánu 6.–15.b. 2003 Moskvas, lágideaddjin Ruošša Dieđaakademiija Etnologiija 
ja antropologiija instituhtta N. N. Miklukho-Maklai nammii (Institute of Ethnology and Anthropology 
named after N. N. Miklukho-Maklai of the Russian Academy of Science): <http://www.iea.ras.ru/
conferences/iea/21062004/index.html>.
8 Ferten goittotge fuomášahttit ahte dálá akademalaš álgoálbmotalmmuhemiid (eŋg. indigenous aca-
demic publications) stuorámus oassi lea dahkkon oahpahussuorggis.

lahkonanvuohkin (eŋg. personal, Struthers 2001), indigenista dutkamin 
(eŋg. indigenist, Rigney 1999), oassálasti áiccadanvuohkin (eŋg. participant-
observer, Kawagley 1995), kultuvrralaččat sensitiiva lahkonanvuohkin (eŋg. 
culturally sensitive, Bishop 1999), álgoálbmot heuristta laš doaibmadutkamin 
(eŋg. indigenous heuristic action research, Kahakalau 2004) jna. Ožibvei- 
(eŋg. Ojibwa) ja kri- (eŋg. Cree) -nisson guvl láriid dutkamušastis ožibvei-
dutki R. Struthers čuoččuha ahte álgo álbmotlahkoneapmi galgá váldit 
vuhtii kultuvrra rášesvuođa ja bassivuođa, ja berre leat dássedettolaš, 
jorbbu lágan (eŋg. circular), bassi, lunddolaš ja holisttalaš (Struthers 2001, 
125). álgoálbmotlahkoneamis galgá Struthersa mielas leat heivehanmunni, 
dávggasvuohta ja geasuhus sihke dutkiid ja oassálastiid bealis (ibid.). Smith 
oaivvilda ahte álgoálbmotmetodologiijain kultuvrra njuolggadusat, árvvut 
ja kulturovdanbuktimat galget:

to be built in to research explicitly, to be thought about reflexively, 
to be declared openly as part of the research design, to be discussed 
as part of the final results of a study and to be disseminated back to 
people in culturally appropriate ways and in a language that can be 
understood (Smith 1999, 15).

Gudnejahttima, guovttebealatvuođa (eŋg. reciprocity), máhcahaga (eŋg. 
feedback) ja etihka prinsihpat (vuođđojurdagat) leat hui dehálaččat 
álgoálbmotmetodologiijaid duddjomii. L. T. Smith (1999, 15) čuoččuha: 
«[p]articular methods within indigenous methodology have to be chosen in 
respect to indigenous ethics, explicitly outlined goals of research, and the 
considered impact of the outcomes of research on the particular indigenous 
people.» Smith searvá máŋgga álgoálbmotdutki áimmahuššamii dáhkidit 
ahte álgoálbmotáššiid dutkan ii čađahuvo šat dušše fal akademalaš, 
politihkalaš, stáhta jna. ásahusaid iige dutkiid iežaset persovnnalaš ulbmiliid 
dahje ávkki dihtii (ibid.): álgoálbmogiid dutkan ii galgga čađahuvvot dušše 
fal diehtaga dihtii («for the sake of knowledge itself») iige akademiija 
dahje dan beroštumiid dihtii, iige akademia várás («for the academy, by the 
academy and in the interest of the academy», Rigney 1999, 16; gč. maid 
Rigney [2000]; Crazy Bull 1997 a; 1997 á; Cook-Lynn 1997; Abdullah 
& Stringer 1997; Nakata 1998; Bishop & Glynn 1999). Mun guorrasan 
Smith oidnui das ahte dutkanprošeakta galgá leat čađa jurddašuvvon, ii fal 

akademia ovttaskas riggodahttinprošeaktan, muhto lagabui álgoálbmoga 
beroštumiid goziheami ja dárbbuid deavdima prošeaktan (Porsanger 2004 
a, 110). 
 álgoálbmotmetodologiijaid ulbmil leage demystifiseret (eŋg. demysti-
fy) dieđuid álgoálbmogiid birra ja dekoloniseret álgoálbmogiid (Smith 
1999, 15–16; gč. maid Natives and Academics 1998, 178). Vuoiŋŋa  laš 
sorjjasmeahttunvuohta ja álgoálbmotetihkka leat čoavddaáššit dutka ma 
dekoloniserenproseassas. Dutkanetihka hárrái Austrália dutkit Gus Worby 
and Daryle Rigney [2000]9 deattuheaba čuovvovačča: dutkan mii guos-
ká dahje involvere álgoálbmogiid, sin kulturmuittuid, dieđuid, jáh kuid 
ja geavadiid – buot dieđasurggiin ja fágarásttildeaddji dutkamis – ber-
re váldit vuhtii etihka beliid, ja dutkit berrejit čielggadit ja ákkastallat 
etih ka laš posišuvnnaideaset, vai sin dutkanprošeavttat dohkkehuvvojit 
etihka dáfus. Mu oainnus dutkanetihka guorahallan álgoálbmotdutkamis 
ii sáhte ráddjejuvvot dušše dutkanprošeavtta álggaheami dássái, goas 
dut kan etihka ohcamuš biddjojuvvo akademalaš ásahussii.10 álgo ál bmot-
etihkka lea álgoálbmotmetodologiijaid geađgejuolgi danin go etihka 
manná dutkanbarggu buot dásiid čađa, álggaheami rájes dieđuid buvt-
ta deapmái ja dutkanbohtosiid gaskkusteapmái (Porsanger 2004 a, 115). 
Álgoálbmotetihkka bidjá rámmaid, maid siskkobealde dutkan agen da, 
-čuolmmat ja –ulbmilat hábmejuvvojit ja maid ektui heivvo laš dut kan-
metodat válljejuvvojit. álgoálbmot dutkanagendda, álgo álbmot meto dolo-
giija ja etihka gaskavuođat sáhttet čalmmustuvvot čuovvovaš govvo sa 
bokte:

9  Daryl Rigney, njálmmálaš diehtu dutkansemináras, University of Auckland, Department of Maori 
studies, Aotearoa, cuoŋgománnu 2003.
10  Austrálias ja Aotearoas buot prošeaktaohcamušat álgálbmotdutkamis fertejit sisttisdoallat sierra 
ohcamuša (eŋg. submission of an ethics application), mas dutkanetihka áššit prošeavtta oktavuođas 
čielggaduvvojit. Prošeakta sáhttá álggahuvvot dan maŋŋá, go akademalaš ásahusa dutkanetihka lávde-
goddi lea dutkanetihka ohcamuša dohkkehan (eŋg. ethical approval).

Govus 2. Álgoálbmotmetodologiijat ja etihkka

Govus čájeha mo teorehtalaš álgoálbmotlahkoneapmi ja oarje máilm mi 
dahje akademalaš teorehtalaš lahkoneamit čatnasit oktii, sihke álgo álbmot-
etihka ektui oppalaččat, ja maiddái sierra dutkanetihka neavvagiid ja 
njuolggadusaid ektui mat leat iešguđege dieđasuorggis ovddiduvvon nugo 
omd. antropologiijas, arkeologiijas jna. Konkrehta álgoálbmotmetodologiija 
sáhttá duddjojuvvot dakkár dutkanmetodain, mat leat heivvolaččat ja 
geavatlaččat dihto dutkanprošektii ja dihto álgoálbmogii.
 Govvosis 2 leat guokte olahaga dahjege dimenšuvnna. Dakkár guovt-
te dimenšonála govus lea duolbbas iige dat sáhte čájehit álgo ál bmo ga 
dutkanetihka holisttalaš mearkkašumi. Jus govahallá govvosa 2 golm-
madimenšonála jorbun (eŋg. sphere), de sáhtášii oaidnit ahte álgo álbmoga 
dutkanetihkka gokčá visot mii lea jorbbu siste ja manná dut kan proseassa 
buot dásiid čađa. Lea dávjá deattuhuvvon ahte máŋgga dimen šo nála 
máilm meoaidnu lea álgoálbmogiid máilmmegova dovdo mearka (gč. 
omd. The Sacred 1992; Deloria 1999). Akademalaš dutkamis lea álgo-
álbmo giid máilmmegovva dávjá leamaš biđgejuvvon (eŋg. fragmented) 

ja muhtimin boastut dulkojuvvon ge (eŋg. mis-interpreted) dan sivas go 
akademalaš, dieđalaš ovdanbuktimat váldet vuhtii dábálaččat guokte ola-
haga, namalassii temporála ja spatiála dimenšuvnna. Akademia dutkit 
leat gal čuoččuhan ahte guorahalli nagoda dutkama bokte oaidnit olbmo 
láhttema golmma dimenšuvnnas (eŋg. tridimensional understanding of 
human behaviour), mii váldá vuhtii dieđuid sajušteami vuosttažettiin 
báikái ja áigái, nuppádassii kontekstii ja goalmmádassii «in reference to 
a perspective oriented to the particular function of those particular events 
in that particular culture» (Pike (1954) 1967, sitáhtta The Insider/Outsider 
Problem in the Study of Religion 1999, 33 mielde). Vaikke dutkit nággejit 
ahte goalmmát olahat ovddasta kultursiskkáldas perspektiivva, de dát olahat 
sáhttá liikká gohčoduvvot akademalaš iige kultursiskkáldas dimenšuvdnan, 
dan sivas go dán olis dutki viggá muhtin fenomena doaimma (funkšuvnna) 
čilget ja dulkot dieđalaččat iige kultursiskkáldas máŋggabealat áddejumi 
olis. Erohussan akademalaš lahkonanvugiin, árbevirolaš dieđalaš metodo-
lo giijat, maid álgoálbmogat leat áiggiid čađa ovddidan, sisttisdollet 
intuitiiva, vuoiŋŋalaš ja persovnnalaš áddejumi kategoriijaid (Barden & 
Boyer 1993). Dat mielddisbuktá ahte eallima olmmošlaš ja vuoiŋŋalaš 
dimen šuvnnain lea seammá árvu go temporála ja spatiála olahagain (omd. 
Struthers 2001).11 Dasa lassin sáhttet leat vuđolaš epistemologalaš erohusat 
das, mo akademalaš máilbmi ja álgoálbmogat áddejit spatiála ja temporála 
okta vuođaid (gč. Harkin 2000).12 álgoálbmogiid máilmmeoainnuid girjái -
vuohta lea dehálaš álgoálbmotmetodologiijaid duddjomii. O. Kawagley 
mielde omd. jupiak metodologiija sisttisdoallá dakkár áššiid go: «obser va-
tion, experience, social interaction, and listening to the con ver sations and 
interrogations of the natural and spiritual worlds and the mind» (Kawagley 
1995, 18). 

11  R. Struthers (2001) deattuha olmmošlaš ja vuoiŋŋalaš olahagaid dutkanproseassas, man álgo-
álbmogii gullevaš olmmoš čađaha (su dáhpáhusas ožibwei-dutki), go ii gávdno dakkár dieđalaš pro-
seassa, mii sáhtášii duođaštuhttit sihkarit, man lahkái muhtin dieđut fievrriduvvojit: «The researcher 
then embraced sacred dream and its meaning. When you know, there is no questioning or pondering 
why. You just do as indicated by spiritual arrangement.» (Struthers 2001, 129)
12  Dutki M. E. Harkin (2000), guhte lea máŋga jagi dutkan heiltsuk-álbmoga (eŋg. Heiltsuk), buohtas-
tahttá iežas vásáhusaid, áicamiid ja dutkanbohtosiid álgoálbmogiid ođđaseamos dutkamušaiguin. 
Harkin čájeha dan vuođul ahte heiltsuk-álbmot čatná eallima spatiála ja olmmošlaš dimenšuvnniid 
oktii. Su diehtoaddit čuoččuhedje erenoamážit báikki (eanadaga, duovdagiid jna.) ja olbmo dialoga 
dehálašvuođa: «Places are not merely passive recipients of human agency, but are themselves sub-
jects.» (Harkin 2000, 50).

 álgoálbmogiid dutkanetihkka berre leat vuođđun guorahallat ja dievas-
mahttit dálá akademalaš dutkama oppalaš fágalaš etihkalaš neavvagiid ja 
njuolggadusaid (gč. govvosa 2).13 Daid oppalaš etihkalaš njolggadusaid 
berre divodit danin go oarjemáilmmi dutkanservodagat leat dávjá átnán 
ieš alddis čielga áššin ahte álgoálbmogat leat «lunddolaš» dutkanobjeavttat 
(Smith 1999, 118; gč. maid Natives and Academics 1998, 11; 84–99). 
Sáhttá goittotge leat váttis divodit ja dievasmahttit etihka neavvagiid ja 
njuolg gadusaid, danin go sierra ásahusain ja ámmáhiin soitet leat iežaset 
etihka laš geavadat, mat leat sajáiduvvan (Gus & Rigney [2000]). Juohke 
dáhpá husas divodeapmi ja dievasmahttin eaktudit ja mielddisbuktet dut-
kan paradigmma molsuma, erenoamážit fámu ja goziheami (eŋg. power 
and control) ektui álgoálbmotdutkamis (gč. omd. Bishop & Glynn 1999, 
106–107), ja maiddái dutki ja dutkojuvvon olbmuid gaskavuođa ektui.
 Máŋemuš áigge lea badjánan stuorra beroštupmi álgoálbmot insider-
dut kiid ja olggobeale outsider-dutkiid rollaid guorahallamii, erenoamážit 
dan hárrái mo sii huksejit oktavuođaid iežaset dutkanobjeavttaiguin, dakká-
rii guin go álgoálbmogiid kultuvra, oskkoldat, dálá dilli jna. (Keskitalo 
1994; Natives and Academics 1998; Clifford 2001; for the study of 
reli gions, gč. Our Religions 1993; Native American Religious Identi ty 
1998; Flood 1999; Hume 2000; Native Religions and Cultures of North 
America 2000; Stover 2002; Tweed 2002; Harvey 2003). Máŋga álgo-
álbmo ga Austrálias, Aotearoas, USAs ja Kanadas leat maŋemuš logijagiid 
ráh ka dan dakkár eavttuid, maid mielde álgoálbmogiidda guoski dutkan 
ii leat šat buresboahtin almmá ráđđádallama ja/dahje ovttasbarggu haga 
dut ko juvvon álgoálbmogiin/servodagaiguin; eaktun lea ee. datge ahte 
čielg ga duvvo, makkár rolla lea dutkojuvvon álgoálbmogis/servodagas 
dut kan prošeavttas ja mo dutkanbohtosat sáhttet čuohcat dutkojuvvon 
álgo álbmogii/servodahkii (gč. Crazy Bull 1997 a; Natives and Academics 
1998, 183–184; Smith 1999, 119).14 Dutkama danlágan ásahallan (eŋg. 
13  Oppalaš etihkalaš neavvagiid ja njuolggadusaid antropologiijas, gč. Fluehr-Lobban 1998 (omd. 
mielddus «Code of Ethics of the American Anthropological Association», gč. s. 195–201; eará rele-
vánta etihka neavvagiid gč. s. 201–202); arkeologiijas álgoálbmogiid ektui, gč. SFF 2002, 120–122; 
gč. maiddái Válddahagat ja neavvagat álgoálbmogiid kulturárbbi hárrái: evttohus (eŋg. Draft Principles 
and Guidelines on the Heritage of Indigenous People), mii evttohuvvui jagis 2000, gč. Barron 2002, 
84–87; gč. maid http://www.unhchr.ch/Huridocda/Huridoca.nsf/TestFrame/42263fd3915c047ec1256
929004f1ffc?Opendocument ; sámedutkan ja etihkka, gč. SFF 2002; vrd. Oskal 1999.
14  Álgoálbmotjoavkkuid ja olggobeale áššedovdiid ovttasbarggu strategiijaid birra álgoálbmotser-
vodagaid dutkamis gč. Bishop 1996; Harrison 2001; ovttasbargodutkama birra (eŋg. collabora tive 

regu lation of research) berre leat juohke álgoálbmotmetodologiija dehálaš 
oassi (Porsanger 2004 a, 113).
 Álgoálbmotdutkamis (ja maiddái eamioskkoldagaid dutkamis) leat 
mu mielas golbma filosofalaš olahaga, mat hábmejit oktavuođaid insider-/
outsiderdutkiid ja dutkanobjeavtta gaskkas. Vuosttažettiin dat lea episte-
mologiija (diehtooahppa) man olis čilgejuvvojit dakkár áššit go dieđu 
luondu, diehtima vuođđu ja diehtovuogit, erenoamážit dieđu ráddjehusaid 
ja validitehta ekui. Dutki sáhttá viežžat álgoálbmoga diehtooahpas dakkár 
vuođuštusaid, mat veahkehit su válljet, dovddiidit (eŋg. recognize) ja 
ipmir dit juoga diehtun15 (álgoálbmogiid epistemologiijat dutkamis, gč. 
Bishop 1996, 1999; Meyer [1998]; Scheurich & Young 1997; Gegeo 
2001; Gegeo & Watson-Gegeo 2001; Personal Knowledge and Beyond 
2002). Nubbi filosofalaš olahat lea ontologiija, mii sisttisdoallá navdduid 
(eŋg. assumptions) duohtavuođa (eŋg. reality) luonddus ja oktavuođain. 
Goalm mát olahat lea árvovuogádat dahjege aksiologiija (eŋg. axiology), 
mii gokčá árvvuid ja árvvoštallama (eŋg. value judgments) luonddu, šlájaid 
ja kriteraid, erenoamážit etihka hárrái. 
 Maoridutki Te Ahukaramuu Charles Royal deattuha álgoálbmogiid 
máilm meoainnuid veardádalli dutkamušastis (Royal [2002]) ahte sierra 
álgo álbmogiid máilmmeoainnuin lea juoga oktasaš, namalassii olbmo ja 
biras máilmmi oktiigullevašvuođa ontologalaš ja epistemologalaš vuođuš tu-
sat. Saulteaux-álbmogii gullevaš dutki Linda Akan oainnu mielde (1992)16 
álgoálbmotfilosofiija, -diehtooahppa, -ontologiija, -kosmologiija ja maid dái 
álgoálbmogiid ipmárdusat ovttaskas olbmo ja servodaga hárrái leat visot 
čadnon oktii ja hábmejit erenoamáš álgoálbmotipmárdusa máilm mi birra. 
Akan oainnu mielde ontologiija ja kosmologiija leaba vuoiŋ ŋa laš vuhtii 
vuođđuduvvon prinsihpat ja álbmoga álgoboahtimuša čilgehusat. Akan 
nágge ja duođašta ahte Saulteaux-indiánaid ja earáge Amerihká indiána-
čearddaid máilmmeoainnus persovnnalaš ja kollektiiva diđo laš vuođat (eŋg. 
re search) oskkoldatdutkamis, gč. omd. Grim 1996; ovttasbargodutkama birra oppalaččat, gč. omd. 
Bishop 1996, etnográfiijas gč. omd. Bernard & Salinas 1989; antropologiijas gč. Salmond 1994; 
dialo ga antropologiijas (eŋg. dialogic anthropology) gč. Indigenous Religions 2000, 14; Flood 1999, 
147–150.
15  Gáldun leat ságastallamat L. T. Smith álgoálbmotdutkama semináras maori master- ja PhD-dási 
studeanttaide (Department of Maori Studies, University of Auckland, Aotearoa), masa mun oassálasten 
cuoŋománus 2003.
16  Linda Akan ruovttuguovlu lea Muskcowekwum Band, mii lea Saskatchewan-leana máttabealde 
Kanadas.

consciousness) eaba sáhte earuhuvvot goabbat guoim misteaskka (Akan 
1992, 212; vrd. Gegeo 2001).
 álgoálbmogiin lea duođaid ollu mii lea oktasaš ontologiijaid, episte-
molo giijaid ja árvovuogádagaid dáfus, muhto álgoálbmogiid filosofiijat, 
diehtin vuogit ja árvo vuogádagat rievddadit maid ovtta álgoálbmogis 
nubbái. Dattetge, eanemusat čalbmáičuohcci erohus ii leat sierranas álgo-
álbmo giid kultuvrraid gaskkas, muhto oarjemáilmmi akademalaš dutkan-
ipmar dusaid ja álgoálbmogiid dutkanipmárdusaid gaskkas. Nugohčo duv-
von «outsider research» lea vuođđuduvvon oarjemáilmmi filosofiijaide 
ja epistemologiijaide. Dat addá dutkái bargoneavvuid maiguin dulko ja 
ovdan buktá dieđuid álgoálbmogiid birra akademalaččat dohkkehahtti 
vugiid mielde. Mu oaivila mielde dákko álgoálbmotdutkama hástalus 
lea geavahit álgoálbmotepistemologiijaid ja earálágan diehtogálduid ja 
máhtuid. Maori dutkiguovttos M. Marsden ja T. A. Henare deattuheaba ahte 
ii-oarjemáilmmi (eŋg. non-Western) kultuvrrain leat jáhkut biras máilm mis 
mat leat earáláganat go oarjemáilmmi kultuvrrain. Dát lea sivva manne 
álgo álbmot- ja ii-álgoálbmotdutkit sáhttet joavdat sierralágan loahppa-
jurda giidda: «Other cultural assumptions may be just as valid, but focused 
on a part of the data that western cultures may ignore.» (Marsden & Henare 
1992, 3; vrd. Deloria 1999, 43). Dutkiid čilgehusaide ja dulkomiidda 
váikku hit maid epistemologalaš navddut, maid viidát dutkankultuvra lea 
buvtta dan ja mat leat nannosit čadnon intellektuála historjjá árbevirrui 
(Flood 1999, 64; 125–126). Flood ákkastallá ahte oskkoldatdutkiinge leat 
alddiineaset ovdajáhkut (eŋg. presuppositions) maid lea vejolaš fuomá šit 
go máhttá reflekteret, muhto ahte ii oktage sáhte gáibidit alccesis episte-
molo galaš ovdamuni (Flood 1999, 141). Máŋga álgoálbmotdutki mihtet 
dasa ahte álgoálbmotdutkama lahkonemiin ja vugiin lea ollu mii lea okta-
saš feministtalaš teoretiseremiin. Ovdamearkan das leat erenoamážit oarje-
máilm mi dutkama epistemologiijaid ortodoksalaš hámiid njeaidin (Rigney 
[2000], 11) ja dutkama objektivitehta jurdaga ođđasisjurddašeapmi (Banks 
1998, 6; Yates-Smith [1998], 22).17

 Iešguđetlágan álgoálbmotdutkit leat viggan dutkat eamiskkoldagaid 
álgoálbmogiid kultuvrraid siskkobealde. Muhtin daid akademalaš bargguid 

17  Feministtalaš láhkonanvuogis oskkoldatdutkama suorggis, gč. omd. Morgan 1998; McCutcheon 
1999, 104–113; gč. maid Boddy 1989; Brown 1991.

kritihkalaš guorahallan čuovvu dás vulobealde. Dat guorahallan bidjá daid 
dutkanviggamušaid viidát teorehtalaš digaštallamiide, mat leat čuožžilan 
oskkoldatdutkamis insider-dutkama oktavuođas. 

Insider-dutkan ja oskkoldatdieđa
Insider-/outsider-čuolbma oskkoldatdutkamis

Tearpmat insider ja outsider leat dulkojuvvon máŋgga láhkai. Nu lea ere-
noamážit leamaš dan rájes go antropologa Kenneth Pike árvalii tearpmaid 
emic ja etic – mat leat váldo juvvon struktuvralisttalaš lingvistihka sániin 
«phonemic» ja «phonetic» – kultuvrralaš antropo lo giija geavahussii (Pike 
(1954) 1967). Kultuvrra ja olmmošlaš láhtte ma dutkamis dat tearpmat 
leat ipmirduvvon siskkáldas dutki (insider) ja olgguldas dutki (outsider) 
perspektiivvaid oktavuođas. Etic-oidnui leat sajuštuvvon dutkamat mat 
čađahuvvojit dihto vuogá daga/dutkanobjeavtta olggobeal perspektiivvas 
(Pike (1954) 1967, 37). Emic-oidnui fas gullet olbmuid láhttema dakkár 
dutkamat, mat dahkkojit vuogádaga siskkáldas perspektiivvas (ibid.). 
álggos go dát tearpmat bohte atnui, de emic-láhkai čađahuvvon ja etic-
láh kai čađahuvvon antropologalaš dutkamiid gaskkas ledje čielga ráját, 
muhto áiggi mielde fuomášuvvui ahte emic- ja etic-pers pek tiivvat mannet 
latnja lassii. Daid gaskavuođat insider- ja outsider-perspektiivvaiguin, leat 
digaštallon iešguđet dieđasuorggis (antro polo giijas, gč. omd. Headland, 
Pike & Harris 1990, 16–24; etno grafiijas, gč. omd. Wolcott 1999, 131–168; 
oskkoldathistorjjás, gč. omd. The Insider/Outsider Problem in the Study 
of Religion 1999). 
 Antropologa Marvin Harris ákkastalai Pike vuostá guhte bijai ovddi-
mus sii insider’a doahpagiid ja vásáhusaid. Son čuoččuhii namalassii 
olm mošlaš institušuvnnaid ja jáhkuid dutkama hárrái ahte dutki bargun 
lea ráhkadit teoriija, man ulbmil ii galgga leat čilget dan maid insider’at 
oaivvildežžet iežaset oskkuiguin ja daguiguin, muhto manin sii nu dahket 
ja jurddašit (sitáhttaoassi: «why it is that they do or think what they do»; 
sitáhtta The Insider/Outsider Problem in the Study of Religion 1999, 18 
mielde). Spiehkastahkan Harrisas, sosiála antropologa Clifford Geertz 
ovddidii jurdaga ahte dutki sáhttá dulkot ja ipmirdit eará álbmogiid láhttema 
ja oskkuid, mat leat hábmejuvvon sin iežaset «vásáhusaid lagaš» (eŋg. 



28 BASSEJOGA ČáHCI

I  áLGOáLBMOTMETODOLOGIIJAT JA GáLDOKRITIHKKA

experience-near) -kategoriijaid bokte, go dutki geavaha komparatiivva 
«vásáhusaid guhkálmas» (eŋg. experience-distant) -doahpagiin, maid 
teoretihkarat leat duddjon oažžun dihtii čielgasa sosiála eallima dábálaš 
sárgosiin (sitáhttaoassi: «theorists have fashioned to capture the general 
features of social life», Geertz (1974) 1999, 52). 
 Otnáš etnografiijas emic čujuha erohusaide mat leat dehálaččat dihto 
servodaga siskkobealde, ja etic fas čujuha erohusaide mat leat dehálaččat 
dieđaolbmui gean beroštupmi lea veardádallat sierra olmmošjoavkkuid 
ja fenomenaid (Wolcott 1999, 137). Emic lea dálá etnografiijas čilge juv-
von viidábut insider-oaidnun, ja etic fas outsider-oaidnun, muhto – nugo 
Wolcott deattuha – outsider-sajádat lea čadnon sodjui (eŋg. orien ta tion) 
iige miellahttovuhtii (Wolcott 1999, 137), vaikko mu mielas lea váttis 
ipmirdit čujuhusa outsider-sajádaga čanastagas sodjui iige miellahttovuhtii. 
Go oahppan álgoálbmotantropologat dutkagohte ieža set kul tuvrraid 
1970-logus,18 de sii álge geavahit insider/outsider-tearpmaid emic/
etic-tearpmaid sadjái go ságastalle álgoálbmotdutkiid rollaid ja geatne-
gas vuođaid, ovdamuniid ja rájáid, ja álgoálbmotdutkama episte molo-
gii jaid ja metodo lo giijaid birra (čujuhusaid hárrái gieskadaš antro polo ga-
laš digaštallamiidda, gč. omd. Clifford 2001). Lea namuhan veara ahte 
tearpmat «insider» ja «outsider» sáhttet boastut dulkojuvvot álgo álbmot-
dutkamiin, dego dat livčče synonymat tearpmaide «emic» ja «etic»19. Nu 
lea jáhkkimis dannego ollu dan akademalaš barggus mii lea čađa huvvon 
álgoálbmogiid birra, lea ovdánan antropologiija insti tu šuvn nain. 
 Dálá oskkoldatdutkit orrot soabadeamen das ahte sihke emic ja etic 
perspektiivvat leat duođaid outsider-perspektiivvat: emic lea olgguldas 
dutki viggamuš buktit ovdan «as faithfully as possible the informant’s 
own descriptions or productions of sounds, behaviour, beliefs, etc.», ja 

18  álgoálbmotantropologiija hárrái, gč. Indigenous Anthropology in Non-Western Countries 1982; 
ii-oarjemáilmmi antropologiija ja feminismma hárrái, gč. Moore 1988. Muhtin álgoálbmotantropologat 
orrot rahčamin alcceseaset vuoigatvuođa gohčoduvvot «albma» eaige duššefal «báikáigullevaš» dahje 
«álgoálbmotlaš» antropologan (Narayan 1993); gč. maid Moore 1997.
19  Austrália aborigiinna dutkamis (Australian Aboriginal Studies) omd. deattuhuvvo erohus das mat 
leat dieđu beaivválaš, ‘insider’ (emic dahje fenomenologalaš) tiippat ja hámit, mat gullet erenoamáš 
aborigiinna kontekstii, ja das mat vulget ‘outsider’ (etic, disciplinára (dieđasuorgái gullevaš) dahje 
byrokráhtalaš) perspektiivvas (Abdullah & Stringer 1997, 4–5). Livččii duođaid vejolaš – ja jáhkki-
mis ávkkálašge – geavahit emic- ja etic-kategoriijaid govvidit daid perspektiivvaid mat leat insider-
dutkis, guhte lea dihto kultuvrra ja oskkoldaga siskkobealde, muhto dakkár teoretiseren manašii mu 
dutkanprošeavtta olggobeallái.

etic fas lea «the observer’s subsequent attempt to take the descriptive 
information they have already gathered and to organize, systematize, 
compare that information in terms of a system of their own making» (The 
Insider/Outsider Problem in the Study of Religion 1999, 17; vrd. Headland, 
Pike & Harris 1990). Máilmmi oskkoldagaid dutkamis insider/outsider-
čuolbma lea ipmirduvvon leat dakkárin, mas lea oktavuohta dutki oskkolaš 
sajádahkii ja gullevašvuhtii. Dán dulkoma mielde insider lea oskkolaš (gč. 
omd. Our Religions 199320). 
 1900-logu loahpageahčen oskkoldathistorjjá dutkit deattuhedje dutki 
persovn nalaš oskkolaš vásáhusaid. Deaddu biddjojuvvui oskkolaš insider’a 
autoritehtii dannego sus lei attáldat vásihit oskkolaš dovdduid (Rudolf 
Otto (1923) 1958); dahje dannego sus lei attáldat dulkot eará olbmuid 
oskkoldagaid dovdduidis, iskkadeamis ja iežas oskkoldaga bisuheami 
vuođul (Joachim Wach). Molssaeavttolaččat, dán dutkama dagahii 
hermeneu tihkalaš ja fenomenologalaš viggamuš ohcat oskkoldatlaš dieđuid 
čiekŋa leabbo mearkkašumi geahčadettiin dasa mii lea guđege oskkoldaga 
mihtil masvuohta, namalassii mat leat «dan máilmmisleahkima» (eŋg. being 
in the world) hámit, ja mo sáhttá daid ipmirdit sin iežaset referánsadásis 
(eŋg. plane of reference, Mircea Eliade 1969). Dán láhkonanvuogis, dattet-
ge, deaddu biddjojuvvui oppalaš, universála áššiide ja dakkár málliide maid 
historjjálaš gullevašvuohta ii orron leamen mearkkašahtti (eŋg. ahistorical, 
The Insider/Outsider Problem in the Study of Religion 1999, 67–103; 
Flood 1999, 91–116). Muhtin oskkoldatfilosofat leat ákkastallan ahte dutki 
ferte leat insider, dahje šaddat dakkárin, vai sáhttá ipmirdit oskkoldaga 
insider’a geahčadansajis – ja dat ipmárdus lea muđuid veadjemeahttun 
danin go oktasaš vuođđodoahpagat váilot (MacIntyre (1974) 1999). Sii 
guđet dorjo redukšonisttalaš jurddašanmálle, bealisteaset celke vuostá ahte 
oskkol datlaš láhttemis leat lágat ja oktilašvuođat maid measta duššefal 
outsider sáhttá oaidnit ja maid insider ii soaitte oppa diehtitge (Robert 
Segal (1983) 1999). Dát ákkat dagahedje čielga earu insider- ja outsider-
dutkansurggiid gaskii oskkoldatdiehtagis (The Insider/Outsider Problem in 
the Study of Religion 1999, 127–212; Flood 1999, 117–142). Muhtin dutkit 
deattuhedje oskkolačča dehálaš áššedovdin, geas lea attáldat iskat leatgo 
dutkiid cealkámušat oskkoldaga birra doallevaččat (W. C. Smith) (gč. The 
20  Dán girjji čállit gullet ieža daidda álbmogiidda geaid osskoldagaid birra sii leat čállán.

Insider/Outsider Problem in the Study of Religion 1999, 18). Metodologalaš 
agnostisismma čuovvuleaddjit gáibidedje neutrálavuođa sus guhte galgá 
čilget, iskkadit ja veardádallat oskkoldatlaš dieđuid maid diehtoaddit leat 
sutnje addán; agnostisismma čuovvuleaddjiin lei maiddái jearaldat: makkár 
vuogit ja metodat sáhttet geavahuvvot vai garvá gažaldagaid duohtavuođa 
duođaštuhttimis das maid oskkolaš insider čuoččuha (Ninian Smart (1973) 
1999). Dan jurdagis ahte neutrála dárkojeaddji sáhttá ollit duohtavuhtii, 
leat ruohttasat fenomenologalaš filosofiijas (Flood 1999, 117), muhto 
oskkoldatdutki neutrálavuohta eahpiduvvui dieđalaš digaštallamiin 
naturalisttalaš čilgehusaid birra (The Insider/Outsider Problem in the Study 
of Religion 1999, 215–286).
 Feministtat bukte oasiset dán digaštallamii go hábmejedje jurda giid 
refleksivitehtas ja go deattuhedje dutkamis dehálažžan olbmo eallin vásá-
husaid (eŋg. lived experiences) siskkáldas ipmárdusa (Morgan 1998; 
The Insider/Outsider Problem in the Study of Religion 1999, 104–113). 
Feministtalaš teoretiseren čuovvolii antropologalaš ákkastallamiid váldde-
dettiin vuhtii dakkár fáktoraid go sohkabeali, seađu ja náli, muhto spiehkas-
tii antropologalaš lahkonanvuogis man olis kritiserejuvvo juohkelágan 
fuopmášupmi antropologa iežas rollas ja miellalágis (eŋg. state of mind) 
ja vuoruhuvvojit olmmošlaš láhttema čilgehusat ovdal go dulkomat (The 
Insider/Outsider Problem in the Study of Religion 1999, 114–123). 
 Gažaldat maid feministtat bukte ovdan, bovttii viidát ságastallamiid 
dutki rollas dieđalaš iskkadeamis mas dutká nuppiid (dasa váikkuhii 
orienta lism-doaba, man E. Said ovdanbuvttii). Dát gažaldagat, mat čalm-
mus tahttet erenoamážit refleksivitehta ipmárdusa, bággejedje dieđa-
olbmuid ođđasis jurddašit opposišuvnna insider’iid ja outsider’iid, sub-
jeavt taid ja objeavttaid gaskkas, ja baicce giddet fuopmášumi iežaset 
oktii gullevašvuhtii ja fápmogaskavuođaide (McCutcheon 1999, 289–363). 
Oskkol datdutkamis refleksivitehta áddejupmi lea čadnon dasa mo «earáid» 
(eŋg. the Other) dieđalaš ipmár dus gullá oktii dainna ipmárdusain mii 
dutkiin lea alddisteaset (D. J. Hufford, M. Jackson, K. Brown, M. Wolf, gč. 
omd. The Insider/Outsider Problem in the Study of Religion 1999, 289–366; 
gč. maid Approaches to the Study of Religion 1998, 2–3).21 Viidát digaš-

21  Connolly mielde lea nu, ahte go dutkit válljejit geavahit dihto lahkonanvugiid ja metodaid, de 
sihke insider-dutkit – sii geain lea oskkolaš oaidnu máilmmis – ja outsider-dutkit geain lea ii-oskkolaš 

tallan das, ahte refleksivitehta dárbbašuvvo čiekŋudahttit ipmárdusa sihke 
iešalddis oskkoldagas (objeaktan jurddašuvvon) ja maiddái lahkonavugiin 
maid akademalaš diskursa geavaha oskkoldatdutkamis, sáhttá čadnošuvvot 
čatnašuvvat narratiiva teoriijai, mii deattuha muitalusa (eŋg. narrative) ja 
ovdanbuktá insider/outsider-oainnuid gaskaneaskka gilvaleaddji muita lus-
san (eŋg. competing narratives). Nuppe beales, muitalusat (eŋg. narratives) 
leat oskkoldat-muitalussan ja árbevirolaš muitalussan (insider-perspek-
tiiva); nuppe beales fas, muitalusat hábmejit oskkoldaga diskurssa ja leat 
iešalddis dieđalašvuođa huksehusat (outsider-perspektiiva) (Flood 1999, 
116–142):

Insider and outsider accounts in religion might be competing 
narratives, and any epistemological privilege claimed by the out sider 
discourse, needs to be reflexively, and critically, aware of its episte-
mological grounds. What scholars of religion are doing, is examining 
and critiquing other narratives from the perspective of their own, 
whose presuppositions can be reflexively revealed, but which cannot 
claim epistemological privilege. (Flood 1999, 141)

Vaikko oskkoldatdutkama narratiiva lahkonanvuogi mielde insider lea 
osk kolaš insider, de lahkonanvuohki sirdá oskkoldatdutkama diskurs sa 
fuopmášumi giela, kulturvrra ja narratiivvalašvuođa guvlui. Dát lahko-
nan vuohki dahká vejolažžan ahte oskkoldat govvi duvvo historjjá dárbbaš-
ead djin (eŋg. historically contingent) sihke muitalusaid ja geavadiid dáfus 
maid dieđalašvuohta rohtte ovdan, muhto maiddái iešalddis árbevieru 
dáfus (Flood 1999, 139). Oskkoldatdutkama muhtin dálá lahkonan vugiin 
emic/etic- ja insider/outsider-perspektiiv vaid sáhttá dulkot gilvaleaddji 
narratiivvaid čuovggas, mas emic/insider-narratiivvat leat máŋgga dásis. 
Dutkkadettiinis bassivuođa kultuvrralaš kategoriijan, ovdamearkka dihtii, 
oskkoldathistorjjá suopmelaš dutki Veikko Anttonen earuha golbma árbe-
vieru mat leat dieđalaš kate goriijaid hábmema guovddážis: bassivuohta 
sierranas čearddalaš joavkkuid emic-kate goriijan; bassivuohta iešguđetlágan 
oskkoldagaid emic -teologalaš kategoriijan; ja bassivuohta servodatdutkama 
etic-kategoriijan (Anttonen 1994, 102; 1996). Boaresoskkolaččaid (eŋg. 

oaidnu, leat dutkama bokte geahččaleamen beassat duon nuppi máilbmái. Dát mearkkaša mentála ja 
emotionála molsumiid, muhto eanemus gáibideaddji ja «stuorámus persovnnalaš hástalusain deaivvaha 
‘insider’ guhte lea dutkamin iežas árbevieru» (Approaches to the Study of Religion 1998, 2–3).

Old Believers) mentalitehta dutkamušastis suopmelaš oskkoldathistorjjá 
dutki Juha Pentikäinen (1999) geavaha «emic narratives»-doahpaga. 
Pentikäinen earuha emic-perspektiivva, mii «vuolgá dutkojuvvon joavkku 
siskkáldas kategoriijain […] mas fuopmášupmi lea giddejuvvon iežaset 
klassifiserema vuogádahkii, sosiála huksehussii ja mentalitehttii», ja etic-
narratiivvaid maiguin dutki sáhttá klassifiseret ja kártet máilmmeviidosaš 
heterogenalaš gova dihtolágan oskkoldatfenomenas nu ahte boađus šaddá 
dieđalaččat olahahtti ja dovdáhahtti (eŋg. recognizable) (Pentikäinen 1999, 
24). Pentikäinen lea diđolaš das ahte siskkáldas oskkoldatlaš govva maid 
boaresoskkolaččat ieža buktet ovdan, lea viehka eará lágan go dat olgguldas 
govva man oskkoldatfenomena guorahalli dieđaolbmot ráhkadit fenomena 
olggobealde. Dattetge, Pentikäinen orru dulkomin emic-muitalusa olggul-
das, etic-kategoriijaid vehkiin, ja nu ráhkada ođđa muitalusa mii gilvala 
boaresoskkolaččaid iežaset muitalusain. 
 Gavin Flood vuoruha gáldokritihkas narratiivvaid mat leat vurkejuvvon 
čálalaš ja njálmmálaš teavsttain ja vel iešguđetlágan eahpeverbála hámiin. 
Son maid čatná narratiivvaid ja láhttenvugiid oktii dihto kultuvrra 
siskkobealde, deattuha árbevieru ovdal go duohtavuođa gažaldaga, ja bidjá 
čilgehusa narratiiva giela siskkobeallái. Dagadettiinis nu, son ákkastallá 
ahte dutki oaidná «that religious meanings are temporal, relative in context, 
and do not contain a timeless essence such as ‘the sacred’» (Flood 1999, 
113–114). Flood dovddaha narrative-muitalusa dehálašvuođa, ja dan 
bokte son gidde fuopmášumi dan rollii mii dárko jeaddjis lea muitalusa-
muitaleaddji gaskavuođas. Dát mearkkaša vealttakeahttá refleksivitehta 
jurdaga vuhtii váldima, ja nu narratiiva teoriija ovttastuvvo lunddolaččat 
digaštallamiiguin álgoálbmotmetodologiijaid birra.

Álgoálbmot-insider oskkoldatdutkamis
Dutki dahje dulkojeaddji sajádaga digaštallamiin oskkoldatdutkit leat 
váldán ovdan dakkár fáttáid go emic ja etic, oskkolaš insider’a dahje 
outsider’a, objektiiva dahje subjektiiva dieđu, dutki-dutkojuvvoma gaska-
vuođa relatiiva luonddu, dutki refleksivitehta jna. (omd. The Insider/
Outsider Problem in the Study of Religion 1999; Harvey 2003; Tweed 
2002). álgoálbmotdutkit leat deattuhan dehálažžan álgoálbmotdutkiid sajá-

daga ja máhtu eamioskkoldagaid insider-dutkamis (omd. Struthers 1991; 
Rombandeeva 1993;22 Natives and Academics 1998; Native American 
Religious Identity 1998; Deloria 1999; Stover 2002; Lar 2004; Pushkareva 
2004; gč. maid Indi ge nous Religions 2000; Readings in Indigenous Reli-
gions 2002). Čuov vovaš fáttát leat eanemusat digaštallojuvvon: álgo álbmo-
giidda gulle vaš insider-dutkiid ovdamunni eamioskkoldagaid dutka mis; 
insider-dutki máŋggalágan sajádagat iežas álgoálbmotkultuvrra sisk ko-
bealde; álgoálbmotgielaid hálddašeapmi; máhttu vieruin, etihkas ja árbe-
vieruin; máilmmeoaidnu; lunddolaš ja vuoiŋŋalaš biras jna.23 
 Dan botta go oskkoldatdutkama teoretihkarat leat deattuhan oskkolaš 
(eŋg. religious) insider-vuođa ovdamuniid ja rájáid, de oskkoldaga álgo-
álbmot dutkit leat deattuhan dehálažžan olbmo gullevašvuođa dutkojuvvon 
kul tuvrii ja oskkoldahkii, ja leat čalmmustahttán kultuvrralaš insider-
vuođa ovdamuniid ja rájáid. Okta sivva dakkár earuheapmái lea dat, ahte 
álgo álbmotdutkamis insider-doaba čujuha dutkái guhte boahtá dihto álgo-
álbmo gis/álgoálbmotservodagas, ja lea vuostegeahčin outsider-doahpagii 
mii čujuha sidjiide guđet bohtet álbmoga/servodaga olggobealde (gč. 
omd. Harrison 2001, 47). Lester-Irabinna Rigney, austrálialaš dutki 
guhte gullá narungga álbmogii, geavaha tearpma indigenist research mii 
mearkkaša «research by Indigenous Australians whose primary infor-
mants are Indigenous Australians and whose goals are to serve and inform 
the Indigenous struggle for self-determination»24 (Rigney [2000], 16). 
Rigney deattuha dehálažžan álgoálbmot-insiderdutki máhtu, vuoruha 
álgoálbmotmáhtu gáldun, ja deattuha álgoálbmotdutkama ávkki dutko-
juvvon álgoálbmogiidda alcceseaset. Nubbi sivva manne kultuvrralaš 
insider’a sajádat deattuhuvvo eamioskkoldagaid dutkamis, lea go oskkolaš 
insider’a sajádat lea vejolaš duššefal otnáš eamioskkoldagaid dahje osko-

22  Digaštallamiid hárrái mat leat Ruošša davveálbmogiid oskkoldagaid dutkamis, gč. konferánsamate-
riálaid International Interdisciplinary Scientific and Practical Seminar-Conference «Sacral in tradi-
tional culture: the methodology of research, methods of fixation, and processing of field, laboratory and 
experimental data», July 6–15, 2003, Moscow – Altai Republic. Institute of Ethnology and Anthropo-
logy named after N. N. Miklukho-Maklai, Russian Academy of Science. Gč. <http://www.iea.ras.ru/
conferences/iea/21062004/index.html>.
23  Dán logahallamis mun in guoskkat daid čuolmmaid mat antropologiijas leat nu gohčoduvvon 
dutki sajušteamis (eŋg. positionality in anthropology, nugo omd. «going native», «being native» jna.). 
Ođđasut almmuhusaid, gč. omd. Kuwayama 2003; Jacobs-Huey 2002; Halstead 2001.
24  Tearpmain «álgoálbmotlaš (indigenous) austrálialaš» Rigney oaivvilda buot Austrália álgoálbmo-
giid, ja vel Torres Strait suolohasaid.

lihka dusaid dutkama oktavuođas. Ovddeš eamioskkoldagaid dutkamis, 
dattetge, álgoálbmotdutkit duođaid deattuhit kultuvrralaš máhtu, ja vel 
álgo álbmogiid máilmmeoainnu ja oskkoldagaid earutkeahtes čanastagaid 
ja jotkkolašvuođa dakkárin go álgoálbmogat ieža daid oidnet, ipmirdit 
ja dulkojit (gč. omd. Akan 1992; Deloria 1992; Kawagley 1995; African 
Philosophy 1998; Konakov 1998; Natives and Academics 1998; Vladykin 
1998; Struthers 2001; Royal [2002]; Lar 2003).
 Marsden ja Henare (1992) ákkastallaba ahte «máilmmeoainnu» dehá-
leamos jurdagiid vuođđun leat kultuvrii čadnon ipmárdus duohtadilis, 
kollek tiiva viissis vuohta, kollektiiva árvvut, ja jotkkolašvuohta.25 álgo-
álbmo giid máilmmeoainnut ja oskkol dagat eai sáhte earuhuvvot nubbi 
nuppis. Oskkoldatdutkit leat guhká dohkkehan dan ahte oskkoldagat leat 
čađat nuppástuvvama dilis; dat eai leat vuogádagat, muhto baicce pro-
seassat (gč. Indigenous Religions 2000, 1). Nugo Ch. Royal ákkastallá, 
de dat dovddiidus ahte álgoálbmogiid máilmmeoainnut ja máhtut leat álo 
ovdá neamen, movttiidahttá ja buktá ođđa kreatiiva fámu álgoálbmogiid 
árbedieđuid geavahussii ođđaáigásaš máilmmis: «This amounts to a renewal 
from within.» (Royal [2002], 32). Royal gidde fuopmášumi jotkkolašvuhtii, 
vássán áiggi ja dáláš áiggi lagaš gaskavuhtii mii lea álgo álbmogiid máilm-
me oainnuin, ja dohkkeha álgoálbmotepistemologiija potensiála álgo-
álbmo giid máilmmeoainnuid ja oskkoldagaid dutkamis. Austrálialaš 
abori giinna dutki Lynne Hume (2000) ákkastallá ahte aborigiinnaid kos-
mo logiija Dreamtime-doahpaga berre geahčadit nuppástuvvama (eŋg. 
trans formation) vuollásaš áššin ovdal go dakkár áššin mii gullá vássán ja 
duššan árbevirrui. Sámi eamioskkoldaga dutkamis nuppástusat eai galggaše 
adno juvvot sámi oskkoldaga hedjoneapmin dahje loahppan. Fuopmášupmi 
berre baicce giddejuvvot sámi oskkoldahkii mii lea oassi sámi kultuvrras, 
mii lea leamaš nuppástuvvama proseassas jahkečuđiid čađa, gitta dáláš 
áigái. G. Flood’a meroštallan ahte oskkoldat lea «communicative process» 
doarju digaštallamiid jotkkolašvuođas ja álgoálbmot-insiderdutkis, danin 

25  M. Marsdena meroštallan: «Cultures pattern perceptions of reality into conceptualizations of 
what they perceive reality to be; of what is to be regarded as actual, probable, possible or impossible. 
... The World view is the central systematization of conceptions of reality to which members of its 
culture assent and from which stems their value system. The world view lies at the very heart of the 
culture, touching, interacting with and strongly influencing every aspect of the culture.» (Marsden & 
Henare 1992). Dan definišuvnna geavaheami dáfus maori máilmmeoainnu ja álgoálbmotfilosofiijaid 
dutkamis, gč. Royal [2002].

go oskkoldagat leat kom munikatiiva proseassat, mat:

convey through time narratives and behaviours that express values, 
yet are unintentionally communicative, in so far as most people in the 
world simply grow up in the tradition they are born into. Religions 
as systems of communication are concerned with the conveyance of 
culturally recognized, important information through the generations; 
information of binding significance for individual lives, which is 
articulated in linguistic forms, namely texts (and some would argue 
constructed by them), encoded in forms of behaviour (gesture, posture, 
body, symbol, ritual) and in material culture. (Flood 1999, 51)

álgoálbmogiid máilmmeoainnut sisttisdollet – áistton Flood’a – «cul-
tural ly recognized, important information» eamioskkoldagain mat leat 
árbe juvvon buolvvas bulvii. álgoálbmot-insider sáhttá leat válbmaseabbo 
ipmirdit dakkár dieđuid. Dattetge, vaikko álgoálbmot-insider gullá oktilaš 
árbe virrui ja son dovdá (dahje sáhttá dovdat) dan árbevieru, de dakkár 
dieđut eai leat iešalddis álgoálbmot-insider’a ovdamunit eaige attáldagat, 
danin go álgoálbmot-insider’iid sajádat dutkojuvvon eamioskkoldagaida 
ektui lea dutkanfáttás gitta. Sámi konteavsttas dutki-dutkojuvvoma gaska-
vuođaid sáhttá bures čalmmustahttit ja ipmirdit čielgasit jus geavaha sámi 
doahpa ga gaskavuohta dan sadjái go «relationship», ja sámi doahpaga 
okta vuohta dan sadjái go «relations». Gaskavuohta dovddaha guovttebealat 
ja resiproka čanastaga, mas lea earru, gaska, dan guovtti beali gaskkas 
mat dattetge gullaba goabbat guoibmái. Oktavuohta dovddaha čanastagaid 
main leat eanebut go guokte beali, mat leat gaskaneaset gittalagaid ja 
ilbmet ollisvuohtan, ovttadahkan, ja leat okta.26 Gaskavuohta-tearpma 
geavaheapmi dutki-dutkojuvvoma gaskavuođa várás čilge sihke dutki 
ja dutkanobjeavtta bilaterála čanastagaid, ja dán gaskavuođa interaktiiva 
luonddu.27 Dutkái dát mearkkaša ahte son ii leat dušše oahppan indiviida 
guhte dutká álgoálbmotkultuvrra ja oskkoldaga siskkobeal/olggobeal 
pers pektiivvas, man mielde su sáhttá luovvosit meroštallat jogo insider’in 
dahje outsider’in. álgoálbmotdutkái dát mearkkaša dan ahte sin álgo-
álbmot kultuvra addá sidjiide ontologalaš vuođu masa sii sáhttet huk set 
26  Dás lean válljen geavahit davvisámegiela tearpmaid daningo davvisámegiella lea dán dutkamuša 
álgogiella. Go tearpmat spiehkastit nuortasámegiel tearpmain, de fuomášahttán dan teavsttas.
27  Kaupapa maori dutkanstrategiijas deattuhuvvo guovttebealat (eŋg. reciprocal) gaskavuohta, mii 
lea dutki ja dutkojuvvoma gaskka, ja man maori kultuvrralaš konteaksta mearrida ja mii čalmmustahttá 
álbmotjoavkku vuosttas vuorus iige ovttaskas olbmuid iešbeali (eŋg. the self, Bishop 1996, 215).

ođđa, akademalaš máhtu, ja álgoálbmotkultuvrii vuođđuduvvon episte-
molo galaš bargoneavvuiguin sáhttet skáhppot, ipmirdit ja duođaštuhttit 
máhtu, árvvuid ja ehtalaš njuolggadusaid mat mearridit dutkandoaimma 
(dat máksá namalassii iežaset kultuvrralaččat heivvolaš ja dohkkehahtti 
lahko nanvugiid ja metodaid válljema). Inside-outside-relašuvnnaid govvi-
deaddji tearbma oktavuohta buktá ovdan diversitehta ja oktasašvuođa 
oktiigullevašvuođa ja lagašvuođa. álgoálbmogii gullevaš (dán dáhpáhusas 
sámi) dutki, guhte lahkona álgoálbmoga (sámiid) kultuvrra/oskkoldaga 
kultuvrra siskkobealde, lea máŋgga láhkái insider-dilis. Go lea oasálaš 
sámi servodahkii, de dutkis lea vuođđu mas son sáhttá sihke doaibmat 
ja dohkkehuvvot báikkálaš erohusain beroškeahttá. Go son generalisere, 
dattetge, de son sáhttá nu dahkat kultuvrralaččat dohkkehahtti mearrái 
dušše, álgoálbmot- (sámi) -epistemologiija vuođul. 
 Ollu álgoálbmotdutkit atnet dáid fáttáid dehálažžan iežaset álgoálbmot-
epistemologalaš konteavsttas ja čujuhit dárbui iskat sihke gaskavuođaid 
ja ollisvuođa, ja dainna lágiin buktet akademalaš álgoálbmotdutkama 
laga bui árbevirolaš diehtovugiid (eŋg. ways of knowing) (Deloria 1999, 
32–39; Bishop 1996; Struthers 2001, 126; vrd. Crazy Bull 1997 a). álgo-
álbmot dutkama jurdaga gaskavuohta–oktavuohta–čanastagain lea vejolaš 
buohtastahttit, mu oaivila mielde, dakota árbevieruid áššedovdi Dale 
Stover’a (2002) jurdagiin «experience of relatedness». Stovera mielde 
«[experience of relatedness] «fosters decolonising of knowledge since 
relatedness rather than knowledge becomes privileged; consequently, 
knowledge is no longer a matter of power relations between ‘self’ and 
‘other’ but of kinship relations in which knowledge of each other extends 
freely in both cultural directions as a process of relational reciprocity» 
(Stover 2002, 191). Dát lea relevánta sihke insider- ja outsider-dutkiide. 
 «Experience of relatedness» sáhttá čalmmustuvvot diehtima govvi-
deaddji sámi epistemologalaš rámmaid siskkobealde dovdat-vearbbain, mas 
dan viđa sámegillii maid mun dovddan, leat guokte oktiigullevaš meark ka-
šumi, nama lassii ‘diehtit’ ja ‘dovddidit’. Ovdamearkka dihtii, go olmmoš 
muitala nuppi olbmo birra, de sáhttá dadjat Mun dieđan gii son lea, muhto 
mun in dovdda su ‘I know who he or she is, but I don’t know him [i.e. 
per sonally]’. Dás diehtima sierra dásit buktojuvvojit ovdan guovttelágan 
vearb baiguin, diehtit ja dovdat. Go sáhka lea dihto fáttás, de olmmoš sáhttá 

dadjat Mun dieđan dan ášši birra, muhto mun in dovdda dan ášši nu bures 
‘I know about this issue, but I don’t know about it well enough’. Dovdat 
čađa meark kaša ‘dovdat hirbmat bures’, ja čađa bustávalaččat mearkkaša 
‘ollá sit’, ja das lea oasse mearkkašupmi ‘dievvasii’. Dovddideami abstrákta 
tear bman, dovdat mearkkaša ahte diehtin dihtii maid ihkinassii, olmmoš 
ferte leat lagašvuođas dasa, vai sáhttá háhkat dieđuid ja ipmárdusa sihke 
intel lektuá lalaččat ja dovdduiguin ja miella lihkkasemiiguin. Dat čájeha 
ahte diehtin ja dovdan leaba čavga čadnon oktii.28 Abstrákta mearkkašumis 
dov dat čađa mearkkaša ahte olbmos lea dievas ipmárdus ja diehtu sihke 
miella lágis ja váimmus; dát ipmárdus gáibida diehtima objeavtta ja diehtti 
olbmo lagaš gaskavuođa ja dieđu viidát gaskavuođain, oktavuođa. Alfonso 
Ortiz ((1969) 1973), teva (eŋg. Tewa) indiána áššedovdi29 guhte dutká álgo-
ál bmo giid máilmmeoainnu ja oskkoldaga gaskavuođaid, deattuha seammá 
ášši. Ortiz gidde fuopmášumi gaskavuođaide mat leat erenoamážat ollu 
álgo álbmotkultuvrraide: man dehálaš lea diehtit ja dovdat, miellaláhki ja 
vái bmu, jurdagat ja miellalihkkaseamit; dáhpáhusat ja niegut jna. 
 Sámi árvvut ja epistemologiija leat sirdásan máŋgga buolvva čađa, ja 
dat leat sihkkarit vásihan nuppástusaid, muhto dat bissot áin dáláš áiggis ge 
sámi máilmmi oassin. «Indigenous religions»-doahpaga ipmárdus oskkol-
dat dutkamis lea ná: «the celebration of the experience of continuity of 
peoples and places» (Indigenous Religions 2000, 12). Dán vuođul sáhttá 
ge navdit ahte dálá áiggi sámi dutkis lea attáldat leat kultuvrralaš insider 
guhte sáhttá ipmirdit (vrd. dovdat sámi epistemologalaš dovdanrámman) 
dihtolágan oskokonnotašuvnnaid mat leat sámi árbeviru erenoamášvuođat. 
Dát konnotašuvnnat leat duođaid dálá áigásaččat, muhto daid vuođđu lea 
buolvaduvvamis mii lea dagahan daid árbevieru oassin. Sámi tearpma 
árbevierru geavaheapmi «tradition»-tearpma sajis sáhttá, mu oainnu 
miel de, čilget čoavddekeahtes čuolmma mii lea vássán árbevieru ja dáláš 
árbevieru gaskkas. Árbevierru čalmmustahttá bissovašvuođa ja jotkko laš-
vuođa das mo olbmot dahket áššiid ja doalahit dihto árvvuid (vierut), maid 
árbi ‘heritage; inheritance’ nanosmáhttá ja duohtan dahká. árbevierru ja 
bissovašvuohta maid leat dehálaš fáttát narratiiva lahkonanvuogis oskkol-

28  Nu sáhttá leat maiddái suoma ja viidát suoma-ugralaš árbevieruin, muhto dán dutkamušas mun in 
áiggo tearpma ovdahistorjjá guorahallat.
29  Alfonso Ortiz lea San Juan Pueblo -álbmotjoavkkus man eatnamat leat Santa Fe, New Mexico 
davá bealde.

datdutkamis. Go geahčaduvvo dán perspektiivvas, de oskkoldat ipmir-
duvvo ná: «value-laden narratives and behaviours that bind people to their 
objectives, to each other, and to non-empirical claims and beings» (Flood 
1999, 47). Flood riekta čujuha dasa ahte dát definišuvdna «indicates a con-
vic tion that religions are less about truth claims and more about identity, 
less about structures and more about texts, less about abstraction and more 
about tradition or that which is passed on» (ibid.).
 Kultuvrralaš insider’a sajádat dahká vejolažžan ahte dutki geahčada 
eamioskkoldaga dárkileappot, ja dainna lágiin háhká alccesis buoret 
ipmárdusa eamioskkoldagas ja nu beassá dovdat dan. Go lea dutkamin 
eamioskkoldagaid, de álgoálbmotkultuvrra insider’is lea ovdamunnin 
ahte sáhttá geavahit iežas siskkáldas máhtu iežas kultuvrras ja árbevierus. 
Dutki guhte lea dán sajádagas, dattetge, galgá divvut gažaldaga dán máhtu 
áigegullevašvuođas: leatgo dálá jáhkut duođaid árbejuvvon ja fievrriduvvon 
buolvvas bulvii? Ovdameakka dihtii maori autoritatiiva viissis M. Marsden 
(1992) geavaha iežas viiddis dieđuid maoriid oskkoldagas, muhto ii dattetge 
oro giddemin nu ollu fuopmášumi iežas dieđuid áigegullevašvuhtii, ja su 
diehtu orruge su čilgehusain dego dat livčče áiggeheamit, agálaččat. Okta 
sivva dasa sáhttá leat dat ahte maoriin lea erenoamáš ipmárdus áiggis, man 
mielde «[t]he past is never behind but is considered as always being in 
front of the present. Mäori30 relive the past in the present and, in so doing, 
find the future» (Henare 2001, 218). Yates-Smith maid buktá ovdan ahte 
mohkkás ja ii-kronologalaš muitalusráiddut leat maori njálmmálaš árbe-
vieruid dovdomearkkat (2000, 74). álgoálbmot-insiderdutkama hásta lus 
lea geavahit álgoálbmotepistemologiijaid sajuštan dihtii dieđu áige kon-
tekstii dihto álgoálbmoga árbevirolaš ja mihtilmas áigeipmárdusa mielde. 
 Dábálaš jearaldagat álgoálbmoga etihkas, ovddeš ja dáláš álgoálbmot-
servo dagaid dutkamis, akademalaš árbevieruid váldorávnnjádagaid (eŋg. 
main stream) ja álgoálbmotdutkama gaskavuođas jna., leat viidát digaš tal-
lo juvvon. Lea goittotge mearkkašan veara ahte lea unnibut čállon álgo-
álbmogiid iežaset lahkonanvugiin eamioskkoldagaid dutka mis, máilm me-
oainnus dahje das maid muhtin dutkit gohčodit vuoiŋŋa laš vuohtan31 (gč. 

30  Maorigiella lea čállojuvvon máŋgga láhkai sierranas almmuhemiin, muhto dán dutkamušas geava-
han maori-tearpma ja sitáhtain čuovun gáldu čállinvuogi.
31  Spirituality (vuoiŋŋalašvuohta) lea ođđaáigásaš tearbma, mii sáhttá leat vuolggahuvvon New Age 
lihkadusas. Dálá áigge máŋga álgoálbmotdutki geavahit dán tearbma viehka dávjá (Gregory Cajete 

omd. Native American Religious Identity 1998; Indigenous Reli gions 2000; 
Readings in Indige nous Religions 2002). Mun áiggun dál buktit ovdan 
muhtin álgoálbmotdutkiid viggamušaid dutkat iežaset álbmo giid osko-
árbevieruid. 

Eamioskkoldagaid insider-dutkamat
Ovdamearkkat

Maori teologa Maori Marsden meroštallá iežas lahkonanvuogi «sub jek-
tiivan» ja «deskriptiivan» dutkkadettiinis maori máilmmeoainnu nugo 
maori eamioskkoldahkii gullevažžan (Marsden 1992). Marsden ákkastallá 
ahte su subjektivitehta vuolgá su duogážis, dasgo son bajásgessui maori 
kultuvrra siskkobealde ja son válddii alccesis maori árvvuid ja miella-
guottuid (Marsden 1992, 117). Ch. Royal lea maid ákkastallan ahte «to 
finally understand the worldview of a culture, one has to participate in that 
culture, to experience the culture at a subjective and passionate level»32 
(Royal [2002], 21). Dát lahkonanvuohki deattuha eallinvásáhusaid, nugo ee. 
feministtalaš dutkamat ja álgoálbmotdutkamatge dahket. Marsden gohčo-
da iežas vuogi deskriptiivan sihke daningo su áigumuš lea «to ex plore the 
features of consciousness found in Maori cultural experiences» (Marsden 
1992, 117), ja nuppe dáfus dannego maori oskkoldaga dutkama váldo ulbmil 
ii leat árvvoštallat dan olgguldas institušuvnnalaš hámiid, muhto vuodjudit 
«into states of mind for some kind of evaluation and under standing» 
(Marsden 1992, 136). Marsdena oainnu mielde duohtadilli lea subjektiiva 
vásáhus ja sosiála ráhkadus man ii leat vejolaš ipmirdit logalaš ja objektiiva 
duođaštusa geavahemiin. Boađus lea ahte duššefal maori dutki guhte lea 
kultuvrras siskkobealde sáhttá govvidit dohkálaččat dan ovttastuvvan 
oainnu mii lea maoriin duohtavuođas ja áddejumi ektui (ibid.). 
 Nuppe beales, Marsdena lahkonanvuohki lea lahka daid teologalaš 
digaš tallamiid mat leat oskkolaš insider’a birra (vrd. W. C. Smith’a 

1994; Aroha Yates-Smith [1998]; Te Waaka Melbourne [2002]; Indigenous Religions 2000, Royal 
[2002]).
32  álgoálbmotdutkan váldá vuhtii mielladovddahusaid ja dovdduid (omd. Deloria 1999, 44; gč. 
dobbe lis diehtima sámi epistemologalaš vuođu birra, dovdat ‘diehtit ja dovddiidit’). Linda T. Smith 
maid deattuha ahte dutkis galggašedje leat álššat ja duođalaš beroštupmi dovdduid dásis (eŋg. passio-
nate) dan áššái man lea dutkamin (persovnnalaš gulahallamat, seminárat álgoálbmotlaš dutkamis, 
University of Auckland, Aotearoa, cuoŋománnu 2003).

jurda giid oskkolačča birra: The Insider/Outsider Problem in the Study of 
Religion 1999, 18), ja várra sutnje lea váikkuhan su teologalaš duogáš. 
Nuppe beales, Marsden deattuha dutki álgoálbmotvuođa (eŋg. indige-
nousness) dábálaš kultuvrralaš mearkkašumis, ja dainna lágiin son searvá 
ságastallamiidda álgoálbmotkultuvrralaš insider’a birra. Marsden lea 
Ngaapuhi-seađu maori maŋisboahtti ja son lea oahppan maori árbevirolaš 
čearddalaš oahpposkuvllas. Dan dihtii son geavaha iežas máhtu vuođđun go 
govvida maori jáhkuid oppalaččat. Marsdena viehka muddui muitaluslágan 
govvádus maori oskoárbevieruin lea hábmejuvvon su čeardda vuorrasiid 
(eŋg. the elders) váikkuhusas. Su govvádussii leat maiddái váikkuhan 
su iežas áicamat sierranas čearddalaš vieruin ja su máhttu eará báikkálaš 
maori oskoárbevieruin (vrd. dasa maid Kawagley (1995) dadjá vuoras 
ol bmuid rolla birra ja oassálasti-áici rolla birra álgoálbmotdutkamis). 
Marsden doaivu ahte dat sierranas diehtogáldut addet sutnje vuođu oai-
dnit báikkálaš variašuvnna čielgaseappot ja generaliseret dasto kon kreh-
ta leabbo, eambbo kompleaksa ja čiekŋaleabbo dásis go ovddeš áiggi 
outsider-dutkit nagodedje dahkat. Sin generaliseremat leat Marsdena 
oainnu mielde (1992, 136) dovddahan álkásmahttima (eŋg. simplification) 
ja bihttádeami (eŋg. fragmentation) eambbo go syntesa (álgoálbmogiid 
árbevieruid bihttádeapmi ja botnjan mii ilbmá dávjá outsider-dutki 
govvádusain lea leamaš álgoálbmotdutkiid fuopmášumi guovddážis: gč. 
omd. Rombandeeva 1993, Natives and Academics 1998, 47–49, Smith 
1999, Indigenous Religions 2000, Readings in Indigenous Religions 2002). 
Dattetge, iežas báikkálaš árbevieru vuoruheapmi ja dán geavaheapmi 
vuolggasadjin oppalaš generaliserejuvvon muitalusas (vrd. Flood 1999, 
141), sáhttá mu mielas bidjat dutki hearkkes dillái. Dutki sáhttá bártidit 
go ovdanbuktá iežas báikkálaš árbevieru muhtin iešvuođa dego dat 
livččii oppalaš iešvuohta buot eará báikkálaš árbevieruide (gč. dobbelis 
generaliserema birra).33

 Eará maori dutki, Aroha Yates-Smith ([1998]; 2003), lea guora hallan 
nisson ipmiliid rolla maori kosmologiijas, erenoamážit badjel beassan-
meanuid (eŋg. rites of passage) riegádeami ja jápmima okta vuođas, sihke 

33  Ovdamearkka dihtii lea Marsden čilgen bajimuš ipmila Io báikkálaš árbevieru dego dat livččii 
mihtilmas maori eamioskkoldahkii oppalohkái. Dán čilgehusa leat eará dutkit bidjan eahpádusa vuollái, 
erenoamážit outsider-dutkit (kritihka hárrái, gč. omd. Simpson 1997).

árbe virolaš maori servodagas ja ođđasat áiggi konteavsttas. Yates-Smitha 
dutka muša ulbmil lei ođđasis gávnnahit nissonvuođa (eŋg. rediscover the 
feminine) das maid son gohčoda maori vuoiŋŋalašvuohtan. Dat mield dis-
buktá máhccama álgoálbmotgáldokritihka dutkamii čoaggin dihtii dieđuid 
mat ovddežis leat marginaliserejuvvon dahje boastut dulkojuvvon. Dán 
láhkai son buktá erenoamáš fuopmášumi muhtin áššiide mat gullet álgo-
álbmotdutkama deháleamos buncaraggaide (vrd. Natives and Aca demics 
1998, 47–49). 
 Yates-Smith ([1998], 22) čilge iežas metodologiija čuovvovaččat: 
«[methodology] is set in a Maori cultural framework and could be described 
as being a Maori woman’s ethnographic approach, working from within 
the culture as one of its members». Dát lahkonanvuohki lea mielddisbuktán 
dárb  bu čuovvut etihkalaš protokollaid maid maori servodat lea ásahan 
gudne jahttin dihtii maori oskoárbevieruid.34 Erenoamážit go Yates-Smith 
lei álggaheamen dutkanprošeavtta ja čađaheamen iežas gieddebarggu, de 
son fertii iežas čeardda njunnožiin ohcat lobi ja das son geavahii iežas 
soga vuorrasat olbmuid veahkkin, geat maid skáhppojedje sutnje muhtin 
olbmuid namaid guđet vejolaččat sáhtášedje searvat dutkamii. Go son 
persovn nalaččat dovddai máŋgasa guđet serve dutkamii, dahje geat bealis-
teaset dovde su, de šattai lagaš ja luohttevaš gaskavuohta su ja su infor-
mánttaid gaskii sihke persovnnalaš ja čearddalaš dásis; su čeardda vuor rasat 
fas ledje dán lagas gaskavuođa dáhkideaddjin ja doarjjan.35 Yates-Smith 
oaivvilda ahte dutkis guhte doaibmá kultuvrra siskkobealde dasa gulle-
vaš lahttun, lea «diđolaš bealátvuohta» (eŋg. conscious partiality) mii 
sisttisdoallá «jurdaga legitimeret iežas bealátvuođa dutkandilis» dutkan-
metoda oassin (Yates-Smith [1998], 22; vrd. Kanaqluk 2001, 165). Su 
oainnu mielde dát «diđolaš bealátvuohta» lea maid mihtilmas iešvuohta 
feministtalaš lahkonanvuogis – erenoamážit intersubjektivitehta jurdaga 
dáfus.36 Dattetge, son lea hilgon vejolaš feministtalaš, postkoloniála dahje 
feno menologalaš teorehtalaš lahkonanvugiid daningo «dat eai lean áib bas 
heivvolaččat» su dutkamii (Yates-Smith [1998], 280), ja lea nággen geava-

34  Vrd. Kanaqluka (2001) dutkamiin, mas son deattuha dárbbu čuovvut Yup’ik etihkalaš njuolgga-
dusaid.
35  Persovnnalaš gulahallan A. Yates-Smithain Waikato universitehta ossodagas Department of Maori 
and Development Studies, Aotearoa, cuoŋománus 2003.
36  Yates-Smith čujuha dása: Mies 1991.

hit maori nissona etnográfalaš lahkonanvuogi daid sajis. 
 Yates-Smitha metoda sulastahttá Marsdena metoda mas fas lea sub-
jek tiiva ja deskriptiiva lahkonanvuohki, earret dakko ahte Yates-Smitha 
sub jektivitehta jurdda lea mealgadii feministtalaš, ja su insider-sajádat ii 
leat oskkolaš muhto baicce kultuvrralaš. Maori vieruid ja protokolla mielde 
Yates-Smith fertii searvat oskomeanuide vai oaččui lobi čeardda máttuin 
ja nissonipmiliin čađahit iežas dutkamuša. Dán duohken ii leat čiekŋalis 
osk kolašvuohta, muhto baicce maori kultuvrra gudnejahttin. Maori 
máilm me oainnu mielde juohke olmmoš lea oassi guhkes genealogiijas 
mii vuolgá su vuoiŋŋalaš ja máilmmálaš máttuin; maorit nannejit iežaset 
okta vuođa máttuide go sis leat čearddalaš deaivvadeamit iežaset marae 
čeard dalaš čoahkkinviesuin. Lobi oažžut máttuin ja vuoiŋŋalaš ilmmis 
lea erenoamáš maori kultuvrralaš protokolla maid Yates-Smith atná álgo-
álbmot dutkanetihka earutkeahtes oassin. 
 Yates-Smith geahčadii ovddeš girjjálašvuođa dutkanfáttástis ja ovdan-
buvttii muhtin áššiid mat álgoálbmotgáldokritihkkii leat metodologa laččat 
dehálaččat (su guorahallama oassi lea almmuhuvvon, gč. Yates-Smith 
2000, 2001). Lahkonettiinis materiála maori perspektiivvas, Yates-Smith 
atná maori narratiivvaid – vurkejuvvon, almmuhuvvon ávdnasiid ja alm-
mut keahtes giehtačállagiid maid maorit leat čállán – iežas dutkama ovddi-
mus gáldun. Son ákkastallá ahte dutki ferte leat kritihkalaš ovddeš čállo-
siidda, ja geahava vuđolaš álgoálbmotkritihka guorahaladettiinis muhtin 
publikašuvnnaid mat leat almmuhuvvon maori oskkoldagas ja/dahje 
mytologiijas. Dain almmuhemiin, maid duohken leat eurohpalaš čállit 
ja dutkit, Yates-Smith ([1998], 113) gávnnahii «eahpedárkilvuođaid ja 
liiggástallamiid». Su oainnu mielde buorre máhttu álgoálbmotkultuvrras 
lea vuođđogáibádus jus galggaš leat vejolaš riekta ipmirdit dieđuid maid 
gáldut addet, dasgo olbmot geaidda álgoálbmotkultuvra lea vieris, sáhttet 
dohkkehit «čállojuvvon sáni eahpitkeahttá, ja dainna lágiin bonju oainnut 
bistet» (ibid; vrd. Natives and Academics 1998, 48). Dát lea njuolga gitta-
lagaid autentitehta jurdagiin ja álgoálbmotmáhtu demystifiseremiin. Dan 
geažil Yates-Smith dukamuš buktá ovdan insider-dutki erenoamáš máhtu 
ja siskkáldas dovdamuša (vrd. Kuokkanen 2001; Natives and Academics 
1998, 178). 
 Yates-Smith sajušta buot gálduid kronologalaččat boarrásepmosiid 

rájis ođđasepmosiid rádjai. Ii leat goittotge doarvái čielggas, maid son lea 
árvvoštallan maori muitalusaid, ii-maori čálliid vurkejuvvon teavst taid 
kva litehtas ja almmutkeahtes giehtačállosiid ja publikašuvnnaid kvali-
tehtas. Suokkardaladettiinis árbevirolaš maori teavsttaid, Yates-Smith 
čatná daid dan áigodahkii goas dat čállojuvvojedje, iige áigodahkii goas 
dat almmu huvvojedje. Son bidjá ovddimussii gálduid áigegullevašvuođa, 
muhto dasto vel son gidde mihá unnit fuopmášumi daid geográfalaš sajá-
dahkii. Mu mielas lea dattetge metodologa laččat erenoamáš dehálaš álgo-
álbmotgáldokritihkkii earuhit báikkálaš árbe vieruid nuppi nuppis, ja earuhit 
sierra nasa ja oppalačča. Yates-Smith lea diđolaš das ahte su dutkamis livččii 
leamaš vejolaš eambbo váldit ovdan sierra maorijoavkkuid vejolaš báik-
ká laš erohusaid, nugo omd. nissonolbmuid rolla dáfus, muhto «dat livč čii 
dahkan juo oalle viiddis fáttá menddo mohkkájin» (Yates-Smith [1998], 
262–263). De orru ge čálli eambbo berošteamen das ahte ođđasis huk set 
dievas gova nisson vuođas mii lea maori njálmmálaš oskoárbevierus, ovdal 
go das ahte geavahit maori lahkonanvuogi. 
 Jupiak dutki Oscar Kawagley (1995) lea čađahan servodavuđot (eŋg. 
com munity-based) dutkama jupiak máilmmeoainnus. Su dutkan árbe -
viro laš jupiak máhtuid oahppanproseassas manná dan guvlui ahte «ođđa-
sis ovttastahttit olmmošlašvuođa, vuoiŋŋalašvuođa ja lunddolaš vuo đa, 
árbe virolaš [sus: Native] máilmmi ja oarjemáilmmi [sus: Western] álgo-
álbmo giid eallimis ja oahpahusas» (Kawagley 1995, 142). Kawag ley 
miel de, de lea sihke vejolaš ja dárbu bidjat oktii sihke jupiak- ja oarje-
máilm mi guorahallan- ja ákkastallanvugiid álgoálbmogiid máilm me-
oain nuid dutkamis. Jupiak servo daga lahttun Kawagley «barg gai sisk-
ko bealde oassálasti-áicin», ja bijai oktii oassálasti áicama antro polo galaš 
metodaid37 ja jupiak lahkonanvuogi, man Kawagley govvida jupiak doah-
pa ga vehkiin: tangruarluku ‘geahččat miela čálmmiin’. Dát jurdda boahtá 
jupiak epistemologiijas ja, nugo Kawagley čilge:

It transcends that which we can perceive with our endosomatic sense 
makers and illustrates how a Native perspective may provide a way 
of bringing the so-called mythical subjective world and the objective 
scientific world together. (Kawagley 1995, 144–145)

37  Kawagley čujuha ee. dása: Gamble 1986; Pelto & Pelto 1978.

Kawagley ákkastallá ahte kultuvrralaš insider’in sus «galggašii leat buoret 
vejolašvuohta go eatnašiin deaivat lagabui ja dárkileappot dulkot» jupiak 
máilmmeoainnu (Kawagley 1995, 149), ja nu son searvá álgoálbmotdutkiid 
jurddašemiid váldorávnnjádahkii álgoálbmotdutkama birra. Kawagley 
mielde (1995, 144), dieđalaš lahkonanvuogit leat gáržžit daningo daid 
stivre objektivitehta jurdda, man vuođđun lea «fenomena áican fáktadieđuid 
vuođul» ja mii «ráddje álgojurdaga» (vrd. Crazy Bull 1997 a, 18). Son 
ákkastallá ahte oarjemáilmmi akademalaš jurddašeamis subjektiiva diehtu 
lea adno juvvon unnit luohtehahttin go objektiiva diehtu, daningo «dat ii leat 
duođašteamis áiccuide» (ibid.). Kawagley miehtá ahte lea epistemologalaš 
erohus oarjemáilmmi akademalaš ipmárdusa ja álgoálbmotipmárdusaid 
gaskkas das mii subjektivitehtta lea. Kawagley árvala metodologalaš 
čovdosiid álgoálbmot-insiderdutkamii, vai lea vejolaš garvit subjektivitehta 
váikkuhusa. Odne leat «metodat guldaleami várás, dárkoma várás, jeara-
hallama várás, visuála dáidagiid dulkoma várás [...] ságastallamiid bokte 
vai jávkada oaiviliid vuostálasvuođa ja bisuha joatkašuvvi njálmmálaš ja 
čála laš lonohallama» dutki ja giliolbmuid/diehtoaddiid gaskka (Kawagley 
1995, 152–153; vrd. álgoálbmotantropologaid oainnuid dás: Indigenous 
Anthro pology in Non-Western Countries 1982). Orru leamen čielggas 
ahte dása leat váikkuhan servodatdutkama antropologalaš metodat, maid 
Kawagley geavahii viidát iežas gieddebarggus go dieđuid čokkii ja daid 
dárkilvuođa dárkkistii (eŋg. cross-cheking) gillilaččaiguin. Su áigumuš 
leige ovttastahttit álgoálbmotmetodaid ja antropologalaš metodaid. 
Dattetge, go árvvoštallá iežas gieddebarggu dan maŋŋá go gearggai 
čoaggi mis dieđuid, de Kawagely (1995, 155) miehtá ahte vuorasgoddi ii 
dohkke han muhtin antropologalaš jearahallanmetodaid, dasgo servodagas 
vedjet leat leamaš muhtin protokollat/njuolggadusat maid Kawagely ii 
čuvvon. Son ii lean áibbas sihkar, eahpidedjego vuorrasat su, vai gáddego 
sii ahte son livččii sáhttán dieđuid geavahit dohkkemeahttun vuogi mielde, 
ja danne biehttaledje jearahallojuvvot. Dattetge Kawagely fuomášahttá 
ahte oahpaheaddjit suvve su alddiset jearahallat hui mielas, muhto dušše 
okta sis gulai álgoálbmotčerdii (sus: Alaska Native, ibid.). Dát čájeha ahte 
teorehtalaš, atnuiválmmas metodat fertejit ođđasis árvvoštallojuvvot ja 
hábmejuvvot álgoálbmotdutkama várás, ja ahte dutkan galggašii váldit 
álgoálbmogiid etihkalaš protokollaid vuhtii, vai sáhttá ráhkadit metodaid 

mat heivejit báikkálaš kultuvrii (vrd. Kanaqluk 2001). Beroškeahttá das 
ahte Kawagley eahpelihkostuvai háhkat čiekŋalat siskkáldas dieđuid 
muhtin áššiin, de son liikká ákkastallá ahte insider’in son sáhtii háhkat 
čiekŋalis ipmárdusa jupiak máilmmeoainnus oppalohkái go son geavahii 
mealgadii árbevirolaš jupiak dutkanmetodaid – «namalassii, gierda vaččat 
ja guhká áiccai oassálastima bokte, smiehtadalai áššiid maid oinnii ja gulai, 
ja, bahkkekeahttá olbmuid ala, eahpeformálalaččat dárkkistii iežas kon-
klušuvnnaid gillilaččaiguin» (Kawagley 1995, 156–157). Dakkár vuol le-
gaš ja njuovžilis lahkonanvuohki lážii sutnje vejolašvuođa čađahit iežas 
antropologalaš dutkama viehka bures. 
 Sámi teologa Nilla Outakoski doavtterdutkkus (1991) lea metodolo ga-
laččat dehálaš sámi oskkoldaga dutkamii. Outakoski beroštupmi lei geahča-
dit mo sámi báhppa ja oskolihkadusa bokti Lars Levi Laestadius geavahii 
sámi mytologalaš árbevieruid eatnanvuloš vuoiŋŋaid birra (gadniha38 
julevsámegillii) iežas sártniin. Son divvu dutkamušastis gažaldaga: mo 
eatnanvuloš vuoiŋŋaid govva man Laestadius ovdanbuvttii mytologiija 
guorahallamisttis (Laestadius 1997; 2000) ja iežas sártniin spiehkastii 
Gárasavvona sámiid árbevirolaš jáhkuin (Outakoski 1991, 6, 158–160). 
Eará gažaldahkan lei: mo sámi oskkoldaga autoritehtat válde Laestadiusa 
oainnuid vuostá (ibid.). Outakoski dutkama vuolggasadji lei Gárasavvona 
johtti sámi perspektiiva, nugo dat boahtá ovdan sin njálmmálaš árbevierus. 
Outa koski geavaha maid sámi doahpagiid earuhan dihtii sierranas duohta-
vuohtadásiid sámi árbevirolaš muitalusain, ja atná iežas sámi duogáža ja 
máhtu ávkkálaš reaidun guorahallamii (Outakoski 1991, 8).
 Outakoski váldá dutkamušastis ovdan máŋga fáttá mat leat dehálaččat 
sámi siskkáldas oainnus. Son ráddje dutkamuša vuođđomateriála sámi 
jáhkuid birra báikkálaš gullevašvuođa dáfus, áiggi dáfus ja, nugo orru, 
kvali tehta dáfus. Báikkálaš gullevašvuođa dáfus son viežžá ávdnasiid 
Gárasavvona guovllus ja dan guovllu johttisámi johtolatguovlluin. Dát 
sámit johte ealuideasetguin Jiekŋameara gáddái, ja sis lei lagaš oktavuohta 
Guovdageainnu ja Čohkkirasa sámiiguin, geat leat kránnjájoavkkut ja 
geain lea iežas vuollesuopmanat, árbevierut ja ássanguovllut. Outakoski 
ozai gáldodieđuid mat livčče áiggi dáfus ovddastan dan áigodaga mii lei 
ovdalgo laestadiánalaš lihkadus badjánii. Dán várás Outakoski guorahalai 
38  Outakoski (1991, 7) geavahii sátnehámiid gani (sg.) – gadnihah (pl.).

man áigodagas Gárasavvona sámiid njálmmálaš árbevierru vurkejuvvui. 
Outakoski maid fuomášii ahte báikkálaš njálmmálaš árbe vierut ledje hui 
girjái. Nuppe dáfus ledje muitalusat maid sámit ieža muitaledje ja dak-
ká rat maid earát (geat eai lean sámit), vurkejedje; nuppe dáfus fas sámi 
muitalusat sáhtte leat iešguđetláganat daningo báikkálaš sámiid gask kas 
ge ledje erohusat: muhtimat ledje boazosámit ja muhtimat ledje ásai-
duvvan gilážii. Nilla Outakoski ráddjii iežas gáldoávdnasiid čielga sit 
meroštallojuvvon geográfalaš guvlui, muhto son maiddái giddii fuopmá-
šumi áššiide mat ledje dehálaččat mikro-dásis, namalassii makkár ero hu-
sat sáhtte leat sierra sámi bearašárbevieruid gaskkas geat orro guovllus. 
Outakoski ákkastallá ahte sus guhte áigu suokkardallat báikkálaš njálmmá-
laš árbevieru, gáibiduvvo diehtu johtolagain, árbevirolaš guovlluin ja 
oktavuođain mat ledje Gárasavvona guovllu sámi bearrašiid gaskkas 
(Lainio vuoma, Könkämä, Rommavuoma, Suontavaara) sihke guovllu 
siskko bealde ja sámi kránnjájoavkkuiguin (Outa koski 1991, 22–24). 
Outa koski čielgasit meroštalai iežas sajádaga sámi dutkin ja čuoččuhii 
ahte dat sajádat lei sutnje ovdamunnin: go son sáhtii ipmirdit báikkálaš 
sámi suopmana, mii lei veaháš earálágan go su iežas suopman; go son 
dutk kai báikkálaš oskoárbevieruid iežas sámi duogáža vuostá; ja go son 
suokkardalai Laestadiusa sártniid, sihke sámi olmmožin ja teologan. Nilla 
Outakoski doavtterdutkkus lea sámi oskkoldatdutkamis vuosttas ášše dovdi 
viggamuš ovttastahttit sámi lahkonanvuogi teorehtalaš lahkonanvugiin. 

Čoahkkáigeassu

Dán oanehis čilgehusas sáhttá oaidnit ahte oskkoldaga álgoálbmotdutkit 
deattuhit eará áššiid go dat maid teorehtalaš oskkoldatdigaštallamat muđuid 
deattuhit. álgoálbmotdutkit geaid dutkamušaid mun lean dás oanehaččat 
guorahallan, giddejit fuopmášumi oskkoldaga álgoálbmotčilgehusaid 
girjái vuhtii; dutki kultuvrralaš ja gielalaš máhttui; sosiála fierpmádahkii 
ja kultuvrralaš njuolggadusaide dutkanbarggu eaktun; ja dárbui lahkonit 
eami oskkol daga álgoálbmotepistemologiijaid vuođul. Oarjemáilmmi 
teore tihkarat leat baicce beroštan digaštallat insider’is dahje outsider’is, 
oskko laččas daje oskomeahttumis, vejolaš vuođas leat objektiiva ja buktit 
luohte hahtti čilgehusaid oskkoldagain. álgoálbmogiid ja oarjemáilmmi 

teoreti seremat deaivvadit, dattetge, go dárbu lea deattuhit refleksivitehta 
(vaikko álgoálbmotdutkit ja oarjemáilmmi teoretihkarat deattuhit ge 
refleksi vitehta iešguđet láhkai, gč. The Insider/Outsider Problem in the 
Study of Religion 1999, 289–363). álgoálbmogiid ja oarjemáilmmi teoreti-
seremat maid deaivvadit das go čalmmustahttet árbevieru ovdal go jearal-
daga duohtavuođas, seamma láhkai go maiddái oskkoldatdutkama narra-
tiiva lahkonanvuohkige (Flood 1999, 116–142). 
 Marsden, Yates-Smith, Kawagley ja Outakoski leat dutkit geaid ám-
mát- ja kulturduogážat leat hui sierraláganat. Sin gaskkas leat erohusat agi, 
sohka beali, oahpu ja oskkolaš áŋgirvuođa dáfus. Sis lea guđesge sierra 
insider-sajádat iežas álbmoga oskoárbevieruid ektui. Sin lahkonanvugiin 
lea dattetge ollu mii lea oktasaš sin iežaset álgoálbmogiid árbevieruid 
dutka mis, namalassii dat ahte sii buohkat dohkkehit ahte sin kultuvrrat 
eai leat homogenalaččat. Muhtimat sis bidjet stuorra deattu dan báikkálaš 
árbe virrui man siskkobealde sii bajásšadde (Mars den, Kawagley), ja 
muhti mat fas (Yates-Smith, Outakoski) geavahedje iežaset insider-duogáža 
vuođđun buorebut ipmirdit nuppi báikkálaš árbevieru. Mađe diđoleabbo 
álgo álbmotdutki lea iežas árbevierus, báikkálaš árbevieruid girjáivuođas 
ja iežas sajádagas dutkanobjeavtta ektui, dađe buoret dilis son lea sihke 
ipmirdit erenoamáš iešvuođaid dan báikkálaš árbevierus maid lea dutkamin, 
ja dahkat oppalaš generaliserejeaddji čilgehusaid.
 Buot dát dutkit geavahedje álgoálbmogiideaset njálmmálaš árbevieruid 
váldogáldun. Dat dávjá dahká sin teavsttaid viehka muitaleaddjin (eŋg. 
narratological), muhto lea dovddus ahte dát iešvuohta lea mihtilmas olu 
dálá dutkamušaide, omd. antropologalaš dutkamii oppalohkái. Narratiiva 
ja analyhtalaš lahkonanvuogit sáhttet dievasmahttit nubbi nuppi, muhto 
daid vuođđun berrešii leat álgoálbmotepistemologiija (gč. omd. Kanaqluk 
2001). Dát dutkit leat oahpahuvvon oarje máilmmi akademalaš árbevieruid 
rámmaid siskkobealde, ja ledje dainna lágiin válbmasat dutkat iežaset kul-
tuvrraid sihke oarjemáilmmi oahpa vuođul ja iežaset siskkáldas kul tuvr-
ralaš dieđuid ja máhtu vuođul. Go čađahedje gieddebarggu, de sii geava-
hedje iežaset sosiála fierpmádagaid ruovttuguovllu servodagain, ja válde 
atnui dáid oktavuođaid oažžun ja dárkkistan dihtii dieđuid. Dutki fuolke-
vuohta ja sosiála árvodássi dábálaččat hábmejit ja doalahit daid gula hallan-
fierpmádagaid. Muhtin dutkit álggahedje iežaset dutkan prošeavtta ráđđá-

dallamiiguin vuorasolbmuiguin (Yates-Smith); nuppit vižže vuorrasiin 
rávva giid ja neavvagiid dutkama sierra dásiin (Marsden, Kawagley). Gii 
ihki nassii leaš dutkamin álgoálbmogiid kultuvrraid/oskkoldagaid, de berre-
šii čuovvut dáid metodologalaš gáibádusaid. Goittotge spiehkastahkan 
álgoálbmot-insider’is, outsider-dutkis lea erenoamáš váttis hukset sosiála 
fierpmádagaid mat rasttidit buolvvaid rájáid. 
 Dát álgoálbmotdutkit gudnejahttet álgoálbmogiid máhtu kollektiiva 
luond du ja oidnet dárbbu dárkkistit dieđuid eahpeformálalaš ságastallamiin, 
ja dasto vel lágiduvvon ja plánejuvvon čoahkkimiin, dan mielde mo dat 
heive báikkálaš kultuvrralaš njuolggadusaide. Dát leat duođaid gáibádussan 
juohke áidna lihkostuvvan dutkamii mii gieđahallá álgoálbmotáššiid, leaž-
žá dal insider dahje outsider dan čađaheamen. Insider-dutkiide lea goit-
totge ovdamunnin go sáhttet geavahit kultuvrra siskkáldas máhtu vuođđun 
earuhit individuála ja kollektiiva máhtu, ja vel earuhit sierranas kollek tiivva-
lašvuođaid ja sierranas máhttošlájaid. Buot bajábealde nama huv von dutkit 
máhtte iežaset álgoálbmotgiela ja geavahedje dan reaidun dieđuid čoaggimis 
ja epistemo logalaš reaidun go vigge rahpat dutkojuvvon ávdna siin ođđa 
dimenšuvnnaid. Álgoálbmotperspektiivvas álgoálbmoga giela máhttu 
lea garvvekeahtes gáibádus álgo álbmotdutkamii (gč. dobbelis teavsttas). 
álgoálbmogiid iežaset doahpagiid geavaheapmi akademalaš barggus lea 
álgoálbmotdutkama hástalus. Mu mielas bargun ii galgga leat bákkuhit 
álgoálbmottearpmaid muhtin sajáiduvvon aka demalaš tearpmaid sadjái 
duššefal jorgaleami bokte. Berrešii baicce ođđa bálgáid guorrat mat sáhttet 
rahpasit go oažžu oidnosii álgoálbmotdoahpagiid čiekŋalis mearkkašumi ja 
konnotašuvnnaid álgoálbmotepistemologiijaid vehkiin ja daid olis.

Dehálaš metodologalaš áššit insider-dutkamii 
(sámedutkamii erenoamážit)

Álgoálbmotdutki sierra posišuvnnat
L. T. Smith (1999) deattuha insider-dutkama dovdomearkan legitimitehta, 
auten titehta, čilgehahttivuođa, ovddasvástádusa ja etihka. Son ákkastallá 
ahte insider-dutkit fertejit háhkat alcce seaset máhtuid maiguin sáhttet 
de fineret čielga dutkanulbmiliid ja hukset «dutkamii vuođđu duvvon 

erenoamáš doarjunvuogádagaid ja oktavuođaid iežaset servodagaide»; 
muhto insider-dutkama stuorámus hástalus lea dárbu reflekteret: 

At a general level insider researchers have to have ways of thinking 
critically about their processes, their relationships and the quality 
and richness of their data and analysis. So too do outsiders, but the 
major difference is that insiders have to live with the consequences 
of their processes on a day-to-day basis for ever more, and so do their 
families and communities. (Smith 1999, 137)

Eahpitkeahttá outsider-dutkiin ge vurdojuvvo ahte sii jurddašit kritihkalaččat 
«ieža set proseassaid, daid gaskavuođaid ja iežaset dieđuid ja árvvoštallama 
kvalitehta ja riggo daga». Álgoálbmotdutkiin, dattetge, vurdojuvvo ahte 
sii dahket dan iežaset álgoálbmogiid epistemologalaš ja ontologalaš 
navdduid, ja árvovuogádaga vuođul. Sis maid vurdojuvvo ahte sii geavahit 
álgoálbmotdutkama prošeavttaineaset oarjemáilmmi akademalaš máhtu, 
man leat háhkan ja mii lea addán sidjiide – Wolcott’a sániid mielde (1999, 
155) – «kultuvrarájáid rasttideaddji formála perspektiivva iežaset álbmoga 
dutkamii». Dát fas gáibida refleksivitehta, man oskkoldatdutkitge leat 
deattuhan ja čilgen ná: «the ability of a researcher, or indeed as a strategy 
embedded within method, to become aware of the context of research 
and the presuppositions of the research programme» (Flood 1999, 35; gč. 
maid Hufford (1995) 1999; The Insider/Outsider Problem in the Study of 
Religion 1999, 289–366).
 Insider-dutkiide lea hástalus čilget iežaset sajádaga insider-dili máŋgga-
lágan vejolaš sajádagaid gaskkas. Čuovvovaš tabeallas (gč. tabealla 1) lean 
bidján čoahkkái dutkiid ságastallamiid insider-sajádagaid birra; lean lasi-
han iežan jurddašemiid, maid vuođđun lea sámi epistemologiija; ja lean 
buktán ovdan máŋggalágan áššiid, maid insider-dutkit berrejit, mu oainnu 
miel de, geahčadit go refleksiivvalaččat árvvoštallet iežaset sajádagaid 
(posi šuvnnaid):



50 BASSEJOGA ČáHCI

I  áLGOáLBMOTMETODOLOGIIJAT JA GáLDOKRITIHKKA

Tabealla 1 Muhtin áigeguovdilis áššit dutki posišuvnna árvvoštallama várás

Guovddášášši Čilgehus ja bealátvuođa (eŋg. bias) 
vejolašvuođat

Bajásgeassin Bajásgessojuvvon jogo dutkojuvvon joavkku/boavjji 
dahje eará joavkku siskkobealde; dát váikkuha sáhttágo 
dutki doaibmat jogo insider’in dahje outsider’in dán 
kriteria mielde.

Sámegiella/ 
sámegielat

Sámegiela(id) máhttu: jogo iežas joavkku dahje eará 
sámi joavkku giella; leago njuovžilis vai passiiva giella, 
vai ii oppanassiige gulahala; dát vuollekriteriat čilgejit 
jogo dutki sáhttá doaibmat insider’in dahje outsider’in 
lingvisttalaš kriteriaid mielde.

Báikkálaš árbevierru Dievas máhttu báikkálaš árbevierus: jogo iežas joavkku 
dahje eará joavkku árbevierus; dát čilge jogo dutki 
sáhttá doaibmat insider’in dahje outsider’in dán kriteria 
mielde.

Oktasaš ja báikkálaš 
diversitehtta 

Diehtu báikkálaš árbevieruid ja gielaid/suopmaniid 
girjái vuođas sámi kultuvrra siskkobealde sihke oppa-
lač čat ja báikkálaš dásiin, erenoamážit báikkálaš árbe-
vie ruid dásis; olgguldas perspektiivvas oččoduvvon 
diehtu dáin áššiin almmá insider’a perspektiivva haga 
sáhttá dagahit bealátvuođa; navddut kultuvrralaš dieđuin 
sáhttet maid dagahit bealátvuođa, omd. navddut seam-
ma sullasašvuođain dahje erohusain iežaset kultuvr raid 
dahje báikkálaš árbevieruid ektui; olmmoš sáhttá navdit 
alddis leat kultuvrralaš dieđu, muhto kultuvrra siskko-
bealde sáhttet leat erohusat. (Vrd. Guyette 1983, 14.)

Akademalaš oahppu Akademalaš oahppu ja guorahallan, mo dat váikkuha 
dutkanbargui oppalohkái.

Oarjemáilmmi 
jurddašanvuogit ja 
máŋggakultuvrra- 
lašvuohta 

Oarjemáilmmi oahpahus ja máŋggakultuvralisma ja das 
bohcii dan hermeneutihkalaš čuolmmat das mo olmmoš 
ipmir da iežas ja nuppiid: dákko lea stuorra vejolašvuohta 
ahte šaddá bealátvuohta álgoálbmotdutkamis, erenoa má-
žit gáldodieđuid boastto ipmárdusa ja –dulkoma dáfus.

Metodologiija Válljet metodologiija mii sáhttá leat heivvolaš dahje 
heivemeahttun álgoálbmotkonteavsttas.

Álgoálbmotdiehtu Návccat ja dáhttu juogadit ja gáhttet álgoálbmotdieđuid: 
insider-dutkan lea erenoamáš sodjavaš bealátvuhtii dán 
kriteria ektui.

Sámi etihkka Diehtu sámi etihkas mii lea olmmošlaš gaskavuođain: 
diehte meahttunvuohta etihkalaš protokollain sáhttá 
billis tit dutkan prošeavtta go dutki bargá iežas sáme-
joavkku olbmuiguin.

Sosiála gaskavuođat Sohka- ja bearaščatnasat ja eará sosiála čanastagat, 
bearaš duogáš, erenoamážit bearraša báikkálaš historjá 
ja beaggin, ja joavkkuid/álbmogiid gaskasaš náittosdilit: 
bealát vuohta sáhttá dáhpáhuvvat ovttasbarggu okta-
vuođas.

Gullevašvuođa sámi 
siskkáldas kriterat

Sámi jovkui gullevašvuohta sámi kriteriaid mielde: sámi 
joavku dahje vuollejoavku, ássan mearragáttis, jávri, 
várit, gilit, gávpogat, Sámeeatnama olggobeal ássan.

Dutkojuvvon 
joavkku dahje 
álgoálbmotjoavkku 
vuostáiváldin 

Mo sámi joavku dahje boavji váldet dutki vuostá: dát 
lea erenoamáš dehálaš go dutki gieđahallá dálá áiggi 
sámi máilmmi; vejolašvuohta bealátvuhtii: navdimat 
dutki álgodieđuin, dutkojuvvon servodat sáhttá guođđit 
muhtun dehálaš dieđuid almmutkeahttá.

Servodatstáhtus ja 
autoritehtta

Dutki árvodássi báikkálaš sámi servodagas ja su auto-
ritehta báikkálaš olbmuid gaskkas dahje oppalaš dásis 
sámi servodagas.

Ahki Ahki ja dasa čadnon navdosat diehtimis ja autoritehtas.
Sohkabealli Sohkabealli dagaha kultuvrralaččat mearriduvvon, sierra 

 vugiid mo jurddašit ja diehtit; sáhttá mearridit mo olm-
moš váldojuvvo vuostá dutkin dutkojuvvon joavkku 
oainnus.

Ekonomiija Ekonomiija, erohusat ealáhusain – váldosisaboahtu ja 
lassesisaboađut – mii lea dutkis ja/dahje bearrašis, juogo 
iežas bearrašis/sogas dahje/ja iežas eamida/isida bear ra-
šis: mearrabivdu, luossabivdu, guolásteapmi/meahcás-
teapmi, boazodoallu, gilvin, šibitdoallu jna. (olbmot 
geat barget nu gohčoduvvon «eahpe árbe viro laš» siviila 
bargguin, sáhttet kategoriserejuvvot daid ealá husaid 
mielde mat sin bearrašis leat leamaš ovddeš áiggiid).

Oskkoldat Oskkoldat: juogo oskkolaš dahje ii, makkár oskogulle-
vaš vuohta.

Gudnejahttin Gudnejahttin bilaterála ja guoibmeguoibmálas (resi-
proka) gaskavuohtan. (Gudnejahttima ja postkoloniála 
hermeneutihka dáfus eamioskkoldagaid dutkamis, gč. 
Weaver 1998; Stover 2002.)

Dievaslaš čilgehus dáid áššiid birra gáibidivččii lasi kritihkalaš árvvoš-
talla miid ja čujuhusaid eará dutkiid oaiviliidda ja konkrehta dutkan pro-
šeavttaid ovdamearkkaide.39 Dakkár čilgehus ii dattetge gula mu dutkamuša 
viidodahkii. Tabeallas 1 lean ovdanbuktán muhtin áigeguovdilis áššiid 
maid vuhtiiváldin addá lohkkái buori vuođu ipmirdit mu suokkardallamiid 
insider-dutkama hárrái mii čađahuvvo sámi konteavsttas. Čuovvovaš 
meto dologalaš suokkardallan seammasullasašvuođain, erohusain, diver si-
tehtas, generalisere miin jna. leat njuolga čadnon mu áddejupmái insider-
sajá dagaid girjáivuhtii sámedutkamis. álgoálbmotkultuvrraid girjáivuođa 
geažil lea veadjemeahttun gávdnat ovtta buohkaide oktasaš insider-oainnu 
álgoálbmotdutkamis. Leat baicce ollu iešguđetlágan insider-oainnut. Linda 
T. Smith govvida dan dili čuovvovaččat: «indigenous researchers work 
within a set of ‘insider’ dynamics and it takes considerable sensitivity, 
skills, maturity, experience and knowledge to work these issues through» 
(Smith 1999, 10). 

39  Dás mus ii leat vejolaš suokkardallat buot ovttaskasáššiid mat leat čuožžilan dutkiid ságastallamiin 
insider-sajádagas; referánssaid gč. omd. Banks 1998; Barden & Boyer 1993; Bishop & Glynn 1999; 
Clifford 2001; Cook-Lynn 1998; Crazy Bull 1997a; 1997á; Gegeo & Watson-Gegeo 2001; Gegeo 
2001; Grenier 1998; Harrison 2001; Harvey 2003; Heshusius 1994; Irwin 1994; Kuokkanen 1996; 
2000; Lar 2003; 2004; Natives and Academics 1998; Oskal 1999; Pushkareva 2004; Rombandeeva 
1993; Tweed 2002. 

 Lean árvalan insider-dutki typologiija, man lean gávnnahan go lean 
jurd dašan sámi ipmárdusa dutki–dutkojuvvoma gaskavuođas, mii lea 
guovtte bealat ja resiprohka čanastat, ja dutki–dutkojuvvoma oktavuođas, 
mii lea máŋggabealat, kultuvrralaččat mearriduvvon ja gaskaneaset čatna-
šuvvan inside–outside-gaskavuođaid diversitehtta. Maiddái afrihkálaš-
amerih kálaš sosiologa James A. Banks’a (1998) kulturrájáid rasttideaddji 
dutkiid typologiija40 lea inspireren mu jurddašit vuđolaččat insider-dutki 
sajádagaid. árvalan dasto čuovvovaš golbma sajádaga álgoálbmot- 
(dákko sámi) dutkái: siskkáldas álgoálbmot-insider (Sá-insiderdutki); 
olgguldas álgoálbmot-insider (Oá-insiderdutki); ja álgoálbmot-outsider 
(á-outsiderdutki)41 (gč. govvosa 3). Buot dát sajádagat leat gitta dan gaska-
vuođas mii lea dutki ja dutkanobjeavtta gaskkas (sáhttá árvaluvvot vel 
siskkáldas outsider’a sajádat (S-outsiderdutki) mii sáhtášii leat outsider-
dutki posišuvdna dutkojuvvon álgoálbmoga siskkobealde, muhto dan ášši 
geahčadan dobbelis, goittotge duššefal oanehaččat).

40  Banks (1998, 8) meroštallá njeallje ideála tiippa, maidda sajušta kulturrasttideaddji dutkiid 
čuovvovaččat: (1) álgoálbmot-insider, guhte lea ožžon/oahppan iežas álgoálbmotservodaga ja kul-
tuvrra erenoamáš árvvuid, meannudeami, jáhkuid ja dieđuid, ja guhte dohkkehuvvo servodaga siskko-
bealde legitiima servodatlahttun, ja geas lea autoritehtta dan servodaga birra jietnadit almmolaččat; (2) 
álgoálbmot-outsider, guhte bajásgessojuvvui iežas álgoálbmotservodaga siskkobealde, muhto guhte lea 
vásihan mealgadii kultuvrralaš assimilašuvnna olgguldas kultuvrii; su árvvut, jáhkut, perspektiivvat 
ja dieđut leat ovttaláganat go olgguldas servodagasge; su álgo álbmot  servodat atná su outsider’in; (3) 
olgguldas insider, guhte bajásgessojuvvo eará kultuvrra siskko bealde ja váldá alccesis dan kultuvrra 
árvvuid, jáhkuid, láhttenvugiid, miellaguottuid ja dieđuid, muhto guhte hilgu ollu dain árvvuin, jáhkuin 
ja dieđuin mat leat su bajásgeassán servo da gas, ja doarju daid mat gullet dutkojuvvon servodahkii; 
ođđa servodat atná su «adopterejuvvon», «biebmo»-insiderin; (4) olgguldas outsider, guhte bajásgesso-
juvvui servodagas mii lea eará lágan go dat mas son čađaha dutkamiid; son muhtumassii diehtá iežas 
dutkanservodaga árvvuid, perspektiivvaid ja dieđuid, maid son unnán atná árvvus, ja dan geažil son 
dávjá boastut ipmirda ja boastut dulko láhttenvugiid mat leat su dutkanservodagas. Banks geavaha 
«indigenous researcher»-doahpaga, mainna son oaivvilda man ihkinassii dutki guhte dutká dakkár 
kultuvrra ja álbmotjoavkku siskkobealde, mas son bajásgessojuvvui. Dakkár ipmárdusain sáhttá dán 
tearpma heivehit álgoálbmotáššedovdái, guhte dutká iežas álgoálbmoga kultuvrra, dahje gean ihki-
nassii guhte bargá iežas ruovttubáikki servodagas, sosiála dahje virggálaš ámmátjoavkkus jna. Banks 
atná čuovvovaš kriteriaid dehálažžan dutki sajádahkii: dutki duogáš (jogo son bajásgessojuvvui álgo-
álbmot servodagas dahje dakkár servodaga olggobealde); dieđut árbevieruin ja gielas; autoritehtta mii 
lea dutkis dan dihto álgoálbmoga siskkobealde; dieđut oarjemáilmmi akademalaš árbevieruin; mo 
dutkojuvvon servodat ipmirda su dutkin, ja nuppe beales fas mo váldoservodat su ipmirda; ja leago 
dutkojuvvon álgoálbmotservodat dahje váldoservodat dohkkehan vai hilgon su. Banksa tipologiija 
ulbmil lea buktit ovdan álgoálbmogiid perspektiivva, muhto dattetge dat lea geavahuvvon čájehit 
insider-ipmárdusaid girjáivuođa siskkáldas-olgguldas gaskavuođaid hárrái dutkamis (gč. omd. Har-
rison 2001, 48).
41  Feminista dutki Patricia Hill Collins, guhte teoretisere gámutfeministta lahkonanvugiid (eŋg. black 
feminist approaches) dutkamii, geavaha tearpma «the outsider within» árvalan dihtii sajádaga mii 
insider’is lea outsider’in (gč. Collins 1991; gč. maid Smith 1999, 5).

Oanádus 
(gč. dobbelis 
teavsttas)

Čilgehus

Sá-insiderdutki Siskkáldas álgoálbmot-insider
(An Indigenous Internal Insider)

Oá-insiderdutki Olgguldas álgoálbmot-insider
(An Indigenous External Insider)

á-outsiderdutki álgoálbmot-outsider
(An Indigenous Outsider)

S-outsiderdutki Siskkáldas outsider
(An Internal Outsider)

Govus 3 álgoálbmotdutki sajádaga ideála tiippat

Dutkit guđet dutket iežaset báikkálaš sámi servodaga/joavkku kultuvrra 
dahje oskkoldaga sáhttet leat siskkáldas álgoálbmot-insider’at (Sá-insider-
dutki), muhto eará sámi servodagaid/joavkku kultuvrra ja oskkoldaga 
dutkamis dát sámi dutkit livčče olgguldas álgoálbmot-insider’at (Oá-
insiderdutki). álgoálbmot-outsiderdutkit (á-outsiderdutki) sáhttet leat 
bajásšaddan álgoálbmot servodaga siskkobealde dahje lahkalagaid, muhto 
sii leat – áistton Banks’a (1998, 8) – «vásihan garra kultuvrralaš assi-
mi lerema outsider- dahje nuppelágan kultuvrii» eaige leat oahppan daid 
sisk káldas máhtuid mat leat dan álgoálbmotservodagas, masa sii gul let 
go leat riegádan dasa. álgoálbmot-outsiderdutkis lea dattetge sosiála 
fierpmá dat (jogo aktiivvalaččat geavahusas dahje vejolaš) man doarj-
jan leat su bearašoktavuođat. álgoálbmoga olggobealde boahtán dut kit 
vedjet ollit siskkáldas outsider’a sajádahkii (S-outsiderdutki). Jo álgo-
álggus S-outsiderdutki boahtá dutkojuvvon servodaga olggobealde, muhto 
hárje hallama ja/dahje ovttasbarggu geažil sus lea vejolaš háhkat alc ces 
máhtu ja dáidduid mat leat dárbbašlaččat dutkojuvvon álgo álbmot ser vo-
daga árvvuid, jáhkuid, perspektiivvaid ja miellaguottuid dutkamii ja ipmir-
deapmái. S-outsiderdutki álgoálgosaš outsider-vuohta bissu unnit eanet 
su árvodási oassin, muhto skáhppojuvvon siskkáldas máhttu sáhttá sutnje 

rahpat luotta dutkojuvvon servodahkii.42 
 Siskkáldas álgoálbmot-insider’a (Sá-insiderdutki), olgguldas álgo-
álbmot-insider’a (Oá-insiderdutki) ja sisk káldas outsider’a (S-outsiderdutki) 
sajá  dagain lea juoga oktasaš. Buot golbma sajádaga leat iežas láhkai 
álgo álbmoga siskkobealde. Sámi konteavsttas sii buohkat doibmet sámi 
kultuvrralaš oktavuohta-dilis. Spiehkastahkan dain posišuvnnain, á-out-
sider dutki lea viehka ollu dán oktavuohta-dili olggobealde; dutkan pro seas-
sas son ferte beassat dán oktavuohta-dilláiseamma láhkai go buot eará ge 
out siderdutkit dahket: son ferte skáhpput alccesis dárbbašlaš máhtu vai 
ola ha muhtinlágan siskkáldas árvodási/stáhtusa dutkojuvvon servo dagas. 
Gii ihkinassii dutkiid sáhttá friddja válljet báikkálaš sámi árbe vieru dutka-
ma várás, vaikko álgoálbmotmetodologiijat ráddjejitge nugohčo duv von 
«aka demalaš friddja vuođa» geavahit álgoálbmogiid dutkan objeaktan ja 
gái bidit ahte dutki vihkkedallá ja digaštallá rabasmielaid iežas dutkama 
váik ku husa dutkojuvvon servodahkii. Muhto duššefal outsider-dutki sáhttá 
vál ljet guđe joavkku siskkobealde lea sus dárbu skáhppot alccesis duon 
dahje dán siskkáldas árvodási/stáhtusa. Sá-insiderdutki, Oá-insider dutki ja 
á-outsiderdutki (gč. govvosa 3) leat jo álgoálggus čadnon dihto báikkálaš 
sámi jovkui iežaset báikkálaš gullevašvuođa geažil. Dan gulle vašvuođa ii leat 
vejo laš nuppástuhttit. Jus álgoálbmot-outsiderdutki viggá goahtá identifiseret 
iežas muhtin eará sámi joavkkuin, masa son ii gula riegádeami ja sosiála 
gaska vuođaid dáfus, de son amasmahttá iežas ja čiekŋuda iežas outsider-
stáh tusa sámi konteavsttas. Dan sivas go á-outsiderdutki lea intellektuála 
ja kultuvrralaš outsider álggu rájis, de son sáhttá dovdat giktalusa boastut 
geava hit iežas insider-vuođa akademalaš máilmmis, dasgo su insider-
árvodássi sáhttá orrut čielggas olgguldas váldo rávnnjádatservodahkii, muhto 
nu ii dárbbaš leat áiddo sámi máilmmis. Váldorávnnjádaga geahčadansajis ii 

42  Rievtti mielde S-outsiderdutkis lea vejolaš šaddat danin maid Banks gohčoda «the external in-
sider», go son «doarju ollu dain árvvuin, jáhkuin ja dieđuin mat leat dutkojuvvon servodaga siskko-
bealde» (Banks 1998, 7). Muhto álgoálbmotkonteavsttas dat mearkkaša ahte dán olbmo árvvuid, jáh-
kuid ja dieđuid vuogádat ferte viehka ollu nuppástuvvat persovnnalaš ja dovddolaš dásis, iige duššefal 
virggálaš ja intellektuála dásis. Dat sáhtášii leat vejolaš jos dutki orošii dutkojuvvon servo dagas ollu 
jagiid – miellasepmosit oppa eallinagis, iige duššefal barggu/dutkama geažil, muhto searvan dihtii 
servodaga eallimii máŋgga dásis – go vásiha ovttas olbmuiguin eallima dáhpáhusaid. Dalle livččii 
vejolaš – geardduhan Banksa – «su ipmirdit ođđa servodagas «adopterejuvvon» ‘insider’in». Vaikko 
livččiige nu, de dat olmmoš muhtumassii – sihke diđolaččat ja dieđe keahttá – dorjjošii muhtun jáhkuid, 
árvvuid, láhttenvugiid, miellaguottuid ja dieđuid mat vulget dan servo dagas mas son bajásgessojuvvui 
ja mii lea vieris álgoálbmotservodahkii.

leat álki fuomášit álgoálbmot-insider’a ja álgoálbmot-outsider’a erohusa. 
 álgoálbmotdutkis lea vejolaš beassat siskkáldas outsider-dutki 
(S-outsiderdutki) sajádahkii go dutká dakkár kultuvrra/oskkoldaga mii gullá 
eará álbmogii go iežas.43seamma láhkai go buot eará outsider-dutkitge, de 
sii fertejit háhkat máhtu dutkojuvvon servodagas/kultuvrras/oskkoldagas, 
muhto iežaset álgoálbmogiid máilmmeoainnut ja filosofiijat ja iežaset 
ealli ma vásáhusat álgoálbmotolmmožin («the Other»-olmmožin) sáhttet 
veahke hit sin beassat nuppi álgoálbmoga máilbmái. Dat ii leat dattetge 
mihkke ge mii dáhkida lihkostuvvama, dasgo sierranas álgoálbmogiid 
kultuvrraid etihkalaš njuolggadusat sáhttet leat hui máŋggaláganat, ja 
daid lea dárbu oahppat, eallit ja vásihit. Beatrice Medicine, amerihkálaš 
indiána dutki muitala cukcasa mii govvida su outsider-sajádaga muhtin 
álgo álbmotkultuvrra ektui mii lea eará go su iežas pueblo-álbmotjoavku. 
Vuoras, gean son galledii su ruovttustis, hálai sutnje iežas ruovttugiela. 
Go dutki dasto maŋŋeleappos fuomášii ahte duot vuoras máhttá njuovžilit 
eŋge lasgiela, de sutnje bođii dat dovdu ahte vuorasalmmái iskkadii su, vai 
oaidná leago son – iežas sániid mielde – «native» vai vilgesolbmo láhkai, 
ustit vai sealggobeal ikti (Harrison 2001, 49). Mu mielas dán fearánis 
vuoras olmmoš geavahii álgoálbmotgielas vuos gávnnahan dihtii dutki 
sisk káldas–olgguldas gaskavuođa (dasgo álgoálbmogiidda vieris gielat leat 
álo leamaš outsider’a oinnoleamos dovdomearka), ja dasto son iskkadii 
mii lea dutki sajádat daid máŋggalágan kultursiskkáldas posišuvnnaid 
joavkkus. álgoálbmotkonteavsttas dutki-dutkojuvvoma gaskavuohta lea 
guovttebealat ja resiprohka, ja dutki ii sáhte leat maid T. A. Tweed (2002, 
261) gohčoda «self-consciously positioned scholar»; su sajádat ferte 
mearriduvvot dutkama «objeavtta» ektui dahje dan vehkiin.
 Sierra sajádagat dagahit sierralágan lahkonanvugiid sámi eamioskkol-
dahkii. Dás bajábealde ovdanbuktojuvvon sajádagat leat duođaid duššefal 
ideála tiippat. Duohta dilis dutki sajádat lea gitta etihkalaš, kultuvrralaš, 
politihkalaš ja persovnnalaš áššiin mat sáhttet dagahit erenoamáš váttis-
vuođaid álgoálbmotdutkiide, guđet iežaset servodagas barget muhtumassii 
insider’in ja dávjá geavahuvvojit danin, ja muhtumassii outsider’in sin 
oarjemáilmmi oahpahusa geažil dahje daningo sii sáhttet bargat joavkkuid, 
čearddaid, gielaid, agiid ja sohkabeliid rájáid rastá (Smith 1999, 5). Re flek-
43  L. I. Rigney ([2000], 15) čujuha dakkár áššedovdái outsider-dutkin.

si vitehta ja dáidu árvvoštallat dutki-dutkojuvvoma gaskavuođa veahkeha 
dutki gávdnat heivvolaš lahkonanvugiid ja strategiijaid, beassat duon dahje 
dán lágan siskkáldas sajádahkii. Juohke sajádagas sáhttá leat dihtolágan 
bealátvuohta, juohke sajádat mearrida viehka ollu mihtilmas minstariid mo 
ipmirdit seammasullasašvuođaid, erohusaid ja oktavuođa. Dáinna lágiin 
juohke sajádagas lea iežaslágan vuođđu generaliseret. 

Seammasullasašvuođat ja erohusat veardádallama 
proseassas, ja sámi epistemologiija

Seammasullasašvuođaid áicamis lea dehálaš rolla máhtu skáhppomis: 
ođđa ovttadagat sáhttet ipmirduvvot sullasaš objeavttaid čuovggas mat leat 
olbmuide oahppásat jo ovddežis (Pinker 1997, 12). Dattet ge, erohusa áican 
ja áddejupmi lea dat mii lea dutkanproseassa guovddážis. Dutkanprosessa 
sáhttá nappo meroštallat ođđa fenome na(id) intellektuála, akademalaš 
guorahallamin. Erohusaid áican ja ipmirdeapmi lea guovddášášši juohke 
lahkonanvuohkái mii vuolgá outsider-perspektiivvas. Okta sivva manne 
erohusaid abstrákta jurdda lea leamaš antropologiija ja etnografiija geađge-
juolgin, sáhttá leat erohusa dehálašvuohta go dieđut galget háhkkojuvvot 
dihto kultuvrra dahje álbmoga birra (Wolcott 1999, 132–137).44

 Mii beare generaliseremiid guoskkaha seammasullasašvuođaid ja 
ero husaid, mat bohtet oidnosii veardádallanproseassas. Buktit oidnosii 
seam masullasašvuođaid ja erohusaid veardádallanproseassas lea leamaš 
dehá laš oskkoldatdutkama árra historjjás, mii leamaš ja lea ain dálge, 
vuogái duvvan «Comparative Religion» veardádalli oskkoldatdutkamin 
(Criti cal Terms for Religious Studies 1998, 13–15; Martin 2000, 45). 
Veardá dalli ja buohtastahtti čujuhusat oskkoldatlaš meannudeami sulla saš 
minstariidda – «erenoamážit doppe gos kultuvrrat eai leat historjjá lač čat 
leamaš makkárge guoskkahusas» – leat navdojuvvon lasihit jáhke hahtti-
vuođa dutki čilgehussii juoga man oskkoldaga birra (Smart (1973) 1999, 
233). Veardádalli ja buohtastahtti lahkonanvuogit leat hástaluvvon post-
modernisma olis mii čuoččuha erohusaid, postkolonialisma olis mas gáibi-
duv vo ahte erohusaid ipmirdeami vuođđun berre leat kultuvrralaš máhttu, 
ja poststruktu ralisma olis mas eahpiduvvo ahte lea oppanassiige vejo laš 

44  Wolcott deattuha Gregory Batesona (1972) jurdagiid erenoamážit erohus-doahpagis.

seammasullasašvuođaid gávdnat (Critical Terms for Religious Studies 1998, 
14–15). Lea maiddái mieđihuvvon ahte juohke áidna duođa laš kultuvrraid 
rasttideaddji buohtastahttin eaktuda vuđolaš máhtu dain kul tuvrrain ja 
oskkoldagain mat buohtastahttojuvvojit, ja ahte berrejit ovddi duv vot 
metodat mat garvet oarjemáilmmi bealálašvuođaid – ležžet de oskui dahje 
oskomeahttunvuhtii čadnon (eŋg. theisic and atheistic, Critical Terms for 
Religious Studies 1998, 155). Oskkoldatdutkit leat digaštallan onto lo ga laš 
navdduid ja jurddašemiid, maidda juohke dulkojeaddji vuogá dat lea hukse-
juvvon, ja dasto vel daid doarju teorehtalaš rámmaid, mat dahket vear dá-
dallama ja buohtastahttima lobálažžan (omd. Lawson 1996; Paden 1996). 
 Gieskat lea dutki veardádallan- ja buohtastahttinbargu gažaduvvon ja 
navdo juvvon leat eahpeluohtehahttin álgoálbmotrámmaid konteavsttas. 
Omd. Dale Stover (2002, 187) ákkastallá ahte «[c]omparative scholarship 
in a post-colonial era will be challenged to modify its usual framing by 
modernist, Eurocentric norms of subjectifying religious experience». 
Stover čájeha man dehálaš lea maid ieš gohčoda «indigenous discourse 
regarding the sacredness of place», mas juohke áidna oskui čadnon dáhpá-
husa oktavuohta báikái, áigái, vuoiŋŋalaš fuolkevuhtii (sus: cosmic kin-
ship), persovdnii, servodahkii, višuvnnaide, niegude ja dovdduide adno-
juvvo erenoamáš mearkkašeadddjin. Stover čujuha Robert Two Crow 
-nammasaš autoritatiiva lakota áššedoavdái, guhte lea dovddahan ahte su 
álbmoga oainnus lea heivetmeahttun dahkat nu go muhtin dutkit dahket go 
vigget buohtastahttit ovtta rituála hocoka-beaivvášdánsuma nuppi hocoka-
dánsumiin, mat eai oppanassiige leat buohtastahttimis lakota olbmuid 
árbevieruid dovdamuša vuođul (Stover 2002, 186). Go eamioskkoldagat 
dutkojuvvojit kultuvrra siskkobealde, de kultuvrraid rasttideaddji ja oskkol-
dagaid rasttideaddji buohtastahttimiin lea unnán metodalaš mearkka šupmi. 
Deháleamos lea baicce seammasullasašvuođaid ja erohusaid čalm mus-
tahttit ja čilget báikkálaš dásis, ovtta eamioskkol daga ja ovtta kul tuvrra 
siskkobealde. Mu mielas, dattetge, eamioskkoldagaid dutkama váldo-
hástalus ii leat buktit oidnosii erohusaid ja seammasullasašvuođaid ovtta 
eamioskkoldagas, muhto baicce bidjat, ipmirdit ja dutkat dieđuid dihto 
eamioskkoldagas dan kultuvrralaš, historjjálaš, temporála, spatiála kon-
teavsttas, vuhtiiválddedettiinseammas olmmošlaš olahaga (eŋg. human 
dimension) (diehtima/dovdamušaid). 

 Dálá áiggi oskkoldatdutkamat állanit dasa ahte dohkkehit ja ovdánahttit 
natu ralisttalaš dahje kognitiiva psykologalaš teoriijaid ja hilgut kultuvrra 
mear ridan dahje etnosentralaš teoretiserema rámmaid dan ipmárdusas mii 
dain lea seammasullasašvuođain, erohusain, veardádallamiin ja generali-
sere miin (Martin 2000, 53–55). Eamioskkoldagaid dutkamis, ja erenoamážit 
insider-dutkamis, lea dattetge veadjemeahttun garvit álgoálbmotrámmaid 
(eŋg. indigenous frameworks), vaikko muhtin dutkit meroštalletge daid 
etno sentralažžan. Sámi eamioskkoldaga dutkamis lea dálá áigge vejolaš 
geava hit sámi diehtorámmaid maid duohken leat sámi epistemologiija, 
onto logiija ja árvovuogádat, ja mat rahpet máŋggalágan siskkáldas vugiid 
mo vuohttit seammasullasašvuođaid ja erohusaid. Dán vuođul fas sáhttá 
dahkat kultuvrralaččat doallevaš ja heivvolaš veardádallamiid ja buoh-
tas tahttimiid. Dasto dán cealkámušas leat guokte davvesámi vearbba 
veardá dallat (‘to compare to; to compare with’) ja buohtastahttit (‘to com-
pare’). Goappašat vearbbat govvidit dakkár dutkanproseassa mas dutko-
juvvon áššiid guovttebealat gaskavuohta iskojuvvo. Goappašat pro seas-
sat dovddahit ahte guokte dahje eanet konseaptta, fáttá, ášši, jna. mat leat 
veardádallama ja buohtastahttima vuolde, galget biddjojuvvot oktii nu 
ahte dat eai leat vuostálassii (opposišuvnnas nubbi nubbái), muhto baic ce 
konseaptan, fáddán, áššin jna. mat laktásit nubbi nubbái juoga man meark-
ka šumis: juoga oktasaš jogo árvvu dahje sajádaga dáfus. Veardádallat 
geava huvvo erenoamážit jurddašemiin konseaptta, fáttá, ášši, jna. árvvu 
birra ja konseapttaid, fáttáid, áššiid, jna. gaskavuođain. Buohtastahttit lea 
ođđa sámi tearbma mii boahtá sánis buohta, mas muhtin mearkkašumit 
leat ‘vuostálagaid; ovtta dásis juoidáin; bálddas’. Buohtastahttin-proseassas 
áššit biddjojuvvojit ovtta dássái vai sáhttá oaidnit parallealla dahje ana-
lo  giija daid gaskkas, geahčadan dihtii mo muhtin ášši laktása nubbái ja 
vice versa. Dat ii mearkkaš ahte áššit biddjojuvvojit vuostálagaid, nugo 
buohta-tearpma vuođđomearkkašupmi sáhtášii oažžut lohkki jáhkkit. Dát 
oinno laš vuostálasvuohta sáhttá álkit čilgejuvvot nuppi sáni vehkiin, nama-
lassii buohtalagaid, mii boahtá sánis buohta ja man sáhttá jorgalit eŋgelas-
gillii ná: ‘opposite one another’. Sámegillii buohtalagaid ii buvtte vuostá-
las vuođa konnotašuvnna nugo lea eŋgelasgiel jorgalusas; das lea baicce 
siido mearkkašupmi ‘fárrolagaid, seammá báikkis, seammá ráiddus dahje 
dásis’. 

 Okta gielddasámegiel dajaldat čielggada komparašuvdna-tearpmaid – 
veardádallat ja buohtastahttit – čuovvovaččat: õfft rajja pyje mearkkaša 
‘buohtastahttit’ ja bustávalaččat oaivvilda ‘bidjat oktii’ (‘to put to one’). 
Dat mearkkaša ahte olmmoš ohcá juoidá okta sačča guovtti dávviris dahje 
áššis, dahje eanebuin, go geahčada daid gullevažžan nubbi nubbái oppa laš-
vuođa oassin. Dát fas čielgasit buktá ovdan oktavuođaid mat leat seamma-
sullasašvuođaid ja erohusaid gaskkas, ja nu govvida sámi holisttalaš 
máilmme ipmár dusa, mii maid lea mihtilmas máŋgga álgoálbmotkultuvrii 
(geahča omd. Marsden & Henare 1992; The Sacred 1992; Deloria 1999).

Seammasullasašvuođat ja erohusat dutki posišuvnnas 
geahčadettiin

Oskkoldatdutki L. H. Martin (2000, 52) ákkastallá ahte go dutki fuomáša 
seammasullasašvuođaid oskkoldatfenomenain, de dat vuolgá dihto oktasaš 
sárgosiin mat leat olbmo jurddašeamis: dutki viggá intuitiivalaččat ohcat 
juoga maid dovdá, dovddaha dahje dovddida dutkojuvvon árbevierus, mii 
spiehkasta su iežas árbevierus.45 Dát minsttar orru goittotge boahtimin das 
mo outsider vuostáiváldá ja ipmirda oskkoldatfenomena. 
 Vuođđun seammasullasašvuođaid ja erohusaid fuomášupmái, mii 
insider’is lea sámi konteavsttas, lea dat resiprohka gaskavuohta mii leat 
dutki ja su iežas báikkálaš árbevieru gaskkas, ja vel oppalaš sámi kul-
tuvrra/oskkoldaga ipmárdus oktavuođain oppalohkái. Dát gaskavuođat–
oktavuođat leat iešguđetláganat juohke ovttaskas insider-dutki várás, ja 
dat váikkuhit dasa mo dutki fuomáša seammasullasašvuođaid ja erohusaid. 
Gáldokritihka dáfus gánneha guorahallat dárkileappot mo iešguđetláhkái 
sáhttá seammasullasašvuođaid ja erohusaid ipmirdit. Čuovvovaš suokkar-
dallan, mii lea viehka oppalaš, vuođđuduvvo mu iežan vásáhusaide dieđa-
máilmmis ja dasa maid lean vuohttán sámi eamioskkoldaga gieđa halli 
čállosiin, maid leat čállán sihke sámit ja sii geat eai leat sámit, dutkit ja 
studeanttat, sii geaid mun dovddan ja sii geaid mun in dovdda persovn na-
laččat. Dát viiddis materiála ja eallinvásáhusat leat addán munnje vuođu 
suokkardallat inside–outside-sajádagaid girjáivuođa. Mu jurdagat das 

45  L. H. Martin geavaha dákko dajaldaga «intuition about essences» maid S. Pinker geavahii govvi dit 
olmmošlaš sáhkkiivuođa, mii oažžu olbmo «gávnnahit mii dat dahká, ahte lunddolaš áššit doibmet» 
(Pinker 1997, 324).

mo seammasullasašvuođat ja erohusat leat dutki sajádagas gitta (gč. gov-
vosa 3), leat ovdanbukton dás vuollelis iešdáhtolaččat álkiduvvon (sim-
pli fiserejuvvon) láhkái. Mu váldoulbmil lea daid suokkardallamiid bokte 
čáje hit ahte generaliseremis leat máŋggalágan dásit ja minsttarat. 
 Siskkáldas álgoálbmot-insiderdutki (Sá-insiderdutki, gč. govvosa 3) 
orru fokuseremin lagabui dan báikkálaš árbevirrui mii lea sutnje jo ovddežis 
oahpis gullevašvuođa, kultuvrralaš duogáža, giela ja eará dakká raččaid geažil. 
Daningo su geahčadeapmi vuolgá báikkálaš árbevieru siskkobealde, de Sá-
insiderdutkis lea dáidu ja máhttu oaidnit sihke girjái vuođa ja rájáid, ohcat 
dieđuid iežas báikkálaš árbevieru pespektiivvas, ja ipmirdit ja dulkot daid 
dieđuid báikkálaččat heivvolaš ja čielga vugiid mielde vuhtiiválddedettiinis 
báikkálaš etihkalaš gáibádusaid. Go lea árvvoš tallamin čállojuvvon gálduid, 
erenoamážit daid mat gullet boarrásat áigo dahkii ja main ii leat álo čielggas 
makkár báikkálaš árbevirrui dieđut duođaid gullet, de Sá-insiderdutki ohcala 
intuitiivvalaččat ovddimusat dan mii lea sullii nugo su iežas árbevierusge, 
iige bija nu stuorra deattu ero husaide. Máhttu dušše ovtta sáme gielas – mii 
lea Sá-insiderdutki nanu vuohta – sáhttá dáttetge ráddjet Sá-insiderdutki 
dáiddu oaidnit čielga sit sihke seammasullasašvuođaid ja erohusaid sámi 
árbevieruid girjái vuođas. Go lea buohtas tahttimin moadde báikkálaš sámi 
árbevieru, de Sá-insiderdutki orru bidjamin seammasullasašvuođaid ovddi-
mus sii. Su sodju dasa ahte unnibut váldit vuhtii erohusaid, orru leamen 
Sá-insiderdutki ráddjehus. Dán váilivuođa lea vejolaš garvit dahje aŋkke jo 
unni dit dan nammii ovddiduvvon oahpu ja hárjehallamiid bokte, ja maiddái 
go oahppá álgoálbmotmetodologiijaid ovddidit ja geavahit. Nuppe dáfus, 
de vuđolaš máhttu iežas árbevierus bágge Sá-insiderdutki leat erenoamáš 
kri tihkalaš dieđuide mat geavahuvvojit dutkamisttis, ja leat geavatkeahttá 
dieđuid mat gullet eará báikkálaš sámi árbevirrui dego dat livčče gullamin 
Sá-insiderdutki árbevirrui. Daid erohusaid berre Sá-insiderdutki oaidnit 
čielgasit.
 Njálmmálaš diehtogálduid (erenoamáš ođđa áiggi gálduid) guora-
halla mis, erohusat sáhttet geasuhit Sá-insiderdutki fuopmášumi eambbo 
go seammasullasašvuođat. Justa dát lea Sá-insiderdutki erenoamáš 
nanu vuohta, go son orru sáhttimin njálmmálaš gáldodieđuid sajuštit 
báik ká lašvuhtii ja kontekstii, ja árvvoštallat dieđuid luohte hahttivuođa 
báik ká laš ontologalaš ja aksiologalaš navdduid vuođul. Eahpeverbála 

gál do ávdnasiid árvvoštallamii sáhttet váikkuhit Sá-insiderdutki háliidus 
ja dáidu dulkot gáldodieđuid iežas báikkálaš oskkoldaga ja njálmmálaš 
árbe vieru vuođul (mii lea Sá-insiderdutki čehppodat); dutki sáhttá viggat 
dul koma bokte nannet ja duođaštuhttit iežas báikkálaš árbevieru (mii 
sáhttá leat Sá-insiderdutki ráddjehus). Dán minstarii vaikkuhit eahpit-
keahttá Sá-insiderdutki báikkálaš joavkku beroštumit, ja vel insider-álgo-
álbmotdutki oppalaš ideologalaš ja metodologalaš álššat ja beroštumit. 
Sá-insiderdutkái orru leamen nu ahte seammasullasašvuođat galget 
duođaštit ja nannet su iežas joavkku árbevieru dainna lágiin ahte son 
gávdná oktasaš, dego «inter-oktasaš», vuođu dasa. Sá-insiderdutkis lea 
háliidus čuovvut váldorávnnjádaga álgoálbmogiid rahčamušain bisuhit 
iešmearrideami – mii lea álgoálbmotmetodologiijaid ideologalaš válddáhat, 
man muhtin dutkit gohčodit «viiddiduvvon oaidnun» (gč. Martin 2000; 
sus: propagated view). Nuppe beales, daid erenoamášvuođaid geažil mat 
leat Sá-insiderdutki áddejumis erohusain ja seammasullasašvuođain, de 
sus lea nana vuođđu earuhit kultuvrralaččat dohkálaš ja kultuvrralaččat 
dohkkemeahttun generaliseremiid. Okta málle das mo Sá-insiderdutki 
sáhttá lahkonit oskkoldatdieđuid, sáhtášii govviduvvot ná: siskkobealde 
(gaska vuohta) ⇒ olggos, girjáivuođa guvlui (oktavuohta) ⇒ olggobeallái 
(girjáivuhtii, generaliseremiidda dobbeleappos). Dát málle čájeha ahte 
Sá-insiderdutki máhttá guorahallat ja generali seret oskkoldatdieđuid dak-
kár vuogi mielde mas Sá-insiderdutki iežas báikkálaš árbevierru bissu 
čalm mus áššin (gaskavuođa dásis). Eará báikkálaš árbevieruin dutki 
dábá laččat ohcá juoidá mii nanne su iežas árbevieru, vai legitimerešii 
dan erenoamášvuođaid. Muhto sus lea maid dáidu dovdat báikkálaš ero-
husaid mat sáhttet doalvut dutki viidát áddejupmái girjáivuođas, mii lea 
oktii gullevaš seammasullasašvuođaid ja erohusaid fierpmádatdásis (okta-
vuođa dásis). Dát visot duddjo Sá-insiderdutkái vuođu ráhkadit gene ra li-
se remiid. 
 Eará láhkai go Sá-insiderdutki, de olgguldas álgoálbmot-insiderdutki 
(Oá-insiderdutki, gč. govvosa 3) viggá jáhkkimis oaidnit buotlágan gál-
duin erohusaid ovdalgo maidege eará. Nu lea ovddimusat dan sivas go 
dakkár dutki lea jo diđolaš ahte su iežas árbevieru ja duon nuppi árbevieru 
(man lea dutkamin) spiehkastit nubbi nuppis. Dát hábme miellaguottu 
dahje ovddalgihtii jáhku ahte nubbi (dutkojuvvon) sámi árbevierru sáhttá 

leat, ja várra leage, earálágan go su iežas. Oá-insiderdutki galggašii 
duođas váldit gáibádusaid maid álgoálbmotmetodologiijat deattuhit, nama-
lassii ahte berre hálddašit báikkálaš sámegiela (jos dakkáraš gávdno iige 
leat jávkan). Dát nannešii Oá-insiderdutki vejolašvuođa lihkostuvvat 
dutkan prošeavttainis. Dát veahkehivččii maid dárkilit ipmirdit ja dulkot 
oskkoldatdieđuid.46 Čállojuvvon gáldodieđuin Oá-insiderdutki orru fuo-
má šeamen vuos ja ovddimusat dan, mii lea earálágan go su iežas árbe-
vierus. Seammasullasašvuođat ges várra eai fuomášuvvo nu álkit danin-
go dutki viggá ja lea ráhkkanan ohcat juoga erenoamáš sárgosiid mat 
leat mihtilmasat nuppi (dutkojuvvon) báikkálaš sámi árbevirrui. Go lea 
veardádallamin ja buohtastahttimin, de Oá-insiderdutki sáhttá giddet 
fuopmášumi measta duššefal seammasullasašvuođaide mat leat su iežas 
árbe vieru ja dutkojuvvon árbevieru gaskkas. Son sáhttá de geassit gene-
ralise remiid dušše dáid seammasullasašvuođaid ja erohusaid vuođul. 
Boađu sin das, de dát generaliseremat sáhttet leat vuođđuduvvon dušše 
guovtti sámi árbevirrui eaige váldde vuhtii viidát sámi oktavuođaid. 
 Oá-insiderdutki lea jáhkkimis unnit kritihkalaš go geavaha dieđuid mat 
gullet su iežas árbevirrui, ja son sáhttá juoba meannudit daid dieđuid dego 
datge livčče gullamin dutkojuvvon árbevirrui. Dát, lassin su sodjui gáržžidit 
buohtastahttimiid ja generaliseremiid vuođu, orru leamen Oá-insiderdutki 
ráddjehus, man duođaid sáhtášii garvit dahje unnidit, go dan ráddjehusa 
duođas váldá. Eará láhkai go Sá-insiderdutki, de njálmmálaš gáldodieđuid 
(erenoamážit ođđa áiggi dieđuid) guorahallamis Oá-insiderdutki sáhttá 
giddet ollu eambbo fuopmášumi feara makkár seammasullasašvuhtii. 
Sivvan dasa lea dat ahte son dovdá viidát oktavuohta-relašuvnnaid sámi 
kul tuvrras ja sus lea háliidus gávdnat primára ávdnasiid mat dagašedje lobá-
lažžan ja nanusmahtáše oktasaš árbbi jurdaga. Eahpeverbála gáldoávdnasiid 
kritihkalaš guorahallamis sáhttá leat soames inkonsistensa (diehtemeahttun 
moivi) daid vuođđotearpmaid geavaheamis ja vuođđoeavttuid bidjamis: 
jogoson dat leat Oá-insiderdutki iežas árbevirrui gullevaš tearpmat ja 
eavttut, vai gulletgo dat dutkojuvvon árbevirrui. Oá-insiderdutki sáhttá 

46  Dás oaidná sullasašvuođa K. Pike čilgehussii emic-/etic-perspectiivvas: «if a person working in 
one dialect moves to a very similar neighboring dialect, his first transcription is an etic one, perforce, 
because he is alien to that dialect, but it may actually be very close to the final emic transcription which 
he will produce: many of his tentative etic units will turn out to be emic units as well.» (Pike (1954) 
1967, sitáhtta McCutcheon 1999, 33 mielde).

čoavdit daid hermeneutihkalaš váttisvuođaid: go beare ovddimusat lea ieš 
diđolaš das ahte sutnje alccesis leat dat áššit čielgasat. Oá-insiderdutki 
čiekŋalis ipmárdus kultuvrralaš girjáivuođas ja ideologiijas mii lea álgo-
álbmotmetodologiijaid duogábealde, sáhttá váikkuhit dasa mo son oaidná 
seammasullasašvuođaid ja erohusaid, viehka mudduiseamma láhkai-
go Sá-insiderdutkige Oá-insiderdutki sáhttá maiddái viggat seamma-
sulla sašvuođaid geavahit vai nannešii jurdaga oktasaš árbevierus. Nugo 
Sá-insiderdutki, de Oá-insiderdutki maid sáhttá earuhit kultuvrralaččat 
doallevaš generaliseremiid ja daid mat eai leat doallevaččat. Oá-insider-
dutki orru goit dárbbašeamen árvvoštallat vuđoleappot doallevašvuođa 
eavttuid: dat mii lea doallevaš ovtta báikkálaš árbevierus ii dárbbaš leat 
nu doallevaš nuppi báikkálaš árbevierus. Oá-insiderdutki lahkonanmálle 
sáhttá buktit ovdan ná: olggobealde (girjáivuođas, okta vuođas) ⇒ siskko-
beallái (mas sihke oktavuohta ja gaskavuohta leat giehtalagaid) ⇒ fas 
olggobeallái (muhto guhkkelii go beare girjáivuhtii, namalassii generali-
se remii). Go čuovvu dán málle, de Oá-insiderdutki sáhttá lahkonit dutko-
juvvon báikkálaš árbevieru čiekŋalis ipmárdusain girjáivuođas ja ero-
husain. Suokkardallan, veardádallan, buohtastahttin ja generaliseren sáhttet 
fokuserejuvvot jogo dutkojuvvon báikkálaš árbe virrui dahje/ja iežaset 
báikkálaš árbevirrui. Dutki ferte dattetge leat hui dárkil iežas dutkama 
vuođđo eavttui guin: galgágo báikkálaš árbevierru guorahallojuvvot iežas 
eavttuid vuođul, vai dutki árbevieru vuođul. Oá-insiderdutki sáhttá álla-
nit dasa ahte ohcá eará báikkálaš árbevieruin dan mii lea oktasaš ja mii 
oppalaččat adnojuvvo árbevierrun. 
 álgoálbmot-outsiderdutkái (á-outsiderdutki, gč. govvosa 3) seamma-
sullasašvuođain dahje erohusain, mat leat báikkálaš árbevieruid gaskkas, 
ii oro leamen makkárge erenoamáš intellektuála árvu ii dovdduid/vuo-
ru hemiid dáfusge mange gáldošlájas. Ollu generaliseremat maid á-out-
sider dutki lea ovddalgihtii oahppan sámi oskkoldaga ja kultuvrra birra, 
sáhttet váikkuhit su ovdajáhkuide ja navdduide, maid doallevašvuođa 
á-outsiderdutki ii dáidde opa eahpiditge. Dasto, stereotiippat ja gárvvis 
teorii jat mat leat ovddalgihtii ohppojuvvon, leat jáhkkimis cieggan dutki 
millii ja oaidninláhkái. Dáid ráddjehusaid lea vejolaš unnidit. Goittotge 
dutki álgoboahtimuš sihke iežas (fuolkevuođa ja soga dáfus) árbevieru 
olggo bealde ja maiddái eará báikkálaš árbevieruid olggobealde dagahit dan 

ahte á-outsiderdutki dárbbaša oahppat báikkálaš árbevieru ja giela masa 
son gullá fuolkevuođa ja soga dáfus, muhto mas sus lea váilevaš máhttu. 
Nuppe dáfus fas, su olggobeal álgoboahtimuš dagaha sutnje dárbbu oahppat 
báik kálaš árbevieruid girjáivuođage. Kultuvrralaččat ja intellektuálaččat 
sáhttá leat váttis á-outsiderdutkái ásahit gaskavuođaid, dasgo dat gáibi-
da olbmos čiekŋalis siskkáldas máhtu iežas báikkálaš árbevierus. Okta-
vuođaid lea álkit ásahit, vaikko daid sáhttá báidnit dat maid dutki lea 
oahp pan sekundára gálduin. Go lea veardádallamin ja buohtastahttimin, 
de á-outsiderdutki sodju lea váldit vuhtii seammasullasašvuođaid maid 
gávdná sierranas báikkálaš árbevieruin. Generali seremat maid son dah-
ká, soitet dasto oppa ollu vuođđuduvvot dan olgguldas máhttui man son 
lea alcces háhkan, muhto siskkáldas máhttu – man lea viehka váttis háh-
kat out sider-dutkiide – šaddá dasto jáhkkimis váilevažžan ja frag men-
terejuvvo, dahje juo sáhttá boastut dulkojuvvot. Geahpedan dihtii buot 
dáid outsider-ráddjehusaid, de á-outsiderdutki sáhtášii geavahit iežas 
báikkálaš árbevieru vuolggasadjin. Nugo Oá-insiderdutki, de á-out-
sider dutki ge dárbbaša máhttit dutko juvvon árbevieru báikkálaš giela. 
Váttis lea dattetge cealkit, sáhttágo á-outsiderdutki emic-máhttu goas-
se ge nuppástuvvat insider-máhttun. Buotlágan outsider-dutkiin lea dat 
seam má ráddjehus. á-outsiderdutkis lea goittotge dávjá eahpitgeahttá 
ovda munnin dat, go sáhttá ávkin atnit iežas álgoálgosaš álbmotjoavkku 
sosiála fierpmádagaid, mat leat olámuttus su sohkavuođa ja fuolkevuođa 
čatna siid geažil. á-outsiderdutki lahkonanmálle lea vejolaš buktit ovdan 
ná: olggobealde (girjáivuođas, oppalaš generaliseremis, etic-dásis) ⇒ 
girjái vuhtii (oktavuhtii ja generaliseremii oktasaš dásis) ⇒ siskkobeallái 
(gaskavuhtii, emic-dássái, ja oktavuhtii dábálaš dásis) ⇒ olggobeallái (gir-
jái vuhtii, konkreahtaleabbo generaliseremiidda). Dát málle čájeha ahte 
á-outsiderdutki lahkona dutkojuvvon árbevieru oktasaš árbbi dábálaš 
ipmár dusa perspektiivvas, maid son lea oahppan dahje maid son lea háhkan. 
Sus lea sodju ohcat siskkáldas girjái vuođa, vai sáhttá ásahit gaskavuođaid 
iežas báikkálaš árbevieruin. Su vuolggasadjin lea etic-máhttu ja son viggá 
oahp pat siskkáldas emic-máhtu ja viidáseappot insider-máhtu. Dát visot 
hábme dan vuođu mas á-outsiderdutki sáhttá generaliseret. 
 Go á-outsiderdutki dutkama fáddá gullá báikkálaš árbevirrui mii lea 
earálágan go su iežas, de á-outsiderdutki lahkonanvuohki ii oro spiehkas-

teamen bearehaga siskkáldas outsider’a (S-outsiderdutki, gč. govvosa 
3) lahkonanvuogis. áiggun dás duššefal guoskkahit oanehaččat muhtin 
áššiide mat govvidit siskkáldas outsiderdutki sajádaga. S-outsiderdutki ja 
á-outsiderdutki doaibmaminsttarat leat máŋgga dáfusseammaláganat, muhto 
S-outsiderdutki ipmárdus iežas olgguldas vuođas dagaha dan ahte son ferte 
oahppat báikkálaš giela(id) ja árbevieruid. S-outsiderdutki lea dábálaččat jo 
ovddalgihtii ráhkkanan deaividit ero husaid ja seammasullasašvuođaid, ja nu 
lea diđolaččat ohcaleamen girjáivuođa. Nuppe láhkai go á-outsiderdutki, 
gean viggamušat ásahit gaskavuođaid sáhttet čatnašuvvat duššefal su 
iežas álgoálgosaš jovkui, de siskkáldas outsider sáhttá válljet feara makkár 
báikkálaš árbevieru masa áigu searvvahit iežas. Dán lahkonanmálle lea 
vejolaš buktit ovdan ná: olggobealde (girjáivuođas duobbelis, etic-dásis) 
⇒ siskkobeallái (gaskavuhtii, emic-dássái) ⇒ girjáivuhtii (viidát okta-
vuhtii) ⇒ olggobeallái (girjáivuhtii duobbelis, generaliseremiidda). 
 Dánu lean suokkardallan mo iešguđet dutkisajádagat vaikkuhit lahko-
nanvugiide ja mo dat dagahit sierra generaliserendásiid. Dasto lea dárbu 
geahčadit generaliserema dásiid eambbo detáljalaččat, ja árvvoštallat gene-
rali serema guđege dási árvvu. 

Girjáivuohta ja generaliseren
Go jurddaša sámi epistemologiija generaliserema ektui, de vuohttá ahte leat 
aŋkke moadde tearpma (ja daid duohken diehttelas doaimma) mat laktásit 
generaliseremii, namalassii oktasaš ‘common’, oppalaš ‘whole’ ja dábálaš 
‘usual’. Generaliserema dáfus dábálaš čujuha eanemus čalbmáičuohcci 
oktasašvuođaide. Dát dábálašvuođat leat jogo čielga njuolggadusat dahje 
leat šaddán man nu njuolggadusa dahje prinsihpa geažil, maid lea vejolaš 
analyhtalaččat fuomášit. Dáid dábálašvuođaid vuođđun leat čielgasit 
eallinvásáhusat, duohta dilli ovdalgo mihkkige abstrakta áššiid. Oktasaš 
lea gittalagaid oktavuohta-doahpagiin. Spiehkastahkan gaskavuohta-
doah pagis, mii mearkkaša dakkár bilaterála ja resiprohka čanastaga mas 
lea gaska goappát guoibmái čadnon ášši gaskkas, de oktavuohta-doaba 
govvida relašuvnnaid main leat eanet go guokte ášši/beali, ja main dat 
áššit leat gittalagaid ja dainna lágiin dahket ovtta, dihtolágan ollisvuođa. 
Nu generaliseren oktasaš dásis oažžu oidnosii dan mii sierranas áššiin lea 

oktasaš go dat leat ollisvuođa oasit, leat okta. Oktasaš generaliserendássi 
vuolgá ollisvuođa siskkobealde ja mielddisbuktá alitdását abstraherema 
go dábálaš dási gene raliseren. Oppalaš lea fas eanemus abstrákta gene-
ra liserendássi ja čujuha dakkár áššiide, mat leat viidát ja govddibut dábá-
laččat muhtin ollisvuhtii. Oppalaš áššiid lea vejolaš oaidnit go áici/dutki 
lea ollisvuođa olggobealde, dahje daid lea vejolaš maiddái hukset intel-
lektuálalaččat abstrákta dásis. 
 Iešguđet insider–outsider-dutkis leat guđesge sierralágan návccat gene-
ra liseret, muhto ferte váruhit amaset seaguhit oppalačča dábálaččain, 
dahje nuppe gežiid. Sámi oskkoldaga ja kultuvrra dutkit leat dattetge dávjá 
generaliseren dan jáhkus ahte sin oppalaš abstrákta generaliseremat leat 
rele vánttat generaliserema konkrehta dábálaš dássái, jáhkkimis iežaset 
váilevaš siskkáldas máhtu geažil. Oppalaš generaliseremat leat viehka 
dávjá ovddeš čállosiid dovdomearka, dakkáriid go omd. J. Schefferus 
(1673), E. Reuterskiöld (1912), ja, gieskadeappot, R. Karsten (1952), 
main geavahuvvon oppalaš namahus Lapps sáhtii oažžut lohkkiid jáhkkit 
ahte sámit ledje homogena joavku. Muhtun čállosiin mat bohte 1700- ja 
1800-loguin, generaliseremat ledje dávjá ráddjejuvvon gáržžit oktasaš 
dássái dieđuid geográfalaš viidodaga dáfus, nugo Duortnus (Tornio) Sápmi 
ja Giema (Kemi) guovlu (Johannes Tornæus [1672] 1772), dahje Giema 
Sápmi Gabriel Tuderusas ([1670-l.?] 1773), dahje Hans Skanke «Nordiske 
Lapper» ([1728–31] 1945), dahje Pehr Högströma Ruoŧa kruvnnu sámit 
([1747]),47 dahje N. Harusina Ruošša sámit (1890) jna. 

 H. Rydving ((1993) 1995) geahčada dutkamušastis julevsámi guovllu, 
man son guorahallá mikro-perspektiivvas, mii mearkkaša dakkár dutkanfáttá 
iskka deami mii lea čielgasit ráddjejuvvon báikki, áiggi ja kultuvrra dáfus. 
Rydving ((1993) 1995, 22) ákkastallá ahte jus dutki viggá gávnnahit man 
nu oktasaš vuođđoráhkadusa sámi oskkoldagas oppa Sámeeatnama badjel 
(ja dás Rydving oaivvilda mu mielas namalassii oppalaš generaliserendási), 
de lea dárbu álggus earuhit báikkálaš ja oktasaš iešvuođaid (sárgo siid) 
(mii vástidá mu guorahallama doahpagiid dábálaš ja oktasaš iešvuođat). 
Dasto Rydving deattuha dárbbu álgit ovttaskas báikkálaš variašuvnnaid 
suok kardallamiin (ibid.). Mu mielas Rydving dás bealušta generali serema 
oppalaš dásis mii berre álggahuvvot báikkálaš dábálaš generaliseremiin 
47  Bibliográfalaš čujuhusaid dáiddá gálduide, gč. Rydving 1995, 198–202.

ja dasto sáhttá fas oktasaš iešvuođai d buohtastahttit. Rydving lea ovtta 
oaivilis N. Storåin, guhte moaitá dan ahte sámi eamioskkoldaga ovddeš 
dutka miin muhtin konkrehta sámeguovllu oskofenomena (dávjjimusat 
lulli sámi guvlui gullevaš) sáhtii oppalaččat adnojuvvot leat doallevažžan 
sámi oskkoldahkii oppalohkái, maiddái nuortan (Rydving (1993) 1995, 
23 jn., vrd. Storå 1972, 9). Dát lea buorre ovdamearka oppalaš abstrákta 
gene raliseremis, mii dahkkojuvvui olgguldas perspektiivvas, ja mii ii doala 
kri tihka dábálaš iige oktasaš generealiserendásiin. 
 Jo 1970-logus mieđihuvvui ahte sámi oskkoldaga dutkamis váilu 
diehtu báikkálaš gullevašvuođa árvvoštallamis. Juha Pentikäinen (1973) 
deattu hii ahte dakkár tendeansa (sodju) buktá boađusin «duššálaš gene ra-
liseremiid» (gč. maid Rydving (1993) 1995, 19). Ain dálá áiggege muhtun 
dieđalaš bargguin sáhttet leat viggamušat generaliseret muhtin dihto 
eami oskkoldaga, vaikko vel leatge báikkálaš variašuvnnat. Dakkár gene-
ra liseremiid sáhttet sihke álgoálbmotdutkit ja eará dutkitge dahkat geat 
eai gula álgoálbmogiidda (sámi oskkoldaga dáfus, gč. omd. Hætta 1994; 
Myrhaug (1994) 1997). Ovdamearkka dihtii maori dutki Peter Mataira 
(2000) hui oppalaš govvideapmi maori eamioskkoldagas sulastahttá mu 
mielas viehka bures muhtun ovddeš čállosiid sámi eamioskkoldagas, dasgo 
Mataira dávjá buktá dieđuid maori jáhkuin, filosofiijas ja dábiin dego dat 
livčče mihtilmasat oppalaččat miehtá-maori oskkoldahkii beroškeahttá 
báikkálaš erohusain.
 Eatnašat dálá álgoálbmotdutkiin kritiserejit abstrákta dási generealiseren-
vugiid, oppalaš dásis: miehtá-álgoálbmot (eŋg. pan-indigenous) gene rali-
seremat dahkkojuvvojit akademalaččat dohkálažžan, muhto álgo álbmot-
konteavsttas dát abstrákta generaliseremat eai leat heivvolaččat eaige 
luohtehahttit.48 Eamioskkoldagat máilmmis leat máŋggaláganat, iige gávdno 
mihkkige dakkár man sáhtášii gohčodit oppalaččat Native American, 
Australian Aboriginal dahje African indigenous resligion (gč. omd. Swain 
& Trompf 1995; The Study of Religions in Africa 1996; L. Irwin 1998; 
Native Religions and Cultures of North America 2000; Indigenous Reli-
gions 2000; Readings in Indigenous Religions 2002). Afrihkálaš dutkiid 
digaštallamat Afrihká oskkoldagaid birra leat erenoamáš miella gidde vaččat 
álgoálbmotdutkamii: gč. African Traditional Religions in Contemporary 
48  Miehta-aborigiinnavuođa (eŋg. pan-Aboriginality) birra gč. omd. Snow 1993 dahje Hume 2000.

Society 1991, Religious Plurality in Africa 1993, and Beyond Primitivism 
2004. Lea veadjemeahttun hállat ovtta oktasaš amerihkálaš eami oskkol-
dagas dan stuorra girjáivuođas man Amerihká guhtta čuođi álgo álbmoga 
čeard da laš árbevierut hábmejit (Native American Religious Identity 1998; 
gč. maid L. Irwin 1998). Mu mielas, dieđuid ferte sajuštit báikká laš gulle-
vaš vuođa mielde, ja daid atnit ja suokkardallat dábálaš dásis, dasgo, nugo 
austrálialaš aborigiinna dutki Lynne Hume (2000, 129) ákkas tallá abori giin-
na dieđuid olahahttivuođa, mearkka šumiid dásiid ja intellektuála opmo daga 
dáfus, «dieđut eai leat máilmmeviidosaččat, muhto báikkálaččat čadnon». 
Hume cealkámušas leat čielga čanastagat sámi epistemo logalaš rám mii 
mas generaliseren dahkkojuvvo báikkálaš, dábálaš dásis ja dasto máŋg gaid 
dábálaš generaliseremiid vuodul fas okta saš generaliserendásis. Siskkál-
das generaliseremat, dattetge, sáhttet daga hit boasttovuođaid, jos dutki 
(erenoamážit Sá-insiderdutki dahje Oá-insiderdutki, gč. govvosa 3) jáhkká 
ahte duot dahje dát erenoamáš sárggus su iežas báikkálaš oskoárbevierus 
(dábálaš) lea mihtilmas buot eará báikkálaš árbevieruid iešvuohtan (oktasaš) 
(nugo omd. M. Marsden 1992).
 Sámi kultursiskkáldas oainnus oppalaš dási generaliseren lea veadje-
meaht tun báikkálaš dábálaš ja stuorát oktasaš generaliseremiid haga. 
Sivvan dasa lea dat ahte leat máŋga báikkálaš árbevieru ja vuolle-árbevieru, 
máŋgga lágan terminologiijat ja vel olbmuid per sovnnalaš oaiviliinge lea 
girjái vuohta ja kompleksitehta (gč. omd. Rydving (1993) 1995, 20–22). 
Harvey maid fuomášuhttá dárbbu váldit vuhtii mearkkašumiid girjáivuođa 
álgo álbmoga árbevieru siskkobealde, go kritihkalaččat guorahallá gáldo-
dieđuid: «When different Lakota groups do and see things differently, it 
becomes necessary to be careful to identify just who is being spoken about 
– and who is speaking.» (Indigenous Religions 2000, 6). Dán dutkama 
ulbmil lea ee. árvvoštallat generaliserendásiid mat leat gáldodieđuin mat 
geava huvvojit.

Oktiigeassu
Álgoálbmotmetodologiijat bidjet álgoálbmoga epistemologiija akademalaš 
bargguid guovddážii. Metodologalaš vuođđu lea álgoálbmoga etihkalaš 
njuolggadusat ja dekolonisema proseassa, mii lea Linda T. Smith (1999, 

39) oainnus: «about centring our concepts and worldviews and then com-
ing to know and understand theory and research from our own perspec tives 
and for our own purposes». Nugo lean ákkastallan eará sajis (Porsanger 
2004 a, 106–107), «min áigumušat» leat álgoálbmogiid áigu mušat, ja 
«min iežamet perspektiivvat» leat álgo álbmogiid lahkonanvuogit mat leat 
álgoálbmotdutkiide veahkkin dekoloniseret teoriijaid, duddjot álgoálbmot-
meto dologiijaid ja geavahit álgoálbmogiid epistemologiijaid. Dát lahko-
nan vuogit dahket vejolažžan buktit oidnosii dan mii lea erenoamáš ja 
dárbbašlaš, mas lea mearkkašupmi ja logihkka álgoálbmogiid iežaset 
ipmár dusa mielde, mii sis lea alddiineaset ja máilmmis. Olles dát proseassa 
dahká vejolažžan dan ahte álgoálbmotdutkan viiddida oarjemáilmmi diehta-
ga epistemologalaš rámmaid ja beassá daid olggobeallái ge (ibid.). Oarje-
máilmmi epistemologiijat sáhttet ollu spiehkastit álgoálbmogiid ieža set 
epistemologiijain, ja heivejit dieđusge oarjemáilmmi akademalaš jurdda-
šea pmái, muhto leat dattetge apmasat álgoálbmogiid jurddašanvugiide 
(ibid.). 
 Dattetge, nugo lakota áššedovdi Vine Deloria ákkastallá (1999, 39), 
jos dutki sáhttá ovttastahttit indiána diehtovuogádaga oarjemáilmmi 
dieđa laš jurddašemiin, de govddit, čiekŋalut ja eambbo fátmmasteaddji 
máht tu šaddá boađusin. O. Kawagley (1995) maid atná dehálažžan 
ahte lea dássedeaddu álgo álbmotdieđuid ja oarjemáilmmi oahpahusa 
gask kas. álgoálbmotdutkiid hástalus leage mu mielas divvut dutkan-
jearal dagaid, hábmet heivvolaš metodologiijaid ja nannet álgo álbmot-
lahko nanvugiid vuđolaš ákkastallamiid bokte. Stuorra hástalus lea atnit 
álgo álbmotlahkonanvugiid analyhtalaččat vuođuštuvvon lahkonanvuohkin, 
iige fal liiban beassat luovus akademalaš gáibádusain. Dat mearkkaša ahte 
dárb ba šuvvojit sierra dutkanoahpahusprográmmat álgoálbmotdutkama 
várás, vai dat ovdána. álgoálbmotdutkit fertejit šaddat diđolažžan goappa-
šiid máhttovuogádagaid birra, ja galggašedje leat hui dárkilat go guktuid 
geava hit. álgoálbmotdutkit fertejit váruhit ahte sii soitet navdit ieža set 
doaibmat álgoálbmotdoahpagiid ja –jurddašemiid siskkobealde, ja vel 
álgo álbmotepistomologiija rámmaid siste, vaikko duohtadilis sii sáhttet 
diehte meahttunvuođas dahje eahpedárkilisvuođas seaguhit váldo rávn-
njádat-servodagas oahppan jurddašamálliid ja daid, mat bohtet sin iežaset 
álgo álbmoga jurddašemiin. 

 Eará váttisvuohta lea dat ahte viiddis diehtu álgoálbmogiid birra sisttis-
doallá máŋga myhta, mat leat cieggan ja viidánan oarjemáilmmi oahpahusa 
ja akademalaš árbevieruid mielde, ja mat leat šaddan dábálaš diehtun mii 
lea dohkkehuvvon eahpádusaid haga (gč. Smith 1999, 48). Demystifiseret 
dieđuid, mat leat álgoálbmogiid birra, lea álgoálbmotdutkama dehálaš 
ulbmil (Smith 1999; K. Irwin 1994; Bishop 1999, Grenier 1998; Struthers 
2001). Demystifiseren lea erenoamáš dehálaš sámi oskkoldaga dutkamii, 
mii «teorehtalaččat duođaštuvvon duohtavuohtan» lea dagahan arvat 
«čáppa giellásiid» («white lies» Deloria sániid mielde (1995) 1997). Dehá-
laš gažaldat lea, jogo muhtun oskumušat, dábit, meanut ja mearkka šu mit 
leat duođaid sámi eamioskkoldaga oassin vai leatgo dat boasttu ipmár dusat 
ja boasttohuksehusat (eŋg. misconstruction) maid sihke sámit ieža ja earát 
jáhkket duohtan (vrd. Bishop 1999, 1). Sámi dutki Harald Gaski váldá 
ovdan seammasullasaš ášši go digaštallá hermeneutihkalaš lahkonanvuogi 
álgoálbmogiid girjjálašvuođa dutkamii: 

Vuolgágo duođaid min ‘sámi perspektiiva’ álohii sámiid perspektiiv-
vas, vai lea go ‘the rule of tradition’ nu garas ahte mii dohkkehat a 
priori duohtavuohtan dakkáriid maid dutkama árbi midjiide lea addán, 
muhto mat duođaid galggašedje leat vuos dutkama vuđoleamos 
smiehtamuššan? Hermeneutihkalaš jurddašeamis várra livččii jearal-
dahkan man muddui lea earáid ádden min birra báidnán min áddema 
alddisteamet? (Gaski 1994)

Dát mohkkás hermeneutihkalaš čuolbma lea áigeguovdil maiddái sámi 
eamioskkoldaga dutkamii. Go gáldodieđut leat sajuštuvvon báikki, áiggi 
ja kultuvrralaš-historjjálaš konteavstta dáfus, de dutkis lea buorre vejo laš-
vuohta gávdnat vástádusaid ollu gažal dagaide, mat leat divvojuvvon dan 
metodologalaš suokkardallamis. Sámi oskkoldaga govvideaddji dieđuid 
demystifiseren berrešii álggahuvvot gálduid krihtihkalaš guorahallamis, 
masa sámi lahkonanvuohki lea heivehuvvon. Álgoálbmotlahkonanvugiid 
geavaheapmi lea áigeguovdilis ja miellagiddevaš hástalus oskkoldatdutkamii. 
Mu dutkamuša olis dat lea maid hástalus sámedutkamii, go mu áigumuš lea 
suokkardallat diehtogálduid mat gávdnojit nuortasámiid eamioskkoldaga 
dutkama várás. Geavahan guorahallamis sámi lahkonanvuogi lassin vel 
religio-historjjálaš, muhtumassii lingvisttalaš ja folkloristtalaš lahkonan-
vugiid, ja vikkan sámi epistemologiija geavahit dutkama vuođđun. 

2. Gáldokritihka kriterat

Kiiugân-uvdna, Njuõ’ttjäu’rr-siida.

Gáldodilli
Nuortasámiid eamioskkoldaga govvideaddji gáldut 1600–1900-loguin 
molsa  šuvvet kvalitehta, luohtehahttivuođa, hámi, báikkálaš ja temporála 
gulle vašvuođa dáfus. Gáldodieđut gávdnojit njálmmálaš, čálalaš, almmus-
tuvvan ja almmutkeahtes, verbála ja eahpeverbála materiálain, mat sáhttet 
gokčat guhkit dahje oaneheabbo historjjálaš áigodagaid, ja stuorát dahje 
smávit sámi guovlluid dahje sámejoavkkuid. Sámedutkama gáldokritihka 
ulbmil lea sirret primára ja sekundára materiálaid nuppi nuppis, sajuštit 
daid hierarkalaš ortnegii áiggi, báikki ja árvvu mielde, guorahallat gáldo-
dieđuid viidodaga ja luohtehahttivuođa (reliability). Dan bokte sáhttá 
čájehit, makkár primára ja sekundára gáldodieđut nuortasámiid oskkol-
dagas gávdnojit iešguđet áigodagas, makkár gáldut leat eanemus luohte-
hahtti ja makkár báikkálaš árbevieruide dat laktásit. Teorehtalaš vuođđun 
lean geavahan H. Rydvinga ((1993) 1995) smiehttamušaid sámi eami-
oskkoldaga gáldokritihka hárrái. Lean ee. deattuhan dárbbu vuoruhit 
dieđuid, mat čalmmustahttet sámiid iežaset oainnu primára gáldun, sajuštit 
olggo beal oainnus dahkkon sámeoskkoldaga govvádusaid sekundára gál-
duide, geahčadit gáldodieđuid ng. mikro-perspektiivvas sajuštettiin gáldo-
dieđuid konkrehta, čielgasit ráddjejuvvon sámejovkui, áigodahkii, kultuvr-
ralaš, dieđateorehtalaš ja historjjálaš kontekstii (gč. maiddái Rydving 1995, 
18). Dáid metodologalaš gáibádusaid ala Rydving huksii iežas dutkamuša 
julevsámiid oskkoldaga molsunproseassa birra 1670–1740-loguin (Rydving 
(1993) 1995, gč. maiddái 1995, 29).
 Jo 1900-logu álggus oskkoldatdutki E. Reuterskiöld (1912, 9) oinnii 
dárbbu earuhit gáldodieđuid, mat bohtet sápmelaččain alddiineaset, ja 
dieđuid maid sápmelaččaid gaskkas orron olbmot leat dokumenteren. 
Sáme dutki Louise Bäckman (1975, 50–51) gohčodii sámi eamioskkoldahkii 
guoski 1600–1700-loguid čálalaš gálduid second hand-dokumeantan, 
oppa laš etnográfalaš govvádussan, mat sisttisdollet dušše fal fragmentára 
dieđuid sámi eamioskkoldagas (gč. maid Mebius 1968, 9). Maiddái 
Rydving (1995) lea eksplisihtta deattuhan ahte primára diehtu lea dat, mii 
ovdanbuktá sámi siskkáldas oainnu oskkoldaga hárrái (primára ja sekundára 
gáldodieđuid veardádallan sámi goavddesgovaid dulkoma oktavuođas, gč. 
Rydving 1991). Su dutkamušat čuvvot dainna lágiin álgoálbmotmetodolo-

giijaid teorehtalaš digaštallamiid, mat leat maŋemuš logijagi siste badjánan 
álgo álbmot- ja oskkoldatdutkiid gaskkas Australias, Aotearoas, Hawaiis, 
Kanadas, Mátta- ja Davvi-Amerihkás ja Afrihkás, ja mat čalmmustahttet 
álgo álbmogiid iežaset vásáhusaid, oainnuid, dieđuid ja dulkomiid álbmogii 
lund dolaš epistemologalaš, ontologalaš ja aksiologalaš oktavuođas (gč. 
omd. Our Religions 1993; Natives and Academics 1998; Native American 
Reli gious Identity 1998; Smith 1999; Rigney 1999; [2000]; Indigenous Reli-
gions 2000; Readings in Indigenous Religions 2002; Beyond Primitivism 
2004; Porsanger 2004 a).
 1600–1700-loguid čálalaš materiálat lávejedje geavahuvvot 1800-logu 
molsumis oskkoldatdutkamis váldogáldun sámi eamioskkoldaga oppalaš 
gova rekonstrueremii. Teorehtalaš čilgehusat ledje oskkoldatdutkiid váldo-
beroš tupmin, erenoamážit Ruoŧas (gč. Pentikäinen 1995, 50), ja gažaldat 
boares čálalaš gálduid primára dahje sekundára árvvus ii leamašan dalle 
áige guovdil. Ovdamearkan sáhttá namuhit dakkár klassihkarin šaddan 
dutkiid go J. Friis (1871 á), E. Reuterskiöld (1912), K. B. Wiklund (1913; 
1916), U. Holmberg (Harva 1927 rájes) (1915) (gč. maid Kildeskrifter til 
den lappiske mythologi 1910). Juoba 1900-logu gaskkamuttusge dutkit 
vigge hukset dulkomiiddiset boares čálalaš gálduide, omd. R. Karsten 
(1952). 1800-logu molsumis máŋga dutki vigge geavahit boares čálalaš 
dieđuid lassin maiddái maŋit áiggi folkloremateriála (omd. Harusin 1890; 
Käll skrifter till lapparnas mytologi 1910; Reuterskiöld 1912), muhto 
ledje hárve dahje hui unnán bidjan fuopmášumi gáldodieđuid temporála 
ja spatiála erohusaide. 
 Sámesuopmaniid dovdamuš lei Wiklundii vuođđun gáldomateriálaid 
báikkálaš gullevašvuođa meroštallamis (gč. Wiklund 1916); son anii dieđuid 
spatiála gullevašvuođa dehálažžan juoba oanehis ensyklopediačállosiin 
(Wiklund 1913). Maiddái Harva (1915, 12) deattuhii sámi oskumušaid 
báikkálaš erohusaid, muhto ii Wiklund iige Harva leamašan doarvái kon-
sekveanta dieđuid temporála gullevašvuođa hárrái (Rydving (1993) 1995, 
20, jn. 76; Pentikäinen 1995, 47–48). 1900-logu gaskkamuttus sámi eami-
oskkol daga ja árbevieruid dutkit álge giddet eambbo fuopmášumi sámi 
njálm málaš árbevirrui gáldun, omd. T. I. Itkonen (1948), J. Pentikäinen 
(1968), H. Mebius (1972), L. Bäckman (1975), ja leat almmustahttán 
árbe dieđuid árvvolaš čoakkáldagaid, maid omd. Johan Turi, Anta Pirak, 

Torkel Tomasson, Kristoffer Sjulsson ledje vurken (gč. Turi (1910) 1987; 
Tomasson [1917] 1988; Pirak 1937; O. P. Pettersson [1905–06] 1979). 
Goittot ge máŋga dutki oaivvildedje ahte maŋit áiggi njálmmálaš dieđut eai 
leat doarvái luohtehahtti gáldut boares sámi eamioskkoldaga dutkamii. 
 Hans Mebius oaivvildii ahte 1800–1900-loguin čoggon sámi folklore-
materiála ii sáhte geavahuvvot primára gáldun sámi ovdakristtalaš oskkol-
daga dutkamis dan sivas go maŋit áiggi folklora sisttisdoallá dološ sámi 
eamioskkoldaga bázahusaid iige buvtte relevánta dieđuid oskkoldaga birra 
dakkárin go dat lei dolin, ealli sámekultuvrra oassin: 

Vi sökt framställa och analysera den samiska religionen med material 
från den tid, då denna religion ännu kan betecknas som en levande 
föreställningsvärd. Det folkloristiska materialet utgör kvarlevor av en 
religion, som inte längre är en organisk del av samisk kultur. (Mebius 
1968, 13–14) 

Dás boahtá ovdan áddejupmi, mii lei sámi oskkoldatdutkamis dábálaš 
1900-logu gaskkamuttus, ahte sámi álbmotdikten lea doloža bázahus (dáid 
smiehttamušaid ruohttasiid oaidná jo omd. J. Fellmana ja J. Qvigstada buvt-
ta dusas) ja ahte sámi eamioskkoldat lea vássánáigái gulle vaš «jápmán» 
árbevierru. Mebius (1968, 13–14) ii goittotge hilgon 1800–1900-loguid folk-
lore materiála oalát, muhto deattuhii dárbbu eará dutkan čuolm ma ásaheapmái 
ja eará bargovugiide go 1600–1700-loguid gálduid okta vuođas. 1970-logus 
Mebius gárggiidahtii¸ fuopmášumi njálm málaš gál duid geavaheapmái ja 
folk loristtalaš dutkanmetodaide (ee. daid maid suopme laš dutkit Lauri 
Honko, Juha Pentikäinen ja earát ledje ovddidan). Sjiele-dutkamušastis 
Mebius (1972) čilgii sámi oaffarmeanuid njálm má laš materiála vuođul ja 
deattuhii erenoamážit gálduid temporála gulle vaš vuođa: 

Det faller sig naturligt att räkna med ett samband, en historisk 
kontinuitet, mellan den samiska religion, som under den tid 1600- 
och 1700-talskällorna beskriver fortfarande var en levande och 
organisk del av samisk kultur, och den mer eller mindre initierade 
tradition om densamma, som finns bevarad under 1900-talet [...]. 
Detta innebär inte att de traditioner som kommer att redovisas och i 
någon mån belysas i fortsättningen, skall betraktas som en källa till 
en ca 250 år äldre religion. De samiska offertraditionerna är främst 
en källa till traditionsbärarnas egen kännedom om äldre förhållanden. 

Att denna kännedom hos personer, som levat långt in på 1900-talet, 
står i ett kausalsammanhang med en gången tids förhållanden är en 
självklarhet. (Mebius 1972, 56)

Dás Mebius atná sámi eamioskkoldaga proseassan iige doloža bázahussan, 
ja sámi muitalusat leat su mielas dán proseassa lunddolaš oassin. Muhto 
njálmmálaš dieđut sáhttet leat Mebiusa mielas primára gáldun dušše 
dalle go muitalusaid vurkema áigi lea seammá go dutkanáigodatge. Lea 
máinnašan veara ahte Mebius giddii unnán fuopmášumi dieđuid spatiála 
lokaliseremii. 
 Bäckman (1975) fuomášii sáivojáhkuid dutkamušastis njálmmálaš 
gálduid geavaheami váttisvuođa eará dimenšuvnnas, namalassii kvaliteahta 
dáfus. Bäckman vikkai ee. veardádallat 1600–1700-loguid gáldodieđuid 
ja ođđasut áiggi folkloremateriálaid daningo anii sámi muitalusaid ealli 
sámeárbevieru oassin. Goittotge stuorra hehttehussan lei su mielas dat ahte 
álbmotmuitalusat eai leat stáđis teavsttat, muhto rivdet áiggi mielde, ja 
ahte muitaleaddjit sáhttet buktit daidda iežaset persovnnalaš dulkomiid 
(Bäckman 1975, 45–46). Dát guoská Bäckmana mielas sihke 1600–
1700-loguid ja maŋit áiggi njálmmálaš gálduide, mat unnit dahje eanet 
speadjalastet diehtoaddiid persovnnalaš posišuvnnaid: 

Vid ett studium av källskrifterna får man ofta den uppfattningen 
att trosföreställningarna, eller åtminstone utsagorna om dem, var 
synnerligen personligt färgade, alltefter vars och ens fantasi och 
behov, varför en enda noajdies uttalande kan leda in på villovägar 
om det appliceras på folket i gemen. (Bäckman 1975, 54)

Folkloristtat ja oskkoldatdutkit leat suokkardallan muitalusaid persovnnalaš 
lasáhusaid ja dulkomiid folklorešlájaid erohusaid oktavuođas. Lea deattu-
huvvon dárbu geahčadit árbevirolaš muitalusaid dan šládjajuogu mielde, 
mii lea mihtilmas dihto báikkálaš kultuvrii (Sergejeva [1997], 76–82). 
Go Bäckman (1975, 45–46) árvvoštallá diehtoaddiid per sovn na lašvuođa 
váikkuhusa muitalusaide, de son searvá daidda teoriijaságastallamiidda, 
muhto geavaha tearpmaid traditionsberättelse ‘álbmotmuitalus’ ja memorat 
‘memoráhtta’49 synonyman, vaikke dát leat guokte sierra šlája sihke folk-

49  1930-logus ráhkaduvvon memoráhtta-doaba (von Sydow 1948) lea muitalus badjelunddolaš 
vásá husain, maid muitaleaddji dahje giinu su lagaš birrasis (kránnjá dahje sogalaš) lei vásihan. 
1970–80-loguin doaba lei bivnnut skandináva folkloristtaid ja oskkoldatdutkiid gaskkas. Dálá folklori-

lori stihkas ja oskkoldatdiehtagis (gč. omd. Perinteinen terminologia 1984, 
38–39; Honko 1989). Dasa lassin dát tearpmat bohtet sámekultuvrii amas 
epistemologalaš vuogádagas eaige čilge, makkár muitalusas lea sáhka sámi 
folklorešládjaortnega mielde (jus dakkáraš oppa leamašange). 
 Mu mielas Bäckman liiggástallá persovnnalaš dulkoma ja miellagovvádusa 
váikkuhusa njálmmálaš árbevieru rievdadeapmái. Lea čielggas ahte sámi 
čilgehusat, mat bohtet ovdan sámi muitalusain, sáhttet sisttisdoallat vieh ka 
ollu persovnnalaš ávdnasiid, muhto ovdalgo persovnnalašvuođa báidni ma 
árvvoštallá, de dutki galggašii ovddidit gažaldaga báikkálaš sámi muita lan-
árbe vieru dilis, vurkema konteavsttas, árbevieru ja innovašuvnna gaska-
vuođas, sámi muitaleami siskkáldas stivrennjuolggadusain (dat áššit leat 
folk loristihka guovdileamos buncaraggát). Hutkáivuohta ja inno vašuvnnat 
leat muitalanárbevierus giehtalaga stereotipiseremiin ja kon servatiiva 
álbmotsensuvrrain. Omd. nuortasámi guovssahasjáhkuid dutk kadettiin lean 
gávnnahan ahte beannotčuođi jagi siste, áigodagas 1850–1990 vurkejuvvon 
sámi guovssahasmuitalusat sisttisdollet measta rievddakeahtes árbevirolaš 
dulkoma, man golbma buolvva sámit leat seailluhan ja ovddosfievrridan 
rievddakeahttá (gč. Sergejeva [1997], 125–134). 
 Sámi muitalanárbevieru jotkkolašvuohta ja árvu diehtogáldun ovddit 
áiggi árbevieruid dutkama várás ii leat leamaš dán rádjái doarvái ollu 
dutko juvvon (gč. omd. Hirvonen 1995; 2000; Sergejeva 2000 a; 2000 
á). Go geavaha njálmmálaš árbevieruid gáldun, de árbevirolaš teavstta 
vejo laš rievdadeapmi muitalandilálašvuođa mielde galgá mu mielas 
vuhtii váldojuvvot. Muitalandilálašvuohtahan sáhttá ráddjet muitalusa 
hámi (forpma), fáttáid ja sisdoalu, muhto ráddjema sivvan ii dárbbaš leat 
vealta meahttumit persovnnalaš miellagovvádus iige fuones muitu, muhto 
dihto guovllus dábálaš njuolggadusat, mat stivrejit dan, maid oažžu 
dahje ii oaččo muitalit. Persovnnalaš čilgehusat leat vejolaččat eandalii 
dalle go guldaleaddji dahje vuostáiváldi lea amas olmmoš iige báikkálaš 
birrasii gullevaš olmmoš dahje/ja árbevieru áššedovdi. Bäckman (1975, 
52) fuomášahttá áibbas riekta ahte dakkár gulahallanproseassas, mas 
vuostái váldi lea eará kultuvrra ja eará máilmmeoainnu ovddasteaddji, 
sámi muitaleaddjit sáhtte iešdáhtus rievdadit árbevirolaš muitalusaid ja 

stih kas doaba ii leat šat olus anus, omd. Norgga folkloristtat geavahit dan sadjái doahpaga personlige 
opplevelsesfortellinger.

heivehit daid ođđa dillái: «I den tvångssituation samerna befann sig måste 
det ha frestande att t. ex. söka tillrättalägga sina begrepp för att därvid 
inte väcka förargelse eller visa sin fientlighet till det nya som var på väg.» 
Alkohola geavaheapmi sáhtii maiddái váikkuhit dieđuid kvalitehttii, lasiha 
Bäckman (ibid.). Dáid čuoggáid lea buorre muittus atnit njálmmálaš 
gálduid suokkardallamis.
 Bo Lundmark (1976; 1982) geahččalii ovttastahttit čálalaš gálduid ja 
doku menterejuvvon sámi árbedieđuid, maid birra son geavahii tearpmaid 
me morat och senare dokumenterade traditioner. Lundmark oaivvilda 
ahte sámi árbevirolaš materiála sáhttá máŋggaláhkai lasihit ja čiekŋudit 
čála laš dieđuid, ja ahte njálmmálaš árbevieru bokte dutki sáhttá čálalaš 
mate riálain iđihit dehálaš nyánssaid, maid ii soaitte ovdal fuomášit (Lund-
mark 1976, 55; vrd. Lundmark 1982, 9). Ná Lundmark oaidná njálm málaš 
gálduid árvvu, muhto vuoruha goittotge čálalaš dieđuid, maidda sámi 
muitalusaid bokte sáhttá fidnet lasáhusaid. Lundmark ii leat guorahallan 
čálalaš govvádusaid iige sámi njálmmálaš árbevirolaš teavst taid luonddu 
primára dahje sekundára gáldun, iige leat beroštan die đuid áige- ja 
báikegullevašvuođas, mii lea su dutkamušaid stuorra váili. Ovda meark-
ka dihtii sámi nissonnoiddiid guorahalli artihkkalis, man vuođđo mate-
riálan leat sámi muitalusat, Lundmark (1987, 164) nágge ahte njálmmálaš 
árbevierru lea muhtimin ruossalassii boares čálalaš dieđui guin: «In the 
recorded traditions about Rijkuo-Maja, however, there are a number of 
things which conflict with the woman’s role in the cult as re presented 
in the older sources». Son ii goittotge guorahala čálalaš gálduin ja 
folkloremateriálain vižžojuvvon dieđuid erohusaid spatiála, temporála iige 
historjjálaš konteavsttas, iige váldde vuhtii ahte sihke eamioskkoldat ja 
sámi nissonrolla sáhttet leat rievdan áiggiid mielde.
 1970-logus Nils Storå ovdanbuvttii jurdaga liiggás generaliseremis 
sámiid dutkamis (man son gohčoda Lappish research) ja deattuhii geo-
grá falaš ráddjema dahje eará ráddjenkritera dehálašvuođa: «it can be 
misleading to talk about the Lapps as some kind of unit without any 
geographic or other restriction as long as no ethnic common origin can 
be proved» (Storå 1971, 11). Sivvan dasa ahte Storå ráddjii materiála 
báikkálaš gullevašvuođa mielde lea mu mielas dat ahte sámiid oktasaš 
álgoboahtimuš ii lean vel duođaštuvvon. Dás vuohttá čielgasit dalá áiggi 

dutkiid stuorra beroštumi oskkoldatfenomenaid álgoboahtimušas. Easka 
1990-logu loahpas sámi oskkoldatdutkamii sajáiduvvagođii jurdda das, 
ahte dieđuid spatiála ja eará konkrehta sajušteapmi addá čiekŋaleabbo 
áddejumi dutkanobjeavttas. 
 Ovdalis máinnašuvvon ovdamearkkat čájehit sámiid dutkama ovdá-
neami gáldokritihka dáfus oppalaš generaliserendásis, gos báikkálaš ja 
tempo rála erohusat eai adnon dehálažžan, oktasaš generaliserendássái, gos 
sáhtii vuhtii váldojuvvot gáldodieđuid báikkálaš gullevašvuohta, temporála 
gulle vašvuohta dahje konteaksta. Gáldokritihka dábálaš generaliserendássi 
eaktu da mu mielas ahte gáldodieđut sajuštuvvojit temporála, spatiála ja 
kultuvr ralaš kontekstii ja guorahallojuvvojit siskkáldas kultuvrralaš 
diversi tehta čuovggas. Dakkár guorahallama várás gáldodieđut galget 
ordnejuvvot vuosttažettiin árvvu, kvalitehta ja luonddu dáfus, ja dasto 
fas áigodaga ja báikki mielde. Gáldu árvvu ja kvalitehta evalueredettiin 
lea mu mielas dehálaš váldit vuhtii goittot čuovvovaš áššiid: (a) gáldu 
luohtehahttivuohta; (á) sámi árbevirrui dahje eará kultuvrralaš/dieđalaš 
kontekstii gullevašvuođa árvvoštallan; (b) luoikkaheapmi báikkálaš árbe-
vierus nubbái (guoská vuosttažettiin primára gálduide); (c) luoikkaheami, 
lonema dahje dulkoma vejolašvuohta (guoská vuosttažettiin sekundára 
gálduide); (č) dutki/čálli/muitaleaddji kapasitehtta ovdanbuktit sáme-
oainnu kultuvrra siskkobealde dohkkehuvvon vuogi mielde (kultuvrra 
ovddasteaddji oaidnu). Gáldu luondu-kritera oaivvilda gáldu hámi: verbála 
dahje eahpeverbála, njálmmálaš dahje čálalaš, vuoiŋŋalaš dahje ávnnaslaš. 
Vuođđun dakkár juohkimii lea gáldoklassifikašuvdna, man Rydving 
(1995, 12) lea ráhkadan 1600–1700-loguid julevsámi eamioskkoldaga 
dutkama várás, ja su juohku verbála ja eahpeverbála gálduide, ja maiddái 
njálmmálaš gálduid juohku čálalaš ja njálmmálaš gálduide (Rydving 1995, 
29). Maiddái Bäckman (1975, 25–49) jugii gálduid moatti oassái: čálalaš 
gáldut (källskrifter), goavdát (trumman), diggeáššegirjjit (tingsprotokoll), 
bassebáikkit (kultplatser) ja muitalusat (memorat).
Dáid smiehttamušaid vuođul lean ráhkadan gálduid klassifiserema 
vuogádaga, man mielde sáhttá guorahallat 1600–1900-loguid gáldodieđuid 
nuortasámiid oskkoldagas (gč. tabealla 2):

Tabealla 2 Gáldoklassifikašuvdna

Primára gáldut
1. Njálmmálaš gáldut (sámi árbevirolaš teavsttat)

1.1. teavsttat
1.1.1. báddejuvvon dahje transkriberejuvvon teavsttat sámegillii
1.1.2. jorgalusat álgoteavstta haga

1.2. jearahallamat ja ságastallamat
1.3. sámi giellaávdnasat

1.3.1. tearpmat (boares ja ođđa) ja terminologiijat
1.3.2. báikenamat
1.3.3. olbmuid namat

2. Eahpeverbála gáldut
2.1. báktedáidda, árkeologalaš gávdnoštumit
2.2. bassebáikkit, oaffarsajit, hávddit
2.3. eará ávnnaslaš materiála

Sekundára gáldut
1. Čállagat

1.1. mátkemuitalusat (mátkkošteaddjit, girječállit, dutkit, skandináva 
miššunearat jna.)

1.2. stáhta dahje guovlluhálddahusa várás čállon čilgehusat dahje eará 
doku meanttat (omd. vearuheami, ekonomiija, militára áššiid hár-
rái)

1.3. ortodoksa báhpaid čállosat
1.4. etnográfalaš, antropologalaš, eará dieđalaš govvádusat ja dutka-

mušat
2. Njálmmálaš gáldut (ee. báddejuvvon ja čállojuvvon/prentejuvvon)

2.1. eará sámejoavkkuid muitalusat nuortasámiid ja sin eamioskkoldaga 
birra

2.2. kránnjáálbmogiid muitalusat nuortasámiid ja sin oskkoldaga birra
2.3. eará muitalusat

Dát gáldoortnet spiehkasta Rydvinga (1995, 12) klassifikašuvnnas máŋgga 
dáfus, ee. dát ii leat nu čavga čadnon konkrehta áigodahkii (fuomáš ahte 
Rydvinga gáldovuogádat guoská oskkoldatmolsuma prosessii 1600–1700-
loguin). Mu gáldoklassifikašuvdna sáhttá heivehuvvot dan dutkanáigodahkii, 
man dutki vállje iežas dutkančuozáhaga ektui. Nuppádassii lean sajuštan 
sámi njálmmálaš árbevieru (ee. giellaávdnasiid) primára dieđuid vuollái 
meroštalakeahttá konkrehta historjjálaš áigodaga ja lean guođđán rabasin 
gažaldaga das, goas njálmmálaš árbevierru sáhttá geavahuvvot primára ja 

goas fas sekundára gáldun, vrd. Rydving (1995, 12) definere maŋit áiggi 
sámi muitalusaid ja giellaávdnasiid čielgasit sekundára gáldun dološ sámi 
eamioskkoldaga ektui. Dieđateorehtalaš oainnus gáldu primára dahje 
sekundára luondu lea gitta konkrehta dutkančuolmmas, -gažaldagas ja 
-áigodagas. Goittotge álgoálbmoga árbevieru temporála sajušteapmi 
oarje máilmmi dieđateorehtalaš smiehttamušaid mielde, maid vuođđun 
lea áiggi lineára áddejupmi, lea njulgestaga guovtte sierra epistemologiija 
beaškkeheapmi (vrd. mu metodalaš suokkardallamiin árbevierru–tradition-
doahpagiid oktavuođas). 
 árbedieđuid fievrrideapmi buolvvas nubbái vuoiŋŋalaš árbin dagaha 
árbevieruid jotkkolašvuohta, mii dahká váttisin sajuštit njálmmálaš gálduid 
kultursiskkáldas oainnus čielga áigerámmaid sisa, omd. dan áigodahkii goas 
muitalus lei vurkejuvvon. Dát čuolbma gáibida mu mielas boahtteáiggis 
vuđolaš suokkardallama, mii eaktuda ahte dutkis lea nuppe dáfus buorre 
kultursiskkáldas dovdamuš ja nuppe dáfus fas diehtu eará álgoálbmogiid 
njálmmálaš árbevieruid dutkama teoriijain ja bohtosiin. Ovdamearkka 
dihtii go Saulteaux indiánadutki Linda Akan (1992) suokkardallá Amerihká 
álgoálbmogiid jurddašeami ja muitalusaid analysa ja dulkoma, de son 
deattuha ahte nuorat eamiálbmotbuolvvaid ovddasteaddjit galget vuhtii 
váldit holistalaš ja máŋggabealat máilmmeoainnu (sus a holistic-inclusive 
world view). Dán máilbmeoidnui gullet su mielas eamiálbmotpsykologiija 
ja -filosofiija, nugo Akan (1992, 209) dadjá «[philosophy] of free will and 
personal moral choice, and an understanding that the past, present, and 
future are one» (vrd. Samson Creek indiána, Walter Lightning (1992) 
oaivi liiguin nuorat buolvva máhtolašvuođas boarrásiid muitalusaid áddet; 
vrd. maiddái dainna ahte Ojibwe indiánadutki Roxanne Struthers (2001, 
126) ja Austrália dutki L. I. Rigney (1999) vuoruheaba njálmmálaš álgo-
álbmot dieđuid primára gáldun). 
 Njálmmálaš árbedieđuid geavaheapmi historjjálaš gáldun lea maŋe-
muš áigge lassánan álgoálbmotdutkamis, masa lea váikkuhan ee. Jan 
Vansina teoretiseren njálmmálaš árbevieru hárrái.50 Čálalaš gáldut lávejit 
oarje máilmmi diehtagis vuoruhuvvot, muhto go geahččá kultursiskkáldas 
oain nus, de njálmmálaš kultuvrrain lea njálmmálaš diehtu seammaárvosaš 
go čállojuvvon historjjálaš dokumeanta oarjemáilmmis. Dán deattuha ee. 
50  Jan Vansina 1985.

ruošša laš dutki E. Glavatskaya, guhte guorahalai gálduid, mat gus ket 
han tiid ja mansiid jorgaleapmái kristtalašvuhtii 1700-logus. Son fuomá-
šahttá ahte hantiid ja mansiid vuohkin seailluhit ja ovddosfievrridit iežaset 
árbedieđuid ledje 1700-logus persovnnalaš lávlagat; dát čálekeahtes gáldut 
galget adnojuvvot seammaárvosažžan go čálalaš gáldut, mat govvidit 
álbmogiid, geaid vuohkin dieđuid seailluhit ja ovddosfievrridit leamaš 
čállin (Glavatskaya 1999, 87). Maiddái sámedutki Juho-Niillas (Nils 
Jernsletten) oaivvilda ahte oahppu oarjemáilmmi vuogádaga ja gáibádusaid 
mielde bidjá sámedutki guovtte jurddašanmáilmmi (mu áddejumi mielde 
guovtte epistemologiija) gaskii, muhto go sámedutkama ulbmil lea ovddi-
dit árbevirolaš dutkama vugiid, de njálmmálaš gálduid geavaheapmi 
šaddá áigeguovdilin. Juho- Niillasa mielde sámit ja eará álgoálbmogat 
leat jahkeduháhiid birgen čállagiid haga, ja dálá dutkama hástalussan lea 
geava hit daid dieđuid mat ledje sámiide oahpahuvvon njálmmálaččat (vrd. 
Alf Isak Keskitalo (1980) njálmmálaš dieđuid birra; gč. maid Gaski 1998; 
Čállet sámi verddet 2002).51 Gáldokritihkalaš čuolbma omd. hanti ja mansi 
lávla giid dahje sámi muitalusaid agis galgá nappo čovdojuvvot álbmoga 
iežas iige oarjemáilmmi áigeipmárdusa ja dieđuid luohtehahttivuođa 
kriteraid vuođul. 

Primára gálduid evaluerema gáibádusat

Der meddeles en række fortellinger om lap-
per, som blev forfulgt av onde aander. Man-
ge av disse fortellinger skildrer an fald av 
sinds sykdom forbundet med hallu cina tion er 
og har betydning for vor kund skap om sinds-
syk dommes forekomst hos lappere. (Qvigstad 
1910, 6)

Siterejuvvon sánit čájehit radikála erohusaid ii-sápmelaš (dán dáhpáhusas 
dáčča) ja sámi áddejumis njálmmálaš árbedieđu árvvu hárrái. Amas árvo-
vuo gádat (aksiologiija) olis omd. sámi noiddiide ja vuoiŋŋaide guos-
ki muitalusat sáhttet hilgojuvvot eahperelevánta gáldodiehtun sámi 
eami oskkoldaga dutkamis (aistton Qvigstada) dahje geavahuvvot omd. 

51  Juho-Niillas (Nils Jernsletten), ságastallan Romssas 18.06.2002.

psykiatrias relevánta diehtun sámiid psykalaš buohcuvuođaid dutkamis.52 
Sáhttá leat earáge ravddamuš (ekstrema) oaidnu, man mielde feara makkár 
sáme giel teaksta váldojuvvo árvvolaš primára gáldun. Kultursiskkáldas 
oainnus goit muitaleapmi sámegillii ii sáhte dáhkidit muitalusa primára 
luond du, omd. anáraččaid muitalusat kránnjáideaset, nuortalaččaid 
vuoiŋŋa laš dili birra leat sekundára gáldut nuortalaš árbevieru dutkamii. 
Sámi eamioskkoldaga dutkit leat dávjá leamaš fuomáškeahttá dán gáldo-
kritihkalaš čuolmma.
 Lean sirren primára gáldoluohkkái sámi árbevirolaš teavsttaid, mat leat 
1800-logu rájes vurkejuvvon ja mat ovdanbuktet sápmelaččaid čilgehusaid 
ja dulkomiid árbevieruideaset ja oskkoldagaset birra. Seammá luohkkái 
lean sajuštan jearahallanmateriálaid, sámegielat sániid ja terminologiijaid, 
báikenamaid ja eahpeverbála gálduid, mat sáhttet sisttisdoallat relevánta 
dieđuid nuortasámiid oskkoldagas. Seammá vuogi mielde go Rydving 
(1995, 12), de anán munge primára gáldun dakkár eahpeverbála gálduid go 
báktemálemat ja -čuollamat, bassebáikkit, oaffarsajit ja dološ hávdesajit, 
sámi rituála biergasat, goavdá bajošgovat dahje sámeduoji hearvagovat, 
dahje rituála diŋgan dulkojuvvon muhtin arkeologalaš gávdnoštumit jna. 
Sámi verbála ja eahpeverbála diehtogáldut sáhttet leat dutkái váttis bunca-
raggát, ee. daningo daid dieđuid duođalaš mearkkašupmi sáhttá leat dávjá 
kultuvrralaš kodaid ja sámi dáiddalaš ovdanbuktima erenoa máš vuođaid 
duohken, dahje ii oppa sáhte šat gávnnahuvvotge stuorra historjjálaš 
áigegaskka geažil.

Árbevirolaš teavsttat
Primára gálduid bajimus luohkkái gullá sámi njálmmálaš árbevierru. 
Dutkama várás sámi árbevirolaš teavsttat leat gávdnamis iešguđetlágan 
hámis, nugo báddejuvvon, čállojuvvon sámegillii, transkriberejuvvon, 
jorga luvvon bálddalagaid álgoteavsttain, čállon jorgalusveršuvnna mielde, 
sáhttá gávdnot dušše jorgalusa hámis álgoteavstta haga dahje leat refere-
re juvvon muittu mielde jna. Juohke teavstta duohken leat unnimustá 
guokte váldopersovnna, muitaleaddji ja vurkejeaddji, ja goappáge duoh-
ken lea iežas kontekstuála muitalanárbevierru. Muitaleaddji duohken lea 

52  Gč. omd. Berit Bongo [2002] váldofágadutkamuša dearvvašvuođadutkamis.

su báikkálaš muitalanárbevierru, mii lea hábmejuvvon máŋggaid buolv-
vaid čađa máŋggabealat kulturbirrasis; kránnjásámejoavkkuid dahje 
kránnjá álbmogiid kultuvrralaš váikkuhusat sáhttet leat čuohcan báikkálaš 
árbevirrui. Sámi muitalanárbevierru lea čuvvon nuppe dáfus árbevirolaš 
minstariid, mat sihkkarastet lokála árbevieru erenoamášvuođaid seaillu hea-
mi buolvvaid čađa, ja nuppe dáfus ođđa áiggi váikkuhusaid ja gáibádusaid, 
mat leat sáhttán dagahit máŋggalágan innovašuvnnaid. 
 Vurkejeaddji kultuvrralaš ja gielalaš duogáš sáhttá čuohcat muitalusa 
ovdan buktima vuohkái, mii muđuige sáhttá leat unnit dahje eanet báidna-
šuvvan dieđateorehtalaš árbevirrui. Dát duogášváikkuhusat eai boađe 
doarvái čielgasit ovdan báddejuvvon eaige transkriberejuvvon teavsttaid 
okta vuođas, muhto jo bádden- dahje čállinproseassas vurkejeaddji beroš-
tumit sáhttet leat stivren viehka ollu muitalusaid fáttáid válljema ja muita-
leaddji vuogi materiála ovdanbuktit. Go sáhka lea jorgaleamis dahje refere-
remis, de ovdalis máinnašuvvon dieđateorehtalaš ja/dahje amas kultuvrralaš 
muitalanvuohki sáhttet čuohcat garrasit álgoteavstta sisdollui dahje dán 
dulkomii ja doaimmaheapmái.
 Álgoálbmotmetodologiijaid oainnus muitaleaddji ja su sámejoavku 
leat teavsttaid rivttes oamasteaddjit eaige sii, geat leat dieđuid háhkan, 
doku menteren ja almmustahttán. Árbevirolaš sámi teavsttat fertejit dan 
geažil sajuštuvvot dan sámejoavkku oktavuhtii, masa muitaleaddji gullá. 
Dát mielddisbuktá ahte muitaleaddji gullevašvuohta ferte vuđolaččat suok-
kardallojuvvot, ee. gullágo muitaleaddji dan báikkálaš sámejovkui, man 
guovllus teaksta lei vurkejuvvon. Etihka ja oamastanvuoigatvuođaid lassin 
muitaleaddji gullevašvuohta lea dehálaš gáldodieđuid lokaliseremii. Go 
dutká nuortasámi báikkálaš árbevieruid mikro-perspektiivvas, de báik-
ká laš erohusat leat erenoamáš dehálaččat. Dutki sáhttá divvut gažaldaga 
sierra sámi báikkálaš árbevieruid oktiičaskima vejolašvuođas, go omd. 
muhtin áhkkilsámi gilis ássan diehtoaddi muitala nuortalaš- iige áhkkil-
sámegillii, dahje go gielddasápmelaš muitala darjjesámi Kintuš-siidda 
árbevirolaš muitalusa gielddasámegillii. Dalle lea dárbu vuhtii váldit ee. 
čuovvovaš áššiid: diehtoaddi siida- dahje guovllugullevašvuohta, mii sáhttá 
gávnnahuvvot sohkaoktavuođaid bokte, muitalusa giela, suopmana dahje 
vuollesuopmana bokte; dehálažžan leat maiddái persovnnalaš duogáš-
dieđut, mat eai goittotge leat álkit fidnemis, namalassii dieđut diehtoaddi 

ássánbáikkiin, fárrestallamis, náittosoktavuođain, ealáhusain, sajádagas 
báikkálaš servodagastis jna.
 Teavsttaid ovdanbuktimis sajuštan muitaleddjiid árbevieruideaset 
mielde darjje-, áhkkil-, gieldda- ja nuortalaš sámejoavkkuide ja daid siskko-
bealde vuollejoavkkuide, dallego lea vejolaš. Juohke sámejoavku juohkása 
dábálaččat máŋgga báikkálaš vuolletradišuvdnii, man sáhttá guorrat gitta jo 
1800-logus jávkan siiddaide dahje aŋkke historjjálaš ássanguovlluide (gč. 
tabealla 3). Vuolletradišuvnnat sáhttet goittotge leat čadnon oalle nannosit 
gaska neaset oktii, omd. daningo muhtin joavkkuid ja vuollejoavkkuid 
gaskkas ledje gorálaččat bissovaš oktavuođat náittosvieruid, oktasaš bivdo- 
ja guođohaneatnamiid, gávppašeami jna. geažil (historjjálaš duogáš dieđuid 
gč. omd. Kuropjatnik 1992 a, 1992 á; Kučinskij 1999 a; 1999 á). Buot 
dát áššit sáhtte váikkuhit teavsttain ovdanbuktojuvvon árbevieru máŋgga-
bealat vuhtii.
 Teavstta árvvu ja kvalitehta suokkardallamis muitaleaddji čehppodat ja 
kul tuvrralaš kompetánsa leat dehálaččat, ja daid galgá geahčadit báikkálaš 
sámi servodaga, birrasa oainnus: man čeahpes muitaleaddji dahje kultuvrra 
ášše dovdi diehtoaddi lea leamaš iežas servodaga dahje birrasa oainnus, man 
buorre kapasitehta sus lei sámeoainnu ovdanbuktit kultuvrra siskkobealde 
dohkke huvvon (appropriate) vuogi mielde. Mebius (1972, 57–59) deattu-
hii dárbbu háhkat dieđuid informántta agis, servodatduogážis ja eará 
duogáš dieđuid vai nagoda fidnet dievaslaš áddejumi guorahallojuvvon 
materiálas: «I någon mån kartlägges även upptecknarnas metoder samt 
tradi tionsbärarnas sociala bakgrund, ålder och övriga omständigheter 
av värde för förståelsen av materialet» (Mebius 1972, 57). Go geahčada 
kultur siskkáldas oainnus, de galgá njálmmálaš gáldu árvvoštallis leat 
dasa lassin viiddis máhttu sámi báikkálaš njálmmálaš ovdanbuktima 
erenoa mášvuođaid ja etihkalaš ráddjemiid hárrái. Muitalančehppodaga 
árvvoš tallamis lea dehálaš vuhtii váldit ahte muitalanvuohki ja -dáidda 
eai leat stáđis fenomenat, muhto leat rievdan áiggi mielde. Dutki gártá 
nappo árvvoštallat muitalusa ja muitalanvuogi iežas áiggi kultuvrralaš 
áddejumi mielde, muhto dat ii galgga dattetge leat hehttehussan. Baicce 
nuppegežiid, dát galgá láhčit dutkái vejolašvuođa oaidnit sámi árbevieru 
jotkkolaš proseassan. Etihkalaš njuolggadusaid dáfus ferte vuhtii váldit 
sámi čálekeahtes norpmaid kultuvrralaččat rašes dieđuid suodjaleamis. 

Kultuvrra ja persovnnalašvuođa gaskavuođa Navaho indiánaid gaskkas 
1950-logus dutkan antropologa Clyde Kluckhohn lea ee. fuomášan Navaho 
álbmoga viggamuša divrras vuoiŋŋalaš opmodaga suodjalit olggobeal 
interpretašuvnnain. Dat boahtá ovdan muhtin indiána skeptihkalaš sániin: 
«What sort of Hopi or Navaho or Kwakuitl will tell his story to a white 
man?» (sitáhtta Wolcott mielde 1999, 156).
 Sápmelaččaid dovddus čehppodat heivehit muitaleami guldaled djiid 
ektui, ja maiddái koloniserema garra vásáhusat ja dieđuid buorrin geava-
heapmi dutkamis sáhtte dagahit dan ahte min máddarat sáhtte iešdáhtus 
čiehkat dahje rievdadit dieđuid olggobeal dutkiid várás (vrd. Bäckman 
1975, 54). J. Qvigstada máinnasčoakkáldaga oktavuođas Harald Gaski 
máinnaša ahte máinnastemiin bajásšaddan sápmelaš áinnas fuomáša 
Qvigstada máinnasteavsttaid logadettiin «gokko su diehtoaddit leat vehá 
hilbošan dutkiin, dahje eará sivaid geažil mohkasahttán muitalusa veháš» 
(Min njálmmálaš árbevierru 2004, 10). Muitaleaddji báikegotti olbmot 
leat su čehppodaga buoremus árvvoštallit, ja gáldokritihka hástalussan 
leage ee. oččodit dieđu muitaleaddji sajádagas báikkálaš servodagastis: 
leigo son dohkkehuvvon ja gudnejahtton autoritatiiva olmmoš dieđuidis 
ja máhtolašvuođas geažil? Autoritatiiva muitaleaddji lea báikkálaš árbe-
vieru vuoiggalaš ovddasteaddji. Árbevieru representeren muitaleaddji 
bokte lea vel okta gáldokritihkalaš čuolbma, man ee. H. Wolcott (1999) 
lea guoskkahan etnográfalaš dutkanmetodaid suokkardaladettin. Nu gohčo-
duvvon informántaguovddáš-etnográfiijas (informant-centered ethno-
graphy) vuoruhuvvo okta diehtoaddi, guhte ovddasta persovnnalaččat 
dihto kultuvrra dahje oskkoldaga.53 Diehtoaddi persovdna, máhttu, diehtu, 
auto ritehta ja čehppodat leat gal dehálaččat, muhto dat lea dutki, amas 
kultuvrra ovddasteaddji, gean ovddasvástádus lea válljet dan diehtoaddi, 
gean diehtu šaddá kultuvrra representerejeaddjin informántaguovddáš-
etnográfalaš dutkamušas. 
 Teavsttaid temporála gullevašvuođa árvvoštallama várás ferte addit 
dieđuid aŋkke vurkema áiggis, diehtoaddi agis ja, dallego vejolaš, de 
buolvvaid gaskavuođas (omd. lea gullan dahje oahppan áhkus, máttarádjás 
jna.). Teavstta dárkilis suokkardallan sáhtášii buktit eambbo dieđuid das, 
makkár historjjálaš áigodaga teaksta gokčá. Dán várás ferte suokkardallat, 
53  Suopmelaš álbmotoskumušaid hárrái dán metoda geavahii omd. J. Pentikäinen 1987.

leatgo teavsttas čujuhusat, mat leat sámi oainnus mávssolaččat temporála 
gullevašvuhtii, omd. historjááigodagaid govvideaddji tearpmat, obsolehta 
sánit (mat leat boarásnuvvan ja/dahje jávkan giellageavahusas) dahje 
ođđaáiggi sánit, dahje eará giellaáššit. 
 Teavstta vurkejeaddji doaibmá gaskaoapmin, «kanálan» man bokte 
teavsttat leat dál oažžumis fysalaš hámis. Dát lea vurkejeaddji gudni, 
muhto sus ii leat árbevirolaš sámi teavsttaid oamastanvuoigatvuohta. Juoba 
dallege go čálli lea bidjan sámi máidnasiid čáppagirjjálašvuođa hápmái, 
de vuođđoávdnasiid oamastanvuoigatvuohta bissu árbevieru guod di, 
sápmelačča ja su joavkku luhtte, mii ferte árvvus adnojuvvot.54 Vur ke-
jeaddjis sáhttá leat stuorra váikkuhus ovdanbukton teavstta sisdoalu dul-
ko mii dahje doaimmaheapmái. Danin leage gáldokritihka dáfus dehálaš 
diehtit, makkár eavttut ledje vurkejeaddjis oččodit autentalaš teavsttaid ja 
ovdan buktit daid dan hámis go dat ledje muitaluvvon; man stuorra vejo-
laš vuohta lei ahte muitaleaddji sáhtii čiehkat siskkáldas dieđuid, doaim-
ma  hit dahje bonjadit dieđuid vurkejeaddji várás; man bures vurkejeaddji ja 
diehto addi gulahallan lea doaibman, ja leašgo oppanassiige lihkostuvvan. 
Ovda mearkan lea Harald Gaski (1998) fearán 1990-logu gaskamuttus 
Suoma Girjjálašvuođa Searvvi jietnaarkiivvas Helssegis, gos son finai 
gul daleamen báddejuvvon sámemáidnasiid. Muhtin máinnas lei gulda-
lead djái oahpis; dát gulai dihto muitalusráidui, man guldaleaddji lei jo 
vuord dašeamen návddašit, muhto jearahalli báifáhkka gullui jietnabáttis 
gaskal duhttimin iežas diehtoaddi sámegillii ja bivdimin juoiggastit juoga. 
Vuorde meahttun gaskalduhttima geažil heahkastuvvan muitaleaddji gárttai 
nappo guođđit miellagiddevaš muitalusa ja juoigagoahtit dutkái (Gaski 
1998, 39–40). Ferte dieđusge vuhtii váldit ahte báddema ulbmilin lei 
giellačájánasaid iige árbevieruid čoagginbargu, muhto ovdamearka čájeha 
ahte juoba bures hárjánan ja giela máhttán olggobeal dutkit sáhttet čurbošit 
go eai dovdda báikkálaš muitalanárbevieru. 
 Báddejuvvon sámegielat teavsttain lea vejolaš gullat muitaleaddji 
jiena ja njálmmálaš giela erenoamášvuođaid, dakkáriid go deattuheapmi, 

54  árbevirolaš sámeteavsttaid oamastanvuoigatvuođat fertejit suodjaluvvot ja gozihuvvot. Ruošša 
beale sámiid vuoiŋŋalaš opmodaga vuoigatvuođaid fasttes rihkkoma sáhttá mu mielas oaidnit 2003 
Norggas almmustuvvan máinnasgirjjis, man dahkkit leat guođđán oalát eret sámi muitaleddjiid ja 
vurkejeddjiid namaid, ja maiddái čujuhusaid gálduide (Olsen, Astrid & Vigdis Våvang Samiske eventyr 
og sagn fra Russland. Kirkenes 2003: Barentsforlag).

muita leaddji dovddut, ironiija jna., mat sáhttet leat dutkái veahkkin 
áddet teavstta nu lahka muitaleaddji oainnu go vejolaš, erenoamážit 
dal le go dieđut muitaleami konteavsttas ja ovdanbuktima dilálašvuođas 
(performance) váilot. álgoteavstta transkripšuvdna sáhttá čiehkat eamb-
bo go báddejuvvon teaksta, daningo dutkis lea dahkamuš dušše teavst ta 
sisdoaluin, muhto ovdanbuktima hápmi ja duogáš, ja muitaleami čále-
keahtes erenoamášvuođat váilot. Transkriberejuvvon teavsttat leat dábá-
laččat vurkejuvvon lingvisttalaš gieddebarggu oktavuođas, ja dát sáht-
tá leat ráddjen muitaleami njuovžilisvuođa, fáttáid válljema ja áššiid 
ovdan buktima. Lohkkis sáhttá badjánit gažaldat: man sivas galgá dutki 
gid det fuopmášumi eará áššiide, go teavstta sisdollui? Vástádussan lea, 
ahte sámi muitalanárbevirrui miehtá Sámeeatnama gullá čihkkojuvvon 
ironii ja ja máŋggadássásaš mearkkašupmi, man ii leat juohke álo vejo-
laš áddet čállojuvvon sániid mielde, jus muitaleaddji jietna ii gullo, jus 
mui talandilálašvuođa konteaksta ii leat dihtosis, jus vurkejeaddji-vuostái-
váldi ja muitaleaddji gulahallan ii boađe ovdan. Ironiija sáhttá adno juvvot 
máilm mi áddejumi sierralágan vuohkin, nugo ee. Kieran Egan (1997) lea 
fuomášan. Egan (1997, 137–171) oaivvilda ahte duohtavuođa ironalaš 
representeren lea kultuvrralaččat hábmejuvvon ja vuođđuduvvá kultur-
siskkál das soabalašvuhtii (a shared agreement) das, makkár vuohki lea 
vuoiggalaš duohtavuođa ovdanbuktit dihto ulbmila ektui, dihto áiggis ja 
konteavsttas; ironiija lea gaskaoapmi, man bokte dahkkojuvvo erohus 
duohtavuođa ja giellása gaskii hui ovdánan dásis (on a sophisticated level) 
dieđu suodjaleami nammii.55 Erenoamážit sámi konteavsttas jurdda dieđu 
suodjaleamis ironiija vehkiin lea hui relevánta. Ironiija láve geavahuvvot 
diehtojuohkima strategalaš vuohkin vai gulahallat bajit intellektuála 
dásis. Dát gáibida sihke árbevieru ja ironiserema njuolggadusaid buori 
dov damuša. Heivvolaš konteavsttas ironiseren sáhttá leat intellektuála 
gilvun. Maiddái Egan čuoččuha (1997, 155) ahte «The central constituent 
of irony is a high degree of reflexiveness in our own thinking and a refined 
sensitivity to the limited and crude nature of the conceptual resourses we 
can deploy in trying to make sense of the world.» Refleksiivvalašvuođa 
alla dássi lea mihtilmas ironiija geavaheapmái sámi njálmmálaš árbevierus, 
aŋkke dálá áigge ja máŋga buolvva maŋosguvlui, ja galgá dan geažil 
55  Ironiija ja álbmothumora njálmmálaš árbevierus folkloristtalaš oainnus, gč. Knuuttila 1992.

muittus adnojuvvot go njálmmálaš árbevieruid geavaha gáldun.
 Sámegielat teavsttaid jorgalusat leat gálduid árvoceahkkeskálas bádde-
juvvon ja transkriberejuvvon teavsttaid vulobealde, daningo jorgalus lea 
álo interpretašuvdna jogo amas giela dahje kultuvrra dahjege goappašagaid 
mielde. Máŋga oskkoldatdutki leat sámi njálmmálaš árbevieruid dutkamis 
duhtan jorgalusveršuvnnaide dahje teavsttaid referáhtaide, vaikke dát 
lea sámeoainnus problemáhtalaš dutkanvuohki. Jorgalus galgá leat ja 
dábálaččat lea nu lahka álgoteavstta go vejolaš, muhto sisttisdoallá 
dulkoma, man dássi lea vurkejeaddji čehppodagas ja goappašiid kultuvrraid 
ja gielaid dovdamušas gitta. Dulkonvejolašvuohta jorgalusteavsttas lea 
ollu unnit go govvádusain, omd. mátkemuitalusain, dutkamušain, mat 
sisttisdollet kultuvrralaš dahje kristtalaš dahje dieđalaš dulkoma áššiid, 
dáhpáhusaid ja juoba muitalusteavsttaid sisdoalu hárrái ja leat dan geažil 
kultursiskkáldas oainnus sekundára gáldun sámi árbevieru dutkamis. Dán 
ektui jorgalusteavsttaid lea buorre sivva bidjat primára gálduid luohkkái, 
muhto sámegielat álgoteavsttaid ektui jorgalus lea álo sekundára. Dallego 
álgoteaksta ii leat gávdnomis, de jorgalusat leat sámi árbevieru dutkái viehka 
dehálaš gáldut, muhto gáldokritihkalaš suokkardallan galgá sisttisdoallat ee. 
jorgalusa veardádallama ja buohtastahttima eará sámegielat teavsttaiguin 
seammá áššis dahje fáttás, jorgalusa konteavstta guorahallama (gii, goas lei 
vurken, vurkejeaddji giellamáhttu, máhtolašvuohta sámekultuvrra hárrái, 
jorgaleami/čállima ulbmil ja duogáš jna.). Gáldokritihkka sáhttá bajidit 
dahje unnidit jorgalusa árvvu primára gáldun. 
 Álgoteavstta sisdoalu refereren, beroškeahttá das makkár gillii lea 
dahkkon, ii sáhte adnojuvvot primára gáldun, muhto gullá sekundára gál-
duid luohkkái, dulkomiidda. Jus gáldokritihkalaš guorahallama bokte lea 
vejo laš duođaštit referáhta ja muhtin jorgalusa dahjege sámegiel teavstta 
oktii gullevašvuođa, de dalle sáhttá referáhtta nannet gažaldatvuloš teavstta 
árvvu, muhto dat lea liikká sekundára diehtu. Sámi njálmmálaš árbevieru 
dutka mis lea mu mielas unnán fuopmášupmi leamaš giddejuvvon álgo-
teavstta, jorgalusa ja referáhta erohusaide. Ovdamearkka dihtii máŋga dutki 
leat geavahan primára gáldun teavsttaid beaivvi nieidda birra (von Düben 
(1873) 1977, 330–347) guorahalakeahttá teavsttaid dulkoma vejo laš-
vuođaid: diehtoaddi A. Fjellner jorgalii teavsttaid von Dübena várás, guhte 
ii máhttán sámegiela; von Düben refererii jorgalusaid sisdoalu ja vejo-

laččat vel lasihii eará dieđuidge, ja dan vuođul ráhkadii álgoteavstta hárrái 
ođđa muitalusaid. Lea fuomášahttin veara ahte álgoálbmotdutkama meto-
dologiijaid olis deattuhuvvo ahte álgoálbmotdutki, guhte váldá kritihka haga 
iežas álbmoga muitalusaid, mat leat olggobeal oainnus ođđasit muitaluvvon 
(retold stories), sirre iežas dan bokte kultursiskkáldas konteavsttas eret 
outsider-dutkiid jovkui ja amasmahttá iežas álgoálbmotárbevierus (Smith 
1999, 33). Sámedutki galgá mu mielas leat várrugas go geavaha primára 
gáldun muitalusaid, mat ledje diktejuvvon olggobeal oainnus, amas gillii 
ja amas máilmmeipmárdusa vuođul. 

Jearahallamat ja ságastallamat
Jearahallan sáhttá addit olu materiála sámi árbevieru dutkái, muhto nuorta-
sámiid oskkoldaga ektui dakkár materiálat gávdnojit viehka unnán. Buorre 
jearahallan sáhttá iđihit oktavuođaid dálá ja vássán áiggi gaskkas ja buktit 
dálá sámiid iežaset čilgehusaid máttarváhnemiiddiset ja iežaset áiggi 
árbevieruin. Jearahallan lea plánejuvvon ja ovddalgihtii jurddašuvvon 
vuohki čoaggit dieđuid. Dán várás iešguhtege dieđasuorgi lea ovddidan 
iežas metodaid, mat dábálaččat sisttisdollet rávvagiid jearahallama teknih-
ka laš ja etihkalaš beliin. Mu suokkardallama ulbmil ii leat dáid metodaid 
árvvoš tallat, muhto baicce buktit kultursiskkáldas duogášdieđuid, mat 
sáhttet leat čuohcan jearahallama bohtosiidda, materiálii, man dálá dutki 
sáhttá geavahit gáldun. Buori ja etihkalaččat vuoiggalaš jearahallama 
eaktun leat álgoálbmotmetodologiijaid mielde ee. kultuvrralaš norpmaid 
ja dábiid dovdamuš, álgoálbmogii mihtilmas diehtojuohkima ja gulahalla-
ma erenoamášvuođaid dovdamuš, dutki máhttu ovttastahttit iežas kultuvr-
ra laš duogáža ja máhtolašvuođa daiguin dieđuiguin ja máhtuiguin, maid 
son lea skáhppon eallima áigge oarjemáilmmi oahppoortnega ja máŋg-
ga kultuvrralaš servodaga olis, dutki viggamuš guovttebealat gula halla-
mii, man earutkeahtes oassin lea dieđuid máhcaheapmi (reporting back) 
(Smith 1999, 143–161; gč. maiddái Kawagley 1995, 141–157; Yates-Smith 
[1998], 16–25; Struthers 2001, 131). Ovddeš áiggi dutkit leat bidjan dáidda 
áššiide unnán fuopmášumi, mii ii sáhte leat čuozakeahttá jearahallamiid 
bohtosiidda.
 Nils Storå, guhte gažadii nuortalaččaid jearahallanskoviid bokte 1960–63, 

mieđihii ahte lei fidnen unnán materiála hávdádanvieruid birra daningo 
su mielas čálalaččat jearahallojuvvon nuortalaččaid gaskkas eai leamaš 
doarvái ollu oahppan olbmot, geat máhtášedje čállit (Storå 1971, 25; vrd. 
E. Mankera (1957) vásáhusaiguin jearahallanskoviid bokte čoaggit dieđuid 
oaffaruššanvieruid birra). Maiddái njálmmálaš jearahallamis jápmima ja 
hávdádeami birra fáttá rašes luondu hehttii Storå mielas sámiid muitaleames 
áššis dievaslaččat; giellamáhttu sáhtii leat maid váttisvuohtan, go jearahallan 
čađahuvvui suomagillii (Storå 1971, 25–26). Liikká Storå (1971, 26) mielas 
dát gáržžes materiála attii dehálaš lassedieđuid arkeologalaš gávdnoštumiid 
dutkamii: «A description of the burial customs would furthermore be incom-
plete without the light cast in many cases by the traditions and beliefs that 
underly them». Sivvan dasa ahte jearahallojuvvon sámit eai leat muitalan 
Storåi nu beare ollu sáhttá leat sámiid garra ja guhkesáigásaš vásáhusat 
leat dutkama objeaktan, goas dieđut háhkkojuvvojedje ja vižžojuvvojedje 
eret Sámis riggodahttit dutkiid ja dutkanmáilmmi ovdalgo sápmelaš 
diehtoaddiid (lean iežan dutkanbarggus gielddasámiid gaskkas 1990-logus 
vásihan sámiid vuostemiela jearahallamiidda, gč. Sergejeva [1997], 54–58). 
Dieđuid čoaggin dutkama bokte sáhttá álgoálbmotoainnus adno juv vot 
suoládeapmin daningo vižžojuvvon dieđut (stolen knowledge) leat geava-
huvvon daidda olbmuide buorrin, geat leat dieđuid viežžan (gč. Smith 1999, 
56; Porsanger 2004 a, 107). Sámekonteavsttas jearahallamii ii leat doarvái 
dušše oktasaš giella, sámegiella, iige leat doarvái ahte jearahalli dov dá 
sámeservodagas dohkkehuvvon vugiid oažžut jearahallojuvvon olbmo 
luohttámuša. Váttisvuohtan lea dávjá dat ahte dieđuid buorrin- ja boast-
togeavaheami vásihan sápmelaččat, nugo máŋga earáge álgoálbmoga, leat 
viggan dieđuideaset suodjalit, čiehkat dahje addit eahpedievaslaš hámis. 
 Jearahallanmateriála viidodat sáhttá ráddjejuvvot dutki váilevaš 
máhto laš vuohta geažil sámi vuoiŋŋalaš kultuvrra hárrái. Antropologiijas 
dovd dus gieddebargometodologa H. R. Bernard muitala čuovvovaš, mu 
mielas mearkkašahtti, fearána ovttasbarggustis Meksiko Nähñu indián-
ain, gean namma lei Jesús Salinas Pedraza ja geasa Bernard oahpa hii 
etno gráfalaš dutkama vuođđoprinsihpaid ja metodaid vai son čoakká šii 
kul tursiskkáldas dieđuid Nähñu álbmogis (Bernard & Salinas Pedraza 
1989). Viššalis oahppi, Salinas hirpmástuhtii Bernarda go jearai leigo 
doh kálaš háleštit diehtoaddiiguin dan birra, gos sierralágan biekkat ja 

galbmá dagat bohtet ja mo dát váikkuhit olbmuide ja elliide (Bernard & 
Salinas Pedraza 1989, 29). Bernard dovddasta ahte ii livčče goassege 
hut kan divvut dakkár gažaldagaid, ja ná ii livčče beassat diehtitge daid 
álbmot smiehttamušaid birra (ibid.). Kultursiskkáldas máhtolašvuohta ja 
diehtu addet dutkái vejolašvuođa beassat iežas kultuvrra čiekŋalassii iežas 
kultuvrra premissaid, iige oarjemáilmmi teoriijaid ja metodaid, vuođul ja 
čalm mustahttá dan, mii lea kultuvrii dehálaš ja mihtilmas.
 Gažaldat jearahallamiid bokte oččoduvvon dieđuid verifiseremis dahje 
luohte hahttivuođas lea geassán sámedutkiid fuopmášumi jo 1960-logu 
rájes, goas Johkagaskka julevsámeguovllu árbevieruid dutkkadettiin sáme-
dutki Israel Ruong (1964, 43) bijai gáibádussan ahte unnimustá 3 infor-
mántta diehtu dáhkida ahte diehtu lea verifiserejuvvon ja duođaštuvvon. 
Easka logimat jagi maŋŋá, Asbjørn Nesheima ávvodoaluin Qvigstada 
gudne medálja geigema oktavuođas, Ruong mieđihii almmolaččat iežas 
gáhtat go ii lean nuorran duostan čoaggit ja almmustahttit sogalaččaidis 
dieđuid boazobargguid birra, go balai fidnemis dieđuid, maid ii lean vejo-
laš verifiseret, ja go dáidda dieđuide eai leamašan duođaštusat čálalaš 
gálduin.56 Juho-Niillas (Nils Jernsletten) oaivvilda ahte njálmmálaš dieđuid 
bágge heapmi čálalaš hápmái ii daga dieđuid eambbo luohtehahttin (vrd. 
Struthers 2001, 126).
 Ságastallan earrána jearahallamis dan dáfus ahte dat ii dárbbaš leat 
pláne juvvon. Beaivválaš eallima iešguđetlágan oktavuođain sáhttá dutki 
gullat kultuvrra áššedovdiin dieđuid, maid ii leat dovdan dahje gullan 
ovdal. Dárkilis guldaleaddji ja čeahpes ságastalli máhttu lea stuorra veahk-
kin dutkái ja seammás bidjá su dillái, goas su eallinvásáhusat šad det sutnje 
dutkan materiálan, mii skáhppojuvvo eallima áigge. Dak kár materiála lea 
divrras, ja erenoamážit sámedutki sáhttá leat iešge diehto addin ja su diehtu 
leat gáldun.57 Nuortasámiid dutkamis lea ollu ságastallamiidda vuođđu-
duvvon diehtu sihke báddái vurkejuvvon ja čála laš referáhta hámis (ii leat 
gávdnomis oktage publikašuvdna, mas sága stallan livččii trans kriberejuvvon 
nugo omd. ságastallan anáraš buorá dusmeanuid birra, gč. E. Itkonen 1992, 
282–302). Ságastallamii vuođđu duvvon dieđuid geavaheapmi gáldun 
gáibida ahte čielggaduvvo kon teaksta, giella, vurke jeaddji máhtolašvuohta 

56  Juho-Niillas (Nils Jernsletten), ságastallan 18.06.2002 Romssas.
57  Juho-Niillas (Nils Jernsletten), ságastallan 18.06.2002 Romssas.

sámekultuvrra hárrái, seam ma láhkai go sámi teavsttaid evalueremis. Čála-
laččat refererejuvvon ságas tallama geava heapmi gáldun lea seammá váttis 
go árbevirolaš teavstta referáhtta geavaheapmige.

Sámi giellaávdnasat
Sámi giellaávdnasiid vuollái lean sajuštan sámi boares ja ođđa tear pmaid, 
sániid, sátnehámiid ja dadjanvugiid, terminologiijaid, persovdna- ja 
báikenamaid. Rydving (1992, 37) oaivvilda ahte omd. bassi dahje eará 
oskumušaid almmuheaddji báikenamaid, sámetearpmaid ja terminologiijaid 
suokkardallan sámeguovlluid ja -suopmaniid mielde (suopman-geográfalaš 
suokkardallan) ja boares čálalaš dieđuid guorahallan sáhtášedje addit 
viehka dievaslaš gova iešguđetge sámeguovllu vuoiŋŋalaš árbevierus.
 Giellaávdnasat sáhttet leat dálááigásaččat dahje sáhttet leat vižžojuvvon 
boares čálalaš gálduin. Historjjálaš áigegaskka geažil tearpmat sáhttet 
leat molson mearkkašumi, ožžon ođđa liigemearkkašumiid dahje leat 
boarásnuvvan ja/dahje vajálduvvan (šaddan obsolehtan). Giellaávdnasiid 
evaluerema vuođđun lean geavahan metodologiija, man Rydving (1987 
a; 1987 á; 1992) lea ovddidan. Rydving oaivvilda ahte sámegiella sáhttá 
geavahuvvot njuolga (direct) ja primára gáldun sámi eamioskkoldagas, 
erenoamážit govvádusaid ja dulkomiid ektui, ja sáhttá eará gáldodieđuid 
dievasmahttit:

The study of the lexicon of a language, of special semantic fields, 
changes in the meaning of words and comparisons between the 
lexicon or parts of it in different dialects can provide valuable 
complements to other types of sources. (Rydving 1987 a, 185)

Ovdamearkka dihtii sámi ipmiliid namahusat, mat leat gávdnomis boares 
čálalaš gálduin, sáhttet Rydvinga mielas dutkojuvvot suopman-geográfalaš 
lahkonanvuogi mielde, man olis lea vejolaš iđihit makkár sámeguovllus ja 
man áigodagas iešguđetge namma dahje tearbma boahtá (Rydving 1992, 
37). Rydving (1987 á, 185–188) dahká erohusa golmma sierra giella-
ávnnasluohká gaskii: (1) boares čálalaš gálduin vurkejuvvon sánit, (2) dálá 
sánit, ja (3) terminologiija, man su mielas galgá áddet tearpmaid vuogá-
dahkan (a system of terms).

Boares sámetearpmat, mat sáhtte leat dokumenterejuvvon ovdal 1800-logu, 
galget sajuštuvvot dan historjjálaš, kultuvrralaš ja báikkálaš kontekstii, 
masa čálalaš gáldu gullá, ja vejolaš kristtalaš dulkomis vuolgán negatiiva 
konnotašuvnnat galget maiddái vuhtii váldojuvvot (Rydving 1987 a, 188). 
Ođđasut áiggi tearpmat, mat leat gávdnomis dálá gielas, sátnegirjjiin dahje 
vurkejuvvon sámeteavsttain, eai galgga Rydvinga mielas biddjojuvvot 
seammá dássáigo boares tearpmat, daningo áiggi mielde mearkkašupmi 
ja liigemearkkašumit sáhttet leat rievdan (Rydving 1987 a, 198). Ovtta 
ja seammá tearpma boares ja dálá mearkkašumit sáhttet spiehkastit oalát 
nubbi nuppis, dahje sátni sáhttá leat jávkan dálá gielas dahjege leat váile-
važžan (ii leat oppa leamašange báikkálaš suopmanis). Ovdamearkka dihtii 
sieiddi vástideaddji sátni lea jáhkkimis obsolehta dálá nuortalašgielas ja 
adnojuvvo aŋkke Čeavetjávrris suopmelaš loatnasátnin sánis seita, mii 
lea dálá nuortalaččaide oahpis doaba ja čilgejuvvo biron, bie’s’s, dahje 
eahpe ipmilin (bie’s’s-sátni boahtá ruoššagielas, vrd. rš. bes, mii lea navdi-
mis boahtán nuortalašgillii kristtalaš konnotašuvnnaiguin, nugo biro-
vuoras, bahávuoigŋa, demona, geahččaleaddji); goittotge 1900-logu 
álggus vurkejuvvon giellaávdnasiid mielde nuortalašgiela Njuõ’ttjäu’rr-
suopmanis sátni sieidi se€ŧidŧta geavahuvvui cielussátnin (gč. Sergejeva 
[1997], 194) ášši čielggadeapmi gáibida lassedieđuid; sáhttá maiddái 
ovddidit jearaldaga nuortalašgiela guovtti sierra vuollesuopmana oktii-
gulle vašvuođas ja erohusain (Suõ’nn’jel, man ovddasteaddjit ásset dál 
Čeavet jávrris, ja Njuõ’ttjäu’rr).
 Tearpmaid evalueremis leat ee. čuovvovaš áššit dehálaččat: vurkema 
áigi, jietnadatlaš giella-, suopman- dahje vuollesuopmaniešvuođat, suo-
pman variašuvnnat, sániid suorggideapmi ja goallosteapmi, geavahan kon-
teak sta, lonema vejolašvuođat, jorgaleapmi ja dulkomat, lingvisttalaš ja 
álbmot etymologiijat, mat leat veahkkin oaidnit ja áddet dihto tearpma 
meark kašumi ja konnotašuvnnaid historjjálaš konteavstta oktavuođas.58 
álbmot etymologiija sáhttá spiehkastit dieđalaš etymologiijas daningo 
giella geavaheaddji sáhttá iežas kognitiiva máilmmeáddejumi olis dovdat 
dak kár sániid oktiiguvllevašvuođa, maid lingvista ii livčče giella historj já-

58  Lundmark (1982, 9) deattuhii ahte tearpmaid etymologiija suokkardallan sáhttá dievasmahttit 
dieđuid dihto fenomenas, man birra boares gáldut addet dávjá unnán informašuvnna. Son ii goittotge 
daga nu čielga erohusa ovttaskas tearpmaid ja terminologiijaid (tearpmaid vuogádagaid) gaskkas, 
nugo Rydving (1987 á).

laččat čatnan oktii. Lonejuvvon tearpmaid dulkomis ferte muittus atnit dan 
ahte loatnasátni ii dárbbaš vealttakeahttá máksit dan ahte ieš fenomena, 
man loatnasátni govvida, lei luoikkahuvvon (gč. Rydving 1987 a, 198). 
Tear pmaid evalueremis maiddái sámegiela metaforalaš vuogádat galgá vál-
do juvvot vuhtii, erenoamážit go dadjanvuogi dahje sátnevádjasa guora-
hallá.
 Tearpmaid vuogádaga, terminologiija, guorahallan mielddisbuktá abstra-
here ma dábálaš dásis, man ovttaskas tearpmat ovddastit, oktasaš dássái man 
dutki sáhttá ráhkadit muhtin fáttá, fenomena dahje doaimma govvideaddji 
tearpmaid vuođul. Tearpmaid vuogáidahttin báikkálaš terminologiijai 
galgá vuođđuduvvat báikkálaččat ja temporálalaččat čielgasit ráddjejuvvon 
suopmantearpmaide, maid gaskavuođat ja posišuvnnat guhtet guoimmiset 
ektui oppalašvuođa oassin galget guorahallojuvvot. Omd. Rydving (1987 a, 
199) guorahalai golmma darjjesámi noaidetearpma gaskavuođa mearkka-
šumiid ja konnotašuvnnaid ektui noaideterminologiijan, goittotge gidde-
keahttá fuopmášumi darjjesámi siskkáldas vuollesuopmaniid erohusaide; 
Rydving (1987 a, 199–201) suokkardalai maiddái davvi- ja julevsámi 
noaide tearpmaid konseptuála vuogádahkan ja oppalašvuođa oassin. Doah-
pa gat ja tearpmat leat čielgasit njálmmálaš primára materiálat, muhto 
termino logiija lea muhtin muddui dutki iežas konstrukšuvdna, mii lea 
árbe virolaš materiála dulkon daid kriteraid vuođul, maid dutki ieš lea 
válljen tearpmaid ordnema várás. Omd. darjjesámi noaideterminologiija 
ordne ma kriteran Rydving anii sániid mearkkašumi (noaidi dego sorcerer), 
goavdá geavaheami ja noaidetearpma oktavuođa muhtin ipmila namahussii 
(Rydving 1987 a, 199), vaikke tearpmaid buohtastahttimii livččii sáhttán 
vál dit dakkár kriteraid go omd. buoridanmáhttu, oaffaruššan, oktavuohta 
ealá husaide dahje fámolašvuođa árvvoštallan. Goittotge Rydving válljii 
iežas suokkardallama várás dakkár kriteraid, maid ektui su geavahusas 
leamašan giellaávnnasmateriála sáhtášii addit vástádusaid.
 Báikenamat leat seailluhan sámi doloža sierra láhkai, nuppe dáfus ieš 
namahusas, man oassin sáhttá leat oskkoldatdutkama dáfus miellagiddevaš 
sátni, ja nuppe dáfus báikkálaš muitalusain, mat sáhttet leat dihto báikái 
dahje báikenammii čadnon. Báikenamat leat guovllu ja álbmoga historjjá 
čálekeahtes gáldu (Nesheim 1968, 132; Magga 1991), ja leat eahpitkeahttá 
dehálaš diehtogáldun sámi eamioskkoldagasge (Rydving 1990). Nuortalaš 

árbevieruid ja báikenamaid dovddus dutki Karl Nickul (1934) deattuhii 
ahte nuortalaččaid ealáhusat, dološ dáhpáhusat sin ássanguovlluin ja 
máttarváhnemiiddiset jurdagat luonddu suollemasvuođas ja vuoiŋŋain leat 
guođđán mearkkaid báikenamaide. Nickul oaivvildii ahte kristtalašvuohta 
dan hámis go ruoššat ledje dan buktán nuortalaččaid gaskii, ii leat nákcen 
dáid ollisvuođa čilgejeaddji áddejumiid duššadit (Nickul 1934, 27–28). 
 Báikenamat sáhttet muitalit bassebáikkiid, oaffarsajiid, hávdesajiid, 
dološ meanuid, kultuvrralaš guoskkahusaid birra ja das, mo «duovdagat leat 
adnojuvvon doložis ja gos sámit leat eloštan» (Magga 1991, 6). Báikenamat 
sáhttet seailluhit otná beaivái dološ ipmiliid namahusaid ja addit dieđuid dáid 
ipmiliid bálvaleami guovlluin, omd. Tiirmes-bajánipmilis muittuha várri 
Tiirmesoajjv ‘dearpmisoaivi’ Koarrdõgk-siidda guovlluin, dahje Kavraj-
nammasaš ipmilii oamastuvvon geađgebázzi Pyõnne-joga, Kintuš-siidda 
lahkosiin, gos vel 1920-logus ledje oaidnimis basuheapmái čujuheaddji 
diŋggat (Čarnoluskij 1972, 99–103; gč. maid Sergejeva [1997], 192–193). 
Báikenamat čilgejit dárkileamos lági mielde gos báiki lea ja makkár 
oskkoldatgeavadagat ledje báikái čadnon, omd. namahus Kuamdespaahhk 
‘goavddisvárri’, mii lea Lujaav’r-u’rt-duoddariid oarjeosiin, gielddasámi 
guovddáš ássan-guovllus, basuhuvvon Seejjtjaavv’r-guovllu lahkosiin, ja 
báikkálaš muitalusat vári birra addet divrras materiála eamioskkoldaga 
dutkamii; árbevieru temporála gullevašvuođa árvvoštallamii lea mávssolaš 
ahte sátni kuõmdes ‘goavddis’ lea dálá gielddasámegielas obsolehta sátni. 
Lea čielggas ahte stuorra oassi dálá báikenamain ii sáhte šat dulkojuvvot 
dálá giela mielde (Magga 1991, 7) ja ná gáibida viiddis lingvisttalaš 
ja giellahistorjjálaš guora-hallama. Báikenamma sáhttá sisttisdoallat 
olbmo nama, man bokte báikkálaš historjjá ášše-dovdi sáhtášii gávdnat 
lassedieđuid guovllu historjjás olbmui čadnon muitalusaid dahje per-
sovnnalaš luđiid bokte. Lea dovddus ahte nuortasámi árbevirolaš vuohkin 
servodaga historjá-dieđuid seailluheamis ja ovddosfievrrideamis leamašan 
levden (gč. omd. E. Itkonen 1963, 538; Senkevič-Gudkova 1959 á; 1972; 
1973; Korhonen 1983; gč. maid Sergejeva [1997], 91, jn.) 
 Maiddái giellaoktavuođat ja guoskkahusat eará álbmogiiguin leat 
sáht tán báidnit muhtin báikenamaid muhtin guovlluin, omd. Söörnets-
aitt suelo (čállinhápmi Nickul (1934, 68) mielde) ‘černec-muŋkka áiddi 
suolu’ Suõ’nn’jel-guovllus boahtá ortodoksa sierraorut-muŋkkaid ruošša-

giel namahusas černec. Dakkár báikenamaid dulkon gáibida viiddis giella-
máhtu ja historjjálaš duogáža dovdamuša; loatnasánit báikenamaid oassin 
sáhttet geavahuvvot veahkkin báikenama gorálaš agi meroštallat. Jus dut-
ka ma čuozáhaga ektui lea dárbu báikenammavieruid sajuštit vássán áiggis 
kon krehtaleabbo áigodahkii, de gáldu (mátkemuitalusaid, virggálaš atnui 
ráhka duvvon čilgehusaid, dutkamušaid, báikenammalisttuid, kárttaid 
jna.) ráhkadeami áigi ja duogášdieđut sáhttet leat veahkkin; jus gáldun 
lea njálmmálaš muitalus, de dán hárrái doibmet seammá gáldokritihkalaš 
njuolg ga dusat go njálmmálaš gáldodieđuid hárrái oppalohkáige. 

Eahpeverbála gáldut
Eahpeverbála gálduid luohkkái sáhttá sajuštit ee. báktedáidaga (ovda-
historj jálaš báktemálemiid ja -čuollamiid), bassebáikkiid, oaffarsajiid, 
dološ ássansajiid, hávdesajiid, geađgelabyrinttaid, arkeologalaš roggamiin 
gávdnon ráhkkanusaid dahje diŋggaid, maid dološ olbmot ledje huksen dahje 
ráhkadan, ja main sáhttá leat mearkkašupmi oskkoldaga dahje rituá laid dáfus. 
Eahpeverbála gálduid searvái sáhttá sajuštit maiddái rituála biergasiid (omd. 
goavddis, noaideboagán, noaideveažir jna.), sárgu miid ja govvosiid, main 
sámekultuvrras lea leamaš symbolalaš meark kašupmi. Muhtin etnográfat 
leat árvalan omd. ahte nuortasámi muorra namain lea mahká oktavuohta 
totemistalaš oskumušaide ja muhtin oarjesámi goavdáid bajošgovaide (omd. 
Harusin 1890, 251; Komšilov 1927). Maiddái sámi duodjeornamentihkka 
lea maŋemuš áigge geavahuvvon sámi oskkoldatdutkama oktavuođas (omd. 
máttasámi hearva govaid ja oskumušaid oktavuohta, gč. Dunfjeld [2001]; 
gielddasámi bearral hearvagovaid dulkon astrálamytologiija oktavuođas, gč. 
Sergejeva 2000 á, 238–239).
 Eahpeverbála gáldut leat sámi eamioskkoldaga dutkái váttis bunca-
rag gát. Dat spiehkastit njálmmálaš primára gáldodieđuin dan dáfus go 
dutki ferte eahpeverbála gáldodieđuid dulkot sierra suokkardallanvugiid 
bokte. Báktedáidaga, dološ ássan- ja hávdesajiid, geađgelabyrinttaid dahje 
arkeologalaš gávdnoštumiid birra lea veadjemeahttun gávdnat kultuvrra 
ovddasteaddji primára čilgehusaid. Báikkálaš árbevierus soitet goittotge 
leat muitalusat muhtin báktegovaid, bassebáikkiid dahje oaffarsajiid birra. 
Báktedáidaga, oaffar-, ássan- ja hávdesajiid jna. dulkomis galgáge mu 

mielas geavahit lassediehtun njálmmálaš gálduid, mat čalmmustahttet 
sámi báikkálaš historjjá ja sáhttet láhčit lunddolaš báikkálaš konteavstta 
materiála dulkomii (gč. omd. Čarnoluskij (1965, 102–129), guhte heivehii 
darjjesámi myhtaid permalaš (ob-ugralaš) arkeologalaš gávdnoštumiid 
dulkomii). Maiddái dieđut sámi hearvagovaid symbola mearkkašumis leat 
oažžumis dálá áiggi duojáriin, muhto ferte váldit vuhtii ahte dálá čilgehusat 
soitet spiehkastit dološ mearkkašumis. Ođđa dieđuid dehálašvuođa ii 
goittotge galgga badjelgeahččat, daningo ođđa áiggi dieđut gullet kultuvrra 
joatkašuvvi ovdáneapmái ja addet dutkái, gii govaid dulko, kultuvrralaš 
áigeperspektiivva.
 Njálmmálaš árbevierru lassemateriálan lea erenoamáš dehálaš dakkár 
objeavttaid dutkamis, maid báikkálaš olbmot ain dálge atnet bassin, muhto 
sámedutki ferte bures suokkardallat dutkama etihkalaš beali, namalassii 
dutkanprošeavtta dárbbu ja vuoiggalašvuođa báikkálaš servodaga oainnus 
(vrd. Pentikäinen (1995, 63), guhte oaivvilda ahte arkeologalaš dutkamuš 
galgá čađahuvvot erenoamážit dain báikkiin, maid birra leat gávdnomis 
ollu báikenamat ja rikkis muitalusárbevierru). Dutkama etihkalaš bealli lea 
erenoamážit dehálaš go lea sáhka hávdeeatnamiid dutkamis.
 Máŋga dutki leat geavahan báikedáidaga ja goavdágovaid sámi eami-
oskkol daga dutkama diehtogáldun (gč. omd. Friis 1871 á; Manker 1938; 
1952; 1957; 1961; Zacharisson & Iregren 1974; Saami Religion 1987; 
Siikala 1980; Saami Pre-Christian Religion 1985; Hoppál & von Sadovskij 
1989; The Saami Shaman Drum 1991; Pentikäinen 1995). Dehálažžan lea 
adnojuvvon báktedáidaga, sámi goavdáid bajošgovaid ja noaidehávddiid 
veardádalli dutkamuš (Pentikäinen 1995, 59–63; bákte- ja goavdágovaid 
veardádallan, gč. E. Manker (1938); Lid 1956; Autio 2000; Pentikäinen 
& Miettinen 2003, 59–66). Pentikäinen (1995, 63) oaivvilda ahte ássan- 
ja hávdesajit ja muhtin arkeologalaš gávdnoštumit sáhttet adnojuvvot 
duođaštussan dološ oskkoldagas, muhto eaktun lea vuđolaš máŋggadieđalaš 
guorahallan. 
 Eahpeverbála gálduid suokkardallama guovddáš gažaldat lea objeavt-
taid čearddalaš (ovdasámi, sámi dahje ii-sámi) gullevašvuohta, mii lea eren-
oamážit áigeguovdilis ášši báktemálemiid ja -čuollamiid, geađge labyrinttaid 
ja máŋgaduhátjagi boares ássan- ja hávdesajiid oktavuođas, daningo dát 
objeavttat ovddastit dábálaččat nu dološ árbevieru, man etnihkalaš gulle-

vaš vuođa lea váttis dahje veadjemeahttun duođaštit (gč. omd. Gurina 
1997, 108, 128–131; Pentikäinen 1995, 62). Báktemálemat ja -čuollamat 
ja arkeologalaš gávdnoštumit Nuorta-Sámis leat eahpitkeahttá nuortasámiid 
kul tuvrra ja historjjá dutkama dehálaš gáldut. Dáid objeavttaid temporála 
gulle vašvuohta sáhttá gávnnahuvvot arkeologalaš, historjjálaš dahje etno-
gráfalaš dutkama vuođul, spatiála gullevašvuohta fas meroštallojuvvo 
diehttelas báikki dahje guovllu mielde, gos objeavttat leat gávdnon. 
 Eahpeverbála gálduid sajušteapmi rivttes sámi historjjálaš kontekstii 
eaktuda konkrehta báikkiid/siiddaid historjjá dovdamuša, ee. dan ektui 
ahte guđemuš siidda eatnamiin dutkojuvvon objeakta lea, leago gažaldagas 
geasse-/dálveorohagat dahjege giđđa-/čakčajohtolatguovllut, vejolaš okta-
vuođat eará álbmogiiguin, guovllu ealáhusat, báikkálaš muitalusat, luond-
dubirrasa rievdan jahkodagaid mielde (vrd. nenetsa dutki Elena Puškareva 
(2004), guhte deattuha ahte buori kultursiskkáldas dutkama eaktun lea 
dutki čiekŋalis diehtu ee. dutkojuvvon álgoálbmotjoavkku luond dubirrasa, 
dálkkiid ja duovdagiid hárrái). Lea goittotge fuomášahttin veara ahte 
báktedáidaga dahje arkeologalaš gávdnoštumiid ii leat vejolaš sajuštit 
konkrehta nuortasámi jovkui, daningo áhkkil-, darjje-, gieldda- dahje 
nuortalašsámiid ássanguovlluin eai leat historjádutkamis dieđut, mat livčče 
seamma boarrásat go omd. báktedáidda.59 Máŋggadieđalaš dutkama bokte, 
mii válddášii vuhtii arkeologalaš, folkloristtalaš, oskkoldatdieđalaš, giella-
dieđalaš, genehtalaš jna. dutkama bohtosiid, sáhtášii buktit ođđa dieđuid 
Sámeeatnama sierra osiid historjjá áigebajiin (gč. Shumkin 1990 á, 3–4; 
nuortasámiid arkeologalaš dutkama birra gč. omd. Hallström 1911; Shmidt 
1928; Shumkin 1986; 1988; 1990 a; 1990 á; Carpelan 1982; 1994; 1990 a; 
1990 á; Lukjančenko 1971; 1979; 1980; Gurina 1956; 1961; 1997).60

59  Máŋga álgoálbmotdutki leat deattuhan ahte báktedáidda ovdanbuktá koderejuvvon hámis álgoálb-
moga máilmmi višuvnna, ja ahte ferte ovddidit heivvolaš metodaid, maid vehkiin livččii vejolaš sajuštit 
báktedáidaga rivttes áigekontekstii (Austrália báktedáidaga dutkama birra gč. omd. Watchman & Jones 
1998).
60  Dán dutkamušas in guorahala nuortasámi eamioskkoldaga eahpeverbála gáldodieđuid; čuovvovaš 
publika-šuvnnain leat dieđut Nuorta-Sámi báktemálemiin ja -čuollamiin (Hallström 1960, 337–359; 
Gurina 1980; 1982; Shumkin 1987; 1989; 1990 á; 1990 b; 2000; 2001; Myanndash 2000; Lihachev 
2000; 2001; Kučinskij & Vorobjev [2002]); hávde- ja oaffarsajiin, siiddiin (Friis 1871 a, 310; Kelsiev 
1878 a; 1878 á; 1882; Vise 1912; Hallström 1921; 1922; Shmidt 1928; Gurina 1956; Storå 1971 (ee. 
Tudd’suel-hávdeeana, Paaččjokk-siida, s. 134–142); Lukjančenko 1985; Volkov [1946] 1996 a; [1946] 
1996 á; Shumkin 2000); geađgelabyrinttain (Gurina 1953; 1997; Shumkin 2000); rituálabiergasiin 
(Genetz 1877–78; šatkov 1911); muorranamain (Harusin 1890, 250; Komšilov 1927; Kelsiev 1880; 
Volkov [1946] 1996 á, 67–68).

álgoálbmogiid gaskkas lea maŋemuš guoktelogi jagi badjánan lihkadus 
máhcahit ruovttoluotta musealiserejuvvon historjjáset bihtáid, ee. bassin 
adnojuvvon geađge- dahje muorragovvosiid dahje siiddiid, báktedáidaga, 
oaiveskálžžuid, dákterikkiid jna. (Everett 1994; Smith 1999). Tasmánialaš 
aborigiinna aktivista ja girječálli Jim Everitt (1994, 7) mielde ollu abori-
giinna báktemálemat ja -čuollamat, mat leat dolvojuvvon sierra dávvir-
vuorkkáide, gullet aborigiinnaid historjái ja dálážii, ja fertejit dan dihtii 
máhcahuvvot ruovttoluotta Tasmánia aborigiinnaide. Maiddái Sámisge 
leat álggahuvvon ságastallamat sámi vuoiŋŋalaš opmodaga máhcaheamis 
Sápmái. 

Sekundára gálduid evaluerema gáibádusat

Beroškeahttá das ahte ollu dieđut sámi myto-
lo giijas leat seilon min rádjái, de livččii goit-
tot ge boastut jáhk kit ahte dát dieđut gov vidit 
sámi oskkol daga dievas laččat. Dušše fal dan, 
mii lei eanemustá čalbmái čuohc ci, mátkkoš-
tead djit čálle ieža set mátke govvá du sai de, 
eai  ge sii atnán dárbbaš lažžan vuodjut sámiid 
osku mu šaid vuđolaš dutkamii. Dát lea siv va 
dasa ahte valjis dieđuin oaidná duojá žas sii 
váili vuođaid, maid dál ii oro leamen mange 
láhkai vejolaš divvut. (Harusin 1890, 140)

Sekundára gáldun sámi eamioskkoldaga dutkamii sáhttet leat buot gov-
vá dusat, sámiid dili, historjjá ja oskkoldaga čilgehusat ja dulkomat, ja 
maid dái oskkoldaga ja vuoiŋŋalaš kultuvrra dutkamušat. Dáid čála laččat 
dokumenterejuvvon diehtogálduid duohken leat maŋemuš moadde čuohte-
jagi leamaš eanaš sámekultuvrra olggobeal olbmot, mátkkoš teaddjit, 
kristta laš vuolggahusbargit, maiddái guovllus fitnan lingvisttat, etnográfat, 
luond du dutkit, kártográfat, girječállit jna. Nuortasámiid okta vuođas dáid 
materiálaid stuorámus oassin leat persovnnalaš vásáhusaid govvá du-
sat; áibbas unnán leat dutkamušat, maid čuozáhahkan livččii nuorta sámi 
oskkol dat. Nuorta-Sápmái guoski čálalaš gálduid luondu lea dávjá de-
skrip tiiva; olggobeal olbmot lávejedje čállit muitui dakkár áššiid birra, mat 
ledje sidjiide eanemustá čalbmáičuohccit. Dutkamušat ieš guđet  ge dieđa-

suorg gis, mat gusket nuortasámiid vuoiŋŋalaš dillái, leat maid dái árvvolaš 
diehtogáldut, muhto dát ovdanbuktet vuođđo mate riálaid dieđa teoreh talaš 
dulkoma, man vuođđun lea eará, ii-sámi episte mo logiija.
 Čálalaš sekundára gáldun sáhttet geavahuvvot maiddái Ruošša stáhta 
dahje Guoládaga guovlluhálddahusa várás čállon čilgehusat dahje reivvet 
vearroáššiin, ekonomiijas, eatnamiid oamasteamis dahje geavaheamis, 
militára dárbbuin jna. Dáin čállosiin lea vejolaš ohcat báikkálaš sámiid 
vieruid, dábiid ja oskumušaid govvádusaid, mat leat dábálaččat oanehaččat 
ja fragmentárat (Bäckman (1975, 50) čujuhii boares skandináva čálalaš 
gáldodieđuid fragmentára lundui; gč. maiddái Mebius 1968, 9). 
 Dehálažžan lea bidjat iešguđetge čálalaš gáldu rivttes historjjálaš, 
kultuvrralaš ja dieđateorehtalaš kontekstii. Čállosa árvvu ja luohtehahttivuođa 
evalueremis galgá oažžut čielgasa das, mii lea čállosa ulbmil ja čálli duogáš 
ee. daningo «govvideaddji lea govvádusa guovddášoassi» (the describer 
is as integral part of the description), nugo oskkoldatdutki Jan Platvoet 
(1982, 12) lea čuoččuhan. Sámeoskkoldaga dutkama olis seammá jurdda 
lei vuođđun miššunearaid čállosiid guorahallamis (omd. Bäckman 1975, 
50–51; Rydving (1993) 1995, 31–40; 2000); maŋit áiggi čálalaš gálduid 
kri tih kalaš evaluerema seammá vuođđoeavttuin sáhttá oaidnit omd. S. 
Paulaharju materiála hárrái (gč. Pentikäinen 1995, 58–59) dahje L. L. 
Læstadiusa dieđuid hárrái (gč. Pentikäinen 1997, 238–263). 
 Sekundára gáldodieđuid guorahaladettiin sáhttá divvut čuovvovaš 
gažaldagaid: gii ja goas lei čállán, makkár oahppoduogáš sus lei, man 
viiddis ja relevánta dieđuid lea ovdanbuktán, man gillii dieđut ledje čoggon 
ja makkár ulbmila ektui, makkár ovdagáttut sáhtte čállis leat (iežas áiggi, 
kultuvrra, oahpu, barggu, oskkoldaga dáfus), gean várás lei čállán (populára 
dahje dieđuid populáriserejeaddji čálus, čáppagirjjálašvuohta, virggálaš 
čálus, dutkamuš, eará). Erenoamážit dutkamušaid evalueremii laktásit lassi 
gažaldagat, ee. dat maid L. T. Smith (1999, 173) ovddidii maori dieđuid 
validitehta (the validity of Maori knowledge) geahčadettiin: «Who defined 
the research problem? For whom is this study worthy and relevant? Who 
says so? […] To whom is the researcher accountable?» Smith oaivvilda 
ahte dutkan lea leamaš koloniserema proseassa gaskaoapmin, daningo 
dutkan definerii legitiima, dohkkehahtti dieđu. Smith deattuha ahte olggo-
beal dutkiin lea dán rádjái leamaš váldi ja fápmu mearridit, makkár diehtu 

dihto álgoálbmogis lea legitiima ja relevánta, ja dát válljen sáhttá spieh kas-
tit viehka ollu álgoálbmoga iežas oainnus relevánta ja luohtehahtti dieđuid 
hárrái (ibid.). 
 Dulkon dahje interpretašuvdna lea álo govvádusa dahje dutkamuša 
dehálaš oassi. Dieđalaš dulkon vuođđuduvvo dihto teorehtalaš jurdda-
šeapmái ja epistemologiijai; eará kultuvrra ovddasteaddji láve buktit iežas 
kul tuvrralaš dulkoma, man ontologalaš ja aksiologalaš vuođus vuolgán 
subjek tiivitehta dássi galgá guorahallojuvvot; kristtalaš dulkon lea mielde 
go sámi vuoiŋŋalaš kultuvrra suokkardallan lea kristtalaš oidnui vuođđu-
duv von. Vieris epistemologiija lea dulkoma duohken ja sáhttá čalmmus-
taht tot gáldokritihka vehkiin. Dulkon lea interpretašuvnna das, maid čálli 
lea ieš oaidnán, vásihan dahje gullan sámiin alddiineaset (omd. sámi 
muitalusa, máidnasa, luođi, oskumuša čilgehusa jna.) dahje gullan earáin 
sámiid birra. Dulkon sáhtii leat relevánta, muhto sáhtii maiddái leat boastto-
ipmárdussan (álgoálbmotmetodologiijaid čoavddasánit misunder stand-
ing ja misinterpretation); čuovvumuššan sáhtii leat dieđuid sirren lund-
dolaš konteavsttas eret (fragmentation). Bäckmana (1975, 51) miel de lea 
buorre sivva jáhkkit ahte Ruoŧa ja Norgga čálalaš gálduin čállit jorgaledje 
(översatte) iežaset vásáhusaid iežaset referánsarámma ja árvo kate goriijaid 
mielde; fenomena govvádus sáhtii spiehkastit oalle ollu sámiid iežaset 
smiehttamušain.
 Jus gažaldagas lea dutkamuš, de lea dárbu vuhtii váldit dalá dieđa-
teorehtalaš konteavstta, dieđasuorggi ovdáneami ja váldoteoriijaid, mat 
sáhtte leat báidnán dutki oainnu. In leat dákkár guorahallama bokte vigga-
min ovddeš áiggi dutkamušaid fuotnut inge duššin dahkat. Ovddeš áiggi 
dut kit čuvvo iežaset áiggi ja dieđasurggiid gáibádusaid ja ledje children 
of their time, nugo Olof Pettersson (1987, 70) dajai 1600–1700-loguid 
miššu nearaid čállosiid oktavuođas. Mu áigumuššan lea baicce veahkehit 
otnábeaivvi lohkki buorebut áddet ovddeš dutkamušaid metodalaš lahko-
neami, mii dávjá sáhttá otná čalmmiiguin orrut váilevaš.
 Dieđalaš dulkoma vuođđun leat dihto dieđasuorgái mihtilmas jurdda-
šeapmi, teoriijat ja metodat. Oarjemáilmmis dieđalaš dulkon lea ovdánan 
oarje máilbmái mihtilmas filosofiija, diehtaga ja máilmmeoainnu mielde. Jo 
1960-logu rájes oskkoldatdutkit álge ságastallat teoriija birra kultuvrralaš 
doai bman (theories as cultural activities), ja das ahte teoriijat sáhttet 

vuođđu duvvot ideologiijai, filosofiijai ja viidáseappot máilmmeoidnui 
(gč. Platvoet 1982, 9).61 Álgoálbmogiid dutkan lea ovdánan dasa lassin 
kolo ni serema ulbmiliid ja eavttuid mielde (Smith 1999; Stover 2002). 
Dát visot sáhttá leat báidnán dieđalaš dulkoma. Objektiivvalašvuohta, 
ana lysa ja ákkastallan diehtagis dohkkehuvvon ákkastallanvugiid mielde 
leat deattuhuvvon diehtaga eaktun, ja omd. oskkoldagaid čilgejeaddji 
ana lysa (explanatory analyses of religions) ulbmilin lea «oskkoldagaid 
‘sis doalu’ dárkilis ja objektiiva ovdanbuktin» (gč. omd. Platvoet 1999, 
253). Objektiivvalašvuohta lea goittotge oalle relatiiva (gč. Rigney 1999; 
Crazy Bull 1997 a, 18). Nugo lean jo ovdal máinnašan, de álgoálbmot- ja 
feminista dutkit leat kritiseren erenoamážit oarjemáilmmi dieđafilosofalaš 
vuođus vuolgán ovdagáttuid ja jurddašanmálliid. álgoálbmotdutkit leat 
álgán deattuhit erohusaid dohkkehuvvon diehtogálduid ja ng. alternatiiva 
diehto gálduid (sources of knowledge) gaskkas, ja maiddái álgoálbmogiid 
erenoamáš filosofiija (gč. omd. Redefining Nature 1996; Smith 1999; 
Kuokkanen 2000; Saler (1993) 2000). 
 Dieđa- ja servodatmáilmmit nuppástuvvet áiggi mielde, teoriijat ja daid 
mielde dahkkon dulkomat sáhttet boarásmuvvat ja juoba šaddat eahpe rele-
vántan. Juohke dutkamuš ferte guorahallojuvvot diehtaga ja teorehtalaš 
jurdda šeami historjjá konteavsttas. Epistemologalaš váttisvuođat sáht tet 
badjánit oarjemáilmmi ja álbmoga iežas doahpagiid geavaheami okta-
vuođas, daningo omd. etnográfalaš dutkamušat leat viggan jorgalit eará 
kultuvrraid erenoamášvuođaid oarjemáilbmái áddehahtti hápmái. Omd. 
oskkoldat-doahpaga meroštallama suokkardaladettiin J. Platvoet (1999, 
256) fuomášahttá ahte oskkoldatdieđalaš meroštallama ulbmilin lea «jor-
galit eará oskkoldaga(-gaid) erenoamášvuođaid nu lahka [go vejolaš] 
tearpmaide, mat leat áddehahtti oarjemáilmmi [dahje dasa báinnašuvvon] 
dut kiide, ohppiide ja almmolaš lohkkiide čilgedettiin, makkár oktasaš 
dovdo mearkkat leat dan oskkoldagas(-gain) ja oarjeoskkoldagain62, ja 
makkár dehálaš erohusat leat daid gaskkas». Jorgaleapmi gullá maiddái 
álbmoga iežas doahpagiid heiveheapmái:

By reformulating the Western concept of religion in terms derived 
from other religions which are very, or even radically, different 

61  Oarjemáilmmi teorehtalaš smiehttamušaid historjjálaš ja politihkka-filosofalaš suokkardallan álgo-
álbmot perspektiivvas, gč. Smith 1999, 19–57.
62  Platvoet geavaha tearpma Western religions.

from traditional Western religion, the epistemological problem of 
translation is addressed. The process exposes both the Western origin 
of the concept of religion and its limited capacities for the adequate 
expression of the different traits proper to non-Western religions. 
(Platvoet 1999, 256)

Dát proseassa mielddisbuktá oskkoldat-doahpaga progressiiva, muhto liikká 
oasálaš amasmuvvama oarjekonteavsttas (de-Westernization), man geažil 
oskkoldat-konsepta sáhttá áiggi mielde šaddat eambbo neutrála, eambbo 
geavatlaš, unnit «Western» dutkanneavvu (Platvoet 1999, 256), ja dát orru 
leamen ođđa oskkoldatdutkama hástalus. Ovddeš oskkoldatdutkama bohto-
siid guorahaladettiin ferte atnit muittus dieđafilosofiija ja álbmotfilosofiija, 
«Western» ja álbmoga iežas doahpagiid erohusaid.
 Lagaš oktavuođas dán metodalaš čulbmii lea kultuvrralaš dulkon ja 
jorgaleapmi, mainna oaivvildan nuppi kultuvrra fenomenaid dulkoma 
nuppi kultuvrra áddema ja doahpagiid bokte. Kultuvrralaš dulkon lea 
geahččaleapmi čatnat guokte kultuvrra oktii go «dulka» ohcala nuppi kul-
tuvrra fenomenii vástideaddji fenomena nuppi kultuvrras. Čeahpes dutki 
sáhttá iežas dulkomis iđihit erenoamáš oktiigullevašvuođaid, muhto dat 
gáibida goappáge kultuvrra vuđolaš dovdamuša. Feminista dut ki Kadiatu 
Kanneh, guhte lea čállán ee. pan-afrihkálaš identitehtas, deattuha ahte 
etno gráfalaš čállosiid olgguldas ulbmilin lea vieris kultuvrra ovdan buktit 
nu riekta go sáhttá, muhto liikká kulturihtagat biddjojuvvojit objektiiv va-
laš vuođa čavga rámmaid sisa:

Gaining knowledge of other cultures is not a simple, uncomplicated 
matter of neutral translation from one social order to the direct rela-
tivity of another. Cultural translation, which is central to the crea-
tion of ethnographic texts, paradoxically insists on the possibility of 
cultural relativism, and operates, at the same time, within a pro ble-
matic which insists on radical non-relativity. (Kanneh 1997, 272)

Kanneh (1997, 273) dasto joatká ahte dutkama fápmorelašuvnnat bidjet 
govvi duvvon vieris kultuvrra dan dillái ahte kultuvrralaš dulkon dahje 
jorga leapmi speadjalastá kultuvrralaš dominerema: «cultural translation 
[…] depends on the existing dominating stance of one politically and econo-
mically powerful culture over another.» Kultuvrralaš dulkon lea álo mielde 
etnográfalaš ja antropologalaš dutkamis. Antropologiija lea ovddidan sierra 

meto daid dán váttisvuođa čoavdit, omd. 1960-logu rájes ovddiduvvon ng. 
emic-lahkonanvuohki man vehkiin antropologat leat viggan kultuvrralaš 
insider-dieđu iđihit (gč. omd. Pike (1954) 1967; Headland & Pike & Harris 
1990, 16–24; Wolcott 1999, 131–168; McCutcheon 1999). Muhto máŋg-
gain, erenoamážit 1900-logu etnográfalaš dutkamušain, lea dávjá váttis 
diehtit gokko álgojietna (ng. insidera jietna) nohká ja gokko dulkka jietna 
(dutki) joatká. Etnográfa Harry Wolcott govvida dán váttisvuođa hui 
govalaččat: 

Using ethnographic techniques, with a heavy reliance in key infor-
mant interviewing, ethnographers have been collecting life stories, or 
helping informants frame their own stories, throughout most of the 
20th century. Sometimes the anthropologist disappears altogether from 
the final account, or seems surreptitiously to slip away after a brief 
introduction, somehow managing nonetheless to retain authorship as 
editor or collaborator. (Wolcott 1999, 160)

Etnográfalaš dutkamušaid kritihkalaš suokkardallama ulbmil leage earuhit 
álgojiena ja álgodieđuid kultuvrralaš, dieđalaš dahje eará dulkomiin.
 Kristtalaš dulkoma oaidná kristtalaš jorgalusbargiid čálalaš buvtta dusas. 
Kristtalaš dulkoma čalmmustahttin lea gálduid evaluerema dehálaš oassi. 
Dakkár evalueremis ii galgga leat negatiiva dubme jeaddji šuokŋa, danin go 
kristta laš dulkon lei gitta dalá áiggi dieđa filo sofiijas, erenoamážit Skandi-
návia bealde, gos miššunbargit ledje allaoahppan olbmot. Teologalaš ja eará 
skuvlema, kristtalaš máilm meoainnu ja ovdagáttuid geažil miššunbargiid 
oaidnu sáhtii leat ráddjejuvvon; maiddái sin barggu mihttomearrin lei 
«ipmilmeahttun» sámi vieruid duššadit (gč. Bäckman 1975, 50; Rydving 
(1993) 1995, 31–32; 2000). Olof Pettersson čállá ná: 

Those who compiled these records [JP: from the 17th and 18th 
centuries] were «children of their time» and bound by the conceptual 
models of the day and by the frames of reference of their religion—
Christianity. These chroniclers—priests and missionaries—were 
limited in their knowledge of religions other than Christianity to a 
certain familiarity with classical antiquity and the old Norse sagas of 
the gods—of which all exept of cource Christianity were the «work 
of the devil»—a knowledge they had possibly acquired during their 
training. (Pettersson 1987, 70)

Miššunbargiid govvádusaid evalueremis galgá vuhtii váldit maiddái luoik-
ka heami vejolašvuođa, mii lea dávjá leamaš deattuhuvvon skandináva 
gál duid oktavuođas (gč. omd. Mebius 1968, 31–34; Bäckman 1975, 50; 
Rydving (1993) 1995, 32–34).63 Dánmárku-Norgga sámemiššuvnna okta-
vuođas S. Mathisen (1990, 66) čuoččuha ahte miššunearaid čállosat leat 
dávjá eahpidahtti seammaláganat, man geažil daid gálduid galgá su mielas 
geahčadit dieđuid ovddosfievrrideami dihtolágan árbevierrun miššunearaid 
gaskkas ovdalgo relevánta primára gáldun sámi eamioskkoldagas. álgo-
álgo saš gáldu ohcan leat hui dehálaš gáldokritihkalaš gáibádus.
 Erohussan allaoahppan skandináva miššunearain, Nuorta-Sámis doai-
bman Ortodoksa Girku bálvváid oahppu lei dávjá vuolledásis, mii lea 
okta sivva dasa ahte ortodoksalaš jorgalusbargit eai leat čállán sámi eami-
oskkoldagas olus maidege. Maiddái Oarje- ja Nuortagirkuid miššun stra-
te giijat ja bargometodat ledje máŋgga dáfus earáláganat, mii lea mield-
dis buktán čálalaš dokumeanttaid váilli nuorttabeal Sámis. Kristtalaš 
jorga lusbargu lea mannan giehtalaga koloniseremiin Nuorta-Sámis nugo 
eará álgoálbmogiid ássanguovlluinge. Dát lea čuohcan álbmotkultuvrii ja 
olbmomillii. Stuorra oassi koloniserejuvvon ja kristtalaš oskui jorgaluvvon 
álbmo giid kultuvrras váldojuvvui eret veagal dahje lei dađistaga bákko-
huvvon eret, ja koloniserejuvvon álbmogat oahpahuvvojedje eanetlogu 
álbmogiid kultuvrra ja máilmmeoainnu eavttuid mielde. Máŋga álbmoga 
dohkkehedje áiggi mielde vieris kultuvrraid váikkuhusaid, heivehedje daid 
iežaset eallimii ja atnigohte daid iežaset árbevierrun (omd. girkostallan lea 
šaddan nuortalaččaide mávssolaš, identitehta nannejeaddji doaibman, gč. 
Sergejeva 2000b, 26) ja gárte leat mielde iežaset árbevieruid duššadan-
proseassas. Dán sáhttá roahkkadit gohčodit olbmomiela koloniseremin, man 
čuovvu dávjá suddadeapmi váldoálbmogii ja álbmotkultuvrraid ja -gielaid 
jápmin (Smith 1999, 64). Sámi vuoiŋŋalaš kultuvrra govvideaddji gálduid 
evalueremis galgáge vuhtii váldit olbmomillii čiekŋalit bákkohuvvon 
jurdaga sámi vuoiŋŋalaš árbbis doloža bázahussan ja čádjádussan.
 Sekundára gáldodieđuid temporála gullevašvuohta sáhttá gávnna huv-
63  Ovddeš áiggi dutkanparadigmma, man sáhttá gohčodit árvoneutrála namain «lappologalaš dutkan-
paradigma» (lappologiija birra gč. omd. Hirvonen 1999, 26–27; Mathisen 2000, 104–105; Sergejeva 
[1997], 73–75), váldodovdomearkan lei oalle guhká dieđuid luoikkaheapmi dutkamušas dahje govvá-
dusas nubbái. Sámi eamioskkoldaga dutkama oktavuođas dasa čujuhedje ee. Mebius (1968, 21), Penti-
käinen (1973, 135–146; 1995), Pettersson (1985, 163), Mathisen (1990, 66); 1600–1700-loguid čálalaš 
gálduid gaskavuođaid erenoamáš dárkilis kritihkalaš guorahallan gč. Rydving (1995).

vot čállima áiggi ja čállosis geavahuvvon álgogálduid dutkama vuođul. 
Báik kálaš konteavstta sáhttá gávnnahit omd. čujuhusaid bokte kon krehta 
báik kiide, sámejoavkkuide, siiddaide, sámegielaide, olbmo- ja báike-
namai de ja eará áššiide, mat leat sámekonteavsttas ja sámeoainnu mielde 
mávsso laččat spatiála gullevašvuhtii. áige- ja báikekontekstii sajušteami 
bokte sáhttá beassat eret oppalaš generaliserendásis. 

Njõll-njalla, Njuõ’ttjäu’rr-siida.

3. Historjjálaš duogáš

Historjjálaš konteaksta lea dehálaš gáldodieđuid guorahallamis. Lea unnán 
čállon nuortasámiid historjjás. Vuollelis leat oanehis duogášdieđut Nuorta-
Sámi siiddain ja guovllu juohkimis stáhtaid gaskkas, Ruošša ortodoksa 
girku moaddečuohtejagi guhkkosaš doaimmas ja 1900-logu rievdadusain 
nuortasámiid birgenlágis ja vuoiŋŋalaš dilis.64 Deaivvadeapmi ortodoksalaš 
oskkol dagain čuozai garrasit sámi eamioskkoldahkii (oskkoldatmolsuma 
pro seassa nuortasámiid gaskkas lea ain dutkkakeahttá) ja lei stuorámus 
dáhpá hus nuortasámiid vuoiŋŋalaš eallimis áigodagas, man mun guorahalan 
dutkamušastan. 

Oanehaččat nuortasámi siidavuogádaga dutkamis
Sámi servodatdutkama guovddáš doaban lea siida (sáNrt sijdd, sáGld syjjt, 
sáÁhk ja sáDr sijjt). Siida lea bearrašiid ja sogaid ovttastupmi, servodat, 
ma sa gullet oktasaččat geavahuvvon eatnamat. Siiddaid gaskasaš ráját ledje 
dár kilit mearriduvvon ja gozihuvvon. Siidaeatnamat sáhtte viiddiduvvot 
dahje gáržžiduvvot siiddaid dárbbuid mielde gaskasaš soahpamušaid vuo-
đul (gč. omd. Aikio 1992, 104–114; nuortasámi siiddaid historjjá bir ra gč. 
omd. Harusin 1890, 72–83, 98–99; Tanner 1929; Nickul 1970; Lukjan-
čen ko 1971; Aikio 1992, 104–116; Kučinskij 1998 á; 1999 a; 1999 á; 
1800-logu siidavuogádaga birra gč. omd. Kuropjatnik 1992 a; 2000; Polla 
& Kuropjatnik 2004; Pennanen 2000; Ruotsala 2002). Lean geavahan dut-
ka muša stan nuortasámi siiddaid kártta (kárta 1), man Karl Nickul (1970, 
64  Dán kápihtala váldogáldun leat ee. čuovvovaš publikašuvnnat: Sergejeva 1999; 2000 b, 2002 á; 
Porsanger 2004 á; Ušakov 1997; Preobraženskij 1988. 

187) ráhkadii 1800-logu gálduid vuođul, ja masa lean bidjan siiddaid 
nama husaid báikkálaš sámegillii65 (vrd. kárttain 2, mas leat davvisámegiel 
báikenamat).
 Sámi servodathistorjjá dutkama gáldun leat váldoáššis leamaš 
1800–1900-loguid materiálat ja viehka unnán 1600–1700-loguid historjjálaš 
do ku meanttat, maid gaskkas leat váldoáššis Ruošša ja Dánmárku-Norgii 
vear ro máksui guoski áššebáhpárat. Materiálaid stuorámus oassi guoská 
nuor ta laččaide (gč. omd. Tanner 1929; 2000, Nickul 1933; 1970; 1973). 
Vieh ka unnán lea diehtu eará nuortasámi joavkkuid historjjás (omd. Jefimen-
ko 1878; Harusin 1890).66

 Sámi servodathistorjjá dutki K. Eidlitz Kuoljok (1987) oaivvilda ahte 
1800-logu Ruošša dokumeanttat, mat leat servodatdutkama gálduid eanet-
logus, speadjalastet sámi servodateallima ruoššalaš dulkoma, mii sáhtii 
leat báinnahallan ruošša servodatortnega čilgenmálliide. Sámiid iežaset 
čilgehusat álge geavahuvvot gáldun easka 1900-logu álggogeahčen. Eidlitz 
Kuoljok navdá ahte dalle sámi árbevirolaš servodatstruktuvra sáhtii leat 
jo earálágan go dološ siidavuogádat, ja sáhtii leat báinnahallan ruoš ša 
boand daid iešmearrideami ortnegii, mii sajáiduvai Ruoššas 1861 rájes, 
goas eanašlávavuohta67 lei loahpahuvvon (ibid.). Eidlitz Kuoljok oaiv-
vil da ahte dát čuohte- dahje guoktečuohtejagi boares dieđut ledje sámi 
servo datdutkamis doaibman vuođđun rekonstrueret ja čilget dološ sámi 
siida vuogádaga; dáid dieđuid vuođul ráhkaduvvon mállet heivehuvvojedje 
hypohte talaččat olles Sápmái (ibid.).
 Nuorta-Sámi siidavuogádaga rievdan 1600–1900-loguin lea unnán 
dutko juvvon fáddá. Lea vuordimis ahte siiddaid oktiičaskimat ja juohkimat, 
siida eatnamiid rájáid rievdadeamit, siidanamahusaid rievdamat ja siiddaid 
gaska vuođat bohtet lagamus áigge vuđolaččat dutkojuvvot.68 Nuortasámi 
siiddaid ja báikkálaš sámeservodagaid doaibma livččii gelddolaš dutkan-
fáddán, mii lea goittotge mu dutkanprošeavtta olggobealde.

65  Siiddaid vástideaddji namahusaid ruošša-, suoma- ja/dahje dárogillii gč. báikenammalisttus.
66  Maiddái 1700-logu Sis-Finnmárkku siidavuogádat lea dutkojuvvon (omd. Vorren 1978) ee. 
1600–1700-loguid arkiivamateriálaid vuođul; Várjjat-guovllu mearrasámi siiddaid birra gč. omd. 
Vorren 1977.
67  Eanašlávavuohta (rš. krepostničestvo) lea ekonomiijaortnet, man mielde boanddat ledje eatna ma 
oamas teddjiid šlávan, opmodahkan; eanašlávavuohta bisttii Ruoššas 1400-logu loahpas 1861 rádjái.
68  Ruošša etnográfa Maksim Kučinskij (Ruošša dieđaakademia Etnologiija ja antropologiija insti-
tuhtta) lea gárvvisteamen dutkamuša 1500–1600-loguid nuortasámi siidavuogádagas.

Nuorta-Sámi koloniseren, soađit ja stáhtaráját
Vuosttaš ruošša ođđaássit bohte Nuorta-Sámi máttaosiide, Vilgesmeara 
rid dui Novgorod-guovllus jo 1000-logus. Guoládatnjárga máinnašuvvo 
Nov goroda vearrovuloš guovlun vuosttas geardde Novgoroda historjá kro-
nih kas 1216. Novgoroda ja Norgga 1251 rádjásoahpamuša mielde eatna-
mat Málatvuonas Ummptõk-váriide Guoládatnjárgga sisosiin šadde okta-
saš vearroguovlun, man geažil rádjáguovllu nuortalaččat, áhkkilsámit ja 
jáhkkimis oassi gielddasámiin gárte vearuhuvvot máŋggageardásaččat.69 
Nöte borgga (rš. Orehovec; suom. Pähkinäsaari) ráfišiehtadusa mielde 1323 
Nov go roda ja Ruoŧa gaskasaš rádjá Gárjila bokte mearriduvvui (gč. Aikio 
1986, 25–27; 1992, 26),70 muhto Ruoŧŧa lei liikká vikkahan lagabui 250 
jagi oččo  dit davvenuortaguovlluid iežas válddi vuollái. Čuovvumuššan ledje 
ráfe hisvuohta ja soađit Sámeeatnamis ja ee. Nuorta-Sámis; lea jáhkkimis 
ahte dát áigi lea dovddus sámi muitalanárbevieru čuđiidáigi (Lehtola 1997, 
23). 
 1474 vuođđuduvvon Moskova stáhta válddii Novgoroda iežas oamas-
teapmái 1471–78, mielde čuovui Nuorta-Sápmige. 1500-logu rájes Moskova 
stáhta nannegođii sajádagas ođđa koloniserejuvvon eatnamiin dav vin, 
oarjin ja nuortan, ee. Sibirjjás, ekonomalaš ekspanšuvnna (vearuheami ja 
ođđaássama) ja vuoiŋŋalaš ekspanšuvnna (kristtalašvuođa bákkuheami) 
bokte.71 Ruošša stáhta doarjjui 1500-logu rájes ortodoksa miššunbarggu 
kolo niserejuvvon guovlluin doalahan dihtii sosiála- ja politihkalaš stáđis-
vuođa ja oččodan dihtii ekonomalaš vuoittu (Kappeler 1997, 107). Kloasta-
rat, mat váldigohte oamasteapmái viiddis eatnamiid Nuorta-Sámis, šadde 
áiggi mielde stuorámus koloniserejeaddji fápmun davveoarjin (gč. Preo-
bražen skij 1988, 49, 64–79; Hansen [1990]). Nuortasámit massigohte 
kloastariidda vuoigatvuođaid iežaset bivdoeatnamiidda ja gárte leat iežaset 
eatnamiid láigoheaddjin (gč. Ušakov 1997, 50–63).
 1595 Teusina ráfišiehtadusa mielde rádjá Ruoŧa ja Ruošša gaskkas 

69  Rájáid geassima ja vearuheami birra Nuorta-Sámis, gč. Fellman 1847, 146–161; Aikio 1992, 
122–150; Ušakov 1997, 34–37; muhtin válljejuvvon historjjálaš dokumeanttaid oasit leat heivehuv-
von sámegillii, gč. Aikio 1986. Sámeeatnama kárttat áigodagas 800–1900-loguin, gč. Sámi atlas 1996, 
22–32.
70  Ráfišiehtadus Novgoroda ja Norgga gaskkas 1326, gč. Hansen 2003; Aikio 1992, 122–123.
71  Davvi- ja davveoarjeguovlluid ruošša koloniserema kárta áigodagas 1300–1689, gč. Aschehoug 
og Gyldendals store norske leksikon, 12, 631.

mearri duvvui Suomaluovttas Anárjávrri bokte Várjjavutnii (Aikio 1992, 
143), ja sirrii Nuorta-Sámi ássiid – nuortalaš-, áhkkil-, gieldda- ja darjje-
sámiid – oarjesámiin hálddahuslaččat ja maiddái kultuvrra ja oskkol  daga 
dáfus. Dát mielddisbuvttii nuortasámi vuoiŋŋalaš ja ávnnaslaš kul tuvrra 
sierra lágan ovdáneami 1600-logu rájes (gč. Lehtola 1997, 23). 
 1600-logu álggogeahčen Dánmárku-Norga, Ruoŧa ja Ruošša gilvu 
Nuorta-Sámi alde dagahii máŋga soađi, muhto Ruošša nagadii soahtefámu 
ja politihkalaš šiehtadallamiid bokte stáđásmahttit iežas válddi Nuorta-
Sámi badjel. 1602 rájes eanaš nuortasámi siiddaid vearuheapmi šattai 
Ruošša oktovuoigatvuohtan, muhto Dánmárku-Norggas lei ain lohpi 
vearuhit Njauddâm-, Paaččjokk- ja Peäccam-siiddaid (Ušakov 1997, 95). 
Ruošša rádjá davveoarjin mearriduvvui loahpalaččat easka 1800-logus, 
goas 1809 Suopma šattai Ruošša vuložin, ja go 1826 rádjasoahpamuša 
mielde Norga fidnii Njauddâm-siidda, stuorámus oasi Paaččjokk-guovllus 
ja muhtin oasi Peäccam-guovllus. Ođđa riikarájá ii lean šat lohpi rasttildit 
bohccui guin. Norgga riikkavuložin šaddan nuortalaččat manahedje 1800-
logu mielde vuoigatvuođaideaset luossabivdui, masa sis lei vel 1800-logu 
álggus oktovuoigatvuohta, ja boazodoaluset ee. davvisámiid stuorra ealuid 
leavva ma geažil Njauddâm- ja Peäccam-siiddaid eatnamiidda, mii lei 1852 
stáhtarájáid giddema čuovvumuš. Stuorra rievdadusat birgenlágis, dáčča-
kolo niseren ja ođđaássan dagahedje dan ahte nuortalašgiela Njauddâm-
suopman jávkkai jo 1800-logu molsumis.
 1800-logu loahpas Nuorta-Sámi ekonomiija rievdagođii Ruošša stáhta 
ekonomalaš politihka geažil. 1880-logu rájes komi-syrjáni boazo doallit 
fárregohte Guoládatnjárgii, mii čuozai sámi árbevirolaš boazo doallo-
ortnegii.72 1800-logu molsumis Ruošša plánegođii Guoládatnjárgga indus-
triija ovdánahttima, ee. ruovdegeainnu huksema Gáddeluovttas davás, ja 
hápmana huksema Guoládatvutnii. Industriija ovdáneapmi, guohtun eatna-
miid gáržžideapmi, sámi bivdovuoigatvuođaid ráddjen, náhkkeealliid ja 
goddečorragiid unnideapmi mielddisbukte rievdadusaid sámi ealáhus- ja 
servodatstruktuvrii. Máŋga sámi bearraša heite áiggi mielde boazodoalus ja 
ásaiduvve bissovaččat (gč. Jefimenko 1878, 14), omd. 1800-logu molsumis 
Sosnyõffke-siidda ja Pyõnne-joga guovllu sámit ásse jo bissovaččat 
mearrarittus Sosnovka- ja Ponoj-giliin.
72  Gč. omd. Ruotsala 1996; Pennanen 1994; 2000.



113BASSEJOGA ČáHCI

3. HISTORJJáLAš DUOGáš

 Vuosttaš máilmmesoahti, Ruošša revolušuvdna 1917, Dálvesoahti 
Suoma ja Sovjetlihtu gaskkas 1939, ja nubbi máilmmesoahti mielddisbukte 
Nuorta-Sápmái ekonomalaš ja vuoiŋŋalaš rievdadusaid. 1920 Tartu ráfi-
soahpa muša mielde Sovjet-Ruošša ja Suoma rádjá sirdašuvai nuort tas, gitta 
Peäccam- ja Mue’tǩǩ-riddoguovlluid rádjái, ja guovllu nuorta laččat šadde 
Suoma vuložin. Nuppi máilmmesoađi maŋŋá 1947 Parisa ráfišiehtadusa 
mielde Suõ’nn’jel 73 ja Peäccam máhcahuvvojedje Sovjet lihttui, muhto 
guovllu nuortalaččat fárrejedje Supmii. Rádjá dasto gidde juv vui ja 
nuortalaččat Suomas manahedje oktavuođaid sogalaččaiguin rájá nuppi 
bealde gitta 1980-logu lohppii.

Ruošša ortodoksa girku doaibma Nuorta-Sámis
Miššunbarggu álggaheami duogáš

Ortodoksalaš oskkoldat sajáiduvai 900-logus Ruošša máttabeale fursta-
gottiide ja leavvagođii ee. davás, gitta Stuorra Novgorod-furstagoddái, 
gos sajáiduvai birrasii 1100-logus. Dalle Novgorod oaččui árkabismagotti 
stáhtusa (Preobraženskij 1988, 39). 1200-logu molsumis Novgoroda gávpot-
hálddašeami oktavuhtii ásahuvvui ođđa institušuvdna, man olis gávpo ga 
hálddahusčoahkkin válljii báikkálaš kloastara báhpaid gaskkas oaivá mučča, 
guhte galggai ovddastit kloastara eiseválddiid dásis. Dán ortne ga bokte 
kloastarat nannejedje hálddahuslaččat sosiála sajádagaset ja eko nomalaš 
doaimmaset. Čuovvumuššan lei kristtalašvuođa váikkuhusa starggas mahttin 
1200-logu rájes ee. Nuorta-Sámi máttabealde, dálá Gárji la guovllus,74 
Vilgesmeara ja Jiekŋameara riddoguovlluin. Goittotge Nuorta-Sámi 
ekonomalaš ávkkástallan lei Stuorra Novgoroda girko- ja siviilaeiseválddiid 
váldoberoštupmin 1200–1400-loguin (gč. omd. Jahontov 1881, 5).
 Beaktileabbo miššunbargu álggahuvvui 1500-logus, Moskova stáhta 
áigodagas. Dalle Ruošša ortodoksa girku beasai Konstantinopela patri-
arkáhta75 stivrema vuolde eret ja šattai iešstivrrejeaddjin. Ruošša girku 

73  Suõ’nn’jel-siida lei maŋemuš doaibmi nuortalaš siida 1900-logus, gč. Nickul 1948.
74  Gárjila gásttašeamis 1200-logus muitala Lavrentjevskaja letopis’-kronihkka (PSRL (1926) 1997, 
449; gč. maid Preobraženskij 1988, 51).
75  Patriarkáhtta lea girkostivrema systema, man oaivámužžan lea patriárka, girkohierarkiija bajimus 
virgeolmmoš; Nuorta Girkus patriárkan ledje áiggus buot árkabismmat, muhto áiggi mielde dušše 
muhtin válljejuvvon árkabismmat sáhtte šaddat patriárkan.

vuođđudii 1589 Moskovai iežas patriarkáhta ja šattai autokefála (auto-
cepha lous) našunála girkun. Miššundoaimmaid čavgema sivvan lei ee. 
Ruošša girku viggamuš vuoiŋŋalaš oktovuoigatvuođa (monopoliija) 
nan net. Mihttomearrin lei nuppe dáfus jávkadit eahpekristtalaš dábiid ja 
geava diid ruoššaid gaskkas, nuppe dáfus fas jorgalit vieris oskkol dagaid 
čuov vuleddjiid, ee. ii-ruoššalaš álbmogiid ortodoksalaš oskui (Preo bra-
žen skij 1988, 69–70). Girku sisriikkapolitihkalaš ulbmilat heivejedje oktii 
Ruoš ša stáhta olgoriikkapolitihkain. Ortodoksa girku sajáiduvvan Nuorta-
Sápmái lei Ruošša stáhtii dehálaš ággan politihkalaš ságastallamiin guovllu 
oamas teamis. Girku doaibma nannii ja dáhkidii politihkalaš stáđisvuođa 
rádjá guovlluin davveoarjin, ee. dallego Ruošša vikkai eastadit katolismma 
leav vamis Ruššii máttaoarjin, ja 1520-logu rájes fas luteránalaš oskkoldaga 
leav vamis davveoarjin. 
 1600–1800-loguid ruošša historjjálaš dokumeanttain ja eará čálalaš 
gálduin geavahuvvojit sierra tearpmat, mainna ruoššat gohčodedje eará 
čeard daid, geaid Ruoššariika anii vierisin ja amasin etnisitehta, oskkoldaga 
ja kultuvrra dáfus. Oskkoldaga dáfus vieris álbmogiid namahussan lei 
inovertsy ‘eará [ii-kristtalaš] oskkoldaga čuovvuleaddjit’. Dán namahusa 
geavaheami sámiid ektui oaidná 1680-logu dokumeanttain (gč. Simonov 
[1682]; [Belokurov] 1887, 152–153). Eará čearddaid etnihkalaš ja kul-
tuvr ralaš earáláganvuohta deattuhuvvui namahusain inozemtsy (rš.) ‘eará 
[ii-ruoššalaš] eatnama olbmot’. Ruošša ja davviálbmogiid gaskavuođa 
his torjjá dutkan Yuri Slezkine (1994, 43) mielde koloniserejuvvon davvi-
eatna miid inozemtsy gulle Ruošša cára válddi vuollái, muhto ledje liikká 
vie ri sin ja bággehalle máksit vieris álbmogiid vearu (rš. dan’), man bokte 
fidne jedje Ruošša eiseválddiid doarjaga ja nama « ráfálaš álbmot», muhto 
eai goittotge šaddan dán dihtii seammaárvosažžan ruoššaiguin. áidna lobá-
laš vuohki heaitit leahkimis vieris Ruoššariikkas lei gásttašuvvot kristta laš 
oskui (ibid.). 1800-logu rájes inozemtsy-namahusa sadjái bođii eará tear-
bma, inorodtsy ‘eará [ii-ruoššalaš] álgoboahtimuša olbmot’, man bokte 
čearddalaš amasvuohta deattuhuvvui (Slezkine 1994, 53).

Ruošša girku doaibmastrategiijat 1800-logu lohppii
Ruošša girkohistorjjá dutkamis leat unnán dieđut ortodoksa miššun barg gus 
Davvi-Ruoššas76 ja Nuorta-Sámis, muhto dábálaš oainnu mielde orto doksa 
girku lei gierdavaš nuortasámiid ovdakristtalaš oskkol daga hárrái (omd. 
Olsen [1715] 1910; von Westen [1717] 1826, 20, 30; Læstadius [1839–45] 
2000, 285;T. I. Itkonen 1948: 2, 335). Badje laš 400 jagi guhkkosaš miš-
šun historjá Nuorta-Sámis lei girjái. Girko politihkka lei miššun barggu 
álgo muttus 1400–1500-loguin duođaid eambbo moderáhta sámi eami-
osk kol daga hárrái go omd. Sáme mišuvnna doaibmabijut Skandinávias 
1700-logus, muhto Ruošša girku strategiijat ja doaibmabijut molsašuvve 
áigo dagas nubbái.
 Ruošša girku geavahii veahkaválddi álgomiššunbarggustis ruoššaid 
gaskkas gitta 1200-logu rádjái.77 Go kristtalašvuohta lei sajáiduvvan oalle 
nanno sit ruoššaid gaskii 1200-logu rájes, de Ruošša girku giddegođii 
eambbo fuopmášumi eará čearddaid vuoiŋŋa laš dillái. Máŋggaid suoma-
ugralaš ja sibirjálaš álbmogiid gask kas doaibman miššunearaid álgo stra-
tegiija 1300–1400-loguin lei ođđa oskkoldaga oahpaheapmi ráfálaš ja 
loavddes doaibmavugiid bokte. Strategalaččat dehálažžan lei ee. báik-
ká laš giela oahpahallan ja geavaheapmi miššunbarggus.78 Kloastarat 
serve miššunbargui beak ti lit 1400-logu rájes. Muŋkkat ledjege vuosttas 
miššunearat sámiid gaskkas. 
 Jahki 1526 adnojuvvo ruošša historjádutkamis kristtalašvuođa sajái-
duvva ma álgun Guoládatnjárgga máttaosiin, goas Rostovskaja letopis-
kronih ka mielde pomorat ja sámit Gáddeluovttas Niva-joga (sáNrt Njââ’vv-
jokk) lahkosiin ledje gásttašuvvon (Karamsin (1833–35) 1989: 2: 7, 115; 
maiddái 371. mielddus; Buharov 1885, 35; šestakov 1868 a, 242, 255; gč. 
maid Andreev 1920 a, 24). Novgoroda historjákronihkas, mii lea dovddus 
namas Nikonovskaja dahje Patriaršaja letopis, muitaluvvo ahte 1532–33 
Guoládat- ja Tuallam-joga sámiid gohččuma geažil Novgoroda báhpat 
vihahedje ođđa girkuid ja gásttašedje báikkálaš sámiid, «geat orro Svjatoi 

76  Sáhttá namuhit E. Glavatskaya (1998, 1999 a) čállosiid, mat gusket hantiid ja mansiid jorgaleapmái 
kristtalašvuhtii.
77  Maŋemuš máinnašupmi ruoššalaš noiddiid (rš. koldun ‘noaidi’) boaldimis dolas Novgorod-gávpo-
gis lea jagis 1227 (gč. Novgorodskaja pervaja letopis 1950, 65).
78  Omd. bassi Stefan Velikopermskij ‘Stefan Permalačča’ doaibma komiid gaskkas 1300-logus; gč. 
šestakov 1868 á; gč. maid Preobraženskij 1988, 51–52.

nos-njárgga duohken» (PSRL 1965, 63), áddemis Barentsábi riddoguovllus 
Svjatoi nos-njárggas oarjjás. Darjjesámiid jorgaleapmi kristtalašvuhtii 
álggahuvvui 1530–70-loguin, goas vuosttaš girku (Bassi Bávlosa ja 
Biehtára nammii) huksejuvvui Pyõnne-siidii (AJV 1889: 18, 317–322; AJV 
1896: 3, 235). Báikkálaš miššunbargin 1570-logus máinnašuvvo Troitse-
Sergijev kloastara muŋka Feognost (AJV 1896: 3, 235; Ušakov 1997, 
62). Čálalaččat dokumenterejuvvon dieđut eará nuortasámi joavkkuid 
jorgaleamis kristtalaš oskkoldahkii eai leat dihtosis. 1500-logus Nuorta-
Sámi stuorámus oassi šattai ortodoksa girku váikkuhusa vuollái (Jahontov 
1881, 6–7; Ušakov 1997, 58; Aikio 1992, 154–161).
 Ruošša girkohistorjái lea 1800-logus sajáiduvvan oaidnu ahte 
1500-logus Ruošša girku vikkai duššadit «báhkinvuođa bázahusaid» sámiid 
gask kas, vaikke historjjálaš dokumeanttaid vuođul 1500-logus nuorta sámiid 
jorga leapmi kristtalašvuhtii easkka álggahuvvui. Sivvan boastto áddejupmái 
sáhttá leat mu mielas diehtu, maid Ruošša historjáčálli N. Karamsin, gean 
his torjágovvádusat leat hábmen Ruošša historjááddejumi badjel 150 
jagi, lea buktán historjágirjjistis (Karamsin (1833–35) 198979). Historj já-
laš dokumeanttaid vuođul Karamsin čuoččuhii ahte 1534:s miššun bar git 
sádde juvvojedje Novgorod-guovllus «čuđiid» lusa, geat ain čuvvo boares 
eahpekristtalaš dábiid, jáhkke «eahpeipmiliidda» ja oaffarušše (Karamsin 
(1833–35) 1989: 2: 7, 371. mielddus). Miššunbargit bolde «báhkinlaš 
basse rođuid», duššadedje «eahpeipmiliid» ja ipmilsáni vehkiin nanne jedje 
«krist talašvuođa riepmovuoittu»80 čuđiid gaskkas (Karamsin (1833–35) 
1989: 2: 7, 115–116; maiddái 371. mielddus). Dokumeanttas máinna šuv-
von báikegottiid mielde (Pjatina Vodskaja ja pogost-gilit Toldož skij, Ižer-
skij, Dudrovskij, Zamošskij, Jegorskij, Opoleckij, Kipenskij, Pskov skij, 
Zareckij) čuđđin ledje nuortamearasuopmelaččat ja/dahje Gárjila ássit. 
Karamsin ovdanbuvttii dán dieđu teakstabihtás, mii guoská sámiid gást-
tašeapmái jagiin 1526 ja 1533 (ibid.), man geažil 1800-logu girko his tor-
já čállit navdimis heivehedje dieđu sámiide (omd. šestakov 1868 a, 256; 
Makarij 1878, 32), vaikke sámit eai leat álgoteavsttas «čuđiid» gaskkas 
máin našuvvon.
 1500–1600-loguin miššunstrategiija Ruošša davviguovlluin molsašuvai 

79  Historjágirji Istorija gosudarstva Rossijskogo (Ruošša stáhta historjá).
80  Aistton mearkkaid siste leat Karamsina dadjanvuogit.

ekono malaš čavgemis ja politihkalaš bággemis moderáhta politihkkii ja 
juoba vearrogeahpádusaide daidda, geat válljejedje gásttašuvvot. Ekono-
ma laš čavgema ovdamearkan Nuorta-Sámis lea ee. cára mearrádus 
1500-logu gaskkamuttus, man mielde sámit fertejedje máksit beali guolle-
bivddu dietnasiin Bassi Bávlosa ja Biehtára girku bajásdoallat Pyõnne-
siiddas; sámiid duhtameahttunvuođa ja vuostehágu geažil máksu unni duv-
vui njealjádassii (Ušakov 1997, 62).81 Maiddái Peäccam-kloasttar bearai 
bákkolaš mávssuid, mat ledje báikkálaš sámiide lossa ekonomalaš noađđin 
(gč. omd. Jefimenko 1878, 10; gč. maid Ušakov 1997, 116).
 1600-logus Ruošša stáhta deattuhišgođii moderáhta, ráfálaš miššunpoli-
tihka davviálbmogiid, erenoamážit Sibirjjá čearddaid gaskkas, ja gilddii 
veahkaválddálaš miššunvugiid, ee. miššunbargit eai ožžon bálvvosbáikkiid 
eaige hávdeeatnamiid bilidit (Glavatskaya 1998, 55). Miššunbarggu ráfá-
laš vugiide lei stuorra dárbu rádjáguovlluin, ee. Nuorta-Sámis, ráfehis 
olgo riikkapolitihkalaš dili geažil, goas Ruoŧŧa ja Dánmárku-Norga vigge 
oččo dit Guoládatnjárgga eatnamiid.82 Solovetskij kloastara (gč. dobbelis 
Solovki) arkiivvas lea seilon muhtin dokumeanta (gč. Dosifej 1836, 38), 
mii gullá áramustá 1630-lohkui83 ja mas čilgejuvvo boares Ruošša ja Ruoŧa 
rádjá (ee. jogat Sigovka, Lemen’ga, Ovluja, Ija, Kem’, Tornija, Keinša; 
báike namat čujuhit dálá Gárjila guvlui). Dokumeantta mielde rádjá eatna-
miin ásse «gásttašmeahttun sámit» (rš. lop’ nekreščenaja), geat gal ge oččo-
duvvot Ruošša vuollái ráfálaš doaibmavugiid bokte, amaset riba hit daid 
eatnamiid Ruŧŧii. 1600-logus ávžžuhuvvui addit sámiide vearro geahpá-
du said, omd. cára Fjodor Alekseevič (1661–82) mearrádus Guolá dat- ja 
Pustosersk- (dálá áigge Pečera) gávpogiid oaivámuččaide, man mielde 
Guolá dat-guovllu sámit, inovertsy i idolopoklonniki ‘eahpekristta lač čat ja 
idolaid bálvaleaddjit’, galge geasuhuvvot kristtalaš oskui ráhkis vuođain, 
ustit vuođain ja áŋgirvuođain iige veahkaválddil, amaset ráfe huhttit 

81  Máksu girkobálvalusaid ovddas leamaš sámiid geatnegasvuohtan gitta 1800-logu rádjái. Vaikke 
mávssu sturrodat rievddadii áigodagas nubbái, de sámit lávejedje váldit báhpaid vuostá eahpeustitlaččat 
go báhpa boahtin siidii dagahii stuorra goluid (Harusin 1890, 14).
82  Maiddái Sibirjjás miššunbargit eai ožžon veahkaválddi geavahit 1600-logu lohppii, danne go 
Ruošša stáhta balahii bilidit oktavuođaid Sibirjjá čearddaiguin, mii sáhtášii hehttet Sibirjjá ekonomalaš 
ávkkástallama; Sibirjjás vižžojuvvon divrras náhkit ledje dalle Ruošša eksportta váldo gálvun (Glavat-
skaya 1999 a, 29).
83  Dokumeanttas ii leat čállináigái čujuheaddji dáhton, muhto máinnašuvvo cára Aleksej Mihailovič 
(1629–76) namma; maiddái máinnašuvvo Stolbovskij ráfisoahpamuš (1617) Ruoŧa ja Ruošša gask-
kas.

vieris oskkoldaga čuovvuleddjiid ja ádjit sin kristtalaš girku váikku-
husas (gč. Kučinskij 1998). Dán oktavuođas báhppa A. Simonov dagai 
1681–82 miššunmátkki nuortasámi siiddaide (ibid.). Báhpat ja muŋkkat 
geatnegahttojuvvojedje hohkahallat sámiid vuostáiváldit gástta, man 
ovddas galggai dihto ruhtasubmi máksojuvvot ja vearrogeahpádusat galge 
addojuvvot guovtte ja juoba golmma jahkái. Eambbo mávssut ja geahpá-
dusat boahtteáiggis galge lohpiduvvot vai earáge inovertsy-álbmogat dán 
fuomášettiin livčče hálidan ortodoksalažžan gásttašuvvot. 
 1600-logu loahpageahčen, cára Biehtár I áigodagas (1689–1725) čav-
ge juvvojedje miššunbarggu vuogit oppa Ruoššas. Dalle inovertsy-álbmo-
gat, erenoamážit muslimat, bággejuvvojedje luohpat iežaset oskkus eko-
no malaš čavgema ja juoba roavva veahkaválddi bokte (Kappeler 1997, 
108–109, 113). 1706 Biehtár I attii mearrádusa gásttašit Ob-joga guovllu 
čeard daid Sibirjjás, boaldit báhkinlaš bálvvosmuoraid, bilidit bálvvos-
báik kiid ja hukset daid sadjái girkuid dahje rohkosviesuid, ja gástta-
šit visot guovlluássiid unnimusain boarrásepmosiid rádjái; moatte jagi 
geažes cára ođđa mearrádusas ávžžuhuvvui áitit jápmimiin daid, geat 
biehtta ledje gásttašuvvot (Glavatskaya 1998, 64–65).84 Njuolga duođaš-
tusat veahkaválddi geavaheamis sámiid vuostá eai gávdno, muhto muh-
tin almmutkeahtes arkiivamateriálat čujuhit dasa ahte miššun vuo git aŋkke 
Guoládatnjárgga sis- ja nuortaosiin čavgejuvvojedje 1700-logu loahpa-
geahčen (gč. Andreev 1930 á, 15). Lea maiddái vejolaš ahte miš šun-
barggu vugiid čavgen 1700-logus čuovui Ruošša girku ráŋggáš tus politihka 
dieđalaš jurddašeami vuostá (gč. Preobraženskij 1988, 128–132). 
 Ruošša historjjálaš dokumeanttaid mielde buot nuortasámi siiddat 
ledje gásttašuvvon 1700-logu loahpageahčen, muhto sámi eamioskkoldat 
ii lean duššaduvvon loahpalaččat. Dát fuomášuvvui 1800-logus, go Davvi-
Ruoššas doaibmagohte allaoahppan báhpat, geat viššalit čálligohte báik-
ká laš vuoiŋŋalaš dili birra (K. ščekoldin, G. Terentjev jna.). Báhpaid 
čállosiid ja Nuorta-Sámis fitnan mátkkoš ted djiid govvádusaid vuođul 
1800-logu mielde hábmejuvvui dábá laš oaidnu, man mielde sámit ledje 
dušše «olgguldasat» orto dok sa kristtalaččat. Etnográfa N. Harusin (1890, 

84  Glavatskaya (1999 a) lea duođaštan ahte miššunbargit geavahedje veahkaválddi Sibirjjá čearddaid, 
ee. hantiid ja mansiid guovlluin 1700-logu álggogeahčen, vaikke máŋga ruoššalaš his torjá dutki leatge 
čuoččuhan dušše ráfálaš miššunvugiid geavaheami.

69) buvttii dán oain nu dieđalaš máilbmái čuoččuhettiin ahte «sámit 
seaillu hedje báhkin laš dábiideaset ja meanuideaset, ja gulle ortodoksa 
girkui dušše formálalaččat». Maiddái 1800-logu dovddus Ruošša dieđa-
en syklo pe dia čuoččuhii ahte sápmelaččain lea ain «báhkinlaš eahpeosku, 
jáhkku buotlágan ipmiliidda ja vuoiŋŋaide ja erenoamážit noiddiide, geat 
leat ovddeš šamánaid vástideaddjit ja geain lea ain stuorra váikku husváldi 
álbmo ga badjel» (Brokgaus & Efron 1896: 18, 2). 1800-logu loahpageahčen 
ruoššaid gaskii sajáiduvai stereotiipagovva, man mielde nuortasámit ledje 
oahppan dovdat kristtalašvuođa dušše girko meanuid dáfus eaige ádden 
kristta laš oskku sisdoalu dađi buore but, omd. mátkkošteaddji Vereščagin 
(1849, 98–99) čuoččuhii ahte sámenissonat geavahedje ruossaid dušše 
čikŋan ja atne «bassi besto jumi symbola duhkorassan» (gč. maid Harusin 
1890, 136). Ii leat buorre diehtit sámiid iežaset oainnu áššis primára gálduid 
vátni vuođa geažil. 

Kloastarat Nuorta-Sámis
Kloastarat nannegohte iežaset váikkuhusa davviguovllus 1400-logu 
loahpageahčen ja ledje gitta 1700-logu rádjái fámolaš institušuvdnan, mii 
lei Ruošša girko- ja stáhtaeiseválddiid veahkkin davviguovllu atnui váldima 
proseassas.85 1550-logu rádjái kloastarat viiddidedje eanaoamasteamiset 
gávppašeami bokte dahje vuostáiválde eatnamiid ja čáziid jogo skeaŋkan 
kristtalaččain dahje máksun vealggi, vuoiŋŋalaš bálvalusaid, ekonomalaš 
doarjaga dahje vearu ovddas. 1500-logu loahpageahčen, cára Ivan IV 
áigodagas (1547–84), Ruošša hálddahus addigođii Guoládatnjárgga eatna-
miid ja ássiid sierra kloastariid oamasteapmái. 1551:s mearriduvvui ahte 
kloasta rat fertejedje jearrat cáras lobi, jus áigo háhkat eatnamiid. Dát lei 
vuost taš láhka, mii ráddjii kloastariid eanaoamasteami (Preobraženskij 
1988, 68–69). Patriarkáhta áigge (1589–1721)86 Ruošša stáhta jotkkii 
ráddjet kloastariid ekonomalaš ekspanšuvnna. 1684 rájes cára hálddahus 
heittii addimis sámeeatnamiid kloastariidda (Ušakov 1997, 119).
 1500–1600-loguin nuortasámi eatnamiid stuorra oassi sirdašuvai čuovvo-
vaš kloastariid oamasteapmái: Peäccam-kloastarii (mii hálddašii 1500-logu 

85  Davvi-Ruošša kloastariid kárta 1000–1500-loguin, gč. Porsanger 2004 á, 117.
86  Patriarkáhtta áigi bisttii 1589 rájes 1721 rádjái, goas cára Piehtar I vuođđudii ođđa girkoháldda-
husortnega, man njunušinstitušuvdnan šattai Svjaščennyj Sinod ‘bassi čoahkkin’.

lohppii eanaš eatnamiid Guoládatnjárgga davveoarjin87), Antonijevo-Sijskij 
(1618 rájes oamastišgođii oasi Vilgesmeara rittus Puloŋga- ja Sosnyõffke-
jogaid gaskkas), Voskresenskij ja Krestnyj (hálddašeigga Pyõnne-, Jofkyj-, 
Arsjogk- ja Leijaavv’r-siiddaid eatnamiid88), Troitse-Sergijev (hálddašii 
eatnamiid Varsuga-guovllus Vilgesmeara rittu mielde gitta Pyõnne-joga 
rádjái), Kirillo-Beloserskij (1500-logu álggogeahčen oamastii eatnamiid 
Umm’p-guovllus).89 Gáddeluovtta ja Guoládaga kloastarat hálddašeigga 
1500-logus ráddjejuvvon guovlluid kloastariid lahkosiin.90

 1500–1600-loguin eatnamat Guoládatnjárgga sisosiin, Gáddeluokta-
Guolá dat johtolaga lahkosiin eai leat leamaš kloastariid opmodat, muhto 
gulle stáhtii.91 Ušakov (1997, 119) čuoččuha ahte dát lei cára sisriikka poli-
tihka strategia boađus. Gáddeluokta-Guoládat johtolaga lahkosiin ássan 
sámit ledje geatnegahtton johtolaga doalahit, ee. ordnet mátkkošteddjiide 
sáhtu. Johtolaga sihkarastin lei Ruošša stáhtii strategalaččat dehálaš 
stivrema, oktavuođaid doallama, gávppašeami ja soahteulbmiliid ollašuhtti-
ma dáfus (ibid.).
 Peäccam-kloastara 158992 duššadeami maŋŋá mearriduvvui ovttastahttit 
Peäccam- ja Guoládat-kloastariid. Ovttastahttojuvvon kloasttar oaččui 
ruošša giel nama Kol’sko-Pečengskij ‘Guoládat-beahcánlaš’, ja fidnii 
goap pa šiid kloastariid eatnamiid ja viiddidišgođii eanaoamasteami git-
ta 1700-logu álgui (gč. omd. Korol’kov 1908, 22–23). Davviguovllu 
fámo leamos kloasttar, Solovki kloasttar, váldigođii vuođđudeami rájes 

87  Ruošša historjáčálli A. Andreev duođaštii historjjálaš dokumeanttaid bokte ahte Peäccam-kloasta-
rii 1556 addon cára skeaŋkagirji, man mielde kloasttar fidnii nuortalaččaid eatnamiid (gč. Aikio 1986, 
66–67), lea falsifiserejuvvon dokumeanta (Andreev 1920 á). Historjádutkamušain dovddus ja dávjá 
siterejuvvon 1556 skeaŋkagirjji mielde kloasttar oaččui vuoigatvuođaid eatnamiidda Peäccam-, Njaud-
dâm- ja Mue’tǩǩ-guovlluin. 
88  Maŋŋá go dát kloastarat heaittihuvvojedje 1700-logu loahpas, sámit Pjalica-jogas Jofk-johkii 
sirdašuvve cára válddi vuollái ja máksigohte vearu ruđain (ovdal sii mákse vearu ee. náhkiiguin) 
(Pošman 1866: 2, 69).
89  Kloastariid sajádagat ledje čuovvovaččat: Antonijevo-Sijskij kloastar Dvina-joga lahka, Sii-jogas; 
Krestnyj kloastar Kij-sullos Onega-joga njálmmis Vilgesmeara Onega-luovttas; Troitse-Sergijev Mosk-
ova lahkosiin, Kirillo-Beloserskij kloasttar Onega-joga badjin (gč. omd. RPC 2000).
90  Čujuhusat arkiivadokumeanttaide, mat gusket kloastariid opmodahkii áigodagas 1507–1709, gč. 
Uljanov (1930, 27–121) ja Andreev (1930 a).
91  Kloastariid eanaoamasteami Guoládatnjárggas 1500–1600-loguin čalmmustahttá kárta, gč. Ušakov 
1997, 118–119.
92  Ruošša historjjálaš gálduid mielde kloasttar duššaduvvui 1590, muhto dánska historjjálaš doku-
meanttaid mielde fas 1589 (gč. omd. Ostrovskij 1888). Erohusa sivvan lea dat ahte boares áige logu 
mielde, mii lei anus Ruoššas Biehtár I rádjái, jagi álgun rehkenastojuvvui čakčamánnu iige ođđa-
jagimánnu, nugo dalá Oarje-Eurohpas leamaš.

1420-logus geavaheapmái pomoraid riddoguovlluid Vilgesmeara mátta- ja 
oarjjabealde. Kloasttar oaččui 1500-logus Umm’pjaavv’r-guovllu (Ušakov 
1997, 56) ja sáddii iežas miššunbargiid miehtá davveoarjeguovllu. Ruošša 
girkohistorjjás deattuhuvvo Solovki historjákronihkaid vuođul ahte Solov-
ki muŋkkat ledje nuortasámiid vuosttas kristtalašvuođa oahpaheaddjit 
(Dosifej 1836, 41; Makarij 1878, 32; šestakov 1868 a, 255, jn.).
 1764 Katariina II mearrádusa mielde kloastariid eatnamat ledje bid-
djon stáhta stivrema vuollái, ja ee. Kol’sko-Pečengskij-kloasttar lei heaitti-
huvvon.93 Kloasttaropmodaga sirdin stáhta válddi vuollái mielddis buvttii 
girku ekonomalaš, politihkalaš ja ekonomalaš iehčanasvuođa hedjoneami 
ja cára ráddjetmeahttun válddi nannema. Kloastariidda gullevaš Nuorta-
Sámi eatnamat máhcahuvvojedje sámiide jagis 1778 (Ušakov 1997, 58–65, 
118–119; gč. maid Friis 1910, 113; kloasttarinstitušuvnna historjjá birra 
gč. omd. RPC 2000, 380–42494), muhto ekonomalaš ovdáneapmi Nuorta-
Sámis, ođđaássan ja vearuheapmi ledje sivvan dasa ahte sámit eai šat 
goassege šaddan iežaset eatnamiid oktoráđđejeaddjin.95

Teologalaš oahppu ja čálalaš dieđuid vátni
Kristtalašvuođa leavvama álggus, 900-logu rájes gitta 1700–1800-loguid 
rádjái ruošša ortodoksa báhpaid ja erenoamážit muŋkkaid oahppu lei 
viehka vuollegis dásis (Preobraženskij 1988, 136; Kartašev 1993: 1, 210). 
1400–1500-loguin kloastariid vuođđudeddjiid gaskkas ledje ain olbmot 
geat eai máhttán lohkat (Ključevskij (1871) 1968, 371). Sivvan lei ee. 
teologalaš oahppolágádusaid váili ja maiddái dat ahte gaskaáigge Ruošša 
kloastariin lohkan ja skuvlavázzin ii lean muŋkkaid geatnegasvuohta.96 
Ortodoksa miššunbargiid ja maŋŋá báhpaid váilevaš oahppu lei okta 
sivva dasa ahte nuortasámiid eamioskkoldagas leat hui unnán čálalaččat 
dokumenterejuvvon dieđut.
 1700-logu rádjái suohkanbáhppa válljejuvvui searvegotti válggain, ja 
evttohasa oahpus ii leamaš olus mihkkige mearkkašumiid virgáibidjamis. 
93  Peäccam-kloasttar lei ásahuvvon ođđasit Arhangelska bismagotti mearrádusa bokte 1882 (gč. 
Korol’kov 1908, 32–54).
94  Sierra kloastariid doaimma birra, ee. Nuorta-Sámis, gč. omd. Pečengskij monastyr’ 1892; KIOAJ 
1896; KIOMAJ 1902; Korol’kov 1908; Makarij 1878 a; 1878 á; 1879; Trudy 1998.
95  Kloastarat ja nuortasámiid vuoigatvuođat bivdui, gč. Storå 1993, 51–76.
96  Oarje Girkus muŋkkaid oahppu ja girjeviisodat lei kloasttarnjuolggadusaid mielde gáibádussan 
(gč. Kartašev 1993: 1, 237).

áiggi mielde sierranas báhppaseahtu hábmejuvvui, ja 1700-logu rájes 
báhp pastáhtusa sáhtii árbet97 ja teologalaš oahppu deattuhuvvogođii.98 
Vuost taš teologalaš oahppolágádusat ledje vuođđuduvvon jo 1600-logus 
Ruošša stuorámus gávpogiidda (Kiev ja Moskva). 1706 Novgorodii 
vuođđu  duvvui báhppaskuvla mas lei viiddis humaniora oahppu, muhto 
easka Biehtár I nuppástusaid áigge 1721 rájes báhpaid teologalaš oahppu 
šat tai bákkolažžan. Arhangelska teologalaš allaskuvla vuođđuduvvui 
1729 Holmogory-gávpogii ja 1771 sirdojuvvui Arhangelskii, gos skuvle-
juv vojedje báhpat davviguovllu várás (gč. AJV 1893: 20). 1808 Ruošša 
oahpa husreformma geažil báhppaoahppu juhkkojuvvui golmma dássái, 
nama lassii báhppaskuvllaide, teologalaš allaskuvllaide ja akademiaide.99 
 1800-logu loahpageahčen allaoahppan báhpat doaibmagohte sámiid 
gask kas. Eanaš báhpat gazze oahpu Arhangelska teologalaš allaskuvllas, 
gos oahppu sáhtii bistit gitta 14 jagi. Boahttevaš báhpat ohppe allaskuvllas 
ipmilbálvalusaid hámi, sisdoalu ja doahpagiid, filosofiija ja ortodoksa 
teologiija (gč. AJV 1893: 20), muhto vieris gielaid eai gal lohkan. Oahppan 
báh pat sáddejuvvojedje sierra davvičearddaid gaskii almmá báikkálaš giela 
dov damuša haga. Máŋga Nuorta-Sámis doaibman čuvgejuvvon báhpa 
1800-logus oahpahalle ieža báikkálaš sámesuopmaniid, barge skuvla-
oahpa headdjin, čálle dáid guovlluid etnográfalaš govvádusaid ja jorgaledje 
vuoiŋŋa laš girjjálašvuođa ruoššagielas báikkálaš sámesuopmaniidda aŋkke 
muhtin searvegottiin (omd. Paaččjokk-, Njuõ’ttjäu’rr- ja Lujaavv’r-guovl-
luin). Dán olis čálalaš dieđut nuortasámiid vuoiŋŋalaš kultuvrras ledje 
čoagganišgoahtán 1800-logu loahpageahčen, mihá maŋŋeleappos skan-
di náva miššungovvádusaid ektui. Girkoskuvllat álge vuođđuduvvot 
1880-rájes. Sámegiela máhtu ja sámegielat skuvlaoahpahusa dárbu deattu-
huv vo gođii 1890-logus. Arhangelska ja Holmogory árkabisma Nikanor 
doarj jui doaibmaáigodagastis (1893–96) Nuorta-Sámis doaibman báhpaid 
vig ga mušaid sámegiela geavahit skuvlaoahpahusas (AJV 1893: 20, 517). 
Nikanor ávžžuhii ja doarjjui vuoiŋŋalaš girjjálašvuođa jorgaleami sáme-
gillii ja eará gielaide, man nammii ásahii sierra lávdegotti (AJV 1894: 
17).100 Vuosttaš almmuhus dán prošeavtta olis lei Matteusa evangeliuma 

97  Báhppastáhtusa árben heaittihuvvui lága bokte 1869.
98  Historjjálaš geahčastaga báhppaseađu ohppui gč. Hristianstvo 1993, 498–505.
99  Dát ortnet bisttii gitta 1917 revolušuvnna rádjái.
100  Lávdegoddi ásahuvvui Ruošša ortodoksa miššunsearvvi (vuođđuduvvon Moskvai 1870) Ar-

jorgalus nuortalašgiela Paaččjokk-suopmanii (ščekoldin 1884).
 Cára Aleksandr III áigge (1881–94) ođđa čearddalaš ja skuvlenpolitihka 
olis ortodoksa miššundoaibma lei aktiviserejuvvon, muhto sámit eai lean 
šat dán miššuvnna guovddážis. Ođđa miššundoaibma lei juhkkojuvvon 
olg gul das ja siskkáldas oassái. Olgguldas miššuvnna ul bmi lin lei eahpe-
kristtalaš čearddaid jorgaleapmi ortodoksa oskui, ja sisk káldas miš šuvn-
na váldočuozáhahkan šadde boaresoskkolaččat101 ja sier rasearvvit (Preo-
bra ženskij 1988, 160). Ruošša iešdovddu nannen pro seas sa oktavuođas 
1800-logu mielde ortodoksalašvuohta deattu huvvo gođii ruoššalaš kultuvrra 
vuođ đun, ja Ruošša viggagođii starggasmahttit orto dok salašvuođa ja 
ruoššalaš kultuvrra váikkuhusa buot Ruošša keaisár riikii gullevaš čeard-
daid badjel (Glavatskaya 1999 á, 31). 1800-logus álgga huv vuige ruoššai-
duht tima garraseamos áigodat, mii joatkašuvai 1917 revo lu šuvnna maŋŋá 
ja čuozai sámiide garrasit.

Nuortasámit ođđa áiggis Sovjetlihtus ja Suomas
Dakkaviđe revolušuvnna maŋŋá ortodoksa girku sirrejuvvui stáhtas lága 
bokte; girkut giddejuvvogohte 1920-logu mielde. 1930–40-loguin lei garra 
ráŋggáš tuspolitihkka sihke ortodoksa oskkoldaga ja sierra čearddalaš osk-
kol dagaid vuostá. 1960-logus Sovjetlihttu čavgii ođđasit politihka oskkol-
dagaid vuostá (Glavatskaya 1999 á, 32). Ateismii ja ruošša kultuvrii 
vuođđu duvvan ođđa bákkolaš oahppoortnet, mas «kommunismma hukse-
jeaddji» morála ja kollektiiva árvvut deattuhuvvojedje, váldojuvvui atnui 
1920-logu rájes. Máŋgga sámebuolvva mánát 1930–80 leat bajásgesson 
ja oahpahuvvon internáhtain. Dán áigodagas Sovjetlihtu oahppoortnega 
mielde bajásšaddan sámi nuoraid dieđut ja máhtut ortodoksalašvuođas 

hangelska lávdegotti oktavuhtii (AJV 1894: 17). Nikanor ávžžuhii 1893 bismagotti girkohearráid ja 
kloasttarbargiid čálligoahtit bismagotti historjjá ja sáddet dan lávdegoddái (Arhangelskij Jeparhial’nyj 
Cerkovno-Arheologičeskij Komitet, Arhangelska bismagotti girkoarkeologalaš lávdegoddi), man olis 
bismagotti historjá lei almmustuvvan (KIOAJ 1896; KIOMAJ 1902).
101  Eai leat dieđut das ahte nuortasámiid gaskkas livčče boaresoskkolaččat (oskkolaččaid joavkkut ja 
muhtin girkut, mat eai leat dohkkehan 1600-logu Ruošša girkoreformma ja leat šaddan opposišuvdnan 
stáhtagirkui). Goittotge 1670–80-loguin boaresoskku doarjjabáikin Guoládatnjárggas doaimmai Gádde-
luovtta kloasttar, gos boares ipmilbálvalusgirjjit seailluhuvvojedje suoli ja gos ođđa girkoreformma 
vuosttildeaddji čállosat čállojuvvojedje ja sáddejuvvojedje miehtá Davvi-Ruošša (Ušakov 1997, 151). 
Máddeleappos, Gárjila guovllus boaresoskkolaččaid guovddážin lei Vyg kloasttar (gč. Pentikäinen & 
Raudalainen 1999, 44).

ja sámi árbevierus ledje viehka ráddjejuvvon dahje jo váilevaččat.102 
1920-logu rájes Sovjetlihtus kollektiviseren, čearddalaš politihka roasut 
(Stalina áigge), davviguovllu industrialiseren (ee. ruvkedoaimmat ja 
mearrabivdu stuorra fatnasiin), militearaguovlluid ásaheapmi, elrávdnje-
buođuid huksen leat čuohcan garrasit nuortasámiid eallinvuohkái. Vaikke 
muhtin nuortasámit jo 1800-logu mielde heaitigohte beallenomáda eallin-
vuogis, de 1917 revolušuvdna, ekonomalaš nuppástusat 1920-logus ja 
Sovjet lihtu čearddalaš politihkka cagge oalát sámi árbevirolaš ealáhus- ja 
servodatstruktuvrra ovdáneami. 
 1930- ja 1960-loguid bággofárrema geažil Sovjetlihtu sámit gárte 
guođ đit árbevirolaš orrunguovlluideaset ja fárrehuvvojedje stuorát báik-
kii de, ee. Lujaavv’r-gillái. Bággofárrema geažil máŋga sámesuopmana ja 
báik ká laš árbevieru leat jávkan, go sámit sirrejuvvojedje sin árbevirolaš 
luonddu-, kultuvrralaš- ja giellabirrasis. Njuõ’ttjäu’rr-sámit gárte fárret 
Tuloma-gillái ovttas muhtin Mue’tǩǩ-guovllu nuortalaš bearrašiiguin; eará 
Mue’tǩǩ-guovllu sámit fárrehuvvojedje ee. Titovka-, Zapadnaja Litsa- 
ja Šongui-giliide ovttas muhtin Kiillt-siidda gielddasámi bearrašiiguin. 
Eanaš Kiillt-siidda sámit ledje 1934 sirdojuvvon Čudzjaavv’r-guvlui, 
mas sii 1960-logus fárrehuvvojedje Lujaavv’r-gillái ovttas eará smávit 
báik kiid gielddasámiiguin (ee. Arsjogk- ja Koarrdõgkjogk-guovlluin). 
Lujaavv’r leage dál stuorámus sámegilli, mas nuortasámiid stuorámus 
oassi orru. Lyymbes- ja Jofkyi-siiddaid árbevirolaš guovlluid darjjesámit 
fár re huvvojedje Jokaŋga-gillái. Eanaš Kintuš-siidda darjjesámit fárrejedje 
Čalmny-Varre-gillái. Ču’kksuâl-siidda áhkkilsámit fárrehuvvojedje Oaver-
jávr ri davvenuorta- ja nuortagáddái, A’kkel- ja Sââ’rvesjäu’rr-siiddaid árbe-
virolaš guovlluid áhkkilsámit fas Jona-gillái.103 Tuloma (Tuallam), Titovka 
(Vaales’luuhht), Zapadnaja Litsa (Laččvuõnn), Šongui, Babino (A’kkel), 
Jona (Juonn) ja Jokaŋga (Jofkyi) leat giliid ruoššagiel namahusat (ruođuid 
siste sámegielat vástideaddji namahusat), mat leat sajáiduvvan giella geava-
heapmái ja kárttaide; daid ruoššagiel namahusaid geavahan ođđa áiggi 
gáldodieđuid oktavuođas.
102  Glavatskaya gohčoda dán proseassa oskkoldatmolsuma sierra dássin, mas leat su mielas guokte 
vejolaš málle: nuppe dáfus lea oskkoldaga hedjoneapmi almmá eará oskkoldaga dohkkeheami haga, 
nuppe dáfus fas oskkoldaga massin. Dáid oskkoldatmolsuma málliid Glavatskaya (1999 á, 32–33) 
oaidná máŋgga čeardda vuoiŋŋalaš eallimis Sovjetlihtu áigge.
103  Fárrehemiid birra gč. omd. Kert 1969; Kiselev & Kiseleva (1979) 1987, 31–34; Larsson-Kalvemo 
[1995]; Ruotsala 2002; Pennanen 2000.

 Nuortalaččat, geat fárrejedje sođiid ja rádjageassima geažil Suoma 
beallái 1930–40-loguin ásaiduvve čuovvovaččat: Suõ’nn’jel-siidda sámit 
ásai duvve Čeavetjávrri ja Njauddâm-joga lahkosii, Paaččjokk- ja Peäccam-
siid daid sámit ásaiduvve Anárjávrri máttabeallái Nellimii (Njeä’l’lem) 
(máŋga jagi bistán evakuerema birra gč. Lehtola 1994). Supmii fárren 
nuorta laččat ožžo vejolašvuođa doalahit iežaset sosiála ortnega, eallit 
muhtin muddui iežaset ealáhusmálle mielde ja čuovvut ortodoksa oskkol-
daga. Ortodoksa girku šattai nuortalaččaide institušuvdnan, mii nannii sin 
identitehta ja kultuvrralaš oktiigullevašvuođa (gč. Porsanger 2004 á, 119; 
Leo 1995).
 Ruošša bealde ortodoksa girku stáhtusa ja váikkuhusa ođđasithuksen 
álggii 1988 Ruošša ortodoksa girku duhátjagi ávvudeami oktavuođas. 
Vuoiŋŋa laš friijavuohta attii Ruošša girkui vejolašvuođa čavget bargguid 
ee. sámiid gaskkas, muhto seammás máŋggat kristtalaš, buddhistalaš ja 
eará vuolggahuslihkadusat, ee. Norgga sámi (luteránalaš) mišuvdna, leat 
boah tán ja doaibmagoahtán Ruošša beale Sámis 1990-logu rájes (gč. 
Sergejeva 2002 á, 114).

Siiddaid namahusat ja gáldodieđuid lokaliseren
Gáldodieđuid lokaliseremis lean geavahan siiddaid sámegiel namahusaid 
1800–1900-loguid dieđuid vuođul (omd. Genetz 1891; T. I. Itkonen 1958: 
2, 965–1038), daningo boarráseabbo dieđut sámegiel namahusain leat ilá 
unnán, ja nuppádassii daningo mu gáldomateriála stuorámus oassi boahtá 
1800–1900-loguid diehtogálduin. Boarráseabbo dieđuid čanan sámi 
árbevirolaš váldojoavkkuide (darjje-, áhkkil-, gieldda- dahje nuorta laš-
sámi), jus gáldus ii leat čujuhus konkrehta siidii dahje báikái.
 Boarráseamos čálalaš dieđut nuortasámi siiddain gávdnojit ruoššalaš 
ášše girjjiin jo 1500-logu loahpageahčen (gč. Harusin 1890, 98–99) ja 
1600-logu čálalaš dokumeanttain (omd. Simonov [1682], gč. maid Kučinskij 
1998 a). Dáin áššegirjjiin leat eanaš siidanamahusat aŋkke ruoššagiel hámiid 
dáfus seammát, go siidanamahusat 1800-logu gálduinge, maid vuođul 
Nickul ráhkadii siiddaid kártta104 (gč. kárta 1). Muhtin siidanamat sáhtte 
leat jávkán (omd. maŋemuš čálalaš máinnašupmi darjjesámi Pyõnne-siid das 

104  Nickula gáldun ledje ee. O. Kihlman, A. Petrelius, A. Genetz.

gávdno 1608–11 sámiid olmmošlogu girjjis, gč. Harusin 1890, 98, jn.) dahje 
rievdan (omd. Maaziell’k-siidda sadjái šattai Puuljaavv’r-siida 1900-logu 
álggus). Muhtin namat leat fas seilon jahkečuđiid čađa, dakká rat go omd. 
Paaččjokk, Peäccam, Suõ’nn’jel, Njuõ’ttjäu’rr, Mue’tǩǩ, A’kkel, Ču’kksuâl, 
Koarrdõgk, Lujaavv’r ja Jofkyi (gč. Harusin 1890, 98, jn.). Dát čájeha 
nuorta sámi siidavuogádaga gorálaš bissovaš luonddu. 1600–1700-loguid 
čála laš gálduin máinnašuvvon siiddaid ráját eai vealttakeahttá leat leamaš 
seam mát go 1800-logu siiddaid kárttas, muhto go dieđut boarráseabbo áigo-
dagain váilot, de válddán vuođđun árbevirolaš siida eatnamiid gorálaš rájáid, 
nu go dát leat čájehuvvon kárttas 1. 
 Gálduid guorahallamis galgá váldit vuhtii ahte muhtin kránnjásiiddat 
ledje čavga čadnon oktii ee. oktasaš luondduresurssaid geavaheami ja 
náit tos vieruid geažil, nugo omd. A’kkel ja Ču’kksuâl, Sââ’rvesjäu’rr 
ja Njuõ’ttjäu’rr, Suõ’nn’jel ja Njuõ’ttjäu’rr (Sergejeva 2000 b, 11; vrd. 
Tanner 1929, 339, 347–348). Gielddasámi siiddat Arsjogk ja Leijaavv’r 
ledje ovttastuvvon jáhkkimis jo 1600-logus; siiddaid oktasaš namahussan 
lea leamaš ruoššagiel namma Semiostrovje,105 masa máŋga čálalaš gál du 
čuju hit. Geavahan vuollelis Semiostrovje-namahusa gárvin dihtii boastto-
dul komiid, daningo 1800-logu dieđuid vuođul siidda gielddasámi nama-
hus san lei Nurr’t syjjt ‘nuortasiida’, muhto darjjesámi kránnját gohčodedje 
siid da davvesiidan, Vyerjel sijjt.
 Gáldodieđuid spatiála lokaliserema várás lean ráhkadan kodavuogá da-
ga, mii veahkeha ovdanbuktit dieđuid dihto sámejovkui, siidii dahje gillái 
gullevažžan (gč. tabealla 3 ja kártta 1; vrd. kárttain 3, mas leat nuorta sáme-
giel báikenamat, gč. mildosa). Kodavuogádagas lean geavahan romalaš ja 
arábalaš lohkosániid. Romalaš lohkosátni čujuha stuorát sámi guovlluide, 
ja arábalaš lohkosátni čujuha siidii dahje gillái/báikái. Váldoguovlluid 
nummirastinortnet ii čuovo geográfalaš posišuvnnaid nuortin oarjjás 
iige nuppe gežiid. Lean nummirastinortnega bokte viggan ovddimužžan 
čalmmustahttit unnimusat dovddus darjje- ja áhkkilsámi guovlluid, ja dasto 
daid maŋŋá gieldda- ja nuortalašsámi guovlluid, maid birra dutkamis leat 
gorálaččat ollu dieđut. Nummirastinortnega ulbmil lea nappo ovdanbuktit 
gáldomateriálaid unnimus dovddus nuortasámi guovlluid rájes eanemus 

105  Semiostrovje lea ožžon nama čieža sullo mielde Barentsábis Arsjogk ja Leijaavv’r siiddaid riddo-
guovlluin.



127BASSEJOGA ČáHCI

3. HISTORJJáLAš DUOGáš

dovddus guovlluid rádjái. Kodavuogádat lea čuovvovaš (gč. tabealla 3):

Tabealla 3 Dieđuid spatiála lokaliserema kodavuogádat

I  Darjjesámi guovlu
 I:1 Kintuš-siida, ee. Čalmny-Varre
 I:2 Jofkyi-siida, ee. Jokaŋga-gilli
 I:3 Lyymbes-siida
 I:4 Sosnyõffke-siida
II  Áhkkilsámi guovlu
 II:1 Oaver-jávri (Imandra), ee. Ču’kksuâl-siida
 II:2 A’kkel-siida, ee. Babino (A’kkel) ja Jona (Juonn)
 II:3 Sââ’rvesjäu’rr
III  Gielddasámi guovlu
 III:1 Kiillt-siida, ee. Šongui, Tyrr’byr’ ja Čudzjaavv’r
 III:2 Koarrdõgk
 III:3 Lujaavv’r-siida, ee. Umm’pjaavv’r-guovlu
 III:4 Puuljaavv’r-siida (Maaziell’k-siida ovdal 1900-logu álggu)
 III:5 Semiostrovje-siida (Arsjogk ja Leijaavv’r)
IV  Nuortalašsámi guovlu
 IV:1 Paaččjokk-siida
 IV:2 Peäccam-siida
 IV:3 Suõ’nn’jel-siida
 IV:4 Njuõ’ttjäu’rr-siida
 IV:5 Mue’tǩǩ-siida
 IV:6 Njauddâm-siida
V  Eahpečielga siidagullevašvuohta

Kodavuogádat doaibmá buoremusat njálmmálaš gálduid buohta. Čálalaš 
sekundára gáldodieđuid lokaliseren dán kodavuogádaga mielde lea buktán 
váttisvuođaid, eanemustá dan sivas go ovddeš áiggi govvádusat sáhttet 
gokčat máŋga sámi guovllu, siidda, gili jna., dahje ovdanbuktit dieđuid 
oppalaš generaliserejeaddji dásis. Liikká lean viggan gálduid suokkar dala-
dettiinan čatnat dieđuid kodavuogádahkii dallego lei vejolaš. 

Kárta 1 Nuortasámi siiddat 1800-logu gálduid vuođul Nickula (1970, 187) mielde

Kodavuogádaga (tabealla 3) ja siiddaid nummiriid (kártta 1) gaska guoh-
ta:106

I Darjjesámi guovlu
 I:1 Kintuš-siida: kárttas nr. 21 Kintuš
 I:2 Jofkyi-siida: kárttas nr. 9 Jofkyj
 I:3 Lyymbes-siida: kárttas nr. 10 Kuõddemjaavvre
  kárttas nr. 11 Lyymbes
 I:4 Sosnyõffke-siida: kárttas nr. 13 Sosnyõffke
  kárttas nr. 12 Pyõnne
II Áhkkilsámi guovlu
 II:1 Oaver-jávri: kárttas nr. 13 Ču’kksuâl
 II:2 A’kkel-siida: kárttas nr. 17 A’kkel
 II:3 Sââ’rvesjäu’rr-siida: kárttas nr. 16 Sââ’rvesjäu’rr

106  Nákkosgirjji teavstta geavaheami álkidahttima nammii tabealla 3 ja kárta 1 leat biddjon girjji 
mielddusin. 

III Gielddasámi guovlu
 III:1 Kiillt-siida: kárttas nr. 5 Kiillt
 III:2 Koarrdõgk-siida: kárttas nr. 6 Koarrdõgk
 III:3 Lujaavv’r-siida: kárttas nr. 20 Lujaavv’r
 III:4 Puuljaavv’r-siida: kárttas nr. 19 Maaziell’k
 III:5 Semiostrovje-siida: kárttas nr. 7 Leijaavv’r
  kárttas nr. 8 Arsjogk
IV Nuortalašsámi guovlu
 IV:1 Paaččjokk-siida: kárttas nr. 2 Paaččjokk
 IV:2 Peäccam-siida: kárttas nr. 3 Peäccam
 IV:3 Suõ’nn’jel-siida: kárttas nr. 14 Suõ’nn’jel
 IV:4 Njuõ’ttjäu’rr-siida: kárttas nr. 15 Nuõ’ttjäu’rr
 IV:5 Mue’tǩǩ-siida: kárttas nr. 4 Mue’tǩǩ
 IV:6 Njauddâm-siida: kárttas nr. 1 Njauddâm

Galkin-bearaš, Lujaavv’r.

Árbevirolaš sámegiel teavsttat

Min čoarvegárdi lei das lahka. Ná elii met. Go 
giinu das diđoštišgoahtá, muhtin professor 
dahje doavttir go diđoš ta muh tin dološ áššiin, 
de das ii leat mihkki ge. Muhto dakkár olmmoš 
guhte dušši hálla goahtá dahje álgá boagustit, 
de son buohc cái. Jaakko Sverloff «Čuä’rvv-
kä’rdd»(Maaddârää’jji mainnâz 1992, 38)107

Suokkardalan vuollelis árbevirolaš sámi teavsttaid, mat leat leamaš 
1800-logu rájes báddejuvvon, transkriberejuvvon, jorgaluvvon dahje vurke-
juvvon jorgalushámis darjje-, áhkkil-, gieldda- dahje nuortalašsámi guovl-
luin. Bijan eanemustá deattu darjje-, áhkkil- ja gielddasámi materiálaide, 
mat leat leamaš dán rádjái unnán dovdosat dahje goasii dovdameahttumat. 
Lean ráddjen nuortalaš sámi teakstamateriálaid mu mielas deháleamos, 
árvvo leamos ja unnimus dovddus gálduide, dan sivas go nuortalaš njálm-
má laš árbevierru ja oskumušat leat leamaš sámedutkamis gorálaččat bures 
dihto sis ee. Suoma beal dutkiid ánssus, geain lei politihkalaš dili geažil 
vejolaš vuohta 1940-logu rádjái dutkat nuortalaččaid Suoma bealde. 
 Deattuhan daid njálmmálaš diehtogálduid, mat mu mielas leat erenoa-
máš diehto riggát sámi oskumušaid dáfus. Gáldodieđuid riggodaga ja 
geld do lašvuođa árvvoštallan lea eahpitkeahttá gitta dutkanfáttás. Mu gál-
do kritihkalaš suokkardallama ulbmilin lea sajuštit iešguđetge teavstta 
dahje teakstačoakkáldaga konkrehta sámejovkui, áigodahkii ja muita lead-
djái, ja dainna lágiin oahpistit boahtteáiggi dutkiid diehtogálduide, maid 
sáhtášii suokkardallat konkrehta dutkangažaldagaid ektui. Čujuhan daid da 
báikkálaš vuolleárbevieruide dahje kulturváikkuhusaide, maid lea vejo-
laš gáldus gávdnat. Juohke muitaleaddji oktavuođas namuhan eanaš su 
teavsttaid, mat leat dihtosis, vaikke muhtin teavsttat eai soaitte leat miella-
giddevaččat oskkoldatdutkama dáfus. Maŋemuš vuollekapihttalis suokkar-
dalan dakkár teavsttaid, maid báikkálaš gullevašvuohta ii boađe doarvái 
čielgasit ovdan, ja ovdanbuvttán iežan árvalusaid teavsttaid árbevirolaš 
gullevašvuođas daid čujuhusaid (báikenamaid, sániid, olbmuid namaid 
jna.) vuođul, mat leat oažžumis teavsttas. Goittotge dán suokkardallamis in 
107  álgositáhtta: «Mee’st leäi čuä’rvvkä’rdd tä’st ââlda. Tõ’st jie’liim. Ku ǩii-ne teâđstââll tõ’st, 
nåkam professor – le’be dåhttarooumaž, teâđstââll nåkan vuä’mm aa’ššid, tõ’st i’lla ni mii. A takai 
ooumaž ku puästtad särnškuätt le’be älgg påǥsted, son puâccai.» (Maaddârää’jji mainnâz 1992, 38)

sáhte vuodjut juohke áidna teavstta detáljaguorahallamii ja leange rád djen 
suokkardallama oppalaš fuopmášumiide, mat sáhttet leat ávkin viidá set 
guorahallamiidda. Muhtin vuollelis guorahallojuvvon álgoteavsttat dahje 
giehtačállosat sáhttet leat jávkosis dahje eai leat leamaš fidnemis geavat-
laš sivaid geažil; dakkár gálduid oktavuođas čujuhan vurkensajiide, jus 
dakkárat leat dihtosis, dahje máinnašan dieđuid, maid vehkiin sáhtášii 
álgogálduid luottaid guorrat.
 Teavsttat leat sirrejuvvon čuovvovaččat: sámejoavkku, siidda dahje 
orrun saji mielde, ja daid siskkobealde muitaleddjiid mielde (nuortasámegiel 
báike namaid gč. kárttas 3, davvisámegiel báikenamaid gč. kárttas 2, gč. 
maid báikenamaid listtuid). áiggi dáfus diehtoaddit leat maŋŋálaga, jagi 
dahje áigodaga mielde, goas teavsttat leat vurkejuvvon; seammá vurkenjagi 
diehto addit leat sajuštuvvon alfabehtalaš ortnegii. Veahkkeneavvun leat 
tabeallat, main primára ja sekundára gáldut leat vuogáidahtton spatiála 
ja temporála distribušuvnna, muitaleddjiid ja vurkejeddjiid mielde (gč. 
tabeal laid listtu). 
 Sámi diehtoaddit leat teavsttas nummiraston romalaš ja arábalaš 
lohko sániiguin seammá prinsihpa mielde go dieđuid spatiála lokali se-
re ma kodavuogádatge (gč. tabealla 3). Diehtoaddi nummira romalaš 
lohko sátni čujuha sámejovkui čuovvovaččat: I = darjjesámi, II = áhkkil-
sámi, III = gielddasámi ja IV = nuortalaš sámi; V-lohkosáni vuol de leat 
namahis informánttat dahje dakkár diehtoaddit, geaid siida gulle vašvuohta 
lea eahpečielggas. Vuosttas arábalaš lohkosátni čuju ha siidii dahje gil-
lái iešguđetge sámeguovllu siskkobealde, omd. darjje sáme guovllu sisk-
kobealde 1 = Kintuš, 2 = Jofkyi, 3 = Lyymbes ja 4 = Sosnyõffke; báike-
namaid siida-appellatiiva čujuha árbevirolaš siidii dahje siida eatna miidda. 
Koda nummira nubbi arábalaš lohkosátni čujuha muita leaddjái, omd. Nr. 
I:1:4 lea darjjesámi Kintuš-siidda diehtoaddi num mir 4. Diehtoaddi nummir 
čatná váldoteavstta ja tabeallaid oktii ja doaibmá čuju hussan váldoteavstta 
siskko bealde. Tabeallas 13 (gč. mildosa) diehto addit leat juhkkojuvvon 
njealji váldosámeguovllu mielde ja daid siskko beal de nummiriid mielde. 
Dát tabealla addá dieđuid diehtoaddi duogá žis, báddema áiggis, báikkis, 
kon teavsttas ja vurkejeaddjis, teavsttaid kvali tehtas (makkár gillii lei 

muita luvvon, leago álgoteaksta, jorgalus, refe ráhtta jna.), dálá vurkensajis 
ja/dahje publikašuvnnas. Diehtoaddiid ovdan buktimis, sihke tabeallas 13 
ja primára gálduid váldoteavsttas, olbmo ovda namma boahtá vuosttasin 
diehto addi nummira maŋŋá, ja dasto čállo áhči namma (ruoššalaš namma-
vier ru, mii lea geavahuvvon eanaš čálalaš gál duin), goargu, gohčo dan nam-
ma (jus dakkáraš lea) ja sámenamma, jus dát spiehkasta virggálaš namas. 
 Dán rádjái dieđamáilmmis lea leamaš dáhpi sámi árbevieru ovdan bukti-
mis čujuhit dan dieđaolbmo dahje čálli nammii, gii dieđuid lea háhkan dahje 
vurken. Lean spiehkastan dán árbevierus ja vuoruhan sámi diehtoaddiid, 
muhto lean čohkken dieđuid vurkejeddjiid birra tabellii ja vuogáidahttán 
daid alfabehtalaš ortnega mielde (tabealla 14, gč. mildosa); dán tabealla 
ulbmil lea čatnat ovddeš áiggi vuogi ođđa áiggi álgoálbmotmetodologiijaid 
gáibá dusaiguin oktii nu ahte lohkki sáhttá dárbbu mielde gávdnat gáldo-
dieđuid vurkejeaddji nama mielde. Diehtoaddiid nummiriid bokte oažžu 
okta vuođa diehtoaddiid tabellii ja váldotekstii. Vurkejeaddjit-tabealla 
sisttis doallá oanehis dieđuid vurkejeddjiid ámmát- ja fágaduogážis, vurken-
barggu áiggis, báikkis ja ulbmilis, diehtoaddiin, materiála dálá vurkensajis 
dahje publikašuvnnas. 

I Darjjesámi guovlu
Kintuš-siida, ee. Čalmny-Varre (Nr. I:1)
Čalmny-Varre-gilis báddejuvvon materiála ii leat nu boaris. Boarráseamos 
gál dut leat 1950-logus, muhto muitaleddjiid gaskkas ledje sihke vuoras 
ja nuorra olbmot. Dát addá dutkái áigeperspektiivva 1800-logu loah-
pas 1900-logu lohppii (vrd. jorgalusveršuvnnaiguin Kintuš-siiddas 
1920–60-loguin).

Nr. I:1:1
Tatjana Filipovna Danilova (r. 1887) muitalii 1955 ee. máidnasa, mas 
nuorta sámi máinnasárbevierus dovddus aadz-oruhis (vástida áhčešeani 
davvi sámi árbevierus) lea vampyra doaibma (Kert 1961, 171–179). Vurke-
jeaddjin lei nuorra Čalmny-Varre sámenisu Oktjabrina Vladimirovna 
Matrjohina (gč. maŋŋelis Voronova),108 guhte lei veahkkebargin nuorta-
108  Nuortasámi kulturhistorjjá mearkkašahtti olmmoš, vuosttas darjjesámi diktačálli, dovddus namas 
Oktjabrina (Biina) Voronova (6.10.1934 – 16.6.1990). 

sáme gielaid dutkanprošeavttas, man Sovjetlihtu dieđaakademia Gárjila 
osso daga Giela, girjjálašvuođa ja historjjá instituhta (Institut jazyka, 
litera tury i istorii Karel’skogo filiala Akademii Nauk SSSR, gč. dobbelis 
IJALI)109 bargi professor Georgij Kert jođihii 1954–65. álgoteavsttat leat 
IJALI jietnaarkiivvas, Petrosavodsk-gávpogis.

Nr. I:1:2
Tamara Vladimirovna Matrjohina muitalii 25-jahkásažžan 1965 iežas 
guovllu máidnasiid; vurkejeaddjin lei uŋgáralaš gielladutki Lázsló Szabó 
Petrosavodsk-gávpogis. Matrjohina lei Čalmny-Varres eret, muhto lei 
bajásšaddan Lujaavv’r-gili internáhtas, gos duon áigge orro máŋgga heaitti-
huv von sámegili ássi ja badjeolbmo mánát, ja gos kultur- ja giellabiras lei 
hui girjái. Matrjohina logai Leningrada pedagogalaš Hertsen-allaskuvllas 
ja lei maŋŋá veahkkebargin darjjesámegiela dutkanprošeavttas Sovjetlihtu 
dieđa akademia Gárjila juhkosa Gielladutkama ossodagas (rš. Sektor 
jazyko vedenija Karel’skogo filiala Akademii Nauk) Petrosavodsk-gávpogis. 
Szabó čálii čieža teavstta Čalmny-Varre suopmanii; miellagidde važ žan 
sáhttá leat ainjuo teaksta beaivvi bártni birra (Szabó 1968, 46–55; lean 
heive han dán teavstta davvisámegillii, gč. Min njálmmálaš árbe vierru 
2004, 34–39). Muđui Matrjohina teavsttain boahtá ovdan sámi njálm-
málaš árbevieru dilli 1960-logus nuorat sámebuolvva oainnus ja muittu 
mielde. Vaikke giela dáfus teavsttain leat muhtin veardde ruošša loatna-
sánit, de árbevieru dáfus Matrjohina ii oro leat báidnašuvvan ruošša laš 
muita lanárbevirrui, muhto baicce bisui dovdoseamos muitalus- ja máinnas-
fáttáid siskkobealde. Materiála geavaheapmi gáibida báikkálaš árbevieruid 
buori dovdomuša, man vuođul sáhttá veardádallat ovddit ja maŋit áiggi 
árbe vieruid. Szabó (1967, 132–152; 1968, 32–57) almmustahtii teavsttaid 
roavva transkripšuvnnas duiskkagiel jorgalusaiguin.

Jofkyi-siida, ee. Jokaŋga (Nr. I:2)
Nr. I:2:1–2
Jofkyi-guovllus lea vurkejuvvon gorálaččat ollu darjjesámi materiála, 
mii gokčá áigodaga 1800-logu álggogeahčen 1900-logu loahpageahčái. 

109  Dálá áigge Institut jazyka, literatury i istorii Karel’skogo naučnogo centra Rossijskoj Akademii 
Nauk, Petrosavodsk, Gárjil.

Giđđat 1856 guokte darjjesápmelačča, geaid namat eai leat dihtosis (Nr. 
I:2:1–2) ledje Suoma dieđaolbmo ja gielladutki D. E. D. Europæusa 
(1820–1884) giellainformántan Jofkyi-sámesuopmanis. Darjjesámit ledje 
eret (dahje orro) Svjatoi nos-guovllus, mii gulai Jofkyi-siidda eatna miid da 
Jiekŋameara rittus, gielddasámi Semiostrovje-siidda lahkosiin. Europæus, 
guhte finai Guoládatnjárgga máttanuortaosiin Ruošša Keisarlaš geo-
gráfalaš searvvi (RGO) mátkedoarjagiin čoaggimin nuortasámi giella-
čájánasaid, báikenamaid ja guovllu ovdahistorjjá dutkama várás, jeara halai 
darjjesámiin Kusomen’-gilis Vilgesmeara rittus, gos informántta-guovttos 
jáhkkimis leigga fitnamin gávppašanmátkkis. Europæus máhtii bures 
ruoššagiela, muhto čálii 20 álbmotmuitalusa darjjesámegillii lingvist ta laš 
transkripšuvnnas. Teavsttat eai leat almmustuvvan Europæusa eallin áigge, 
earret guokte darjjesámi čuđđemáidnasa maid J. Friis geavahii máinnas-
čoak káldagastis (1871 á, 112–117) dárogillii.110 1930-logus T. I. Itkonen 
gávnnai Europæusa giehtačállosa Lapska ord och sagor (Sámi sánit ja 
muita lusat) Suoma-ugralaš searvvi arkiivvas Helssegis, divodii roavva 
trans kripšuvnna ja almmustahtii teavsttaid suomagiel jorgalusaiguin (T. I. 
Itkonen (1931) 1981, 281–323). Miellagiddevažžan sáhttet leat ee. teavsttat 
aadz birra (T. I. Itkonen (1931) 1981, 285–287) ja olbmo birra, guhte lei 
noiddohallan guovžan (T. I. Itkonen (1931) 1981, 297–301).

Nr. I:2:3
Suoma gielladutki Arvid Genetz vurkii 1876 golbma muitalusa darjje sáme-
gillii Jofkyi-guovllu anonyma darjjesámiin. Iežas áiggi lingvisttalaš árbe-
vieru mielde Genetz ii leat almmuhan diehtoaddiidis namaid, iige leat buorre 
diehtit galle muitaleaddji ledje. Genetz orui jahkebeale Guoládatnjárggas, 
dutkkai nuortasámi gielaid ja čokkii giellačájánasaid; beali dutkanmátkkistis 
son anii darjjesámegiela (Genetz 1891) ja darjjesámi árbevieruid (Genetz 
1877–78) dutkamii. Dán bargui sus ledje buorit eavttut, namalassii ruošša- 
ja máŋgga suoma-ugralaš giela máhttu. Genetz almmustahtii golbma 
teavstta Jofkyi-suopmana giellačájánassan oktageardásaš transkripšuvnnas 
uŋgáragiel (Genetz 1879–84) ja duiskkagiel jorgalusaiguin (Genetz 1891, 
110  Europæus doalahii oktavuođa J. Friisain, gean hásttii fárrui Guoládahkii, muhto Friis ii sáhttán 
dalle searvat mátkái. Easka 1867 vulggii Friis Nuorta-Sápmái, su mátkeguoibmin lei norgalaš dutki 
L. K. Daa. Lea navdimis ahte Europæus movttiidahtii Friisa dán mátkái (gč. D. E. D. Europæus 1988, 
224; Friisa birra gč. sekundára gálduid buohta). 

239–244). Goddemáinnas sáhttá leat miellagiddevaš Meantaš-myhta 
dutkái (Genetz 1891, 241–242), muhto teaksta orru leamen oaniduvvon 
dahje iešdáhtolaččat oktageardánin dahkkon, mii sáhttá leat mearkan dasa 
ahte Genetz doaimmahii ja oanidii teavstta dahje čálii dán muittu mielde 
sámegillii, dahje ahte su informánttat ledje iešdáhtus muitalan sutnje hui 
oanehaččat.

Nr. I:2:4
Ustinja Pavlovna Tarunova (r. 1899) muitalii 11 máinnas- ja muitalusteavstta 
1955 Jokaŋga-gilis, gos son lei riegádan, muhto son orui guhká Lyymbes-
gilis. Son adnojuvvui iežas ássanguovllus čeahpes máinnasteaddjin. Su 
teavsttat eai leat čadnon njuolga sámi oskumušaide, muhto terminologiija 
ja árbevirolaš geavadiid dáfus teavsttat sáhttet leat miellagiddevaččat; 
goittot ge teavsttain lea čalbmáičuohcci gárjillaš ja ruoššalaš váikkuhus, 
mii gáibida dutkis dáid árbevieruid dovdamuša. Vurkejeaddjin lei suoma-
ugralaš gielaid dutki V. V. Senkevič-Gudkova. Čieža teavstta leat almmus-
tuvvan roavva suoma-ugralaš (fonehtalaš) transkripšuvnnas ruošša giel 
jorgalusaiguin (Kert 1961, 188–214), njealje teavstta leat almmus tuvvan 
transkripšuvnnas esttegiela jorgalusaiguin, jorgaleaddjin lei K. Kont 
(Senkevič-Gudkova 1960). Senkevič-Gudkova čilgehusat teavsttaid sis-
doalu hárrái leat máinnašan veara (gč. juolgenohtaid). Tarunova birra gč. 
maiddái jorgalusveršuvnnaid buohta.

Nr. I:2:5
Olga Lasarevna Danilova (r. 1907) lei Senkevič-Gudkova nubbi infor-
mán ta Jokaŋga-gilis 1955 ja muitalii aadz-máidnasa (vrd. aadz suolá-
da bárdnemáná) (Kert 1961, 212–214). álgoteavsttat leat IJALI jietna-
arkiivvas.

Nr. I:2:6
Marija Ivanovna Matrjohina (r. 1900 Jokaŋga-gilis) lei darjjesámi árbe-
vieruid ja meanuid áššedovdi.111 Son muitalii 1960 Jokaŋga-gilis sámi 
árbe virolaš náittosvieruid birra hui vuđolaččat; son muitalii maid miehtá 
Nuorta-Sámi dovddus máidnasa gáranasain, njuorjjuin ja gottiin náitalan 
111  Son lea jáhkkimis seammá olmmoš go diehtoaddi Nr. I:3:3.

oappáid birra (Kert & Zaikov 1988, 79–99, 162–174; dán máidnasis 
lea navdimis oktavuohta Meantaš-myhtii, gč. Sergejeva 1994; [1997], 
152–161; Ernits 1999; 2000). Vurkejeaddjin lei G. Kert, veahkkebargin lei 
T. V. Matrjohina (Nr. I:1:2) guhte transkriberii ja jorgalii teavsttaid ruošša-
gillii, dárkkisteaddjin lei O. V. Voronova. Originála jietnabáttit seaillu-
huvvojit IJALI jietnaarkiivvas (Kert & Zaikov 1988, 6–7). 
 Máŋga Jofkyi-guovllu sápmelačča ledje 1960-logus informántan sáme-
giela dutkanprošeavtta olis, man esttelaš gielladutki Karl Kont, Tallinna 
Giela ja girjjálašvuođa instituhta bargi (gč. maŋŋelis EKI),112 čađahii 
1960, 1962–63 ja 1966–67, eanaš Jokaŋga-gilis. Lagabui 60 diimmu 
báddečoakkáldat, mas leat darjjesámi (ja muhtin muddui gielddasámi) 
máidnasat, muitalusat, luođit ja jearahallamat, seailluhuvvojit EKI jietna-
arkiivvas Tallinnas, mas báttit leat ordnejuvvon suopmana mielde (darjje- 
ja gielddasámi) ja suopmana siskkobealde diehtoaddiid namaid oanádusaid 
mielde. Diehtoaddiid listu oanehis duogášdieđuiguin lea EKI arkiivva 
katalogas. Diehtoaddiid gaskkas ledje ee. Nikolaj Prokopievič Danilov (Nr. 
I:2:7; r. 1903 Jokaŋga-gilis; arkiivaoanádus [Teri, DN]), Mihail Timofeevič 
Koivin (Nr. I:2:8; r. 1922 Jokaŋga-gilis, [Teri, KM]), Timofej Jakovlevič 
Koivin (Nr. I:2:9; r. 1887, Ivanovka-gilis, [Teri, KT], vejolaččat son lea 
Kintuš-siiddas eret) ja Grigorij Jevdokimovič Kuroptev (Nr. I:2:10; r. 1924 
Jokaŋga-gilis, [Teri, KG]). Dáid diehtoaddiid máinnas- ja muitalusteavsttat 
leat valjis. In sáhte dán materiála kvalitehta árvvoštallat, go in leat beassan 
dan geahčadit (berošteaddji gávdná lassedieđuid maiddái Diehtoaddit-
tabeallas 13). Lean maiddái guođđán dán guorahallama olggobeallái 
muh tin 1960-logus báddejuvvon darjjesámi diehtoaddiid, geat muitaledje 
ovttas kas teavsttaid dahje levdejedje ovttaskas luđiid (lassedieđuid gávdná 
EKI arkiivva katalogas).
 Ruovttueatnan gielaid dutkanguovddáža (Kotimaisten kielten tutkimus-
kes kus, KOTUS) jietnaarkiivvas Helssegis seailluhuvvojit darjjesámi giella-
čájá nasat, maid Mikko Korhonen báddii 1975 Murmánskas. Korhonenas 
ledje moadde diehtoaddi Jokaŋga- ja Čalmny-Varre-giliin eret; in leat 
šaddan oahpásnuvvat materiála sisdollui (gč. 12419–12421, 12424–12425/
Lp, KOTUS). 

112  1947–96 instituhtta gohčoduvvui Keele ja Kirjanduse Instituudi (Giela ja girjjálašvuođa insti-
tuhtta), dálá áigge Eesti Keele Instituut, EKI (Esttelaš giela instituhtta). 

Lyymbes-siida (Nr. I:3)
Lyymbes-guovllu árbevieru boarráseamos gáldut leat 1800-logu loahpa 
rájes. Guovllu njálmmálaš árbevierru lea eanemusat dokumenterejuvvon 
1960-logus.

Nr. I:3:1
Arvid Genetz čálii 1876 Lyymbes-guovllu anonyma informánttaid vuođul 
(Nr. I:3:1) ovcci teavstta darjjesámegillii, main miellagiddevažžan sáhttet 
leat ainjuo moadde teavstta aac (vrd. aadz) birra (Genetz 1891, 235–237), 
muhto teavsttat leat hui oanehaččat, oktageardásaš giella oažžu lohkki 
navdit ahte teavsttat leat čállon eahpenjuolga muittu mielde. Vurkema báiki 
ii leat dihtosis.

Nr. I:3:2
Jelisaveta Aleksandrovna Gorbuntsova (r. 1907 Lyymbes-gilis) lea Lyymbes-
guovllu árbevieru áššedovdi, gean dieđut leat bures dokumenterejuvvon. 
Son orui eallinagi Jokaŋga-gilis ja adnojuvvui gili ássiid gaskkas erenoamáš 
čeahpes máinnasteaddjin. Su gullevašvuohta Lyymbes-guvlui ja eallin 
Jofkyi-guovllus fertejit vuhtii váldojuvvot daid materiálaid guorahallamis. 
K. Kont geavahii J. A. Gorbuntsova 1960-logus váldodiehtoaddin. Kont 
báddii Jokaŋga-gilis 1960 ja 1963 lagabui guhtta diimmu jietnabáttiid, 
main leat árbevirolaš máidnasat, luođit, duohtamuitalusat, diiddat jna. 
Teavsttat beaivvi, beaivvi bártni (vrd. Min njálmmálaš árbevierru 2004, 
19–39) ja guovssahasaid birra sáhttet geavahuvvot eahpenjuolga gáldun 
sámi kosmologiijas. Muđuid eanaš Gorbuntsova teavsttain leat sámegiela ja 
darjjesámi árbevieru diehtogáldun. Goittotge teavsttaid gaskkas leat muhtin 
veardde ruošša árbevirrui gullevaš muitalusat ja máidnasat. Muitalandáiddus 
ja njuovžilis gielas geažil Gorbuntsova bovdejuvvui Tallinnai 1963, 
gos son muitalii báddái eambbo muitalusaid ja máidnasiid. Goittotge 
Tallinna materiálas, man báddema ulbmilin lei čielgasit giellačájánasaid 
vurken, leat ollu geardduheamit ja seammá muitalusaid máŋga variántta 
iešguđetlágan lasáhusaiguin. Báttit seailluhuvvojit EKI jietnaarkiivvas 
Tallinnas (jietnabáttiid koda jietnaarkiivvas lea [Teri, GJ]). Báddema 
maŋŋá dát árvvolaš ja viiddis materiála ii leat leat transkriberejuvvon 
iige almmustuvvan. Barggadettiin EKI arkiivvas 1990-logu álgogeahčen 

fidnejin Karl Kontas lobi máŋget muhtin darjjesámi jietnabáttiid ja geavahit 
daid dutkamušastan. Maiddái Kert báddii J. A. Gorbuntsovas moadde 
teavstta, maid almmustahtii transkripšuvnnas ruoššagiel jorgalusain (Kert 
& Zaikov 1988, 100–109, 175–181); ainjuo taall-teaksta (vrd. stállu) sáhttá 
leat beroštahtti (Kert & Zaikov 1988, 100–102, 175–176).

Nr. I:3:3
Lyymbes-suopmana eará diehtoaddi lei ee. Marija Ivanovna Matrjohina 
(r. 1903 Lyymbes-gilis). Kont báddii lagabui diimmu muitalusaid, maid 
Marija Ivanovna máinnastii (arkiivaoanádus [Teri, MM]). Lea jáhkkimis 
seammá olmmoš go diehtoaddi Nr. I:2:6. 

Nr. I:3:4
Marija Ivanovna Danilova (r. 1908 Lyymbes-gilis), fárrii Jokaŋga-gillái 
1945:s. Doppe son muitalii 1960:s máidnasiid ja duohtamuitalusaid 
lagabui beannotdiimmu jietnabáddái, maid Kont ja Kert báddiiga 
ovttasbarggus (EKI, arkiivaoanádus [Teri, DM]) ja mat leat almmutkeahttá. 
1988:s almmustuvvan darjjesámi teakstačoakkáldagas (Kert & Zaikov 
1988), leat teavsttat, maid Marija Ivanovna Danilova muitalii, muhto 
teakstačoakkáldaga dieđut muitaleaddji riegádanáiggis ja -báikkis (r. 1903 
Jokaŋga-gilis) spiehkastit EKI arkiivadieđuin. Suopmana guorahallan ja 
báddejuvvon teavsttaid veardádallan almmustuvvan teavsttaiguin livččii 
čielggadan, leago gažaldat seammá olbmos beroškeahttá faktadieđuid 
ruossalasvuođas. Miellagiddevažžan lea teaksta golmma oappá náittosdilis 
njuorjjuin, gáranasain ja gottiin; teaksta lea almmustuvvan transkripšuvnnas 
sámegillii ja jorgaluvvon ruoššagillii (Kert & Zaikov 1988, 110–114, 
182–184; originálat leat IJALI arkiivvas).

II Áhkkilsámi guovlu
A’kkel-siida (Nr. II:2), ee. Babino (A’kkel) ja Jona (Juonn) gilit
Nr. II:2:1
Irina Kus’minična Černyh (r. 1905), jáhkkimis A’kkel-siiddas eret, lei 
diehtoaddin lingvisttalaš dutkanmátkkiin 1971–74 Jona-gilis, vurkejeaddjin 
leigga G. Kert ja áhkkilsámegiela dutki P. Zaikov (originálat leat IJALI 

arkiivvas, teavsttat leat almmustuvvan transkripšuvnnas, jorgalusat ruošša-
gillii). Teavsttaid gaskkas leat muitalusat ee. čáhcevuoiŋŋain, koldalyš-
guovžža bohccis (sááhk possjim), man čađa bosudettiin sáhttá ealáskahttit 
dahje goddit, čáhkalaggáid (sááhk čakkli) riggodagain (Kert & Zaikov 
1988, 69–78, 155–161) ja aadz-oruhis (báikkálaš giellahápmi aaz), guhte 
suoláda bárdnemáná (Zaikov 1987, 183–185, 194–196). 

Nr. II:2:2
Fedosja Timofeevna Mošnikova (r. 1910), Njuõ’ttjäu’rr-gilis eret, 1929:s 
fárrii Sââ’rvesjäu’rr-gillái ja 1931:s fas Babino-gillái. Lei áhkkilsámegiela 
diehtoaddin 1971–74 Jona-gilis, vurkejeaddjin lei Zaikov (originálat 
IJALI arkiivvas, almmustuvvan transkripšuvnnas, jorgalusat ruoššagillii). 
Mošnikova-goargu ja riegádanbáiki čujuhit diehtoaddi álgoálgosaš gulle-
vaš vuhtii Njuõ’ttjäu’rr-siidii, muhto su muitalusat leat goittotge áhkkil-
sáme gillii. Sámi eallinvuogi ja árgabeaiáššiid čilgejeaddji teavsttaid 
gaskkas (Kert & Zaikov 1988, 47–60, 141–149) miellagiddevažžan lea 
ee. teaksta pobbyš-guovžža birra, guhte suoláda mánáid (Zaikov 1987, 
180–181, 192–193). 

Nr. II:2:3
Fjodor Romanovič Sergin (r. 1924) Babino-gilis eret, čeahpes juoigi 
(levde jeaddji), fárrii ollesolmmožin Jona-gillái ja lei váldodiehtoaddin 
ling visttalaš dutkanmátkkiin 1971–74, vurkejeaddjin leigga Kert ja Zaikov. 
Sergin’a muitalusat leat báddejuvvon (seailluhuvvojit IJALI arkiivvas) ja 
alm mustuvvan transkripšuvnnas ruoššagiel jorgalusaiguin (Zaikov 1987, 
175, 187; Kert & Zaikov 1988, 8–33, 115–131). Miellagiddevažžan leat 
ee. teavsttat čokkõpper ‘čohka gahpir’-nammasaš vuoiŋŋa birra, man 
jáhkke sivalažžan jus boazu lei jápmán oinnolaš siva haga (Kert & Zaikov 
1988, 21–22, 124–125), dahje tiermis-bajánipmila birra, guhte čokkõpper-
vuoiŋŋa doarrida, mainna čeargun ja álddagasat čilgejuvvojit, muitalusas 
leat mielde árvvolaš dieđut baján-jáhkuin (Kert & Zaikov 1988, 27–30, 
128–129).

Nr. II:2:4
Marija Prokofjevna Sergina (r. 1925), F. R. Sergin’a (Nr. II:2:3) eamit, 
Sââ’rvesjäu’rr-gilis eret, lei Zaikova informántan 1971–74 Jona-gilis 
(ori gi nálat IJALI arkiivvas, almmustuvvan transkripšuvnnas, jorgalusat 
ruošša gillii). Su muitalusaid gaskkas miellagiddevažžan leat teavsttat 
čáhce vuoiŋŋain, ee. ráfehis čáhcevuoiŋŋain (Zaikov 1987, 182–183, 
193–194), čáhcevuoiŋŋa ádjimis Sjaptjäu’rr-jávrris eret (Kert & Zaikov 
1988, 66–67, 153–154; vrd. jorgalusveršuvnnaiguin, muitaleaddjin leigga 
Artamon Semjonovič Sergin (Nr. II:2:8) ja Avdotja Parfentjevna Gerasi-
mova (Nr. IV:4:5), gč. Alymov 1929, 25–26). Čáhcevuoiŋŋaide guoski eará 
áhkkilsámi muitalusat, gč. Ksenija Romanovna Randa (r. 1928, jáhkkimis 
A’kkel-siiddas eret, Nr. II:2:9; gč. Kert & Zaikov 1988, 46–47, 140–141).
 KOTUS jietnaarkiivvas Helssegis seailluhuvvojit áhkkilsámi giellačájá-
nasat, maid Leif Rantala báddii 1993 Jona-gilis máŋggain diehtoaddiin; 
in leat šaddan oahpásnuvvat materiála sisdollui (gč. 16599–16604/Lp, 
KOTUS).

III Gielddasámi guovlu
Kiillt-siida, ee. Šongui ja Tyrr’byr’ gilit (Nr. III:1)
Nr. III:1:1 ja Nr. III:1:2
Andrej Dmitriev (r. 1854) lei T. I. Itkonena informánta 1914:s Vočem’luuhht-
vuonas (rš. Vajen’ga, árbevirolaš Kiillt-siidda guovlu Guoládatvuonas) ja 
muitalii ee. biro ja olbmo oktasaš bivddu birra (T. I. Itkonen (1931) 1981, 
255–257; vrd. I. P. Gerasimov (Nr. IV:4:7), gč. Saamskie skazki 1980, 
62–63; vrd. maid Jaščenko (1892, 32) namahis áhkkilsámi informánttaid 
(Nr. II:1:1–3) muitalusaiguin). A. Dmitriev’a eará teavsttaid gč. T. I. 
Itkonen ((1931) 1981, 247–250, 253–265, 274–277). A. Dmitriev’a eamit 
Matrona Dmitrieva (r. 1869, Nr. III:1:2) muitalii ee. das mo olmmoš jor-
ga la iežas guovžan (T. I. Itkonen (1931) 1981, 252–253; gč. maiddái s. 
275–278). Almmustuvvan dárkilis suoma-ugralaš transkripšuvnnas suoma-
giel jorgalusaiguin.

Nr. III:1:3
Maksim Vasiljevič Antonov (r. 1919), Šongui-gilis eret, suoma gohčo dan-
nam ma Antimo, lei gielddasámi diehtoaddi 1943:s Helssegis, gosa son 
gárttai soahtefáŋgan nuppi máilmmesoađi áigge. Gielladutki E. Itkonen 
báddii sus 19 máidnasa ja ovtta luohteteavstta. Goittotge eanaš teavsttat leat 
gieldda sámegillii muitaluvvon ruoššalaš máidnasat, man geažil materiála 
geavaheapmi gáldun gáibidá davviruoššalaš álbmotdiktema dovdamuša. 
Suoma-ugralaš gielladutki Juhani Lehtiranta (1985) almmustahtii teavst-
taid duiskkagiel jorgalusaiguin. Álgoteavsttat seailluhuvvojit SKSÄ arkiiv-
vas Helssegis (A 151, SKSÄ); okta teaksta aacce (vrd. aadz) birra lea 
almmustuvvan suomagiel jorgalusain (E. Itkonen 1971, 108–110).

Nr. III:1:4
Marija Makarovna Dmitrieva (r. 1880, nieidanamma Arhipova) lei 
Tyrr’byr’-vuollesuopmana diehtoaddin 1954:s IJALI dutkanprošeavttas, 
mui ta lii ee. pienne torrk ‘beatnatdorka’-máidnasa, mii lea dovddus árbe-
viro laš nuortasámi máinnas beanan riegádan albmá náitaleamis eatnanlaš 
nisson olbmuin (vrd. Darja Markovna Galkina, Nr. III:3:1). Vurkejeaddjin ja 
loahpalaš transkripšuvnna dárkkisteaddjin lei A. A. Antonova (Nr. III:1:22); 
teavsttat leat almmustuvvan transkripšuvnnas ruoššagiel jorgalusaiguin 
(Kert 1961, 151–157), originálat leat IJALI jietnaarkiivvas. M. M. 
Dmitrieva oabbá lea Agrafena Makarovna Arhipova (Nr. III:3:4), gean 
lean sajuštan Lujaavv’r-gili vuollái, dan sivas go su muitalusat ovddastit 
lujávrelaš vuollesuopmana.

Nr. III:1:5
Marina Artemjevna Antonova, sámenamma Moaren’ (r. 1900–1987), sohka-
ruohttasat leat Kiillt-siiddas; Tyrr’byr’-vuollesuopmana diehtoaddi 1954 
IJALI dutkanprošeavttas, muitalii ee. gáranasa, njurjo ja gotti soagŋu birra 
(vrd. Agrafena Makarovna Arhipova, Nr. III:3:4) ja olmmošborri birra guhte 
borai mánu almmis (vrd. stállu borrá mánu). Vurkejeaddjin ja loahpalaš 
transkripšuvnna dárkkisteaddjin lei diehtoaddi nieida, A. A. Antonova (gč. 
Nr. III:1:22); almmustuvvan transkripšuvnnas ruoššagiel jorgalusaiguin 
(Kert 1961, 158–168), originálat leat IJALI jietnaarkiivvas.113

113  Kerta publikašuvnnas Marina Artemjevna ovdanamma lea čállon boastut (Marija).



143BASSEJOGA ČáHCI

4. PRIMáRA GáLDUT

Nr. III:1:6
Anna [Timofeevna] Fefelova (r. s. 1915 Kiillt-siiddas) lei diehtoaddin 
Lujaavv’r-gilis 1975:s esttelaš gielladutkanprošeavtta olis EKI bargo-
gohččo sis, vurkejeaddjin lei esttelaš dutki V. Klaus. Fefelova muitalus- 
ja máinnasteavsttat, oktiibuot lagabui 190 min. (sisdoallu ii leat dihtosis, 
gč. EKI jietnaarkiivvas, arkiivakoda [Kildini, FA]; fuomáš ahte seammá 
kodain leat merkejuvvon materiálat, maid diehtoaddin lei Aleksandr 
Fefelov, Nr. III:3:5). Maiddái Anna Fefelova ja A. Antonova (Nr. III:1:21, 
gean ovdanamma ii leat dihtosis, r. 1923 Tyrr’byr-gilis) ságastallamat 
ledje báddejuvvon, ee. muittašeamit ja daid olis muitaluvvon máidnasat 
ja muitalusat, oktiibuot 245 min.; vurkejuvvon EKI báddečoakkáldagas 
(koda [Kildini, FA, AA]).

Nr. III:1:7 ja Nr. III:1:8
Uljana Ignatjevna Jakovleva (r. 1920 Kiillt-gilis) ja Jelena Osipovna 
Sobakina (ahki ii leat dihtosis, Kiillt-siiddas eret, Nr. III:1:8) ságastallamiid, 
duohtamuitalusaid ja máidnasiid Klaus báddii 1975:s Lujaavv’r-gilis; 
materiála viidodat ja sisdoallu eai leat dihtosis, gč. EKI báddečoakkáldaga, 
koda [Kildini JU, SJ].

Nr. III:1:9
Marija Pavlova (r. 1914 Harlovka-gilis, Barentsábi gáttis, Tyrr’byr’-
gili lahkosiin) máinnastii ja levdii jietnabáddái 1975:s Lujaavv’r-gilis, 
vurkejeaddjin lei V. Klaus; báttit, oktiibuot lagabui 70 min., leat EKI 
jietnaarkiivvas, koda [Kildini PM], sisdoallu ferte dárkkistuvvot.

Koarrdõgk-siida (Nr. III:2)
Nr. III:2:1
Marija Pavlovna Fefelova (r. 1904), Koarrdõgk-vuollesuopmana diehtoaddi 
IJALI dutkanprošeavttas 1954:s Koarrdõgk-gilis, muitalii ee. luovtta rastá 
beassamis noaidegoansttaiguin (Zahrebetnaja-luokta, Bolšoi Olenij-sullo 
nuorttabealde Barentsábis) (Kert 1961, 97–99; vrd. Vise (1917: 2, 65), 
diehtoaddin áhkkilsápmelaš Vasilij Barhatov, Nr. II:1:7); miellagiddevažžan 
sáhttá leat teaksta sorpmi ja albmá soahpamuša birra buohcciolbmuid 
dikšut, muitalus lea navdimis báidnašuvvan kránnjáálbmogiid árbevirrui 

(Kert 1961, 127–131). Vurkejeaddjin lei A. A. Antonova (gč. Nr. III:1:22), 
transkripšuvnna dárkkisteaddjin G. A. šaršina (Nr. III:2:3); almmustuvvan 
transkripšuvnnas ruoššagiel jorgalusaiguin (Kert 1961, 97–99, 115–131), 
originálat leat IJALI jietnaarkiivvas.

Nr. III:2:2
Galina Petrovna Dmitrieva (r. 1936) lei Kerta diehtoaddin Koarrdõgk-
vuolle suopmanis 1956:s Koarrdõgk-gilis; miellagiddevaš muitalus tiidtij 
niijjt ‘diehtti nieidda’ birra, guhte dagahii dálkki, man geažil čuđit geađgi-
luvve ja šadde Ruc-suolun (sáGld ruhc ‘čuđđi’). Teavsttat leat almmus tuv-
van transkripšuvnnas, jorgalus ruoššagillii (Kert 1961, 95–97), originálat 
leat IJALI jietnaarkiivvas. Transkripšuvnna dárkkisteaddjin lei G. A. 
šaršina (Nr. III:2:3).

Nr. III:2:3
Galina Alekseevna šaršina (r. 1940 Koarrdõgk-siiddas) lei Hertsen-insti-
tuhta (Leningrada pedagogalaš allaskuvlla Davviálbmogiid fakultehta) 
studeanta 1965:s, goas gielladutki L. Szabó finai Leningrad-gávpogis 
čoaggimin nuortasámi giellačájánasaid. šaršina muitalii máŋga muita-
lusa ja máidnasa, maid gaskkas leat ee. muitalusat noaideáhkás, guhte 
sirddii eatnanbihtá jávrris, šajnaš-jámežiin (vrd. šainešk, guhte lea darjje-
sámi árbevierus guovssahasaid njunuš), das mo nissonolmmoš jorgala 
iežas guovžan (gč. Szabó 1967, 70–82); mielde leat maiddái diiddat ja 
mánnogovaid čilgehusat (Szabó 1967, 44; 1968, 30–31). Szabó almmus-
tahtii teavsttaid transkripšuvnnas duiskkagiel jorgalusaiguin.

Nr. III:2:4
Valentina Maksimovna Zaharova (r. 1942 Koarrdõgk-siiddas) lei Szabó 
nubbi gielddasámi diehtoaddi 1965:s, gii muitalii ee. oadzaahhk ‘áhčeš-
eatni-áhká’ birra ja golmma oappá náitaleamis njuorjjuin, gárana sain ja 
gottiin (Szabó 1967, 92–102). Teavsttat leat almmustuvvan transkripšuvnnas 
duiskkagiel jorgalusaiguin.

Lujaavv’r-siida, ee. Umm’pjaavv’r-guovlu (Nr. III:3)
Nr. III:3:1
Darja Markovna Galkina (r. 1872, nieidanamma Kon’kova, sohkaruohttasat 
Semiostrovje-siiddas) lei diehtoaddin IJALI dutkanprošeavttas 1958:s 
Lujaavv’r-gilis. Galkina muitalii ee. beatnatdorka-máidnasa; teaksta lea 
almmustuvvan transkripšuvnnas ruoššagiel jorgalusain (Kert 1961, 56–61). 
Vurkejeaddjin lei nuorra sámestudeanta V. N. Želesnjakova, trans kri-
bere juvvon teavsttaid dárkkisteaddjin lei S. Jurjev. Originálat leat IJALI 
arkiivvas.

Nr. III:3:2
Akulina Fjodorovna Sorvanova (r. 1913), Lujaavv’r-siidda eatnamiidda 
gullevaš Umm’pjaavv’r-guovllus eret, lei diehtoaddin IJALI dutkan pro-
šeavttas 1958 Umm’p-gilis, muitalii ee. mo tall (jáhkkimis guovža) viežžá 
alccesis eamidiid. Vurkejeaddjin lei V. N. Želesnjakova; almmustuvvan 
transkripšuvnnas ruoššagiel jorgalusaiguin (Kert 1961, 87–90), originálat 
leat IJALI jietnaarkiivvas.

Nr. III:3:3
Anna Vasiljevna Želesnjakova (r. 1888, Symmpjaavv’r, rš. Symbosero) lei 
1958:s Lujaavv’r-vuollesuopmana diehtoaddin nuortasámegielaid IJALI 
dutkanprošeavtta olis. Vurkejeaddjin lei V. N. Želesnjakova, trans kri-
berejuvvon teavsttaid dárkkisteaddjin lei S. Jurjev; almmustuvvan trans-
krip šuvnnas jorgalusaiguin ruoššagillii (Kert 1961, 47–56). Muitalusaid 
gask kas leat ee. čuovvovaččat: nieida beastá Maaziell’k-siidda čuđiin 
noaide goansttaiguin, maid várás sierra goahti huksejuvvui ja čearpmat 
oaffaruššojuvvui vai noaidenieida dagahivččii neavrres dálkki (Kert 1961, 
51–52, 54–55; originálat leat IJALI jietnaarkiivvas). Geasset 1960 G. Kert 
vurkii Lujaavv’r-gilis Želesnjakova muitalusaid ja máidnasiid jietnabáddái, 
oktiibuot lagabui diimmu; originálat seailluhuvvojit EKI jietnaarkiivvas 
Tallinnas K. Kont báddečoakkáldagas (arkiivaoanádus [Kildini, ŽA]); 
teavsttat eai leat transkriberejuvvon eaige almmustuvvan. 

Nr. III:3:4
Agrafena Makarovna Arhipova (r. 1903) lei Kerta diehtoaddin Lujaavv’r-
vuollesuopmanis 1959 Lujaavv’r-gilis ja muitalii ee. gáranasa, njurjo ja gotti 
soagŋus; almmustuvvan transkripšuvnnas, jorgaluvvon ruoššagillii (Kert 
1961, 79–81; originála IJALI arkiivvas). Transkripšuvnna dárkkisteaddjin 
lei S. Jurjev. Arhipova-goargu lea Ču’kksuâl-siidda áhkkilsámi sohka, 
muhto A. M. Arhipova giella lea čielga gielddasámi lujávrelaš suopman (gč. 
su oappá Marija Makarovna Dmitrieva, Nr. III:1:4, Tyrr’byr’-gili vuolde). 

Nr. III:3:5
Aleksandr [Grigorjevič?] Fefelov (r. 1923 Aleksandrovsk-gilis, ođđasut 
ruoššalaš namahus Poljarnyj) lei diehtoaddin Lujaavv’r-gilis 1975:s esttelaš 
gielladutkanprošeavtta olis EKI bargogohččosis, vurkejeaddjin lei Klaus. 
Báddejuvvon muitalusat, muittašeamit ja máidnasat (ee. beatnatdorka-
máinnas), oktiibuot 45 min., mat seailluhuvvojit EKI jietnaarkiivvas, eai 
leat transkriberejuvvon eaige almmustuvvan; berošteaddji gávdná dieđuid 
materiála sisdoalus arkiivvas (koda [Kildini, FA]; fuomáš ahte seammá 
kodain leat Anna Fefelova (Nr. III:1:6) materiálat merkejuvvon).

Semiostrovje-siida, Arsjogk ja Leijaavv’r (Nr. III:5)
Nr. III:5:1
Anna Galkina (ahki ii leat dihtosis, Arsjogk-gilis eret) lei Arsjogk-guovllu 
informánta EKI dutkanmátkkis 1975:s, vurkejeaddjin lei Klaus; muitalusat 
ja máidnasat, oktiibuot badjelaš 25 min., ledje báddejuvvon Lujaavv’r-
gilis (originálat leat EKI jietnaarkiivvas, koda [Kildini, GA]), teavsttaid 
sisdoallu ferte dárkkistuvvot.

Nr. III:5:2
Praskovja Nikolajevna Pavlova (1904–1980, nieidanamma Jurjeva) 
Arsjogk-gilis eret, muitalii 1976 Lujaavv’r-gilis jietnabáddái ee. voafs-
hõss ‘guovssahas’-máidnasa, mas beaivebárdni (sáGld peejjvall’k) ja 
guovs sa hasaid njunuš leaba vuostálagaid, mielde lea čilgehus ahte guovs-
sa hasat leat veahkaválddálaččat sorbmejuvvon, «ruovdái jáp mán» alm-
mái olbmuid vuoiŋŋat. Vurkejeaddjin lei diehtoaddi nieida Anastasija 
Jeliseevna Mozolevskaja (r. 1936 Arsjogk-gilis). Jietnabáddi seaillu huvvo 

KOTUS jietnaarkiivvas Helssegis (16624–16625/Lp, KOTUS; gč. maiddái 
16621–16623/Lp, KOTUS).

Eará gielddasámi materiálat
KOTUS jietnaarkiivvas Helssegis seailluhuvvojit gielddasámi giellačájá-
nasat, maid Mikko Korhonen báddii 1975:s Murmánskas (12417–12419/
Lp, KOTUS) ja Leif Rantala fas Lujaavv’r-gilis 1993:s (16605–16619/Lp, 
16623/Lp, KOTUS). Leat máŋga diehtoaddi sierra gielddasámi giliin eret; 
in leat šaddan oahpásnuvvat materiála sisdollui. 
 Mu iežan priváhta arkiivvas lea maiddái gielddasámi materiála, man 
lean čoaggán 1991 rájes. Dat leat ee. jietnabáttit, gieđain čállon teavsttat, 
jearahallamat, gieddebarggu notáhtat Lujaavv’r-gilis, diehtoaddin leat ee. 
Aleksandra Andreevna Antonova (Nr. III:1:22) ja Lasar Dmitrievič Jakovlev 
(Nr. III:1:16) (Lasara muitalus das mo ipmil sivdnidii iešguđetge ealli, gč. 
Sergejeva [1997], 101–108; teaksta lea jorgaluvvon suomagillii).

IV Nuortalašsámi guovlu
Paaččjokk-siida (Nr. IV:1)
Nr. IV:1:1
Mikko Fedotov (r. s. 1905) lei T. I. Itkonena váldoinformánta 1927:s 
Ǩeeu’ŋes-gilis (ii leat čielggas, leigo Fedotov eret doppe). Son lei erenoa-
máš čeahpes máinnasteaddji ja báikkálaš árbevieru áššedovdi «beroškeahttá 
nuorravuođastis» (T. I. Itkonen (1931) 1981, 3). 1929:s Fedotov bovdejuvvui 
giellainformántan Helssegii. Oktiibuot 46 teavstta leat vurkejuvvon, maid 
gaskkas leat máidnasat, muitalusat ja diiddat, čállon dárkilis suoma-
ugralaš transkripšuvnnas suomagiela jorgalusaiguin (T. I. Itkonen (1931) 
1981, 10–59; 60–78; 80–89; 93–160), ee. čuovvovaš fáttáin: biro váldá 
bajána gitta, ipmil ja biro ráhkadeaba bassinmuoraid, sild-nammasaš 
ein nosteaddji vuoigŋa (vrd. sild-jáhkut Ohcejotguovllus, gč. E. Itkonen 
1963, 558), nisu oažžu goddesarvás máná (mielde lea čilgehus manne 
god di lea várrugas; vrd. Meantaš-muitalusaiguin; vrd. Kaisa Gavriloff, 
Nr. IV:3:2), noaiddástallamat, olmmošborrit stállu ja su áhkká (sáNrt 
ställ ja stäl äǩǩ’). Miellagiddevažžan lea gufihtarmáinnas, mii sisdoalu ja 
vuoiŋ ŋa namahusa (sáNrt kufettar) dáfus lea navdimis loatna oarjesámi 

árbevierus. Vurkejeaddji ii goittotge čujuhan dađi dárkileappot goappá 
báikkis, Ǩeeu’ŋesis vai Helssegis, iešguhtege teaksta lei vurkejuvvon. 
Teavsttaid árvvu guorahallama dáfus lea goittotge metodalaččat dehálaš 
diehtit, čállojuvvojedjego materiálat lunddolaš birrasis vai lingvisttalaš 
vurkenbarggu oktavuođas.

Nr. IV:1:2, Nr. IV:1:3 ja Nr. IV:1:4
T. I. Itkonena informánttaid gaskkas 1927 ledje ee. Paaččjokk-siidda 
čuovvovaš olbmot: Matvej Gerasimov, sámenamma Mašša (r. 1899, Nr. 
IV:1:2), guhte muitalii ee. čokkâ’pper ‘čohka gahpir’-vuoiŋŋa ja bajána 
fággádallama birra (T. I. Itkonen (1931) 1981, 59–60; vrd. áhkkilsámi 
diehtoaddi Fjodor Romanovič Sergin (Nr. II:2:3), gč. Kert & Zaikov 1988, 
115–131); Domna Titov (r. 1849, Nr. IV:1:3), guhte muitalii áinnáidsulluid 
šaddanhistorjjá birra (sáNrt Ainisuõla), gč. T. I. Itkonen (1931) 1981, 
79–80); Aleksanteri (Olli) Fedotov (r. s. 1865, Nr. IV:1:4), guhte muitalii 
stálu ja stálu bearraša birra, ee. mo stállu suoláda mánáid ja sámenieiddaid 
(T. I. Itkonen (1931) 1981, 90–93).

Peäccam-siida (Nr. IV:2) 
Nr. IV:2:1
Oksenja Jefremov (r. 1853) muitalii Riehp-sieidegeađggi álgoboahtimušas 
1927 Peäccam-gili lahkosiin Vuoggoaiv-váris, vurkejeaddjin lei T. I. 
Itkonen, almmustuvvan transkripšuvnnas suomagiel jorgalusaiguin (T. I. 
Itkonen (1931) 1981, 78–79; vrd. Harusin 1890, 186–187; ščekoldin lei 
diehto addin).

Suõ’nn’jel-siida (Nr. IV:3)
Nr. IV:3:1
Huotari Feodorov (r. s. 1870) lei T. I. Itkonena diehtoaddin Suõ’nn’jel-
gilis jogo 1913:s dahje 1926:s ja muitalii ee. dovddus nuortasámi muitalusa 
heav vanan guovžža náhki vuolde gávdnon ruhtaboahkána birra, ja maiddái 
noai deáhku birra, guhte noaiddui nieiddaidis geađgin; almmustuvvan trans-
kripšuvnnas jorgalusaiguin suomagillii (T. I. Itkonen (1931) 1981, 176–186; 
maŋemuš teavstta gč. maiddái Maaddârää’jji mainnâz 1992, 50).

Nr. IV:3:2
Kaisa Gavriloff (r. 1884) lei okta erenoamáš čeahpes muitaleaddji, gean 
muitalusaid ja máidnasiid E. Itkonen ja suopmelaš folklorista J. Hautala 
báddiiga Avvilis 1953:s nuortalašgillii (A 95–100, SKSÄ). Mielde leat 
muitalusat ee. nissonolbmos gotti eamidin (vrd. Meantaš-muitalusaiguin; 
vrd. Paaččjokk-diehtoaddi Mikko Fedotov, Nr. IV:1:1), meahccevuoiŋŋas 
(sáNrt kåhttel) guhte falleha olbmuid. Erenoamáš miellagiddevaš ja detálja-
rikkis lea Kaisa máinnas guovssahasaid ja beaivváža birra, (A 95/10–96/1, 
SKSÄ), man E. Itkonen (1959) analyserii kultur- ja giellahistorjjálaččat 
ja almmustahtii suomagillii ovttas seammasullasaš máinnasteavsttain, 
man K. ščekoldin čálii ruoššagillii Paaččjokk-guovllus 1870–80-loguin 
(diehtoaddin lei ee. Vasilij Letov (Nr. IV:1:5), gč. ščekoldin 1880: 1, 
18–24). Eará, 1953:s báddejuvvon Kaisa Gavriloff nuortalašgiel teavsttat 
eai leat transkriberejuvvon.114

Nr. IV:3:3
Olli Gavriloff (r. 1900) lei nubbi nuortalaš informánta 1953:s Avvilis, 
vurkejeaddjin leigga E. Itkonen ja J. Hautala (A 87/6–7, 89/3–11, 90–91/3, 
93/3, SKSÄ). Mielde leat ee. muitalusat ráŋggášteamis bassejávrri guoli 
borrama dihtii Må’ǩǩjäu’rr-bassejávrris, olbmo jorgaleamis gumpen; ee. 
almmái lohpida bártnis jávreháldái oaffarin, muhto gártá mannat ieš bártnis 
sadjái ja vuodjá herggiin jávrái (A 89/ 10, SKSÄ; vrd. njuohttejávrelaš Trifon 
Gerasimov (Nr. IV:4:1), gč. T. I. Itkonen 1981, 221–223). Nuortalašgiel 
jietnabáttit eai leat transkriberejuvvon.

Nr. IV:3:4
Jaakko Sverloff (r. 1894) fárrii Supmii nuppi máilmmesoađi maŋŋá 
Suõ’nn’jel-siiddas. E. Itkonen ja J. Hautala báddiiga su nuortalaš giela 
infor mántan Avvilis 1953:s (A 87/1–5, 87/8-11, 89/12–13, 91/4, 11, 93/3, 
SKSÄ). Teavsttaid gaskkas leat ee. muitalusat láibbi oaffaruššamis jávrái 
buori dálkki nammii, čoarvegárddi ráhkadeamis goddebivdolihku nam-
mii (sáNrt čuä’rvvkä’rdd), basseváriin (ee. Vuõnnijäu’rr bassevári luohti), 

114  Berošteaddji gávdná eará Suõ’nn’jel-guovllu nuortalaš materiála SKS jietnaarkiivvas, gč. giehta-
čállosiid: SKSÄ 133. 1964; 198, 240. 1966; 30. 1971; 154–161, 243, 246. 1972; 39. 1975; 306–309. 
1979; 124. 1980.

Suõ’nn’jel-siidda nama álgoboahtimušas báikkálaš noaiddi namas, ja diiddat. 
Nuortalašgiel máidnasiid sisttisdoalli jietnabáttit leat ere noamáš árvvolaččat 
sisdoalu dáfus, muhto eai leat dán rádjái leamaš trans kriberejuvvon. Satu 
Mosnikoff almmustahtii máinnasčoakkáldagasttis moadde teavstta, maid 
Jaakko muitalii nuortalašgillii (Maaddârää’jji mainnâz 1992, 38, 58–59). 
Muitalusas čoarvegárddi fámu birra sámi oskumušat ja kristtalaš dulkon 
leat giehtalagaid; Jaakko deattuha dološ oaffarsajiid várjaleami dárbbu 
vuoiŋŋalaš sivaid geažil (gč. Maaddârää’jji mainnâz 1992, 38). 

Nr. IV:3:5
Anastasia Mosnikoff, Suõ’nn’jel-siiddas eret, orron Čeavetjávrris Suoma 
bealde; lea čeahpes máinnasteaddji, gean máidnasiid Satu Mosnikoff 
dokumenterii máinnasčoakkáldagastis (Maaddârää’jji mainnâz 1992) (lea 
jáhkehahtti ahte A. Mosnikoff lea seammá olmmoš go N. Storå diehtoaddi 
Anastasia Moshnikov, riegádan 1893, Nr. IV:3:6, gč. Storå 1971, 288). 
Nuortalašgiel teavsttaid gaskkas leat ee. guovssahas- ja beatnatmáinnas 
(beakkán fáttát nuortasámi árbevierus oppalohkái), muitalusat guovžan 
dahje guollin jorgalan olbmos, čoarvegárdi-oaffarsajis ja dan bálvalan 
guollebivdis, bajánalbmás (sáNrt tie’rmes) biro fáŋgan, stálus (sáNrt 
stä’lmmstääll), kaammǥaž-nammasaš oruhis (vrd. guovža ja stállu) gean 
eadni oamasta ealáskahtti bohcci (sáNrt pååssnja; vrd. Mue’tǩǩ-siidda 
muita lussii stallo-stal ja su ealáskahtti bohcci birra, diehtoaddi F. Čuprov, 
Nr. IV:5:1, gč. Saamskie skazki 1980, 74–75), gopmohalli Njuõ’ttjäu’rr-
noaiddis jna. (Maaddârää’jji mainnâz 1992, 9–11, 30–31, 40–49, 75–82, 
84–87). Teakstačoakkáldagas lea nuortalašgiel muitalus čuoikkaid 
álgoboahtimušas, diehtoaddin lea Anni Feodoroff (ahki ii leat dihtosis, Nr. 
IV:3:7, gč. Maaddârää’jji mainnâz 1992, 67–68).

Njuõ’ttjäu’rr-siida (Nr. IV:4)
Nr. IV:4:1
Trifon Gerasimov (r. 1895) Risttǩe’dd-gilis eret, lei diehtoaddin Njuõ’ttjäu’rr-
guovllus 1914:s (su eadni: Marinja Gerasimova, Nr. IV:4:2). Vurkejeaddji 
T. I. Itkonen čálii su sániid mielde čieža muitalusa, ee. noaideádjás guhte 
juoigga oaččui goddečorraga jávrri rastá, noaiddi jápmimis ja olbmo 
oaffaruššamis jávrái (vrd. suonnjellaš Olli Gavriloff, Nr. IV:3:3, vrd. maiddái 

njuohttejávrelaš Avdotja Parfentjevna Gerasimova, Nr. IV:4:5, gč. Saamskie 
skazki 1980, 66–67). Almmustuvvan dárkilis transkripšuvnnas suomagiel 
jorgalusaiguin (T. I. Itkonen (1931) 1981, 221–223; jorgalusteavstta gč. 
maiddái T. I. Itkonen 1926, 113–114).

Nr. IV:4:2
Marinja Gerasimova (r. 1864), muitalii 1914:s badjel logi muitalusa, 
ee. máidnasa mátkkis beaivváža lusa (vrd. namahis njuohttejávrelaš 
máinnasteaddji (Nr. IV:4:4), gč. Harusin 1890, 463–464) ja čáhceeatnis 
(sáNrt čää’ʒʒjeä’n’n) (gč. T. I. Itkonen (1931) 1981, 194–206, 218–219). 
Marinja nieidanamma lea Sverlov; su eadni lea Irinja Sverlov (Nr. 
IV:4:11).

KOTUS jietnaarkiivvas Helssegis seailluhuvvojit nuortalašsámi giellačájá-
na sat, maid Mikko Korhonen báddii 1975:s Verhnetulomskij-gilis 
(Tuallam). Sus ledje máŋga njuohttejávrelaš diehtoaddi (12422–12423/
Lp, KOTUS). Arkiivvas leat maiddái giellačájánasat, maid Leif Rantala 
báddii Verhnetulomskij-gilis 1993:s (16620/Lp, KOTUS); in leat šaddan 
oahpás nuvvat materiála sisdollui. Njuohttejávrelaš diiddat, gč. T. I. Itkonen 
((1931) 1981, 243–246) čujuhusaid haga diehtoaddiide.

Njauddâm-siida 
Nr. IV:6:1
Ondrei-nammasaš Njauddâm-nuortalaš lei E. Lagercrantza informánta 
1920:s (lea vejolaš ahte son lea seammá olmmoš go Jak Ondre Romman, 
Nr. IV:6:2). Lagercrantz čálii teavsttaid transkripšuvnnas sámegillii; 
mearrasámi- ja nuortalašsámi suopmanat leat dáin teavsttain seaguhuvvon. 
Teavsttat leat ee. stálu, mearravuoiŋŋa, noiddiid geađgiluvvamis áhko-
bávttis (Lagercrantz 1961, 187–206). Jorgalusat leat duiskkagillii.

Jorgalusveršuvnnat álgoteavstta haga ja referáhtat

Mun sáhtán dán [isida luođi sisdoalu] muitalit, 
muhto šaddetgo sánit su luohtin, dan in dieđe. 
Jus šaddet, ja jus háhppehat čállit, de lea dus 
lihkku. Jus čierrugoađan, de divtte mu čierrut. 
Tatjana Filipovna Danilova, darjjesápmelaš, 
Kintuš-siida (Čarnoluskij 1965, 84)

Jorgalusveršuvnnaid kvalitehtta molsašuddá teavsttas nubbái. Go álgo-
teaksta váilu, de lohkkis ii leat vejolašvuohta dárkkistit, leago dat jorga lus 
sánis sátnái vai sisdoalu referáhtta vai «friija»dulkon, ja leago jorga leaddji 
ádden álgoteavstta riekta. Nuortasámi njálmmálaš árbevierus leat vurke-
juvvon ollu teavsttat vieris gillii, daningo eanaš vurkejeaddjit eai máhttán 
sámegiela. Dán geažil áimmuin leat máŋga árbevirolaš muitalusa veršuvn-
nat, maid diehtoaddit máinnastedje ruošša- dahje suomagillii (vurkejeaddjin 
ledje omd. A. Jaščenko, V. Vise, S. Paulaharju), dahje mat leat dulkkaid 
bokte oččoduvvon (omd. K. ščekoldin), dahje mat leat muitaleddjiid 
čilge husaid vuođul čállon (omd. V. Čarnoluskij). Vurkejeaddjit leat mield-
dis buktán jorgalusveršuvnnaide unnit dahje eanet iežaset áddejumiid ja 
dulko miid, leat ovttastahttán sierra teavsttaid, oanidan dahje lasihan, dahje 
guođđán muhtin ovttaskasčuoggáid eret. Muhtun teavsttat leat dahje orrot 
leamen detáljajorgalusat, eará teavsttat fas leat čállon muittu mielde dahje 
leat sisdoalu čavga referáhtat. Muhtin vurkejeaddjit ledje máinnašan diehto-
addii deaset namaid ja duogáža, earáid mielas fas muitaleddjiid namat eai 
lean namuhan veara. 
 Lean sirren jorgalusveršuvnnaid váldoguovlluid ja áigodagaid mielde 
seam má láhkai go sámegiel álgoteavsttaidge. Muhtin jorgalusveršuvnnaid 
dieh to addit leat seammá olbmot go ovddit kapihtalis namahuvvon mui-
ta leaddjit (gč. tabealla 13). Dát addá báikkálaš árbevieruid dutkái vejo-
laš vuođa čuovvut seammá muitaleaddji máŋga logijagi, veardidit álgo-
teavst taid ja jorgalusveršuvnnaid. Árvvolaš lassi duogášmateriála sáhttá 
oččo dit vurkejeaddji ja diehtoaddi ságastallamiin (gč. vuollekapihtala ságas-
tallamiidda vuođđuduvvon primára gálduid birra, gosa lean sajuštan ee. 
diehtoaddiid, geaid dieđut leat leamašan refererejuvvon ságastallamiid vuođul 
iige oktage unnit dahje eanet dievaslaš teaksta leat leamaš vurkejuvvon).



153BASSEJOGA ČáHCI

4. PRIMáRA GáLDUT

I Darjjesámi guovlu
Kintuš-siida (Nr. I:1)
Nr. I:1:3
Ilja Semjonovič Matrjohin (r. s. 1856–1938) lei Kintuš-guovllu dovddus 
noaidi, guvllár ja goddebivdi. Ruošša etnográfa V. V. Čarnoluskij, gii 
dutkkai guovllu 1920–30-loguin, deaivvai su Jokaŋgas 1927 ja gulai sus 
ruošša gillii muitalusa máilmmi ja olmmošsoga álggu birra, man mielde 
čáhce loddi veahkehii Ipmila ráhkadit eatnama suoidnečalmmis; mielde lea 
čilge hus elliid ja olbmuid álgoboahtimušas čáhcelotti maniin (Čarnoluskij 
1972, 83–85). Čarnoluskij máinnašii ahte teavstta lei veadjemeahttun čállit 
sánis sátnái daningo muitaleaddji lei báneheapmi ja sániid lei váttis áddet 
(ibid.). Go Matrjohin biehttalii geardduheames muitalusas, de vurkejeaddji 
gárttai čállit teavstta muittu ja iežas áddejumi mielde, muhto mieđihii ahte 
sáhtii leat massán muhtin detáljaid (Čarnoluskij 1972, 84). Lea mearkka-
šahtti ahte logimat jagi das ovdal almmustuvvan girjjis Čarnoluskij (1965, 
122) ovdanbuvttii dán teavstta oaniduvvon hámis čujutkeahttá diehtoaddi 
nammii ja máinnašii vuollečujuhusas ahte «muitaleaddji ii leat čielgasit 
dadjan olmmošsoga álggus» čáhcelotti maniin (Čarnoluskij 1965, 137). Ná 
olmmošsoga álgoboahtimuša myhtalaš čilgehus (Čarnoluskij 1972, 84–85) 
lea eahpidahtti, muhto lea goittotge šaddan etnográfalaš girjjálašvuođas 
máilmmeálggu dovddus darjjesámi čilgehussan. Matrjohin muitalii ee. 
šattolašvuođa nissonsuodjaleaddji ja stálu birra (raziajke (Čarnoluskij 
čállinhápmi) ja taall); Čarnoluskij ovttastahtii dán muitalusa eará teavsttain, 
man muitaleaddjin lei I. F. Koibina (Nr. I:1:5) (teavstta gč. Čarnoluskij 
1962, 115–130).115

Nr. I:1:1 (gč. maiddái báddejuvvon teavsttaid buohta)
Tatjana Filipovna Danilova (r. 1887, Čalmny-Varre).116 Danilova lei Kintuš-
guovllu árbevieru áššedovdi ja son muitalii muitalusráiddu Meantaša birra. 
Čarnoluskij vurkii dáid teavsttaid 1927:s Jokaŋga-gilis. Danilova nuorran 
oahpahalai luđiid ja muitalusaid Ilja-isit-rohkistis, guhte lei Kintuš-siiddas 

115  I. S. Matrjohin’a duohtamuitalus guovžabivddu birra ruoššagillii, gč. Čarnoluskij 1962, 
231–232.
116  Čarnoluskij (1962, 292) dieđuid mielde T. F. Danilova lea riegádan 1874:s, mii lea navdimis 
boasttoipmárdus.

eret, dovddus goddebivdi ja adnojuvvui Meantaš-luđiid ja muitalusaid 
ášše dovdin (Čarnoluskij 1965, 83). Danilova máidnasat ledje belohahkii 
luođit ja belohahkii muitalusat. Diehtoaddi gohčodii dáid máinnas-luđiid 
«lovta»-tearpmain (vrd. sáDr luvvte ‘luohti; epihkalaš luohti’) ja anii dáid 
«duohta doložin»(ibid.). Guhkes ja detáljarikkis teaksta lei čállon sihke 
sáme- ja ruoššagillii máŋgga deaivvadeami vuođul (Čarnoluskij 1965, 
82), muhto lea almmustuvvan dušše ruoššagillii. Vuosttas háve teaksta 
ilmmai máinnasčoakkáldagas njuolggosánálaš (prosa) hámis máŋg gain 
luohtedajahusain, mat ledje biddjon diktahápmái (Čarnoluskij 1962, 
94–101).117 Buot dán máinnasčoakkáldaga teavsttat leat garrasit doaimma-
huvvon, daningo Čarnoluskij ulbmilin lei dahkat sámi máidnasiid «eurohpa-
laš lohkkái»áddehahttin, mii boahtá ovdan girjji álgosániin. Nuppádassii 
teaksta ilmmai 1965:s ja sisttisdoalai ovtta lassiluohtedajahusa, mii 
ii lean biddjon diktahápmái; vurkejeaddji ovdanbuvttii teavstta dološ 
sámi «legendan» (Čarnoluskij 1965, 83–90; lean heivehan dán teavstta 
davvi sámegillii, gč. Min njálmmálaš árbevierru 2004, 40–47). Dat lea 
beakkáneamos teaksta nuortasámiide guoski etnográfalaš, antropologalaš 
ja folkloristtalaš girjjálašvuođas (omd. Autio 1993; Ernits 1999; 2000; 
Robinson & Kassam 1998, 17–22). Miellagiddevažžan lea T. F. Danilova 
čilgehus ahte Meantaša eamit, Meantaš-koab, lea Kintuš-siidda sámesogaid 
(ee. Koibin, Telyšev, Matrjohin) máttaráhkku (Čarnoluskij 1965, 83).

Nr. I:1:4
Ilja Koibin (r. s. 1904, su eadni lei Irinja Fominična Koibina, Nr. I:1:5), 
oahpistii Čarnoluskij 1929:s Kintuš-siidda dálveorohagas Vulijaavv’ra 
basse báikái, ng. «máttarádját»-bassegeđggiid lusa (maid Čarnoluskij gohčo-
da girjjistis ruoššagillii praudedki ‘máttarádját’) basseváris, man sámegiel 
nama báikkálaš olbmot eai vuollánan dutkái muitalit (Čarnoluskij 1972, 
72–76). Koibin muitalii ee. ravvk-gopmi ja Kavraj-ipmila geađgefiguvrra 
birra (Čarnoluskij 1972, 80–83, 99–103); dáid muitalusaid vurkejeaddji 
čálii muittu mielde mátkki maŋŋá mátkemuitalusa hámis. Čarnoluskij 
buktá ollu etnográfalaš dieđuid, mat vuođđuduvvet ságastallamiidda Ilja-
oahpisteddjiin (gč. Čarnoluskij 1972, 72–76, 80–83, 99–103). Oskkoldahkii 
guoski miellagiddevaš detáljat gávdnojit Čarnoluskij ja I. Koibin’a 
117  Čarnoluskij máinnaša ahte jorgaleaddji ja diktačálli lei G. Junakov.

ságastallamiin, muhto lohkki ferte earuhit Čarnoluskij dulkomiid ja 
etnográfalaš lasáhusaid ságastallamiin oččoduvvon dieđuin. Ferte maiddái 
váldit vuhtii ahte Sovjet Ruošša politihkalaš ja ekonomalaš nuppástusat ja 
čuvgehusdoaimmat sáhtte čuohcat 25-jahkásaš I. Koibin’a máilmmeoidnui 
ja árbevieru dovdamuššii. 

Nr. I:1:5
Irinja Fominična Koibina (1890–1931), Kintuš-siidda dovddus máinnas-
tead dji, čalmmehis nisu, lei Čarnoluskij informántan 1929:s Kintuš-siidda 
dál veorohagas. Su vuođul leat njeallje teavstta čállon ruošša- ja sámegillii 
sánis sátnái, muhto almmustuvvan teavsttat leat heivehuvvon ruoššagillii 
(Čar noluskij 1962, 115–130, 198–201, 178–186, 278–290). Vurkejeaddji 
hábmii ja doaimmahii teavsttaid máinnasčoakkáldaga várás (Čarnoluskij 
1962). Máinnašan veara leat ee. máinnas vaar’jiillej-meahccevuoiŋŋa bir ra 
(Čarnoluskij 1962, 178–186), teaksta Raziajke ja Taall birra, mas lea geava-
huvvon teakstavariánta, man I. S. Matrjohin (Nr. I:1:3) muitalii (Čarnoluskij 
1962, 115–130; dát teaksta lea Čarnoluskij mielas lovta, vrd. luvvte).
 Čarnoluskij (1972, 66–67) máinnašii Irinja Fominična Koibina iežas 
diehtoaddin Seejjtjaa’vrr-oaffarrituála etnográfalaš govvádusas, nubbi 
diehtoaddi lei Kintuš-sápmelaš Jegor Petrovič Koibin (Nr. I:1:10). Čarno-
luskij girjji bokte lea oaffarrituála Kintuš-siidda Seejjtjaa’vrr-bassejávrris 
šaddan dovddusin. Dán govvádusa mielde báikkálaš sámit bivde jávreguoli 
dušše oktii jagis, geasset ovttasbarggus, dan beaivve man báikkálaš diehtti 
mearridii. Čarnoluskij (1972, 65) ii leat čállán rituála čilgehusa sánis 
sátnái, muhto «muittu mielde ja geahččalii buoremus lági mielde dan 
rekonstrueret». Ná ferte leat gažaldat muittu mielde čállon govvádusas. 
Lea mearkkašahtti ahte Čarnoluskij (1972, 66–67) ii leat buktán dieđuid 
informánttaidis birra ieš govvádusa oktavuođas, muhto maŋŋelis seammá 
girjjis goit máinnaša ahte Jegor Petrovič Koibin (Čarnoluskij 1972, 65, 
72–74) ja Irinja Fominična Koibina muitaleigga sutnje Seejjtjaa’vrr-
oaffarrituálas (Čarnoluskij 1972, 98).

Nr. I:1:6
Mihail Maksimovič (goargu ii leat dihtosis), ruoššalaš gohčodannamma 
Maksimyč, lei vuoras olmmoš (r. s. 1890). Čarnoluskij deaivvadii suinna 

1961:s Laplandskij zapovednik-ráfáidahttinguovllus (gč. kártta 2), gos 
moadde goddečorraga ledje ráfáidahtton ja gos Čarnoluskij (1972, 107) 
doaivvui gávdnat sámi myhtalaš muitalusaid gottiid birra. Čarnoluskij 
máinnaša ahte Mihail Maksimoviča árbevirolaš orrunsadji lei Čurosero-
jávrris, mii lea Pyõnne-joga badjin. Vaikke diehtoaddi oruige 1961:s 
ráfáidahttinguovllus árbevirolaš áhkkil- ja nuortalašsámi eatnamiin, de 
Čurosero-guovlu lea čujuhus diehtoaddi darjjesámi gullevašvuhtii (Kintuš-
siidda guovlu). Mihail Maksimovič muitalii ruoššagillii goddečorragiid 
álgoboahtimuša ja Meantaša birra (Čarnoluskij 1972, 114–117), muhto lei 
biehttalan muitaleames dán birra dievaslaččat ja detáljalaččat (Čarnoluskij 
1972, 113). Diehtoaddi gullevašvuohta Kintuš-siidii lea lunddolaš čilgehus 
dasa ahte su muitalusaid váldofáddán lei Meantaš, Kintuš-siidda njálmmálaš 
árbevieru guovddáš hápmi.

Jofkyi-siida, ee. Jokaŋga-gilli (Nr. I:2)
Nr. I:2:11
Jestrat Nikandrovič (goargu ii leat dihtosis), gohčodannamma ded Jestrat 
‘Jestrat-áddjá’, lei eallilan olmmoš (r. s. 1860) Jofkyi-siiddas eret. Lei 
Čarnoluskij oahpisteaddjin Jokaŋga-gilis duoddarii 1927:s. Ságas talla-
miid bokte mátkkistis Čarnoluskij lei čoaggán sierranas dieđuid ja muita-
lusbihtáid (eahpedievaslaš muitalusaid) dološ sámi jáhkuin, ee. Meantaš-
gotti ja olbmuid gaskavuođas (Čarnoluskij 1965, 78–79)118 ja baján-ipmila 
birra, man Čarnoluskij (1965, 79) gohčoda bajánipmilin (rš. bog-gromovik) 
ja man birra son hábmii ja diktii ollislaš epihkalaš teavstta Tiermes-
ipmila kosmolaš goddebivddus. Dán teavsttas Čarnoluskij ovttastahtii 
dieđuid, maid fidnii Jestrat-ádjás, lasihii eahpedievaslaš muitalusbihtáid, 
maid Vasilij Telyšev (Nr. I:3:7) muitalii, ja teavstta, man V. Nemirovič-
Dančenko almmustahtii iežas girjjiin (1875, 136–137; 1877 a, 209; 1881 á, 
170–171). Boađusin lea šaddan ođđa teaksta, maŋážassii dovddusin šaddan 

118  Lea máinnašan veara ahte govvidettiin deaivvademiid Jestrat-ádjáin Čarnoluskij (1965, 36–37) 
ovdanbuvttii muhtin teavstta goddin riegádan albmá náittosdilis eatnanlaš nieiddain. Konkrehta dieđut 
muitaleaddjis váilot, muhto Čarnoluskij (1965, 35) čujuha A. Genetzii, guhte máinnaša mahkáš dan 
máidnasa girjjistis (navdimis Genetz 1891). Helssega universitehta Suoma-ugralaš lágádusa girjerádjo-
sis lea Čarnoluskij girji Legenda ob olene čeloveke (1965) Erkki Itkonena priváhta girječoakkáldagas; 
girjji marginálii E. Itkonen lea čállán čuovvovaš kommentára ovdalis máinnašuvvon tekstii: «jos tämän 
pitäisi olla Genetzin tekstiksi, niin kyseessä on erehdys» (jus dat galggašii leat Genetza teaksta, de 
dat lea feaila).

myhta, man mielde Tiermes doarrida čáhppesoaivvat ja gollečoarvvat 
kosmolaš gotti, guhte dagaha máilmmeloahpa jus baján-ipmilii gottáhallá 
(Čarnoluskij 1965, 80–81; teavstta historjá ja kritihkka, gč. Nr. V:1).

Nr. I:2:12
Varvara Vasiljevna Kuropteva (dahje Varvara Ivanovna, jus gažaldagas 
eai leat guokte sierra olbmo, vrd. Čarnoluskij (1962, 292) ja (1965, 28)), 
gohčo dannamma Šurr-Varvan ‘Stuorra-Varvan’ (r. s. 1867–1932) lei Jofkyi-
guovllu beakkán máinnasteaddji. Čarnoluskij geavahii su infor mán tan 
1927:s Jokaŋgas. Kuropteva muitalii ruoššagillii ovcci teavstta (Čarno-
luskij 1962, 104–114, 142–145, 169–175, 202–211, 225–227; 1965, 29). 
Čarnoluskij (1965, 29) oaivvildii ahte muitalus miesi birra, mii riegádii 
nisson noaiddis ja sarvás, gullá Meantaš-myhtaráidui.

Kárta 2 Guoládatnjárga (Čarnoluskij (1972, 29) kártta vuođul)

Nr. I:2:4 (gč. maiddái báddejuvvon teavsttaid buohta)
Ustinja Pavlovna Tarunova (r. 1899, Jokaŋga-gilli) lei Čarnoluskij diehto-
addin 1927:s Jokaŋgas ja muitalii ruoššagillii njeallje teavstta (Čarnoluskij 
1962, 146–154, 212–214, 216–221); teaksta vygaahhke ‘vyg-áhká’, eatnan-
vuloš máilmmi hálddašeaddji birra, lea hábmejuvvon U. P. Tarunova ja 
Irinja Fominična Koibina (Nr. I:1:5) teakstavariánttaid vuođul (Čarno-
luskij 1962, 146–154). Čarnoluskij mielde Tarunova lávii seaguhit sámi ja 
ruošša laš máinnas- ja mytologalaš hámiid, omd. vygaahhke ja baba-jaga 
(Čarnoluskij 1962, 294).

Nr. I:2:13
Mihail Ivanovič Titov (r. s. 1867–1940), Jofkyi-siiddas eret, badjeolmmoš, 
lei dovddus máinnasteaddji sihke siiddastis ja olles darjjesámi guovllus 
(Čarnoluskij 1972, 35). Son lei Čarnoluskij diehtoaddin 1927 Jokaŋgas 
ja muitalii sámegillii ee. ravvk-gopmi birra (Čarnoluskij 1962, 155–158); 
Čarno luskij (1962, 187–190) hábmii teavstta hávgan jorgalan noaiddis 
Pyõnne-jogas ee. teakstavariántta vuođul, man Nikita Semjonovič Matrjo-
hin (Nr. I:1:9), Kintuš-siiddas eret (r. s. 1859–1938) muitalii Jokaŋgas 
1929 (Čarnoluskij 1962, 295).119 Almmustuvvan teavsttat leat heive huvvon 
ruoššagillii.

Nr. I:2:14
Foma Ivanovič Danilov (ahki ii leat dihtosis), Jokaŋga-gili buoremus 
levdejeaddji, levdii 1930-logus bivdui ja noaiddástallamiidda gullevaš 
luđiid, vurkejeaddjin lei ruošša etnográfa N. N. Volkov ([1946] 1996 a; 
[1946] 1996 á). Danilov’a sániid vuođul Volkov čálii referáhta hámis 
njuorjjobivddu ráhkkananmeanuid birra, ee. máinnašii njuorjjobivdiid 
rituáladadjamušaid sámegillii (Jofkyi-suopman) ja ruoššagillii (Volkov 
[1946] 1996 a, 33); originála sáhttá leat MAE RAN arkiivvas Volkov’a 
persovnnalaš čoakkáldagas (Volkov [1927–47]). Guovžabivddu govvádusas 
Volkov geavahii ee. luohtedajahusaid sáme- ja ruoššagillii, mat gullet 
guovžabivddu luohtái, man Danilov levdii (Volkov [1946] 1996 a, 67–69). 
Erenoamáš árvvolažžan leat noaideluođi dajahusat sáme- ja ruoššagillii; 

119  Miellagiddevažžan sáhttá leat muitalus Jofkyi-guovllu eŋgelas okkuperema birra 1854–55, man 
M. I. Titov muitalii (Čarnoluskij 1972, 31–34).

Danilov gulai luođi oahpes noaideáhkus, gean nama son ii hálidan almmu-
hit. Luohti gulai noaiddástallamii, man ulbmilin lei gávdnat láhppon 
bohc cuid; mielde leat ee. čilgehusat noaideáhku niibbi geavaheamis 
noaid dás  tallamisttis. Danilov levdii dán noaideluođi nu njuovžilit ahte 
Volkov ([1946] 1996 a, 70) dulkui levdema čeahpes improvisašuvdnan. 
Lea goittotge eanemustá jáhkehahtti ahte luohti lei diehtoaddái hui oahpis. 
Volkov máinnaša ahte sihke guovžabivddu luohti ja noaideluođit ledje 
vurke juvvon fonográf-rusttegiin muhtin folkloredutkanmátkkis 1930-logus. 
Fono gráf lea gitta 1930-logu rádjái Ruoššas geavahuvvon rusttet jiena 
meká nalaš vurkema ja ovdanbuktima várás, man vuođđoelemeantan lea 
váksa ludni (dg. voks sylinder, rš. voskovoj valik, suom. vahatela). Volkov 
máinnaša maiddái ahte folkloredutkanmátki lei čađahuvvon Sovjetlihtu 
dieđa akademia Etnográfia instituhta folklorekomišuvnna olis (rš. Folk lor-
naja komissija Instituta etnografii), muhto Volkov ii leat čujuhan makkár-
ge arkiivačoakkáldahkii, mas vurkejuvvon materiálat sáhtášedje seaillu-
huvvot, ja dát hehtte materiálaid lokaliserema dálá áigge (gč. álgoálgosaš 
giehtačálusmateriálaid Volkov’a persovnnalaš čoakkáldagas MAE RAN 
arkiivvas, Volkov [1927–47]).120 Dáid materiálaid sáhttá ohcat Antro-
pologiija ja etnográfiija instituhta folklorejuhkosa (rš. Folklornaja sekcija 
Instituta antropologii i etnografii Akademii Nauk SSSR)121 arkiivvain; 
instituhta fonográmmaarkiivva čoakkáldagaid birra 1936 rádjái gč. Magid 
(1936) ja Gippius (1936) (gč. maid Astahova & Gippius 1931).

Nr. I:2:15
I. A. Matrjohin (ahki ii leat dihtosis) muitalii 1937:s Jokaŋga-gilis beaivvi 
bártni, su moarsi ja adz-bearraša birra (vrd. Szabó (1968, 46–55), infor-
mán tan lei Tamara Vladimirovna Matrjohina, Nr. I:1:2). Teavsttaid vurke-
jeaddjin lei Murmánska guovlludutki V. K. Alymov; publikašuvdna ruošša-
gillii Alymova giehtačállosa vuođul (Alymov [1938?]122, Saamskie skazki 
(1980, 309) mielde), mii seailluhuvvo Apatity-gávpogis, Davviguovllu 
dutkama ja geavaheami musea arkiivvas (AMIOS) (gč. maid Saamskie 
skazki 1980, 87–91, 136–138, 191–194). Almmustuvvan teavsttaid gaskkas 

120  Almmustuvvan dieđuid eahpedievaslašvuođa sivvan sáhttá leat maiddái Volkov’a giehta čállo siid 
doaimmaheapmi publiserema várás Sámi instituhta olis.
121  Dát instituhtta lei Volkov’a bargosadjin 1935 rájes, dálá áigge MAE RAN.
122  Giehtačálus «Sámi njálmmálaš árbevieruid válljejuvvon bihtát» (Alymov [1938?]).

miellagiddevažžan lea muitalus bákteháldiid nieidda (sáDr paa’kkt-jiellei 
nijte) náittosdilis eatnanlaš albmáin (Saamskie skazki 1980, 191–194). 

Lyymbes-siida (Nr. I:3)
Nr. I:3:5
Jefim Andreevič Danilov (1850–1928), vitmes badjeolmmoš, lei Čarno-
luskij diehtoaddin ja oahpaheaddjin darjjesámi boazodoalloáššiin Lyymbes-
siiddas 1927:s. Ovtta ng. oahpahusdiimmu vuođul Čarnoluskij hábmii 
teavstta, masa bijai bajilčállaga Zemljuška prosti (Ándagassii ráhkis eana). 
Teaksta lea eatnama ja duovdagiid várjaleami birra, ja das mo vuoigŋa-
máilbmi (ee. čonnkapper’-vuoigŋa) mávssaha eatnama boastto geava-
heami ovddas (Čarnoluskij 1972, 19–20). Teavstta hábmemis vurke jeaddji 
geavahii sullasaš muitalusa seammá fáttás, man gulai masá 30 jagi maŋŋá, 
1961:s; muitaleaddjin lei áhkkilsámi nisu Vasilisa Arhipova (Nr. II:1:10) 
Laplandskij zapovednik-ráfáidahttinguovllus Oaver-jávrri oarjjabealde 
(Čarnoluskij 1972, 20). 
 Danilov muitalii ee. Meantaša birra, gean gohčodii Meandaš-pyrre 
‘Meantaš-buorre’ dahje ‘Meantaš-buorrevuohta’, guhte adnojuvvo godde-
čorragiid máttaráddján ja eallima álggaheaddjin (Čarnoluskij 1972, 89; 
1965, 74). Ruoššagiella lei teavsttaid váldogiella, muhto muhtin oasit leat 
vurkejuvvon sámegillii (Čarnoluskij 1965, 73; 1972, 22–23). Čarnoluskij 
(1972, 88–89) kommentáraid mielde Meantaš-teaksta lea čadnon geográ-
fa laččat Syivyn’-duoddarii (sus rš. vozvyšennost’), Vulijaavv’ra lahkosiin, 
Kintuš-siidda guovllus (teavsttas leat ollu geográfalaš detáljat mat veahke-
hit saji lokaliseret). Čanastagat Syivyn’-duoddarii čujuhit dasa ahte muita lus 
gullá Kintuš-árbevirrui, vaikke Čarnoluskij deattuha Danilov’a gullevaš-
vuođa Lyymbes-siidii. Lea dárbu čielggadit, makkár čanastagat dahje 
oktavuođat ledje J. A. Danilov’as Kintuš-guovllu árbevirrui, ja man lagaš 
gaskavuohta lei Kintuš- ja Lyymbes-guovlluid njálmmálaš árbevieruin. Dán 
vuođul diehtu Meandaš-pyrre birra sáhtášii sajuštuvvot rivttes árbevirolaš 
kontekstii. ášši čielggadeami váttásmahttá dat ahte máinnasčoakkáldagas 
Čarnoluskij (1962, 82–83) sajuštii Meandaš-pyrre-teavstta gielddasámi 
muitaleaddji, Pjotr Vasiljevič Sorvanov (Nr. III:3:6) nama vuollái.

Nr. I:3:6
Avdotja Nikolaevna Matrjohina, gohčodannamma Bespaliha (r. s. 
1860–1933), okta Lyymbes-siidda buoremus máinnasteddjiin (Čarnoluskij 
1972, 14–15). Čarnoluskij deaivvadii suinna Lyymbes-siiddas finadettiin 
1927:s ja čálii guokte teavstta sámegillii, ee. taall-bearraša, su bohccuid ja 
olmmoš borri taall-aahhke ‘taall-áhkká’ birra; almmustuvvan teavsttat leat 
heivehuvvon ruoššagillii (Čarnoluskij 1962, 131–134).

Nr. I:3:7
Vasilij Telyšev (r. s. 1860–70), okta darjjesámeguovllu ovddeš riggámus 
badjeolbmuin, guhte báifáhkka álggii 1800-logu molsumis bohccuidis 
skeŋkestallat, gefui ja ballagođii olbmuin, ságaid mielde daningo oktii 
«geahčastii Meantaš-gotti čalmmiide» (Čarnoluskij 1972, 15; gč. maid 
Čarnoluskij 1972, 24; 1965, 75). Čarnoluskij jearahalai sus 1927:s Lyymbes-
siiddas, veahkkin ja dulkan sus lei Jefim Andreevič Danilov (Nr. I:3:5). 
Jearahallama fáddán lei máilmmelohppii guoski muitalus, man Telyšev 
galggai dovdat. Dulkoma bokte Čarnoluskij oaččui diehtit das mo baján-
ipmil bivdala kosmolaš gotti; ieš Telyšev ii veadján muitalit dievaslaččat, 
muhto namuhii ahte lei gullan dán muitalusa luvvte-hámis Kintuš-sámi 
boarrásiin (Čarnoluskij 1972, 24–25; gč. maiddái 1965, 75–76). Čarnoluskij 
(1965, 79) gulai seammá teavstta gorálaččat dievaslaš veršuvnna 1927:s 
Jokaŋga-gilis Jofkyi-sámelaččas Jestrat-ádjás (Nr. I:2:11), gean muitalusa 
ovttastahtii Telyšev’a muitalusbihtáiguin ja Nemirovič-Dančenko (1875, 
136–137; 1877 a, 209; 1881 á, 170–171) teavsttaiguin ja diktii myhta 
Tiermes-meahcásteaddji birra (Čarnoluskij 1965, 80–81). Golbma jagi das 
ovdal Čarnoluskij (1962, 80–81) almmustahtii dán teavstta máinnasgirjjis 
almmá dieđuid haga muitaleddjiid birra (teavstta historjjá ja kritihka gč. 
Nr. V:1). 

Sosnyõffke-siida (Nr. I:4)
Nr. I:4:1
I. A. Telyševa (ahki ii leat dihtosis), Sosnyõffke-siidda sámenisu muitalii 
1926:s sieidegeađggi birra Ščučje-jávrris Kejjv-váriin (Pyõnne-jogas davás), 
vurkejeaddjin lei V. K. Alymov. Teaksta lea almmustuvvan ruoššagillii 
Alymova giehtačállosa vuođul (Alymov [1938?]; gč. maid Saamskie 



162 BASSEJOGA ČáHCI

II GáLDODIEđUID GUORAHALLAN

skazki 1980, 54–55; vrd. anonyma muitaleaddjit (Nr. V:3), vurkejeaddji J. 
A. Komšilov, Saamskie skazki 1980, 52–54).

Nr. I:4:2–3
Pjotr Telyšev ja (?) Koivin (ovdanamma ii leat dihtosis) Sosnyõffke-siidda 
sáme albmát leigga Alymov’a diehtoaddin sámi eamioskkoldahkii gullevaš 
áššiin 1928:s, jáhkkimis muhtin darjjesámi gilis. Sudno sániid vuođul 
Alymov čálii ruoššagillii referáhta čuovvovaš áššiin: bálvvosmeanut 
Aa’kkjaa’vre ‘áhkkájávrri’ (rš. Babje osero mas vuolgá Babja-johka, mii 
golgá Vilgesmerrii) Seejjt-kaalles ‘Sieideáddjá’-váris bivdolihku nammii 
(Alymov 1929, 23–24); gč. maiddái referáhta Celei-nammasaš sullo álgo-
boahti mušas noaiddi doaimmas (rš. Sosnovec-suolu Guoládatnjárgga 
nuortta mus geažis) (gč. Alymov 1929, 25).

II Áhkkilsámi guovlu
Oaver-jávri (Imandra), ee. Ču’kksuâl-siida (Nr. II:1)
Nr. II:1:1–3 
Namahis diehtoaddit muitaledje ee. siiddiid ja noaidegoansttaid birra 
ruoš ša gillii 1887:s luonddudutkái A. Jaščenko. Jaščenko (1892, 30–35) 
alm mustahtii teavsttaid hui čavga hámis, mii sáhttá leat mearkan dasa 
ahte gažaldagas leat máidnasiid sisdoalu referáhtat eaige jorgalusat sánis 
sátnái, go Jaščenko ii máhttán sámegiela. Jaščenko namuha ahte eanaš 
sámi muitalusat ledje viehka eahpečielgasat, dannego su čilgehusa mielde 
«dolo žat lávejit boahtit min beivviid rádjái muhttašuvvan hámis» (rš. v 
iska žen nom vide) ja nuppádassii daningo sámit eai lean su mielas beare 
čeahpit muitalit, eandalii ruoššagillii (Jaščenko 1892, 25). Lea čielggas ahte 
sámi oskumušat ledje áiddo álgi ruošša biologijadutkái amas áššit, maid su 
namahis diehtoaddit eai máhttán čilget sutnje objektiiva sivaid geažil, ee. 
giellaváttisvuođaid ja soaitá vel dieđuideaset čiegadeami dihtii. 
 Jaščenko oaivvildii ahte ovtta diehtoaddi muitalus ii leat doarvái jáhke-
hahtti diehtu. Jaščenko vikkai objektiivvalašvuhtii, man dáhkádussan 
galg gai su mielas leat dat ahte seammá muitalusa duohken galge leat 
eamb bo go guokte diehtoaddi (vrd. I. Ruonga gáibádusaguin dieđuid veri-
fi serema hárrái). Ovdamearkka dihtii Jaščenko (1892, 25) ovdanbuvttii 

guokte muitalusa čahlyn’-‘čáhkalaggáid’ birra ja fuomášahttá ahte dát 
guokte teavstta eaba leat doarvái jáhkehahtti dannego daid duohken leat 
dušše guokte muitaleaddji. Dán detálja vuođul sáhttá navdit ahte buot 
muitalusteavsttat, maid Jaščenko bijai čállosa mielddusin, fertejit leat čállon 
máŋgga, unnimustá golmma muitaleaddji máinnasveršuvnnaid vuođul. 
Teavsttat fertejit leat stereotipiserejuvvon máŋgga veršuvnna vuo đul ja 
danin Jaščenko ii leat namuhan informánttaidis (earret ovtta čuđđe máid-
nasa muitaleaddji). Jaščenko ovdanbuvttii oktiibuot 13 muita lus refe ráhta 
Oaver-jávrris, main miellagiddevažžan sáhttet leat ee. muita lus gotti birra, 
guhte sáhtii nuppástuvvat olmmožin (Jaščenko 1892, 34–35; vrd. Meantaš-
muitalusaiguin) ja golbma sieidemuitalusa (1892, 30–32, gč. nr. 1, 2 ja 
4). Ovtta muitalussii (Jaščenko 1892, 30–31) sieiddi fárre mis Seejjtsuâl 
‘Sieide’-sullos Vudjäu’rr-jávrái (rš. Vydosero, Oaver-jávrri lahko siin) 
gávdnojit veardádallandieđut (gč. Ču’kksuâl-informánta gieldda sápme laš 
Pjotr Vasiljevič Sorvanov, Nr. III:3:6, gč. Vise 1917: 2, 68; gč. maiddái 
áhkkilsápmelaš Lavrentij Paršukov, Nr II:2:6, gč. Komareckaja 1927, 
41). Juohke teavstta Jaščenko publikašuvnnas lea álki sajuštit báikká-
laš kontekstii báike- ja olbmuid namaid vuođul; miellagiddevažžan lea 
muitalusreferáhtta ee. Mannd-Jakov ‘Máttar-Jakov’-nammasaš olbmos, 
guhte divššui boares áhčis dearvvasin viežžamiin su sielu dávddaid 
máilmmis eret (Jaščenko 1892, 31). Guovtti sieidemuitalusteavstta báikká-
laš gullevašvuođas ii leat diehtu (nr. 5 ja 6, gč. Jaščenko 1892, 32–33), 
muhto leat ákkat navdit ahte dát gullaba Oaver-jávrri guvlui, gos Jaščenko 
vurkii stuorámus oasi muitalusain.

Nr. II:1:4
Kalina Ivanovič Arhipov (r. s. 1864–1937), áhkkilsápmelaš Oaver-jávrri 
Modžvuun-vuonas (Monče-guba, Ču’kksuâl-siidda árbevirolaš guovlu) mui-
ta lii ruoššagillii luonddudutkái V. J. Visei 1912:s Modžvuun-vuona guovllu 
siiddiid ja sieidebálvaleami birra. Vise čálii muitalusaid referáhta hámis 
iežas oanehis kommentáraiguin ja lasáhusaiguin golmma sierra sieiddi birra 
Njudjokk (johka Oaver-jávrri davvinoarjin) ja Čuõn’jäu’rr (Oaver-jávrri 
mátta oarjin) -guovlluin máinnašettiin siiddiid ja báikkiid sámegiel namaid 
(Vise 1917: 2, 66). Seammá siiddiid birra Kalina Arhipov muitalii maiddái 
1926:s; muitalusaid vuođul vurkejeaddji O. Komareckaja čálii ruoššagillii 

golbma oanehis referáhta, main leat lassedetáljat láhttennorpmaid ja siiddii-
de guoski fearániid birra (Komareckaja 1927, 40; su gieddebarggu notáhtaid 
birra gč. sekundára gálduid buohta). Kalina Ivanovič lei 1936:s oahpis-
teaddjin Čarnoluskij folkloristtalaš mátkkis Mončegorsk-gávpogii, ja son 
muitalii sutnje sáme- ja ruoššagillii (Čarnoluskij 1962, 162–168, 223–224, 
264–269) golbma teavstta, ee. čáhkalaggáid birra, muhto čáhkalakkis-
teavst tas Čarnoluskij (1962, 162–168) geavahii máŋga máidnasa, maid 
sáme mánát leat sutnje muitalan.123

Nr. II:1:5
Agrafena Arhipova (ahki ii leat dihtosis) muitalii 1912:s Oaver-jávrris 
ruoššagillii golbma čuđđemuitalusa, mat leat čadnon konkrehta báikkiide 
Oaver-jávrris ja Umm’ptõk-váriin ja sáhttet lokaliserejuvvot teavsttain 
geavahuvvon sámegiel báikenamaid vehkiin (Vise 1917: 1, 19–21); ee. 
miellagiddevaš lea muitalus das ahte noaidenisu ráhkada neavrres dálk ki 
noaidegoansttaiguin. Teavsttat leat giela dáfus doaimmahuvvon. Vurke-
jeaddjin lei Vise.

Nr. II:1:6
Ilja Barhatov sániid vuođul Vise čálii čavga referáhttahámis ruoššagillii 
guovtti sieiddi birra Oaver-jávrri davábealde (1917: 2, 68). Ilja Barhatov ja 
Vasilij Barhatov (Nr. II:1:7) muitaleigga čáhkalaggáid birra Oaver-jávrris 
ja Monžtundar-duoddariin; dáid muitalusaid vuođul Vise almmustahtii 
muitalusreferáhtaid eatnanvuložiid birra (1917: 2, 69–70).

Nr. II:1:7
Vasilij Barhatov lei Vise váldoinformántan 1912:s Oaver-jávrris, gos muita-
lii máŋga árbevirolaš muitalusa ruoššagillii. Vise ovdanbuvttii dieđuid jogo 
muitalusteakstan čállosiiddis mielddusin, dahje sisdoalu referáhtan, dahje 
máinnašii muhtin dieđuid artihkkalistis čujuhettiin V. Barhatov-diehtoaddái 
(Vise 1917: 1; 1917: 2). Čieža muitalusa (Vise 1917: 1, 22–24; 1917: 2, 
65–67, 69–72) leat ee. noaidegoansttaid (Vise 1917: 1, 24; 1917: 2, 65, 
69) ja Vuotčlumbal (luobbal Oaver-jávrri máttaoarjin) sieiddi birra (Vise 

123  Miellagiddevaš lassedieđuid Kalina Arhipov’a ja su bearraša historjjá birra lea su mánáidmánná 
Valentina Karavaeva buktán artihkkalisttis Modžvuun-guovllu álgoássiid birra (Karavaeva 2000).

1917: 2, 66–67). Vuotčlumbal-sieidemuitalusa sáhtii Vise mielas sajuštit 
golbma buolvva maŋosguvlui, 1800-logu álgui, goas elii muitalusas máin-
našuvvon Nikolaj-noaidi, gean bártni Barhatov-muitaleaddji dovddai 
per sovnnalaččat. Vise (1917: 1, 16) vikkai seailluhit álgoteavsttaid ieš-
vuođaid, muhto doaimmahii daid giela dáfus. Sisdoalu referáhtat leat ee. 
tschag lyg-‘čáhkalaggá’ birra (Vise 1917: 2, 69–70), nubbi informánta lei 
Ilja Barhatov (Nr. II:1:6). Erenoamáš miellagiddevažžan leat mielastan 
V. Barhatova dieđut noaidevuođas ja noaidebiergasiin áhkkilsámiin ja 
Leijaavv’r-siidda dovddus noaiddi Kersch Mjachkal (Mihailo Kirillovič) 
noaiddástallanvugiid birra, mat ledje Barhatova oainnu mielde dábálaččat 
Leijaavv’r- ja Koarrdõgk-gielddasámiin gitta 1900-logu álgui. Dáid dieđuid 
Vise (1917: 1, 17–18) ovttastahtii sámi noaidevuođa govvádussii. Sámegiel 
báikenamat ja maiddái báikkálaš doahpagiid, jáhkuid ja dábiid čilgehusat, 
mat leat juolgenohtain, addet árvvolaš lassedieđuid, mat veahkehit sajuštit 
dieđuid báikkálaš mikro-dássái.

Nr. II:1:8
Fjodor Kalinovič Arhipov (ahki ii leat dihtosis), Modžvuun-vuona sápme-
laš, bivdi, muitalii 1926 meahcce- ja guollebivddu siiddiid birra Oaver-
jávrri davveosiin; su muitalusaid vuođul Komareckaja čálii guokte re feráhta 
ruoššagillii sámegiel namahusaiguin (1927, 41). Nuppi referáhtas máin-
na šuvvon sieiddis Modžvuun-vuotnabađas (Piest-keddik ‘čohka geađgi’) 
lea maiddái eará muitalusreferáhtta, mii lei čállon muitalusa mielde, 
man F. K. Arhipov’a áhčči Kalina Ivanovič Arhipov (Nr. II:1:4) máin na-
stii; miellagiddevažžan leat dieđut čoarvegárddi birra sieiddi luhtte (K. I. 
Arhipov), ja dieđut geađggi vuoiddadeamis bohccovarain (F. K. Arhipov).

Nr. II:1:9
Leontij Aleksandrovič Arhipov, gohčodannamma Levk (r. 1922), lei 
Čarnoluskij nuoramus diehtoaddi folkloristtalaš čoagginmátkkis áhkkil-
sámi guovllus 1936. Levk lei Oaver-jávrri guovllu buoremus máinnasteaddji 
bárdni, muhto su áhčči vuosttildii muitaleami (Čarnoluskij 1962, 291). 
Levk muitalii goittotge 1936:s Mončegorsk-gávpogis sámegillii golbma 
teavst ta (Čarnoluskij 1962, 35–40, 191–196, 233–235), ee. baján-máidnasa 
(Čarnoluskij 1962, 35–40).

Nr. II:1:10
Vasilisa Arhipova (r. 1900) lei goarggu mielde áhkkilsámi nisu. Su siida-
gulle vašvuohta lea eahpečielggas, jáhkkimis Vasilisa gullá Ču’kksuâl-siidii, 
gos Arhipov-sohka lea árbevirolaččat leamaš. Čarnoluskij čálii su sániid 
vuođul ovtta muitalusa 1961 Laplandskij zapovednik-ráfáidahttinguovllus, 
jáhkki mis ruoššagillii. Dán muitalusa Čarnoluskij ovttastahtii eará teavst-
tain, man sutnje muitalii Jefim Andreevič Danilov (Nr. I:3:5), Lyymbes-
siiddas eret, ja man Čarnoluskij čálii muittu mielde 1927:s. Boađusin šattai 
J. A. Danilov’a oktavuođas namuhuvvon teaksta eatnama várjaleami ja 
čonnkapper’-vuoiŋŋa birra (Čarnoluskij 1972, 19–20). Diehtu Vasilisa 
Arhipova muitalusa geavaheamis lasseteakstan boahtá ovdan dán teavstta 
vuollečujuhusas (Čarnoluskij 1972, 20).

Nr. II:1:11
Fedosja, gohčodannamma Babuška Fedosja ‘Fedosja-áhkku’, lei 1961 
Čarnoluskij diehtoaddi Laplandskij zapovednik-ráfáidahttinguovllus, gos 
Fedosja barggai ja orui bearrašiinnis.124 Fedosja goargu ii leat dihtosis iige 
leat konkrehta diehtu su agis, jáhkkimis son lei 60–70-jahkásaš 1961:s, 
goas Čarnoluskij finai Laplandskij zapovednik –ráfáidahttinguovllus. 
Čarnoluskij máinnaša Fedosja sámegiela leat ekostrovskij govor, áhkkilsámi 
Ču’kksuâl-suopman, mii vurkejeaddjái lei váttis áddet. Čarnoluskij hábmii 
sáme gillii muitaluvvon teavstta gottiid álgoboahtimuša birra (Čarnoluskij 
1972, 111–112) Fedosja jearahallamiid vuođul ja su Tanja-mánáidmáná, 
uhca nieiddaža čilgehusaid vuođul. Go Čarnoluskij mieđiha ahte lei 
hábmen loahpalaš teavstta nu ahte máinnas «oaččošii girjjálašvuođa hámi»  
(Čarnoluskij 1972, 111), de gažaldagas ferte leat teavstta oalle garra doaim-
maheapmi.

A’kkel-siida (Nr. II:2), ee. Babino (A’kkel) ja Jona (Juonn) gilit
Nr. II:2:5
Risto Ahkila (jáhkkimis suomaiduvvan namma; r. 1903 Oaver-jávrri 
lahko siin) lei A’kkel-siiddas eret, muhto nuorran fárrii Njuõ’ttjäu’rr-siidii 
ja doppe sus lei oktavuohta ee. Suõ’nn’jel-, Peäccam- ja Kiillt-siiddaid 
nuorta sámiiguin. Samuli Paulaharju oaččui sus 1920:s Roavvenjárggas 
124  Lassedieđut su bearrašis: Fedul isit-rohkki ja Tanja-mánáidmánná.

ollu dieđuid nuortalaš muitalusárbevierus, dábiin ja oskumušain, maid 
ovdanbuvttii nuortalaš árbevieruid girjjistis (Paulaharju 1921). SKS 
arkiivvas Helssegis seailluhuvvojit Paulaharju suomagiel giehtačállosat ja 
jearahallamiid notáhtat, ee. gumpe-olbmuin ja noiddiid jorgaleamis eallin 
(SKS.KRA, Samuli Paulaharjun käsikirjoitukset 26397–26403).

Nr II:2:6
Lavrentij Paršukov (ahki ii leat dihtosis) muitalii 1926:s A’kkel-gilis 
Vudjäu’rr-guovllu (Oaver-jávrri lahkosiin) guolle- ja meahccebivddu 
suodja leaddji sieidái guoski oaffaruššan- ja láhttennorpmaid birra; vurke-
jeaddjin lei Komareckaja (1927, 41; vrd. muitalusaiguin ja referáhtaiguin 
seammá sieiddi birra, gč. Jaščenko (1892, 30–31) namahis informánttat 
Ču’kksuâl-siiddas (Nr. II:1:1–3), gč. maiddái Pjotr Vasiljevič Sorvanov, 
Nr. III:3:6, Vise 1917: 2, 68). Fuomáš ahte Vudjäu’rr lea árbevirolaččat 
leamaš Ču’kksuâl-siidda bivdojávri.

Nr II:2:7
Onisim Sergin (r. 1844) muitalii 1926:s iežas guovllu jávresulluid ja stuorra 
bávttiid álgoboahtimušas. Su čilgehusaid mielde muhtin sullot ja bávttit 
leat šaddan noiddiid doaimmaid geažil, omd. go noaiddit sirddašedje 
muhtin sullo Kandas-jávrris sajis nubbái. Okta muitalus lea noiddiid 
geađgiluvvama birra Kalajäu’rr- ja Pirendžjäu’rr-jávrriin, mat leat Oaver-
jávrri máttaoarjin. Vurkejeaddji Komareckaja (1927, 42–43) čálii vihtta 
oanehis referáhta ruoššagiel muitalusaid vuođul. Onisima sániid vuođul 
Alymov čálii 1929:s refererejeaddji dieđuid Pirendžjäu’rr-sieidegeađggi 
birra (Alymov 1929, 24).

Nr II:2:8
Artamon Semjonovič Sergin (r. 1903) muitalii 1929 Ču’kksuâl-siidda 
Leušk-noaiddi birra guhte sáhtii Ču’kksullu-Oaver-jávrri (Oaver-jávrri 
gaskkamus oassi, rš. Ekostrovskaja Imandra) rastá bohccuiguin vuodjat, 
ja guhte geađgiluvai Ču’kksuâl-sullo lahka (sieidi Leušk-ke’tke ‘Leušk-
geađgi’). Vurkejeaddji Alymov (1929, 24) čálii muitalusa refe ráhta 
ruoššagillii. Sergin muitalii maiddái njuohttejávrelaččaid ja sarvvis jávre-
laččaid gaskkas dovddus muitalusa jávrevuoiŋŋa báhtareamis jávrris dan 



168 BASSEJOGA ČáHCI

II GáLDODIEđUID GUORAHALLAN

sivas go nissonolbmot bivdigohte jávrris (Alymov 1929, 25–26; vrd. 
Avdotja Parfentjevna Gerasimova, Nr. IV:4:5).125

Sââ’rvesjäu’rr 
Nr. II:3:1
Platon Parfentjevič Gluhih (ahki ii leat dihtosis), orron Kačkelim-jávrris 
(jáhkkimis Kackemjäu’rr, mii lea Njuõ’ttjäu’rras oarjjás), muitalii 1926:s 
Kackemjäu’rra guollebivdosieiddi birra ja Sjaptjäu’rra (Sââ’rvesjäu’rra 
davábealde) guollebivddu suodjalansieiddis, masa lei dáhpin iešráhka duv-
von dohkáid oaffaruššat; muitaleaddji oainnu mielde dakkár oaffa ruššan-
vuohki sulastahttá olbmo sielu oaffaruššama (vrd. Alymov 1927, 44). 
Vurkejeaddji Komareckaja čálii oanehis referáhtaid ruoššagiel muitalusaid 
vuođul (1927, 41–42).

III Gielddasámi guovlu
Kiillt-syjjt (Nr. III:1), ee. Čudzjaavv’r-gilli
Nr. III:1:10
Timofej Andreevič Dmitriev (r. s. 1896) lea Kiillt-siiddas eret, su áhčči lea 
Andrej Dmitriev, Nr. III:1:1). T. A. Dmitriev’a sániid vuođul Alymov lea 
čállán 1920-logus guokte oanehis referáhta siiddiid birra Šongui-gili lahko-
siin (oaffarčoarvvit čoarvegárddis, sáGld čuõrr’vkarrt) ja Aa’k-jaavv’r 
jávre gáttis (50–60 km máttanuorttas Kiillt-siiddas). Referáhtat leat ruošša-
gillii (Alymov 1927).

Nr. III:1:11
Aleksandr Afanasjevič Jakovlev (ahki ii leat dihtosis), Kiillt-siidda sápme-
laš, muitalii 1929:s Kiillt-sullo (rš. ostrov Kil’din) álgoboahtimušas čuovvo-
vaččat: Maares-aakanč ‘Mares-áhkoš’-noaidi gaikkui noaidevuođainis 
bihtá Giehkirnjárggas (Kihkkernjargg) eret. Lea máinnašahtti ahte 
Giehkir njárga ja Kiillt-suolu leaba geologiija dáfus seammaláganat ja 
spiehk kaseaba geologalaččat nannámis. Vurkejeaddji Alymov (1929, 25) 
máin naša ahte su geavahusas ledje Kiillt-sullo šaddanhistorjjá čilgejeaddji 
muita lusaid golbma sierra variántta (vrd. Dmitrij Afanasjevič Jakovlev, Nr. 
125  áhkkilsámi eallinvuogi ja ealáhusaid čilgejeaddji moadde sámegiel teavstta (transkripšuvnnas 
ruoššagiel jorgalusaiguin) gč. Kert & Zaikov 1988, 34–39, 132–135.

III:1:15, Kiillt-sullo birra, Saamskie skazki 1980, 58–59).

Nr. III:1:12
Dmitrij Nikolajevič Jakovlev (ahki ii leat dihtosis), jagis 1934 heaitti huv von 
Kiillt-siidda sápmelaš, muitalii Čudzjaavv’r-gilis 1936:s čuđđe máid nasa, mas 
máinnašuvvojit noaiddástallan čoarvegárddis ja čilgejuvvo Seejjt jaavv’r-gátti 
geađgesieiddi álgoboahtimuš; almmustuvvan ruoššagillii muh tin sámegiel 
sániiguin referáhttalágan hámis, mii addá siva navdit ahte teaksta lei čállon 
muittu mielde; vurkejeaddjin Volkov ([1946] 1996 a, 62–63).

Nr. III:1:13
Trifon Dmitrievič Jakovlev (ahki ii leat dihtosis; áhčči lei jáhkkimis Dmitrij 
Nikolajevič Jakovlev, Nr. III:1:12) Čudzjaavv’r-gilis eret lei 1930-logu 
gaskkamuttus Volkov’a informántan. Jakovlev muitalii ruoššagillii das mo 
olmmoš oaččui boazolihku čáhcevuoiŋŋa vehkiin (Volkov [1946] 1996 a, 
22–23); miellagiddevažžan sáhttet leat dieđut gielddasámi soagŋomeanuin 
(Volkov [1946] 1996 a, 54).

Nr. III:1:14
Pjotr Trofimovič Karpov (ahki ii leat dihtosis) Čudzjaavv’r-gilis eret, gii 
barggai Odt syjjt ‘Ođđa siida’ kollektiiva boazodoalus (rš. kolhos) Čudz-
jaavv’r-guovllus, muitalii 1935:s iežas vásáhusaid vuođul mo son guržžo-
halai noaiddeslágan nissonii, vurkejeaddjin lei Volkov, teaksta ruoššagillii 
([1946] 1996 a, 56–57). Ságastallamiid vuođul Volkov čálii referáhta mo 
goadjinin jorgalan almmái doalvvui bajás gorgŋon luosaid buođu lusa 
(Volkov [1946] 1996 a, 30).

Nr. III:1:15
Dmitrij A.-č Jakovlev, jáhkkimis Dmitrij Afanasjevič (ahki ii leat dihto-
sis), Kiillt-siidda sápmelaš, muitalii 1936:s Šeltosero-gilis Kiillt-sullo 
álgo  boahti mušas Mores-aakanč ‘Mores-áhkoš’ noaiddi doaimmas. Miel-
la giddevažžan lea Alymov-vurkejeaddji kommentára Mores, Maares 
jna. -namaid dulkomis diehtoaddi čilgehusaid vuođul (Saamskie skazki 
1980, 291). D. A. Jakovlev’a muitalus lea almmustuvvan ruoššagillii 
Alymova giehtačállosa vuođul (Alymov [1938?]) ja sisttisdoallá sámegiel 

báikenamaid (Saamskie skazki 1980, 58–59). Seammá giehtačállosa vuođul 
almmustuvvan čuđđemáidnasis leat sierranas dieđut sieiddi ja čoarvegárddi 
birra (Saamskie skazki 1980, 17–18).

Nr. III:1:16
Lasar Dmitrievič Jakovlev (r. 20.03.1918–1993), sámenamma Midtre 
Lasar, su áhčči lei Dmitrij Afanasjevič Jakovlev (Nr. III:1:15), orui ovdalaš 
soađi áhčiinis ja bearrašiinnis Čudzjaavv’r-gilis, maŋŋá soađi fas ovtta 
áiggi Njuõ’ttjäu’rr-gilis, skuvlejuvvui oahpaheaddjin Murmánskas, man 
maŋŋá barggai ja orui Lujaavv’r-gilis. Lei čeahpes máinnasteaddji. Nuorran 
lei 1937:s Alymov’a diehtoaddin Šeltosero-gilis ja Murmánskas. Alymov 
vurkii máŋga muitalusa, main miellagiddevažžan sáhttet leat ainjuo čuov-
vovaš teavsttat: occeakk ‘áhčešeatni-áhkká’ suoláda bárdnemáná, miel-
de lea čilgehus jorba jeaggebovnnaid, mat eai biso julggiid vuolde, álgo-
boahti mušas occe-áhká oaivvis (sáGld oadzepoa’vvn ‘áhčešeani bovdna’) 
(Saamskie skazki 1980, 98–100); ravvk-gobmi (Saamskie skazki 1980, 
138–140; gč. maiddái s. 155–156, 181–183). Almmustuvvan giehtačállosa 
vuođul ruoššagillii (Alymov [1938?]).

Nr. III:1:17 ja Nr. III:1:18
Anton Pjanov (ahki ja riegádanbáiki eai leat dihtosis, jáhkkimis ovddeš 
Kiillt-siiddas eret) lei Volkov’a oahpisteaddjin 1936:s Čudzjaavv’r-guovllu 
dovddus Aahkjaavv’r ‘áhkká’-jávrri sieiddi lusa, man vuolde etnográfa 
ovttas oahpisteddjiinis fuomášeaigga oaffarčorvviid ja -dávttiid bázahusaid. 
Pjanov muitalii iežas vásáhusaid birra «áhkká»-sieiddi hárrái go huksii 
goađi sieiddi lahkosiin sullii 1920-logus; vurkejeaddji čuoččuha ahte 
almmustahtii dán duohtamuitalusa «sánis sátnái» ruoššagillii (Volkov [1946] 
1996 a, 74). Diehtoaddi eamit, (ovdanamma ii leat dihtosis) Pjanova (Nr. 
III:1:18), Kiillt-siiddas eret, vuoras nisu geasa Volkov oahpásnuvai bures 
1937:s, levdii ovdalis máinnašuvvon Aahkjaavv’r áhkká-geađgesieiddi 
álgoboahtimuša birra. Volkov vurkii luođi fonográf-rusttegii sámegillii 
ja almmustahtii luohtedajahusaid referáhta levdejeaddji ruoššagiel 
čilgehusaid vuođul (Volkov [1946] 1996 a, 74; originála vurkensadji ii 
leat dihtosis, muhto gč. dieđuid MAE RAN fonográmmaarkiivvas Foma 
Ivanovič Danilov (Nr. I:2:14) oktavuođas).

Koarrdõgk-siida (Nr. III:2)
Nr. III:2:5
S. P. Dmitriev (ahki ii leat dihtosis) muitalii Koarrdõgk-siiddas 1936:s 
čahkkli-čáhkalaggás ja vuona rastá beassamis noaidegoansttaiguin (vrd. 
Vise 1917: 2, 65, informántan Vasilij Barhatov, Nr. II:1:7). Vurkejeaddjin 
lei Alymov. Almmustuvvan ruoššagillii vurkejeaddji giehtačállosa vuođul 
(Alymov [1938?]; Saamskie skazki 1980, 77–78).

Lujaavv’r-siida, ee. Umm’pjaavv’r-guovlu (Nr. III:3)
Nr. III:3:6
Pjotr Vasiljevič Sorvanov (1874–1943) lei eret dahje bajásšaddan Oaver-
jávrri Modžvuun-vuonas (rš. Monče-guba), mii lea Ču’kksuâl-siidda 
árbe virolaš guovlu. Goittotge Sorvanov-sohka gulai Lujaavv’r-siidii, 
Sorvanov-soga árbevirolaš sohkaeatnamat ledje Umm’p-jávrri mátta- dahje 
máttanuorttabealde. P. V. Sorvanov’a muitalusain vuohttá ahte son dovd dai 
bures Ču’kksuâl-guovllu. Sorvanov lei máŋgga dutki diehtoaddin ja oahpis-
teaddjin. 1912:s Vise čálii su sániid mielde máŋga muitalusa ruošša gillii 
Eneman-luhht (rš. Belaja Guba) -luovttas Oaver-jávrris, ee. sieide vuoiŋŋa 
fárremis Seejjtsuâl ‘Sieide’-sullos Eneman-luhht-luovttas Juon-Vudjäu’rr 
(rš. Nižneje Vydosero) -jávrái (Vise 1917: 2, 68; vrd. seammá sieidái guoski 
referáhtaiguin, gč. namahis Ču’kksuâl-informánttat (Nr. II:1:1–3), Jaščenko 
(1892, 30–31); gč. maiddái áhkkilsápmelaš Lavrentij Paršukov, Nr II:2:6, 
Komareckaja 1927, 41). Nubbi muitalus lea lujávre laččaid gaskkas dovddus 
Kuiv-sieiddi birra Kuivčorr-nammasaš čorus Lujaa’vr-u’rt-váriin (Vise 
1917: 2, 68; vrd. lujávrelaš muitalusaid referáhtai guin, Vise diehtoaddin 
ledje čuovvovaš olbmot: Kusma Danilov (jáhkkimis seammá olmmoš 
go G. Hallströma diehtoaddi Kusma Levontjevič Danilov, Nr. III:3:12), 
Semjon Galkin (ahki ii leat dihtosis, Nr. III:3:13) ja Filip Sorvanov (ahki 
ii leat dihtosis, Nr. III:3:14), gč. Vise 1912: 10, 455–457). Vise čálii daid 
muitalusaid referáhtaid máinnašettiin siiddiid ja báikkiid sámegiel namaid. 
Lea maiddái navdimis ahte Pjotr Sorvanov lei G. Hallströma informántan 
Eneman-luhht-guovllus (sus Bjälaja giba) 1908:s ja muitalii guovllu 
oaffaruššanvieruid birra (Hallström 1921, 183; 1922, 182).
 Pjotr Sorvanov lei Čarnoluskij váldodiehtoaddin 1936 Modžvuun-
vuonas. Sovjetlihtu girječálliid ráđi folkloreossodat (dálá SRP) sáddii 

Čarno luskij (1962, 13) dohko čoaggit sámi máidnasiid ja muitalusaid. 
Sorvanov muitalii Mončegorsk-gávpogis logimat máidnasa ja muitalusa, 
maid Čarnoluskij čálii sáme- ja ruoššagillii, muhto maŋŋá doaimmahii, 
lasihii etnográfalaš dieđuid ja ovttastahtii eará diehtoaddiid teavsttaiguin ja 
almmustahtii ruoššagillii (1962, 293–294). Ná eanaš Sorvanov’a almmus-
tuvvan teavsttat leat hábmejuvvon njálmmálaš ja čálalaš dieđuid vuođul. 
Čarnoluskij (1962, 15) čuoččuha iežas máinnasčoakkáldaga álgosániin ahte 
ii leat rievdadahttán iige olus doaimmahan myhtalaš Meantaš-teavsttaid. 
Goittotge Meandaš-niijjt ‘Meantaš-nieida’-teavstta oktavuođas son mie-
đi ha ahte dievaslaš teaksta ii lean seilon ja ahte vurkejeaddji gárttai gea-
va hit veahkkin etnográfalaš, ee. von Dübena dieđuid N. Harusin’a vuo đul 
(Čarnoluskij 1962, 294; teavstta gč. s. 84–93). Seammá teaksta lei alm mus-
tuvvan moadde jagi maŋŋá, ja Čarnoluskij (1965, 62; teavstta gč. s. 54–62) 
čilgii ahte álgoteaksta lei čállon sihke ruošša- ja sáme gillii sánis sátnái. 
álgoálgosaš giehtačállosa guorahallan livččii čielgga dan dieđuid ruossa-
las vuođa.126 Lea máinnašan veara ahte teaksta Meandaš-pyrre ‘Meantaš-
buorre, buorrevuohta’ lea 1962:s almmustuvvan máinnas čoakkáldagas 
bid djon P. V. Sorvanov’a nama vuollái (Čarnoluskij 1962, 82–83), muhto 
maŋŋe lis almmustuvvan girjjiin muitaleaddjin lea namu huv von Jefim 
Andreevič Danilov (Nr. I:3:5) (Čarnoluskij 1965, 74; 1972, 89). 
 Čarnoluskij mieđiha leat ollu doaimmahan astrálamytologiijai (beaiv-
váš, mánnu, guovssahasat) guoski teavsttaid (1962, 15; teavsttaid gč. s. 
19–34), maid vuođđun geavahii P. V. Sorvanov’a muitalusaid; ee. teaksta 
das mo beaivváš náittii Peejjvall’k-bártnis mánu nieiddain vuođđuduvvá 
čielgasit von Dübena (Harusina bokte) dieđuide ja dušše muhtin muddui 
Sorvanov’a dieđuide (Čarnoluskij 1962, 19–24). Oadz’ (vrd. aadz) ja 
Nainas (guovssahasaid njunuš) -teavsttaid hábmemis leat geavahuvvon 
darjjesámi teavsttat, gč. ee. V. V. Kuropteva (Nr. I:2:12) (Čarnoluskij 1962, 
50–89). Čuđđemáidnasiin leat geavahuvvon Harusina ja Castréna čállosat 
(Čarnoluskij 1962, 236–241, 247–263). Miellagiddevažžan lea Sorvanov’a 
diehtu boazolihku ja červečullt (Čarnoluskij čállinhápmi sánis čuõr’vvčuullt 
‘čoarvečuolda’) birra, mii jáhkuid mielde doalaha bohccuid dihto guovllus 
(Čarnoluskij 1972, 226–227; vrd. ságastallamiiguin, diehtoaddin ledje L. 

126  álgoteavsttaid sáhttá ohcat Čarnoluskij arkiivačoakkáldagaid lassin maiddái Ruošša girječálliid 
ráđi (SRP) bokte Moskvas, gč. <http://www.writers.ru/kontakt.htm>).

F. Matrjohin (Nr. I:2:16) ja Afanasij Vasiljevič (Nr. I:1:7), gč. Čarnoluskij 
1972, 38–50, 52–62).

Nr. III:3:7
Ivan Arefjevič Fefelov (r. s. 1905) lei Volkov’a ([1946] 1996 a, 74) mielde 
«ovdal revolušuvnna» Lujaavv’r-guovllu dovddus noaidi. Son ja Jegor 
Zaharov (Nr. III:5:3, ahki ii leat dihtosis, Semiostrovje-siiddas eret) attiiga 
1930-logu gaskkamuttus árvvolaš dieđuid bohccuid oaffaruššanrituálas, 
man vurkejeaddji Volkov ovdanbuvttii referáhta hámis iežas sániiguin 
(gč. Volkov [1946] 1996 a, 74–75). Fefelov muitalii maiddái rituálalaš 
ráhkkaneamis guovžabivdui (ságastallamiid referáhtat) ja levdii guokte 
guovžaluođi, main nuppi guovžabivdi galggai levdet maŋŋá go fuomášii 
guovžža ja nuppi fas maŋŋá go lei guovžža njuovvan; luohtedajahusat leat 
almmustuvvan sámegillii ruoššagiel jorgalusaiguin (Volkov [1946] 1996 a, 
75–76), originálat sáhttet leat Volkov’a persovnnalaš arkiivačoakkáldagas 
(Volkov [1927–47]).

Nr. III:3:8
A. A. Fefelov (ahki ii leat dihtosis) lei informántan Lujaavv’r-gilis 1936; 
Fefelov’a sániid vuođul vurkejeaddji Volkov čálii oanehis referáhta ruošša-
gillii mo olmmoš veahkehii čaŋg ‘biro’ vielja, guhte suoli meahcástalai 
guovllus, masa sus ii leat leamaš geavahanvuoigatvuohta (Volkov [1946] 
1996 a, 34).

Puuljaavv’r-siida
Nr. III:4:1–3
Namahis muitaleddjiid máŋggaid muitalusaid vuođul Jaščenko ráhkadii 
referáhta Puuljaavv’r-guovllu dovddus sieiddi álgoboahtimušas. Jaščenko 
čokkii muitalusaid 1887:s. Referáhta vuođđun fertejit leat eambbo go 
guovtti muitaleaddji teavsttat (vrd. áhkkilsámi muitalusaiguin, muitaleaddjit 
Nr. II:1:1–3, Oaver-jávrris, gč. Jaščenko 1892, 31–32).

Nr. III:4:4
Isosim Kuimov (ahki ii leat dihtosis) lei Vise informántan 1915:s 
Puuljaavv’r-gilis ja muitalii sieiddi birra, mii lea Umm’ptõk-váriid davvi-
nuor tan. Vise (1917: 2, 68–69) ovdanbuvttii daid dieđuid čavga ruoššagiel 
refe ráhttan. Alymov čálii ruoššagillii Kuimov’a sániid vuođul 1929:s 
refe ráhta geađgiluvvan noaiddi-guoktá birra, geat gilvaleigga jávrri rastá 
vuo djamis Ču’kksuâl-sullo lahkosiin (Alymov 1929, 24). Erenoamáš árv-
vo lažžan leat dieđut oaffarvieruin čoarvegárddiin ja bohccuid skeŋkemis 
noid diide noaidebálvalusaid ovddas, man geažil noiddiide lávejedje šaddat 
gorá laččat stuorra ealut (Alymov 1929, 25). Vise čuoččuha ahte Kuimov lei 
áhkkil sápmelaš, muhto ássanbáikki ja daid guovlluid dáfus, maid Kuimov 
govvi dii iežas muitalusain, diehtoaddi sáhtii leat gielddasápmelaš.

IV Nuortalašsámi guovlu
Paaččjokk-siida (Nr. IV:1)
Nr. IV:1:5, Nr. IV:1:6 ja Nr. IV:1:7
Vasilij Letov (r. s. 1800-logu álggogeahčen, Nr. IV:1:5) lei Paaččjokk-
guovllu čeahpes muitaleaddji, gean sámegiela oahpahallan suohkanbáhppa 
K. ščekoldin geavahii váldodiehtoaddin 1870-logus, go lei vurkemin 
Paaččjokk-guovllu sámiid njálmmálaš árbevieruid. Su ulbmilin lei rihkkut 
dalá áigge ruoššalaš ovdagáttuid ja boasttoipmárdusaid sápmelaččaid 
hárrái, ee. ahte sámit ledje bázahallan oahpu ja vuoiŋŋalaš kultuvrra dáfus 
(ščekoldin 1880: 1, 17). ščekoldina sámegiela máhttu lei váilevaš, ja son 
fertii dorvvastit dulkkaid veahkkái. Ii leat goittotge dihtosis, ledjego su 
muitaleaddjit seammás su dulkange. ščekoldin deattuha ahte teavsttat, 
maid V. Letov muitalii, leat čállon dulkkaid bokte ja muitaleaddji sániid 
mielde (rš. so slov) eaige lean jorgalusat sánis sátnái. Letov lea máinna-
šuvvon ovcci teavstta oktavuođas, mat ledje čállon máŋgga muita leaddji 
sániid vuođul; muhto áidna muitaleaddjin Letov lea njealji teavsttas: 
olmmoš šaddá guovžan, noaidi fievrrida goddeealuid Norggas Báhče-
veadjái, čáhcevuoigŋa dahká baháid ja buried daguid, ja noaiddit sirddašit 
áinnáidsulluid noaidegoansttaiguin (ščekoldin 1880: 2, 158–159, 164–165). 
Teaksta beaivváža ja guovssahasaid njunnoža Nainasa birra lea čállon 
golbma muitaleaddji sániid vuođul: Vasilij Letov, Marja Letova ja Marja 

Gerasimova (Nr. IV:1:6-7) (1880: 1, 18–24; juoba detáljaid dáfus sullasaš 
máinnas lei báddejuvvon 1953 Avvilis, muitaleaddjin lei suonnjellaš Kaisa 
Gavriloff, Nr. IV:3:2, jorgalus suomagillii, gč. E. Itkonen 1959, 97–100). 
Čuovvovaš nuortalaččat leat muitalan máidnasa oaidne meahttun boranoaiddi 
birra ja beatnatdorka-máidnasa (dovddus nuortasámi máinnas): V. Letov, 
Maksim Fedotov (Nr. IV:1:8) ja Jefim Letov (Nr. IV:1:9), geaid sániid 
mielde teavsttat ledje čállon (ščekoldin 1880: 2, 160–162). Teaksta čeäk’kli-
čáhkalaggáid birra lea hábmejuvvon Maksim Fedotov’a ja V. Letov’a sániid 
mielde (ščekoldin 1880: 2, 162–163). Acek’ ja acek’nijdd (áhčešeatni 
ja áhčešeani nieida) -teavstta muitaleaddji ii leat máinnašuvvon, muhto 
teavstta sajušteapmi publikašuvnnas (ščekoldin 1880: 1, 24–25) addá buori 
siva navdit ahte diehtoaddin lei Vasilij Letov. 
 RGO arkiivvas seailluhuvvo K. ščekoldina giehtačálus, mii sisttis-
doallá moadde dán rádjái almmutkeahtes muitalusa ruoššagillii, main 
miellagiddevažžan sáhttá leat teaksta Mäšš-nammasaš noaiddi birra 
(ščekoldin [1870]).127 Muitaleaddjin lea jáhkkimis V. Letov.

Nr. IV:1:8 ja Nr. IV:1:9
Maksim Fedotov (r. s. 1800-logu álggogeahčen, Nr. IV:1:8) lei ščekoldina 
nubbin deháleamos diehtoaddi (čállon vihtta teavstta). Fedotov lea áidna 
muita leaddjin guovtti teavsttas, ee. noaidenissona birra, guhte oaččui 
goddesarvás máná (ščekoldin 1880: 2, 163, 165–168; M. Fedotov ja V. 
Letov (Nr. IV:1:5) gč. ščekoldin 1880: 2, 162–163; M. Fedotov ovttas V. 
Letov’ain ja Jefim Letov’ain (Nr. IV:1:9, r. s. 1800-logu álggogeahčen), 
gč. ščekoldin 1880: 2, 160–162).128

Njuõ’ttjäu’rr-siida (Nr. IV:4)
Nr. IV:4:3
Sergej Gerasimov (r. s. 1800-logu álggogeahčen) Njuõ’ttjäu’rr-siiddas eret, 
lei fárren Paaččjokk-siidii, gos ščekoldin čálii su sániid mielde ruoššagillii 
1870-logus muitalusa heittogis dálkkiid dagaheamis noaidegoansttaiguin 
(ščekoldin 1880: 2, 159). 

127  Giehtačálus lea eahpedievaslaš, das váilot siiddut 1–31 (fitnen RGO arkiivvas geasset 2002).
128  ščekoldin čálii 1870-logus golbma máidnasa anonyma muitaleddjiid sániid vuođul; dáid teavst-
taid Harusin (1890, 464–469) almmustahtii iežas monografiija mielddusin; teavsttain vuohttá ruoššalaš 
váikkuhusa.

Nr. IV:4:4
Namahis máinnasteaddji Njuõ’ttjäu’rr-siiddas muitalii N. Harusinii 
1887:s muhtin albmá mátkki birra beaivváža lusa. Muitalusa mielde 
mátkkošteaddji deaivvai mátkkistis beaivváža oappáid ja eatni (Harusin 
1890, 463–464). Harusin (1890, 464) čuoččuha vuollečujuhusas ahte čálii 
teavstta sánis sátnái, rievdatkeahttá dadjan- ja ovdanbuktinvugiid. Harusin 
(1890, 143–144) navddii ahte teavsttas lea «muittašeapmi» sámi dološ 
jáhkuin, maid mielde beaivvážis leat oappát ja eadni, geasa beaivváš addá 
oasi barggustis, namalassii eatnama ligget. Sisdoalu dáfus seammasullasaš 
máin nas lea vurkejuvvon Njuõ’ttjäu’rr-siiddas 1914:s (gč. Marinja Gerasi-
mova, Nr. IV:4:2, T. I. Itkonen (1931) 1981, 203–106), muhto teavsttas eai 
leat máinnašumit beaivváža eatnis eaige oappáin.

Nr. IV:4:5
Avdotja Parfentjevna Gerasimova (ahki ii leat dihtosis) riegádan Sââ’rves-
jäu’rr-gilis, gulai Gluhih-sohkii, orui Risttǩe’dd-gilis Njuõ’ttjäu’rr-guovl lus. 
Lea buorre sivva navdit ahte sarvvisjávrelaš ja njuohttejávrelaš árbe vierut 
leat čavga čadnon oktii Avdotja muitalusain. Alymov jeara halai Avdotja 
1929:s ja čálii ruoššagillii oanehis referáhtaid su muita lu sain. Referáhtat leat 
ee. čoarvegárddi birra Vuljäu’rra lahkosiin, gos sámit oaffarušše bohccuid 
ja bohccočorvviid guollebivdolihku nam mii (1920-logus Vuljäu’rra čađa 
golggai Lått-johka, dál lea guovlu dul va duvvon), čáhkalaggáid birra 
Čahkli-pä’htt ‘Čáhkalakkis’-váris Njuõ’ttjäu’rra lahkosiin, Sjaptjäu’rra 
čáhcevuoiŋŋa birra (sááhk čaadz-jiille ‘čáhce-ássi’), guhte suhtai jávrris 
lobiheamet bivdán nissonolbmuide (Aly mov 1929, 25–26). Guokte maŋemuš 
teavstta leat almmustuvvan Aly mova giehtačállosa vuođul (Alymov [1938?]; 
Saamskie skazki 1980, 67, 76–77). Seammá giehtačállosis lea Avdotja 
Gerasimova ruoššagiel muita lus, mas Sââ’rvesjäu’rr-nama álgoboahtimuš 
čilgejuvvo dainna ahte bivdit godde goddečorraga oaivámušsarvá, vaikke 
dan ii lean lohpi god dit (Saamskie skazki 1980, 66–67; vrd. njuohttejávrelaš 
muitalusain, man Trifon Gerasimov (Nr. IV:4:1) muitalii, gč. T. I. Itkonen 
(1931) 1981, 221–223).

Nr. IV:4:6 
A. I. Gerasimov (ahki ii leat dihtosis) Njuõ’ttjäu’rr-siiddas, muitalii 1931:s 
čahkkli ‘čáhkalaggá’ dábis áddestallat olbmuid; almmustuvvan ruoššagillii 
vurkejeaddji Alymov’a giehtačállosa vuođul (Alymov [1938?]; Saamskie 
skazki 1980, 77). Alymov geavahii A. I. Gerasimov’a lasáhusaid beaivváš- 
ja guovssahasmáidnasii, man K. A. Osipov (Nr. IV:4:8) muitalii; Alymov 
hábmii dán vuođul ođđa teavstta (gč. Saamskie skazki 1980, 92–96).

Nr. IV:4:7
I. P. Gerasimov (ahki ii leat dihtosis) lei Alymov’a diehtoaddi Kolnosero-
gilis 1935:s ja muitalii ee. nalet ‘ovdagiehta’-oaffarčoarvvi fámu birra doa-
la hit gottiid sieiddi lahkosiin; eará teaksta lea biro (ruoššagiel teavsttas bes 
‘biro’, vrd. sáNrt bie’s’s) ja meahcásteaddji oktasaš bivddus, mas olmmoš 
oaččui gávvilisvuođainis iežas sállaša alccesis (vrd. áhkkilsámi muita-
lusaiguin sieiddi ja meahcásteaddji oktasaš bivddu birra, namahis infor-
mánttat (Nr. II:1:1–3), gč. Jaščenko (1892, 32)). Almmustuvvan ruošša-
gillii giehtačállosa vuođul (Alymov [1938?]; Saamskie skazki 1980, 62–63, 
145–146).

Nr. IV:4:8
K. A. Osipov (ahki ii leat dihtosis) muitalii Risttǩe’dd-gilis 1937:s nuorta laš 
máidnasa beaivealbmá (ieš beaivváža), guovssahasaid njunnoža (nai nas) ja 
áhčešeani (sáNrt accy) birra. Seammá fáttás leat muitalusat, maid ščekoldin 
(1880: 1, 18–24) vurkii, su informántan ledje V. Letov (Nr. IV:1:5), M. Letova 
ja M. Gerasimova (Nr. IV:1:6-7); gč. maid Kaisa Gavrilov (Nr. IV:3:2); gč. 
maiddái muitalusaid, maid Čarnoluskij (1962, 19–34) informánttat, Pjotr 
Vasiljevič Sorvanov (Nr. III:3:6) ja V. V. Kuropteva (Nr. I:2:12), leat mui ta-
lan. Vurkejeaddji Alymov čálii K. A. Osi pov’a teavstta ruoššagillii ja gea-
va hii lasáhusaid, maid oaččui seammá gilis 1938:s, diehtoaddin lei A. I. 
Gera simov (Nr. IV:4:6); lea almmustuvvan ruoš ša gillii giehtačállosa vuođul 
(Alymov [1938?]; Saamskie skazki 1980, 92–96, 292).

Nr. IV:4:9
Marina Fadeevna Moškina (ahki ii leat dihtosis), Njuõ’ttjäu’rr-siiddas eret, 
lei Vosmus ‘Vuosttas’ kollektiiva boazodoalu bargi. 1930-logu gaskka-

muttus Volkov vurkii luođi, man M. F. Moškina levdii. Luohti lei diehto-
addi áhči Fadej Romanovič soakŋomátkkis njuohttejávrelaš Katerina 
Fedo tovna lusa, ee. noaidegoansttaid birra soakŋorituálas. Volkov jorgalii 
daja husaid ja refererii luođi sisdoalu ruoššagillii (Volkov [1946] 1996 a, 
55; álgoteavstta vurkensadji ii leat dihtosis, gč. Volkov’a persovnnalaš 
arkiivačoakkáldaga, Volkov [1927–47]; seammá luođi dajahusaid álgooasi 
variántta gč. Harusin 1890, 281–282, diehtoaddi ii leat dihtosis).

Mue’tǩǩ-siida (Nr. IV:5) 
Nr. IV:5:1
F. Čuprov (ahki ii leat dihtosis) Mue’tǩǩ-siiddas muitalii 1937:s stallo- stal-
oru ha birra, gii njurggu hástala sámi almmáiolbmuid fággádallat, ja stálu 
bear ra ša birra. Miellagiddevažžan lea detálja stálu bohcci birra (ruoššagiel 
teavstta vuođul ii leat buorre diehtit leago dat bohcci vai njurggonas, rš. trub-
ka), man čađa bosudettiin sáhttá olbmo goddit dahje ealáskahttit. Lea alm-
mustuvvan vurkejeaddji Alymov’a giehtačállosa vuođul, mii seail lu huvvo 
AMIOS arkiivvas (Alymov [1938?]; Saamskie skazki 1980, 74–75).

Nr. IV:5:2
(?) Lukin (ovdanamma ja ahki eai leat dihtosis) lei Alymov’a informánta 
1937 Šongui-gilis; miellagiddevažžan lea muitalus biros guhte iežas áittis 
doalahii giddagasas bajánalbmá, álddagasa ja tiermes-te’ǩǩ ‘bajándihki’, mii 
lea čáhppes gobbá (Oarabus), mii láve ihtit eatnamis ovdalaš bajándálkki; 
sivvan lea njálmmálaš árbevieru mielde dat ahte «bajándihkke»-gobbá 
beasai giddagasas eret ovdalaš bajánalbmá, go áiteuksa vahágis rahpasii. 
Mielde lea maiddái čilgehus ahte álddagas šloavggeha dávjá geđggiide ja 
muoraide danin go daid duohken čiehkádallá biro. Muitalusa ruoššagiel 
jorgalus lea almmustuvvan Alymova giehtačállosa vuođul (Alymov [1938?]; 
Saamskie skazki 1980, 146–147). Leat máŋga siva navdit ahte diehtoaddi 
lei Mue’tǩǩ-siiddas eret, vuosttažettiin dannego Lukin lea muotkesámi 
sohka. Lukin sáhtii leat fárrehuvvon Šongui-gillái 1930-logus heaittihuvvon 
Mue’tǩǩ-siiddas; Šongui-gilli lei 1924’ rájes maiddái máŋggaid Kiillt-siidda 
gielddasámiid ássanbáiki. Maiddái teavsttas geavahuvvon tiermes-te’ǩǩ 
namahus (tirmes tõk’) lea nuortalaš iige gielddasámi namahus, ja dát doarju 
muitalusa muotkesámi gullevašvuođa.

Njauddâm-siida
Nr. IV:6:2
Jak Ondre Romman (Ondre Jakovič Romman; navdimis seammá olmmoš 
go njávdamlaš Ondrej, Nr. IV:6:1) (r. 1857) lei Isak Peter Saba informánta 
Njauddâm-gilis 1918:s, go Saba čohkkii muitalusaid ee. sámi kulturmuittuid 
vur ken prošeavtta olis Norsk folkeminnesamling-čoakkáldaga ja Qvigstada 
(1927) máinnasčoakkáldaga várás. Saba čálii dahje jorgalii davvisámegillii 
Jak Ondre muitalusaid, maid gaskkas leat ee. teavsttat ráimmahaddamis, 
oain náhusain, neahkameahttumiin, sámenissona jorgaleamis guollin, 
Njauddâm-noiddiid viežžamis gottiid áhkobávttis, čoarvegárddis 
Njauddâm-vuona njálmmis (Qvigstad 1927, 276–277, 294–300, 304–308, 
326–327, 458–461). Máinnašan veara lea muitalus das ahte ruoššalaččat 
bid jet stálu Njauddâm-sámiid ala (Qvigstad 1927, 496–499; vrd. Læstadius 
2000, 331); gč. maiddái Jak Ondre áhku muitalusaid (Qvigstad 1927, 
412–417). Teavsttat leat davvisáme- ja dárogillii.129

V Namahis diehtoaddit ja/dahje eahpečielga 
siidagullevašvuohta

Nr. V:1. Aroma-Telle.
Muitalus Aroma-Telle-nammasaš kosmolaš meahcásteaddji birra, guhte 
doarrida almmis stuorra gollečoarvvat gotti ja sáhttá dagahit máilmmeloahpa, 
lea šaddan dovddusin Nemirovič-Dančenko Guoládatnjárgga govvideaddji 
girjjiid bokte 1870-logu rájes. Muitalus beasai viidáseappot Harusina, 
Čarnoluskij ja eará čálliid teavsttaide ja oaččui máŋggalágan dulkomiid. 
Teaksta gáibida gáldokritihkalaš guorahallama.
 Muitalus bođii vuosttas háve ovdan dáiddalaš hámis Nemirovič-
Dančenko čáppagirjjálaš mátkemuitalus-essayas U okeana (Ábi luhtte, 
1875 a, 136–137). Essaya mielde sápmelaš oahpisteaddji Oaver-jávrris 
Vasilij Bykov130 gulai meahcis ártegis jienaid, maidda ohcališgođii čilge-
husaid ja muittašii mahká dološ sámi muitalusa das ahte «stuorra várre-
vuoiŋŋa» (rš. velikij gornyj duh) Aroma-Telle doarrida čáhppesoaivvat ja 

129  Gč. maiddái teavstta Haccešen-nieidda ja gonagasa birra, muitaleaddjin máinnašuvvo leamaš 
Ondre Nikolajaš [?] Njauddâm-siiddas, vurkejeaddjin lei fas I. Saba (Qvigstad 1927:1, 120–125).
130  Ii leat buorre diehtit, leigo son duođalaš historjjálaš persovdna vai leigo Nemirovič-Dančenko 
hutkan dán nama essaya várás.

gollečoarvvat gotti. Jus ealli gottahallá, de máilmmeloahppa šaddá; jus 
olmmoš deaivá geahčastit dan gotti čalmmiide, de čalmmehuvvá, bealje-
huv vá ja gielahuvvá, muhto maŋemuš eallinbeaivve oažžu son sihke gulu, 
oain nu ja giela ruovttoluotta vai beassá muitalit, maid son lei oaidnán 
ja gullan iežas siste buot daid jagiid (Nemirovič-Dančenko 1875 a, 
136–137). 
 Guokte jagi maŋŋá almmustuvvan Strana holoda-girjjis (Galbmadaga 
riika, 1877 a) Nemirovič-Dančenko ovdanbuvttii seammá muitalusa árbe-
viro laš teakstan «seamma láhkai go okta suonnjellaš áddjá dán muita lii»  
(1877 a, 209) Tuallam-joga stuorra luossagoržži luhtte (ferte leat Padun-
gorži), gos muitaleaddji barggai guollebivdin muhtin ruošša kolonist ta 
ovddas. Muitalusa mielde máilmmeloahppa lea dallego «stuorra meahcás-
teaddji» (rš. velikij ohotnik) juksá jievja sarvá ja goddá dán njuolainis 
(Nemirovič-Dančenko 1877 a, 209). Nemirovič-Dančenko (1877 a, 
209) gohčodii dán muitalusa dološ sámi legendan, mas su oainnu mielde 
sáhtii vuohttit dološ skandináva oskkoldaga váikkuhusa. Dán teavsttas ii 
máinnašuvvo Aroma Telle-namma eaige leat dakkár detáljat go sarvá golle-
čoarvvit dahje dat ahte lea várálaš geahččat gotti čalm mii de. Dáid ovttas-
kas čuoggáid eret guođđin lea ártet, eandalii daningo Nemirovič-Dančenko 
lávii sámekultuvrra govvidettiin deattuhit eksohtalaš ieš vuođaid ja ruošša 
olbmui čalbmáičuohcci áššiid, muhto liikká duđai mátke muitalusgirjjistis 
(1877 a) ovddit publikašuvnna ektui (1875 a) oani duvvon veršuvdnii, 
mas válddii čalbmáičuohcci duogášdetáljaid eret. Sivvan sáhttá leat ahte 
Nemirovič-Dančenko hutkkai sihke nama Aroma-Telle ja muhtin eará 
ovttaskasčuoggáid kosmolaš gotti várálaš luonddus go čálii čáppagirjjálaš 
essaya (1875 a), muhto ii sáhttán dahkat dan áššá laš mátkemuitalusa 
teavsttas.131 Moadde jagi das maŋŋá Nemirovič-Dančenko almmustahtii 
Sámeeatnama govvádusa, masa fas bijai muitalusa Aroma-Telle birra (1881 
á, 171–172) dološ sámi myhta referáhttan, mii lea sisdoalu dáfus seammá 
go vuosttas publikašuvnnas (1875 a, 136–137); dás Nemirovič-Dančenko 
ovdanbuvttii muitalusa Umm’ptõk-váriid mátke govvá dusaid oktavuođas 
(gielddasámi guovlu). 

131  B. Rippas, guhte finai Guoládagas ruovdegeainnu huksenprošeavtta oktavuođas geasset 1894, 
fuomášahttá ee. ahte Nemirovič-Dančenkos lei tendeansa dáiddalaš liiggástallamiid, effeavttaid ja 
miellagovvádusa geavahit vai girjjit šattašedje lohkkái miellagiddevažžan (Rippas 1895, 21).

 Ii leat buorre diehtit teavstta autenttalašvuođas iige das, gullágo teaksta 
Oaver-guovllu áhkkilsámi vai gielddasámi vai Suõ’nn’jel-nuortalašsámi 
árbevirrui. Ieš teavsttas eai leat makkárge čujuhusat báikkálaš gullevašvuhtii. 
Dasa lassin muitalusa badjelmearálaš allaáiggálaš stiila addá siva eahpidit 
ahte dát lea árbevirolaš sámi muitalus, ainjuo dan hámis movt teaksta boahtá 
ovdan Nemirovič-Dančenko teavsttain (1881 á, 170–171; 1877 a, 209). 
Dáid teavsttaid vuođul Harusin čuoččuhii ahte Aroma-Telle lea myhtalaš 
kosmolaš meahcásteaddji ja adnojuvvo sámiid gaskkas meahcásteddjiid 
ipmilin ja sulastahttá bajánipmila (1890, 148). Harusin dulkui muitalusa 
dološ myhtan, mas su mielas vuohttá dološ sámi jáhkuid bajánipmilii 
ja eskatologalaš oskumušaid maid mielde máilmmeloahppa lea dallego 
bajánipmil juksá stuorra kosmolaš gotti ja goddá dan dollanjuolainis 
(álddagasain) (Harusin 1890, 148–149). Harusina Aroma-Telle-bajánipmil 
dulkomat sajáiduvve maŋážassii nuortasámi eamioskkoldaga govvádusaide 
ja eambbo dulkomat ilbme 1960-logus. 
 Čarnoluskij ohcalii iežas gieddebarggu oktavuođas 1920-logus darjje-
sámiid gaskkas dološ sámi cukcasiid, maid vuođul son čálii myhtaráiddu 
Meantaš-nammasaš gottis, guhte sáhtii leat sihke olmmos ja goddi ja lei 
goddečorragiid máttarváhnen. Čarnoluskij dovddai muitalusa Aroma-Telle 
birra Nemirovič-Dančenko ja Harusina girjjiid vuođul ja ohcalii darjjesámi 
njálmmálaš árbevierus duođaštusa iežas hypotesii, man mielde Aroma-
Telle-muitalusas galggai leat oktavuohta Meantaš-myhtii. Čarnoluskij 
namalassii čuoččuhii ahte kosmolaš goddi, man Aroma-Telle doarrida, 
lea seammá goddi go Meantaš (1965, 79–80). Čarnoluskij čilgii ahte son 
gulai 1920-logus darjjesápmelaččas (Vasilij Telyšev, Nr. I:3:7) sámegillii 
sierranas bihtáid seammasullasaš muitalusas go Nemirovič-Dančenko 
«legeanda» Aroma-Telle birra. Čarnoluskij ii máhttán sámegiela ja bivddii 
veahkkin 77-jahkásaš sápmelačča Jefim Andreevič Danilov’a (Lyymbes-
siida, Nr. I:3:5) dulkot sutnje V. Telyšev’a ságaid, maid mielde bajánipmil 
bivdala čáhppesoaivvat gotti, ja olbmuide lea várálaš geahččat dán gotti 
čalmmiide (1965, 76). Vasilij Telyšev muitalusat ledje Čarnoluskij sániid 
miel de hui moivasat. Čarnoluskij čuoččuha maiddái ahte eará, oalle eal-
li lan darjjesápmelaš, Jestrat Nikandrovič (Jestrat-áddjá, Nr. I:2:11, gč. 
Čarnoluskij 1965, 32–33), muitalii njuovžilit sullii seammalágan cuvc-
cas bihtá dán myhtalaš gotti birra, go dat maid Vasilij Telyšev vikkai 



182 BASSEJOGA ČáHCI

II GáLDODIEđUID GUORAHALLAN

sutnje máinnastit (Čarnoluskij 1965, 79). Čarnoluskij válddii Nemirovič-
Dančenko teavstta vuođđun ja lasihii dasa darjjesámiid gaskkas čállon 
muita lusbihtáid ja Harusina dulkomiid, muhto almmá čujutkeahttá sutnje. 
Dán vuođul Čarnoluskij diktii ođđa teavstta, mas Aroma-Telle sadjái 
lea Tiermes-bajánipmil doarrideamen gollečoarvvat Meantaš-gotti; jus 
goddi juvssahallá ja gottáhallá bajánipmilii, de máilbmi duššá (1965, 80). 
Teavstta autenttalašvuohta lea Čarnoluskij girjjis seammá eahpi dahtti 
go Nemirovič-Dančenko girjjálaš buvttadusas ge. Čarnoluskij hábmii 
muitalusa allaáiggálaš čáppagirjjálaš stiilii, mii lea amas sámi muita lan-
árbevirrui. Teavsttas lea váttis earuhit árbevirolaš ávdnasiid girječálli iežas 
diktemušas.

Nr. V:2 Eahpečielga nuortalaš siidagullevašvuohta
Samuli Paulaharju giehtačálus Tarinoita (Kuollan Lappi) (Muitalusat: 
Guoládaga Sápmi), man Paulaharju čálii 1914:s (gč. Paulaharju [1914]) 
sisttisdoallá T. I. Itkonena ((1931) 1981, 7) mielde 28 muitalusteavstta 
suomagillii. Itkonena dieđu mielde giehtačálus seailluhuvvui 1930-logus 
Suoma-ugralaš searvvi arkiivvas Helssegis (Suomalais-ugrilaisen seuran 
arkisto, SUSA), muhto lei maŋŋá váldon arkiivačoakkáldagas eret muhtin 
dutkanprošeavtta olis ja sáhttá leat dálá áigge jogo SKS folklorearkiivvas 
dahje lea gártan muhtin priváhta čoakkáldahkii.132 Giehtačállosa dálá 
vurkensadji ferte čielggaduvvot (Paulaharju giehtačállosat ja gieddebarggu 
notáh tat muđuid, gč. SKS.KRA, Samuli Paulaharjun käsikirjoitukset, 
26397–26403).

Nr. V:3 Anonyma informánttat sierra báikkiin Nuorta-Sámis 
1920–30-loguin
Etnográfa J. A. Komšilov čálii ruoššagillii sámi muitalusaid sámi muorra-
namaid čoagginmátkkiin (Komšilov 1927). Su informánttaid namat eai leat 
dihtosis. Muitalusteavsttat leat almmustuvvan Komšilov’a giehtačállosa 
vuođul, mii seailluhuvvo AMIOS arkiivvas (Komšilov [1920–30-l.]; gč. 
Saamskie skazki 1980, 31–32, 52–54, 114–121, 144, 179–181, 212–214). 
Miel lagiddevažžan leat ee. čuovvovaš teavsttat: sieidi Ščučje-jávrris 
(Saamskie skazki 1980, 52–54; vrd. darjjesámi diehtoaddi I. A. Telyševa 
132  Ságastallan SUSA arkiivabargiin Helssegis 2000.

dieđuiguin (Nr. I:4:1), gč. Saamskie skazki 1980, 54–55), mátki beaivváža 
lusa (Saamskie skazki 1980, 119–121; vrd. njuohttejávrelaš muitalusaiguin: 
namahis máinnasteaddji Nr. IV:4:4, gč. Harusin (1890, 463–464), ja Marinja 
Gerasimova (Nr. IV:4:2), gč. T. I. Itkonen (1931) 1981, 203–106).

Nr. V:4 Eahpečielga darjjesámi siidagullevašvuohta
Davviguovllu dutkama ja geavaheami musea arkiivvas (AMIOS) Apatity-
gáv pogis seailluhuvvo Čarnoluskij giehtačálus sámi historjjá birra 
(Čarnoluskij [1960-l.], Saamskie skazki (1980, 310) mielde), mii lea navdi-
mis vuođđun moatti almmustuvvan máinnastekstii (gč. Saamskie skazki 
1980, 106–112, 157–161, 244–249). Muitaleaddjin lei A. V. Danilova 
Kanevka-gilis 1961; teavsttat leat almmustuvvan ruoššagiel álgoteavsttaid 
vuođul ruoššagillii. Miellagiddevažžan lea teaksta beaivebártni (peejjvall’k) 
ja eatnanvuloš máilmmi hálddašeaddji vygaahhke birra (Saamskie skazki 
1980, 106–112). Kanevka lea 1923:s vuođđuduvvon komilaš gilli, gosa 
Lyymbes-dálveorohaga ássit fárrehuvvojedje gaskaboddasaččat 1927–34 
Ačerjogk-guovllus. Ii leat buorre diehtit leigo muitaleaddjis oktavuohta 
Lyymbes-siidii, muhto Danilova-goargu goit lea eahpenjuolga čujuhus 
darjjesámi duogážii.

Jearahallan- ja ságastallanmateriálat
Čálalaččat dahje jietnabáddái vurkejuvvon jearahallamat dahje ságastalla-
mat, maid primára ulbmilin livččii oččodit dieđuid nuortasámiid osku-
mu šain, leat oppa unnán ja datge gokčet viehka ođđa áiggi, birrasii 
1960–90-loguid. Boarrásut čálalaš materiálain, omd. Friis (1871 a), Genetz 
(1877–78), Vise (1912), Paulaharju (1921), Hallström (1921; 1922), Harva 
(1928 a, 1928 á), Čarnoluskij (1965; 1972), leat maiddái muhtin muddui 
ovttaskas ságastallamiidda vuođđuduvvon árvvolaš dieđut sámi vuoiŋŋalaš 
kul tuvrras, muhto dát leat dábálaččat jo dulkojuvvon ja doaimmahuvvon 
dahje refererejuvvon dieđut, maid ii sáhte sajuštit njuolga ságastallamiid 
pri mára gáldoluohkkái. Čujuhan vuollelis ođđaseamos, maŋemuš logijagi 
siste báddejuvvon materiálaide, maid sisdollui in leat šaddan oahpásnuvvat 
vuđolaččat, muhto dát materiálat čalmmustahttet eahpitkeahttá nuortasámi 
vuoiŋŋa laš kultuvrra dálá sámiid oainnus. Eanaš ođđaseamos báddejuvvon 

materiálat eai leat vel dutkojuvvon, aŋkke oskkoldatdiehtaga dahje kultur-
dutkama dáfus, eaige dát leat jorgaluvvon/almmustuvvan. Máŋggat diehto-
addit leat ain eallimin, earát fas sáhttet leat guođđán dán máilmmi. Dálá 
ja boahttevaš sámedutkiide ja diehtoaddiid maŋisbohttiide lea mu mielas 
dehálaš diehtit, gos ođđaseamos báddejuvvon materiálat seailluhuvvojit ja 
makkár guovlluid dat gokčet.

I Darjjesámi guovlu
Kintuš-siida (Nr. I:1)
Nr. I:1:7
Afanasij Vasiljevič (goargu ii leat dihtosis), gohčodannamma Afonja, lei 
Čarnoluskij oahpisteaddjin Jokaŋga-gilis Kintuš-siidii, Čalmny-Varre-
gillái ja Varsugai 1927:s (Čarnoluskij 1972, 38–50, 52–62). Son muitalii 
červečullt (Čarnoluskij čállinhápmi sánis čuõr’vvčuullt ‘čoarvečuolda’) 
birra, mii doalaha bohccuid ja boazolihku dihto guovllus. Dán birra 
vurkejeaddji gulai vuosttas háve Lasar Fedotovič Matrjohin-diehtoaddis 
(Nr. I:2:16, gč. Čarnoluskij 1972, 42) ja maŋŋá seammá áššis muitalii Pjotr 
Vasiljevič Sorvanov (Nr. III:3:6, gč. Čarnoluskij 1972, 226–227); maŋemuš 
diehto addi hárrái gč. tabealla 13 bokte liŋkkáid primára teavsttaide ja 
jorgalusveršuvnnaide.
 Máŋggaid Čarnoluskij teavsttaid, mat leat jorgalusveršuvnnat, ovdan-
bukti mis váilot dieđut diehtoaddi dahje/ja báikkálaš gullevašvuođa birra. 
Afanasij Vasiljeviča nama oktavuođas Čarnoluskij ovdanbuvttii myhta 
máilm mi álggu birra, man mielde guoihgáhrit (Cinclus, rš. oljapka), 
smávva loddi mii orru johkagáttiin ja lea buorre buokčat, buvttii Ipmilii 
suoidnečalmmi, mas eana šaddagođii álgoálgosaš máilmmeábis (Čarnoluskij 
1972, 53–56). Dán barggu ovddas loddi oaččui nama jimmel-čudzai ‘ipmila 
lottáš’133 (teavsttas lea mielde muitalus das mo Áttán beastá olbmuid ja 
elliid máilmmedulvvis; muitalusas lea čielga Biibbala váikkuhus). Dán 
máilmmeálggu čilgejeaddji myhta ovdanbuvttedettiin Čarnoluskij ii leat 
namuhan konkrehta diehtoaddi, muhto teaksta lea sajuštuvvon mátkki 
oktavuhtii, man vurkejeaddji dagai 1927:s Jokaŋga-gilis Kintuš-siidii ja 
Varsuga-gillái, goas su oahpisteaddjin lei Afanasij Vasiljevič. Čarnoluskij 

133  Maiddái gielddasámegielas guoigáhrit lea jimmel loa’nnt ‘ipmila loddi’.

(1972, 53) mielde Afanasij galggai dovdat guoihgáhrit-muitalusa, muhto 
čujuhii iežas eamidii (Kintuš-siiddas eret), guhte galggai dovdat dán 
buorebut. Lea navdimis ahte teavsttas lea ollu vurkejeaddji iežas diktemuš 
Afanasij ja su eamida sániid vuođul. Konteavstta vuođul lea buorre sivva 
navdit ahte guoihgáhrit-teaksta gullá Kintuš-siidda árbevirrui. 
 Eará oktavuođas Čarnoluskij (1972, 82) árvala ahte Syivyn’-nammasaš 
duot tar Kintuš-siidda ja Vulijaavv’ra lahkosiin ferte leat dat várri, gos vuost-
tas suoidni šaddagođii dan maŋŋá go guoihgáhrit buvttii Ipmilii suoid ne-
čalm mi (sáDr syjjn) máilmmedulvvi áigge. Dát lea Čarnoluskij dul kon, 
mii vuolgá jáhkkimis su viggamušas čatnat báikenama syivyn’ ja sáni syjjn 
‘suoi dni’ etymologalaččat oktii olgguldas sullasašvuođa geažil. Syivyn’ lea 
laga bui 300 mehtera alla várri, mii gohčoduvvui aŋkke 1870-logu gálduid 
miel de Sivn-lyõhka ‘Sivn-luohkkán’ (Genetz 1891, 187). T. I Itkonen (1958: 
2, 1061a) navdá ahte sivn-sánis sáhttá leat hypotetalaččat okta vuoh ta 
gielddasámi sátnái siun’ mii lea muhtin sáivačázi guolli (vrd. suom. säy näs). 
Báikenamma lea merkejuvvon dálá kárttaide ruoššaiduvvan hámis Sei vin.

Nr. I:1:8
Grigorij Trifonovič (goargu ii leat dihtosis), gohčodannamma Trifon Griška, 
jáhkkimis Kintuš-siiddas eret, gean Čarnoluskij (1972, 72–73) deaivvai 
1929 Kintuš-siiddas, muitalii lyhte-verra (‘bálvvosvierru’) ja lyhte-báik kiid 
birra (sáDr lyhte- ‘oaffar’). Čarnoluskij máinnaša ahte Grigorij orui diehti-
min ollu oaffaruššanvieruid birra, muhto ii hálidan juohkit daid dieđuid 
dutkiin, man geažil muitalii oaffaruššanvieruin eahpedievaslaččat (ibid.).

Jokaŋga (Nr. I:2)
Nr. I:2:16
Lasar Fedotovič Matrjohin, jáhkkimis Jokaŋga-gilis eret (ahki ii leat 
dihtosis), lei dán guovllus gudnejahtton boazoolmmoš (Čarnoluskij 1972, 
35). Lasar Fedotovič Matrjohin muitalii Čarnoluskij muhtin dieđuid 
červečullt birra Jokaŋga-gilis 1927:s (Čarnoluskij 1972, 42); vrd. Afanasij 
Vasiljevič (Kintuš-guovlu, Nr. I:1:7) ja Pjotr Vasiljevič Sorvanov (gieldda-
áhkkilsámi guovlu, Nr. III:3:6).

Nr. I:2:17
Vlas Dmitrievič (goargu ii leat dihtosis), gohčodannamma Las’mitraj-kalles 
‘Las’mitraj-áddjá’, gean dálveorohat lei Njuhhčjogk-guovllus (rš. Lebjažja, 
Jofkyi-siidda eatnamiin), lei Jofkyi-ruovttuguovllus beakkán diehtti (Čarno-
luskij 1965, 37–38). Čarnoluskij deaivvadii suinna 1927 Jokaŋga-gilis, 
gos Las’mitraj-áddjá muitalii Meantaša eamida, Matrjona birra, guhte 
adnojuvvo Kintuš-sámiid máttaráhkkun (Čarnoluskij 1965, 43).

Nr. I:2:18
Pronej Vlasovič (goargu ii leat dihtosis) lei Las’mitraj-ádjá (Nr. I:2:17) 
15-jahkásaš bárdni, guhte oahpistii Čarnoluskij Jofkyi-guovllu dovddus 
sieiddi lusa 1927:s. Čarnoluskij gulai dán mátkkis máŋga sieidemuitalusa. 
Dáid muitalusaid ja ságastallamiid vuođul Čarnoluskij (1972, 36–38) čálii 
referáhtaid báikkálaš siiddiid birra.

II Áhkkilsámi guovlu
Sámi vuoiŋŋalaš kultuvrra hárrái eai leat mu dieđuid mielde sierra vurke-
juvvon jearahallan- eaige ságastallanmateriálat áhkkilsámi guovllus, muhto 
gielladieđalaš dutkanmátkkiid jearahallanmateriálat gal leat, gč. Kert & 
Zaikov (1988).

III Gielddasámi guovlu
Kiillt-siida (Nr. III:1), ee. Čudzjaavv’r-gilli
Nr. III:1:19
Leontij Jakovlev (ahki ii leat dihtosis) Čudzjaavv’r-gilis eret, barggai 
1930-logus Čudzjaavv’r-guovllus ovttastuvvon kollektiiva Odt syjjt-nam-
ma saš boazodoalus. Volkov čálii 1930-logu gaskkamuttus Jakovlev’a 
máin nas temiid vuođul muhtin máidnasa referáhta das, mo noaidenissonat 
ledje noidon guollebivdiid nuohti (Volkov [1946] 1996 a, 30).

Nr. III:1:20
Marija Julina (ahki ii leat dihtosis) Čudzjaavv’r-gilis eret muitalii iežas 
ádjá Vasilij Kobelev čuõrr’v-karrt ‘čoarvegárddi’ birra Čud’osero-jávrris 
(Umm’pjaavv’r-guovllus), maiddái láhtten- ja oaffaruššanvugiid birra 

gárddi luhtte ádjás oahpahusa mielde. Vurkejeaddji Volkov refererii Julina 
dieđuid ságastallamiid vuođul 1930-logu gaskkamuttus (Volkov [1946] 
1996 a, 73).

Lujaavv’r-gilli (Nr. III:3)
Folkloredutkit Minna-Riikka Järvinen ja Pentti Leppäaho (Helssegis) ja 
Marju Sarv (Estteeatnamis) fitne Helssega universitehta ovddas Guolá-
dat njárggas borgemánus 1994 báddemin nuortasámi luđiid. Dán mátkki 
okta vuođas sii báddejedje moadde jearahallama Lujaavv’r-gili vuoras 
sámiin; jearahallamiid váldofáddán lei gielddasámi luohteárbevierru ja 
vuoiŋŋalaš kultuvra (dárkileabbo dieđut jearahallamiid sisdoalus vái-
lot; báttit seailluhuvvojit SKS jietnaarkiivvas Helssegis, gč. SKSÄ 
159–172.1995). Jearahallamiid informántan leat ee. čuovvovaš olbmot: 
Agafja Polikarpovna Zubec (r. 1932 Lujaavv’r-gilis, nieidanamma Jurjeva, 
Nr. III:3:9), sámenamma Voagask, Lujaavv’r-gilis eret (SKSÄ 164.1995); 
Ivan Aleksandrovič Kirillov (r. 09.01.1941, Nr. III:3:10) (SKSÄ 164.1995), 
Aleksandra Andreevna Antonova, sámenamma Sanndre (r. 5.06.1932, Nr. 
III:1:22), Tyrr’byr’-gilis eret, geas jearahallojuvvui Guoládaga sámiid his-
torj já birra (SKSÄ 166.1995).134

Puuljaavv’r-gilli 
Nr. III:4:5
Prohor Kiprijanovič (goargu ii leat dihtosis) lei vuoras gielddasápmelaš 
Puuljaavv’r-gilis (rš. Pulosero) eret, geainna Čarnoluskij deaivvadii 1936:s 
mátkkistis Mončegorsk-gávpogii (Čarnoluskij 1965, 92). Čarnoluskij 
namuha ahte ságastallamat Prohor Kiprijanovič’ain ja Tuallam-guovllu 
sápmelaččain Mihail Petrovič Kitov’ain (Nr. V:5) ledje dehálaš diehtogáldut, 
maid vuođul Čarnoluskij oaččui Meantaš-myhtalaš gottis «dievaslaš 
gova» (Čarnoluskij 1965, 92). Mihail Kitov’a siidagullevašvuohta lea 
eahpečielggas. 

134  Materiála lea muđuid viiddis ja sisttisdoallá máŋga diimmu báddejuvvon gielddasámi ja nuortalaš 
luđiid.

IV Nuortalašsámi guovlu
Paaččjokk-siida (Nr. IV:1)
Nr. IV:1:10
Marja Lietov (r. 1883 Paaččjokk-siiddas) lei Nils Storå informánta. 1959:s 
Storå jearahalai sus Mustola-gilis suomagillii nuortalaš hávdádanvieruin. 
Storå ii leat dahkan jearahallamiid gažaldagaid almmolažžan dutkamušastis 
(Storå 1971); čálalaččat dokumenterejuvvon jearahallamiid materiálat 
seailluhuvvojit Storå (Storå 1971, 26) mielde Åbo Akademia kulturhistorjjá 
ossodaga arkiivvas (Kulturhistoriska institutionen vid Åbo Akademi, 
KIVÅ). Marja jearahallamiid materiálaid koda lea KIVÅ FM 1803 (gč. 
Storå 1971, 288).

Nr. IV:1:11
Vasilij Afanasjev (r. 1881 Paaččjokk-siiddas), orui 1960-logus Njeä’l’lem-
gilis ja lei informántan Storå nuortalaš hávdádanvieruid dutkanprošeavttas. 
Vasilij lei nubbi guovtti nuortalaččas (gč. Omeljan Afanasjev, Nr. IV:1:13), 
guhte lea vástidan čálalaččat Storå gažadanskovi gažaldagaid, mat ledje 
sáddejuvvon poastta mielde 1960:s; gažadeami ulbmilin lei čoaggit 
njálmmálaš árbevieruid, mat gusket jápmimii ja nuortalaš hávdádanvieruide 
(Storå 1971, 25). Gažadanskovvi ja vástádusat leat suomagillii (KIVÅ FM 
1804, gč. Storå 1971, 288). Jagiin 1961 ja 1962 Storå jearahalai Vasilij 
Afanasjev’as ovttas Marja-eamidiinnis (Nr. IV:1:12) sierra (KIVÅ FM 
1807, gč. Storå 1971, 288).

Nr. IV:1:12
Marja Afanasjev (r. 1890 Paaččjokk-siiddas) lei Storå informántan nuor ta laš 
hávdádanvieruin 1961 ja 1962 ovttas Vasilij-isidiinnis (Nr. IV:1:11) suoma-
gillii, jáhkkimis Njeä’l’lem-gilis (KIVÅ FM 1807, gč. Storå 1971, 288).

Nr. IV:1:13
Omeljan (Eemeli) Afanasjev (r. 1903 Paaččjokk-siiddas), orui 1960-logus 
Avvilis. Son lei Storå nubbi informánta, guhte vástidii čálalaččat gaža dan-
skovi nuortalaš hávdádanvieruin (gč. Vasilij Afanasjev, Nr. IV:1:11) 1960. 
Storå jearahalai Omeljanas Avvilis 1963. Vástádusreive ja jearahallan-

materiálat seailluhuvvojit Åbo Akademias (KIVÅ FM 1805, gč. Storå 
1971, 288). Jagis 1961 Storå jearahalai Omeljan Afanasjev’as ja su eamidis 
Evtokeijas (Nr. IV:2:2) ja su mágas Alexei Jefremov’as (Nr. IV:2:3) 
suomagillii Avvilis (KIVÅ FM 1806, gč. Storå 1971, 288).

Peäccam-siida (Nr. IV:2)
Nr. IV:2:2
Evtokeija Afanasjev (r. 1906 Peäccam-siiddas, nieidanamma Jefremov) 
lei 1961:s Storå informántan nuortalaš hávdádanvieruin ovttas Omeljan-
isidiinnis (Nr. IV:1:13) ja Alexei-vieljainis (Nr. IV:2:3) suomagillii, 
jáhkkimis Avvilis (KIVÅ FM 1806, gč. Storå 1971, 288).

Nr. IV:2:3
Alexei Jefremov (r. 1904 Peäccam-siiddas) lei 1961:s Storå informántan 
nuortalaš hávdádanvieruin ovttas Evtokeija-oappáinis (Nr. IV:2:2) ja mágai-
nis Omeljan Afanasjev’ain (Nr. IV:1:13). Jearahallama suomagiel mate riálat 
seailluhuvvojit Åbo Akademias (KIVÅ FM 1806, gč. Storå 1971, 288).

Nr. IV:2:4
Uljana (Ulla) Fofanov (r. 1921 Peäccam-siiddas, nieidanamma Semenov) 
lei Storå informántan nuortalaš hávdádanvieruin 1959:s Kirakkajärvi-
báikkis. Suomagillii čađahuvvon jearahallama materiálat, gč. KIVÅ FM 
1801 (gč. Storå 1971, 288).

Suõ’nn’jel-siida (Nr. IV:3)
Nr. IV:3:6
Anastasia (Naska) Moshnikov (r. 1893 Suõ’nn’jel-siiddas, nieidanamma 
Sver lov) lei Storå informántan nuortalaš hávdádanvieruin 1959:s ja 
1963:s Čeavetjávrris. Suomagillii čađahuvvon jearahallama materiálat 
seailluhuvvojit Åbo Akademia arkiivvas (KIVÅ FM 1802, gč. Storå 1971, 
288; vrd. Anastasia Mosnikoff’ain, Nr. IV:3:5, gč. Maaddârää’jji mainnâz 
1992, 9–11, 30–31, 40–49, 75–82, 84–87).

Nr. IV:3:3 (gč. Gavriloff, báddejuvvon teavsttaid buohta)
Olli Gavrilov’as (Gavriloff) (r. 1900 Suõ’nn’jel-siiddas) lea jearahallojuvvon 

suomagillii nuortalaš hávdádanvieruin Čeavetjávrris 1963; čálalaččat 
dokumenterejuvvon jearahallama materiálaid gč. KIVÅ FM 4734 (gč. Storå 
1971, 288).

Nr. IV:3:4 (gč. Sverloff, báddejuvvon teavsttaid buohta)
Jakk (Jaakko) Sverlov’as (Sverloff) (r. 1894 Suõ’nn’jel-siiddas) lea jeara-
hallo juvvon suomagillii nuortalaš hávdádanvieruin Čeavetjávrris 1963:s; 
čálalaččat dokumenterejuvvon jearahallama materiálaid gč. KIVÅ FM 4735 
(gč. Storå 1971, 288).

Mue’tǩǩ-siida (Nr. IV:5)
Nr. IV:5:3
Ivan Agiev lei Mue’tǩǩ-guovllu dovddus johttisápmelaš, geainna Čarno-
luskij deaivvadii 1928:s Zapadnaja Litsa-gilis Mue’tǩǩvuõnn-vuonas 
Jiekŋa mearas, gos son dutkkai johtti boazosámiid (nuortalaččaid) eallima, 
boazo doalu bargovugiid ja johtolagaid. Čarnoluskij (1972, 214) govvidii 
mo Agiev divššui bohcco ng. čertova pulja (rš.) ‘biro luođđa’-nammasaš 
dávd das, mii navdojuvvui boahtit bahás vuoiŋŋas (gč. gova das mo «biro 
luođđa» báhččojuvvo eret buohcci bohccos, gč. Čarnoluskij (1930 á, 60), 
váldon 1920-logu loahpas Pyõnne-guovllus, Njaljaavv’r).

Nr. IV:5:4
Katerina Lukina, nuorra boazosápmelaš (r. s. 1890-logus), geainna Čarno-
lus kij deaivvadii 1928:s Zapadnaja Litsa-gilis Mue’tǩǩvuõnn-vuonas. 
Čarno luskij fuomášahttá ee. báikkálaš sámiid jáhkuid das ahte bussá lea 
bassi ealli (Čarnoluskij 1972, 171); gč. maiddái johtti nuortalaččaid eallima 
govvá dus K. Lukina máinnastemiid vuođul (Čarnoluskij 1972, 175–183).

Njauddâm-siida 
Nr. IV:6:3
Sarofima (Sara) Romanov (r. 1887 Njauddâm-siiddas) lei Storå informántan 
nuortalaš hávdádanvieruin 1959:s ja 1962:s Njauddâm-gilis. Jearahallama 
materiálat suomagillii seailluhuvvojit Åbo Akademia arkiivvas (KIVÅ FM 
1800, gč. Storå 1971, 288).

V Eahpečielga siidagullevašvuohta
Nr. V:5
Mihail Petrovič Kitov, gohčodannamma ded Myhkkal ‘Myhkkal-áddjá’ lei 
Tuallam-jogas eret, muhto ii leat dihtosis leigo son dan dihtii Njuõ’ttjäu’rr-
guovllu sápmelaš, go 1930-logus sámit fárrehuvvojedje eret árbevirolaš 
orrunsajiineaset. Čarnoluskij (1965, 92) geavahii su diehtoaddin 1936:s 
mátkkistis Mončegorsk-gávpogii. Ságastallamat Myhkkal-ádjáin ledje 
vurkejeaddji sániid mielde veahkkin oažžut «dievaslaš gova» Meantaš-
goddái čadnon jáhkuin (Čarnoluskij 1965, 92–96); Čarnoluskij (1965, 92) 
máinnaša maiddái ságastallamiid iežas diehtoaddiin Prohor Kiprijanovič’ain 
(Puuljaavv’r-gilis eret, Nr. III:4:5) Meantaša birra.

Nr. V:6
1994–95 Romssa universitehta čađahii nuortasámi luohtetradišuvnna 
dutkan- ja vurkenmátkki Guoládatnjárgii, jođiheaddjin lei álbmotmusihka 
dutki Ola Graff. Jietnabáddemateriálat sisttisdollet luđiid ja ee. ságas-
talla miid ja jearahallamiid. Váldofáddán lei luohteárbevierru, diehtoaddin 
ledje ee. gielddasámit Lujaavv’r- ja Koarrdõgk-guovlluin, nuortalaččat 
Njuõ’ttjäu’rr-guovllus ja áhkkilsámit Jona-gilis. Báttit seailluhuvvojit 
Romssa musea álbmotmusihkkačoakkáldagas (Tromsø Museum, Folke-
musikk samlinga); materiála kopiijat leat Suomas, Máilmmi musihka 
guovddážis135 (gč. Saastamoinen 2000, 98–118). Báttit eai leat vel transkri-
bere juvvon.136

Sámi giellaávdnasat
Tearpmat (boares ja ođđa) ja terminologiijat

Boares čálalaš gálduin vedjet leat gávdnomis boares tearpmat, mat gullet 
nuortasámiid eamioskkoldahkii. Boarráseamos gálduid gaskkas lea 1589 
almmustuvvan darjjesámi sátnelistu (gč. Hakluyt [1589] 1965, 326) 
ja 1680-logu ruošša báhpa čilgehus sámi siiddaid vuoiŋŋalaš dilis (gč. 
Kučinskij 1998). Visot dutkamušastan suokkardallon sekundára čálalaš 

135  Maailman musiikin keskus / Global Music Centre, http://www.globalmusic.fi/.
136  Prošeaktabargi, gielddasápmelaš Katrin Korkina, ságastallan Romssas skábmamánus 2003.

gáldut sáhttet leat gelddolaččat boares tearpmaid dutkamii; maiddái ovdalis 
guorahallojuvvon teakstamateriálat leat buorit gáldut ođđasut áiggi ja 
dálá tearpmaid dutkamii. Tabeallat 13 ja 14 (gč. mildosiid) leat veahkkin 
dádjadit valjis gáldomateriálas ja ohcat tearpmaid, sániid, dadjanvugiid ja 
terminologiijaid válljejuvvon áigodaga, guovllu dahje dihto vurkejeaddji 
mielde.
 Vuollelis lean bidjan deattu dakkár nuortasámi sátnevuorkkáide ja 
sámegiel teavsttaide, mat eai leat leamaš ovdal namuhuvvon, erenoamážit 
sátnegirjjiide, mat gokčet 1870-logu rájes čoggon nuortasámi giellamateriála. 
Namuhan maiddái gálduid, maid vuođul sátnelisttut ja sátnegirjjit leat 
ráhkaduvvon, ee. giellainformánttaid, geaid namat leat dihtosis. Dát lea 
etihkalaččat ja metodalaččat dehálaš, daningo dieđut giellainformánttas 
bidjet giellaávdnasiid guorahallama dábálaš generaliserendássái. 
 Dán dutkamuša olis ii leat leamaš vejolaš guorahallat juohke áidna 
sátne listtu dahje sátnegirjji ollásit juohke sáni dáfus. Lean ráddjen guora-
hallama oktasaš generaliserejeaddji fuopmášumiide. Goittotge lean 
deattu han muhtin tearpmaid, mat leat mu mielas gelddolaččat ja sámi 
eami oskkoldaga dutkama dáfus mávssolaččat, ja dalle luoittán ovdan buk-
ti ma konkrehta ovttaskas dássái. Ovdamearkasánit ja -báikenamat dalle 
leat čállon gáldus geavahuvvon čállinvuogi mielde, muhto báikenamaid 
buohta máinnašan dálá sámegiel namahusaid. Eará dutki sáhtášii vissásit 
oaid nit iežas dutkanfáttá olis giellaávnnasmateriálain miellagiddevaš 
sániid, jna., mat soitet leat báhcán mu fuopmášumi olggobeallái. Dan 
sivas lean ovdanbuktán giellaávnnasmateriála oalle viidát, bijakeahttá dan 
«noaidi» dahje «oskumuš»-fáddárámmaid sisa, ja láhčán nappo boahtte vaš 
dutkiide dili dádjadit materiálas beroštumiideaset mielde. Muhtin giella-
ávnnasmateriálat eai leat leamaš fidnemis gihtii dán guora halla ma válbme-
dettiin, ja dakkár materiálaid lean ovdanbuktán oppalaš gene raliserendásis, 
go in leat šaddan vuđolaččat vuodjut materiála sisdollui. 
 Terminologiijaid ektui nuortasámi suopmanat leat leamaš unnán dutko-
juv von, earret moadde ealáhusaide guoski leksihkkačoakkáldaga, omd. 
geo gráfalaš sámegiel terminologiija (Richter 1931; Tanner 1928, 6–10; 
Nickul 1934, 30–31; GKP 1939, 123–127), fanasduddjoma ja guolásteami 
terminologiijat (Hallström 1909; Vilkuna 1929; T. I. Itkonen 1939; 1944), 
ja boazodoalu terminologiija (Čarnoluskij 1930 a; 1930 á). Muhtin ruošša 

dutkit leat viggan ráhkadit oppalaš nuortasámi noaideterminologiijaid 
oppalaš generaliserendásis, muhto sii eai leat máhttán sámegiela eaige 
leat meroštallan áigodaga, guovllu eaige suopmana, ja sii leat seaguhan 
ruošša- ja sámegiel sániid (Čarnoluskij 1966; Kuropjatnik 1997). Ovttaskas 
nuortasámi noaidetearpmat leat geavahuvvon etnográfalaš dutkamušain 
(omd. Genetz 1877–78; Harusin 1890; Alymov 1937; Lundmark 1985). 
Maiddái iežan lisensiáhttadutkamušas (Sergejeva [1997], 209–237) lean 
geavahan noaidetearpmaid ja oskumušaide guoski sániid, dajaldagaid, 
namaid jna., muhto dutkamuša váldoulbmilin lei luonddu ja olbmo 
oktavuođa oppalaš oskkoldathistorjjálaš guorahallan (noaideterminologiija 
dieđapopulára hámis, gč. Sergejeva 1997). Rydving (1987 a, 199) lea 
ráhkadan noaideterminologiija golmma darjjesámi noaidetearpma vuođul, 
mat leat A. Genetza (1891) giellamateriálain.137 F. Äimä (1932) lea 
guorahallan gielladieđalaččat ruoššagiel kebun-sáni ja davvisámi gievvot-
vearbba gaskavuođa.

I DARJJESÁMI GUOVLU

Sámegiela dutkanhistorjjá boarráseamos sámegiel sátnelistu lea darjjesámi 
guovllus, gos Jofkyi-gilis 1556 fitnan eŋgelas mearrajohtti Stephen Barrow 
dokumenterii moaddelogi sáni ja dadjanvuogi báikkálaš suopmanii; listu 
lei almmustuvvan 1589 (gč. Hakluyt [1589] 1965, 326; Abercromby 1895; 
Gotje 1937, 119–120; Aikio 1992, 22).
 1856:s Guoládatnjárgga máttanuortaosiin fitnan suopmelaš lingvista 
D. E. D. Europæus lea dokumenteren nuortasámi suopmanávdnasiid. Su 
nuortasámi giellaávnnasčoakkáldagat adnojuvvojit sámegiela ja álbmot-
diktema dutkama dáfus hui árvvolažžan (T. I. Itkonen 1923).138 Čoakkál-
dagat sisttisdollet sániid ja báikenamaid njealji nuortasámi suopmanii, ee. 
darjjesámegillii Jofkyi-siiddas. Ovdalis namuhuvvon giehtačálus Lapska 
ord och sagor galgá T. I. Itkonena (1923) mielde seailluhuvvot Suoma-
ugralaš searvvi (SUSA) arkiivvas Helssegis. 

137  Rydving geavahii darjjesámi noaidetearpmaid T. I. Itkonena sátnegirjji (1958) mielde, muhto 
meaddá go čuoččuha ahte Itkonen vurkii dáid tearpmaid iežas dutkanmátkkis Jokaŋga-gilis 1914; 
duohtadilis Itkonen geavahii Genetza giellačájánasaid.
138  RGO arkiivvas St. Petersburgas seailluhuvvojit Europæusa reivvet dán mátkkis, oasit leat 
almmustuvvan (gč. D. E. D. Europæus 1988). Lea mearkkašahtti ahte RGO anii árvvus Europæusa 
tradišuvdnačoagginbarggu ja bálkkašii su 1879:s silbamedáljain.

A. Genetza sátnegirji Kuollan Lapin murteiden sanakirja ynnä kielennäytteitä 
(Guoládaga Sámi suopmaniid sátnegirji giellačájánasaiguin, 1891) lea 
nuortasámesuopmaniid vuosttas vuđolaš ja gielladieđalaččat dárkilis 
čoakkáldat. Sátnegirjji giellaávdnasat leat vurkejuvvon Guoládatnjárggas 
1876:s. Sátnegirji sisttisdoallá njealji nuortasámesuopmana giellačájána-
said. Darjjesámegiella, man Genetz oahpahalai vuđoleappot go eará 
suopma niid, lea dán sátnegirjji vuođđun (Genetz 1891, iv; eará detáljaid 
gč. sátnegirjji álgosániin). Sánit leat čohkkejuvvon mearkkašumi ja giella-
his torjjá laš oktiigullevašvuođa mielde eaige alfabehtalaš ortnega mielde. 
Máŋg gas Genetza áigeguimmiin, geat ledje neogrammáhtalaš ling vist talaš 
dutkanskuvlla čuovvuleaddjit, atne su dutkan- ja bargovugiid boares áigá-
saž žan, muhto áigi lea čájehan ahte Genetz lei duohta dilis iežas áiggi 
ovddabealde. M. Korhonen (1989, 245) deattuha ee. ahte Genetza nuorta-
sáme suopmaniid sátnegirjji materiála ovdanbuktinteknihkas sáhttá oaidnit 
ođđa sut áiggi generatiiva lingvistihkkii mihtilmas jurddašanvuogi. Genetza 
sátne girji lea árvvolaš gáldu, mas leat máŋga boares sámegiel sáni, mat eai 
leat šat anus dálá sámegielas. Mielde leat maiddái báikenamat, olbmuid 
namat ja dološ ipmiliid namahusat. 1800-logu gielladieđalaš čállima árbe-
vieru mielde Genetz jorgalii giellamateriála suoma- ja duiskkagillii ja 
ráhka dii registariid goappáge gillii.139 1870-logu obsolehta sánit leat sátne-
girjjis merkejuvvon sierra ruossamearkkain. Darjjesámi giellamateriála 
infor mánttat ledje čuovvovaš báikkiin eret: Pyõnne, Sosnyõffke, Lyymbes, 
Jofkyj, Kyõddemjaavvre ja Kintuš, eanaš materiálat ledje vurkejuvvon 
Pyõnne-gilis (Genetz 1891, iv).
 Genetz almmustahtii Suomen Kuvalehti-bláđis mátkemuitalusa Matka-
muis telmia Venäjän Lapista (Mátkemuittut Ruošša Sámis, 1877–78), mii 
sisttisdoallá ee. sámi ipmiliid ja vuoiŋŋaid namaid ja eará sániid etymo-
logalaš čilgehusaiguin ja ipmiliid doaimmaid čilgehusaiguin. Eanaš namat 
ja tearpmat bohtet darjjesámegielas. Dutki vikkai gávdnat sámetearpmaide 
vástideaddji tearpmaid suopmelaš ja gárjillaš oskkoldagas, ee. gielladieđalaš 
buohtastahttima ja giellahistorjjálaš guorahallama bokte. Mátkemuitalusas 
leat sámegiel sánit, mat leat miellagiddevaččat eamioskkoldaga dáfus, ja 
maid Genetz lea guorahallan giellahistorjjá ja álbmotoktavuođaid dáfus. 

139  Suoma dieđasearvvi 50-jagi ávvudeami oktavuođas cuoŋománu 29. beaivve 1888 Genetz oaččui 
Suoma stáhta bálkkašumi sátnegirjji ovddas, man atne buoremus historjá-gielladieđalaš bargun.

Ovdamearkka dihtii Genetz árvala ahte kyõmdes (sáDr) ja gobdas (sáDv) 
‘goavddis’ leat lagaš oktavuođas ‘lohkki’-sátnái, koamplõs (sáGld), 
kansi (suom.). Dát doarju su mielas J. Friisa nággosa ahte sampo, mii lea 
suopmelaš Kalevala-eposa «hearvalohkki» (suom. kirjakansi), lea seammá 
go sápmelaččaid gobdas (Genetz 1877–78, 374).140

 Nuortasámi suopmaniid dehálaš gáldun lea nuortalaš, gieldda-, darjje- ja 
áhkkilsámi sátnegirji, man T. I. Itkonen almmustahtii (1958) giellaávdnasiid 
vuođul, maid čohkkii ieš 1913’ rájes ja vieččai sierra čálalaš, almmustuvvan 
ja almmutkeahtes gálduin (sátnegirjji gáldut, gč. T. I. Itkonen 1958: 1, 
xxiii–xxvi). Darjjesámi giellamateriálan sus ledje giellaávdnasat, maid 
son vurkii ieš Jokaŋga-gilis 1914:s, informántan lei ee. Elisej Matrjohin 
(Nr. I:2:19; gč. T. I. Itkonen 1958: 1, xv), muhto eanaš oassi darjjesámi 
giella materiálas boahtá eará dutkiid čoakkáldagain, maid gaskkas leat ee. 
Genetza (1891) ja Europæusa [1856 á] giehtačállosat, J. Friisa (1877) sámi 
sátne girji, man gáldun nuortasámegielaid hárrái ledje Genetza ja Europæusa 
čállo sat. Itkonen bijai sátnegirjái sániid sojahanminstariid, dajaldagaid ja 
lasihii muhtin sániid oktavuhtii oskumušaid čilgehusaid dahje muitalusaid 
ja máidnasiid sisdoalu oanehis referáhtaid. Sámegiel sánit leat dárkilis 
suoma-ugralaš transkripšuvnnas, jorgalusat leat suoma- ja duiskkagillii. 
Sátne girjji nuppi oasis leat suoma- ja duiskkagiel systemáhtalaš sátnelisttut 
ja oanehis sátnelistu davvisámegillii (T. I. Itkonen 1958: 2, 1073–1236).

II ÁHKKILSÁMI GUOVLU

Europæusa giehtačálus Lapponika, aufgezeichnet in Kantalaksi. Juli 1856 
(Lapponika, čohkkejuvvon Gáddeluovttas, Europæus [1856 a]) sisttisdoallá 
1856:s Oaver-guovllus vurkejuvvon áhkkilsámi sániid suomagiel jorgalu-
sai guin ja Oaver-jávrri guovllu báikenamaid; mielde leat maiddái sánit ja 
báikenamat Gáddeluovtta guovllus (gč. maid T. I. Itkonen 1923).
 Sámi doahpagiid geavaheapmi kristtalaš oktavuođas sáhttá leat miella-
gidde vaš dutkanfáddá. Áhkkilsámegiela hárrái gáldun sáhttá leat Matteusa 
evangeliuma oasi jorgalus áhkkilsámegillii, logut 23–28, man Genetz 
140  Ruošša etnográfa ja Guoládaga guovllu dutki V. Alymov (1937) nágge dán árvalusa vuostá iežas 
kulturhistorjjálaš suokkardallamis sampo-sáni historjjás. Dološ čálalaš gálduid vuođul (J. Schefferus 
ja su bokte Olaus Magnus, S. Rheen, O. Niurenius, J. J. Tornæus jna.) son lea viggan duođaštit ahte 
Kalevala myhtalaš bierggas sampo ferte leat oktavuođas sámesátnái cuõmb ‘cuobbu’ (boares gálduin 
dát lea árpa, noaidebierggas mii johtá goavdá bajoža mielde).

(1879–84, 3–25; 1878; 1891, 247–262) dagai 1876:s Gáddeluovttas, dut-
kan mátkkistis Guoládatnjárggas. Áhkkilsámi informántan sus lei Artamon 
Kornilovič (Nr. V:7), gean goargu ii leat dihtosis, iige leat čielg gas, guđemuš 
áhkkilsámesiiddas Artamon Kornilovič lea eret. Dát giella ávnnasmateriála 
lea vuoiŋŋalaš teavstta jorgalus áhkkilsámegillii ling visttalaš dutkanbarggu 
olis.
 Mátkkis áhkkilsámi eatnamiin Oaver-jávrri lahkosiin suoidne-borge-
mánus 1910:s141 ruoŧŧelaš arkeologa Gustaf Hallström merkii muitui báikká-
laš sámegiel sániid. Sátnelistu seailluhuvvo Upmi dutkanarkiivvas (Forsk -
nings arkivet i Umeå) Hallströma arkiivačoakkáldagas (D1:5, FAUm). Sánit 
leat čoggon čuovvovaš báikkiin: Ahkelsijt (A’kkel-siida), Bjälaja guba 
(Eneman-luuhht); Jagilnyj bor (rš. Jagel’nyj Bor, Oaver-jávrri lahkosiin, 
Maaziell’k-guovlu), Imandra (Oaver), okta informánta lea jáhkki mis Pavel 
Sorvanov (Nr. III:3:11). Arkiivakataloga mielde sátnelisttu lea «jáhkkimis» 
Helmer Smith čállán buhtisin142 (gč. maiddái [http://www.foark.umu.se]). 
Hallström (1922, 174–178) lea iežas artihkkalis ovdanbuktán boaššu-sáni 
vásti deaddji tearpmaid áhkkil-, gieldda- ja nuortalašsámegillii.
 T. I. Itkonena nuortasámi sátnegirjji (1958) áhkkilsámi oassi ii leat nu 
viiddis; dán deháleamos gáldun leat Europæusa giehtačállosat Oaver-jávrris, 
ee. Ču’kksuâl-siiddas, Matteusa evangeliuma jorgalus áhkkilsámegillii 
(Genetz 1878), Friisa mátkegovvádus Oaver-jávrris 1867, mii lea sihke 
almmustuvvan teakstan (Friis 1871 a) ja giehtačálusin, ja Hallströma 
čállosat mátkkistis áhkkilsámi guovllus (1909; 1911; 1922) (sátnegirjji 
giehtačálusgálduid birra, gč. T. I. Itkonen 1958: 1, xxvi–xxvii).

III GIELDDASÁMI GUOVLU

Europæus dokumenterii gielddasámi sániid ja báikenamaid 1856:s mátkkis-
tis Lujaavv’r-, Leijaavv’r- ja Arsjogk-guovlluin; sánit leat sátnelisttu oassin, 
mii seailluhuvvo Suoma-ugralaš searvvi arkiivvas Helssegis (Europæus 
[1856 a; 1856 á]; gč. maiddái T. I. Itkonen 1923). Genetza sátnegirji 
(1891) sisttisdoallá árvvolaš gielddasámi giellamateriála, mii lei čoggon 

141  Suoidnemánu 22. b. – borgemánu 5. b. 1910.
142  Helmer Smith (1882–1956) lei gielladutki (Uppsala universitehta) ja Hallströma ustit, ja oassá-
lastii Hallströma dutkanmátkkiide, ee. 1907 ja 1909, muhto ii jagi 1910 mátkái Guoládahkii (gáldu: 
ságastallan Upmi arkiivva bargiin, Göran Larsson, 04.11.2004).

1876:s sierra gielddasámi siiddain ja báikkiin: Kiillt, Koarrdõgk, Arsjogk 
ja Leijaavv’r, Lujaavv’r ja Maaziell’k (Genetz 1891, iv); giellaávdnasiid 
ja báikenamaid gč. maiddái Genetz (1877–78).
 Matteusa evangeliuma jorgalus gielddasámegillii (Genetz 1879–84, 
3–25; 1878; 1891, 247–262) sáhttá leat miellagiddevaš gáldu dutkat 
makkár sámegiel tearpmat leat heivehuvvon kristtalaš kontekstii. Genetz 
jorgalii Matteusa evangeliuma loguid 1–22 gielddasámegilii 1876:s Kiillt-
siiddas, dutkanmátkkistis Guoládatnjárggas; giellainformántan lei Parfentij 
Alexandrov (jáhkkimis Aleksandrovič) Pjanov (Nr. III:1:23). Ferte vuhtii 
váldit ahte teaksta lea jorgalus iige leat álgogiel sámegiel teaksta, ja dát lei 
čállon lingvisttalaš dutkanbarggu olis. 
 Mátkkoštettiin Lujaavv’r-siidda guovlluin (Umm’pjaavv’r, Lujaavv’r) 
suoidne-borgemánus 1910143 G. Hallström merkii mátkebeaivegirjái báik-
ká laš sámegiel sániid, diehtoaddin sus ledje ee. Pavel-nammasaš 30-jagi 
boaris almmái, jáhkkimis Pavel Sorvanov (Nr. III:3:11) gean Hallström 
máin naša eará oktavuođas iežas oahpisteaddjin, ja gielddasápmelaš Kusma 
Levontjevič Danilov (Nr. III:3:12), gean geasseorohat lei Seejjtjaavv’r-
guovl lus (gč. Hallström 1921, 186–193). Sátnelistu, oktiibuot 15 siiddu 
gieđain čállon teavsttat ruoŧagiel jorgalusaiguin, seailluhuvvo Upmi 
dutkan arkiivvas (D1:5, FAUm). Dieđut leat vurkejuvvon jáhkkimis 
Lujaavv’r-, Seejjtjaavv’r- ja Umm’pjaavv’r-guovlluin. Erenoamáš miella-
gidde važžan leat mu mielas tearpmat loht virr ja loht verr ‘oaffarvierru’, 
mat leat gielddasámegielas boarásmuvvan tearpmat; lohtpoads lea Hall-
ströma mielde offerrenen, ‘oaffarboazu’ (diehtoaddin lei K. L. Danilov, gč. 
Hallström 1921, 187).
 Hallströma arkiivačoakkáldagas lea máinnašuvvon eará sámegiel sátne-
listu, mas leat gielddasámi sánit Simbosero (Symmpjaavv’r), Umbosero 
(Umm’pjaavv’), Lovosero (Lujaavv’r), Moatkloht (Moatkluuhht?), Seitjaur 
(Seejjtjaavv’r) guovlluin (D1:5, FAUm). Arkiivakataloga mielde Helmer 
Smith lea čállán sámegiel sániid buhtisin (gč. maiddái [http://www.foark.
umu.se]). Hallström (1922, 174–178) lei iežas artihkkalis ovdanbuktán 
boaššu vástideaddji sániid gielddasámegielas (ja maiddái áhkkil- ja nuorta-
laš sámegielas). 
 T. I. Itkonena nuortasámi sátnegirjji (1958) gielddasámi oassi lea oalle 
143  Suoidnemánu 22. b. – borgemánu 14. b. 1910.

viiddis, gokčá máŋga vuollesuopmana ja áigodaga 1900-logu álggus gitta 
1940-logu materiálaide. Gáldun leat Itkonena iežas dutkanmátkkit ee. 
Vajen’ga-gilis (Kiillt-siida), informántan ledje ee. Andrej Dmitriev (Nr. 
III:1:1), su bárdni Timofej Andreevič Dmitriev (Nr. III:1:10) ja su eamit 
Matrona Dmitrieva (Nr. III:1:2). Sátnegirjji materiálan ledje maiddái 
giellačájánasat, maid Erkki Itkonen vurkii 1943:s (Lehtiranta 1985), 
informántan lei Maksim Vasiljevič Antonov (Nr. III:1:3) Šongui-gilis 
eret. Ođđasut áiggi gáldomateriálan ledje ee. 1930-logus Sovjetlihtus 
almmustuvvan sámegiel oahpponeavvut ja lohkangirjjit, maid ee. Z. J. 
Černjakov ja A. Endjukovskij čáliiga (gč. T. I. Itkonen 1958: 1, xxv).
 Ođđaseamos gielddasámegiel vuoiŋŋalaš girjjálašvuođa hárrái Biib-
ba la jorgalus mánáid várás gielddasámegillii lea máinnašan veara, jor-
ga lead djin lea A. A. Antonova (Nr. III:1:22) (Iisus paarrne kaann’c 
1996). Ođđaseamos giellaávdnasiid fidne gielddasámi-ruošša sátnegirjjis 
(Saamsko-russkij slovar’ 1985), mas leat lagabui 8 000 sáni ja man 
vuođđo materiála lei čoggon 1970–80-loguin, váldogiellainformántan ledje 
A. A. Antonova (Nr. III:1:22), Nina Jeliseevna Afanasjeva (Arsjogk-gilis 
eret, Nr. III:5:4), Jekaterina Ivanovna Mečkina (nieidanamma Sverlova, 
Lujaavv’r-gilis eret, Nr. III:3:15), Lasar Dmitrievič Jakovlev (Nr. III:1:16). 
Sátne girjji vuođđomateriála seailluhuvvo sátnegirjji doaimmaheaddji, 
Rimma Dmitrievna Kuruč, priváhta arkiivačoakkáldagas (Murmánska). 
Sánit sátnegirjjis leat ordnejuvvon muhtin vuođđosáni oktavuhtii, omd. 
laahhj ‘skeaŋka; addámuš’-sáni oktavuođas leat sánit laahhje ‘skeŋket’, 
loahjess ‘addámuš’ jna. Sátnegirjjis ii leat ruošša-sámi registtar, mii dahká 
sátne girjji geavaheami váttisin daidda, geat eai hálddaš gielddasámegiela. 
Veahk kin sáhttet leat čuovvovaš sátnegirjjit: gielddasámi-ruošša-gieldda-
sámi sátnegirji (Kert 1986), mas leat lagabui 4000 sáni;144 davvi sámi-
gielddasámi-davvisámi sátnegirji, mas leat lagabui 2800 sáni (Sammallahti 
& Hvorostuhina 1991).

IV NUORTALAŠSÁMI GUOVLU

Europæusa giehtačálusmateriálain leat 1856:s Njuõ’ttjäu’rr-guovllus vur-
ke juvvon nuortalašgiel sánit suomagiel jorgalusaiguin (Europæus [1856 
144  Gč. maiddái gielddasámi-ruošša-gielddasámi sátnegirjji skuvlla álgoluohkáid várás, lagabui 1000 
sáni (Saam’-ruušš soagkehk’, 1991).

a; 1856 á]; gč. maid T. I. Itkonen 1923). 1876:s Genetz čokkii giella-
ávdnasiid sátnegirjji várás guovtti nuortalaš kránnjásiiddas, Suõ’nn’jel ja 
Njuõ’ttjäu’rr (Genetz 1891). Sánit sátnegirjjis leat ordnejuvvon oktii eará 
sániiguin, mat gielladieđalaččat gullet oktii ja mat vedjet ovddastit sierra 
nuortasámi suopmansániid; giellaávdnasiid ja báikenamaid gč. maid dái 
Genetz (1877–78).
 Nuortalašgiela geavaheapmi kristtalaš girjjálašvuođas sáhttá dutko-
juvvot máŋgga vuoiŋŋalaš teavstta vuođul (gč. Lindin & Rydving 2005), 
ee. Matteusa evangeliuma jorgalus Paaččjokk-suopmanii, man báikkálaš 
suoh kanbáhppa K. ščekoldin (1884) dagai 1880-logus ja almmustahtii 
Helssegis; nubbi preanttus bođii olggos maiddái Suomas (ščekoldin (1884) 
1990).
 T. I. Itkonena nuortasámi sátnegirjji (1958) nuortalašsámi giellaávdna-
sat váldet stuorámus oasi ja gokčet buot vuollesuopmaniid (Njauddâm, 
Paaččjokk, Peäccam, Njeä’l’lem, Mue’tǩǩ, Suõ’nn’jel, Njuõ’ttjäu’rr). 
Vuođ đun leat Itkonena iežas dutkanmátkkit Suõ’nn’jelis 1913:s ja 
1926:s, Njuõ’ttjäu’rr-siiddas 1914:s ja Paaččjokk-guovlluin 1927:s ja 
viid dis čálalaš materiálat (čujuhusaid gč. T. I. Itkonen 1958: 1, ix–xiii, 
xvii–xix, xxiii–xxvi). Itkonena informántan ledje ee. čuovvovaš olbmot: 
Njuõ’ttjäu’rr-siiddas 1914:s Fedot Gerasimov (Nr. IV:4:10), su eamit 
Marinja Gerasimova (Nr. IV:4:2) ja sudno bárdni Trifon Gerasimov (Nr. 
IV:4:1), maiddái Irinja Sverlov (Nr. IV:4:11); Ǩeeu’ŋes-gilis Roman Titov 
(Nr. IV:1:14); 1927 Paaččjokk-guovllus Krisan Titov (Nr. IV:1:15), Mikko 
Kali nin (Nr. IV:1:16), Aleksander Fedotov (Nr. IV:1:17) ja Mikko Fedotov 
(Nr. IV:1:1); Peäccam-gilis 1927:s Aksinja Jefremov (Nr. IV:2:5) ja 1945:s 
Nikifor Koputov (Nr. IV:2:6, jearahallojuvvon evakuerenáigge nuppi 
máilm mesoađi maŋŋá); Suõ’nn’jel-siiddas Naska (Anastasia) Mošnikov 
(Nr. IV:3:6) ja Darja Efremov (Nr. IV:3:8) jearahallojuvvon 1955:s Helsse-
gis (gč. T. I. Itkonen 1958: 1, xii, xxvii–xxviii, xix). Sátnegirjji čála laš 
gálduid gaskkas ledje materiálat, maid vurkejeaddjin ledje ee. U. T. Sire-
lius (Suõ’nn’jel, Njuõ’ttjäu’rr), F. Äimä (Paaččjokk), E. Lagerkrantz 
(Njauddâm). Itkonen geavahii maiddái čuovvovaš giehtačállosiid: Euro-
pæu sa giehtačálus (Njuõ’ttjäu’rr-guovllus, 1856), J. Qvigstada arkiiv vas 
seailluhuvvon Ođđa Testameantta jorgalus Njuõ’ttjäu’rr-suopmanii, man 
Europæus lea dahkan, J. Friis (Paaččjokk, 1867), D. J. Sjöstrands (Tuallam, 

Njuõ’ttjäu’rr, 1887), G. Sandberg ja J. Qvigstad (Njauddâm, Paaččjokk, 
1880-logus), Hannes Pukki (Peäccam, 1923), S. Paulaharju (Suõ’nn’jel, 
Njuõ’ttjäu’rr, 1924), A. O. Väisänen (Suõ’nn’jel, 1926), P. Ravila (suom. 
Kolttaköngäs, sáNrt Ǩeeu’ŋes, 1929), K. Nickul (Suõ’nn’jel, 1930-logus), 
K. Vilkuna (Suõ’nn’jel, 1938) (čujuhusat giehtačállosiidda, gč. T. I. Itkonen 
1958: 1, xxvii).
 Ođđaseamos giellaávdnasiid fidne suoma-nuortalaš-suoma sátnegirjjis 
(Sammallahti & Mosnikoff 1991), mas leat lagabui 10 000 sáni, 
man váldosuopmanin lea Suõ’nn’jel-suopman; muhtin Paaččjokk- ja 
Njuõ’ttjäu’rr-suopmansánit leat merkejuvvon (P) dahje (N) -mearkkain; 
gč. maiddái nuortalaš-suoma sátnegirjji (Mosnikoff & Sammallahti 1988), 
man vuođđun lea sátnelistu, man Jouni Mosnikoff ráhkadii 1980:s ja mas 
leat lagabui 6 200 ohcansáni.

Báikenamat
Nuortasámi báikenamat gávdnojit kárttain, main boarrásepmosat ráhka-
duvvo jedje 1500-logus, ja maiddái báikenammačoakkáldagain ja báike-
namaid dutkamušain, mátkkošteddjiid reivviin ja govvádusain ja eará 
Nuorta-Sápmái guoski čálalaš dokumeanttain (gč. vuollelis sekundára 
gálduid buohta). Báikenammačoakkáldagaid ovdanbuktimis lean deattuhan 
erenoa mážit dan, goas báikenamat leat čohkkejuvvon, man várás, makkár 
gálduid vuođul ja makkár sámeguovlluid čoakkáldagat gokčet. Materiálat 
eai leat dán kapihttalis juhkkojuvvon dieđuid spatiála lokaliserema koda-
vuogá daga mielde, daningo báikenammamateriála lea ilá viiddis ja dušše 
hárve gokčá ovtta smávit sámeguovllu.
 Hollándalaš ja eŋgelas mearrajohttit, mátkkošteaddjit ja ruošša ođđa-
ássit Nuorta-Sámeeatnamis leat 1500-logu rájes ráhkadan guovllu kárttaid, 
maidda leat merken ee. sámegiel álgonamaid. In leat sáhttán dán dutka-
muša bargohivvodaga geažil vuodjut vuđolaččat Nuorta-Sámi kárttaid 
guora hallamii, mii livččii muđuid sierra miellagiddevaš dutkanfáddá. 
Davvi-Ruošša, Nuorta-Sámi dahje Guoládatnjárgga govvideaddji boares 
kárttaid gaskkas sáhttá namuhit aŋkke čuovvovaš kárttaid: 1500-logu 
Guoládatnjárgga kárta (van Linschoten 1594; gč. maiddái Aikio 1992, 

136–137, 239); 1600-logu Skandinávia kárta (Bureus [1624] 1964),145 
Davvi-Ruošša kárta (Isaac Masa mielde 1600-logu álggogeahčen, gč. Kordt 
1906, kárta Nr. 11), 1627 ráhkaduvvon Ruošša riikka Bolšoj čertež (‘stuorra 
tevnnet’) -nammasaš kártta čilgehusat, mat sisttisdollet 71 báikenama 
Guoládatnjárggas (gč. [Serbina] 1950),146 1700-logu Ruoššariikka kárttaid 
leat omd. Atlas-kártačoakkáldagas (gč. Altas 1745; kárta nr. 1. Rossijaskaja 
Laplandija ‘Ruošša Sápmi’), gč. maiddái Georgi (1799). 
 1800-logu kárttaid gč. omd. čuovvovaš publikašuvnnain: F. P. Lütke 
(1828), M. F. Reineke (1830), Anton fon Pošman (1866–73), von Düben 
((1873) 1977), J. Friis (1871 a),147 D. N. Buharov (1885, kárta jagis 1883), 
Rippas (1895, kárta jagis 1884); báikenamaid gč. maid Molčanov (1813), 
Vereš čagin (1849), Maksimov (1859), Jefimenko (1878). 
 1900-logu kárttat, main oaidná sámegiel báikenamaid, gč. Tanner (1909; 
1928) ja Nickul (1934). Nuorta-Sámi kártográfiija birra oppalohkái gč. 
Ušakov (1972, 280–290; 1998 á, 429–434), boares kárttat arkiivamateriálain, 
gč. Lukjančenko (1971, 15), gč. maid Tanner (2000, 75–78). 1930-logus 
ledje Guoládatnjárgga báikenamaid vuođul ráhkaduvvon kárttat, main 
oaidná sámi báikenamaid suopmandistribušuvnna: báikenamaid distri-
bu šuvdna gielddasámi, áhkkilsámi, darjjesámi ja Njuõ’ttjäu’rr-suopmana 
miel de, ja maiddái seaguhuvvon sámi-ruošša ja sámi-gárjil guovlluid 
miel de gč. GKP (1939, 123). Sámi báikenamaid distribušuvdna nuortalaš 
vuollesuopmaniid mielde (Paaččjokk, Peäccam, Suõ’nn’jel ja Njuõ’ttjäu’rr) 
gč. Kasakov (1952, 352). 
 Dás vuollelis lean ovdanbuktán báikenammačoakkáldagaid ja báike-
nam ma listtuid, maid lean bidjan áigeortnegii.
 Boarráseamos gáldut nuortasámi báikenamaid birra gávdnojit Ruošša 
dološ áššegirjjiid stáhtaarkiivvas (ovddeš Moskovskoje drevlehranilišče 
145  Gč. maiddái online kártta, Du Tralage et. al. [1600-l.] 2001.
146  Ieš kárta ja boarrásut kárttat, maid vuođul Bolšoj čertež lei ráhkaduvvon, eai leat seilluhuvvon 
(gč. Ušakov 1972, 281; 1998 á, 431). áimmuin lea dušše Bolšoj čertež-kártta čilgejeaddji girji, man 
K. N. Serbina válmmaštii ođđasut publiserema várás 1950:s. 
147  Gielladutkin Friis giddii erenoamáš fuopmášumi báikenamaid sáme-, dáro-, ruošša- dahje 
suomagiel variašuvnnaide ja etymologiijai. Dán dáfus su Ruošša Sámi mátkki govvideaddji girji (Friis 
1871a) ja dasa gullevaš mátkeruvtta kárta Originalkart over Russisk Lapland (Ruošša Sámi kárta) leat 
dehálaš gáldut nuortasámi báikenamaid dutkamis. Maiddái kárttas Etnografisk kart over Finmarken J. 
A. Friis 1861 (Finnmárkku etnográfalaš kárta) lea detálljarikkis geográfalaš ja etnográfalaš gáldu ee. 
guovllus Várjjavuonas nuorttas, gitta Vuorjema-johkii (dg. Jakobselv) (online, gč. [http://www.dokpro.
uio.no/omfriis.html], [http://www.dokpra.uio.no/friiskartene/1861]). Friisa etnográfalaš kárttain oaidná 
ee. sápmelaččaid logu ja ássánbáikkiid jahkeáiggiid mielde.

‘Moskva doložiid arkiiva’, dálá RGADA) Moskvas, gos seailluhuvvojit 
nuortasámiide ja Guoládatnjárgii guoski historjjálaš dokumeanttat ainjuo 
1400-logu rájes. Dáin dokumeanttain máinnašuvvon báikenamaid ja 
olbmuid namaid listu lea almmustuvvan (gč. Uljanov 1930, 162–191). 
Genetz ráhkadii dutkanmátkkistis 1876:s nuortasámi báikenammalisttu, man 
bijai sátnegirjjis mielddusin ovttas olbmuid namaiguin, ipmiliid, vuoiŋŋaid 
ja eará mytologalaš hámiid namahusaiguin (Genetz 1891, 181–192). Dát 
lea mu dieđuid mielde nubbin boarráseamos systemáhtalaš nuortasámi 
báikenammalistu. Listtu váldodeaddu lea darjjesámi namahusain.
 1930-logus ráhkaduvvui Guoládatnjárgga dárkilis geográfalaš sátne-
girji (GKP 1939), mas báikenamat leat biddjon alfabehtalaš ortne gii 
čujuhusaiguin geográfalaš koordináhtaide geográfalaš kárttas. Muhtin 
báikegottiid namahusaid oktavuhtii leat lasihuvvon historjjálaš duogáš-
dieđut, omd. Lovosero-siidda dahje Teriberka-gili historjábajit ja ássiid 
lohku (GKP 1939, 58, 97).148 Sátnegirji gokčá olles njárgaoasi ja lagat 
nannáneatnamiid gitta ođđa riikkarádjái, mii biddjojuvvui Ruošša ja Suoma 
gaskii 1920:s Tartu ráfisoahpamuša mielde; dát mielddisbuvttii ahte guovllut 
Peäccamis oarjjás eai leat sátnegirjjis mielde; máttásguvlui sátnegirji 
gokčá guovlluid gitta Kanda-johkii, mii golgá Gáddeluktii. Sátnegirji 
sisttisdoallá 5702 báikenama, main 1924 leat čielgasit sámi namahusat ja 
badjel 1000 nama gielalaš gullevašvuohta ii leat čielggaduvvon; reasta leat 
ruošša-, gárjil-/suoma- dahje komigielas vuolgán báikenamat. Sátnegirjji 
ráhkadeaddjit, Leningrada stáhtauniversitehta Geográfiija-ekonomiija 
dutkan instituhta bargit, vigge jorgalit ruoššagillii dahje aŋkke áddet nama-
husaid mearkkašumi báikkálaš sámiid, guovlludutkiid ja Murmánska peda-
go galaš skuvlla Sámi ossodaga studeanttaid vehkiin (Voščinin 1939, 7–8). 
Badjel bealli (67%) sámenamahusaid mearusoasit leat jorgaluvvon unnit 
dahje eanet dárkilit; jorgalusat leat merkejuvvon vinjučállagiin, eahpe-
sihkkaris jorgalusaid buohta lea lasihuvvon gažaldatmearka, omd. Nialuaiv 
[? njoall ‘njálla’] (GKP 1939, 67); namahusat, maid báikkálaš sámit 
jorgaledje ieža, leat merkejuvvon násttiin, omd. Kintšemluht [Kentišč nyj 
zaliv ‘orrongieddeluokta’*] (GKP 1939, 43). Sátnegirjji váldo dead du lea 
1930-logus eanemustá ásaidahtton ja ekonomalaččat atnui vál don guovl-

148  Ovdamearkkat dás ja vuollelis leat čállon gáldus (GKP 1939) geavahuvvon čállinvuogi ja hámi 
mielde, muhto latiinnalaš bustávaiguin.

luin Gáddeluokta-Murmánska ruovdegeainnu ja industriija guovd dážiid 
lahkosiin, njárgga sisosiid báikenamat leat gokčon viehka eahpe dievas-
laččat (Voščinin 1939, 8).149

 Nuortasámi báikenamaid oalle viiddis ja vuđolaččat gielladieđalaččat 
kommen terejuvvon listu lea T. I. Itkonena nuortasámi suopmansátnegirjjis 
(T. I. Itkonen 1958: 2, 965–1057), mas kommentárat leat suoma- ja duiskka-
gillii. Gáldun ledje Itkonena iežas dutkanmátkkit ja ee. Genetz (1891), 
Buharov (1885), Europæusa 1850-logu giehtačállosat, Fellman ([1844] 
1906), Friis (1871 a), Hallström (1911; 1922), Harva (1927; 1928 á), 
Nickul (1934), Tanner (1913; 1928; 1929), Vise (1911), Paulaharju (1921), 
Richter (1931), GKP (1939). Váldodeaddu lea nuortalaš báikenamain.
 Lujaavv’r ja Čudzjaavv’r gielddasámi giliin 1930-logus bargan etno-
gráfa N. N. Volkov lea dutkanmátkkiinis čoaggán sámesániid ja báike-
namaid. Kunstkamera-musea arkiivvas (Arh. MAE RAN, St. Peters burg) 
seailluhuvvojit Volkov’a gieddebarggu notáhtat, ee. báike na mat, navdi-
mis gielddasámi guovlluin (Lujaavv’r ja Čudzjaavv’r), muhto jáhkki-
mis materiálain sáhttet leat earáge sámeguovlluid báike namat (Volkov 
[1927–47]; Volkov’a birra gč. sekundára gálduid buohta; gč. maiddái 
Volkov [1946] 1996 a; [1946] 1996 á). Volkov’a arkiivačoakkáldagas lea 
maid dái giehtačálus, man Murkánska guovlludutki V. K. Alymov čálii 
1936:s, Kratkij spisok saamskih slov, vstrečajuščihsja v geografičeskih 
nazvanijah Kol’skogo poluostrova (Sámesánit mat gávdnojit Guoládat-
njárg ga báikenamain: oanehis sátnelistu), oktiibuot 17 siiddu (Volkov 
[1927–47]; gč. Alymov [1936]). Arkiivakataloga mielde ii leat čielggas, 
mak kár sámi guovlluid giehtačálus gokčá, muhto jus váldá vuhtii Alymova 
viid dis dutkanberoštumiid, de lea navdimis ahte báikenamat ledje čoggon 
1920–30-loguin miehtá Nuorta-Sámi, earret dain nuortalaš guovlluin mat 
gárte Supmii 1920’ maŋŋá. 
 Biologa O. I. Semenov-Tyan-Shanskij (1906–1990), guhte lea Lap-
land skij zapovednik-ráfáidahttinguovllu vuođđudeaddji ja áŋgiris dutki, 
lea máŋga logijagi dokumenteren ee. ráfáidahttinguovllu (Oaver-jávrris 
davve oarjjás, áhkkil- ja nuortalašsámi guovllut) badjel 1000 sámi báike-
nama. Báikenamaid listtut seailluhuvvojit Semenov-Tyan-Shanskij pri-

149 Dán sátnegirjji nubbi oassi almmuhuvvui 1941:s Murmánskas. Dán dutkamuša oktavuođas in 
leat ožžon dán girjji gihtii.

váh ta arkiivačoakkáldagas Apatity-gávpogis; mielde leat maiddái su 
beai ve girjjit 1917’ rájes 1990’ rádjái. Arkiivamateriálat eai leat dan rádjái 
leamaš guorahallojuvvon eaige almmustuvvan. Oaver-jávrri guovllu 
áhkkil sámegiel báikenamat, oktiibuot 32, leat dokumenterejuvvon guovl lu 
fysihkka-geográfalaš dutkama oktavuođas 1920–30-loguin, ja almmus tuv-
van Umm’ptõk-váriid mátkeoahpisteaddji girjjis ja vuogái daht ton sámegiel 
geográfalaš terminologiijai (Richter 1931). Dát báikenamat leat mielde 
maiddái Guoládatnjárgga geográfalaš sátnegirjjis (GKP 1939). 
 Sámi konteavsttas ieš báikenamma ii juohke álo sisttisdoala sániid 
dahje čujuhusaid, mat livčče sáhttán dulkojuvvot eamioskkoldaga okta-
vuođas, muhto báikái čadnon muitalusat, luođit, gildosat, norpmat dahje 
mearkkašahtti dáhpáhusaid čilgehusat sáhttet sajuštit báikki árbevirolaš 
kontekstii, ja ná addet gelddolaš materiála vuoiŋŋalaš kultuvrra dutkamii.150 
Nuortasámi árbevierus dakkár báikenamaid čilgenmuitalusat eai leat 
goittotge vurkejuvvon nu ollu, eanaš gokčet nuortalaš guovllu (omd. Nickul 
1934; Tanner 1928). Väinö Tanner (1913; 1928; 1929) ja Karl Nickul 
(1934; 1948; 1978) leaba vuđolaččat dokumenteren nuortalaš Peäccam-, 
Suõ’nn’jel- ja Njuõ’ttjäu’rr-guovlluid báikenamaid. 
 Tanner vurkii mátkkistis Suõ’nn’jel-guovllus Njuõ’ttjäu’rr-guvlui 
(Nauts jok, Karnijok, Luttojok ja Nuorttijärvi, Tannera čállinvuogi mielde) 
čakča mánus 1909 máŋga báikenama ja báikkiide čadnon muitalusa. Dán 
materiá la ja Peäccam-guovllu ng. antropogeográfalaš dutkama (gč. Tanner 
1929; 2000) vuođul Tanner ráhkadii sámi báikenamaid listtu (Tanner 1928), 
mii sisttisdoallá 817 báikenama Paaččjokk-, Peäccam- ja Suõ’nn’jel-
suopma nii; jorgalusat ja kommentárat leat suomagillii. 
 Karl Nickul (1934) dokumenterii ja vuogáidahtii 1930-logus nuortalaš-
giel báikenamaid Peäccam-guovllu máttaoasis, dárkileappot Suõ’nn’jel-
siidda eatnamiin. Báikenamat leat biddjon alfabehtalaš ortnegii ja dan 
siskkobealde iešguđet báikenamma lea nummiraston (mielde lea guovllu 
kárta). Máŋggaid báikenamaid oktavuođas Nickul ovdanbuvttii báikkálaš 
muita lusaid čavga referáhtaid, mat čilgejit báikki dahje nama álgoboahtimuša 

150  Nuortalaš luđiid fáttáid govvidettiin E. Itkonen (1963, 533) namuha myhtalaš luđiid (sus myyttis-
aiheisia leuddeja), mat ledje su mielas oktavuođas myhtalaš oruhiidda diktejuvvon giitosluđiiguin. 
Myhtalaš luđiid duogážin leat su mielas «bassebáikkiide dahje muđuid mearkkašahtti báikkiide 
laktašuvvi badjelunddolaš dáhpáhusaid čilgenmuitalusat. Muitalusaid oktavuođas dat [luođit] ledje 
ovdanbuktojuvvonge.» (ibid.)

dahje mearkkašahtti dáhpáhusaid dain báikkiin. Báikkálaš diversitehtta 
ja siskkáldas sámehistorjá boahtá ovdan Nickula báikenammalisttus, go 
olbmo namma, mii lea báikenama mearusoassi, čilgejuvvo ee. sohka- ja 
siida gullevašvuođa dáfus. Nickul (1934, 27–28) fuomášahttá ahte eanaš 
báik kálaš muitalusat ledje adnojuvvon duohtan nuortalaččaid gaskkas. 
Nickul lea guorahallan iežas báikenammačoakkáldaga ee. dan mielde, man 
ollu namat speadjalastet omd. sámi ealáhusterminologiija, guoskkahusaid 
čuđii guin ja oktavuođaid eará álbmogiiguin. Son lea gávnnahan ahte 
dološ eamioskkoldaga govvideaddji sánit leat njealljelohkái (Nickul 1934, 
17–20). Muhtin báikenamat ja daidda gullevaš muitalusat sáhtte Nickula 
mielas leat sierra dutkamuša fáddán. Nickul čálii omd. sierra artihk kala 
Aijektšoalm-guvlui (aijek ‘áddjá’ lea guovžža buddestatnamma nuorta-
lašgielas) čadnon muitalusaid birra, ee. jávrái heavvanan guovžža náhki 
vuolde gávdnon ruhtaboahkána birra. Nickul ovdanbuvttii ee. čoalm mi 
kártta, masa merkii ollu smávit báikenamaid ja čájehii dan bokte ahte báik-
kálaš sámi servodat sáhttá ráhkadit detáljarikkis historjjá ovttas kas smáv-
va báikenama oktavuhtii (Nickul 1978; vrd. 1934, 33). Suõ’nn’jel-siidda 
guorahalli girjjistis Nickul (1948) ovdanbuvttii ovttaskas fuopmá šu miid 
dihto báikkiide čadnon jáhkuid ja muitalusaid birra. Dát dieđut dievas-
mahttet ovddit báikenammačoakkáldaga (1934); gáldun Nickul geavahii 
ee. Harva (1928 á) ja Paulaharju (1921) čállosiid, omd. Vilgesjaur-guv lui 
čadnon jáhkuid čilgehusaid (sus superstitions) Nickul lasihii ahte sápmelaš 
Kuesm-Illep lávii oaffaruššat bohccuid dieppe lahkosis, Passvarr-váris, vai 
fidnešii luonddufámuid miehtemiela (Nickul 1948, 28; čuju ha Harvai 1928 
á). Maiddái Paulaharju (1921) máinnaša mátkkistis nuorta laččaid luhtte 
máŋga báikki historjjá čilgenmuitalusaid.
 Nuortasámi báikenamaid unnit dahje eanet vuogáidahtton guorahallamat 
giel la diehtaga oainnus dahje namahusaid etymologiija ja mearkkašumiid 
dáfus eai leat nu galle. Máinnašan veara leat aŋkke moadde publikašuvnna, 
main báikenamat leat guorahallojuvvon populáradieđalaš dahje populára 
dásis namaid mearkkašumiid dáfus, muhto almmá sámegiela máhtu haga, 
gč. Richter (1931), Voščinin (1939), Kasakov (1952; 2000), Minkin (1972), 
Uša kov (1998 á, 289–330), Kučinskij (1998); spiehkastahkan lea lingvista 
Senke vič-Gudkova (1953, 104; 1966), guhte oahpahalai máŋga nuortasámi 
suopmana.

Sámi giellaávdnasiid spatiála ja temporála 
distribušuvdna

Nuortasámi giellaávnnasmateriálaid spatiála ja temporála distribušuvnna 
sáht tá buohtastahttit tabealla vehkiin vai oaidná, makkár áigodagas ja makkár 
vál do guovlluin leat čoggon eanemus dahje unnimus giellaávnnasmateriálat. 
Ta beallas 4 lean juohkán nuortasámi sátnevuorkká vurkema áigodagaid ja 
sáme guovlluid mielde. Rehkenastima ja buohtastahttima ovttadahkan lean 
vál dán sátnelisttu dahje sátnegirjji dahje báikkenammalisttu, beroškeahttá 
sániid logus dahje čoakkáldaga viidodagas. Ovdamearkka dihtii okta ovtta-
dat lea Barrow [1589] sátnelistu dahje Genetza (1891) sátnegirji dahje 
Nickula (1934) báikenammačoakkáldat. Kárttat eai leat buohtastahttimis 
mielde. 
 Go materiála buohtastahttojuvvo dakkár ovttadagaid mielde (sátne- 
dahje báikenammačoakkáldat), de tabealla addá olgguldas ja kvantitatiiva 
gova giellaávdnasiid juohkásumis, daningo ovttadaga sisdoallu, namalassii 
sániid dahje báikenamaid lohku iešguđetge sátnegirjjis dahje čoakkáldagas, 
sáhttá leat unnit dahje stuorát, muhto dát ii boađe tabeallas ovdan. Dakkár 
kvantitatiiva rehkenastinvuohki addá goittotge vejolašvuođa oaidnit, 
guđemuš váldoguovllus ja makkár áigodagain gávdnojit eanemus giella-
ávnnas čoakkáldagat.

Tabealla 4 Sámi giellaávnnasmateriálaid spatiála ja temporála distribušuvdna

Guovlu Tearpmat, 
terminologiija

Báikenamat Oktiibuot

1500–
1799

1800- 
lohku

1900- 
lohku

1500–
1799

1800- 
lohku

1900- 
lohku

Darjjesámi 1 2 1 – 2 3 9
Áhkkilsámi – 2 2 – 1 5 10
Gielddasámi – 2 6 – 2 5 15
Nuortalašsámi – 3 3 – 2 7 15
Oktiibuot 1 9 12 – 7 20 49

Tabeallas oaidná ahte giellaávnnasmateriála áigodagas 1500–1799 ii leat 
nu viiddis. Dán áigodagas lea vurkejuvvon dušše okta darjjesámi sátnelistu, 

muhto báikenamaid birra ii leat dokumenterejuvvon diehtu (earret boares 
kárttat, mat eai leat buohtastahttimis mielde). 1800-logus buot nuortasámi 
váldo guovllut leat measta seammá bures dokumenterejuvvon sátnelisttuid 
ja báikenammačoakkáldagaid dáfus. 1900-lohku lea lunddolaččat buore-
musat dokumenterejuvvon áigodat giellaávdnasiid dáfus, muhto dieđuid 
hivvo dat variere guovllus guvlui. Sátnelisttuid dáfus gielddasámi guovlu 
lea dokumenterejuvvon buoremusat, darjjesámi guovllus lea fas unni mus 
diehtu 1900-logus. Báikenamaid dáfus nuortalaš guovlu lea buore musat 
dokumenterejuvvon, dasto gieldda- ja áhkkilsámi guovlluin gávdno jit 
seamma ollu báikenammačoakkáldagat (báikenamaid logu dáfus čoak-
káldagat sáhttet almmatge leat earáláganat), ja unnimusat dokumen tere-
juvvon lea darjjesámi guovlu. 
 Oktiibuot, darjjesámi guovllus lea unnimus diehtu sihke sátne- ja 
báikenammalisttuid dáfus 1500–1900-loguin. Nubbin heajumusat doku-
men terejuvvon lea áhkkilsámi guovlu, gos leat 1800–1900-loguin vurke juv-
von veháš eambbo giellaávnnasmateriálat go darjjesámiid luhtte. Gieldda- 
ja nuortalašsámi guovlluin leat 1800–1900-loguin vurkejuvvon oktii buot 
seamma ollu giellaávnnasmateriálat.
 Lean buohtastahttán giellaávnnasmateriálaid oktasaš generaliserendásis 
(gč. ovdalis generaliserema birra sámi epistemologiija vuođul), danin-
go generaliseren mikro-perspektiivvas eaktuda iešguđetge čoakkál da ga 
vuđolaš guorahallama báikkálaš vuolleárbevieruid, sániid dahje báike-
namaid logu, diehtoaddiid lokaliserema, vurkenbarggu konteavst ta dáfus 
jna. Giellaávnnasmateriálaid dábálaš generaliserendási buohta staht tima 
vuođđun galggašii dalle leat eará ovttadat, omd. sániid dahje báike namaid 
lohku, omd. >10 (ii eanet go 10) dahje >50 (ii eanet go 50) jna. Dák kár 
buohtastahttin galggašii dahkkojuvvot čielgasit mearriduvvon dutkan-
fáttá olis, masa giellaávnnasovdamearkkat laktásivčče. Dutki galg ga-
šii váldit mielde giellaávnnasčoakkáldagaid lassin maiddái buot ovda lis 
guorahallojuvvon árbevirolaš sámi teavsttaid. Iežan guorahallama olis in 
oainne dán prošeavtta vejolažžan čađahit, dan sivas go dákkár buohtas-
tahttima várás galggašii válljet konkrehta dutkanfáttá dahje -čuolmma, ja 
nuppe dáfus dannego bargohivvodat livččii menddo stuoris.
 Eará primára gáldodieđuid buohtastahttin temporála ja spatiála juohka-
šumi mielde lea konklušuvnnaid vuolde.

Njuõ’ttjäu’rr-suolu, N. Karasin’a litografiija (Nemirovič-Dančenko 1877á).

Ortodoksalaš gáldut
Ortodoksalaš hagiográfalaš čállosat

Žitie-eallingeardái ii leat dehálaš [bassi olbmo] 
luonddu duođalaš ollislaš govva persovnnalaš 
ieš vuođaiguin dahje juohke beaivválaš birra-
siin, muhto baicce olbmo luonddu dakkár 
bealli, mii heive dihto norpma vuollái, mii 
speadja lastá dihto ideála. (Kljuševskij (1871) 
1968, 436)

Hagiográfiija (eŋg. hagiography) greikalaš sánis hágios ‘bassi’, lea doaba 
mii gokčá čállosiid kristtalaš bassiolbmuid eallima birra, bassiolbmuid ng. 
eallingerddiid (rš. žitie). Muhtin davviruoššalaš ortodoksalaš žitie-teavst-
tat sáhttet leat gáldun sámi oskkoldatdutkamii, muđuid dat vedjet leat 
gáldun maiddái historjjá, giela ja girjjálašvuođa dutkamii. Žitie lea ruošša 
álgogirjjálašvuođa šládja, mii ovdánišgođii 1100-logu rájes ja šattai ere-
noamáš bivnnuhin 1300–1700-loguin. Bassiolbmuid eallingearddit leat 
luonddusteaset moraliserejeaddji ja oahpaheaddji čállosat, maid bokte 
Biibbala dáhpáhusat ja kristtalaš oahppa dahkkojuvvojedje dábá laš ol-
bmuide eambbo áddehahttin ja jáhkehahttin. Seammás žitie-muita lusain 
lei oskkoldaga čilgejeaddji ja nannejeaddji doaibma. Ruošša orto doksa 
girku basuhii (kanoniserii) kristtalaš barggu dáfus mearkkašahtti historjjá-
laš persovnnaid bassiolmmožin. Báikkálaččat dovddus bassiolbmot 
ledje konkrehtaleabbo persovnnat go Biibbala sáŋgárat. Bassiolbmuid 
eallingerddiid dáhpáhusat sajuštuvvojedje lunddolaččat báikkálaš historjái, 
kultuvrii ja luonddubirrasii, konkrehta áigodahkii dahje dihto kloastara 
okta vuhtii. Dán bokte kristtalaš osku dahkkojuvvui dábálaš olbmuide 
oahpisin ja lunddolažžan. 
 Bassiolbmuid eallingearddit ledje oaivvilduvvon morála ideálan kristta-
laččaide ja geavahuvvojedje ipmilbálvalusaid ja miššunbarggu okta vuođas 
beaivválaččat oskkoldaga ja Girku ideologiija nannema veahkke neavvun. 
Basuheamis lei maiddái girkopolitihkalaš mearkkašupmi: bassi olbmot 
čadnojuvvojedje oktii stáhtaválddiin, Ruošša ortodoksa girku njunuš eise-
válddiiguin ja báikkálaš kloastariiguin (gč. Preobraženskij 1988, 45–46).
 Ruoššalaš hagiográfiija ovdagovvan ledje bysánttalaš muŋkkaid eallin-
gearddit. Boarráseamos, 1100–1300-loguid ruoššalaš žitie-teavsttat ledje 

oanehaččat ja oktageardá-saččat, almmá liiggás moraliserma haga; reto-
rihk ka ii leat leamaš dehálaš (Ključevskij (1871) 1968, 78). 1300-logu 
loahpa rájes bassiolbmuid rámideapmi álggii deattuhuvvot bysánttalaš 
ja máttaslavihkalaš váikkuhusas, ja hagiográfiija sajáiduvvagođii sierra 
šládjan, mas ledje hápmái ja sisdollui guoski sierra njuolggadusat (Lihačev 
(1958) 1970, 74; 1973, 83; Dmitriev 1973, 3–4; gč. maid Børtens 1988, 
88–109), mat mielddisbukte allaáiggálaš-vuođa ja moalkás sánálašvuođa151 
ja stiilla čábbudallama. Dát čállinnjuolggadusat žitie-teavsttaid hámi, giela, 
stiilla ja sisdoalu hárrái sajáiduvve loahpalaččat 1500-logu álggogeah-čen 
(Jahontov 1881, 7–10). 1300–1400-loguin máŋga eallingearddi čállo juvvo-
jedje ođđasit; ođđa njuolggadusaid mielde teavsttaide ledje lasi huv von 
allaáiggálaš sátnegovat, bassiolbmuid rámideapmi, teologalaš retorihk ka, 
liiggástallaneffeavttat, moraliseren ja muitalusat imašdaguid birra, maid 
bassiolbmot dahke jápmima maŋŋá (Ključevskij (1871) 1968, 358, 363–364; 
gč. maid Dmitriev 1973, 6–7; Golubinskij 1903, 40). Žitie stiilla ja hámi 
ođas tusat čuhce teavsttaid sisdollui (Ključevskij (1871) 1968, 358). áiggi 
mielde žitie-teavsttaide sáhtte boahtit lasáhusat ja rievdadusat (Ključevskij 
(1871) 1968, 359–363), go boares teavsttat čállo juvvo jedje buhtisin 
dahje ođđasit ođđa čállinnjuolggadusaid mielde dahje ođas mahttojuvvon 
ipmilbálvalusaid várás. Seammá áigge čállojuvvojedje maiddái oktagear-
dánis žitie-veršuvnnat álkes lohkamuššan dábálaš ol bmui de (Ključevskij 
(1871) 1968, 381–382). Ovtta žitie-teavsttas sáhtte áig gi mielde šaddat 
máŋga veršuvnna. Bassiolbmuid eallingerddiid muhtin dáh pá husat sáhtte 
sajái duvvat báikkálaš njálmmálaš árbevirrui sierra muita lus san,152 omd. 
nuortalaš muitalusat bassi Trifona birra (gč. Porsanger 2004 á).
 Go žitie-teavsttat geavahuvvojit gáldun, de lea vealtameahttun 
buot čálalaš veršuvnnaid suokkardallat (gč. Lihačev (2001, 100–127), 
guhte lea tekstologalaš dutkama oktavuođas ovddidan ohcanneavvuid 
1000–1600-loguid ruoššalaš čállosiid ja arkiivamateriálaid systemáhtalaš 
ohca ma várás). Vejolašvuođa mielde maiddái báikkálaš njálmmálaš árbe-
vier ru galgá geavahuvvot. 

151  Rš. pletenije sloves ‘sániid bárgideapmi’, eŋg. word-weaving.
152  Folkloristtalaš terminologiija mielde álbmotmuitalusat kristtalaš bassiolbmuin gohčoduvvojit 
legendan; legendda deháleamos dovdomearkan lea imaš dahje imašdahku (Perinnetieteen terminologia 
1984, 34–35; fuomáš ahte Oarje-Eurohpa hagiográfiija dutkamis legendan sáhttet gohčoduvvot sierra-
lágan hagiográfalaš šlájat (gč. Børtnes 1988, 26).

 Hagiográfiija árvu historjjálaš dokumeantan lea dutkái váttis bunca-
rakkis (Ključevskij 2000, 5–6; Jahontov 1881, 10).153 Gáldokritihka dáfus 
Jahontov (1881, 10) anii dehálažžan guorahallat čállima agi ja dahkki, 
čállima ulbmila, eavttuid ja historjjálaš dili, ja jus vejolaš, de gávnnahit 
čállosa gálduid ja geahčadit daid dan dáfus ahte namuhago čálli buot 
gálduidis vai guođđágo muhtin sivas muhtin gálduid namutkeahttá, lasihago 
iežas dulkoma, guođđágo muhtin gáldodieđuid eret jna. Hagiográfiija 
dutkama klassihkkara Ključevskij ((1871) 1968, ii-iii; 2000, 6) mielde 
hagiobiográfiija čálli persovnnalašvuohta ja su čállinattáldagat galget 
vuhtii váldojuvvot. Ključevskij ohcala lassedieđuid, maid vehkiin sáhtášii 
eallingerddiid luohtehahttivuođa árvvoštallat. Gáldokritihka ulbmilin lea 
earuhit historjjálaš duohtavuođa miellagovvádusain ja dulkomiin. Ferte 
goittotge muitit ahte máilmmi ja historjjá ipmárdus dan áiggis, goas 
eallingearddit ledje čállon, spiehkasta sakka dálá áiggi máilmmegovas, 
duohtavuođa ja historjjá ipmárdusas (Børtnes 1988, 27–28, Egeberg 1992, 
183–184, gč. maiddái Sildnes [1997], 38–39). 
 Žitie ii leat eallingeardemuitalus, muhto čájeha bassiolbmo vuoiŋŋa-
laš bestojumi dynamihka, sisttisdoallá bestojumi abstrakta stereo tiippa-
laš gova (vuostegeahčin duođalaš eallima konkrehta dáhpá husaide) (gč. 
Živov 1994, 10; vrd. Jahontov 1881, 133–135; Dmitriev 1973, 4–5). Žitie-
teavsttat sáhttet leat primára gáldun bassivuođa ipmár dusa hárrái dan áiggis 
goas eallingearddit čállojuvvojedje ja geava huv vo jedje. Žitie-teavsttat leat 
sámi eamioskkoldaga dutkamii eahpit keahttá sekundára gáldut, daningo 
dat leat čállon girku atnui, orto doksa ja teologalaš oainnus, kristtalašvuođa 
čilgejeaddji ja nanne jeaddji veahkkeneavvun. 1400-logu rájes žitie-teavsttat 
galge maid dái deattuhit miššunbarggu olahusaid ja doibme ortodoksalaš 
miššun bargiid bassi daguid duođaštussan nannen dihtii báikkálaš kloasta-
riid sajádaga ja váikkuhusa. Kloastariid vuođđudeaddjit láve jedje basuhuv-
vot báikkálaš imašdahkkin ja bassiolmmožin (gč. omd. Ključevskij (1871) 

153  Hagiográfiija historjjálaš gáldun gč. omd. V. O. Ključevskij ((1871) 1968; 2000), guhte oaivvildii 
ee. ahte girjjálašvuođa hápmi lea ráddjen žitie-čállosiid árvvu historjjálaš dokumeantan; dutkamuš 
Drevnerusskije žitija svjatyh kak istoričeskij istočnik (Dološ ruoššalaš eallingearddit historjjálaš gáldun, 
(1871) 1968) lea leamaš ruošša hagiográfiija dutkama vuođđogirjin; I. Jahontov (1881), ovddimučča 
oahppi ja čuovvuleaddji, guorahalai teologiija magisterbarggustis Davvi-Ruošša pomora-guovllu 
bassiolbmuid eallingerddiid historjjálaš gáldun ja deattuhii miššunbargiid váikkuhusa davviguovlluid 
koloniseremii. Hagiográfiija girjjálašvuođadutkama oainnus gč. omd. Dmitriev 1973; Børtnes 1988; 
gč. maid Slovar’ knižnikov i knižnosti Drevnej Rusi 1988.

1968, 386–387); nu lea maid geavvan sámiid gaskkas bargan ortodoksa 
muŋkkaid Lasara, Trifona ja Feodorita hárrái. 

Bassi Lasar Muromlaš Onega-jávrri lahkosiin 1300-logus

Muŋka Lasar (r. s. 1284–1391) lei vuosttaš ortodoksa sárdnideaddji 
Onega-jávrri (sáDv Jietnajaš) lahkosiin, ee. sámiid gaskkas 1300-logus. 
Muroma kloastara154 vuođđudeami geažil son oaččui nama Muromskij 
(Muromlaš) ja kanoniserejuvvui jorgalusbarggus geažil. Kanoniseren ii 
veadján dáhpáhuvvat ovdal 1540-logu, goas Ruošša girku ollesčoahkkimat 
(rš. sobor) 1547:s ja 1549:s dohkkehedje sierra geavadiid, maid bokte 
bajimus girkoeiseválddit sáhtte virggálaččat mieđihit kristtalaš barggu 
dáfus mearkkašahtti olbmui bassiolbmo stáhtusa (Hristianstvo 1995, 
676–679).155 Ovdal 1540-logu muhtin báikkálaččat dovddus kristtalaš 
miššunbargi sáhtii basuhuvvot báikkálaš dásis báikkálaš bassiolmmožin 
(rš. mestnočtimyj svjatoj ‘báikkálaččat basuhuvvon’) kristtalaš daguidis 
geažil almmá virggálaš kanoniserema haga (gč. omd. Ključevskij (1871) 
1968, 383–387). Dakkár báikkálaš bassiolbmuid eallingearddit ledje álggus 
njálmmálaččat (Ključevskij (1871) 1968, 373). Sierra ipmilbálvalusat 
ja girkogeavadagat ráhkaduvvojedje báikkálaš basuheami oktavuođas, 
ja áiggi mielde Girku fertii kanoniseret báikkálaččat basuhuvvon olbmo 
bassin. Lasara muitobeaivi njukčamánu 23. b. šattai Muroma kloastaris 
bassebeaivin jo 1300-logu molsumis (SIOS 1836, 164). Lea navdimis ahte 
Lasar basuhuvvui báikkálaš bassiolmmožin ainjuo Muroma kloastaris 
miehtá 1400-logu gitta 1500-logu lohppii, goas Girku kanoniserii su 
virggálaččat, ja goas Lasar čálihuvvui ortodoksa bassiolbmuid listui ja goas 
su žitie sáhtii ráhkaduvvot girku atnui.156

 Muroma kloastara girjerádjosis lea seilon hagiográfalaš čálus Duhovnoje 
zavešča nije Lasarja Muromskogo (Lasar Muromlačča vuoiŋŋalaš testa-
menta, gč. vuollelis Testamenta), mas muitaluvvo Lasara eallima ja miš-
šun barggu birra. 1800-logu vuoiŋŋalaš girjjálašvuođa čálli Amvrosij alm-
154  Dálá áigge Svjato-Uspenskij Muromskij kloasttar (RPC 2000, 133). Lasar huksii maiddái girku 
(Cerkov’ Uspenija Bogorodicy) Onega-jávrri sullui.
155  Kanoniserema historjá Ruošša ortodoksa girkus, gč. omd. Golubinskij 1903.
156  Guoládatnjárggas 1850-logus orron ruošša girječálli S. Maksimov sajušta essay-girjjistis Godna 
Severe (Jahki davvin, 1859) Lasara doaimma boastut 1100-logu gaskkamuddui. Eahpedárkilvuohta 
his torjjálaš dieđuid hárrái lea muđuige mihtilmas Maksimov’a buvttadussii (gč. maid šestakov 1868 a, 
264, jn.). J. Vahl (1866, 184) geardduha sámi miššuvnna historjágirjjistis Maksimov’a boasttuvuođa.

mus tahtii dán teavstta rievdadusaid haga Ruošša girkohistorjjá girjjistis 
(Amvrosij 1813: 5, 115–130). Testamentta agis ii leat diehtu, muhto lea 
nav dimis ahte teaksta lea bassi Lasara eallingearddi viehka ođđa veršuvdna, 
mii čállojuvvui žitie-álgoteavstta vuođul.157 Amvrosija (1813: 5, 120) miel-
de sii, geat leat Testamenta-teavstta čállán buhtisin, leat dahkan máŋga 
teakstaoasi eahpečielggasin. Maiddái historjjá-teologalaš sátnegirjjis, 
mas leat bassiolbmuid namat (SIOS 1836, 164–165) máinnašuvvo ahte 
Testamenta lea Lasara žitie-teavstta eahpedárkilis kopiija. Das čuovvu ahte 
žitie-álgoteaksta lei máŋgii čállon ođđasit, man geažil sáhtii leat máŋgga 
dáfus rievdaduvvon. 
 Lasar bođii Novgorodii Konstantinopelis ja vulggii 1340:s vuoiŋŋalaš 
gohčču ma geažil Onega-jávrri nuorttabeallái, Muromka-joganjálbmái miš-
šuneret báikkálaš álbmogiid, sámiid ja čuđiid (rš. lopljane i čud’) gask-
kas (Amvrosij 1813: 5, 115; vrd. SIOS 1836, 164–165; šestakov 1868 a, 
254–255).158 Testamentta mielde sámit, lopljane (vrd. rš. lop’, dg. lapp), 
vuosttildedje garrasit ja veahkaválddálaččat muŋkka rahčamušaid jor-
ga lit sin kristtalaš oskui, sii ledje syrojadcy ‘njuoska bierggu borrit’ ja 
zveropodobnyje ljudi ‘ealli lágan olbmot’ (Amvrosij 1813: 5, 120). Dákkár 
nama husaid bokte Lasara gillámušat ledje stuorástallon, hagiográfalaš čál-
lo sii dábálaš liiggástallanvuogi mielde. Seammás dát namahusat čájehit 
ruoš šaid badjelgeahččama sámiid hárrái (vrd. lopari dikije ‘vilda sámit’ 
bas si Feodorita eallingearddis).159

 Testamenttas bohtet ovdan Lasara imašdagut, omd. Rondosero-jávr-
ri sámeoaivámučča čalmmehis gándda dikšun dearvvasin, man geažil 
gánd da áhčči válddii kristtalaš gástta vuostá ja maiddái mánáidis gástta-
šii. Biibbala metaforagiela láhkai čalmmehis gánda ovddasta báhkin-
vuhtii láhppon olbmo, oainnu oažžun lea fas giellagovva kristtalaš besto-
157  Máinnašupmi gieđain čállon Lasara žities, gč. Petrov 1886, 92, jn.
158  Čuđđin ruoššagielas gohčoduvvojedje Nuortameara guovllus ássan suoma-ugralaš álbmogat, 
ee. vepsat.
159  Ruoššat atne namahusa dikij ‘vilddas’ jo doloža rájes ii-ruoššalaš čearddaid, ee. davviálbmogiid 
namahussan. Sáni konnotašuvdnan leamaš ee. eahpesiviliserejuvvon, báhkinlaš, eallilágan álbmot. 
Jo 1500-logu ruošša historjjálaš dokumeanttain sámit gohčoduvvojit njuoska bierggu borrin, vilda 
olm možin, dikaja lop’ (omd. 1526 Rostovskaja letopis’-kronihkka, gč. Karamsin (1833–35) 1989: 
2:7, 115; maiddái 371. mielddus; šestakov 1868 a, 242, jn.). Maiddái Nuortariikka ambassadevra 
Ruoššas 1500-logu álggogeahčen S. Herberstein gohčodii Sámeeatnama nuortaoasi Strana dikiloppov 
‘vilda sámiid eanan’ (Herberstein (1559) 1908, 189–190). 1700-logus dikij-sáni mearkkašupmái bođii 
lassekonnotašuvdna, namalassii ‘amas’ (gč. Slezkine 1994, 58). Ruoššat gohčodedje sámiid roavva 
barbáran ain 1800-logu loahpas, gč. omd. AJV 1896: 3.

jumis ja kristtalašvuođa dearvvaslaš váikkuhusas olbmo sillui ja ealli mii 
oppalohkái. Ii leat buorre diehtit leago Rondosero konkrehta historjjá-
laš báiki; báikenamma sáhtii lasihuvvot vai žitie-teaksta šattašii eambbo 
jáhkehahttin. Historjjálaš detáljaid ja olmmoš- ja báikenamaid lasi heapmi 
žitie-teavsttaide lei muđuige vuohki nannet luohttámuša žitie-eallin-
gerddiide (gč. Dmitriev 1973, 7).
 Ruošša hagiográfalaš, teologalaš, dieđapopulára ja ensyklopedia čállo -
siin čalmmehis gándda buorideapmi dulkojuvvo Lasara imašdahkun, man 
geažil sámit dohkkehišgohte kristtalaš oskkoldaga: «go son buoridii imaš-
láhkai sámi oaivámučča gándda, de báhkinlaččat heite garrudeamis ja 
oaguheamis su, ja álge váldit su vuostá ráhkisvuođain ja luohttámušain, 
muhtu mat jorgaledje Kristusii ja muhtumat ripme vel muŋkange» (šestakov 
1868 a, 254; gč. maid Maksimov 1859; Harusin 1890; Harusin 1890, 
18–19; Brokgaus & Efron 1896: 18, 1–2). Deaddu kristtalaš imašdagu ja 
miššun barggu olahusaid govvideapmái lea 1800-logu čálliide lunddolaš, 
go váldá vuhtii 1800-logu Ruošša girkohistorjjá, vuoiŋŋalaš eallima ja 
allaoahpu vuogádaga dili. Historjáčállit eai leat gidden fuopmášumi Testa-
menta-teavstta eará ovttaskasčuoggáide, mat čalmmustahttet báikkálaš 
sámiid ja kristtalaš miššunbargiid gaskavuođa. Mu mielas lea fuopmášan 
veara ahte gásttašuvvon Rondosero sápmelaš váiddii Lasara mielbargiid 
veahkaválddálaš láhttema sámiid vuostá, man geažil sámit fárrejedje 
«Ipmila sállemušain» Muroma guovllus eret ábi guvlui (Amvrosij 1813: 5, 
123). Lea guorahallan veara, man sivas bassiolbmo eallingearddis muita-
luvvo ortodoksa muŋkkaid negatiiva daguid birra, jus žitie primára ulbmi-
lin lea oskku nannen kristtalaš sáŋgáriid ovdamearkkaid bokte. Lea vejo laš 
ahte muitalus Lasara mielbargiid veahkaválddálaš doaibmavugiin geava-
huvvui negatiiva ovdamearkan, oahppun Muroma kloastara muŋkkaide. 
Jus dát diehtu galggašii dulkojuvvot njuolga, de lea navdimis ahte eanaš 
oassi Onega-guovllu sámiin biehttaledje váldimis kristtalaš oskkoldaga 
vuostá ja fárrejedje Onega-jávrris davásguvlui, man máŋga historjjálaš 
gáldu maid duođaštit. Dutki hástalussan livččii suokkardallat, sáhttágo 
Lasara eallingeardi leat mange lágan historjjálaš gáldu sámiid ja kristtalaš 
oskkoldaga deaivvadeami hárrái, čielggadan dihtii ee. ahte sáhtiigo sámiid 
vuosteháhku kristtalaš oskkoldahkii ja miššunbargiid doaibmavugiide leat 
sivvan dasa ahte sii fárrejedje davás. 

Jus geahčada teavstta historjjálaš perspektiivvas ja váldá vuhtii ahte kristta-
laš miššunbargu sámiid ja eará ii-ruoššalaš čearddaid gaskkas Davvi-
Ruoššas ja ee. Sibirjjás lei oassin davviguovlluid atnui váldima ja báikkálaš 
álbmogiid ruoššaiduhttima proseassas (Slezkine 1994, 59), de Lasara 
Testamenta sáhttá dulkojuvvot eahpenjuolga diehtun báikkálaš sámiid 
ruoš šai duhttimis Onega-guovllus.160 Onega ja Gárjila historjjá, arkeologiija 
ja báikenamaid dutkan lea čájehan ahte sámegielas vuolgán báikenamat 
ja appellatiivvat leat Onega-jávrris nuorttas (Onega-joganjálmmis gitta 
Pinega-johkii ja Beloje osero-jávrái Vologda-guovllus) eanetlogus nuorta-
meara suomagiel leksihka ektui, mii lea váldoposi-šuvnnas Onega mátta- 
ja oarjjabealde (Matveev 1979, 7; gč. maid Mullonen 1991, 192–194; 
Mamon tova & Mullonen 1991). Luohtehahtti historjjálaš gáldut čáje-
hit ahte vuosttas ruošša ođđaássit boahtigohte Onega nuorttabeallái 
1300–1400-loguin (Kosmenko & Kočkurkina 1996, 378), ja ahte jo 
1500-logu álggogeahčen 1600-logu rádjái sámi siiddat ledje gávdnomis 
Onega-, Vygosero- ja Liekša-jávrriid lahkosiin Davvi-Gárjilis (Lukjančenko 
1979, 16–19).161 Jus historjjá, arkeologiija ja báikenamaid dutkama vuođul 
sáhttá čájehit ahte sámit ásse Onega nuorttabealde gitta 1300-lohkui, de lea 
buorre sivva navdit ee. Lasara žitie vuođul ahte sámit jogo fertejedje fárret 
1300-logu rájes davásguvlui ruošša ođđaássiin ja kristtalaš miššunbarggus 
eret dahje gásttašuvvojedje ja áiggi mielde ruoššaiduvve. 
 Etnográfa N. Volkov ([1946] 1996 a, 92) oaivvilda ahte sámi historjjá 
dáfus Lasara Testamenta sáhtášii duođaštit sámiid ássama Onega-jávrri 
lahko siin 1300-logus, muhto čálus lea duohta dilis maŋit áiggi dokumeanta 
iige galggaše adnojuvvot 1300-logu gáldun.162 Volkov’a mielde ruoššalaš 
160  Ruošša riikkavuloš álbmogiid ruoššaiduhttima proseassa lea viehka unnán dutkojuvvon fáddá. 
Muhtin váldolinjjáid dán proseassa ja ortodoksa miššunbarggu gaskavuođas lea namuhan A. Kappeler 
(1997, 114), guhte lea jearran ee. gažaldagaid das mo ruoššaiduhttin dáhpáhuvvá ovttaskas olbmo, 
stuorát etnihkalaš joavkku dahje smávit etnihkalaš joavkku dásis.
161  Arkeologat atnet Lasara eallingearddi viehka eahpeluohtehahtti historjjálaš diehtun sámiid ja 
čuđiid ássamis Onega lahkosiin (Kosmenko & Kočkurkina 1996, 378–379). Arkeologalaš gáv dnoš-
tumiid ja báikenamaid dutkama birra Onega-guovllus, gč. Kosmenko & Kočkurkina 1996, 371–379.
162  Volkov’a oainnu mielde Lasara áigeguoimmi, Stefana Permalačča (bassiolmmoš Stefan Veli ko-
perm skij) eallingeardi lea dehálaš gáldu sámi ássanhistorjái. Dán eallingearddis máinnašuvvo lop’-
ál bmot, mii gullá mahkás permalaš álbmogiidda (Volkov [1946] 1996 a, 92; vrd. šestakov 1868 a, 
242; bassi Stefana eallingeardi historjjá- ja girjjálašvuođadutkama dáfus, gč. Børtnes 1988, 136–171). 
Volkov’a ([1946] 1996 a, 92) mielas diehtu lea eahpedárkil, muhto sáhtášii dulkojuvvot duođaštussan 
sámiid ássamis Perm’-guovllus; vrd.: «Stefana Permalačča gieđain čállon eallingearddis ja Stepenna-
ja kniga-girjjis permalaš álbmogiid ja sin lahkosiin orron eará álbmogiid gaskkas máinnašuvvo ee. 
Lop’, masa eará dološ čálalaš gáldut lasihit namahusa «dikij»—Dikaja Lop’ [JP: villa, vilda sámit]» 

historjjálaš gálduid áššedovdi A. I. Andreev (njálmmálaš informašuvdna) 
oaivvildii gažaldatvuloš dokumeantta leat ráhkaduvvon easka 1700-logus 
dahje vel maŋŋelis (ibid.). Lasara eallingearddi sierra veršuvnnat sáhtte 
duođaid leat čállojuvvon 1600–1700-loguin, goas Lasar lei jo virggálaččat 
kanoniserejuvvon. Eallin-gearddi dieđut leat eahpitkeahttá sekundárat 
1300-logu dáhpáhusaide ja sámiid jorgaleapmái kristtalaš oskui. Lasara 
doaibmaáiggis Testamentta čálalaš veršuvnnaid rádjái lea masá 200 jagi. 
Dán áigodagas diehtu Lasara eallimis seailluhuvvui jogo njálmmálaš 
muitalussan dahje muhtin lágan čálusin. Muŋka Lasar lea eahpitkeahttá 
historjjálaš persovdna, muhto su Testamenta lea 1300-logu dáhpáhusaid 
ja žitie-álgoteavstta hárrái sekundára gáldu Onega-guovllu historjjás ja 
sámiid jorgaleamis kristtalaš oskui; dasa lassin dát sisttisdoallá viehka 
unnán dieđuid sámi eamioskkoldaga dutkama hárrái.

Feodorit Guoládatlaš, Guoládatjoganjálmmis 1500-logu álggogeahčen 

Muŋka Feodorit (r. s. 1480–1571) doaimmai miššunbargin Guoládat-
joga njálmmi lahkosiin 1500-logu álggogeahčen.163 Feodorit oaččui nama 
Feodorit Kol’skij, prosvetitel’ loparej (Feodorit Guoládatlaš, sámiid čuvge-
jeaddji) ja stáhtusa prepodobnyj (lat. sanctus), manin ruošša ortodoksa 
árbevierus gohčoduvvo sáŋgárlaš muŋkaeallima eallán bassiolmmoš. Dárki-
lis diehtu Feodorita kanoniseremis váilu.164 Spiehkastahkan eará Davvi-
Ruošša bassiolbmuin, Feodorita basuheami oktavuođas ii leat ráhkaduvvon 
sierra žitie, muhto áimmuin lea su eallima govvádus, man čálii fursta A. 
M. Kurbskij (1528–1583), guhte lei Feodorita áigeguoibmi ja vuoiŋŋalaš 
oahppi. Ruošša hagiográfiija dutkamušain Kurbskij čálus láve geavahuvvot 
seammá dásis go bassiolbmuid žitie-eallingearddit (omd. Ključevskij 

(šestakov 1868 a, 242). šestakov (ibid.) ii ane bassi Stefana eallingearddi makkárge dehálaš gáldun 
sámiid jorgaleamis kristtalašvuhtii (bassi Stefana eallingearddi birra, gč. šestakov 1868 á).
163  Feodorita riegádeamis leat ruossalas dieđut: 1489 (šestakov 1868 a, 262), s. 1480 ortodoksa 
girko historjjá mielde (Hristianstvo 1995: 3, 93; Mitrofan 2002, 3–4), 1495 teologalaš gálduid mielde 
(omd. AJV 1896: 3, 60). Bassi Feodorita jápminbeaivi lea borgemánu 17. b.; su muitobeaivi lea Solov ki 
ja Novgoroda bassiolbmuid muitobeivviid oktavuođas.
164  Lea mearkkašahtti ahte Feodorita namma ii leat mielde 1836 almmustuvvan Ruošša girku 
báik kálaččat basuhuvvon bassiolbmuid listtus (SIOS 1836), man gáldun ledje ee. Amvrosij (1813) 
ja Karamsin ((1833–35) 1989), muhto lea bassiolbmuid ođđaseamos listtuin (omd. Hristianstvo 
1995: 3, 576–700; Makarij (Bulgakov) 1996, 349). Sivvan sáhttá leat ahte Ruošša 1000–1600-loguid 
kanonisere ma geavadat spiehkastedje 1700–1800-loguid (Sinoda áigodaga) kanoniserema geava dis, 
ja ahte do ku meanttat kanoniserema birra 1000–1600-loguin leat unnán (gč. Makarij (Bulgakov) 1995, 
651).

(1871) 1968, Jahontov 1881). Goittotge čálus gullá gáldokritihkalaš oainnu 
mielde eallingeardemuitalusaide iige bassiolbmuid eallingerddiide, nugo 
historjáčálli Ušakov (1998 á, 422) deattuha. Lea máinnašan veara ahte 
Murmánska bismagotti girkohistorihkkarat leat gieskat dievasmahttán ja 
kommenteren Kurbskij čállosa dieđuid bassi Feodorita žitie ráhkadeami 
oktavuođas (gč. Mitrofan 2002).
 Kurbskij čálii Feodorita doaimma birra sámiid gaskkas girjjistis Istorija 
o velikom knjaze Moskovskom (Historjá stuorra Moskova furst ta birra, 
Kurbskij [1573] 1868, 110–124). Kurbskij vikkai girjjistis čáhpo daht tit 
cára Ivan IV nama, gean eahpeárpmus son fertii báhtarit olgoriikii 1564:s. 
Muhtin historjáčálliid oainnus loavkašuvvan Kurbskij-furstta bealá laš-
vuohta ja subjektiivvalašvuohta sáhtii ráddjet čállosa árvvu historjjálaš 
gáldun (šestakov 1868 a, 260), earát fas oaivvildit čállosa leat luohtehahtti 
his torjjálaš dokumeantan (Jahontov 1881, 120–121). Kurbskij mielde 
Feodorit riemai muŋkan, skuvle-juvvui Solovki kloastaris, vánddardii 
sier ra kloastariin165 ja šattai sierraoruhin gáiddus davvi-guovllus, gos 
«roav va barbárat, vilda sámit» orro. Son orui Guoládatjoganjálmmis 20 
jagi, oahpahalai sámegiela, jorgalii muhtin rohkosiid ja sálmmaid sáme-
gil lii ja sárdnidii sámiide kristtalaš oskku.166 Finadettiin Novgorodas 
Feodorit oaččui báhpa stáhtusa, čokkii ruđaid, maid ovddas huksii Guolá-
dat joganjálbmái kloastara ja dan oktavuhtii Golmmaoktalašvuođa girku 
(Cerkov’ prebeznačal’noj Troicy).167 Kurbskij muitalusa mielde sámit ledje 
«roavva barbárat», muhto siivos ja vuollegis olbmot, geat mielas vuostái-
válde vuoiŋŋalaš bestojumi oahpa, ja ovtta beaivvis ledje «2000 olbmo 
gásttašuvvon ovttas eamidiiguin ja mánáiguin» Feodorita, «ávdugas, 
165  Feodorit oahpásmuvai ee. Aleksandrovskij Svirskij kloastara vuođđudeaddjái Aleksandr Svirskij 
(1448–1533, kanoniserejuvvon 1641; gč. Kurbskij [1573] 1868, 110; gč. šestakov 1868 a, 261, jn). 
Lea máinnašan veara ahte diehtu Feodorita ja Svirskij gaskavuođas botnjasa omd. ovtta ruošša mátke-
muitalusas, man mielde Svirskij lei Feodorita mielbargi ja gásttašii Guoládatjoga sámiid ja finai dávjá 
Sámis (Buharov 1885, 35–36).
166  Dálá sámi kulturpolitihkalaš ságastallamiin Ruošša bealde deattuhuvvo dávjá ahte Feodorit lei 
sáme giela čállinvuogi vuođđudeaddji, vaikke historjjálaš gálduin eai leat das njuolgodieđut. Kurbskij 
([1573] 1868, 115) máinnašii ahte Feodorit jorgalii muhtin rohkosiid sámegillii. 1800-logu ruošša his-
torjá čálli N. M. Karamsin dulkui dán dieđu dainna lágiin ahte Feodoritas «lei gudni gásttašit máŋggaid 
vil da sámiid; […] oahpahaladettiin báikkálaš ássiid giela dulkoi son sidjiide Evangeliuma, hutkkai 
bustá vaid sin várás» (Karamsin (1833–35) 1989: 3: 9, 159; vrd. šestakov 1868 a, 268–269). Karamsina 
dulko ma vuođul Feodorit adnojuvvo ain dálge čállinvuogi vuođđudeaddjin.
167  Eará dieđuid mielde Golmmaoktalašvuođa girku vuođđudeaddjin lei Trifon, muhto Feodorit 
vuođđudii guokte eará girku Guoládatjoga lahkosiin, Blagoveščenskaja ja Nikolskaja, gč. Mitrofan 
2002, 11.

apostala lágan albmá» ánssus (Kurbskij [1573] 1868, 114–115). Dán 
maŋŋá Feodorit guđii ođđa kloastara ja easkagásttašuvvon sámiid ja vulggii 
máttás; eallima loahpas son finai ođđasit sámiid luhtte (ibid.). Vaikke 
Feodorita doaibmaáigodat orru leamen oalle guhki, de sámiid gaskkas eai 
leat seilon muitalusat su birra168 (dan sadjái leat valjis muitalusat Feodorita 
áigeguoimmi, Peäccam-guovllu miššunbargi muŋkka Trifona birra) eaige 
Solovki kloastara boares historjágirjjit máinnaš Feodorita nama (gč. omd. 
Dosifej 1836, 36–41). 
 Lea mearkkašahtti ahte Kurbskij čálii viehka oanehaččat ja eahpe-
čielgasit das mo Feodorit jorgalii sámiid kristtalašvuhtii, muhto Kurbskij 
gid dii olu eanet fuopmášumi smávit dáhpáhusaide Feodorita eallimis (gč. 
Jahontov 1881, 121; šestakov 1868 a, 267). Muhtin hagiográfiija dutkiid 
mielas sámiid jorgaleapmi ii leat leamaš Feodorita eallima váldoulbmil, 
muhto baicce soaittáhatdoaibma (omd. šestakov 1868 a, 270), muhto dálá 
girkohistorjá-dutkit eai mieđa dán árvalussii (Mitrofan 2002). Ušakov 
(1998 á, 422) oaivvilda ahte sivvan lea žitie ja eallingeardemuitalusa 
(bio grafiija) šládjaerohus. Feodorita áigeguoibmi ja lagaš olmmoš čálii 
eallin geardemuitalusa muittu mielde. Kurbskij ii leat čuvvon hagiográfiija 
njuolg ga dusaid iige leat dan geažil deattuhan jorgalusbarggu sámiid gask-
kas nu erenoamážit, oaivvilda Ušakov (gč. maid Ušakov 1993). 
 Ruošša historjjás Feodorita namma lea earutkeahttá čadnon nuortasámiid 
jorgaleapmái kristtalašvuhtii oppalaččat, almmá konkretiserema haga 
makkár sámejovkui su doaibma laktásii (omd. Karamsin (1833–35) 1989: 
3: 9, 158–159; Ušakov 1997, 58–59; Mitrofan 2002). Historjádutkit leat 
buktán iešguđetge dulkoma Feodorita doaibmaguovllus ja su barggu 
meark ka šumis. Dábálažžan lea Kurbskij čállosa vuođul čatnat Feodorita 
Guoládat-joganjálmmi guvlui, muhto gávdnojit maid dulkomat Feodorita ja 
Trifona gaskavuođas. Muhtin nággosiid mielde Mitrofan-nammasaš vuoras 
almmái, geainna Feodorit deaivvadii Kurbskij muitalusa mielde ja geainna 
miššunerii ovttas Guoládatjoganjálmmis ja Peäccam-guovllus, lei bassi 
Trifon gean eatnanlaš namma leige Mitrofan; nuppi nággosa mielde Trifon 
ja Feodorit eaba leat dovdan goabbat guoimmiska; goalmmát čilgehusa 
mielde muŋkka-guovttos barggaiga goappáge báikkis iešráđálaččat, nubbi 

168  Máinnašupmi muhtin sámi muitalusas Feodorita birra, gč. Mitrofan 2002, 10; gč. maiddái šergin 
1989, 249.

vuođđudii kloastara Peäccamii ja nubbi fas Guoládatjoganjálbmái (Andreev 
1920 a, 30–31). Andreev lea čájehan Guoládatnjárgga koloniserema čalm-
mus tahtti dokumeanttaid vuođul ahte Feodorit ii leat leamaš Guoládat-
kloas tara vuođđudeaddjin, muhto lei Trifona mielbargin Peäccam-guovllus 
(1920 a, 31).169 Ođđaseamos dulkomiid mielde Feodorit barggai ovtta áiggi 
ovttas Trifoniin, muhto vuođđudii iešráđálaččat guokte kloastara, nuppi 
Guolá datjoganjálbmái ja nuppi fas Niva-johkii Gáddeluovtta guovllus 
(Mitrofan 2002, 19–20).
 Spiehkastahkan eará davviguovllu bassiolbmuid eallingerddiin Feodo-
rita eallingearde-muitalus ii máinnaš maidege sámiid vuostehágu birra 
miššunbargui iige vuostálastima birra. Jahontov (1871, 125) oaivvilda ahte 
dát duođašta Feodorita miššunerema čehppodaga, muhto mu mielas dát 
lea ovttageardánis čilgehus.170 Lea navdimis ahte vuostálastit eai namu-
huvvo daningo Feodorita eallingeardemuitalus ii čuvvon žitie-eallingeardái 
mihtilmas stereotiipaskoviid ja -motiivvaid, maid vuođul bassiolbmo 
abstrakta ideálagovva huksejuvvo, omd. ahte boahttevaš bassiolmmoš 
riegá da hurskkis váhnemiin dahje gillá báhkinlaččaid vuostálastima 
geažil (gč. Živov 1994, 10; vrd. Jahontov 1881, 133–135; Dmitriev 1973, 
4–5). Bassi Lasara ja Trifona eallingerddiid muitalusat veahkaválddálaš 
sámiid birra sáhttet leat báhkinlaš álbmogiid ruošša stereotiipagovva, 
mii heivehuvvui sámiide, vaikke duohtadilis sámit eai vealtameahttumit 
vuostálastánge miššunbarggu.
 Sámi oskkoldathistorjjá dáfus eallingeardemuitalus sisttisdoallá unnán 
dieđuid, ja dátge dieđut fertejit guorahallojuvvot kritihkalaččat eará his-
torjjálaš materiálaid vehkiin. Eahpidahttin lea ee. diehtu 2000 sápme lačča 
gásttašeamis ovtta beaivvis, mii buorre sivas adnojuvvo hagio gráfalaš 
liiggástallaneffeaktan, go sámiid oppalaš lohku miehtá Guoládat njárgga 

169  Simon van Sallingena mátkegovvádusa vuođul (čállon 1560-logus, gč. Filipov 1901, 299) 
Andreev atná vejolažžan ahte vuosttas kloasttar (bassi Biehtára ja Bávlosa nammii) lei huksejuv-
von 1556:s Guoládat-gávpogii ovdal Feodorita, ja huksejeaddjin (Sallingena teavsttas ein stiffter) lei 
ruoššalaš Semen Vensin (muŋkalohpádusa maŋŋá Sergij Vensin) (Andreev 1920 a, 27). Ušakov (1997, 
79) čuoččuha ahte Vensin huksii sierra Biehtára ja Bávlosa kloastara Guoládat-gávpogii s. 1582:s, 
muhto Ušakov ii čilge guovtte seammanammasaš kloastara huksema Guoládat-gávpogii seammá 
jahkečuođis 1556:s ja 1582:s, soaitá dan sivas ahte diehtu Vensina ja su kloastara birra ii heiven oktii 
historjádogmain, man mielde Feodorit lei vuosttas kloastara vuođđudeaddji.
170  Jahontov (1871, 125) navdá ahte Kurbskij, guhte deattuhii Feodorita martyr-gillámušaid, livččii 
áinnas geavahan dieđuid sámiid veahkaválddálaš vuostehágu birra miššunbargui čájehan dihtii muŋkka 
vuollegašvuođa ja áŋgirvuođa, jus dakkár dieđut livčče gávdnomis.

ja lagaš nannáneatnamiin ii leat leamaš badjel guokte duháha171 (gč. 
maid Jahontov 1881, 123; vrd. Mitrofan 2002, 17). Lea dárbu čielg-
gadit Feodorita doaibma-guovllu ja -áigodaga ja divvut ee. čuovvo vaš 
gažal dagaid: barggai go Feodorit Guoládatjoga-njálmmis orron gieldda-
sámiid vai lagaš guovlluid nuortalaččaid gaskkas; leigo sámiid vuosttaš 
deaivva deapmi ortodoksa oskkoldagain 1520–40-loguin vai 1500-logu 
loahpas; leago Feodoritas mihkkege oktavuođaid Gáddeluovtta sámiid 
gásttašeapmái? Lea maiddái dehálaš gávnnahit, man sivas Feodorita eallin-
geardemuitalusas váilot dieđut sámi ovdakristtalaš oskkoldagas, ja makkár 
kloastariidda gusket dieđut muŋkan riepman sámiid birra: Guoládat-, 
Peäccam- vai Gáddeluokta-kloastarii.
 Feodorita eallingearddi sáhttá guorahallat guovllu historjjálaš doku-
meant taid vehkiin, omd. jus livččii vejolaš gávdnat ovttastahttojuvvon 
Kol’sko-Pešengskij-kloastara arkiivabáh-páriid, main stuorra oassi duššai 
kloas tara ja dasa gullevaš girkuid buollimiin 1600- ja 1800-loguin. Ruošša 
historjáčállima njuolggadusaid mielde eanaš girkodokumeanttat ferte-
jedje máŋgejuvvot, ja gieđain čállon kopiijat soitet leat gávdnomis sierra 
arkiivvain (kloasttar- ja girkoarkiivvaid birra gč. omd. Andreev 1920 á; 
1930, 3–4; Ušakov 1997, 60; Korol’kov 1908, 22–54), muhto ohcan barg-
gu váttásmahttá 1917’ rájes dáhpáhuvvan bismagottiid arkiivvaid heait-
ti heapmi, man olis arkiivadokumeanttat sáddejuvvojedje sierra stáhta-
vuorkkáide (gč. Andreev 1930 a, 3–14; arkiivvaid ođastusa birra gč. 
Presnja kov 1918; almmutkeahtes ruoššalaš giehtačállosiid ohcama veahk-
ke neavvuid birra gč. Lihačev 2001, 108–109, 126–127).

Bassi Trifon Beahcánlaš, Peäccam-guovllus 1500-logus

Trifon (1495–1583) lea Nuorta-Sámi eanemus dovddus miššunbargi, 
gean birra nuortalaččat ja sin kránnját, mearrasámit, dážat ja ruoššat ain 
mui talit (gč. omd. Porsanger 2004 a, 112–115; Qvigstad 1927, 506–511; 
Maaddârää’jji mainnâz 1992, 58, 95). Trifon doaimmai Peäccam-guovl-

171  Vuosttas olmmošlohkamat sámiid gaskkas čađahuvvojedje 1600-logus, goas sámit eai leat orron 
seammá sajis, muhto ásse bieđgguid. 1608–11 olmmošlogu mielde (čállit Alaj Mihalkov ja Vasilij 
Martemjanov; gč. Harusin 1890, 409–462) sámiid lohku lei birrasii 1000 olbmo (vejolaččat dušše 
almmáiolbmot), 1600-logu loahpas fas lagabui 1300, ja 1700-logu loahpas lagabui 1600 (Ušakov 
1997, 107).

lus s. 1520–83, huksii girkuid,172 gásttašii báikkálaš sámiid s. 1530-logus, 
rie mai muŋkan s. 1533:s ja vuođđudii Peäccam-kloastara.173 Trifon lea 
ka noni serejuvvon jáhkkimis 1600-logu álggogeahčen ja oaččui nuorta laš-
gillii nama Pâ’zzteei Treffan Peäccamneǩǩ (Bassi Trifon Beahcán laš). Su 
jápminbeaivi juovlamánu 15. b. lea leamaš Peäccam-kloastara bas se beai-
vin. 1700-logus ráhkaduvvui sierra liturgiija Trifona muitui ja dat vál dui 
atnui ipmilbálvalusain. Das ovddosguvlui Trifona basuheapmi sajái duvai 
miehtá Guoládatnjárgga sihke sámiid ja pomoraid gaskkas, ja Tri fona 
ikonat šadde girkuid guovddáš bassegovvan.174 Trifona basuheapmi ovd-
di duvvui erenoamážit 1700-logus, jáhkkimis girkoreformmaid geažil maid 
olis Kol’sko-Pešengskij-kloasttar heaittihuvvui 1764:s. áiggi mielde ipmil-
bálvalusat Trifona muitui šadde earutkeahtes oassin girkoeallimis175 ja báik-
kálaš sámi álbmotárbevieruin.176

 Trifona žitie čuovvu hagiográfiija váldonjuolggadusaid sisdoalu hárrái: 
Trifon riegádii hurskkis váhnemiin, lei unnivuođa rájes ráhkkanan bassi 
ealli mii ja vulggii «beasti almmustusa» mielde «vilda olbmuid», sámiid 
lusa 1500-logu álggus čájehan dihtii sidjiide bestojumi geainnu. Sámis son 
deaivvai garra vuostehágu ja gillái sakka veahkaválddálaš báhkinlaš vuostá-
lastiid geažil, muhto áiggi mielde vuollegis ja sámegiela oahppan, sánálaš 
miššunbargi hálahii máŋgasiid kristtalaš gástta vuostáiváldit. Trifona žitie 
lea áidna hagio-gráfalaš teaksta, mii addá oanehis, muhto detáljarikkis 
govvádusa sámi eamioskkoldagas hagiográfiijai mihtilmas vuogi mielde. 
Žitie mielde sámit elle dohkketmeahttun ipmil-meahttun eallima nugo vilda 
eallit, čádjidedje eahpeipmiliid bálvaleapmái (teavsttas: gopmirdedje olbmo 
gieđain dahkkon ráhkadusaide), gudnejahtte biruid, bálvaledje njoammu 
172  Sretenskaja cerkov’, Cerkov’ Borisa i Gleba ja Časovnja Svjatogo Georgija, Njauddâm.
173  Historjjálaš dieđut Trifona ja Peäccam-kloastara birra leat valjis, ee. Amvrosij 1813: 4, 579–585; 
Sjögren 1828, 374–378; šestakov 1868 a; Makarij 1878 a; Ostrovskij 1888; Dergačev 1869; Harusin 
1890, 47–48; Korol’kov 1908; Andreev 1920 a; 1920 á; Pečengskij monastyr’ 1892; Pyhittäjä Trifon 
1976; Ušakov 1997, 58–63, 324–330; Panteleimon 1990; Egeberg 1992; Sildnes [1997], 9–28; 
Johansen & Egeberg 2004; Kalugin 2003.
174  Ušakov’a (1998 a, 316–317) mielde Trifona ikonat ledje 1800-logus Guoládat-gávpoga ja 
Peäccam-guovllu girkuid lassin maiddái A’kkel-, Suõ’nn’jel-, Kiillt- ja Lyymbes-siiddaid girkuin.
175  Peäccam-kloastaris 1901:s fitnan dáža gielddabáhppa Mads le Maire muitalii kloasttarmuŋkkaid 
dábi birra lohkat bassi Trifona eallingearddi boradanlanjas Trifona muitobeaivve (Maire 1982, 77).
176  Ǩeeu’ŋes-gili lahkosiin lea muhtin bákti, mas lea ng. Trifonráigi (rš. peščera), gos žitie mielde 
Trifon čiehkádalai vuostálastiin; Friisa mielde oaffarušše báikkálaš nuortalaččat dán báikki meattá 
jođe dettiin veaikeruđa bivdolihku nammii (ofre en Kobbermynt til Trifan, for at han skal hjælpe dem 
til et rigt Udbytte), muhto jus bivdu eahpelihkostuvvui, de lávejedje váldit iežaset oaffara ruovttoluotta 
(Friis 1871 a, 148).

elliid (rš. gady), náhkkesojiid (boares rš. njatopyr’ ‘stuorra girdisáhpán’) 
ja eará elliid, borre njuoska bierggu ja ásse bieđgguid, čuohtekilomehteriid 
gaskka guhtet guoimmisteaset (Pravoslavnyj sobesednik 1859, 98). Govvá-
dus dubme sámevieruid roavva vuoiŋŋalaš seavdnjatvuohtan, mii deattu-
huvvo ee. ruošša álbmotkultuvrii mihtilmas giellagovaid bokte, nugo 
omd. «bálvaledje njoammu elliid (gady) ja náhkkesojiid». Slavihkalaš ja 
ee. ruošša álbmotárbevierus gady lea eahpebuhtes elliid ja biro sivdnidan 
oru hiid luohkká (gč. Gura 1997, 273–277), masa gullet ee. gearbmašat, 
cubbot, divrrit, máđut jna., maidda čatne demonalaš funkšuvnnaid.177 Gady-
sánis lea ruoššagielas metaforalaš mearkkašupmi, man konnotašuvdnan lea 
duonbeale máilbmái gullevaš, guoktilaš, vearrái, bahá. Girdisáhpán-giella-
govva mielddisbuktá konnotašuvnnaid ‘seavdnjat, duonbeale máilbmái 
ja bahás vuoiŋŋaide gullevaš, várálaš’ (Gura 1997, 603–609). Dajal dat 
«bálva ledje njoammu elliid ja náhkkesojiid» deattuha nappo sáme oskkol-
daga sevdnjes, bahás, ipmilmeahttun ja várálaš vierrun, mii lea čadnon 
duon beale máilbmái.
 Žitie mielde sámiid vuoiŋŋalaš njunnožat (kebuny Trifona eallin-
gearddis), vuostálaste garrasit ja veahkaválddálaččat Trifona miššunbarggu 
geahččalettiin goddit su. Veahkaváld-dálaš kebun-vuostálastit gohčoduvvojit 
biro bálván, rš. slugi djavol’skije (Pravoslavnyj sobesednik 1859, 99), geat 
doibme maiddái oaffarbáhppan (rš. žrec) (Pravoslavnyj sobesednik 1859, 
93). Kebun-sáni denotašuvnnat ‘biro bálvá’ dahje ‘oaffarbáhppa’ buktet 
lohkkái áddejumi ahte kebun lea sámi eamioskkoldaga čuovvuleaddji, 
oaffarmeanuid čađaheaddji, noaidi geas lei stuorra váikkuhanváldi sáme-
servo daga badjel, vejolaččat lei sus maiddái njunušposišuvdna servo-
dagas.178 Lea mearkkašahtti ahte sátni ii gávdno ruošša čállingielas iige 
davvi ruošša suopmaniid sátnegirjjiin, muhto geavahuvvo buot publi ka-
šuvn nain, mat guoskkahit bassi Trifona eallingearddi. Historjáčálli S. M. 
Solovjev (1820–1879) geavaha Ruošša historjjá girjjistis ruoššagiel sáni 
koldun ‘noaidi’ kebun-sáni vásttan bassi Trifona oktavuođas (Solovjev 
1854–81: 7: 85). Kebun-sáni álgoboahtimuš árvaluvvui leat sámiid krán-

177  Gura (1997) suokkardallá elliid symbolihka dološ slavihkalaš álbmotárbevierus, masa sierra 
slavihkalaš čearddaid njálmmálaš árbevierut vuođđuduvve, sajuškeahttá dán dološ árbevieru mange 
konkrehtalaš áigodahkii.
178  Sjögren (1828, 376) jorgala kebun-sáni nojder dahje trollkarlar, J. Vahl (1866, 186) fas trold-
maend.

njáid, suopmelaččaid gielas ja árbevierus (šestakov 1868 a, 250–151) dahje 
sáme gielas, mii ii leat giellahistorjjálaččat vejolaš.179 Čarnoluskij (1966, 
301–315) geavahii kebun-sátni darjjesámi eamioskkoldaga ja ee. noaide-
termino logiija govvádusastis, man mielde kebun «lea seammá go šamána, 
sámi kultta bálvaleaddji» ja vearba kebovat’ máksá ‘noidošit, noaiddás-
tallat’ ja sáhttá boahtit sámegielas. Čarnoluskij lea ovdanbuktán goittot-
ge goappašiid tearpmaid ruoššagillii iige leat buktán makkárge sámegiel 
vástaga; sátni fertii leat sutnje oahpis Trifona žitie vuođul.
 Erohussan bassi Lasara ja Feodorita eallima govvádusain Trifona 
žities leat sierra áigodagain čállon máŋga veršuvnna (veršuvnnaid vurken-
sajiid birra gč. Kalugin 2003, 418–423). álgoveršuvdna duššai 1589:s 
Peäccam-kloastara buollimis, muhto žitie lea maŋŋá čállon ođđasit muŋk-
kaid muitalusaid ja boares «uhca girjjážiid» mielde, mat ledje oane his mui-
talusat Trifona eallima ja bassi daguid birra, maid muŋkkat ledje čállán 
(Ušakov 1998 a, 296–297). Okta gieđain čállon žitie-veršuvdna seaillu-
huvvui 1800-logus Solovki kloastara girjerádjosis180 ja lei čállon 1600-logu 
gaskkamuttus, jáhkkimis patriárka Nikona áigodagas (1652–66) danin-
go su namma máinnašuvvo žitie loahpas (Jahontov 1881, 127);181 dán 
žitie-tekstii lei lasihuvvon ipmilbálvalusa teaksta bassi Trifona nam mii, 
teavsttas lea ee. akafist.182 Ipmilbálvalusas máinnašuvvon Ruošša nisson-
keai sára nama geažil šestakov (1868 a, 257, jn.) navddii ahte teaksta 
lei čállon 1700-logus, áidna áigodagas goas nissonkeaisárat stivrejedje 
Ruošša. Jahontov (1881, 127–128) ja Ključevskij ((1871) 1968, 337) 
oaiv vil dea-ba ahte buot boarráseamos žitie, mii lea áimmuin, gullá 
1600-lohkui, muhto 1700-logus dasa lasihuvvui ipmilbálvalusteaksta 
Trifona nammii (teaksta lea oaniduvvon hámis almmustuv-von ráiddus 
Pra voslavnyj sobesednik 1859, 94–120). Nubbi gieđain čállon veršuvdna 
seail luhuvvui Kol’skij sobor-girkus Guoládat-gávpogis aŋkke 1800-logu 
álggo geahčen (almmustuvvan ŽSRC 1856, 390–429; gč. šestakov 1868 
a, 276, jn.). Erik Egeberg (1992, 174) čujuha gieđain čállon žitie-tekstii, 
mii seailluhuvvo dálá áigge Ruošša dieđaakademia girjerádjosa arkiivvas 
179  Pekka Sammallahti, njálmmálaš diehtu; vrd. Äimä 1932.
180  Jahontov’a (1881, 127–128) mielde giehtačálus nr. 188, Ključevskij ((1871) 1968, 337) mielde 
nr. 182, listu 86.
181  Ključevskij ((1871) 1968, 337) atná goittotge vejolažžan ahte Nikona nama máinnašeaddji 
teaksta bihttá sáhtii leat lasihuvvon boares žitie-tekstii Nikona áigge.
182  Akafist lea rámideaddji girkolávlagiid šládja ortodoksa girkus.

Moskvas (Arh. BAN s. 263).183 Girjjálašvuođadutki U. Sildnes suokkardalai 
dárkilit dán arkiivateavstta sisdoalu (gč. Sildnes [1997], 40) ja veardádalai 
dán Pravoslavnyj sobesednik-ráiddus almmustuvvan teavsttain. Son lea 
čájehan ahte Pravoslavnyj sobesednik-ráiddus almmustuvvan teaksta 
lea guhkit go arkiivateaksta ja sisttisdoallá ee. muitalusaid cára Fjodor 
Ioannovič beastima birra jápmimis soađis, Peäccam-kloastara duššadeamis 
ja ođđasithuksemis. Dat sisttisdoallá maid máinnašumi das ahte 1619:s 
Guoládatjoga duohkái ođđasit huksejuvvon kloastar «lei ain sajis» 
(Pravoslavnyj sobesednik 1859, 119), mii čujuha áigodahkii ovdal 1764 
(Sildnes [1997], 47–72). Ušakov (1997, 151; 1998 a, 296–299) namuha 
Kol’sko-Pečengskij-kloastara girjerádjosis seailluhuvvon giehtačállosa 
Služba i žitije prepodobnogo Trifona Pečengskogo Čudotvorca (Bassi 
Trifona, Beahcánlaš imašdahkki eallingeardi ja ipmilbálvalus),184 muhto 
ii namut dađi dárkileabbo giehtačállosa dálá vurkensaji.185

 Trifona žitie-teavstta sierra veršuvnnaid veardádalli tekstologalaš ja 
oskkol dat-historjjálaš dutkan sáhtášii addit ođđa dieđuid das, leago žitie 
sisdoallu rievdan veršuvnnas nubbái áiggi mielde ja makkár historjjálaš 
duohtavuođa žitie speadjalastá (Trifona eallin-gearddi tekstologalaš dutka-
muš, gč. Kalugin 2003). Máŋga gažaldaga badjánit sámi ovdakristtalaš 
oskkol daga govvádusa hárrái. Leago dát 1500-logu ruoššalaš muŋkkaid 
oaidnu sámiid báhkinvuođas (dat muŋkkat geat čálle Trifona eallingearddi 
1580-logus Trifona jápmima maŋŋá)? Vai leago dát govvádus báidnašuvvan 
maŋit áiggi, namalassii 1600–1700-loguid, ruošša stereotiipagovaide báh-
kin laš álbmogiid birra oppalohkái, mat heivehuvvojedje Trifona žitie-eallin-
geardái? Bassiolbmuid ruoššalaš eallingearddit galge čájehit bassi olbmo 
áŋgirvuođa ja kristtalaš vuollegisvuođa beroškeahttá veahkaválddálaš 
vuostedaguin. Sámi veahkaválddálaš vuoiŋŋalaš njunnožat doibmet bassi 
Trifona eallingearddis ruoššalaš hagiográfiija njuolggadusaid mielde 
seammá láhkai go báhkinlaš vuostálastit bassi Lasara eallingearddisge. 
183  Jorgalus dárogillii, gč. Johansen & Egeberg 2004.
184  Teavstta čálli lea Solovki muŋka Sergej šelonin (eatnanlaš namma Semen Mihailovič Moskvitin, 
jámii 1667); gč. Filipov 1901, 311.
185  Filipov (1901, 311) máinnaša čuovvovaš gieđain čállon žitie-veršuvnnaid: Solovki girjerád-
josa giehtačálus Nr. 188; Arhangelska Seminariuma arkiivvas seailluhuvvon veršuvdna (rš. Arhiv 
Arhangel’skoj Seminarii; gč. Viktorov 1890, 41) ja Peäccam-kloastaris seailluhuvvon veršuvdna (gč. 
Ostrovskij 1898, 107). Sovjet áiggi arkiivareformma geažil lea váttis diehtit ovdalis namuhuvvon 
veršuvnnaid dálá vurkensajis; čielggadeapmái dárbbašuvvo vuđolaš arkeográfalaš dutkan. Žitie-
veršuvnnaid birra gč. maid Lihačev 1988, 339.

Lea máinnašan veara ahte bassi Trifona govva olmmožin ruošša hagio-
grá fiijas ja publikašuvnnain spiehkasta radikálalaččat das, mii Ruošša 
olggo bealde lea čállon Trifona birra (van Sallingen, Friis). Ruoššalaš čállo-
siin Trifon lea hurskkis kristtalaš ja áŋgiris miššunbargi, muhto 1568:s 
Guoládat-gávpogis fitnan hollándalaš gávpejasa van Sallingena mátke-
govvádusa mielde Trifon dovddastii sutnje vearredaguidis, maid son 
barggai ovdal go riemai muŋkan, namalassii ahte son lei nuorran garra 
soahtealmmái, gottašii «vašálaččaid» rájá alde, muhto gáđai daguidis, šattai 
hursk kis kristtalažžan, vulggii davás, riemai muŋkan ja miššuneregođii 
(Filipov 1901, 302186). Sallingena dieđuid luoikkahii Friis (1884, 23), gean 
čállo sa bokte Ruošša olggobealde lea sajáiduvvan ipmárdus, man mielde 
Trifon lei vearre-dahkki ovdal go riemai muŋkan (gč. Storå 1977, 84–85; 
Aikio 1992, 158). Dáid dieđuid Ruošša hagiográfiija orru leamen sen su re-
ren eret, go eai heiven bassiolbmo govvii.187

1700-logu ortodoksalaš arkiivamateriálat 
Almmutkeahtes arkiivamateriálaid gaskkas leat golbma 1700-logu čállosa, 
mat leat máinnašan veara sámi eamioskkoldatdutkama oktavuođas: okta 
čálus lea 1700-logu álggogeahčen ja guokte áššebáhpára fas 1700-logu 
loahpas.
 Solovki kloastara historjákronihkka Sad spasenija (Bestojumi gárdi) 
lea giehtačálus, mas leat oanehis dieđut sámiid vuoiŋŋalaš dilálašvuođas 
ovdal jorgaleami kristtalaš oskui. Čálus seailluhuvvui álgoálggus Solovki 
girjerádjosis, gos sáddejuvvui 1855:s Kasan-gávpoga Báhppaakademiai 
(rš. Kasanskaja duhovnaja akademija), muhto 1882:s máhcahuvvui 

186  álgoteaksta lea almmustuvvan 1773:s bláđis Büsching’s Magazin für die neue Historie und 
Geo  graphie (Filipov 1901, 295).
187  Populára čilgehusat bassi Trifona birra vearredahkkin ja olmmošgoddin leat dovdosat Norgga 
bealde. Mu mielas lea jáhkehahtti ahte dán áddejupmái lea ovdalis namuhuvvon publikašuvnnaid lassin 
váikkuhan eará báikkálaččat dovddus davviruoššalaš bassiolbmo, Varlaam Keretskij eallinhistorjá. Son 
lei Ivan IY áigge báhppan Guoládagas; balahkesvuođas son gottii iežas eamida, muhto gáđai vearre-
dagu, ealligođii askehtalaš eallima ja riemai muŋkan. Jápmima maŋŋá su bázahusat (rš. mošči) sirdo-
juvvojedje Keret’-gillái; áiggi mielde Vilgesmeara guovllu pomorat álge basuhit su bassi suodjalead-
djin «heavvaneami vuostá» (rš. ot vodnogo potoplenija). Varlaam Keretskij lea pomoraid legenddaid 
dovd dus hápmi (gč. omd. Nemirovič-Dančenko 1881 a, 154; Pošman 1866: 2, 81). Legenddaid vuođul 
lea ráhkaduvvon Varlaam Keretskij žitie, mii lea oalle guhkás gáidan ruošša hagiográfiija njuolggadu-
sain (gč. Hristianstvo 1993–95: 1, 332; Varlaam Keretskij eallin geardi girjjálašvuođadutkama oainnus 
gč. Dmitriev 1973, 234–249, historjjálaš gáldun gč. Ključevskij (1871) 1968, 341–342, Jahontov 1881, 
154–157).

Solovki kloastarii daningo adnojuvvui dehálaš gáldun kloastara historjái 
(AJV 1894: 21, 608). Sovjetlihtu áigge bođii čálus máŋgga mohki bokte 
Moskovskij Kreml’-musea čálalaš gálduid ossodahkii Moskvai, gos maŋŋá 
lea sirdojuvvon Stáhta historjjálaš musea (Gosudarstvennyj istoričeskij 
musej) arkiivaossodahkii Moskvas. Doppe seailluhuvvo čálus dálá áigge.188 
Mur mánska bismagotti dieđuid mielde (Mitrofan 2002, 34) giehtačállosa 
kopii ja seailluhuvvo Murmánska guovllumusea girječoakkáldagas (gč. Sad 
spasenija [1700-l.]).
 Sad spasenija-čállosa ovdasániin muitaluvvo ee. Solovki kloastara 
kránnjá álbmogiid roavva čuvgetmeahttunvuođas ja báhkinvuođas. Solovki 
historjágirjjiid mielde kloastara kránnjáálbmogin ledje ižery, čud’, lop’, 
kajane, murmane i inyje mnozi jazycy ‘ižorat, čuđit [JP: vejolaččat nuorta-
meara suopmelaččat], sámit, gárjillaččat/suopmelaččat, dážat ja máŋggat 
amas gielagat [álbmogat]’ (Dosifej 1836, 36). Sad spasenija-čálus ii leat 
almmus tuvvan, muhto báhkinlaš álbmogiid govvideaddji teakstaoassi 
lea geavahuvvon máŋgga 1800-logu historjjálaš čállosis (omd. Dosifej 
1836, 39–40; šestakov 1868 a, 247; Jahontov 1881, 5–6; Harusin 1890, 
136–137). Dát govvádus lea geavahuvvon dávjá sámiid oktavuođas:

Dolin elle dát [ovdalis namuhuvvon] čearddat vilda elliid láhkai 
čađabeassameahttun mehciin ja báktelaiggahagain, eaige sii atnán 
tempela eaige maidege eará, mii olbmo ássamii lea heivvolaš, muhto 
borre dušše meahcceelliid ja lottiid ja mearraguliid; bivttasin atne 
sii bohcconáhkiid ja dien diekkáriid. Eai sii dáhtton diehtit eaige 
áddet duohta ja áidna Ipmila eaige Jesusa Kristusa, muhto go de lei 
dárbu čoavjji deavdit, de ipmila alcceseaset bidjaledje, ja vel go de 
muhtimin geđggiin ealli godde, de dán geađggi bálvaledje, ja de go 
šluppohiin fuođđu fidnejedje, de dán šluppoha ipmilin atne. Ain dálge 
samojedain lea dat neavrras baháosku, mii lea sámiinge seilon, aŋkke 
muhtin muddui. (Dosifej (1836, 40) mielde, boares ruoššagiella lea 
heivehuvvon sámegillii)

Čállosis deattuhuvvo kloastara kránnjáálbmogiid báhkinvuohta, man báza-
husat leat čállosa mielde seilon muhtin muddui sámiid gaskkas dološ áig-
gis gitta dan áigái, goas Sad spasenija lei čállon. 1800-logu publi ka šuvn-
nain lei govvádus njuolgga heivehuvvon sámiide, vaikke álgo teavst tas 
namuhuvvojit ee. samojedat (jáhkkimis neneccat), nuorta-meara suopme-
188  Ruošša historjádutki Maksim Kučinskij, ságastallan miessemánus 2002 Tromssas.

laččat, gárjillaččat ja sámit. Dajaldat «mearraguoli borrit» čujuha meara 
luhtte orron álbmogiidda, Vilgesmeara dahje Jiekŋameara riddo guovllu 
ássiide, vejolaččat Guoládatnjárgga riddoguovllu sámiide. Solovki lei 
vuosttas ruoššalaš kloasttar, mii váldigođii Guoládatnjárgga riddo guovlluid 
atnui jo 1400-logu gaskkamuttu rájes. 1500–1600-loguin Solovki ja eará 
kloastarat vearuhedje eatnamiid Umm’p-guovllus Guoládatnjárgga mátta-
bealde Vilgesmeara rittu mielde njárgga nuorttamus riddoguovlluide 
(Pyõnne-, Jofk-, Lyymbes-johkanjálmmit) gitta Semiostrovje-siidda (Ars-
jogk-guovllu) rádjái (gč. kártta 3 mielddusin),189 muhto siseatnama siiddat 
Gádde luokta–Guoládat-váldogeainnu goappáge bealde eai gullan dalle 
kloasta riid vuollái (Ušakov 1997, 118–119). Sad spasenija-čállosis máinna-
šuvvon sámit sáhttet leat Guoládatnjárgga riddoguovllu ássit Vilges meara 
rittus nuorttamus darjjesámi eatnamiid bokte Semiostorovje-siidda rádjái.
 Sad spasenija ii leat nu boares čálus go muhtin dutkit leat navdán, 
omd. Harusin (1890, 136–137) čuoččuhii ahte čálus gullá 1500-lohkui.190 
Maid dái šestakov (1868 a, 247) sajuštii čállosa Trifona doaibmaáigodahkii 
1500-logus. Jahontov (1881, 5–6) čujuha Solovki kloastara njunnoža 
Dosi feja historjágirjái, mas Sad spasenija-čállosa ahki ii máinnašuvvo, 
muhto čálus gohčoduvvo «dološ gieđain čállon girjin» (Dosifej 1836, 
39–40). Solovki kloastara girjerádjosa govvádusa mielde (AJV 1894: 21, 
608) duhátsiidosaš čálus Sad spasenija lei čállon 1711 ja sisttisdoallá ee. 
Solovki bassiolbmuid eallingerddiid.191 Ii leat buorre diehtit Sad spasenija-
čállosa gálduid birra, muhto lea jáhkkimis ahte čallosis geavahuvvojedje 
1400-logu historjjálaš dieđut, mat ledje vižžojuvvon Solovki vuođđu-
deddjiid, bassi Zosima ja Savvatij eallingearddi ovdasániin.192 Gáldun soitet 
leat maiddái kloastara giehtačállosat, mat ledje čállon sámiid luhtte fitnan 
sárdnealbmáid, kloasttarvearu geassán kloasttarbargiid dahje Solovki-
189  Kárta, mii čájeha Nuorta-Sámi eatnamiid, maid kloastarat oamastedje 1500–1600-loguin, gč. 
Ušakov 1997, 118.
190  Dát lea ovdamearka Harusin’a eahpedárkilvuođas ja váilevaš gáldokritihkas. Harusin siterii Sad 
spasenija-čállosa N. Dergačeva dieđapopulára artihkkala bokte (Dergačev 1869), mas Sad spasenija-
čállosa ahki ii leat máinnašuvvon, ja gáldun čujuhuvvo Karamsina (1833–35) historjágirji.
191  Ruošša Stáhtagirjerádjosa (Rossijskaja Gosudarstvennaja biblioteka, St. Petersburg) Giehta čállo-
siid ossodaga bargi Jekaterina Krushelnitskaya mielde (ságastallan guovvamánus 2002) Sad Spase nija 
sáhtii leat čállon cára Biehtár I’ galledeami oktavuođas Solovki kloastaris. Solovki kloastara historjjá 
mielde Biehtár I finai Solovki-sulluin guktii, vuosttas háve 1694:s ja nuppes fas 1702:s (IPSSM 1899, 
115–118).
192  Solovki-kloastara jođiheaddji 1400-logus, Dosifej lei vuosttas gii čálii Zosima ja Savvatij eallin-
gearddi 1400-logu loahpas.

kloastaris fitnan sámiid muitalusaid mielde. Jus dát doallá deaivása, de 
1700-logu álggus čállon Sad spasenija sáhttá speadjalastit historjjálaš 
dili ja muŋkkaid áddejumi báhkinlaš kránnjáin, ee. sámiin, gorálaččat 
guhkes historjááigodagas, 1400–1700-loguin. Dieđuid dárkileabbo áige- 
ja báikegullevašvuohta sáhttá gávnnahuvvot Sad spasenija álgoteavstta 
suokkardallama bokte historjjálaš, girkohistorjjálaš konteavsttas, ja omd. 
tekstologalaš dutkama bokte.
 Guovtti eará arkiivadokumeanttas 1700-logu loahpageahčen (Andreev 
1930 á, 15) nubbi guoská darjjesámiide ja nubbi fas darjje- ja navdimis 
gielddasámiide. Áššebáhpárat gullet Pyõnne-gili Biehtára ja Bávlosa 
girku193 1710–69 dokumeantačoakkáldahkii, mas leat ee. Arhangelsk 
ja Holmogory-bismagotti Girkohálddahus- ja girkoriekteorgána (rš. 
konsistoriija) mearrádusat ja Guoládaga vuoiŋŋalaš stivrra (rš. Kol’skoje 
duhovnoje pravlenije) mearrádusat. Nubbi arkiivadokumeanta lea mearrádus 
Pyõnne-siidda darjjesápmelaččaid A. Kuroptev’a ja E. Druženkov’a áššás-
kuhttimis noaidevuođa geažil, man oktavuođas eiseválddit vuđolaččat 
dárkki stedje sudno ruovttuid noaidevuođa duođaštusaid ozus. áššebáhpára 
kon krehtaleabbo sisdoallu ii leat dihtosis. Dokumeanta, man Andreev 
sajušta áramustá jahkái 1764, gomiha dábálaš oainnu das ahte Ruošša 
ortodoksa girkus lei moderáhta politihkka sámi ovdakristtalaš oskkoldaga 
hárrái. Sápmelaš-guoktá áššáskuhttin ferte leat 1700-logu Ruošša girku 
miššunpolitihka čavgema čuovvumuššan.
Nubbi áššebábir lea Guoládaga vuoiŋŋalaš stivrra mearrádus, mii guoskkai 
viđa siidda ássiide (rš. terskaja lop’ ‘darjjesámit’) ja man mielde buohkain 
lei bággu suttuid dovddastit girkus (Andreev sajušta dán dokumeantta ára-
mustá jahkái 1762). Andreev (1930 a, 15) čujuha dán áššebáhpárii, muhto ii 
namut konkrehta siiddaid, mat gohčoduvvojedje terskaja lop’-nama husain. 
Sámiid olmmošlogu girjji mielde (rš. piscovaja kniga Alaja Mihal kova 
‘Alaj Mihalkov áššegirji’, gč. Harusin 1890, 409–462) áigo dagas 1608–11 
terskaja lop’-namahusain gohčoduvvojedje sámit, geat ásse Lujaavv’r, 
Koarrdõgk ja Semiostrovje gielddasámi siiddain ja dáid siiddaid nuortta-
bealde, gitta nuorttamus darjjesámi Pyõnne-gilis (gč. Kučinskij 1999 a, 84, 
90; vrd. Lukjančenko 1971, 28; terskaja lop’ ruošša kárttain 1500-logus 

193  Rš. Ponojskaja Petropavslovskaja cerkov’.

gč. Ušakov 1997, 42).194 Álgodokumeantta guora hallama bokte sáhtá šii 
čielggadit, makkár gieldda- ja/dahje darjjesámi siiddaid birra lea sáhka. 
 Goappašat dokumeanttat seailluhuvvojedje Ruošša dieđaakademia 
Arkeo gráfalaš lávdegottis (rš. Arheografičeskaja komissija) St. Peters bur-
gas (Leningradas) aŋkke 1930-logu rádjái (Andreev 1930 á, 15).195 Arkiiva-
reformma geažil goappašat dokumeanttat sirda-šuvve Moskvai, Ruošša 
dološ áššegirjjiid stáhtaarkiivii (RGADA);196 bargu materiálaiguin eaktu-
da máhtu lohkat 1700-logu ruoššalaš kronihkaid čállingiela (rš. skoropis’ 
‘jođánis čállin’).

Ortodoksalaš báhpat Nuorta-Sámis 1680–1800-loguin
Ortodoksalaš sámi miššuvdna 1681–82 (Nr. II:1–2, Nr. III:2–5; Nr. IV:1, 

IV:3–4, IV:6)

1680-logu álggus Ruošša stáhta- ja girkoeiseválddit čavgegohte bearrái-
geahču vuoiŋŋalaš dili badjel Davvenuorta-Ruoššas. Cára Fjodor Alekse-
evič attii 1680:s mearrádusa Guoládat-gávpoga njunnožii ja Pečera-
guovl lu Pustosersk-gávpoga197 oaivámužžii, mas guovllueiseválddit ledje 
geatnegahtton dárkkistit kristtalašvuođa dili guovlluássiid gaskkas (doku-
meantta vurkensadji, 159:1:1128, 99–100, RGADA, Kučinskij (1998 a, 110) 
mielde). Cára mearrádusa mielde Gáddeluovtta guovllubáhpat ja Peäccam-
kloastariid muŋkkat fertejedje geasuhit ortodoksalaš oskui daid sámiid, geat 
ledje «ain eahpekristtalaččat»; nuppádassii báhpat ja muŋk kat galge nannet 
kristtalaš oskkoldaga vuođu daid olbmuid gaskkas, geat ledje jo ovdal 
gásttašuvvon; doaibmavuohkin evttohuvvojedje ee. vearrogeahpádusat 
ja ustitlaš, ráfálaš bargovuogit.198 Doarjjan cára mearrádussii Ruošša 
194  Eambbo dieđuid Ter- ja Turja-namahusaid birra gč. Kučinskij 1998 á.
195  St. Petersburgas 1836:s vuođđuduvvon Arkeográfalaš lávdegoddi almmustahtii dieđuid 
1200–1800-loguid ruošša historjjálaš arkiivamateriálain, ee. historjjálaš čállagiid, gáldokritihkalaš 
dutkamušaid, Arkeográfalaš lávdegotti giehtačállosiid jna. Systemáhtalaš dieđuid dáid materiálaid 
birra gč. Letopis’ 1987. Čujuhusat boares arkiivamateriálaide, mat gusket sámiide ja maid čohkkii 
historjáčálli Pjotr Jefimenko, gii lei Arhangelska guovlludutki, gč. Letopis’ 1877: 6: 4, 43–44.
196  Konkrehtaleabbo arkiivanummirat eai leat dihtosis; gáldu: M. Kučinskij, ságastallan miessemá-
nus 2002 Romssas.
197  Pustosersk lei 1600-logu loahpageahčen boaresoskkolaččaid guovddášbáiki (gč. omd. Pentikäi-
nen & Raudalainen 1999), mii sáhtii leat sivvan dasa ahte miššunbarggu čavgema geatnegahttán reive 
lei sáddejuvvon ee. Pustosersk-njunnožii.
198  Cára mearrádusa referáhtta lea gávdnon Solovki arkiivvas, báhpa A. Simonova 1681–82 
miššuvdnii guoskevaš dokumeanttas, ja almmustuvvan Ruošša Historjjá ja Doložiid Dutkama Searvvi 
áigečállagis, gč. [Belokurov] 1887, 152–153.

patriárkage sáddii seammá áigge Guoládat-guovllu báhpaide gohččuma čav-
get miššundoaimma sámiid gaskkas (dokumeantta vurkensadji, 159:1:1128, 
106–107, RGADA, Kučinskij (1998 a, 110) miel de). Cára nubbi mear rádus 
lei sáddejuvvon 1681:s muittuhussan báikkálaš eiseválddiide ja sisttisdoalai 
jo áitagiid healbadeami ovddas (dokumeantta vurkensadji, 159:1:1128, 
298–301, RGADA, Kučinskij (1998 a, 110) mielde).
 Skábmamánus 1681 Guoládat-gávpoga girkohearrá Aleksej Simonov 
vulg gii sámiid lusa, mielbargin lei guoládatlaš Fjodor Suslov. Njealje 
mánu guhkkosaš miššunmátkkis soai finaiga guovtti áhkkilsámi siiddas 
Ču’kksuâl ja A’kkel (Nr. II:1–2), njealji gielddasámi siiddas Koarrdõgk, 
Lujaavv’r, Maaziell’k ja Semiostrovje (Nr. III:2–5) ja njealji nuortalaš 
siiddas Paaččjokk, Suõ’nn’jel, Njuõ’ttjäu’rr ja Njauddâm (Nr. IV:1, 
IV:3–4, IV:6). Dát siiddat ledje Guoládatnjárgga sisosiin ja nannáma bealde 
oarjin. Nuorttamus darjjesáme-siiddat eai leamaš miššunmátkki čuozá-
hahkan. Etnográfa Kučinskij (1998 a, 104) mielde miššunmátkki várás 
válljejuvvojedje dušše dat siiddat, mat gulle Guoládat-gávpoga háldda šeami 
vuollái; eará siiddat Guoládatnjárgga nuorttabealde gulle sierrá kloastariid 
oamasteapmái, man geažil Simonov ii sáhttán geatne gahtto juvvot čađahit 
doppe miššundoaimmas. Nuortalaš siiddaid gaskkas Peäccam bázii eret 
Simonova 1682’ miššunmátkkis; mu mielas sivvan sáhttá leat dat ahte siida 
lei báikkálaš kloastara opmodat, ja ahte báikkálaš ássiid kristtalaš vuoiŋŋalaš 
dilli fertii leat girkoeiseválddiide oahpis. Goittot ge Simonov finai Kol’sko-
Pečengskij-kloastara vuollái gullevaš Suõ’nn’jel, Njuõ’ttjäu’rr, Njauddâm 
ja Paaččjokk nuortalaš siiddain, navdi mis dannego 1600-logu loahpas 
Ruošša olgopolitihkalaš beroštupmin lei ee. davvirájáid starggasmahttit. 
Miššunbarggu čavgema sivvan Guolá daga ja Pečora-guovlluin 1600-logus 
lei politihkalaččat ráfehis dilli nuorta-sámiid máŋggageardásaš vearuheami 
geažil (gč. Ušakov 1997, 95). Dánmárku vikkai dalle oččodit Guoládatnjárgga 
ja Pečora-guovllu Dvina-joga lahkosiin iežas oamasteapmái dainna ákkain 
ahte norgalaš mearra johttit ledje mahká daid eatnamiid vuosttas gávdnit 
(Kučinskij 1998 a, 105–106). 
 Miššunmátkki boađusin lei Simonov’a čilgehus, mii čalmmustahttá ieš-
guđege sámi siidda vuoiŋŋalaš dili ja miššunbarggu ollašuhttima áigebajiid 
sámiid gaskkas 1600-logu loahpageahčen (Simonov [1682], Kučinskij (1998 
a, 110) mielde). Dát árvvolaš dokumeanta seailluhuvvo RGADA arkiivvas 



231BASSEJOGA ČáHCI

5. SEKUNDÁRA GÁLDUT

Moskvas. Dokumeanta bođii Nuorta-Sámi historjádutkama geavahussii 
easka 1998:s, heivehuvvon skoropis’-čállinvuogis dálá ruoššagillii 
(Kučinskij 1998 a, 106–109).199 Čilgehusa mielde Simonova bargun lei 
guora hallat sápmelaččaid oskkoldatdili ja jorgalit «bestojumi geainnus 
gáidan» olbmuid kristtalašvuhtii. Báhppa galggai oažžut čielgasa, čuvvogo 
sámit ain «ipmilmeahttun dábiideaset», namalassii oaffaruššamiid čáziide, 
dollii, miestagiidda, geđggiide dahje muoraide (Kučinskij 1998 a, 107). 
Čilgehusa mielde Koarrdõgk-siidda (Nr. III:2) sámit ledje gásttašuvvon 
20–30 jagi ovdal Simonova miššunmátkki (birrasiid 1650-logus), muhto 
Lujaavv’r- (Nr. III:1) ja Semiostrovje-siiddaid (Nr. III:5) sámiid gásttašeami 
áiggis eai lean dárkilis dieđut. Guhkes gaskkat sámesiiddaid ja Guoládat-
gávpo ga gaskkas ja báhpaid hárvves galledeamit (eanemustá oktii jagis) 
eai veadján sámiid kristtalašvuođa nannet. Máddariid dábiid čuovvu-
lettiin sámit oaffarušše «muoraide ja geđggiide» meahcce-, godde- ja 
guolle bivddu ovdal ja maŋŋá (Kučinskij 1998 a, 107). Simonova čilgehus 
lea boarráseamos čálalaš dokumeanta nuortasámiid oaffaruššanmeanuid 
birra 1680-logus, mii čájeha čielgasit ahte Koarrdõgk-, Semiostrovje- ja 
Lujaavv’r-siiddain ovdakristtalaš oaffarmeanut seailluhuvvojedje bures, 
omd. Lujaavv’r-siidda ássit oaffarušše Simonov’a mielde árvodávviriid, 
silbba, veaikki ja láibbi čáziide doivvodettiin alcceseaset dearvvasvuođa ja 
bivdo lihku; bohccuid oaffarušše sii váriide ja muoraide bivdolihkuset nam-
mii (ibid.). A’kkel-, Ču’kksuâl-, Maaziell’k-, Njuõ’ttjäu’rr-, Suõ’nn’jel-, 
Njauddâm- ja Paaččjokk-siiddain Simonov gávnnahii «ipmil sáni ja krist-
talaš meanuid váidalahtti diehtemeahttunvuođa», muhto báhkin laš oaffa-
ruš šamat eai sámiid sániid mielde leamašan dalle šat dáhpin (Kučin skij 
1998 a, 108–109).
 Dokumeantta luohtehahttivuođa guorahallama olis ferte mu mielas 
čielg gadit báhpa čilgehusa ulbmila: leigo áigumuššan čilget báikkálaš dili 
nu go dat duođai lei (nugo báhppa čállá iežas čilgehusa álggus), vai galgego 
baicce lihkostuvvan miššundoaimma bohtosat ja olahusat čáje huv vot roavva 
báhkinvuođa govvádusa vuostá? Teaksta addá muhtin dul kon-vejo lašvuođaid 

199  Vuosttas čálalaš máinnašupmi Simonova mátkkis lea Solovki-kloastara arkiivabáhpáriid govvá-
dusas 1887; dás lea almmustuvvan Guoládat-gávpoga njunnoža V. I. Averlakov’a čilgehusa álgooassi 
(gč. [Belokurov] 1887, 152–153), mas Averlakov raporterii eiseválddiide ee. 1682:s čađahuvvon 
miššunmátkki birra (dokumeantta publikašuvdna lea váilevaš, čállaga loahppa váilu). Harusin almmus-
tahtii dán dokumeantta girjjistis (1890, 47) Belokurov’a publikašuvnna vuođul.

báhpa áigumuša hárrái. Miššuvnna bohtosat Koarrdõgk-, Semiostrovje- ja 
Lujaavv’r-siiddain govviduvvojit ovtta láhkai dego skovi mielde: cára 
mearrádusa geažil ja báhpa gohččumis «sámit ieža bili dedje ipmilmeahttun 
oaffarsajiideaset, čulle eret oaffar muorai deaset ja -miestagiiddiset, maidda 
ledje ovdal oaffaruššan, biđgejedje oaffar-geđggii deaset ja lohpidedje bassi 
Evangeliuma ovddas luohpat ipmil meaht tun dábiineaset boahtteáiggis ja 
heaitit mánáidasasetge oahpa heames daid bahás ipmilmeahttun doaimmaid; 
rohkosiid várás vuođđudedje sii časovnja-rohkosdáluid». Eará siiddain fas 
«cára mearrádusa jeagadan sámit vuođđudedje časovnja-rohkosdáluid» 
(álgoteavstta gč. Kučinskij 1998 a, 106–109). Lea navdimis ahte Simonov’a 
oanehis raporta ulbmilin lei dieđihit miššuvnna positiiva bohtosiid ovdal go 
čilget iešguđege siidda duođa  laš vuoiŋŋalaš dili sámi eamioskkoldaga hárrái. 
Báikkálaš stáhta- ja gir ko eiseválddit soite leat vuordimin miššunbarggu 
olahusaid čájeheaddji raportta. 
 Vuojukeahttá dán erenoamáš miellagiddevaš dokumeantta ovttas-
kasčuoggáid guora-hallamii sáhttá čujuhit oskkoldathistorjjá dáfus dehálaš 
dieđuide, mat čalmmustahttet bures Nuorta-Sámi koloniserema áigodagas 
1400–1680. Simonova raportta mielde sámesiiddat Gáddeluokta–Guoládat-
johtolaga lahkosiin (A’kkel, Ču’kksuâl, Maaziell’k) ja nuortalaš siiddat 
(Njuõ’ttjäu’rr, Suõ’nn’jel, Njauddâm, Paaččjokk) ledje dat mat ovddi muš 
oahpásnuvve ortodoksalaš oskkoldahkii ja ledje kristtalašvuođa dáfus 
nannoseabbo posišuvnnas go nuortaleabbo gielddasámi siiddat (Koarrdõgk, 
Semiostrovje, Lujaavv’r), mat ledje guhkkin eret Gáddeluokta–Guoládat-
johtolagas nuorttas. Dáid gielddasámi siiddaid ássit eai leamaš geatnegahtton 
stáhtaeiseválddiid bealis johtolaga fuolahit ja fitne siiddai-deaset olggobealde 
dušše stuorámus márkaniid oktavuođas. Sis ii leat leamaš njuolga oktavuohta 
krist talašvuođa guovddážiin, ii Gáddeluktii, ii Guoládahkii iige Peäccamii, 
gosa siseatnamis lei váttis beassat. Koarrdõgk-, Semiostrovje- ja Lujaavv’r-
siiddat ledje cára (eaige kloasta riid, eaige Guoládat-gávpoga hálddahusa) 
vuložat, eaige leat leamaš čadnon ovttage kloastara váikkuhusbiirii, man 
geažil sáhtte leat vuoiŋŋa laččat gorálaččat iešráđálaččat. Dát sáhtii leat 
láhčán dili, gos sámi osku mu šat ja oaffarvierut sáhtte seailluhuvvot dáin 
siiddain gitta 1600-logu lohppii. Dáid siiddaid jorgaleapmi kristtalašvuhtii 
ferte leat dáhpáhuvvan 1500–1600-loguid molsumis dahje maŋŋeleappos, 
1600-logus, muhto duohta dilis gásttašeapmi lei dušše olgguldas dahku, mii 

ii rievdadan dalá naga sámiid máilmmioainnu, jáhkuid ja rituálageavadiid. 
 Simonov’a čilgehusa dieđuide gávdnojit eahpenjuolga duođaštusat maŋit 
áiggi čálalaš gálduin. Cára mearrádus jagis 1684, man mielde Semios trovje-
siida addojuvvui Voskresenskij-kloastarii (Ušakov 1997, 119), fertii leat 
Simonov’a miššuvnna boađusin, mii čalmmustahtii siidda roavva «báhkin-
laš» meanuid. Voskresenskij-kloasttar, mii lei Gaska-Ruoššas, guhkkin eret 
Sámeeatnamis, oamastii Semiostrovje-siidda váile 100 jagi, muhto kloastara 
miššundoaibma ii veadján kristtalašvuođa nannet. Muhtin čálalaš gáldut 
1870–1910-loguid loahpas govvidit oaffaruššanrituálaid Semiostrovje-
siiddas, maid sámit čađahedje birrasiid 1850-logus (gč. Genetz 1877–78; 
šatkov 1911). V. Vise (1912: 9, 395) fuomášahtii 1900-logu álggus ahte 
sámi oskumušat ledje Lujaavv’r-siiddas seilon buorebut go eará nuortasámi 
siid dain; dat ahte siida lei luonddubirrasa dáfus sirrejuvvon eará siiddain, 
lei su mielas oktan sivvan dasa. Simonov’a čilgehus ja eará čálalaš gáldut 
čáje hit ahte aŋkke Semiostrovje- ja Lujaavv’r-siiddaid sirrejuvvon geo grá-
falaš sajádat, johtolagaid váili ja miššunbarggu čađaheami láivves vuogit 
dagahedje sámi eamioskkoldaga gorálaččat nana seailluheami giehtalagaid 
ortodoksalašvuođain čađa áiggiid gitta 1900-logu álgui.

Báhppa G. Terentjev nuortalaš (Nr. IV:2–4) ja gielddasámi (Nr. III:3) 
guovlluin 1800-logu loahpageahčen 

Georgij Terentjev (1823–1904) gaccai filosofalaš oahpu Arhangelska 
báhppaskuvllas ja doaibmagođii 1862:s báhppan Njuõ’ttjäu’rr-guovllus,200 
Njuõ’ttjäu’rr- ja Suõ’nn’jel-siiddain, ja sullii 1870-logu loahpa rájes barggai 
Lujaavv’r-gilis, Peäccam-siiddas ja maŋemuš eallinjagiid Guoládat-
gávpogis. Terentjev čohkkii viššalit dieđuid báikkálaš sámiid eallimis ja 
árbe vieruin ja čálii fuopmášumiidis vuođul máŋga etnográfalaš govvádusa 
sámiid dili ja dábiid birra, maid almmustahtii Arhangelska guovllu dieđa-
populára bláđis 1860-logu rájes. Muhtin Terentjev’a giehtačállosat seaillu-
huvvojit RGO arkiivvas, omd. sámiid etnográfiija guorahalli giehta čálus 
(Terentjev [1885 a]; sáddejuvvon arkiivii 1885, almmustuvvan Arkangel-
skije Gubernskije Vedomosti-bláđis 1868: 2), mii sisttisdoallá dieđuid ee. 
girkohistorjjás, sámi diiddain, vuoigŋa-jáhkuin, guvlláruššamis, sámi bor-
200  Njuõ’ttjäu’rr-siiddas Terentjev’a doaimmas huksejuvvui girku ja rahppui girkoskuvlla, mii máin-
na šuvvo Njuõ’ttjäu’rr-guovllu báhpa Pavel Dmitriev’a skuvladili čilgehusas (P. Dmitriev 1889, 98).

ran dábiide guoski gildosiin. Iešguđege fáttá oktavuođas dieđuid báikká-
laš gullevašvuohta boahtá bures ovdan. Peäccam-sámiid heajaid govvá-
du sastis (Terentjev [1885 á]) Terentjev árvalii muhtin sámi headja dábiid 
boah tit «ovdakristtalaš» sámi náittosvieruin. Etnográfalaš čállima geažil 
Teren tjev sáhttá gohčoduvvot etnográfabáhppan, gii «attii buot attáldagaidis 
ja asttoáiggis Sámeeatnama dutkamii» (Nemirovič-Dančenko 1877 á, 
196).201

Báhppa K. Ščekoldin nuortalaččaid luhtte (Nr. IV:1–4, IV:6) 1800-logu 
loahpageahčen

Paaččjokk-guovllu báhppa Konstantin ščekoldin (1845–1916) šattai 
dovd du sin čuvgehus-barggus geažil. Son oahpahalai nuortalašsámegiela 
Paaččjokk-suopmana, jorgalii sámegillii vuoiŋŋalaš ja eará girjjálašvuođa,202 
vuođđudii Paaččjokk-gillái girkoskuvlla, mas báikkálaš sámemánát gazze 
vuođđooahpu sáme- ja ruoššagillii (gč. ščekoldin 1903). Sámegiela 
máhttu, báikkálaš sámiid eallima ja vieruid dovdamuš adde báhppii buori 
ádde jumi sáme-kultuvrras ja movttiidahtte su čoaggigoahtit dieđuid sámi 
njálm málaš árbevieruid birra iežas doaibmaguovllus. ščekoldin čohkkii 
1870-logus ja almmustahtii nuppelohkái máinnas-teavstta (ščekoldin 
1880); muhtin almmutkeahtes teavsttat leat vurkejuvvon RGO arkiivvas 
(ščekoldin [1870]; [1870-l.]).203 Máidnasiid čoagginbarggu álggahettiin 
báhppa fuomášii iežas sámegiela máhtu váilevažžan ja dorvvastii dulkkaid 
veahkkái. Máŋggaid gerddiid guldalettiin seammá máidnasa ščekoldin 
dagai muituimerkejumiid ja čálii alccesis sisdoalu čilgehusaid dulkkaid 
bokte. Muitaleaddjit jorgaledje ieža muhtin dajaldagaid, maid ščekoldin 
čálii loahpalaš tekstii jogo sámegillii dahje ruoššagillii lahka álgoteavstta. 

201  Vrd. Pentikäinena (1995, 42–45) mytologipappi ‘mytologabáhppa’-doahpagiin, mainna son 
gohčo da 1800-logus sámi árbedieđuid čohkken ja dokumenteren báhpaid, ee. Jakob ja Isak Fellmana 
ja L. L. Læstadiusa.
202  ščekoldin jorgalii ee. Matteusa evangeliuma nuortalaš gillii (ščekoldin (1884) 1990), daningo 
Matteusa evangeliuma jorgalus gieldda- ja muhtin muddui áhkkilsámegillii (Genetz 1878) ii lean 
Paaččjokk-sámiide áddehahtti (gč. AJV 1894: 17, 460–461). Nubbin sivvan lea Arhangelska árkabism-
ma gohččun suohkanbáhpaide 1890-logu álggus jorgališgoahtit vuoiŋŋalaš girjjálašvuođa báikkálaš 
gielaide (AJV 1894: 17). ščekoldin almmustahtii maiddái áppesa Azbuka dlja loparej, živuščih v 
Kol’skom uezde (áppes Guoládatleanas ássi sámiid várás, 1895), mii lea vuosttas sámegiel oahppo-
girji Ruošša bealde.
203  ščekoldin čohkkii maiddái árvvolaš etnográfalaš materiála, ee. Peäccam-guovllu sámeheajaid 
govvádusa; giehtačálus seailluhuvvo RGO arkiivvas St. Petersburgas (ščekoldin [1870-l.]).

Dán materiála vuođul báhppa hábmii ruoššagiel teavsttaid, maid čálidettiin 
vikkai bissut nu lahka álgoteavstta go vejolaš (ščekoldin 1880: 1, 17). 
ščekoldin almmuhii muitaleddjiidis namaid (gč. tabealla 14), muhto 
deattuhii ahte teavsttat ledje čállon muitaleddjiid sániid mielde eaige lean 
jorgalusat sánis sátnái. Ná teavsttat leat viššalis báhpa, sámi muitaleddjiid 
ja dulkkaid guhkesáigásaš ovttasbarggu boađus, man eaktun lei báikkálaš 
sámiid luohttámuš ščekoldinii, gii dovddai sámegiela ja sámi árbevieruid. 
ščekoldin’a čállosiid luohtehahtti-vuođa ja árvvu nanne maiddái maŋit 
áiggi nuortalaš ja eará nuortasámi muitalanárbevierru, mas leat sisdoalu 
dáfus ja juoba smávva detáljaid dáfus seammalágan muitalusat.
 ščekoldin beroštii sámi oskumušain, muhto ii leat čállán dán fát tás 
eará go oanehis fuopmášumiid máinnasteavsttaid kommentáran (ščekoldin 
1880; arkiivamateriálat, gč. ščekoldin [1870]; [1870-l.]). Báhp pa kom-
men terii iežas mielas eanemus čalbmáičuohcci áššiid, omd. jáh kuid bálv-
vos geđggiide ja noiddiide. Son máinnaša ee. ovtta Paaččjokk-nuorta lačča 
muitalusa «geađgeáhku» birra, mii lei duoddaris Paaččjokk (Báhče veai-
johka) ja Peäccamjokk (Beahcánjohka) gaskkas; ščekol din oaivvildii 
dan geađggi leat dološ sámi «eahpeipmil», dáhtui iežas diehtoaddi čáje-
hit geađggi, muhto sápmelaš biehttalii oahpisteamis su dohko ja čil gii 
iežas gildosa fuones muittuin (ščekoldin 1880: 1, 17). ščekol din čuoč-
čuhii ahte su dieđuid mielde noiddiin fertii leat dolin dehá laš sadji sámi 
servodagas. Duođaštusat dan birra gávdnojedje su mielas ee. bassi Trifona 
eallingearddis ja sámi muitalusain. Muhtin vuoras Paaččjokk-nuorta laš 
muitalii sutnje, man láhkai olmmoš sáhtii šaddat noaidin ja mo noaide-
vuoiŋŋat doibme ođđa noaiddi virgáibidjamis (ščekoldin 1880: 1, 17). 
ščekoldin attii ollu dieđuid sámi oskumušain Harusinii, guhte čuju hii 
Paaččjokk-báhppii go omd. govvidii bálvvossaji Vak-jávrri lahko siin, 
Kalgoiv-duoddaris, Kalgnjargg-njárggas, gos nuortalaččat láve jedje 
«ovda laš áigge» bohccuid oaffaruššat čanadettiin oaffarelliid «oaidne-
meaht tun» fámuiguin sadjái nu ahte ealli ii sáhttán vuolgit eret (Harusin 
1890, 193).204 ščekoldin’a arkiivamateriálain gávdnojit fuopmášumit sámi 
dábiin, vieruin ja diiddain, mat báhpa mielas bohte ovdakristtalaš áiggis 
(ščekoldin [1870]; [1870-l.]).

204  Namuhuvvon báiki lea s. 80 km eret Ǩeeu’ŋes-orohagas, Paaččjokka badjin; guovlu gulai 
Paaččjokk-siidii.

Dieđuid báikkálaš gullevašvuođa hárrái lea fuomášan veara ahte 1800-logu 
loahpas Paaččjokk-searvegoddái (searvegotti girku lei Paaččjokk-girku) 
gulle Paaččjokk- ja Njauddâm-nuortalaččat, muhto Peäccam-siidda nuorta-
lač čat gulle fas Peäccam-searvegod-dái (searvegotti girku lei Trifona girku 
ruošša ođđaássiid márkanbáikkis Peäccam-báikkis). Lea jáhk ki mis ahte 
ščekoldin dovddai buoremusat iežas searvegoddái gulle vaš Paaččjokk- 
ja muhtin muddui Njauddâm-sámiid vieruid, muhto eará nuorta laččaid 
kul tuvrras ja eandalii oskumušain ii soaitán diehtit nu ollu. Vaikke okta 
su diehtoaddiin lei Paaččjokk-siidii fárren Njuõ’ttjäu’rr-siidda sápmelaš 
Sergej Gerasimov (Nr. IV:4:3), de lea liikká buorre sivva nav dit ahte 
ščekoldin ii sáhttán vuđolaččat oahpásnuvvat Njuõ’ttjäu’rr- ja Suõ’nn’jel-
árbe vieruide báikki alde, dáin siiddain. Siseatnansiiddat Njuõ’ttjäu’rr ja 
Suõ’nn’jel ledje luonddubirrasa ja ealáhusaid geažil sirre juvvon Paaččjokk, 
Njauddâm ja Peäccam kránnjáin, geaid eatnamat ledje Barents ábi rittus. 
Buot viđa siidda nuortalaččat deaivvadedje stuorá mus gávpe márkaniid 
ja deháleamos girkobasiid oktavuođas. Njuõ’ttjäu’rr- ja Suõ’nn’jel-sámit 
ledje čavga čadnon oktii náittosdiliid, seamma sullasaš ealáhusaid ja rádjá-
guovl luid oktasaš geavaheami geažil (gč. omd. Kuropjatnik 1992 a; 1992 
á; Sergejeva 2000 b, 9–12), ja gulle 1800-logus Njuõ’ttjäu’rr-guovllu 
orto doksa searvegoddái, mas lei sihke iežas searvegoddebáhppa ja -girku 
Njuõ’ttjäu’rr-dálveorohagas (Ipmila alm mus tusa girku, rš. Bogojavlenskaja 
cer kov’) ja smávit girku Risttǩe’dd-báikkis (Ristikenttä), Suoma ja Ruošša 
rájá lahkosiin (gč. omd. KIOAJ 1896). Dá nu Paaččjokk-báhpas lei unnán 
vejo lašvuohta čoaggit dieđuid dain siiddain, mat eai gullan su doai bma-
guvlui.

Luteránalaš miššunearaid ja báhpaid máinnašumit

Jus gearddi diidaosku lea nanus Sámis muđui, 
de Ruošša Sámis dat beaggá leat vel nan-
noseabbo. (Læstadius [1839–45] 2000, 319)205

Dánmárku-Norgga ja Ruoŧa-Suoma luteránalaš miššunbargit ja báhpat 
leat 1600-logu rájes gidden fuopmášumi ortodoksalaš kránnjáideaset, 

205  Álgositáhtta: «Jos kohta taikausko on suurta muualla Lapissa, kuuluu se Venäjän Lapissa olevan 
vielä suurempaa» (Læstadius [1839–45] 2000, 319).

nuortasámiid vuoiŋŋalaš dillái, muhto gielalaš dahje eará sivaid geažil 
leat bidjan muitui unnán dieđuid nuortasámiid eamioskkol-dagas. Eanaš 
dain vátna dieđuin leat vižžojuvvon sámeoskkoldaga ektui sekundára gál-
duin, ja leat temporála ja spatiála viidodaga dáfus ráddjejuvvon. Oassi 
dain dieđuin lea luoikkahuvvon čállosis nubbái 1600-logu rájes 1800-logu 
lohppii. Skandináva miššunearaid áramus máinnašumit bohtet 1600-logu 
loahpa geahčen (G. Tuderus) ja gusket Peäccam- ja Njauddâm-siiddaid 
nuorta laččaide. Nubbin boarráseamos lea I. Olsena diehtu Várjavuonas 
1700-logu álggus ja guoská jáhkkimis kránnjánuortalaččaide (Peäccam, 
Njauddâm ja Paaččjokk). Goappašat čállosat leat eará čálalaš gálduin 
sorjjas meahttumat. Birrasii 1717 Th. von Westen geavahii Olsena dieđuid 
čállosis (von Westen [1717] 1826), masa 1800-logu báhppačállit čujuhit (L. 
L. Læstadius, J. Fellman); Olsena govvádus lea nappo primára diehtu von 
Westena čállosa ektui, muhto sekundára diehtu nuortasámi eamioskkoldaga 
hárrái. Fellman čohkkii 1820–30-loguin muhtin veardde ođđa dieđuid 
Ruošša beale sámiid oskumušain. Dát diehtu lei vuorustis Læstadiusa gál-
dun 1840-logus. Goappašagaid čállosat ilbme easka 1900-logus (Fellman 
[1844] 1906; (1907) 1961; Læstadius [1839–45] 1997).

Gabriel Tuderus (1638–1705) (Nr. IV:2, IV:6)

Tuderus lei báhppan Giema Sámis ja čálii iežas miššunbarggus birra ja 
báikkálaš sámiid oskkoldagas Soađegilis, Soabbadis, Guolájávrris, Kitka-
jávrris ja Másealggis Giema Sámis (Tuderus [1670-l.] 1773). áim muin lea 
maiddái Tuderusa čálus, mii sisttisdoallá dieđuid ee. sámiid álgo boahti-
mušas, eamioskkoldagas ja kristtalaš oskkoldagas (gč. Rydving 1995, 23). 
Dát čálus lea máŋgga oskkoldatdutki mielas árvvolaš gáldu etnográfiija, 
oskkoldathistorjjá ja folkloristihka dáfus (Rydving 1995, 23; Mebius 1968, 
19). K. B. Wiklund, guhte almmustahtii Tuderusa giehtačállosa 1905:s, 
navdá ahte Tuderus čálii dan áigodagas 1672–79 (Tuderus [1670-l.] 1905, 
3). Čállosa váldočuozáhahkan leat Giema-guovllu sámit (sus The Öster-
botniske lappar som under Kiemi Gebiet lyda ‘Nuortabađaeatnama sámit, 
geat gullet Giema-guvlui’), muhto Tuderus máinnaša ahte son lea galledan 
1672:s Várjjatguovllu ja guovtti nuortalaš siidda, Njauddâm ja Peäccam 
(sus Naytämae ja Petzämä, gč. Tuderus [1670-l.] 1905, 8; gč. maid Rydving 

1995, 56). Tuderus ([1670-l.] 1905, 11–17) ovdanbuvttii oppalaš dieđuid 
sámi oaffaruššamiin, noaiddástallamiin, goavdá geava heamis, gásttašan- ja 
hávdádanvieruin. Teavsttas eai leat čujuhusat (eai báike namat eaige sierra 
sámegiel tearpmat), maid vuođul livččii vejolaš duođaštit ahte govvádusa 
muhtin oasit gusket Peäccam ja Njauddâm nuortalaččaide.206 Tuderusa 
giehtačállosiid álgoteavsttaid guorahallan sáhttá addit lassedieđuid 
ášši čielggadeapmái (álgoteavsttat seailluhuvvojit Uppsalas, čujuhusat 
arkiivanummiriidda gč. Rydving 1995, 23, jn. 23).

Isaac Olsen (r. s. 1680–1730) Guoládagas 1713–16, (Nr. IV:1 –2, IV:6)

Olsen lei miššunearan ja oahpaheaddjin ee. Várjjagis 1708–16 ja finai 
gol  bmii Guoládagas 1713–16 vearuheddjiid dulkan (Qvigstad 1910, 4). 
Olsena skattereiser til Kola ‘vearuhanmátkkit Guoládahkii’ sáhttet dul-
ko juvvot mátkin Guoládatnjárgii (gč. omd. Rydving 1995, 25), muhto 
guovlluhistorjjá mielde 1602 rájes Dánmárku-Norggas lei lohpi vearuhit 
dušše Njauddâm, Paaččjokk ja Peäccam nuortalaččaid (Ušakov 1997, 95). 
Dán vuođul lea navdimis ahte Olsen čađahii «vearuhanmátkkiidis» nuortalaš 
sámesiiddaide nannáma bealde (Njauddâm, Paaččjokk ja Peäccam) iige 
leat fitnan nuortaleappos Guoládatnjárggas. Su dieđut Ruoššabeal sámiin 
galget nappo guoskat vuosttažettiin ovdalis namuhuvvon nuortalaččaide. 
Čállosis sápmelaččaid «čádjádusaid ja eahpeoskku» birra Olsen ([s. 1715] 
1910) ii geavahan čálalaš gálduid, muhto vuođđudii govvádusas iežas 
vásáhusaide, áicamiidda ja njálmmálaš gálduide (Qvigstad 1910, 10). Nu 
dahke maiddái su áigeguoimmit, Johkamohki luhkkár sápmelaš N. Lundius 
1600-logus ja Jiellevári girkohearrá Pehr Högström 1700-logus (gč. 
Rydving 1995, 26). Qvigstad gávnnai jagis 1897 Olsena giehtačállosa, mii 
lei álgoálggus navdojuvvon Thomas von Westena čálusin (Rydving 1995, 
26), ja almmustahtii dan 1910:s.207 Oppalohkái sámi eamioskkoldaga ektui 
Olsena čálus adnojuvvo oskkoldathistorjjás luohtehahtti gáldun (Mebius 
1968, 22; Bäckman 1975, 31, jn., 35, jn.; Rydving 1995, 26–27). 
 Nuortasámiid oskumušaid hárrái Olsena govvádus lea goittotge sekun-

206  Vrd. ortodoksa báhpa Simonov’a dieđuiguin, maid mielde sullii seammá áigodagas, 1682, Njaud-
dâm-siidda sámit ledje jo dohkkehan kristtalašvuođa, gč. Kučinskij 1998 a, 109.
207  Giehtačálus seailluhuvvo Troanddimis, Det kgl. norske Videnskabers Selskabs skrifter (Qvigstad 
1910, 3–4; Rydving 1995, 26, jn.).

dára, vuosttažettiin dan dáfus ahte son čohkkii dieđuid «ruoššasámiid» 
(sus Russefinnerne) noaidevuođas várjjagaččaid iige nuortasámiid iežaset 
muita lusaid vuođul. Nuppádassii, miššuneara govvádus lea muđuige se-
kun dára gáldu sámi eamioskkoldaga dutkamii (gč. omd. Rydving (1993) 
1995, 31–34). Olsen čálii várjjatsámiid (sus Waranger finnerne) muita lu-
said mielde Anders Pedersøna birra Várjjagis, guhte lávii sáddet herggiid 
ja ruđaid skeaŋkan «ruoššasámi» noiddiide vai sii «juoiggašedje» su ja 
su bohccuid buresbirgema ovddas, go beakkán «ruoššasámi» noaiddit 
ledje čeahpit ja fámoleabbo go várjjatnoaiddit (Olsen [s. 1715] 1910, 91). 
Várjjatmuitalusaid vuođul Olsen čálii maiddái guovtti ruošša boranoaiddi 
birra, geat gottiiga muhtin várjjagaš nissona nieidda noaidevuođaineaskka 
(Olsen [s. 1715] 1910, 96–97). 

Thomas von Westen (1682–1727)

Dánmárku-Norgga Sámemišuvnna jođiheaddji, Thomas von Westen lea 
mearkkašahtti olmmoš sámi miššunhistorjjás. Son lea čállán miššunhistorjjá 
ja sámi eamioskkoldaga govvádusaid ja ee. guoskkahii Ruoššabeal sámi 
noaidevuođa ja oskkoldatdili. von Westena álgoálgosaš giehtačállosat eai 
leat leamaš almmustahtton su eallináigge, muhto ledje gieđain máŋge juv-
von, traderejuvvon ja geavahuvvon sierra publikašuvnnain (gč. Rydving 
1995, 27–34). von Westena miššunmátkkiid nuorttamus sadjin lei Čáhce-
suolu, vaikke omd. Læstadius ([1839–45] 2000, 27) navddiige su fitnan 
gitta Guoládatnjárggas.208 Mátkkistis Čáhcesullui 1716:s von Westen 
deaivvadii Goaskinvákkis (dg. Kjelvik) Isaac Olseniin, gean sánii de ja 
čállosiidda vuođđudii Finnmárkku vuoiŋŋalaš dili govvádusa (von Westen 
[1717] 1934) ja Dánmárku-Norgga ja Ruošša rádjaguovlluid vuoiŋŋa laš 
dili govvádusa (von Westen [1717] 1826; vrd. Olsena ([s. 1715] 1910) 
dieđuiguin),209 mas son čuoččuha ruoššasámi noaidevuođa hárrái čuovvo-
vačča: 

208  Dánmárkku miššunhistorjái guoski čállosa vuođul (von Westen [1717] 1826) Læstadius 
([1839–45] 2000, 27) navddii ahte von Westen mátkkoštii Troanddimis Norgga rittu mielde gitta 
Guoládat-guovllu rádjái (sus Kuolan seuduille asti), mii lea boasttoipmárdus.
209  J. Chr. Berg, guhte almmustahtii von Westena čállosa Topographica arctarchiae Danicae 
ecclesias tica dividendae in Lapmarkiam et Finmarkiam (von Westen [1717] 1826) Budstikken-bláđis, 
attii vuollečujuhusas oanehis dieđuid giehtačállosa birra, gč. von Westen [1717] 1826, 8, jn.

Ruoššasámit leat fámolaš noaiddit, nu ahte min sámit, vaikke man 
čeahpit sii livčče dáiddusteaset, eai duostta mannat sin lusa jus sis 
ii leat skeaŋka mielde; iige dat leat oppa imašge, dannego Ruošša 
sámebáhpat [JP: Ruošša ortodoksa báhpat] (nugo sámit ieža muitalit) 
suvve sin [JP: ruoššasámiid] noaidedáidduset geavahit, jus sii eai 
bargan geasage maidege baháid. Ii leat muđuige gullon ahte ruoššat 
livčče dubmen dahje dutkan noaidevuođa sámiid gaskkas, vaikke sii 
gottašedje guhtet guimmiideaset dego šibihiid; ja Ruoššasámit (geat 
muđui fitnet rihpain iežaset báhpaid luhtte, nugo katolihkatge) eai 
goassege dovddastan makkárge noaidevuođa, go eai atnán dan oppa 
suddunge. (von Westen [1717] 1826, 20)210

Dát čuoččuhusat vuođđuduvvet eahpitkeahttá Olsena govvádussii. Miššu-
nea raid ja dutkiid gaskkas luohtehahttin adnojuvvon von Westena čállosat 
leat leamaš gáldun omd. Læstadiusa ([1839–45] 2000, 285) cealkámuššii 
ahte ruoššasámi noaiddit leat eará sámenoiddiid fámoleabbot,211 dahje T. I. 
Itkonena (1948: 2, 335) nággosii ahte Nuorta-Sámis ledje álo mirkkoleamos 
noaiddit daningo noaidevuohta ii leamaš doppe dubmejuvvon.

Jacob Fellman (1795–1875) Nuorta-Sámis 1829 (Nr. II:1–2, III:1, III:4; 
IV:3–4; Nr. I:1–4?)

Fellman lei Ohcejoga girkohearrá, Ohcejoga ja Anára báhppa 1820–31. 
Son mátkkoštii geasset 1829 Roavvenjárggas Gárjila bokte Vilgesmeara 
riddui ja dasto Gáddeluktii, Njââ’vvjokk-joga mielde Oaver-jávrái, 
Umm’ptõk-duoddariid meattá Guoládat-gávpogii ja dasto Tuallam-joga 
mielde Njuõ’ttjäu’rr-siidii ja Lått-joga mielde Anárii. Son jearahalai 
mátkkistis báikkálaš sámiin, ruoššain ja suopmelaččain sámi oskumušaid 
ja vieruid birra, ja čálii dán vuođul detálljagovvádusa, mii lea oassin 
mátkemuitalusčoakkáldagas, man su bárdni Isak Fellman almmustahtii 
áhčis jápmima maŋŋá njealjioasát girjin Anteckningar under min vistelse i 
Lappmarken (Merkejumit mu finadeamis Sámis, gč. Fellman [1844] 1906). 
1907:s Fellmana girjji muhtin oasit ilbme suomagillii (Fellman (1907) 
210  Álgositáhtta: «Derimod ere de Ryske Finner staerke Troldmaen, saa at vore Finner selv, hvor 
erfarne de ere i sin kunst, tør ikke komme til dem, med mindre de føre skjenk med sig; og det er ikke at 
undre over, efterdi de Ryske Lappe-Praester (som Lapperne fortaelle) tillade dem at bruge deres Kunst, 
naar de ikke gjøre nogen ondt dermed. Man har heller ikke hørt, at Troldom af Rysserne er bleven straf-
fet og undersøgt hos Finnerne, endskjøndt de draebe hverandre dermed som Fae; og Ryske Finnerne 
(som ellers bigte for sine Praester ligesaa, som Romersk Catholske) bekjende dog aldrig nogen Runeri 
eller Troldom, thi de holde det ikke for Synd» (von Westen [1717] 1826, 20).
211  Læstadius ([1839–45] 2000, 27) čujuha Budstikken-bláđis almmustuvvan von Westena čállosii. 

1961). Fellman ([1844] 1906: 1, 554–602) govvidii mátkemuitalusgirjjistis 
dárkilit báikkálaš sámiid dábiid, bivttasvieruid ja láhttenvugiid.
 Sámi mytologiijas beroštan Fellman čohkkii viiddis dieđuid Suoma 
beale (Ohcejogas, Anáris) ja muhtin muddui Ruošša beale sámiid jáhkuin ja 
meanuin, ja lea vurken árvvolaš materiála oskumušain, muitalusain ja luđiin 
(Fellman [1844] 1906: 2, 13–340).212 Fellman buohtastahtii ja kommenterii 
dieđuid sámi mytologiijas, lasihii oskumušaide laktašuvvi báikenamaid ja 
bijai mytologiija dieđuid alfabehtalaš ortnegii ohcansániid mielde. Læstadius 
oaččui dán giehtačállosa árvvoštallan láhkai 1845:s ja áiggui bidjat dan 
sámemytologiijagirjjis mielddusin iežas kritihkalaš kommentáraiguin. 
Dát ollašuvai easka 1900-logus, goas sihke Læstadiusa ja Fellmana 
giehtačállosat almmustuvve ruoŧa- ja suomagillii (Læstadius [1839–45] 
1997, 200–229; 2000, 285–327). Fellmana álgogiehtačálus Læsta diusa 
kommentáraid haga ilmmai jo 1906:s (Fellman [1844] 1906: 2, 13–190). 
Vuollelis geavahan Fellmana álgopublikašuvnna lassin ([1844] 1906: 2, 
13–190) maiddái oaniduvvon suomagiel veršuvn na (Fellmana (1907) 1961) 
ja sámemytologiija listtu Læstadiusa ([1839–45] 2000, 285–327) suomagiel 
publikašuvnna mielde, Læstadiusa kommen tárai guin.
 Fellmana Ruošša beale sámiid oskumušaide guoski dieđuid lea gorá-
lač čat álki sajuštit báikkálaš kontekstii. Fellman jugii nuortasámiid golm ma 
jov kui ássanbáikkiid mielde. Vuosttas joavkun leat Imandra lapper ‘Oaver-
jávr ri sámit’, geat orro Ču’kksuâl-, A’kkel-, Raassnjaarrk-, Maaziell’k- ja 
Kiillt-giliin (sus Ekostrof, Babia, Akkala, Rasnjarga, Maanselkä, Kildin), ja 
leat siidanamahusaid mielde áhkkil- (Nr. II:1–2) ja gielddasámit (Nr. III:1, 
III:4). Nubbin leat sámit, geat orro Guoládat-gávpogis nuorttas Arsjogk ja 
Lujaavv’r (vejolaččat maiddái Leijaavv’r), Koarrdõgk- ja Pyõnne-giliin ja 
ruoš šalaš gilis Svjatoi Nos (sus Semiostroff, Lavo sero, Voroninsk, Ponoji, 
Svjätonos). Dán guovllu Jiekŋameara rittus ja Guolá datnjárgga sisosiin Fell-
man gohčoda suomagillii Turja ja báikkálaš sámiid fas turjanlappalaiset 
(ruoŧ. terska) ‘darjjesámit’ (vrd. ruošša nama husain terskaja lop’, gč. 
Kučinskij 1999 a, 84, 90; Lukjančenko 1971, 28; Ušakov 1997, 42). Siida-
na ma husain boahtá ovdan ahte turja-namain Fellman gohčoda siseatnama 
ja mearrarittu gielddasámiid (Nr. III:3, III:5) ja buot darjjesámiid (Nr. 
I:1–4). Goalmmát joavkun leat sámit, geat orro Guoládatvuonas oarjjás, 
212  Dán geažil Pentikäinen (1995, 42) atná Fellmana mytologabáhppan (sus mytologipappi).

muhtin muddui riddoguovllus Njauddâm, Paaččjokk, Peäccam báikkiin 
(sus Nejden, Patsjoki, Peisen) (Nr. IV:1–2, IV:6), ja muhtin muddui 
siseatnamis Tuallam-joga lahkosiin (Tuallam-guovl lu ássiid Fellman juohká 
Njuõ’ttjäu’rr- ja Suõ’nn’jel-sámiide) (Nr. IV:3–4) (Fellman [1844] 1906: 1, 
554–555).
 Ruošša beale sámi mytologiija čilgehusain Fellman giddii eanemustá 
fuopmá šumi Oaver-jávrri ja Tuallam-joga sámiide, ja moatti dáhpáhusas 
turja-sámiide. Fellmana mátkegovvádusas ii boađe ovdan man gillii son 
gulahalai Nuorta-Sámis jođidettiin, muhto sámegiela Ohcejogas oahpa-
hallan báhpas ledje diehttelas buorit eavttut sámiiguin áddehallat. Lea 
goittotge mearkkašahtti ahte Fellman govvidii sámiid dábiid ja osku-
mušaid mátkkistis Gáddeluovttas Tuallam-johkii hui oanehaččat, muhto 
Tuallam-guovllu sámiid jáhkuid Fellman čilgii olu dárkileappot, navdi mis 
dannego suomagiela máhttu lei guovllu nuortalaččaid gaskkas dábálaš. Go 
Fellman ii leat ieš fitnan Umm’ptõk-váriid nuorttabealde iige leat leamaš 
darjjesámiiguin oktavuođas, de lea buorre sivva jáhkkit ahte dieđut turja-
sámiid birra laktásit gielddasámiide ja sáhttet muhtin dovdameahttun 
gálduid (ruoššaid, gárjillaččaid dahje sámiid muitalusaid) vuođul guoskat 
gieldda- ja/dahje darjjesámiide. Čielggadan dihtii goappá jovkui Fellmana 
dieđut laktásit, ferte geahčadit teavsttas máinnašuvvon báikenamaid ja 
sámegiel tearpmaid, mat sáhttet goittotge leat dutkái váttis buncarakkisin. 
Ovda mearkan lea Fellmana čilgehus bieggaipmilis: «Bieg Olmai: ‘Dálke-
alm mái’ dahje dálkki ipmil. Sutnje ležžet ain oaffaruššamin Turja ja Iman-
dra guovlluin Ruošša Sámis, gos su bálvalit várrederpmiin» (Læstadius 
[1839–45] 2000, 292). Dán čilgehusa mielde lea váttis diehtit, makkár 
joavkkus lea sáhka: Oaver-guovllu áhkkilsámiin (Imandra), siseatnama ja 
rittu gielddasámiin vai darjjesámiin. Maiddái bieg olmai-namahusa giella-
hámi nuortasámi gullevašvuohta lea eahpidahtti, go hápmi heivešii buore but 
davvisámegillii dahje ainjuo nuortalašsámegillii (piõǧ’ǧ) ovdalgo áhkkil-, 
gieldda- dahje darjjesámegillii. Lea vejolaš ahte Fellman heivehii davvi-
sámegiel ipmilnamahusa nuortasámi oskumušaid govvádussii.
 Ruoššalaš muitalusat mádjitbivddu birra ledje Fellmanii ((1907) 1961, 
327) gáldun, man vuođul son čálii Oaver-jávrri sámiid sieidebálvaleamis, 
noaiddá stallamis ja oaffaruššamis Oaver-jávrri čáhceháldái (Læstadius 
[1839–45] 2000, 292). Mátkki alde Fellman beasai gullat ruoššalaččain 

ja gárjil laččain máŋga duohtamuitalusa muhtin sámealbmá birra, guhte lei 
dovddus diehtti Raassnjaarrk-ruovttuguovllustis (gielddasámi ássanguovlu, 
suom. Heinäniemi). Son lei ovtta gaskka Fellmana sáhttoalmmájinge, ja 
dalle muitalii diehtti attáldagaid birra. Su čilgehusaid diehtti máhtolašvuođa 
hárrái Fellman ((1907) 1961, 327–328) merkii muitui mátkemuitalusastis. 
Dieđut gielddasámi diehtti-árbevieruin bohtet nappo sihke primára (sámi 
sáhtto almmái ja diehtti) ja sekundára (báikkálaš ruoššat) gálduin, muhto dán 
materiála hárrái jorgalusváttisvuođat ja dulkonvejolašvuođat galget vuhtii 
váldo juvvot. Sámi muitalusaid ja iežas áicamiid vuođul Fellman čilgii 
ee. Tuallam-joga sámi áddejumiid ipmila hárrái oppalohkái, oskumušaid 
beaivváš-, baján- ja bajándávgeipmilii, goržžiid ráđđejeaddji vuoiŋŋaide 
jna. Son fuomášahtii ahte dološ sámi jáhkut elle su áicamiid mielde giehta-
lagaid ortodoksa kristtalaš áddejumiiguin ja láhttennorpmaiguin (Fellman 
(1907) 1961, 337–339).
 Fellmana mielde Ponoj-darjjesámit, geat ásse «njárgga olggumuš 
geažis Guoládat-gávpoga ja Gáddeluovtta gaskkas» (ytterst på halfön 
emel lan Kola och Kantalaks fjordarne),213 lávejedje oaffaruššat bohcco 
Kovrre- dahje Kevrre-ipmila gudnái boazolihku nammii; boazu galggai 
goddo juv vot almmá niibbi dahje eará ruovdeneavvu haga (Fellman [1844] 
1906: 2, 43, 113); diehtogáldu ii leat dihtosis. Máinnašuvvon geográfalaš 
posi šuvn na mielde gažaldagas lea guovlu Pyõnne-joganjálmmis, muhto 
jus loka li serema vuođđočujuhussan váldá olles Pyõnne-joga, de dieđu 
sáhttá čatnat Lyymbes-, Jofkyi-, Kyõddemjaavvre- ja Kintuš-siidii. 
Veardádalli materiála Kovrre/Kevrre-ipmilis gávdno ee. čuovvovaš 
gálduin: darjjesámi ipmil Karva (Arsjogk ja Leijaavv’r) dahje Karvaj 
(Pyõnne), gč. Genetz (1877–78, 339, 375); Kavraj-ipmila bálvaleapmi 
darjjesámiin 1920–30-loguid dieđuid vuođul, gč. Čarnoluskij (1972, 
102–103); gč. maid Sergejeva ([1997], 232–238). J. Friis luoikkahii 
Fellmana dieđu Kovre- dahje Kevre-ipmila birra Lappisk Mythologi-girjái 
Læstadiusa giehtačállosa vuođul, man fidnii N. Stockflethas (Friis 1871 á, 
143–145). Gielddus geavahit niibbi dahje eará ruovdeneavvu čujuha Friisa 
ja Fellmana mielas oaffaruššanrituála dološ ruohttasiidda (gč. Fellman 

213  Fuomáš ahte Læstadiusa mytologiija ođđaseamos ruoŧagiel prentosa ja suomagiel jorgalusa doaim-
maheaddjit leat spiehkastan dakko bokte álgoteavsttas ja guođđán «ytterst på halfön»-dajal daga eret; dán 
jorgalusa mielde darjjesámit ásse «Guoládat-gávpoga ja Gáddeluovtta gaskkas» (Læstadius [1839–45] 
2000, 293; [1839–45] 1997, 205), mii buktá báikkálaš gullevašvuođa dáfus eahpedárkilis dieđu.

[1844] 1906: 2, 43–44, jn.). Læstadius ([1839–45] 2000, 293–294) oaiv-
vildii ahte dieđut darjjesámi oaffaruššamis Kevrre-ipmilii viiddidit sáme-
myto logiija dutki oainnu nuorttas ja sáhttet leat doarjjadiehtun sámi oaffa-
ruššanvieruid dutkamii oppalohkái, ee. Finn márkku sámiid (sus Ruijan 
lappalaiset) oaffaruššanvieruid hárrái.214

 Stállojáhkuid hárrái Fellman fuomášahttá ahte sámi muitalusaid mielde 
muhtin olbmot vedjet bidjat stálu nuppi olbmo ala, gean lea jurdda god-
dit dahje vahágahttit (Fellman Læstadiusa mielde [1839–45] 2000, 331). 
Erenoamáš várálaččat ledje su dieđuid mielde Gáddeluovtta ássit, geat 
nagadedje sáddet stáluid Suoma Sápmái, dasgo «Imandra Sámis […] 
leat dakkáraš noaiddit, geain lea máhttu stáluid čuoččáldahttit» (ibid).215 
Suoma beale sámit lávejedje Fellmana mielde doalahit buriid oktavuođaid 
Ruošša beale sámiiguin, geaid gaskkas dakkár fámolaš noaiddit jáhkkimis 
ledje (ibid.). Diehtoaddin Fellman (1847, 13) namuhii muhtin boanddaid 
Kemielf ja Ijo guovlluin, geaid mielde giemasámit dorvvastedje «Ruošša 
sámi» noiddiid (sus rŧ. trollkarlar dahje suom. lovemiehet ‘noaidealbmát’, 
vrd. suom. langeta loveen ‘jámálgit’-sániin) veahkkái buhcciid dikšumis. 
«Ruošša sámi» noaiddit ledje Fellmana (1847, 97–98) dieđuid mielde dov-
dosat dainna ahte máhtte sáddet iežaset sielu máilmmi sierra dásiide buohcu-
vuođa siva čielggadit. Dát dieđut leat nappo oččoduvvon giemasámiin 
suopmelaš dahje gárjillaš boanddaid bokte.

Lars Levi Læstadius (1800–1861)

Sámi njálmmálaš árbevieru, Fellmana ja von Westena dieđuid vuođul Lars 
Levi Læstadius konkluderii Fellmana giehtačállosa árvvoštalli reiv ves-
tis ahte Ruošša sámiid gaskkas jáhkkimis leat leamaš stuorát noaiddit go 
gostege eará sajis Sámis (Læstadius [1839–45] 2000, 285; vrd. von Westen 
[1717] 1826, 20; Olsen [s. 1715] 1910, 91). Læstadius oaivvilda muđui ge 
ahte «giivámus sámenoaiddit» ledje Ruošša bealde, gos diidaosku lei su 
mielas erenoamáš nanus (Læstadius [1839–45] 2000, 223, 319; vrd. T. I. 

214  Læstadiusa diehtogáldun Finnmárkku sámi oaffaruššanvieruin lei K. Leem; veardádalli mate-
riálan Læstadius geavahii dieđuid gárjillaš kekri-nammasaš oaffaruššanvieruin K. Ganandera ([1789] 
1995) dieđuid vuođul.
215  Álgositáhtta: «Stallot lähetetään tänne (Suomen Lappiin) Imandran Lapista läheltä Kantalahtea, 
sillä siell’ on sellaisia noitia, joilla on kyky nostattaa niitä. Venäjän lappalaisten kanssa ollaan kernaasti 
hyvissä väleissä, koska näillä on sikäläiset noidat palveluksessaan» (Læstadius [1839–45] 2000, 311).

Itkonen 1948: 2, 335). Fellmana muitalus Varsukka-ohcansáni216 oktavuođas 
duođašta Læstadiusa mielas diida-oskku givrodaga Ruošša bealde. Mui-
ta lusa mielde guokte «ruoššalačča» oaffarušše olbmo čáhceháldái oaž žun 
dihtii bivdolihku (Læstadius [1839–45] 2000, 319), muhto lea eahpe-
čielggas, oaivvildiigo Fellman dás ruoššasámiid vai ruošša laččaid (vrd. 
Fellmana ruoŧagiel álgoteavsttain). Læstadius iešge gulai sámiin alddii-
neaset muitalusaid, mat duođaštedje ruoššasámi noiddiid fámo laš vuođa. 
Mytologiija-girjjistis Læstadius ovdanbuvttii muitalusa Muonio nis ka-
guovllu leansmánni fearánis «Guoládaga sámiid» (sus Kuolan seudun 
lappalaiset) luhtte, man mielde muhtin Ruošša sámi noaideáhkku, guhte 
muhtin sivas lei suhttan leansmánnii, noaiddui buohccin leansmánni eami-
da, guhte lei dalle guhkkin eret Guoládagas (Læstadius [1839–45] 2000, 
223). Læstadius anii dán muitalusa mearkkašahtti ovdamearkan sáme-
noiddiid máhtus vuolgit siellomátkái, man olis sii sáhtte rasttildit tem po-
rála- ja spatiálarájáid. Dát attáldagat, maid vehkiin noaiddit sáhtte viežžat 
dieđuid boahttevaš dáhpáhusain dahje gáiddusguovlluin, ledje Læstadiusa 
mielas sámiid einnostusdáidduid čilgehussan (Læstadius [1839–45] 2000, 
223–224; vrd. Læstadius [1839–45] 1994217).

Mátkemuitalusat 
Mátkemuitalusat Nuorta-Sámis ilbmagoahte jo 900–1500-loguin. Čállin 
ledje vearuheaddjit ja gávpejasat (omd. Ottar, S. van Sallingen), olgo poli-
tihka laš virgeolbmot (omd. Grigorij Istoma, Sigismund F. von Herberstein), 
mearra olbmot (omd. Stephen Barrow, William Barrow, Anthony Jenkinson) 
jna. 1553–88 Dvina-joganjálbmái Englánddas johtán eŋgelas gávpejas 
W. Barrow diđii muitalit ahte Guoládatnjárgga mearrarittu sámiid leat 
«báhkinat», geaid gaskkas muhtumat ledje «Ruošša oskku vuostáiváldán» 
(Gotje 1937, 92). S. Barrow mátkkoštii Englánddas 1556 Jofkyi-siidda 
rádjái ja vuosttasin dokumenterii čálalaččat báikkálaš sámesuopmana 
sátne listtuinis (gč. Hakluyt (1589) 1965, 326; Abercromby 1895; Gotje 
1937, 119–120; Aikio 1992, 22), muhto mátkegovvádusastis eai leat dieđut 
sámiid vuoiŋŋalaš dilis. 
216  Varsuga (rš.) lea johka, mii golgá Guoládatnjárgga nuortaosiin Vilgesmerrii, gč. kártta 3 (gč. 
mildosa).
217  Dát lea Nilla Outakoski jorgalus suomagillii.

Nuortariikka ambassadevra Ruoššas von Herberstein almmustahtii 1549:s 
Moskovia-riikka govvádusa, mas čujuhii ruošša ambassadevrra G. Istoma 
muitalussii mátkkistis Moskvas Københámmanii 1496:s, ee. Fin lappia 
‘Sámeeatnama’ ja dikiloppi ‘vilda sámiid’218 eatna miid bokte (gš. omd. 
Herberstein 1550; jorgalus ruoššagillii, gč. Herberstein (1559) 1908; gč. 
maid šaskolskij 1965; Aikio 1986, 67–70). Istoma dieđuid miel de Sviatoj 
Nos-njárgga lahkosiin Semes-nammasaš bávttiid luhtte (jáhkki mis okta 
čieža sullos Semiostrovje-siidda guovllus, gč. šaskolskij 1965, 18–19; vrd. 
šestakov 1868 a, 249) mearrajohttit oaffa-rušše mearra rávn nji ráfáidahttima 
nammii (Herberstein (1559) 1908, 184–191). Mui ta lus lei dovddus pomoraid 
gaskkas ja sáhtii leat oahpis eŋgelas mátk košteaddjái Jenkinsonii, guhte jođii 
Londonas Moskvai 1557:s Davvinjárgga (Nordkapp) ja Čáhcesullo bokte 
«Sámeeatnama davimus geahčái» Kigor-njárgii (sáGld Kihkkernjargg, sáDv 
Giehkirnjárga) ja viidáseappot máttanuorttas. Jenkinson muitalii ee. stuorra 
geađggi birra Sviatoj Nos-njárgga lahkosiin Jiekŋameara rittus, man meattá 
jođidettiin mearraolbmot oaffarušše vuoja, bierggu dahje eará borramuša 
amaset duššat garra mearrarávnnji geažil (Gotje 1937, 74). Go gáldun leat 
pomo raid muitalusat, de diehtu ferte guoskat pomoraide iige báikkálaš 
sámii de. Ovdalis namuhuvvon mátkemuitalusat sisttisdollet oalle oppalaš 
máinna šumiid sámiin ja sáhttet leat gáldun guovlluhistorjjá dutkamii, muhto 
sámi oskkoldatdutkama dáfus eai leat nu relevánttat.219

Pierre Martin de la Martinière 1670:s Várjjagis Guoládat-gávpogii 
(Nr. IV:2–5, III:1)

Fránskka doavttir de la Martinière mátkkoštii Dánmárku-Norgga mearra-
rittu mielde Novaja Zemlja-sulluide.220 Mátkemuitalusa Voyage des pais 
septen trionaux (1671; ruoššagillii 1911; dárogillii 2001) mielde son mátk-
koš tii Várjjagis mearrarittu mielde Guoládatvutnii (sus Mourmanskoi 
more), finai Guoládat-gávpogis (sus Kola) ja muhtin siseatnansiidda bokte 

218  Strana dikiloppov ‘vilda sámiid eana’ (Herberstein (1559) 1908, 189–190), lei su čilgehusa miel-
de ollán Dvina-jogas gitta Dront-gávpoga (Romssa) rádjái.
219  Berošteaddji gávdná on. mátkemuitalusaid jorgaluvvon máŋgga gillii, ee. van Linschoten 
1594–95; Molčanov 1813; Pošman 1866 (mátki 1802); Lütke 1828 (1820-logu mátkkit); Reineke 
1830; Vereščagin 1849; Maksimov 1859; Rabot 1885 (mátki nuortalaččaid lusa); Kihlman 1890 (mátki 
Guolá datnjárgii 1889); Buharov 1885 (mátki 1883); Rippas 1895; Slezskinskij 1898 (mátki Guoládat-
njárgga davveosiide); Filipov 1901; Gotje 1937.
220  la Martinière birra gč. omd. Meriot 1978.

máhcai fas Várjjagii. Guovllu sámegielat spiehkastedje de la Martinière 
mielde sihke nubbi nuppis ja Várjjat-guovllu sámegielasge. Guoládatvuonas 
ássan Muscovite ‘Moskovia-sámit’ ledje su mielas «vildaseabbo ja eambbo 
bru tálat» go várjjatsámit (de la Martinière (1671) 2001, 41). Jus lokali se-
re ma vuođđun váldá čujuhusa Guoládatvutnii, de gažaldagas galget leat 
Mue’tǩǩ-nuortalaččat dahje riddoguovllu Kiillt-siidda gielddasámit. Sis-
eatna mis ásse govvádusa mielde kilopper, geat ledje vel «vildaseabbo», 
fárre stalle sajis nubbái ja elle bivdduin (de la Martinière (1671) 2001, 
42). Siidda luonddubirrasa govvádusa vuođul lea navdimis ahte dat lei 
Njuõ’ttjäu’rr dahje Suõ’nn’jel, dahje Peäccam-siidda dálveorohat. Mátk-
kis tis Guoládat-gávpogis Várjjagii de la Martinière ((1671) 2001, 46–47) 
čuo vui sámi hávdádanmeanuid muhtin orrunbáikkis stuorra joga lah ko siin, 
mii lea navdimis Tuallam-johka. Govvádusa mielde, mii lea okta boar rá-
seamos čálalaš dieđuin hávdádanmeanuin Nuorta-Sámis, jápmán olmmoš 
biddjojuvvui álggus guovžžanáhki ala ja maŋŋá fas gistui, masa lagamuččat 
bidje buolleviinni, goikeguoli, sáltebohccobierggu ja ruđaid, mat galge 
addojuvvot bassi Biehtárii sisabeassanmáksun almmiriikii; gisttu báldii 
biddjojuvvui bassi Nikolaosa govva (ibid.). Harusin (1890, 320) navdá 
de la Martinière govvádusa guoskat Guoládat-gávpoga sámiide,221 muhto 
luonddubirrasa govvádus, ee. máinnašupmi «stuorra jogas» heive buorebut 
Tuallam-joga muhtin sámesiidii (Njuõ’ttjäu’rr), ovdal go Guoládat-gáv-
po gii, mii lei vuotnabađas Tuallam-joganjálmmis. Bassi Biehtára ja bassi 
Niko laosa dehálaš sadji hávdádanmeanuin čujuha dasa ahte 1670-logus 
krist talašvuohta fertii leat jo sajáiduvvagoahtán báikkálaš sámiid gaskkas 
(vrd. báhpa Simonov’a miššuvnna dieđuiguin 1680-logu nuortalaš siiddaid 
kristta lašvuođa dohkkeheamis, gč. Kučinskij 1998 a). 
 Kulturhistorjjálaččat miellagiddevažžan lea máinnašupmi datneárppuin 
dud djomis dan nuortalaš siiddas, gos hávdádeapmi dáhpáhuvai; dát doarju 
duo djedutkiid hypotesa, man mielde nuortasámit čiŋahedje dujiideaset 
datne árppuin ovdal go geavahišgohte bearraliid birrasiid 1600–1700-loguid 
(gč. Kosmenko 1993, 60–61). de la Martinière mátkegovvádus lei 1700-logu 
molsu mis jorgaluvvon ee. fránskka-, eŋgelas-, duiskka- ja itáliagillii ja šattai 

221  Harusin eahpidii la Martinière govvádusa luohtehahttivuođa ja navddii ahte hávdádeapmi dáhpá-
huvai Guoládat-gávpogis, gos sámit fitne soaittáhagas, man geažil govviduvvon hávdádanrituála ii 
sáhttán leat su mielas albma árbevirolaš geavat, gč. Harusin 1890, 320.

oktan dovdoseamos diehtogáldun davviguovlluid birra. 

Ruošša akademalaš ekspedišuvdna Guoládat-gávpogii 1720-logus  
(Nr. III:1, IV:3–4)

Ruošša dieđaakademia vuođđuduvvui 1724:s ja álggahii dutkanbarggus 
pro šeavttain, man ulbmilin lei oččodit dárkilis dieđuid Ruoššariikii gulle-
vaš eatnamiin, álbmogiin ja johtolagain. Ruošša, mii lei vuoitán soađi Ruoŧa 
gonagasriikka vuostá, vikkai dalle starggasmahttit sajádagas Nuor ta meara 
guovllus ja huksegođii gávpeoktavuođaid oarjjás. Dalle davve oarje eatna-
miid dovdamuš dieđalaš vuođu alde šattai áigeguovdilin. Aka demalaš 
dutkanekspedišuvdna, man dalá Ruošša dieđaakademia bar gi fránskka 
dieđaolmmoš professor Louis de l’Ile de la Croyère (r. s. 1680–1741) 
jođihii, finai 1727–30 ee. Kiillt-sullos Barentsábis, Guoládat-gáv po gis, 
Guoládat- ja Tuallam-jogain ja máhcai máttás Gárjila bokte (Gnučeva & 
Černikov 1935, 57). Ekspedišuvdna sáhtii johtit máŋgga sáme siidda bok-
te, mátkeruvtta govvádusa mielde aŋkke gielddasámi Kiillt-siid da (Nr. 
III:1) ja nuortalaš Suõ’nn’jel- ja Njuõ’ttjäu’rr-siiddaid (Nr. IY:3–4) bokte. 
Detálljadieđuid fidne beaivegirjjis, man de la Croyère čálii fránsk ka gillii 
1727–29 (oktiibuot 245 gieđain čállon siiddu). Beaivegirji sisttis doal-
lá oanehis dieđuid báikkálaš sámiid (navdimis gieldda- ja nuorta lašsá-
miid) dilis, vieruin ja erenoamážit hávdádanrituálas (Gnučeva & Černikov 
(1935) mielde). Ain dálge almmutkeahtes beaivegirji seaillu huvvo Ruošša 
dieđaakademia arkiivvas Moskvas (de la Croyère [1727–29]; gč. Gnučeva 
& Černikov 1935, 57) ja lea mu dieđuid mielde áidna čálalaš gáldu 
1700-logu nuortasámi hávdádanmeanuin. In leat sáhttán oahpásnuvvat dán 
arkiivamateriálii gielalaš váttisvuođaid geažil. Lea buorre sivva navdit ahte 
de la Croyère sáhtii dovdat de la Martinière (1671) mátkegovvádusa.

A. J. Sjögren 1820-logus Nuorta-Sámis (Nr. III:5, IV:1, IV:4–5)

Suoma-ugralaš gielaid dutki Andreas Johan Sjögren (1794–1855) lei movt-
tás kan nášuvnnalaš lihkadusas, mii badjánii Suomas 1800-logu álggo geah-
čen ja man olis oahppan-olbmot (omd. Castrén) rahčagohte dutkat suoma-
ugralaš álbmotkultuvrraid ja gielaid. 1824–29 dutkanmátkkiin Ruošša 
davvinnuortan ja -oarjin Sjögren čokkii viiddis lingvisttalaš, his torjjá laš, 

geográfalaš, arkeologalaš ja luonddudieđalaš materiála sierra suoma-
ugralaš álbmogiid birra. Sjögren govvidii mátkegovvádusastis (1828) ee. 
nuortasámiid (Semiostrovje, Njuõ’ttjäu’rr, Mue’tǩǩ ja Paačč jokk) vuoiŋŋalaš 
dili ja ortodoksalaš miššunhistorjjá (Sjögren 1828, 374–381).222 Giemasámi 
muitalusaid vuođul Sjögren (1828, 135) čuoččuhii ahte stuorámus ja 
fámoleamos noaiddit gávdnojit Ruošša bealde. J. Fellman kom menterii 
Sjögrena mátkemuitalusaid kritihkalaččat ja divodii Sjögrena mátke-
govvádusas máŋga faktaboastuvuođa, muhto mieđai Sjögrena čuočču-
hussii ahte giemasámit atne Ruošša beale noiddiid stuorra árv vus (Fellman 
1847, 97–98). Fellman buvttii kommentárateavsttastis lasse dieđuid sámi 
noaidevuođa hárrái, ee. ahte giemasámiid mielas Oaver-jávrri (sus Imandra) 
noiddiin lea čehppodat buhcciid dikšut (ibid.). Vásáhusaidis vuođul Fellman 
čálii deaivvadeamistis Oaver-jávrri gáttis Raassnjaarrk-guovllus diehttin 
adnojuvvon gielddasámi ádjáin, gean čilgehusa mielde su einnos tandáiddut 
bohte lunddolaš attáldagain eaige sáhttán oahpahuvvot geasage (Fellman 
1847, 98; eambbo detáljat, gč. Fellman (1907) 1961, 327–328). Dát diehtu 
soahpá oktii oktasaš nuortasámi njálmmálaš árbe vie ruin, man mielde 
noaideattáldagat fievrriduvvojedje árbin ja čuvvo soga.

M. A. Castrén 1841 nuortalaččaid, áhkkil- ja gielddasámiid birra  
(Nr. II:2, III:4, IV:3–4)

Matthias Alexander Castrén (1813–1852) lea suoma-ugralaš gielaid ja 
árbevieruid veardádalli dutkama ja davviguovllu etnográfalaš dutkama 
vuođđu deaddji (gč. Pentikäinen 1995, 55–58). Suopmelaš mytologiija 
dutkka dettiin Castrén fuomášii dan lagaš oktavuođa sámi mytologiijai.223 
Máŋgga dutkanmátkkis, ee. Sápmái, Castrén čálii mátkemuitalusaid, mat 
leat almmustuvvan su jápmima maŋŋá su muituimerkejumiid ja reivviid 
vuođul.224 1841:s Castrén ja Elias Lönnrot vulggiiga Nuorta-Sápmái ja 
Gárjilii. Dutki-guovttos jođiiga Anáris Suõ’nn’jela, Njuõ’ttjäu’rria ja 
Tuallam-joga bokte Guoládat-gávpogii ja das máttás Gáddeluktii gieldda-

222  Ruošša girku miššunhistorjjá gáldun Sjögren geavahii Karamsina (1833–35) historjágirjji.
223  Sivvan dasa ahte Castrén veardádalai sámi ja suoma mytologiijaid lea jáhkkimis K. Ganandera 
girji Mytologia Fennica (Ganander [1789] 1995), mas Ganander ovttastahtii goappašiid mytologii-
jaid.
224  Geavahan dás Castréna mátkemuitalusaid ruošša- ja suomagiel publikašuvnnaid (1858; 1967); 
vrd. duiskkagiel álgopublikašuvnnain, almmustuvvan 1853 St. Petersburgas.

sámi siiddaid (ee. Maaziell’k) bokte. Dutki-guoktá áigumuššan lei fitnat 
A’kkel-siiddas, gos suopmelaš boanddaid mielde galggai sihke sáme-
giella ja sámi árbevierut leat seilon buorebut go eará sajiin Sámis. Dáid 
muita lusaid ja vel navdimis Skandináva miššunearaid ja báhpaid govvá-
dusaid vuođul Castrén čuoččuhii ahte áhkkilsámit adnojuvvojedje čeahpi -
mus noaidin oppa davviguovllus (Castrén [1840-l.] 1858, 263; [1840-l.] 
1967, 91; vrd. Olsen [s. 1715] 1910; Læstadius 2000, 223, 285). Mátki 
A’kke lii ii lihkostuvvan, muhto Castrén čohkkii sámiid kránnjá álbmo-
giin, eanaš suopmelaččain, muitalusaid fámolaš áhkkilsámi noiddiid ja 
sin noaiddástallandáidduid birra, ee. das ahte siellu guođđá jámálgan 
noaid di rupmaša ja vuolgá ohcat dieđuid suoláduvvon diŋggaid dahje 
buohcu vuođa siva birra. Veardádalli vuohki oaččui Castréna navdit ahte 
sámi noaidevuhtii leat vástideaddji fenomenat eará «čuvgetmeahttun» 
(rš. neobrazovannyj) álbmogiin (Castréna [1840-l.] 1858, 274; 1967, 
91). Castrén sajuštii noaidevuođa šamanisma-doahpaga vuollái, man 
son ovddidii Suoma mytologiijai guoski dutkamušain ja logaldallamiin 
1851–52. Castrén gohčodii šamanisman buot altáilaš álbmogiid (maid son 
oaivvildii suomasohkii gullevažžan) boarráseamos oskkoldaga (Castrén 
[1840-l.] 1858; vrd. Pentikäinen 1995, 159).
 Sámi vuoiŋŋalaš ja ávnnaslaš kultuvrra ja ortodoksa girku váikkuhusa 
govvi dettiin Castrén ii defineren, guđemuš nuortasámejovkui su dieđut 
laktá sedje, muhto geavahii neutrála oppalaš doahpaga «Ruošša sámit», 
vaikke sutnje lei oahpis ahte ainjuo giela dáfus Nuorta-Sámis ledje unni-
mustá golbma sierra sámejoavkku (gč. Castrén [1840-l.] 1858, 285). 
Castréna čuoččuhusat das ahte «Ruošša sámit» ledje kristtalašvuođa ip-
már dusa vuolimus dásis buot eará sámiid ektui, dihte unnán kristtalaš 
oah pu birra ja jáhkke noaidefápmui (Castrén [1840-l.] 1858, 274), sajái-
duv ve nannosit 1800-logu ruošša etnográfalaš girjjálašvuhtii (gč. omd. 
Sáme eatnama govvádusa (Dergačev 1869; 1877), man dehálaš gáldun lei 
Castréna mátkegovvádus; Dergačeva publikašuvdna (1877) lei vuorustis 
Harusin’a (1890) diehtogáldun).
 Suoma beale sámiid muitalusat «Ruošša sámi» noiddiid birra, maid 
Castrén refererii mátkemuitalusastis mottiin sániin, leat maŋŋá geava-
huvvon primára gáldun nuortasámi eamioskkoldaga govvádusain, vaikke 
eamioskkoldaga ektui dát muitalusat leat čielgasit sekundára gáldut. 

Ovdamearkka dihtii girkohistorjáčálli šestakov čujuha Castréna duiskkagiel 
mátkemuitalusaide čuoččuhettiin ahte Suoma sámit jáhkke Nuorta-Sámis 
leat noiddiid, geat máhtte jorgalit iežaset boazun, guovžan, gumpen, guol-
lin, loddin jna. (šestakov 1868 a, 250). Iežas áicamiid vuođul Castrén 
([1840-l.] 1858, 276; 1967, 93) govvidii nuortasámi guvlláruššangoansttaid, 
ee. mo «okta Ruošša sámi nisu» divššui lađasbákčasa; ruoššagiel jorgalusa 
vuođul dáhpáhusa báikkálaš gullevašvuohta lea eahpečielggas (vrd. duisk-
ka giel álgoteavsttain). Castrén ([1840-l.] 1858, 276) oaivvildii ahte sus ii 
lean doarvái gelbbolašvuohta nuortasámiid noaidevuođa suokkar dallat, go 
son ii máhttán sámegiela doarvái bures iige lean ieš fitnan dain báik kiin, 
gos noaidevuohta lei ain juohkebeaivválaš geavadin. Dát badjel beannot-
čuohtejagi boares ieškritihkalaš fuopmášupmi lea mu mielas erenoamáš 
áigeguovdil dálá áigge sámedutkamii. 

J. A. Friis Várjjagis Guoládatnjárgii 186:s 7 (Nr. II:1, III:4, IV:1–2, 
IV:4, IV:6)

Oslo universitehta professor sáme- ja suomagielas 1866’ rájes Jens Andreas 
Friis (1821–1896) jođii geasset 1867 Várjavuonas rittu mielde Guoládat-
gávpogii ja das Tuallam-joga mielde máttás, Maaziell’k- ja Ču’kksuâl-
siiddaid bokte Gáddeluktii ja Giema-Sápmái (mátkeruvtta kárta, gč. Friis 
1871 a, mielddus).225 Daid sámiid, geat ásse Tuallam-joga lahkosiin Friis 
(1871 a) gohčodii skoltelapper ja govvidii sin vieruid, dábiid ja oskumušaid. 
Tuallam-jogas gitta Maaziell’k- ja Ču’kksuâl-siiddaide, Umm’ptõk-
duoddariid, Oaver-jávrri ja Gáddeluovtta lahkosiin ássan sámit ledje fas 
Friisa terminologiija mielde Lapparne (ibid.), geat báikegottiideaset mielde 
leat gieldda- ja/dahje áhkkilsámit. Friisa dieđuid siidagullevašvuođa lea 
gorálaččat álki gávnnahit báikenamaid vuođul, mat leat su teavsttas valjis 
ja maid son čálii sáme-, dáro-, ruošša- dahje suomagiel hámis ja guorahalai 
etymologalaččat. Dán dáfus sihke girji ja dasa gullevaš Ruošša Sámi kárta 
(Friis 1871 a) leat dehálaš gáldun nuortasámi báikenamaid dutkamii.
 Friis ovdanbuvttii ja čilgii nuortasámiid jáhkuid ja dábiid dalá evo lu-
šonist talaš oain-nus, man olis árbevierut adnojuvvojedje bázahallan álbmo-
giid vássán áiggi historjái gullevaš tradišuvdnan, ja árbevieruid hil gun lei 

225  Friisa mátkeguoibmin lei professor Ludvig Kristian Daa (1870).

gehččojuvvon ovdáneami lunddolaš proseassan. Friis omd. fuomá šahtii 
ahte nuortalaččat ledje ruoššaiduvvamin bivttasvieruideaset, gielaset, náit-
tos-, gásttašan- ja hávdádanvearuideaset dáfus, muhto sis ledje ain muh tin 
vierut, mat bohte dološ áiggis «som iblant andre vilde Folke slag» (‘nugo 
eará ge vilda álbmogiid gaskkas’, Friis 1871 a, 152). Ná sámiid nama hus 
dikij ‘vilddas’, man ruoššat geavahedje jo doloža rájes, oaččui Friisa čilge-
hu sas ođđa, sosialdarwinisttalaš sisdoalu. 
 Friis vikkai veardádallat sámiid stuorát, «kultuvrralaččat ovdánan» 
álbmo giiguin ozadettiin kulturloanaid. Son oaivvildii ee. ahte nuortalaččat 
ledje ruoššaid ektui bázahallan kristtalašvuođa ipmárdusa dáfus, muhto 
liikká lonejedje ollu ortodoksalaš ja ruošša kultuvrras. Kulturloanaid 
ovdamearkan Friis buvttii moadde bohcconamahusa, mat ledje lonejuvvon 
ruoššagielas sámegillii, omd. svitsch ja pomitj (Friisa čállinvuohki). Svitsch 
(vrd. rš. sveča ‘ginttal’-sániin) lea boazu, man olmmoš lohpidii bassi Tri-
fo nii vai beasttášii várálaš dilis. Go uhki lei mannan badjel, de dolvo-
juv vui boazu girkobáikái ja vuvdojuvvui; ruđaid ovddas oston gintalat 
cahkke huvvojedje kapeallas bassi Borisa ja Gleba nammii Ǩeeu’ŋes-báik-
ki lahkosiin, dahje Peäccam-girkus giittusin bassi Trifonii (Friis 1871 a, 
151). Pomitj (vrd. rš. pominal’nyj ‘muito-’) lea váinni buoremus boazu, mii 
vuvdojuvvui hávdádeami oktavuođas váinni sogalažžii; ruđaid ovddas osto-
juvvon gintalat cahkkehuvvojedje oamehasa muitun (Paaččjokk-guovlu) 
(ibid.). Goabbáge sátni lea njuolga čadnon kristtalašvuhtii ja lea lund do-
laš ja dárbbašlaš loatna dan kulturbirrasis, mas nuortalaččat ledje eallán 
1500-logu rájes; dakkár loanat duođaštit sámekultuvrra návccaid vuo gái-
duv vat muhttašuvvi birrasii dan sadjái go čájehit sámekultuvrra geahno his-
vuođa ja kultuvrralaš geafivuođa.
 Friisa govvádus nuortalaččaid jáhkuid sielu vánddardeamis olbmo 
jápmi ma maŋŋá lea vuosttas čálalaš čilgehus nuortalaččaid sielloipmárdusas 
(Friis 1871 a, 151–152). Friis čilge dan čuovvovaččat:

álbmotjáhkuid mielde eŋgel, olbmo iežas várjalaneŋgel, boahtá 
oain nat almmis olbmo sielu viežžat. Son ii doalvvo sielu almmatge 
njuol ga albmái, muhto olles čieža vahku galgá siellu ovttas eŋgeliin 
joh tit bohccuin ja fitnat juohke sajis, gos váidni lei ealidettiin fitnan 
ja lei dahkan juoga buriid dahje baháid. Siellu muittuhuvvo olbmo 
eatnan laš eallimis, buriin ja baháin, lihkus ja heajos lihkus, ilus ja 

morrašis, ja jus juoga nu ii leat áibbas buoritmeahttun, de [sielus] 
lea vejolaš gáhtat maŋemužžii, ja de dasto beassá almmiriikii. (Friis 
1871 a, 151–152)226

Dát čilgehus lea čielgasit báidnašuvvan ortodoksa sielloáddejupmái. Máŋga 
maŋit áiggi čálli čujuhit dán sielloipmárdusa čilgehussii. Nemirovič-
Dančenko (1881 á, 183) lasihii Friisa čilgehussii iežas áicamiid, maid 
miel de jábmi barta galggai guđđejuvvot guorusin čieža beaivvi siste. 
Maŋit áiggi ruoššagiel gálduid gaskkas gávdnojit doarjjadieđut Friisa in-
for mašuvdnii, omd. báhppa K. ščekoldin (1880: 1, 24) čálii logimat jagi 
Friisa maŋŋá ahte Paaččjokk-guovllus lei dáhpin vuovdit bohcco olbmo 
jápmima maŋŋá ja oastit gintaliid daid ruđaid ovddas. Sullasaš jáhkuid 
máin naša T. I. Itkonen (1948: 2, 357) čujuhettiin Harusinii, muhto lea 
nav di mis ahte Harusin luoikkahii dieđuid ščekoldin’as. Lea goittotge 
máin našan veara ahte dát dieđut čájehit sámi árbevieru ovttabealálaččat, 
danin go čálliid geavahusas eai leat leamaš sámiid iežaset čilgehusat áššis, 
mat attášedje čiekŋaleabbo áddejumi sámi árbevirolaš ja kristtalaš osku-
mušaid oktiičaskimis. áhkkilsámi hávdádanbáikki Mogilnyj-namma saš 
sul los Oaver-jávrris govvidettiin Friis (1871 a, 309–311)227 máinnašii 
muor raruossaid boares sámi hávddiin ja ee. ákšu doddjon nađain muhtin 
hávd di alde, mii lei Friisa árvalusa mielde biddjon oaffarin, muhto bili duv-
von amaset doalvut olbmuid geahččalussii dan oaffara suoládit (Friis 1871 
a, 310).228 Dán oalle pragmáhtalaš čilgehussii gávdnojit veardádalli dieđut 
sihke nuortalaš ja viidásut suoma-ugralaš árbevierus, muhto áššis eai leat 
sámi primára muitalusat.
 Sámi mytologiija girjjistis Friis (1871 á, 143–145) máinnašii hui 

226  Álgositáhtta: «Efter Folketroen kommer der nemlig en Engel, Individets specielle Skytsengel, 
ned fra Himmelen for at hente Sjaelen. Denne fører han dog ikke direkte til Himmels, men i hele 7 
Uger maa Sjaelen i Følge med Engelen kjøre omkring med Renen og besøge ethvert Sted, hvor den 
Afdøde i levende Live nogensinde har vaeret og udrettet Noget, enten Godt eller Ond. Sjaelen blivr 
herved mindet om hele sit forudgaaende jordiske Liv, om Godt og Ondt, Lykke og Ulykke, Glaede og 
Sorg, og dersom den ikke er aldeles uforbederlig, vil det vaere muligt for den ved Anger endnu i sidste 
Stund at faa Adgang til Himmerig» (Friis 1871 a, 151–152).
227  Friis máinnašii Mogilnyj-sullo sámegiel nama Jamis suolo ‘jámešsuolu’ (Friisa čállinvuohki) ja 
oaivvilda dan leat seammá go Ču’kksuâl, mii ii doala deaivása. Báikkálaš sámit gohčodedje Mogilnyj-
sullo eará namahusain, namalassii Lann’suâl ‘gárdesuolu’, mii lei Ču’kksuâl-siidda hávdebáiki. 
Ruošša giel namahus Mogilnyj boahtá mogila ‘hávdi’-sánis; lea vejolaš čatnat Ču’kksuâl-namahusa 
etymo lo giija ču’kk-sátnái ‘skáhppu, bumbá, gistu’, muhto ášši gáibida vuđolaš etymologalaš guora-
halla ma, mii sáhtášii addit lassedieđuid sámi dološ hávdádanvugiid dutkamii. 
228  ákšu nuortalaš hávddiin, gč. Hallström 1922; T. I. Itkonen 1948: 2, 356.

unnán nuortasámiid birra, ee. diehtu terske lapper-sámiid oaffaruššamis 
Kovre- dahje Kevre-nammasaš ipmilii ferte leat lonejuvvon Læstadiusa 
sámi mytologiija giehtačállosis. Læstadius vuorustis geavahii Fellmana 
die đuid Ruošša sámiid mytologiijas (vrd. Fellman [1844] 1906: 1, 
554–555). Mátkevásáhusaid vuođul Friis čálii maŋŋel Peäccam-kloastara 
govvi deaddji novealla (1884), mas leat dieđut sámi vuoiŋŋalaš dili birra, 
muhto girjji čáppagirjjálaš hápmi ferte vuhtii váldojuvvot, jus dieđuid 
geava ha dieđalaš oktavuođain.229 Friis lei dárkilis dutki, muhto songe lei 
muhtin muddui báidnašuvvan sámekultuvrra eksotiseremii, omd. dulkui 
noaidebierggasin dahje šiellan Ču’kksuâl-siidda áhkkilsámenissona beallje-
čiŋaid, bohccoguolggas ráhkaduvvon dihpiid, main Friisa mielas galggai 
leat muhtin «čiegus» oskkoldatfunkšuvdna (Friis 1871 a, 311).
 Friis lea vuosttas čálli, guhte čilgii skoltelapper-namahusa álgoboahti-
muša muhtin liikedávddas, mii lei dábálaš Borisa ja Gleba kapealla lagaš 
guovl luin (Paaččjokk-siida) orron sámiid gaskkas (Friis 1871 a, 149).230 
Máŋga ruoššalaš mátkkošteaddji dokumenterejedje dán liikedávdda álbmot-
čil gehusaid Guoládatnjárgga ruoššaid ja sámiid muitalusaid vuođul, omd. 
mátk kistis Ču’kksuâl-gilis Njââ’vvnje’šǩǩ-gillái V. I. Nemirovič-Dan čenko 
(1877 a, 206) gulai muitalusa, man mielde Guoládat-gávpogis oarjjás guv lui 
orron sámit ledje báljesoaivvagat daningo sin máddarat bieht ta ledje krist-
talaš gástta vuostáiváldimis; muitalusa mielde sii, geaid bassi Trifon gást ta-
šii, ožžo dearvvas maŋisbohttiid. Mátkkošteaddji A. G. Slezskinskij (1898, 
60) gulai sullasaš čilgehusa geasset 1897 Peäccam-kloas taris, gos muŋka 
Emmanuil muitalii sutnje báljesoaivvat sápmelaččaid ieža set čilgehusa, 
man mielde sin liikedávda lei Ipmila ráŋggáštus dan ovd das go sin máddarat 
hehtte jedje bassi Trifona miššunbarggu. Lea máin na šan veara ahte skolt-
nama hus ii gávdno ruoššagielas ja lea leamaš oppa nassii ge dovdameahttun 
nuorta sámiide gitta maŋemuš logijagiide, goas dut kit geavahišgohte skolt-
namahusa ruoššagillii almmolaš oktavuođain.231 Suoma bealde ássi nuorta-
laččat dovdet namahusa suomagiel vástideaddji sáni koltta.

229  Girjji sierra veršuvnnaid birra gč. omd. Sildnes [1997], 97–100.
230  Gč. maid Tanner (1929, 83–84); T. I. Itkonen (1948: 1, 129) čujuha J. Qvigstadii, gean publi ka-
šuvn nas skolt-tearbma ilmmai vuosttas háve dárogiel girjjálašvuođas 1827:s.
231  Dálá ruoššagiel girjjálašvuođas skolt-namahusas leat guovttelágan variánttat, namalassii saam-
skol’t (dárogiela mielde) dahje koltasaam (suomagiela mielde).

A. Genetz darjje-, gieldda- ja nuortalašsámiid luhtte 1876:s 
(Nr. I:1–4, II:1, III:1–5, IV:3–4) 

Suoma-ugralaš gielaid dutki Arvid Genetz (1848–1915) finai jahkebeale 
guhkkosaš mátkkis Guoládatnjárggas Helssega universitehta doarjagiin 
1876:s dutkamin nuortasámi suopmaniid ja čoaggimin giellačájánasaid, 
maid vuođul son almmustahtii nuortasámi suopmansátnegirjji (Genetz 
1891).232 Stuorra ovdamunnin dutkái lei dat ahte son máhtii ruošša- ja 
máŋga suoma-ugralaš giela. Son jođii Gáddeluovttas Guoládat-gávpogii 
ja das rittu mielde Jokaŋga- ja Ponoj-giliide darjjesámeguovllus ja dasto 
gielddasámi siiddaide siseatnamis (Arsjogk, Kyõddemjaavvre, Kintuš, 
Leijaavv’r, Lujaavv’r, Ču’kksuâl ja Maaziell’k), muhto vuoruhii darjjesámi 
guovllu ja govvidii mátkemuitalusastis (Genetz 1877–78) eanaš darjjesámi 
árbevieruid.
 Genetz máinnašii stuorát ja smávit báikenamaid ja siiddaid, muhto 
anonymiserii diehtoaddiidis, nugo lei dalá áigge lingvisttalaš dutkan árbe-
vierrun. Genetz govvidii gieldda- ja darjjesámi oskumušaid, vieruid, noaide-
vuođa ja oaffaruššanmeanuid daid dieđuid vuođul, maid fidnii Arsjogk-, 
Leijaavv’r-, Kintuš- ja Jofkyi-siiddain. Máŋggat áššit (omd. boaššo-uksa) 
ja geavadat (omd. bivdui rituálaráhkkaneapmi) sámiid beaivválaš eallimis 
ledje su mielas čadnon dahje sáhtte čadnojuvvot dološ sámi oskumušaide. 
Sierra vuoiŋŋaide ja máinnashámiide nuortasámi árbevierus Genetz vikkai 
gávdnat vástideaddji mytologalaš hámiid oarjesámi árbevierus, omd. stállu, 
áhčešeatni jna. Genetz (1877–78, 330, 339) logahalai 16 nuortasámi 
ipmila, čilgii daid guovddáš doaimmaid ja veardádalai gárjil- ja suomagiel 
ipmil namahusaiguin ja suoma-ugralaš tradišuvnnain. Dutki vikkai bidjat 
ipmi liid muhtin hierárkalaš ortnegii, sámi «Olympusii», nugo lei dalá 
oskkol dathistorjjás dáhpin. Ii leat buorre diehtit, leigo sámiin alddiineaset 
ádde jupmi ipmilhierarkiijas, muhto Genetza logahallamis vuohttá ahte su 
klassi fiseren lea vuođđuduvvan veardádalli analysii ja ipmiliid doaimma 

232  Genetz (1879–84; 1891, 233–265) almmustahtii giellačájánasteavsttaid iešguđet nuorta sámi 
suopmanii oktageardásaš transkripšuvnnas uŋgáragiel ja duiskkagiel jorgalusaiguin. Genetz sajuš tii 
teavsttaid jogo daid siiddaid oktavuhtii gos son vurkii teavsttaid, dahje gos diehtoaddi lei eret. Darjje-
sámi teavsttat leat Lyymbes-, Jofkyi- ja Kyõddemjaavvre-siiddain (Genetz 1891, 233–244), gield-
dasámi teavsttat leat Lujaavv’r-siiddas (Genetz 1891, 244–246), nuortalaš teavsttat leat Suõ’nn’jel- 
ja Njuõ’ttjäu’rr-siiddain (Genetz 1891, 262–265). Genetz jorgalii maiddái Matteusa evange liuma, 
kapihttaliid 1–22 gielddasámegillii ja kapihttaliid 23–28 áhkkilsámegillii (Genetz 1879–84, 3–25; 
1891, 247–262).

dehá lašvuođa árvvoštallamii olggobeal oainnus ovdal go sámi siskkáldas 
kriteraide. Jo Læstadius ([1839–45] 2000, 45) fuomášahtii beakkán girjjis-
tis sámi mytologiija birra ahte «jáhku mielde noaiddit eai klassifiseren 
ipmiliid diset», muhto miššunearat leat viggan bidjat sámi ipmiliid árvo-
ortne gii. Oarjemáilmmi allaoahppan ovddasteaddjit, miššunearat, báhpat 
ja dutkit ledje jo 1500-logu rájes čuvvon dihto jurddašanmálle, man mielde 
lei dárbu klassifiseremii ja hierárkalaš buohtastahttimii.
 Noaidevuođa čilgedettiin Genetz govvidii dárkilit buohcuvuođa buori-
danmeanuid, maid beasai ieš vásihit Arsjogk-siidda dálve oro hagas, gos son 
merkii muitui erenoamážit meanuid jođihan noaid di ja su veahkkejoavkku 
gorut lihkastagaid, noaideluđiid, noaide-tearpmaid (Genetz 1877–78, 
339–341). Genetz ovdanbuvttii noaiddás tallan vu giid govvádusa Arsjogk- 
ja Jofkyi-sámiid gaskkas, guora halai goav dái čujuheaddji sámegiel sániid 
(Genetz 1877–78, 374–375), govvi dii Arsjogk-siidda oaffaruššanrituála, 
mii galggai su dieđuid mielde leat dáhpáhuvvan maŋemustá 1874:s, ja 
darjje sámi oaffar meanuid (Genetz 1877–78, 375). Genetz máinnašii 
osku mušaide lakta šuvvi máŋga árvvolaš detálja, nugo oaffarmuoraid (sus 
lyhte-myry, sáDr lyhte-myrr) ceggema, oaffarealli dávttiid ásaheami rivttes 
rumaš  laš ortnegii, noaiddi doaimma oaffarbáhppan jna. (dát dieđut sohpet 
máŋg ga dáfus oktii dieđuiguin, maid F. šatkov (1911) buvttii Semiostrovje-
siidda 1850-logu oaffaruššanrituála hárrái).
 Genetz fuomášii ahte sámit eai leat leamaš mielas háleštit eamioskkol-
da gaset ja vieruideaset birra, muhto orodettiin golbma jándora Arsjogk-
siid da dálveorohagas dutki nagodii oažžut sámiid luohttámuša: 

go vázzen barttas bartii, osten sin ártegis diŋggaid, juhken ja sidjiide 
juga hin fuones romma iđđedis gitta eahkedii, ođđen bálddalagaid 
noid diin seammá gokčasa vuolde mas munnje báhce ealli muittut 
mátk ki lohppii, bidjen namaid Aleksander ja Maria [...] guovtti unno-
ražžii, geat leigga riegádan maŋŋá go báhppa maŋemuš háve (ovddit 
dálv ve) finai dáppe ja geat eaba livčče diehttelas nammaduvvon 
ovdal go báhppa fas juovllaid áigge boađášii gillái; go válden nim-
morkeahttá vuostá sihke buot cummáid ja salastemiid, maid liek-
kus juhkanskihpárat munnje adde, ja maiddái sámenama Ärwei 
Kawrel äljk (Ärwei Kawrela bárdni) man munnje ráhkadedje rivttes 
namas tan ja áhččán namas – dán bokte mun vuiten sin luohttámuša 
dan mađe ahte jáhkán sii dovddastedje munnje oskkoldagaset oalle 

dievaslaččat ja čiegatkeahttá, muitaledje ja muhtin muddui čájehedje 
meanuideaset. (Genetz 1877–78, 330) 233

Genetza govvádus Arsjogk-sámiid ja darjjesámiid oskkoldagas lea nuorta-
sámi dutkanhistorjjás vuosttas gorálaččat vuđolaš ja sisdoalu dáfus rik kis 
geahčas tat, man árvvu nanne áŋgiris dutki bures jurdda šuv von giedde-
bar gometodat, giellamáhttu ja gielladieđalaš guorahallan vugiid geava-
heapmi. Genetz lei dárkilis dutki, guhte máhtii oaidnit kultur his torjjálaččat 
mávssolaš detáljaid. Son fertii leat plánen ovddalgihtii, maid galggai 
geahča dit sámekultuvrras ja -eallimis, masa galggai giddet fuopmá šumi ja 
maid galggai jearrat sámiin. Dát lea mearkan dasa ahte Genetz lei jurdda-
šan iežas gieddebargu etnográfalaš perspektiivvas, vaikke son lei oahpu 
dáfus lingvista. Lea mearkkašahtti ahte Genetz guoskkahii etno grá falaš 
čoag ginbarggu etihkalaš beali, go anii lobálažžan almmustahttit oččo duv-
von dieđuid sámeoskkoldaga birra dan sivas go ii oktage su informánt-
tain lean gieldán su muitaleames dan birra viidáseappot (Genetz 1877–78, 
330). Genetz leage mu mielas erenoamáš dan sivas go válddii duođas 
ovddasvástádusa sámi vuoiŋŋalaš árbedieđuid fievrrideamis.

V. I. Nemirovič-Dančenko Guoládatnjárggas 1870-logus 
(Nr. II:1–3, III:1, III:4, IV:3–4)

Ruošša girječálli Vasilij Ivanovič Nemirovič-Dančenko (1848–1936) 
mátk koš tii 1870-logus Vilgesmeara ja Jiekŋameara riddoguovlluin, jođii 
Guolá datnjárgga oarjeosiin Gáddeluovttas Guoládat-gávpogii ja čálii 
máŋga essaya báikkálaš diliin ja álbmogiin, ee. sámiin (Nemirovič-Dan-
čenko 1875 a; 1875 á; 1877 a; 1877 á; 1881 a; 1881 á; 1892). Son finai 
ee. Njuõ’ttjäu’rr-, Suõ’nn’jel-, Kiillt-, Maaziell’k-, Ču’kksuâl- ja A’kkel-
siid dain, Juonn-áhkkilsámegilis ja Tuallam-joga guovllus. Nemirovič-

233  Álgositáhtta: «käyden mökistä toiseen, ostellen heidän omituisempia kapineitaan, juoden ja heille 
juot taen huonoa rommia aamusta iltaan, maaten yön yhden peitteen alla noidan kanssa, josta minulle 
jäi eläviä muisteja koko loppumatkaksi, pannen nimet – Aleksander ja Maria, syntymäajan mukaan 
niin kuin venäjän uskoisilla on tapana – kahdelle lapsukaiselle, jotka olivat syntyneet sen perästä kun 
pappi viimein (edellisena talvena) oli heillä käynyt ja joita ei siis tiedetty nimittää ennenkuin hän taas 
joulu jen seudussa tulisi kylään; ottaen nurisematta vastaan sekä kaikki suutelot ja syleilyt, joita herttai-
set juomatoverini antoivat, että myös sen lappalaisen nimen Ärwei Kawrel äljk (Arhippa Kaaprielin 
poika) joka minulle muodostettiin oikeasta omastani ja isäni nimestä – kaiken tämän kautta saavutun 
siinä määrässä heidän luottamuksensa, että luullakseni jotenkin täydellisesti ja peittelemättä tunnustivat 
minulle uskonsa, kertoivat ja osaksi näyttivät sen menoja.» (Genetz 1877–78, 330).

Dančenko čohkkii ruoššagillii sámi muitalusaid dahje muitalusaid sámiid 
birra, su informántan ledje sámit, ruoššat, pomorat ja gárjillaččat. Su mát-
ke muitalusain ii leat álo čielggas makkár álbmogii iešguđetge muita lead dji 
gulai; muitaleddjiid namaid dovddusin dahkan ii lean čálli oainnus dárb-
baš laš. Son doaimmahii mátkkiinis čoggon materiála essayhápmái, ovttas-
tah tii álbmotmuitalusaid iežas mátkemuitalusaiguin nu ahte lea measta 
veadje meahttun earuhit nuppi nuppis (gč. omd. Nemirovič-Dan čenko 
(1875 b), mas leat jagi 1873 vurkejuvvon muitalusat siiddiin ja čáhka-
lag gáin ruoššagillii essayhámis; gč. maid Saamskie skazki 1980, 37–39). 
Muitalus gollečoarvvat gotti doarrideaddji Aroma-Telle-nammasaš kos-
molaš meahcásteaddji ja máilmmeloahpa birra (gč. Nr. V:1), lea šaddan 
dovd dusin Nemirovič-Dančenko (1875 a, 136–137; 1877 a, 209; 1881 
á, 171–172) essay-čállosiid vuođul. Harusin, Čarnoluskij ja máŋga eará 
čálli leat atnán dán teavstta árbevirolaš «myhtan». Máŋga ruošša dutki 
leat geavahan Nemirovič-Dančenko čállosiid sámi eamioskkoldagas kri-
tihka haga, dulkon ja buktán daid vuođul máŋggalágan nággosiid sámi 
oskumušain. Ovdamearkan sáhttá leat Radien, Jabme-akko ja eará skan-
di náva sámi árbevirrui gullevaš ipmiliid ja oruhiid govvádus, man Nemi-
rovič-Dančenko (1881 á, 174) dagai Friisa (1871 á) vuođul; sámi eami-
oskkoldaga govvádusas Harusin (1890, 141–148) geavahii gáldun sihke 
Friisa ja Nemirovič-Dančenko čállosiid, mat geardduhit goappat guoimmi; 
čuovvu muššan lea informašuvnna luoikkaheapmi (traderen).
 Dieđut nuortasámiid oskumušain Nemirovič-Dančenko essayain leat 
máŋgga dáfus sekundárat ja galget geavahuvvot várrugasvuođain, ee. 
seam má dieđuid máŋggalágan dulkomat sierra publikašuvnnain gáibi dit 
buot su teavsttaid buori dovdamuša, jus su essay-čállosat galget geava-
huvvot mange lágan gáldun.

A. Jaščenko Nuorta-Sámi oarjeosiin 188:s 7, ee. Oaver-jávrris 
(Nr. II:1–2, III:3–4, IV:4) 

St. Petersburga universitehtas biologan skuvlejuvvon Jaščenko (1868–1943) 
finai studeantan dutkamin šattuid Nuorta-Sámi oarjeosiin geasset 1887, 
sullii seammá áigge go Harusinge, Gáddeluokta–Guoládat-váldogeainnu 
mielde. Jaščenko orui beannot mánu Oaver-jávrris ja dasto jođii Maaziell’k- 

ja Puuljaavv’r-siiddaide ja Guoládat-gávpogii. Sámekultuvra dagai nuorra 
dutkái stuorra váikkuhusa, ja son álggii čoaggit sámi dujiid ja gažadit 
sámiid árbevieruideaset birra.234 Ruošša sámiid eallinvuogi, ávnnas laš 
ja vuoiŋŋalaš kultuvrra govvádusastis Jaščenko (1892) mieđihii ahte su 
gieddebarggu áicamiid logahallan geardduhivččii máŋgga dáfus Harusin’a 
«dárkilis ja dievaslaš» govvádusa, man Jaščenko dovddai bures. Muhto 
nuorra dutki oinnii iežas materiála árvvuge, eandalii dannego su dutkan-
guovlun lei Oaver-jávri ja dan lahkosiin orron áhkkilsámit (Nr. II:1–2) ja 
gieldda sámit (Nr. III:3–4), geaid birra Harusin diđii viehka unnán (Jaščenko 
1892, 11). Iežas gieddebarggu dieđuid veardádallan ja buohtastahttin 
Harusin’a dieđuiguin, dáhkidii Jaščenko mielas su mátkemuitalusa objek-
tiiv valašvuođa (ibid.).
 Gažadettiin Oaver-jávrri sámiid siiddiideaset ja luondduvuoiŋŋaid 
birra Jaščenko vásihii vuostehágu informánttaidis bealis, geat biehttaledje 
mui ta leames dahje čujuhedje iežaset diehtemeahttunvuhtii. Etnográfalaš 
barg gu dáfus iešoahppan dutki, Jaščenko nagadii iežas rehálašvuođain oaž-
žut sámiid luohttámuša, čohkkii ja čálii ruoššagillii oktiibuot 20 oane his 
máinnasreferáhta, main badjel bealli leat eamioskkoldaga hár rái miella-
gid devaččat (Jaščenko 1892, 29–30, 30–35; Oaver-jávri, Puuljaavv’r, 
Lujaavv’r, Njuõ’ttjäu’rr). Teavsttaid vuollečujuhusain leat kom mentárat, 
main vuohttá ahte Jaščenko (1892, 19) oahpai dovdat bures sámi vuoiŋŋalaš 
ealli ma, ee. noaidevuođa; omd. son fuomášii sohkabeallái čad non erohusaid 
bohcco bierggu gieđahallama hárrái: nissonolbmot eai ožžon lobi borrat 
bohcco vuoiŋŋamaččaid ja muhtin sajiin nissonolbmot eai ožžon oppa guos-
kat ge varas bohccobirgui eaige vuoššat dan (vrd. Harusin 1890, 207–208; 
Čarnoluskij 1966).235 
 Sieidejáhkuid govvádusastis Jaščenko čuoččuhii ahte báikkálaš sámit 
atne iežaset albma kristtalažžan, geavahedje ruossaid, čuvvo buot girko-
basiid ja atne siiddiid «biron dahje bahás vuoigŋan» (Jaščenko 1892, 22). 
234  Mátkkis čoggon etnográfalaš čoakkáldat, mas leat garraduojit, biktasat ja dološ fievrruid muorra-
modeallat, seailluhuvvo RGO museas ja arkiivvas St. Petersburgas. RGO bálkkašii Jaščenko silba-
medáljain etnográfalaš barggu ovddas.
235  Ii leat buorre diehtit oaivvildiigo Jaščenko das bohcco vai gotti, go ruoššagielas dát earru ii boađe 
nu čielgasit ovdan go sámegielas. Jaščenko máinnašupmi das ahte sámit báhče elliid bissuin dahje 
bivde gielaiguin ja ággásiiguin (rš. gančes, vrd. suom. hangas ‘goddegiella’) čujuha goddebivdui, mii 
lei birgenláhki Nuorta-Sámis gitta 1900-logu álggogeahčái, erenoamážit Umm’ptõk-váriin ja Pyõnne-
joga guovlluin. Nemirovič-Dančenko (1881 á, 181) mielde goddečorragat ledje Umm’ptõk-duoddariin 
ja Lujaavv’r-gili lahkosiin ain 1870-logus, gč. maid Hallström 1911.

Sámiid iežaset čilgehusat sieidejáhkuid hárrái kristtalaš oainnus leat lund-
dolaččat 1800-logu sámiid vuoiŋŋalaš dili ja kristtalaš dilálašvuođa ektui, ja 
maiddái dannego sámit čilgejedje daid áššiid olggobeal olbmui.236 Goit totge 
sámi duohtamuitalusat, maid Jaščenko refererii, duođaštit eahpit keaht tá dalá 
sámiid nana jáhkuid siiddiid fápmui, váikkuhussii olbmo dearv vasvuhtii, 
bivdolihkkui ja dálkái. Jaščenko govvidii sieidevuoiŋŋaid olm možin, guhte 
sáhtii náitalit, jápmit, bohccuid guođohit, šaddat eallin dahje geađgin jna. 
daid dieđuid vuođul, maid fidnii ruoššagillii Oaver-jávrri ja Puuljaavv’r-
guovllu sámiin. Lea máinnašan veara ahte Uno Harva (Holmberg) referere 
dovddus čállosisttis sámi oskkoldaga birra (gč. Holmberg (1915) 1987) 
Jaščenko dieđuid sieidebálvaleamis ja -jáhkuin hui oppalaš dásis earutkeahttá 
sámejoavkkuid guhtet guimmiineaset, dego Jaščenko dieđut livčče gokčan 
visot Ruošša beale sámiid árbevieruid. Jaščenko dieđuid ja dulkomiid 
vuođul Harva čuoččuha ahte «Ruošša sámiin lea dábálaččat áibbas seammá 
áddejupmi siiddiin go jábmiinge» (Holmberg 1915, 36). Dát čuoččuhus 
lea mu mielas máŋggageardásaš dulkon. 1800-logu etnográfiija čuovggas 
Jaščenko oinnii sieidejáhkuid álgo boahti muša sámiid vuollegašvuođas 
lundui, mii mearridii olbmuid badjel; das son čuovvulii evolušonisttalaš 
čilgehusa, man mielde «primitiva» oskkol daga čuovvuleaddji viggá čilget 
luondduihtagiid badjelunddolaš fámuid doaimma vuođul.

V. J. Vise áhkkil- ja gielddasámiid luhtte 1910–15:i (Nr. II:1, III:3–4)

Vladimir Juljevič Vise (1886–1954) šattai dovddusin Ruoššas árktalaš 
guovllu áibmogearddi ja meara dutkin. Vise beroštii davviguovllu ál-
bmot kultuvrrain ja lei movttáskan Schefferusa, Högströma, Castréna, 
Harusin’a jna. girjjiin. Son finai 1910–15:i moddii Nuorta-Sámis,237 ee. 
Ču’kksuâl áhkkilsámi siiddas ja Maaziell’k (ee. Puuljaavv’r) ja Lujaavv’r 
gield da sámi siiddain. Vise beroštii erenoamážit sámi eamioskkoldagas, 
ee. noaidevuođas ja siiddiid bálvaleamis, juoigan- ja muitalanárbevierus. 

236  Ruošša girkohistorjáčálli, teologa Kartašev fuomášahttá ahte ovdakristtalaš vuoiŋŋaid ádden 
biron lea mihtilmas máŋgga álbmogii mat leat kristtalašvuhtii gásttašuvvon. Ruošša girku historjjá 
govvidettiin son čuoččuha ahte ortodoksalaš ráfálaš miššunstrategiija oaččui áigái dan ahte ovddeš 
«báhkinat» seailluhedje gásttašeami maŋŋáge ovdakristtalaš oskumušaideaset vieh ka guhká (rš. 
dvojeverije ‘guovttelágan osku’). Dološ ipmilat eai jávkan olbmuid muittus dalánaga ja elle guhká 
bálddalagaid ođđa kristtalaš oskumušaiguin, muhto áiggi mielde sirdašuvve biruid luohkkái (Kartašev 
1993, 147).
237  Guovlu gohčoduvvui ruoššaid gaskkas Laplandia’n gitta Sovjet áiggi rádjái.

Vise anii báikkálaš konteavstta dehálažžan álbmotárbevieru dutkamis 
ja čalmmustahtii govvádusainis konkrehta guovllu árbevieruid, omd. 
Lujaavv’r-juoigantradišuvnna (1911238), áhkkil- ja gielddasámi bálvvos-
báik kiide laktašuvvi árbevieruid (Vise 1912: 9–10) dahje Ču’kksuâl-
guovllu muitalanárbevieru (Vise 1917: 1–2).239 
 Ruošša stereotiipajurdda sámiid jođánis assimileremis boahtá čielgasit 
ovdan Vise čállosiin. Ču’kksuâl ja Maaziell’k sámit ledje su mielas sakka 
ruoššaiduvvan, man geažil sámi eamioskkoldaga ozus Vise doaivvui gáv-
dnat eambbo relevánta dieđuid siseatnamis, Lujaavv’r-guovllus, gos sámit 
geasi áigge ledje measta áibbas sirrejuvvon eará máilmmis ja fitne muđuige 
oalle hárve stuorát báikkiin, nugo Gáddeluovttas dahje Guoládat-gávpogis 
(Vise 1912: 9, 395). Vise mielde lujávrelaččat dovde ollu dološ muitalusaid, 
muhto ledje várrugasat muitalit dieđuideaset ja muhtimin biehttaledje 
muitaleames. Stuorámus sivvan dasa lei dat ahte sámit eai ollásit luohttán 
dutkiide. Lujávrelaččaid muitalusaid vuođul muhtin «ruoŧŧelaš etnográfa» 
finai 1910 Umm’p-jávrris ja suoli, jearakeahttá lobi rokkai sámi hávddiid 
Vuulsuel-nammasaš sullos. Muitaleddjiid mielde ruoŧŧelaš dutki vieččai 
dákterikkiid sihke hui boares hávddiin ja viehka ođđa hávddiinge, daid 
olbmuid hávddiin, geaid sámit ledje ain muitimin (Vise 1912: 9, 396–397). 
Nuorta sámi dutkanhistorjjá mielde 1910:s Umm’p-jávrris finai ruoŧŧelaš 
arkeo loga Gustaf Hallström, gean birra dát sámi «horror story» lea.240 
áiggi mielde Vise nagadii áŋgirvuođainis oažžut sámiid luohttámuša, finai 
muhtin bálvvosbáikkiin ja vurkii máŋga muitalusa. 
 Vise oaidnu sámiid hárrái lei positiiva, muhto báidnašuvvan sosial-
darwinist talaš, evolušonisttalaš jurddašeapmái, mii lei mihtilmas álbmot-
dutka mii 1800-logu molsumis. Vise definerii sámiid kultuvrralaččat «báza-
hallan» álbmogiidda gullevažžan, «vuoiŋŋalaš ovdáneami vuolimus dási» 
álbmo gin (gč. omd. Vise 1911, 481–482). Vise, gii lei iežas áiggi etno-
grá fa laš teoriijaide báidnašuvvan, sajuštii siiddiid bálvaleami fetišismma 
vuol lái, muhto nággii Harusin’a, von Dübena jna. oainnuid vuostá maid 
mielde sieidejáhkut ledje álgoálggus vuolgán máddariid bálvaleamis. Vise 
238  Vise mielas negatiiva áddejupmi sámi juoigama hárrái, mii lei dábálaš čálalaš gálduin 1700-logu 
Acerbi rájes 1880-logu Kelsiev’a antropologalaš čállosiid rádjái (omd. Kelsiev 1878; 1882), lei váida-
lahtti ovdagáddun.
239  Dutkanmátkkiid bohtosat leat almmustuvvan Arhangelska Davvi-Ruošša dutkansearvvi ráiddus 
(rš. Izvestija Arhangelskogo obščestva izučenija Russkogo Severa); searvi doaimmai 1908–17.
240  Guovllus vižžojuvvon dákterikkit seailluhuvvojit Upmi dutkanarkiivas (FAU).

mielas boares skandináva čállagat ja sámi muitalusat duođaštedje ahte 
sámiin, nugo earáge «ovdáneami vuolledási» álbmogiin, lei animisttalaš 
jurddašanvuohki, man mielde navdojuvvui ahte bávttiin ja geđggiin ásse 
badjelunddolaš oruhat (Vise 1912: 10, 459). Siiddiid «personifiserema» 
duođaštussan Vise anii siiddiid gohčodannamaid «áhkku» dahje «áddjá» 
(Vise 1912: 10, 457).
 Vise čuoččuhii ahte oaffaruššama mearkkat, nugo omd. čoarvegárddit, 
gáv dno jedje 1900-logu álggus Nuorta-Sámis eambbo go Skandinávia beal-
de; son vuođđudii dán čuoččuhusa iežas mátkevásáhusaide ja skandi náva 
čála laš gálduide. Vise finai muhtin čoarvegárddis Umm’p-jávrri sullos; dop-
pe oaffarčoarvvit ledje biddjon čoarvegeažit bajásguvlui, mii Vise mielas 
sak ka sulastahtii gova Schefferusa girjjis, mas sápmelaš čippostallá ja 
roh kadallá sieiddi luhtte (Vise 1912: 10, 455; vrd. Schefferusain (1673) 
1963, 172). Vise ii leat fidnen dieđuid bohccuid oaffaruššamis dalá áigge, 
muh to lujávrelaččat muitaledje sutnje iežaset dábi addit iežaset bassejávrái 
(Seejjt jaavv’r) smávva skeaŋkkaid fiinna dálkki ja bivdolihku ovddas (Vise 
1912: 10, 456). Noaidejáhkuid hárrái leat Vise čállosiin árvvolaš dieđut, ee. 
Ču’kksuâl-, Leijaavv’r- ja Koarrdõgk-siiddaid noaiddástallan-vugiin, tear-
pmain ja biergasiin (Vise 1917: 1–2). Dutki fuomašáhtii ahte jáhkku noid-
diid erenoamáš fápmui lei nanus Guoládatnjárgga sisosiin, eandalii báikkiin, 
mat ledje guhkkin eret Gáddeluokta–Guoládat-váldogeainnus (Vise 1917: 1, 
17). Oaver-jávrri áhkkilsámiid duohtamuitalusaide vuođđuduvvon noaid-
dás tallama detálljarikkis govvádusat leat miellagiddevaš, muhto sekundára 
diehto gáldut sámi oskumušain ja rituálain (Vise 1917: 1, 17–18; 1917: 2, 
65–70).
 Vise, gii ii máhttán sámegiela, čálii sámi muitalusaid ruoššagillii241 ja 
almmustahtii daid referáhta hámis lasihettiin áššálaš kommentáraid, báike-
namaid ja sámedoahpagiid čilgehusaid. Spiehkastahkan máŋgga ovddeš ja 
maŋit áiggi čállis (nugo omd. Harusin dahje Čarnoluskij) Vise čálii sámegiel 
sániid ja báikenamaid viehka lahka álgogiela. Vise mieđi hii ahte lei veháš 
«šliipen» sánis sátnái čállon teavsttaid giela gokko lei su mielas dárbu, muhto 
muđui vikkai seailluhit teavsttaid lunddolaš «okta geardánvuođa» (Vise iežas 
dajaldat) ja mihtilmas dadjanvugiid (Vise 1917:1, 16). árvvolažžan leat 

241  Vise (1917: 1, 16) mielde báikkálaš sámit hálle ruoššagiela pomora-sámesuopmana (rš. pomorsko-
 loparskij govor).

mu mielas referáhtat sieidejáhkuin, siiddiid bálvaleamis ja noaidevuođas 
áhkkilsámiin (Vise 1917: 2, 65–70), nuorta laččain (Vise 1912: 10, 454) ja 
lujávrelaččain (Vise 1912: 10; gč. maid Vise 1917: 2, 65, 68). áhkkilsámi 
jáhkuid čáhkalaggáide (sus tschag lyg) Vise (1917: 2, 69–70) anii dološ 
sámi mytologiija bázahussan dalá sámi árbevierus. 
 Vise lei čeahpes iešoahppan etnográfa, guhte oaččui báikkálaš olbmuid 
mui talit dakkár rašes áššiid go omd. árbevirolaš jáhkut, mat ledje guhká 
badjel gehččon ortodoksa girku bealis, dahje levden, man sámit sakka heah-
pa nedje ruoššaid ovddas. Vise lei dárkil olmmoš- ja báikenamaid hárrái, 
mii lei dalá áigge ruošša etnográfiijas viehka eahpedábálaš. Erohussan 
máŋgga ovddeš áiggi čállái, geat atne informánttaideaset eksohtalaš kul-
tuvr ra namahis ovddasteaddjin (omd. Harusin dahje stuorámus oassi 
skan di náva miššunearain), Vise anii diehtoaddiidis stuorra árvvus. Sámi 
nam ma vierut, informánttaid sohka- ja siidagullevašvuohta bohtet bures 
ovdan Vise čállosiin (liŋkkat informánttaide, gč. tabeallaid242). Lagamus 
luond dubirrasa ja báikenamaid dáfus dárkilit govviduvvon guovllut láhčet 
Vise čállosiin lunddolaš konteavstta báikkálaš árbevirrui. Muitaleddjiid 
namat, báikenamat, sámegiel sánit ja báikkálaš doahpagat, jáhkuid ja 
dábiid čilgehusat, maid Vise bijai juolgenohtaide, veahkehit sajuštit buot 
ruoš ša giel referáhttateavsttaid báikkálaš kontekstii ja juoba mikro-dás sái 
báik kálaš árbevieru siskkobealde, ja duođaštit čálli áššedovdamuša báikká-
laš árbevieru hárrái. 

242  Tabealla 14 oahpista nummiriid bokte tabellii 13 ja dán bokte váldotekstii.

Etnográfalaš, antropologalaš 
ja eará dutkamušat ja govvádusat

Ruoššas
N. Harusin «Russkije lopari» (Ruošša sámit, 1890) 

(Nr. II:1, III:1, III:3–4, IV:1–6)

Sámi muitalusat sáhtášedje ollu čil get, muhto 
leat dálá áigge duššan máh cat keaht tá, ja mii 
fertet duhtat dasa ahte máŋg gaid osku muš-
áššiid lea vead je   meaht tun govvidit dahje čil-
get (Harusin 1890, 140)

Ruoššalaš etnográfa Nikolaj Harusin (1865–1900) lei Moskva universitehta 
Juridihkalaš fakultehta studeantan fitnan máŋgga mátkkis dutkamin álbmot-
riekte ipmárdusa.243 Geasset 1887 son vulggii vuosttas iehčanas etnogáfalaš 
dutkanmátkái Nuorta-Sápmái ovttas Vera-oappáinis, guhte 1900-logu 
álggo geahčen šattai dovddus etnográfan Ruoššas.244 Soai vulggiiga 
Kanda lakša-gávpogis Oaver-jávrái, dasto Umm’ptõk-duoddariid meattá 
Maaziell’k-siidda bokte Puuljaavv’r-guovllus viidáseappot Guoládat-
gávpo gii, mii lei sudno mátkki váldobisánanbáiki.245 Tuallam-joga mielde 
soai fitnaleigga Njuõ’ttjäu’rr- ja jáhkkimis Suõ’nn’jel-siiddain, meara 
mielde fas finaiga Paaččjokk- ja Peäccam-siiddain. Mátkkis čoggon etno-
grá falaš materiála vuođul, ja ruoššalaš ja olgoriikkalaš čálalaš gálduid 
dutka ma vuođul Harusin čálii girjjis Russkije lopari (Ruošša sámit, 1890) 
ja almmustahtii dan Ruošša Keaisárlaš luonddudutkama, antropologiija ja 
etno gráfiija berošteddjiid searvvi áigečállagis (IOLEAE).246 Harusin jugii 
girjjis tis sámiid riikkagullevašvuođa mielde Skandinávia, Ruošša ja Suoma 

243  1891’ rájes Harusin lohkagođii etnográfiija Duiskkas ja Fránkariikkas, daningo etnográfiija ii lean 
dalá Ruoššas sierra dieđasuorgin. Son skuvlejuvvui etnográfan 1894:s Jurjevskij universitehta (dálá 
áigge Tartu universitehta Estteeatnamis) filologalaš fakultehta etnográfalaš-geográfalaš osso dagas. 
Maŋŋá son oassálasttii kulturmuittuid kártemii ee. Nuortameara guovllus ja arkeologalaš rogga miid-
da Čáhppesmeara gáttis Krym-guovllus, Kaukasusas, Estteeatnamis, Perm’-guovllus Davvinuorta-
Ruoššas, ja čokkii materiála sierra álbmogiid kultuvrras ja njálmmálaš árbevieruin.
244  Vera Harusina (1890) čálii Guoládatmátkki govvádusa, mas leat árvvolaš fuopmášumit dalá 
sámiid bivttasvieruin, gielas ja luđiin; gč. maid Vera Harusina 1902.
245  Lea máinnašan veara ahte Maaziell’k-sámit bidje Nikolaj Harusinii luođi, man biologa A. 
Jaščenko beasai gullat finadettiin Oaver-jávrris 1887:s (Jaščenko 1892, 25–26).
246  Imperatorskoje obščestvo ljubitelej jestestvoznanija, antropologii i etnografii; Harusin lei ovtta 
gaska IOLEAE etnográfalaš ossodaga ovdaolmmožin.

sámiide (Suopma lei 1809 rájes Ruošša vuolde), ja dagai earu Suoma 
luterána laš sámiid ja sin ortodoksalaš kránnjáid, nuortalaččaid gaskii. 
Harusin ii dovdan dakkár namahusaid go anáraš dahje davvisápmelaš, 
muhto geavahii goappašiid sadjái ruoššagiel namahusa finljanskije lopari 
‘Suoma sámit’ dahje fil’man ‘johtti davvisápmelaš’.
 Beroškeahttá «Ruošša sámit»-namas girjji sisdoallu ii govčča olles 
Ruošša beale Sámeeatnama, muhto eanemustá guovllu Guoládat-gávpoga 
ja Paaččjokk-siidda lahkosiin. Oskkoldatdieđalaš girjjálašvuođas čuju huv-
vo dávjá kapihttalii «Sámiid dološ oskkoldaga ja dološ oskumušaid báza-
hu said birra dálá sámiid gaskkas» (Harusin 1890, 134–236; gč. vuolle lis 
Osk koldat-kapihtal), muhto Harusin’a dieđut eai leat dan rádjái leamaš 
suok kardallon kritihkalaččat. Stuorámus oassi Oskkoldat-kapiht ta lis guos-
ká skandináva sámi eamioskkoldahkii, muhto Ruošša sámiid osku mušaid 
govvádusat váldet dušše lagabui ovtta viđat oasi olles kapiht talis ja gusket 
váldoáššis eanemustá nuortalaččaide (Paaččjokk ja Peäccam, Suõ’nn’jel, 
Njuõ’ttjäu’rr). Sivvan sáhttá leat nuppe dáfus dat ahte Harusin’a váldo-
diehto addin lei Paaččjokk-guovllu báhppa Konstantin ščekoldin, nuppe 
dáfus fas geasset lei vejolaš beassat Paaččjokk- ja Peäccam-siiddaid okta saš 
geasseorohagaide mearrarittus (Lukjančenko 1971, 58–59; gč. maid Serge-
jeva 2000 b, 10) ja oahpásnuvvat muhtin muddui sámi árbevieruide dain 
siiddain, báikki alde. Dieđut Ču’kksuâl-áhkkilsámiid ja gielddasámiid (Kiillt 
ja Lujaavv’r) oskumušaid birra leat Harusin’a girjjis viehka unnán. Harusin 
ii leat presiseren ahte livččii leat fitnan Lujaavv’r-siiddas, muhto Guoládagas 
1911–12:i johtán Vise (1912: 9, 397) mielde Harusin garvvii Lujaavv’r-
gili mátkkistis, mii leage pragmáhtalaččat áddehahtti, go geassejohtolagaid 
váilli geažil suoidne- ja borgemánus lei dalle measta veadjemeahttun 
beassat Guoládatnjárgga sisosiide, ee. Lujaavv’r-siidii. Dieđut darjjesámiid 
oskkoldaga birra eai leat oppanassiige govvádusas mielde, go Harusin ii leat 
fitnan Guoládatnjárgga siskkimus iige nuorttamus osiin.

Harusin’a gáldut

Materiálan Ruošša beale sámiid (gč. vuollelis «Ruošša sámit») eamioskkol-
daga govvádussii ledje čálalaš gáldut, ruoššalaččaid muitalusat, muhtin 
muddui dieđut Harusin’a gieddebarggus ja ščekoldin, geas Harusin fidnii 

ee. máinnasteavsttaid Paaččjokk- ja Peäccam-guovlluin. N. Storåa (1971, 
31) mielde ščekoldin «soaitá leat» (sus probably) Harusin’a deháleamos 
diehto addin «Ruošša sámi» oskkoldagas oppalohkái, muhto gáldokritihkalaš 
guora hallan čájeha ahte ščekoldin’a dieđut gullet Paaččjokk, Peäccam, 
muhtin muddui Njauddâm ja vejolaččat vel Mue’tǩǩ nuortalaš siiddaide. 
Oskkol dat-kapihttalis ščekoldin hárve namuhuvvo diehtoaddin, muhto 
son lea eahpitkeahttá buot máinnašuvvon dahje refererejuvvon Paačč-
jokk- dahje Peäccam-guovllu sámemáidnasiid duohken. Harusin’a sámi 
infor mánttaid gaskkas ledje Ču’kksuâl-, Maaziell’k-, Njuõ’ttjäu’rr-, 
Suõ’nn’jel-, Lujaavv’r- ja Kiillt-siiddaid sámit, geaid Harusin deaivvai 
dut kan mátkkistis, muhto čujuhii oanehis deaivvademiide (Harusin 1890, 
57, jn.). Dát lea dulkomis ahte Harusin jearahalai sámiid máinnašuvvon 
siid daid olggobealde, vejolaččat Guoládat-gávpogis, márkanbáikkiin 
dahje mátkki alde, dalle go áhkkil- ja gielddasámit ledje su sáhttolažžan 
Guolá dat-gávpogii. Geasset ássi siseatnama sámit (Ču’kksuâl, Maaziell’k, 
Lujaavv’r, Njuõ’ttjäu’rr, Suõ’nn’jel) bieđgguid iežaset geasseorohagain. 
Dan geažil dutkis lei vissásit váttis háhkat dieđuid njuolga daid siiddaid 
sámiin, báikki alde. Iežas áiggi ruoššalaš etnográfalaš dutkanárbevieru 
mielde Harusin čohkkii materiála dulkkaid bokte dahje ieš jearahalai 
sámiid ruoššagillii. Harusin ii máhttán sámegiela ja navddii buot sámiid 
máhttit ruoššagiela áibbas njuovžilit.247 Viehka gáržžes dieđuid Maaziell’k- 
ja Ču’kksuâl-siiddaid sámiid oskumušain Harusin sáhtii oažžut iežas 
sámi sáhttolaččain dahje ruoššain. Dieđuid Guoládat-gávpoga lahkosiin 
ja Barentsábi rittus orron sámiid vieruin Harusin oaččui ee. ruošša ássiid 
bokte, geaid son gohčodii guoládatlažžan (sus rš. koljane). Vuoiggalažžan 
leat D. N. Ostrovskij [1891] ja Vise kritihkalaš fuopmášumit ahte Harusin 
hágai dieđuid sámiid birra eanemustá «eará olbmuid sániid bokte iige iežas 
dutkanáicamiid bokte» (Vise 1912: 9, 397).
 Ruošša beale sámi eamioskkoldaga čálalaš gálduid gaskkas ledje eanaš 

247  1800-logu ruošša etnográfiijas navdojuvvui ahte sámit ledje buori muddui assimilerejuvvon ja 
máhtte ruoššagiela. Dát stereotiipa lea beassan eallit ruošša dutkanmáilmmis gitta min beivviid rád-
jái. Lea deattuhan veara ahte Njuõ’ttjäu’rr-searvegotti báhppa Pavel Dmitriev (1889, 101) máinnašii 
1889:s ahte máŋggat sámemánát eai dalle máhttán veaháge ruoššagiela; antropologa Zolotarev 
(1927, 42) fuomášahtii 1926:s ahte darjjesámi mánát ja boares olbmot máhtte dušše fal sámegiela. 
1950–60-loguin ge ledje Ruošša bealde muhtin vuoras sámit, geat ledje seailluhan gielaset ja kultuvrra-
set bures, omd. mu áhči edno eamit, njuohttejávrelaš Jevdokija Antonovna Gerasimova hálddašii sáme-
giela ollu njuovžileappot go ruoššagiela.

mátkemuitalusat, essayat ja maiddái čáppagirjjálašvuohta. Dat gál dut ledje 
Harusinii seammá árvvolaččat go njálmmálaš dieđutge, mii čájeha su 
gáldokritihka stuorra váilli. Mátkemuitalusaid čállin ledje omd. Arhangelsk-
guovllu hálddahusbargi Dergačev (1877) Guolá dat njárgga riddoguovllu 
birra, Friis (1884) Peäccam-kloastara birra ja Castrén (1858) áhkkilsámiid 
ja nuortalaččaid birra, ee. sin «roavva báhkin vuođas» ja ortodoksalaš vieruid 
coages ipmárdusas.248 Essay- ja čáppa girjjá lašvuođateavsttaid gaskkas leat 
omd. Nemirovič-Dančenko (1875 á, 1877 a, 1877 á) govvádusat siseatnama 
sámiid ja nuortalaččaid birra ja Friisa Lajla-girji (1888).249 Castrén ja 
Friis leigga suoma-ugralaš álbmogiid dut kit, ja sudno dieđalaš duogáš ja 
giellamáhttu sáhtášii nannet sudno dieđuid árvvu Harusin’a gáldun. Goittotge 
sudno čállosiid árvu dieđalaš gáldun gáržu mátkemuitalusšlája geažil ja vel 
dannego Friis ja Castrén leigga oskkáldagat iežaska dieđasurggiid teoriijaide 
ja dát ráddjii oainnu. Soai ohcaleigga oktasaš suoma-ugralaš ruohttasiid, 
nugo lei 1800-logu loahpas dáhpin. Dát čuozai sudno veardádallamiidda, 
mat ledje foku se re juvvon seammasullasašvuođaide. Seammá vuogi vuohttá 
maiddái Harusin’a girjjis.
 Veardádallanmateriálan Harusin vieččai dieđuid skandináva sámi 
eami oskkoldaga birra máŋgga čálalaš gáldus, ee. mátkkošteddjiid muita-
lusain,250 etnográfalaš govvádusain (ee. von Düben (1878)) dahje oskkol-
dat dieđalaš čállosiin (omd. F. J. Mone (1822) ja A. Réville (1883), geat 
goappašagat suokkardalaiga sámi oskkoldaga oppalaš dásis sekundára 
gálduid vuođul). G. Acerbi (1803) govvádus mátkkistis Ruoŧas ja Sámis 
1798–99, lei Harusin’a mielas hui luohtehahtti ja dehálaš gáldu, mii 
govč čai su mielas sámi mytologiija oppalohkái ja lei «sámi ipmiliid buot 
dárkileamos klassifikašuvdna» (Harusin 1880, 140).251 Acerbi myto logiija-
oasi váldogáldun lei ee. Finnmárkkus 10 jagi bargan miššuneara Knud 
248  Harusin geavahii maiddái Castréna duiskkagiel publikašuvnnaid.
249  Harusin geavahii Friisa mátkemuitalusa Peäccam-kloasttaris gáldun čilget muhtin nuortalaš jáh-
kuid ja nuortalaččaid oktavuođa ortodoksa girkui; Lajla-girjái Harusin čujuhii eahpárašmuitalusaid 
okta vuođas, mat leat su čilgehusa mielde dovdosat Sámeeatnama sierra osiin, muhto eanaš Skandi ná-
vias (Harusin 1890, 163).
250  Omd. P. M. de la Martinière (Davvi-Norggas ja Guoládagas 1671), J. F. Regnard (Durdnosis 
1600-logu loahpas, 1753), M. F. Hogguér (Ruoŧa Sámis, 1841), L. von Buch (Davviriikkain ja ee. 
Muo nás, 1810), F. W. von Schubert (Davviriikkain, 1823).
251  Acerbi teaksta lea ožžon ruossalas árvvoštallamiid; omd. Læstadius ([1839–45] 2000, 28) ii atnán 
dan árvvus: «vähämielisestä Acerbista ja hänen kaltaisistaan taas ei maksa vaivaa edes mainita»; N. 
Storå fas gohčoda Acerbi mátkegovvádusa árvvolaš bargun (great work), mii addá su mielas detállja-
dieđuid sámiid birra (Storå 1971, 31).

Leem, gean Harusin gohčo dii «namahis» missionarius ‘miššo nearan’ 
máin naš keahttá bargo-guovllus, mii čáje ha Harusin’a eahpedárkilvuođa 
ja luoitá su teavstta viehka oppalaš dás sái.252 Harusin geavahii gáldun 
1500–1600-loguid Skandináva miš šu nearagovvádusaid (omd. O. Magnus, 
S. Rheen, J. Torneus), maid siterii dahje refererii J. Schef fe rusa (1673) 
vuođul, gii lei ge Harusin’a váldogáldun. Pehr Hög ströma čálus [1747] lea 
áidna pri mára miššunearagovvádus,253 man bokte Harusin refererii ee. G. 
Tuderusa ([1670-l.?] 1773) dieđuid giemasámiid oskkoldagas. Dálá áigge 
gáldokritihka čuovggas Harusin’a guora-hallama váilin leage sekundára 
gálduid geavaheapmi eará sekundára gálduid vuođul.254

 Dávjjimusat čujuhuvvon Harusin’a gálduid gaskkas lea arkiivačoakkál-
dat, man duiskkalaš egyptologa A. Erman (1860) almmustahtii. Čoakkáldat 
sisttisdoallá Ruoššariikka iešguđet álbmogii, ee. sámiide guoski dieđuid, 
maid Erman čohkkii sierra čálalaš ja almmutkeahtes gálduin. Ermana 
váldo gáldun lei Suomi-áigečállagis 1859:s almmustuvvan Ohcejoga báhpa 
A. Andelina čálus (Erman 1860, 167, jn.), mas leat sierra gálduin čoggon 
dieđut sámi eamioskkoldagas, maid duohken leat vejolaččat K. Leem (1767) 
ja Eric Jessen-S.255 Eará dehálaš gáldun lei ruoŧa–sámi–latiinagiel sátne girji 
Lexicon Lapponicum (Lindahl & Öhrling 1780), mas leat Ruoŧa beale sámi 
tearpmat ja doahpagat.256 Mielde lea maiddái artihkal A. Fjellnera ja beaivvi 
bártniide guoski epihkalaš luđiid ja dajahusaid birra. Harusin’a teavsttas 
vuohttá ahte muhtin «Ruošša sámi» jáhkuid čilge husaid duohken lea 
Ermana čoakkáldat, vaikke dieđut bohtetge áibbas eará guovlluin Sámis. 

Harusin sámi eamioskkoldaga birra

Harusin (1890, 136–138) deattuhii áibbas riekta ahte sámi eamioskkoldaga 

252  Storå fuomášahttá ahte máŋga detálja hávdádanmeanuin Harusin’a teavsttas leat váldon Leema 
govvádusas Acerbi čállosa bokte (Storå 1971, 31).
253  Harusin geavahii Högströma čállosa 1748:s almmustuvvan duiskkagiel jorgalusa.
254  Harusin lei muhtimin kritihkalaš gálduidis hárrái, omd. Schefferusa láhkai son máinnašii 
duiskalaš Jacob Zieglera dieđuid iehčanas diehtogáldun sierra O. Magnusa teavsttas (vrd. Schefferus 
(1673) 1963, 279).
255  Dása čujuha ee. Ailekes-Olbmak namma, man -k máŋggaidlogu hápmi lea mihtilmas Porsáŋggu 
suopmanii; máttasámi oskkoldahkii gullevaš ipmiliid namaid duohken lea vejolaččat Eric Jessen-S., 
gean govvádus lea almmustuvvan Leema (1767) publikašuvnna mielddusin.
256  Eric Lindahl barggai Ruoŧa Sámis badjel 30 jagi, ee. girkohearrán Suorssás, Upmis, Lyckeles; 
Johan Öhrling lei riegádan Ruoŧa Sámis ja bargan báhppan árjepluovves, Biŧomis ja maŋŋá vel Johka-
mohkis.

govvidettiin ferte earuhit skandi-
náva sámiid Ruošša beale sámiin. 
Buohtas taht tin ii lean su mielas 
vejolaš kulturloanaid, eallinvugiid 
ero husaid ja dieđuid sierralágan 
tem porála gullevašvuođa gea žil. 
Skandináva myto logiija sáhtii su 
mielas váikkuhit sámi eami osk-
koldahkii muhtin guovl luin, eará 
guovlluin fas sáhtii gárjil laš dahje 
suopmelaš myto lo giija váik ku-
hit.257 Harusin’a mie las «Ruoš-
ša sámit» šadde bealle nomá dan 
ollu ovdal skandináva sámiid, ja 
sin birgenlági rievdadusat fer te-
je dje čuohcat osku mušaide. Haru-
sin deattuha maiddái dieđuid temporála erohusaid ja čuoč ču ha kritihka-
lač čat ahte su mielas ii oaččo bákkuhit 1600-logu «Ruošša sámii de» 
seam má oskumušaid go mat ledje 1600-logu skandináva sámiin (Harusin 
1890, 138). Harusin oaivvildii goittotge ahte miehtá Sámeeatnama ledje 
ollu seammasullasašvuođat meanuid, jáhkuid ja ávnnaslaš kultuvrra 
dáfus, ja navddii ahte sivvan dasa lea oarje- ja nuortasámiid oktasaš álgo-
boahtimuš.258 Seammasullasašvuođaid ruohttasat sáhtte su mielas boahtit 
dološ áiggis, goas sierra sámejoavkkuid erohusat eai lean vel nu čielga-
sat (ibid.). Jurdda Skandinávia ja Ruošša sámi mytologiija oktasaš álgo-
boahti mušas manná rukses árpun Harusin’a suokkardallama čađa. Son 
sajuš tii geavahuvvon gáldodieđuid báike- ja áigekontekstii ja earuhii 
Skandi návia ja Ruošša sámiid nuppi nuppis, muhto giddii fuopmášumi 
dušše seammasullasašvuođaide. Dakkár ovttabealat veardádallanvuohki 
vuhtto sámi eamioskkoldaga dutkamis sihke ovdal Harusin’a ja su maŋ-
ŋá ge. Jurdda sámi eamioskkoldaga oktasaš vuođus lea geasuhan ollu 
257  M. A. Castréna láhkai Harusin deattuhii sámi ja suopmelaš mytologiijaid lagašvuođa, muhto 
mieđihii maiddái ahte sierra sámejoavkkuid oskumušain sáhtte leat ollu loanat gárjillaš, heammolaš 
(suom. hämäläinen) ja skandináva kránnjáin, ee. ipmiliid namat sáhtte lonejuvvot (Harusin 1890, 
139).
258  Harusin’a čilgehus sierra sámejoavkkuid antropologalaš erohusain čuovui dalá áigge oainnu 
«vieres vara» váikkuhusas (Harusin 1890, 138).

Nikolaj Harusin (Harusin 1890).

osk koldatdutkiid, ja measta 100 jagi Harusin’a maŋŋá L. Bäckman ja Å. 
Hultkrantz čuoččuheigga: «we have cause to believe that there is a com-
mon basic structure in the religion over the whole Saami area» (Saami 
Pre-Christian Religion 1985, 9). Lea goittotge dárbu vuosttažettiin dut kat 
smávit báikkálaš sámi árbevieruid vuđolaččat ja veardádallat daid gaska-
neaset (Rydving 1995, 22) ja dan vuođul easka generaliseret dábá laš ja 
oktasaš dásiin ovdalgo mannat oppalaš generaliseremiidda. Dát hásta leaddji 
bargu lea easka álgomuttus.
 Harusin lei báidnašuvvan Castréna jurdagiidda «šamanismma» hárrái 
ja oaivvildii Castréna láhkai ahte máŋgga oskkoldatdutkis lea njulgestaga 
váilevaš oaidnu sámi eamioskkoldaga hárrái259:

Oskkoldaga golbma váldogáldu (máddariid, luonddufámuid ja luond-
dugáhppálagaid bálvaleapmi ja loahpas fetišisma) elle báldda la gaid 
sápmelačča mielas ja bidje su mytologiijai iešvuđot steampala, oažžu 
dadjat, golmmaoktalaš mearkka. Goittotge máŋggat čállit geahča-
dedje sámiid oskkoldagas dušše ovtta beali, namalassii feti šismma 
ja vel dávjjibut šamanismma. Sii eai leat govvidan, muh timin eai 
oppa máinnašange sámi oskkoldaga eará dehálaš dov do mearkkaid. 
(Harusin 1890, 138–139)

Harusin vikkai dutkamušastis divvut dán ovttabealatvuođa ja suokkardalai 
vuostta žettiin luonddufámuide, -gáhppálagaide, máilmmeráhkadussii, 
vuoiŋŋaide, «badjelunddolaš» oruhiidda ja siiddiide čadnon jáhkuid ja dan 
vuođul guorahalai noaidevuođa, man sajuštii vuohkkasit oppalašvuohtan 
čilge juvvon sámi máilmmegovvii. Dán dáfus Harusin lei vuosttas dutki, 
guhte rihkui sajáiduvvan vuogi giddet sámi eamioskkoldagas váldo fuopmá-
šumi sieidebálvaleapmái ja noaidevuhtii vuosttas vuorus. 
 Sámi eamioskkoldaga govvádusas Harusin jugii dieđuid fáttáid miel-
de čuovvovaččat: ipmilat, vuoiŋŋat (luonddu-, báike-, eatnan vuloš-, 
kul turvuoiŋŋat jna.), antropologiija (riegádeapmi, jápmin, siellu osku-
mu šat, nammaaddin, gáccit jna.), «badjelunddolaš» oruhat (ee. stállu), 
oaf fa ruššanvierut, sieidebálvaleapmi, guovssahasjáhkut, guovž ža ja eará 
elliid bálvaleapmi, noaiddit ja noaidevuohta. Juohke fáttá siskko beal de 
leat dieđut sihke Skandinávia ja Ruošša beale sámiin. Materiála ovdan-

259  Maiddái Castrén kritiserii dutkiid, geat beroštedje dušše šamanismma namahusas ja olgguldas 
hámis ovdal go šamanisttalaš máilmmeoainnu sisdoalus (gč. Pentikäinen 1995, 159). 

buk ti mis Harusin vikkai álo buohtastahttit daid dieđuid, maid son fidnii 
gied de barggustis, čálalaš gáldodieđuiguin ja ohcalii seamma sulla saš-
vuođaid dalá «Ruošša sámi» oskumušaid ja dološ áiggi oarjesámi eami-
osk kol daga gaskkas. Oarje- ja nuortasámi dieđut leat dávjá bárgiduvvon 
oktii njuovžilis tekstii nu ahte lohkkis gáibiduvvo gálduid viehka viiddis 
ja čiekŋalis dovdamuš vai nagada sirret skandináva Sápmái gullevaš 
die đuid nuortasámi dieđuin, erenoamážit go gáldun lea Ermana (1860) 
árkiiva čoakkáldat. Harusin buohtastahtii, veardádalai ja analyserii dieđuid 
ja dábálaččat ovdanbuvttii iežas etnográfalaš dulkomiid ja hypotesaid 
osku mušaid dahje geavadiid álgoboahtimušas ja mearkkašumis. Omd. 
sieide bálvaleami álgoboahtimuša son čilgii máddariid bálvaleamis, mii 
vajál duvvui sámiid gaskkas ja šattai áiggi mielde «fetišismma» klassih-
ka laš ovdamearkan, muhto ortodoksalaš oskkoldaga váikkuhusas sieide-
vuoiŋ ŋat ožžo biro konnotašuvnna.260 Noaidevuođa álgun lei su mielas 
bearaš noaideárbevierru, mas noaidevuođa áššedovdin lei bearašoaivámuš 
almmái. áiggi mielde noaidevuohta ovdánii ng. sohkaárbevirrui, mas ášše-
dov din šadde sierra olbmot, geat árbejedje noaidedáidduid ovddit buolv-
vain; viidáseappot noaidevuohta ovdánii «ámmát»-árbevirrui, mas dihto 
noaidi galggai doaimmahit dihto bargguid (einnosteami, buorideami jna.) 
ja sáhtii oahpahit dieđuidis earáide (Harusin 1890, 215).
 Astrálamytologiija govvádusa váldogáldun Harusin geavahii von 
Dübena (1878) girjji ja nuortalaš muitalusaid. Dieđut Paaččjokk-guovllu 
oskumušain, maid mielde beaivváš lea maskuliidna orut, guhte vuodjá 
birra máilmmi iežas gerresiin, man geassá jogo guovža, heargi dahje 
áldu, guovssahasat leatges ruovdái jápmán almmáiolbmuid «sielut». Dát 
dieđut vuođđuduvvet ruoššagillii vurkejuvvon máidnasii (Harusin 1890, 
144–145, 348–351; gč. Vasilij Letov, Nr. IV:1:5). Muhtin ruoššagillii čál lon 
njuohttejávrelaš máidnasa vuođul Harusin navddii ahte dološ sámi osku-
mušaid mielde beaivvážis ledje oappát ja eadni, geaid bargun lea eatnama 
ligget beaivváža sadjái (Harusin 1890, 143–144).261 Harusin anii máidnasa 
geafes albmá mátkki birra beaivváža lusa (Harusin 1890, 463–464) 

260  Harusin vikkaha duođaštit hypotesas muhtin Peäccam-guovllu muitalusa vuođul (ščekoldin 
diehtoaddin) (Harusin 1890, 186–190). Gáldun leat maiddái ee. Mone, Castrén ja von Düben.
261  Harusin’a mielas dát jáhkut ledje mihtilmasat sihke Njuõ’ttjäu’rr ja Paaččjokk sámi árbevierui-
de (Harusin 1890, 143), vaikke máinnasteaksta lei čállon njuohttejávrelaš informántta vuođul (gč. 
Harusin 1890, 464).

autenttalažžan ja jáhkehahttin, muhto teavstta dárkilis guorahallan čájeha 
ahte dát lea golgomáinnas. Dán máidnasa mihtilmas motiivan leat golle- ja 
silbadálut, mielkki ja viinna láivudeapmi čáziin, ja fális, mii lea njiellan 
olbmuid ja fatnasiid jna. Máinnas sáhtii leat lonejuvvon njuohttejávrelaš 
árbevirrui gárjillaččaid, suopmelaččaid dahje ruoššaid bokte (gč. diehtoaddi 
Nr. IV:4:4, vrd. Marinja Gerasimova Nr. IV:4:2; gč. T. I. Itkonen (1931) 
1981, 203–106). Harusin vuođđudii dulkoma ovttaskas tekstii, man son 
ii bastán sajuštit stuorát oktavuhtii, navdimis dannego ii dovdan doarvái 
bures sámi iige kránnjáálbmogiid máinnasárbevieruid; su čuoččuhussii eai 
leat doarjjadieđut viidásut sámi árbevierromateriálas.262

 Bajánipmilii guoski jáhkuid govvádusas Harusin (1890, 148) čuoččuhii 
ahte «sámi čilgehusaid mielde» arvedávgi (sus termes’-juus’, vrd. sáNrt 
teârm mazjohss) lea bajánsarvva (sus rš. gromovaja los’; Suõ’nn’jel- ja 
Njuõ’ttjäu’rr-guovllut), mii juhká čázi jogas, muhto rivttes jorgalus lea 
‘baján ipmila dávgi’ (sáNrt tie’rmes ‘dierpmis; baján; bajánipmil’). Harusin 
luoik kahii Nemirovič-Dančenkos Aroma-Telle-muitalusa kosmolaš meah-
cás teaddji birra ja dulkoi dán myhtan bajánipmila birra (Harusin 1890, 
148–149; gč. Nr. V:1).263

 Harusin (1890, 153–154) oaivvildii ahte jáhkut vuoiŋŋaide ledje ani-
mism ma fenomena. Son generaliserii ahte «Ruošša sámit» gudnejahtte 
čáhce vuoiŋŋaid ja bohccuid suodjaleaddji vuoiŋŋaid, omd. bohccuid 
suodja leaddji nissonvuoiŋŋa luot-hozik, gean nama maŋitoassi boahtá 
ruošša gielas (hozjaika ‘eamit’), muhto álgooassi luot- čujuha Paaččjokk- 
dahje Suõ’nn’jel-suopmaniide, main luõtt (Paaččjokk), luâtt (Suõ’nn’jel) 
meark kaša sihke friijavuođa ja luonddu, omd. luoitit bohccuid veaittalassii 
lea lue’štted puõc’cen luõt’tu (sáNrt; vrd. sáDv luhtui mannat guohtut), 
vrd. maiddái luõttâvvad ‘meahcástuvvat’-sániin (boazu, sáNrt maiddái 
olm moš).264 Harusin’a maŋŋá diehtu luot-hozik birra lea geavahuvvon ja 

262  Lundmark (1985, 187) ovdanbuktá goittotge Harusin’a dieđuid luohtehahtti informa šuv dnan.
263  Lassedieđuid Aieke-bajánipmila birra Harusin vieččai Lexicon Lapponicum (Lindahl & Öhrling 
1780), muhtin 1868:s almmustuvvan ruošša áigečállaga bokte, gč. Harusin 1890, 147.
264  Vrd.: Leijaavv’r-árbevierus bivdolihku einnosteaddji noaidi luot-kychtish (gč. Vise 1917: 1, 
18), fuomáš ahte kyhh’tiš-sátni ‘rámádus’ (rš. proslavlenije) boahtá gielddasámegielas, muhto luot-
sátni sáhttá leat oktavuođas nuortalašgiel sániide luõtt dahje luâtt ‘luohtu’, ‘luomusvuohta’, mas lea 
‘luondu’-konnotašuvdna. Vrd. maiddái ‘luovas boazu’ lea sáDr liõdtpoadza dahje sáGld luõdtpuaz 
(dát lea Kiillt-vuollesuopmana boarásnuvvan tearbma, mii lei anus aŋkke 1900-logu álggus) dahje 
luups puaz (dálá Arsjogk- ja Lujaavv’r-vuollesuopmanis tearbma oaivvilda bohcco mii ii leat čadnon 
báddegeahčái); vrd. maid sáA luoðo-häl’dejâš-háldi, mas anáraš árbevierus lei muhtinlágan okta-

dulko juvvon máŋggaláhkai sámi oskkoldatdutkamis.265 «Badjelunddolaš» 
oru hiid govvádusas Harusin (1890, 160–165) seaguhii sakka nuorta- ja 
oarje sámi dieđuid oktii (gáldun ee. Högström, Castrén, Erman, Friis). Dan 
okta vuođas son ovdanbuvttii stállojáhkuid, mat ledje su mielas leavvan 
Skandi návias Nuorta-Sápmái (sáNrt stallo-stall’). Das Harusin mieđai 
Friisa hypotesii stállojáhkuid skandináva álgoboahtimušas, man su mielas 
duođaš tii ee. dat ahte Paaččjokk- ja Peäccam-guovlluid sámit sáhtte geava-
hit ‘ruoŧŧelaš’-sáni (vrd. čuđđi-sániin) stallo-stall’-nama sadjái ja ahte 
stállomuitalusat eai leat nuortaleappos nu ollu go oarjin eaige dat leat nu 
máŋggaláganat (Harusin 1890, 163–164). 
 Dieđut olbmo dahje ealli sillui ja duon ilbmái guoski jáhkuin Harusin’a 
girjjis bohtet navdimis Paaččjokk- ja Peäccam-guovlluin; duot ilbmi 
govviduvvo eatnanvuloš máilbmin, man ássit ellet olbmuid láhkai, oamastit 
bohccuid jna.266 Harusin čilgii sielloipmárdusa ovttaskas muitalusa vuođul 
(Peäccam), mas vuohttá kristtalašvuođa váikkuhusa (Harusin 1890, 
157–158, 469–470). Son govvidii jáhkuid buohcuvuođa vuoiŋŋaide Friisa 
girj jis267 vižžojuvvon muitalusa vuođul, man vehkiin vikkahii duođaštit ahte 
sámiin sáhtii leat dolin dáhpi olbmo oaffaruššat eatnanvuloš máilmmi háld-
da šeaddjái (Harusin 1890, 173–174). 
 Sieide- ja noaidejáhkut leat áidna fáttát, maid govvidettiin Harusin 
geava hii eanaš iežas áicamiid, ja ščekoldin’as ja ruoššain oččoduvvon 
die đuid. «Ruošša sámiid» oaffaruššanvieruid govvádusa gáldun leat 

vuohta bohccuide ja masa čakčat oaffaruššojuvvui (T. I. Itkonen 1948: 2, 323); gč. maid Volkov 
[1946] 1996 a, 74.
265  U. Harva ja T. I. Itkonen aniiga vejolažžan ovttastahttit luot-hozik-háldi ja meantaš-ajk-nissonhámi, 
man Genetz máinnašii darjjesámi árbevierus (Harva 1915, 87; T. I. Itkonen 1948: 2, 323; vrd. Genetz 
1877–78, 330) ja mii lea muitalusaid mielde meantaš-gotti eadni (gč. omd. Čarnoluskij 1965; Sergejeva 
1994; Ernits 1999; 2000). Lea máinnašan veara ahte Harva čálii luot-hozik-nama loahppa oasi boastut 
(sus -hozjik), man hámis namma iđii máŋgga maŋit áiggi čállagis. Å. Hultkrantz nágge ahte lea vejolaš 
ahte áddejupmi gottiid suodjaleaddji meantaš-ajk-vuoiŋŋas sáhtii sámi ealá husaid nuppástuvadettiin 
rievdat luot-hozik bohccuid suodjaleaddjái. Dán nággosa son vuođđudii Itkonena árvalussii luot-hozik 
ja meantaš-ajk gaskavuođas ja maiddái Ivar Paulsona navdosii, man mielde godde ealuid háldejaš sáhtii 
vajálduvvon ja dan sadjái sáhtii leat boahtán bohccuid háldi dallego sámit dápmagohte gottiid ja álge 
bargat bohccuiguin (Hultkrantz 1985, 24–25). Daidda fenomenologalaš buohtastahttimiidda ii gávdno 
duođaštus nuortalaš iige darjjesámi árbevieruin.
266  Dán oktavuođas Harusin kritisere Schefferusa, guhte su mielas dulkui S. Rheena boastut go nágge 
ahte sámit eai jáhkkán eallimii maŋŋá jápmima. Váidalahtti konsekvensan lea Harusin’a mie las dat 
ahte boasttodulkon beasai máŋgga maŋit áigge sámi eamioskkoldaga girjái (Harusin 1890, 156–157). 
Das Harusin fuomáša 1600–1800-loguid lappologiija váilivuođa, namalassii nággosiid ja dulkomiid 
luoikkaheami, traderema girjjis nubbái.
267  Friisa Beäccam-kloastara mátkegovvádusa duiskkagiel jorgalusa vuođul.

ščekoldin, Dergačev (1877), Nemirovič-Dančenko (čorvviid oaffaruššan 
báik kálaš sieidái bivdolihku ovddas Ču’kksuâl-siiddas, gč. Harusin 1890, 
192) ja jáhkkimis dieđut mearrarittu sámi árbevierus (nuortalaččat dahje 
gield da sámit), eandalii dalle go lea sáhka bearraliid, silbba ja čiŋaid oaffa-
rušša mis merrii smávva oaffarfatnasa siste (Harusin 1890, 177). Harusin’a 
mie las sieidebálvaleamis lei váttis fidnet njálmmálaš dieđuid daningo sámit 
ledje várrugasat muitalit dološ oskumušaideaset birra olggobeale olbmuide, 
nugo mátkkošteddjiide ja báikkálaš ruoššaide, geaiguin sámiin lei jámma 
okta vuohta. Kristtalaš oskkoldat lei nagadan Harusin’a mielas vuoitit 
dološ árbevieru badjel; ollu oaffarsajit ledje su mielas guđđojuvvon ja 
vajálduvvon, muhto sámit ovddosfievrridedje sieidejáhkuid njálmmálaččat 
(Harusin 1890, 192–193; sieidebálvaleapmái guoski muitalusaid ja 
oaffarbáikkiid birra gč. Harusin 1890, 186–195; ee. Ču’kksuâl, Paaččjokk, 
Peäccam ja Njuõ’ttjäu’rr). 
 Noaidevuođa hárrái Harusin čuoččuhii ahte dalá áiggi sámit jáhkke 
ođđa áiggi noiddiid bastit bargat seammá noaidebargguid go dološ áiggi 
noaid ditge, earret oaffaruššama mii dalle lei jo vajálduvvon geavat (Harusin 
1890, 225). Harusin’a mielde «Ruošša sámit» jáhkke eavttoheamet ahte 
«ođđa áigásaš» noaidi sáhtii dahkat sihke buriid ja baháid, sáhtii noaidut 
olbmo buohccin ja dikšut dearvvasin, einnostit boahttevaš dáhpáhusaid, 
dulkot nieguid, mearkkaid ja erenoamážit váigasiid, háhkat lihku dahje 
dustet ja máhcahit guoržžu (Harusin 1890, 228). Noaidevuođa detállja-
govvá dusat, ee. muitalusaid referáhtat noaidegeavadiin, noaiddi máhtuid 
fievrri deamis, einnostemiin, noaidenjuolaid sivas buohccán olbmuid 
dikšu mis, bivdolihku oažžumis noaiddi bokte jna. sisttisdollet mu mielas 
viehka luohtehahtti dieđuid, maidda lea vejolaš gávdnat veardádalli dahje 
doarjja dieđuid báikkálaš árbevieruin (noaidevuhtii, noaidegácciid ja 
-máhto lašvuođa sirddašeapmái guoski muitalusaid birra Njuõ’ttjäu’rr-, 
Paaččjokk-, Peäccam- ja muhtin muddui Suõ’nn’jel-siiddain, gč. Harusin 
1890, 214–234). Jus livčče gávdnomis lassedieđut, maid vehkiin beasašii 
váldit Harusin’a dieđuid oppalaš ja oktasaš generaliserema dásis eret ja 
bidjat dábálaš generaliserema dássái, de prinsihpas livččii vejolaš bajidit 
muhtin Harusin’a dieđuid primára informašuvnna dássái, muhto dát galgga-
šii dahkkojuvvot konkrehta dutkančuozáhaga ektui. Oppalaččat Harusin’a 
govvádusat gullet eahpitkeahttá sekundára gálduide.

 «Ruošša sámiid» oskkoldaga ovdanbuktimis Harusin generaliserii 
oppa laš dásis ja ohcalii seammasullasašvuođaid veardádallama bokte. Dát 
lei vuohki, mii lea mihtilmas 1800-logu skandináva lappologalaš paradig-
miige. Harusin’a oppalaš čuoččuhusaid lea dávjá váttis dahje veadje meaht-
tun lokaliseret báikkálaš gullevašvuođa dáfus. Muhtimin informa šuvn na 
spatiála gullevašvuođa lea vejolaš gávnnahit dahje aŋkke árva lit diehto bihtás 
geavahuvvon sámegiel sániid, báikenamaid dahje vurke jead dji nama bokte; 
muhtimin Harusin máinnaša siidagullevašvuođa dahje ovdanbuktá dieđuid 
guovtte siidii gullevažžan, nugo Paaččjokk ja Peäccam, Njuõ’ttjäu’rr ja 
Suõ’nn’jel, Njuõ’ttjäu’rr ja Paaččjokk, Maaziell’k ja Ču’kksuâl, Lujaavv’r 
ja Kiillt. Harusin geavahii tearpma kol’skije lopari ‘Guoládaga sámit’ 
dábálaččat dakkár konteavsttas, mii addá siva nav dit tearpma oaivvildit 
riddoguovllu sámiid, jogo gielddasámiid dahje nuorta laččaid. Harusin 
čujuha dávjá, geas dahje gos lei ožžon dieđu, gullan máidna sa jna.; go 
dakkár čujuhus váilu, de dieđuid lokaliseremii gáibi duv vo dalle čálalaš 
gálduid ja báikkálaš árbevieruid vuđolaš dovdamuš.
 Sámi oskumušaid veardádallamiid hárrái Harusin’a girjjis ferte fuomá-
šahttit ahte dieđut Ruošša ja Skandinávia sámiid oskkoldaga birra eai 
leat seammá dásis. «Ruošša sámiid» eamioskkoldaga govvádus vuođđu-
duvvo ščekoldin’a dieđuide, máidnasiidda ja eará njálmmálaš gáldui-
de (háhkkojuvvon nannánjoavkku nuortasámiid gaskkas dahje sin birra 
ruoššaid bokte) ja muhtin muddui sierra mátkemuitalusaide ja čáppa girjjá-
laš vuhtii (ee. Castrén, Friis, Nemirovič-Dančenko). Dat lea 1800-logu 
informa šuvdna,268 mii lea mihá nuorat go dieđut skandináva sámi eami-
oskkol dagas, man birra Harusin diđii čálalaš sekundára gálduid vuođul 
(čálalaš gáldut 1500-logu rájes 1800-logu rádjái). Máŋgga dáfus Harusin lei 
báidnašuvvan ovddeš čálliid oainnuide sámi eamioskkoldaga hárrái, omd. 
vikkai bidjat ipmiliid hierárkalaš ortnegii ja ozai seammasullasašvuođaid 
sierra sámejoavkkuid jáhkuin. Erohussan ovddeš čálliin Harusin vikkai 
čilget vuđolaččat sámi máilmmeoainnu, man vuostá čájehii noaidevuođa 
mearkkašumi ja doaimma. Harusin fuomášahtii kritihkalaččat ahte dieđut 
sámi mytologiijas leat valjis, muhto eai leat lahkage dievaslaččat, ee. 
mátkemuitalusaid váilin lei su mielas dat ahte čállit merkejedje muitui 

268  Earret muhtin diehtobihtát 1600–1700-loguin, nugo omd. bassi Trifona eallingeardi dahje de la 
Martinière mátkegovvádus.

dušše erenoamáš čalbmáičuohcci áššiid ja guđđe eará fenomenaid almmá 
fuopmášumi ja guorahallama haga. Harusin hálidivččii geavahit eambbo 
njálmmálaš dieđuid ja oaivvildii ahte dološ sámi muitalusat sáhtášedje 
čilget máŋga ášši sámi eamioskkoldagas, muhto oinnii dakkár gálduid 
váilli, eandalii dannego dat árbevierru lei su mielas jo jávkan (Harusin 
1890, 140).
 Harusin’a monográfiija lea min beivviid rádjái leamaš vuođđogirjin, 
dehá leamos ja jáhkehahtti gáldun Ruošša beale sámiid historjjás ja eami-
oskkoldagas sihke Ruoššas ja dan olggobealde, vaikke girji ii leat leamaš 
jorgaluvvon mange eará gillii.269 Ruoššas Harusin’a dutkamuš lea ožžon 
ollu rámi, omd. akademihkar D. Anučin, guhte lei antropologiija dieđa-
suorg gi álggaheaddji Ruoššas 1800-logu loahpas, rámidii Harusin’a dut-
ka muša vuosttas systemáhtalaš bargun, mas dutki čohkkii oktii «bieđg -
gus» diehtobihtáid sámiid birra, kritihkalaččat geahčadii daid ja lasi hii 
iežas gieddebarggu fuopmášumiid (gč. Miller 1900, 4). IOLEAE-searvi 
bálkkašii Harusin’a gollemedáljain girjji ovddas. Lea historjjálaš ártet-
vuohta ahte Harusin’a dutkamuša bastilis kritihkalaš árvvoštallan, man 
Ruošša ambassádeura Norggas D. N. Ostrovskij čálii 1890-logus, ii 
leat boahtán almmolašvuhtii ja seailluhuvvo giehtačállosa hámis RGO 
arkiivvas (Ostrovskij [1891]). Davviguovllu áššedovdi Ostrovskij anii 
Harusin’a dutkamuša váilevaš «kompilašuvdnan» (rš. kompiljacija), die-
đuid oktiigeassun. Ostrovskij mielas primára dieđut váilo (earret ščekol-
din’a informašuvnna) ja sekundára gálduid gaskkas ledje dieđa laš bargui 
heivemeahttun čáppagirjjálašvuođa essay-čállosat (omd. Nemi rovič-
Dančenko). Ostrovskij oaivvildii ahte Harusin fertešii johtit siid daid 
mielde ja govvidit dutkamušastis iešguđet siidda sierra, ovdal go bisá-
nit Guoládat-gávpogii ja čoaggit dieđuid doppe, gos sámit fitne dušše 
soaittáhagas. Ostrovskij oaivvildii ahte coages generaliserema sadjái galg-
gai leat ovttaskas siiddaid árbevieruid guorahallan, mii dagašii dutka muša 
áššá lažžan ja attášii vuođu buohtastahttit dieđuid bieđgguid eallán sámi 
álbmoga árbevierus ja buktit konklušuvnnaid. Dát bastilis cuiggo deamit 
dol let mu mielas deaivása. Jurdda báikkálaš ovttaskas sámi árbe vieruid 
suok kardallamis, man Ostrovskij namuhii, lea easka 1900-logu loahpa 

269  Girjji jorgalus ruoŧagillii giehtačállosa hámis lea Upmi dutkanarkiivvas (Forskningsarkivet i 
Umeå, FAU).

rájes sajáiduvvagoahtán sámi oskkoldatdutkamii (omd. Rydving 1995, 
21–22) ja lea mu mielas dálá sámedutkama váldoprošeakta.

F. Šatkov, Semiostrovje-siida 1911 (Nr. III:5)

Fjodor šatkov finai 1911 álggogeahčen Semiostrovje-siidda dálveorohagas, 
gos jearahalai gili sápmelaččaid dološ rituálabiergasiid, noidošemiid ja 
oaffa ruššamiid birra ja čálii oskumušaid oanehis, muhto vuđolaš govvádusa 
primára dieđuid vuođul. šatkov (1911) almmustahtii iežas artihkkala vástá-
dus san Uppsala universitehta professora K. B. Wiklunda gažaldagaide, 
maid Wiklund jearai 1910:s Arhangelska Davvi-Ruošša Dutkansearvvi 
áige čállagis. Wiklund ohcalii lassedieđuid goavdá geavaheamis Ruošša 
beale Sámis, goavdá hámis, materiálas ja vejolaš bajošgovaid birra.270 
šatkov’a artihkkalis ii boađe ovdan manne son finai Semiostrovje-gilis iige 
leat diehtu su oahpu birra, muhto vuđolaš ja etnográfalaš detáljaid dáfus 
rik kis govvádus čujuha čálli alla ohppui, vejolaččat historjá-etnográfalaš 
oahppo duogážii.
 Jearahallojuvvon Semiostrovje-sámit oaivvildedje ahte goavdá birra 
eai muitán boarráseamos olbmotge. Vuoras sápmelaččat Fjodor Pavlov 
(r. 1844, Nr. III:5:5) ja Gerasim Pavlov (r. 1855, Nr. III:5:6) muitaleigga 
noaideboahkána (šatkov’a čállosa mielde sámás počen’) birra, mii geava-
huv vui noaiddástallamiin, ee. buhcciid divššus. Muitaleaddji-guoktá sániid 
vuođul šatkov govvidii dárkilit boahkána materiála, ivnniid, bearral hearva-
govaid, veaikerieggáid ja boahkána geavahanvugiid (gč. šatkov 1911, 
487). Einnostettiin dahje buhcciid divššodettiin noaidi bijai boahkána iežas 
birra ovdal go manai nohkkat; oađedettiin son oaččui diehtit dávdda siva ja 
buoridanvejolašvuođaid dahje boahttevaš dáhpáhusaid birra (vrd. boagán 
Ču’kksuâl-noaiddi deháleamos attribuhttan, masa ledje giddejuvvon 
veaike biergasat, ee. suorbmasat ja ruđat, gč. Vise 1917: 1, 18; Ču’kksuâl-
sámiid mielde dakkár boahkána vehkiin noaidi gohčui veahkkevuoiŋŋaidis 
iežas lusa, ibid.). šatkov’a diehtoaddiid mielde boagán lei anus 1800-logu 
gaskkamuddui. Dan maŋŋá boahkánii gullevaš veaikerieggát seaillu-
huv vojedje (šatkov 1911, 487); šatkov ii leat fidnen dieđuid rieggáid 
vurkensajis iige vejolaš geavahanvugiid birra. Semiostrovje-sámiid mielde 
noaiddi veahkkeneavvun ledje maiddái ee. niibi, nállu ja suorpmas. Niibbi 
270  Almmustuvvan bláđis Izvestija Arhangel’skogo obščestva izučenija Russkogo Severa 1910: 7, 
51.

vehkiin noaidi čuohpai dávdda buohcciolbmo rupmašis, nálu vehkiin goarui 
háviid, suorbmasa vehkiin vihahii náittosbáraid; noaiddis galge leat maid-
dái ruđat mainna máksit iežas noaidevuoiŋŋaide veahki ovddas. Noaidi 
lávii goarrut dahje čatnat iežas veahkkeneavvuid liinni sisa. šatkov navddii 
ahte smávva niibi, nállu ja šlánttat (ruovderuđat) sáhtte leat gorrojuvvon 
noaideboahkániige muhtin čiegus lubmii, muhto su informánttat eai sáhttán 
dán duođaštit (šatkov 1911, 487).
 šatkov govvidii erenoamáš dárkilit Semiostrovje-siidda oaffaruššan-
rituála, mii diehtoaddiidis mielde lei čađahuvvon 1896’ giđa, goas báikkálaš 
90-jahkásaš noaidi Mihej Pavlov (jámii 1909) gohčui siidda olbmuid 
oaffaruššat 24 bohcco. Váldodiehtoaddin ledje ovdalis namuhuvvon Fjodor 
ja Gerasim Pavlov, geat ieža oassálasttiiga oaffarrituálii; eará vuoras 
olbmot, oaffarrituála vihtanat lasihedje Pavlov-gácciid muitalusaid; measta 
olles siidda olbmot serve jearahallamiidda (šatkov 1911, 489). šatkov 
refererii ahte mearriduvvon beaivái rituála oasseváldit galge basadit, 
cegget ođđa lávuid ja coggat buhtes biktasiid (oaffarkoahkat galge coggat 
sierra oaffaruššanbiktasiid, mat eai geavahuvvon muđui). Oaffaruššit galge 
njuov vat oaffarelliid ja bidjat duljiid ovttas oivviiguin, čorvviiguin ja 
gaccaiguin oaffaruššama várás ráhkaduvvon beaŋkka ala (oaivi nuorttas), 
vuoššat biergguid ja borrat várrugasvuođain amaset ribahit buoiddi dahje 
vara biktasiid dahje sepmoniid ala (šatkov 1911, 487–489). 
 Govvádus sisttisdoallá mu mielas čalbmáičuohcci eahpidahtti detáljaid, 
nugo omd. oaffarbohccuid stuorra logu (24 ealli) njuovvan gorálaččat 
smávva Semiostrovje-siiddas stuorra ortodoksa fásttu áigge,271 goas bierggu 
bor ran adnojuvvui ortodoksalaš kristtalaččaid gaskkas erenoamáš stuorra 
suddun; maiddái áldduid njuovvan sullii mánu ovdal guottetáiggi geassá 
lohkki fuopmášumi. Dát detáljat ožžot dutki ohcalit omd. 1850-logu etno-
grá falaš girjjálašvuođas lassedieđuid siidda sturrodagas ja boazodoalu dilis 
verifiseret šatkov’a govvádusa luohtehahttivuođa.
 šatkov’a govvádus heive máŋgga dáfus oktii dieđuiguin, maid 
Genetz ovdanbuvttii Arsjogk-siidda oaffaruššanrituála birra 1870-logus, 
goas siidda olbmot oaffarušše 12 bohcco (Genetz 1877–78, 374–375). 

271  šatkov’a čállosis (1911, 487) máinnašuvvon stuorra fástu (rš. velikij post) lea ortodoksa girkus 
40 beaivvi guhkkosaš áigodat ovdal beassážiid, goas ii ožžon buoiddes borramuša borrat, suohtas tallat 
iige náitalit.

šatkov ja Genetz govvideigga oaffaruššama seamma láhkai juoba smáv-
va detáljaid dáfus, omd. ođđa gođiid ceggema oaffarbáikkis, rituála oasse-
vál diid buhtes gárvvuid dahje oaffarealli varain ja buiddiin durddi duv von 
beaskaguolgabihtáid boaldima dolas. Mu dieđuid mielde Genetza suoma-
giel čálus ii namuhuvvo ovttage sámiide guoski 1800-logu ruošša giel 
pub likašuvnnas. Lea unnán sivva navdit ahte šatkov dovddašii Genet za 
govvádusa ja geavahivččii dán gáldun. šatkov’a Semiostrovje-rituála gov-
vá dus lea muđuige olu vuđoleabbo go Genetza oanehis pre sen ta šuv dna 
Arsjogk-rituálas. Dat hilgu luoikkahanvejolašvuođa ja addá siva nav dit 
ahte oaffaruššanrituálat ledje dáhpin Guoládatnjárgga nuortta beale riddo-
guovllus Semiostrovje- ja Arsjogk-siiddain ain 1800-logu loahpa geahčen. 
Njálmmálaš dieđut daid rituálaid birra seailluhuvvojedje vuoras sámiid 
gaskkas gitta 1900-logu álgui. šatkov’a ja Genetza govvádusaid veardá-
dalli analysa livččii sáhttán addit dievaslaš gova báikkálaš oaffar rituá-
lain 1800-logu loahpageahčen. šatkov’a golbma siiddu guhkkosaš čálus 
lea jearahallamiid dokumenteren vurkejeaddji sániiguin, muhto alm má 
dulkomiid dahje sekundára duogášdieđuid haga.

V. K. Alymov Guoládaga sámiid birra 1920–30-loguin (Nr. I–IV)

Vasilij Kondratjevič Alymov (1883–1938) lei guovlludutki ja Murmánska 
guovllumusea jođiheaddji 1920–30-loguin. Son beroštii guovllu historjjá ja 
sámekultuvrra dutkamis, jođii buot sámesiiddain ja oahpahalai sámegiela, 
muhto ii leat buorre diehtit makkár vuollesuopmana Alymov dovddai buore-
musat. Sámi ealáhusaid ja olmmošlogu statistihkka-dieđuid lassin272 Alymov 
čohkkii nuppelotjagi siste sámi muitalusaid ja máidnasiid ja gažadii dološ 
jáhkuid ja rituálaid sámiin, geaid dovddai bures persovnnalaččat. Alymov 
almmustahtii oasi materiálastis Murmánska guovlludutkama searvvi (Mur-
man skoje obščestvo krajevedenija) áigečállagiin (Alymov 1927; 1929). 
Dáin publikašuvnnain leat sámi muitalusaid ja oaffaruššanmeanuid čil-
ge husaid referáhtat, eanaš sieidejáhkuide guoski dieđut ruoššagiel mui-
ta lusaid ja ságastallamiid vuođul; diehtoaddiid namat leat dihtosis (gč. 
tabeal laid 13 ja 14). Alymov ii leat viggan čállit muitalusaid sánis sát nái 
272  Gč. omd. Alymov 1928; 1930; su materiálat nuortasámiid árbevirolaš ássanguovlluin ja johto-
lagain, ee. sámesogaid ja daid báikkálaš gullevašvuođa listu seailluhuvvojit Ruošša dieđaakademiija 
arkiivvas St. Petersburgas (Alymov [1920–30-l.]); gč. maiddái Alymov [1936].

go su mielas juohke muitaleaddji sáhtii ovtta ja seammá máidnasa mui talit 
ieš guđetláhkai (Alymov 1929, 23). Jearahallamiid álgomateriálat, maid 
gask kas sáhtte navdit leat muhtin sámegiel teavsttat dahje aŋkke giehta-
čálus materiálain merkejuvvon sámegiel tearpmat jna., eai leat mu dieđuid 
miel de dihtosis almmolaččat.273 Okta ruoššagiel giehtačálus Izbrannyje 
proizve denija saamskogo ustnogo narodnogo tvorčestva (Sámi njálmmálaš 
árbevieru válljejuvvon bihtát) seailluhuvvo Davviguovllu dutka ma ja 
geavaheami musea arkiivvas (AMIOS) Apatity-gávpogis ja sisttisdoallá 
muitalusaid ja máidnasiid ruoššagillii (Alymov [1938?], giehta čállosa 
vuođul almmustuvvan teavsttaid gč. Saamskie skazki 1980). Čálus sádde-
juv vui Sovjetlihtu muhtin guovddáš goasttádusdállui 1938:s veháš ovdal 
go Alymov eahpevuoiggalaččat áššaskuhttojuvvui hutkojuvvon ášši okta-
vuođas. Dát lei ng. sámi nášuvnnalaš lihkadusášši, ja Alymov steavli duv-
vui golggotmánus 1938:s.274 
 Alymov ovdanbuvttii jearahallamiid vuođul oččoduvvon dieđuid sámi 
osku mušain artihkkalisttis Živaja loparskaja drevnost’ (Sámi ealli doložat, 
1929), man mielde sámiid iežaset čilgehusaid vuođul sieidi lea bávttiin 
dahje geđggiin orron vuoigŋa, mii veahkeha guolle- ja meahccebivddus 
ja boazodoalus. Alymov oaivvildii ahte kristtalaš oskkoldaga geažil muh-
tin sámit gohčodišgohte sieiddi biron (sus sámegillii cert, cyrt; vrd. sáGld 
cuõ’rrt, rš. čort). Álddagasa sámegiel namahusas tiirmes-jukks ‘dear p-
mis-dávgi’ (sáGld) fertii leat su mielas oktavuohta dološ Tiirmes-baján-
ipmi lii; iežas áiggi komparatiiva etnográfalaš dutkama čuovggas Alymov 
anii skandináva Thor, slavihkalaš Perun ja indialaš Indra-baján ipmiliid 
sámi bajánipmila paralleallan (Alymov 1929, 23). 1900-logu álggu 
evo lušonisttalaš jurddašeapmái báidnašuvvan Alymov gohčodii sámi 
njálm málaš árbevieruid álggalažžan (rš. pervobytnyj, mas lea «pri mi-
tiiva»-konnotašuvdna). Alymov nággii ahte sámi jáhkut siiddiide, čáhka-
lag gáide, meahcce- ja čáhcevuoiŋŋaide jna. galge jávkat jođánit ođđa 
kul turváikkuhusaid geažil, muhto dán nággosa duohken lea čielgasit dalá 

273  Jus dakkár materiálat ležžet gávdnomis, de daid ohcama galgá álgit Murmánska guovlludutkama 
searvvi arkiivvaid dutkamis.
274  Jahki 1938 lei politihkalaš reprešuvnnaid garraseamos áigodat Stalina áigge. Lei hutkojuvvon 
poli tihkalaš váidda sápmelaččaid suollemas viggamušas vuođđudit iežaset Sámi republihka Sovjetlihtu 
olggo beallái. Alymov lei áššáskuhtton sámi lihkadusa jođiheaddjin ja boahttevaš Sámi republihka pre-
si deantaevttohassan. Alymova bargobáhpárat ledje navdimis duššaduvvon. Sovjetlihtu davviguovllu 
soahte duopmostuollu (tribunála) duođaštii su sivaheapmen easka 1957:s.

Sovjet lihtu sosialisttalaš oaidnu, man mielde álbmotjáhkut, eandalii sierra 
čeard dalaš jáhkut, adnojuvvojedje doloža dárbbašmeahttun ja juoba várálaš 
báza hussan.
 Erenoamáš miellagiddevažžan lea Jofkyi-siidda oaffaruššanmeanuid 
oane his govvádus, man Alymov čálii muhtin Matrjohin-nammasaš sáhtto-
albmá sániid vuođul, guhte vuojihii su Jofkyi-gilis Kintuš-siidii juovla-
mánus 1928; sáhttolačča ovdanamma ja ahki eai leat dihtosis. Matrjohin 
mui talii oaffaruššanmeanuin lyhte-paihkk ‘bálvvos’-báikkis seejjd-
kie’dgke ‘sieidegeađggi’ luhtte Jofk-joga gáttis. árvvolažžan leat dieđut 
ee. geažotbealljebohcco oaffaruššamis, njuovvamis, bierggu vuoššamis 
ja borramis dán oaffarbáikkis; máinnašuvvo maiddái makkár gorutoasit 
bid djo juvvojedje oaffarin sieidegeađggi lusa. Máinnašan veara lea Jofk-
joga vuosttas luosa oaffaruššan luossabivdolihku nammii ja govvádus 
Lyymbes-siidda geasseorohaga bálvvosbáikkis če’lm-ristym-kie’dgkes 
‘čalm miidroahkohangeađggis’ (Alymov 1929, 24). Nubbin informántan 
Jofkyi-siidda oaffaruššanmeanuin lei muhtin namahis almmái Matrjohin-
sogas (ovdanamma ja ahki eai leat dihtosis), guhte lei dalle Jokaŋga-
gili ráđi jođiheaddjin. Vurkejeaddji refererii ja jáhkkimis maiddái dulkui 
Matrjohin-informánttaidis muitalusaid, man geažil su govvádus gártá 
sekundára, muhto árvvolaš diehtogálduid luohkkái. 
 Miellagiddevažžan lea Alymov’a (1937) artihkal Kalevala-eposa sampo-
sáni álgoboahtimušas, man son árvalii boahtit darjjesámegiel sánis cyõmbai 
‘cuob bu’. Son čujuha cuoppu-nammasaš noaidebiergasii, man Schefferus 
máin našii ja man sámenoaiddit mahká geavahedje doaimmasteaset. 
Alymov navddii ahte Kalevala divttat sampo birra ledje álgoálggus vuolgán 
Davvenuorta-Gárjilis; sivvan ledje su mielas gárjillaččaid guoskkahusat 
darjje sámiiguin (ibid.).

O. Komareckaja 1926–27 áhkkil- ja nuortalašsámi guovlluin 
(Nr. II:1–3, IV:3–4)

Dálvet 1926–27 Olga Komareckaja čađahii áhkkil- ja nuortalašsámi guovl-
luid statistihkka-ekonomalaš dutkama Murmánska guovlluhálddahusa 
barg gu olis (su oahppo- ja bargoduogáš eai leat dihtosis). Murmánska 
guovl ludutkama searvvi miellahttun son galggai dán mátkkis čoaggit die-

đuid «dološ sámi kultta ja eposa bázahusain» (Komareckaja 1927). Son 
mátkkoštii beannotmánu Oaver-jávrri máttaoarje- ja oarjegáttiin, ee. 
Modžvuunas (rš. Monče-Guba), Sââ’rvesjäu’rr-, Njuõ’ttjäu’rr-, Lohtjokk- 
ja Tuallamjokk-guovlluin, ee. A’kkel-, Juonn- ja Njââ’vv-sijdd (Nivankylä)-
giliin. Dáid guovlluid Komareckaja gohčodii Oarje-Sápmin (sus Zapad naja 
Lap landija). Su ulbmilin lei vurket muitalusaid siiddiid birra ja oččo dit 
die đuid siiddiid mearkkašumis sámi ealáhusain, sieidejáhkuin ja -nama-
husain. Sámi informánttaid sániid vuođul Komareckaja čálii ahte sieidi lea 
«vuoigŋa» (su aisttonmearkkat), mii orru muhtin geđggiin ja bávttiin dávjji-
mu sat jávregáttiin; sieidi veahkeha bivddus ja das lea «badje lunddolaš» 
fápmu (Komareckaja 1927, 39). Komareckaja mielas sieide jáhkut ledje 
buore musat seilon Oaver- ja Sââ’rvesjäu’rr-guovlluin ja dušše aivve fal 
un nán Njuõ’ttjäu’rr-guovllus, gos čoggon dieđuid vuođul vurkejeaddji 
čálii hui oanehis referáhta Njuõ’ttjäu’rr-siiddiid doaimmas ja vahága bir-
ra (Komareckaja 1927, 42). Tuallam-jogas Guoládat-gávpogii eai leat 
vur ke jeaddji dieđuid mielde leamaš dihtosis sieiddit eaige muitalusat 
daid birra; sivvan Komareckaja navddii dan ahte báikkálaš sámit ledje 
jo heaitán árbevirolaš ealáhusain ja ásaiduvve bissovaččat. Komareckaja 
mie las sieidejáhkut fertejedje leat čavga čadnon noaidejáhkuide; siiddiin 
galg gai leat su mielas stuorra mearkkašupmi sámiid eallimis ainjuo 40 jagi 
áigi (Komareckaja 1927, 40), dahjege 1880-logus. Vurkejeaddji almmuhii 
diehto addiidis namaid, geat ledje buohkat áhkkilsámit. Ruoššagiel ságas-
tal la miid ja muitalusaid vuođul Komareckaja čálii oanehis referáhtaid, 
maid lea álki lokaliseret sáme- ja/dahje ruoššagiel báikenamaid vuođul. 
Koma reckaja gieddebargonotáhtaid vurkensadji ii leat dihtosis, muhto 
jus notáhtat ležžet gávdnomis, de daid galgá ohcat 1926–29 doaibman 
Mur mánska guovlludutkama searvvi arkiivabáhpáriin, omd. Murmánska 
guovllu museas.

D. A. Zolotarev Guoládatnjárggas 1927 (Nr. I:1–4, III:3–5)

Antropologa David Alekseevič Zolotarev (1885–1938) jođihii dutkan-
mátk ki Guoládat-njárgii, man Sovjetlihtus doaimmas joatkán RGO lági dii 
1927:s Gárjil-Murmánska lávdegotti olis (Karel’sko-Murmanskaja komis-
si ja; fránskkagillii Commission pour l’investigation de la Karélie et du 

Mourman). Mihttomearrin lei nuortasámiid etnográfalaš, antropologalaš 
ja medisiinnalaš dutkan, man geažil ekspedišuvdna gohčoduvvui Sámi 
dut kan mátkin (Loparskaja ekspeditsija; fránskkagillii Expédition ethno-
logi que en Laponie). Deaddu lei biddjon unnán dutkojuvvon Guolá dat-
njárg ga nuorttamus sámejoavkkuid dutkamii (gč. Zolotarev 1927, mas 
čoahk káigeassu lea fránskkagillii; gč. maid Zolotarev 1928); mielde ledje 
ee. etnográfa V. V. Čarnoluskij (1930 a, 1930 á) ja doavttir F. G. Ivanov-
Djatlov (1928275). Dutkit fitne ee. Puuljaavv’r-, Lujaavv’r-, Semiostrovje-, 
Kintuš-, Jofkyi-, Lyymbes- ja Sosnyõffke276-siiddain (mátkki kárta, gč. Zolo-
ta rev 1927, 5).
 Zolotarev govvidii ekspedišuvnna, iežas vásáhusaid ja čoggon materiá-
laid viidodaga mátkegovvádusa hámis, mas leat viehka unnán dieđut 
sámi oskumušain. Zolotarev máinnaša ee. ahte su gažaldagaide goavdá 
birra Semiostrovje-siidda277 sámit muitaledje maŋemuš noaiddi Maksim 
Melentjev’a birra, guhte jámii sullii 1890-logus ja gean olbmot muite 
oamas tan goavdá (sus rš. buben); muđui goavdát dahje meavrresgárit eai 
leat leamaš Zolotarev’a dieđuid mielde seilon ovttage siiddas (Zolotarev 
1927, 19). Jus informašuvdna lea luohtehahtti, de dat ferte leat áidna diehtu 
nuor ta sámi goavdáid birra oppanassiige; goittotge ášši gáibida vuđolaš 
guora hallama. Sosnyõffke-siiddas Zolotarev fidnii dieđuid Aa’kkjaa’vre (rš. 
Babje osero) ‘áhkkájávrri’ sieiddi birra, mii adnojuvvui báikkálaš sámiid 
gask kas goddebivddu suodjaleaddjin (Zolotarev 1927, 31–32); sieiddi luhtte 
oahpis teaddji vehkiin fitnan Zolotarev máinnašii ahte báikkis ledje oidnon 
oaffa rin biddjon goddečoarvvit, mat čujuhedje su mielas oaffaruššamiidda 
vieh ka lagaš vássán áiggis (vrd. muitalusain seammá sieiddi birra, man 
Sosnyõffke-sámit Pjotr Telyšev ja (?) Koivin (Nr. I:4:2–3) muitaleigga, gč. 

275  Doavttir Ivanov-Djatlov govvidii girjjistis gieldda- ja darjjesámiid dearvvašvuođa dili, ee. árbe-
virolaš guvlláruššanvugiid, maid vehkiin sámi guvllárat (sus rš. znahar’) dálkkodedje dahje dikšo 
dávddaid, háviid jna. (Ivanov-Djatlov 1928, 110–120). Son govvida maid riegádeapmái ja jápmimii 
gullevaš meanuid ja geavadiid, main sáhtii su mielas leat oskumušduogáš (Ivanov-Djatlov 1928, 
90–95). Miellagiddevažžan lea diehtu ahte sámi guvlláriid fápmu unnui dađi mielde go olmmoš 
massii bániid; erenoamáš fámolaš guvllárin sáhtii leat olmmoš, guhte lei riegádan vuosttasin (eará 
bearašmánáid ektui), gaskkamužžan dahje maŋemužžan, dahje lei jumeš dahje lei ieš ožžon jumežiid 
(Ivanov-Djatlov 1928, 112). Diehtoaddin guvlláruššamis ledje guokte nissonolbmo Lyymbes-siiddas, 
okta Jofkyi-siiddas ja okta gielddasámenisu (Ivanov-Djatlov 1928, 112, jn.).
276  Zolotarev (1927, 30) čuoččuhii ee. ahte Sosnovka-gilli (Sosnyõffke) lei su mielas áidna sámegilli, 
mii ii lean ruoššaiduvvan.
277  Zolotarev’a kártta mielde dát siida lei siseatnamis, Kintuš-siiddas davás. Dat lei Semiostrovje-
siidda dalá dálveorohat (gč. kártta 3).

Alymov 1929, 23–24).
 Zolotarev máinnašii ahte ekspedišuvnna olis Čarnoluskij vurkii sáme-
giel materiála, badjel 1000 sáni ja 25 máinnasteavstta (Zolotarev 1927, 
42–43). Miellagiddevažžan lea ee. máinnašupmi das ahte Lyymbes-siid-
das vurkejuvvon «legenda» gotti birra spiehkastii sámegiela dáfus dalá 
sáme gielas ja badjel 70-jagi boares sámiid giellageavahusas, mii čuju hii 
Zolotareva mielas teavstta dološ lundui (Zolotarev 1927, 42). Sámi muita-
lu said vuođul Zolotarev nággii ahte siiddiid bálvaleapmi fertii leat báikkuid 
hui dehálaš ain dalá áigge sámiide (Zolotarev 1927, 43). Informánttaid 
gask kas máinnašuvvojit čuovvovaš olbmot: Avdotja Niko laev na Matrjohi-
na (Nr. I:3:6), Varvara Vasiljevna Kuropteva (Nr. I:2:12), Jefim Andreevič 
Danilov (Nr. I:3:5), Jemeljan Jakovlevič Nazarov, Vasilij Jakov levič 
Nazarov, Timofej Jakovlevič Matrjohin, Lasar Fedorovič Danilov ja 
Kondratij Tihonovič Arhipov278 (Zolotarev 1927, 43; fuomáš ahte dušše 
golbma vuosttasin máinnašuvvon diehtoaddi leat mielde almmustuvvan 
materiálain, gč. Čarnoluskij 1962; 1965). Zolotarev ii leat namuhan 
sámegiel teavsttaid vurkensaji iige Čarnoluskij materiálain boađe ovdan, 
gos sámegiel álgoteavsttat sáhttet seailluhuvvojit. Álgomateriálaid sáhttá 
guorrat RGO bokte (Gárjil-Murmánska lávdegoddi, Sámi dutkanmátki 
11.01–11.05.1927, dahje dutkiid namaid mielde) dahje Gosudarstvennyj 
Russkij Muzej (Ruošša sáhtamusea, St. Petersburg) etnográfalaš ossodaga 
bokte (ásahusaid namahusat leat 1923–27 mielde), go musea lei mielde 
Sámi dutkanmátkki lágideamis (Zolotarev 1927, 1).

V. V. Čarnoluskij 1920–60-loguin (Nr. I:1–4, II:1–2, III:3; IV:5)

Vladimir Vladimirovič Čarnoluskij (1894–1969), gii lea beakkán etnográfa 
nuorta sámi dutkanhistorjjás, čohkkii 1920–60 viiddis etnográfalaš ja 
folklorist talaš materiála, eanaš darjje- ja áhkkilsámi, ja muhtin muddui 
gieldda- ja nuortalašsámi árbevieruin. 1927:s son lei mielde Sámi dutkan-
mátkkis RGO bargogohččosis. árbevirolaš sámi boazodoalu ja johttisámiid 
eallinvuogi dutkama lassin nuorra etnográfa čohkkii muitalusaid ja 
máidnasiid (gč. Zolotarev 1927, 42), maid gaskkas ledje ruošša etnográfalaš 
girjjálašvuođas dovdomeahttun myhtat Meantaš-nammasaš gottis, man 

278  Dáid diehtoaddiid báikkálaš gullevašvuođa čielggadeapmái dárbbašuvvojit lassedieđut.

darjje sámit atne goddečorragiid máddun. Čarnoluskij ánssus dáid myhtaid 
gorá laččat dievaslaš variánttat leat vurkejuvvon (gč. omd. Čarnoluskij 1965). 
Čarno luskij jođii 1927:s Murmánskas meara mielde darjjesámi eatnamiidda 
Jofk-joganjálbmái, Kintuš-siidii ja Pyõnne-joga mielde viidáseappot 
Varsuga-gillái. Seammá mátkkis son finai maiddái Lujaavv’r-gilis (Čarno-
lus kij 1972, 28), muhto dutkama váldočuozáhahkan lei darjjesámi guov-
lu.279 Mátkki olis čoggon dieđut šadde vuođđomateriálan máŋga girjái 
(Čarno luskij 1962; 1965; 1972), lassedieđuid etnográfa fidnii mátkkiin 
mat čađahuvvojedje jagiin 1928–29, 1935–36 ja 1961:s. Čarnoluskij 
jođii áhkkilsámeguovllus 1928–29 Oaver-jávrris davás Barentsábi gáddái 
Mue’tǩǩ-siidii ja Zapadnaja Litsa-gillái Mue’tǩǩvuõnn-vuonas, gos son dutk-
kai nuortalaš johttisámiid eallinvuogi (Čarnoluskij 1972, 147).280 1935–36 
son finai árbevirolaš áhkkilsámi guovllus Oaver-jávrri Modžvuun-vuonas 
čoag gimin sámi álbmotmuitalusaid Sovjetlihtu girječálliid ráđi (dálá SRP) 
folk loreossodaga bargogohččosis. 65-jahkásažžan Čarnoluskij finai 1961:s 
Lap landskij zapovednik-ráfáidahttinguovllus (gč. kártta 2) Oaver-jávrri 
lahko siin, gos su informántan ledje áhkkil- ja gielddasámit.
 Materiálaid vuođul Čarnoluskij almmustahtii sámi muitalusteavsttaid 
ruošša gillii doaimmahuvvon hámis (Čarnoluskij 1962), etnográfalaš 
govvá dusaid dieđapopluára hámis (Čarnoluskij 1965), mátkemuitalusaid 
(Čarnoluskij 1972)281 ja ovtta dieđalaš artihkkala goddebivdui čadnon 
rituálain (Čarnoluskij 1966). Čarnoluskij lávii geavahit iežas etnográfalaš 
govvá dusain ja folklorečoakkáldagain máŋga diehtogáldu, ee. iežas áica-
miid ja dieđuid, maid vieččai njálmmálaš sámi árbevieruin ja čálalaš 
gálduin, ee. von Düben (1873), Harusin (1890), Genetz (1891), Nemirovič-
Dančenko sierra publikašuvnnat. Sámi eallinvuogi, kultuvrra ja historjjá 
ášše dovdi sáhttá oaidnit ja sirret Čarnoluskij teavsttain su iežas áicamiid 
čála laš gáldodieđuin, vaikke čállis ii lean dáhpi čálalaš gálduide čujuhit 
(earret RGO dieđalaš čálaráiddus almmustuvvan sámi boazodoalu 
dutkamuš ja Meantaš-rituálaid govvádus, Čarnoluskij 1930 a; 1966). 
 Čarnoluskij almmuhii njálmmálaš dieđuid informánttaid namaid, muhto 

279  Čarnoluskij attii mátkkistis čoggon sámi atnubiergasiid, gárvvuid jna. Murmánska guovllumuseai 
(Čarnoluskij 1972, 150).
280  Mue’tǩǩ-sámiid etnográfalaš govvádus, gč. Čarnoluskij 1972, 160–161.
281  Dát mátkemuitalusgirji almmustuvvui Čarnoluskij jápmima maŋŋá; doaimmaheaddjin leigga T. 
V. Lukjančenko ja J. B. Simčenko.

sakka doaimmahii teavsttaid, lasihii muitalusas nubbái, ovtta báikkálaš 
árbe vierus nubbái. Son sáhtii ovttastahttit gieldda- ja darjjesámi teavsttaid, 
ráhka dit ođđa teavstta árbevirolaš dieđuid ja girjjiin vižžojuvvon dieđuid 
vuođul (gč. omd. Aroma-Telle-teavstta birra, Nr. V:1; dahje Čarnoluskij 
1972, 95). Čarnoluskij (1962; 1965) čilgii ahte teavsttat fertejedje doaim-
ma huvvot vai livčče eurohpalaš lohkkái áddehahttit.
 Almmustuvvan teavsttaid suokkardallama eaktun lea mu mielas buot 
Čarnoluskij publikašuvnnaid vuđolaš dovdamuš sisdoalu, informánttaid ja 
ieš guđetge áigodaga johtin- ja dutkanguovlluid dáfus. Daid dieđuid vuođul 
lea vejolaš čohkket oktii dihto tekstii, diehtoaddái ja kontekstii gullevaš 
dieđuid, mat leat dávjá bieđgguid seammá girjjis dahje sierra girjjiin. 
Dár kilis lohkki sáhttá fuomášit maŋemuš publikašuvnnas (Čarnoluskij 
1972) eahpedárkilvuođaid ovddit girjjiid ektui, go okta ja seammá diehtu 
sáhttá leat čilgejuvvon guovtte sierra láhkai, dahje go informánttat leat 
seaguhuvvon: ovtta girjjis muitaleaddjin lea okta olmmoš, eará girjjis 
seammá muitalus lea eará muitaleaddji namas.
 Etnográfalaš govvádusat sisttisdollet dieđuid sierra sámi bálvvosbáikkiin, 
ee. Kintuš-siidda bassejávrriid ja -báikkiid (Čarnoluskij 1972, 66–70, 95), 
Atčejogk-darjjesámi guovllu siiddiid ja Meantaš-bálvvosbáikkiid birra 
(1965, 68–70). Maiddái dieđut noiddiin ja noaiddástallamiin leat valjis buot 
Čarnoluskij publikašuvnnain. Jegor Petrovič Koibin’a (Nr. I:1:10) sániid 
vuođul Čarnoluskij (1972, 87) deattuhii riddoguovllus gávdnon labyrinttaid 
rituálamearkkašumi. Čarnoluskij oahpahalai muhtin muddui darjjesámegiela 
ja girjjiin geavahii dávjá sámegiel sániid ja dadjanvugiid, ja sáhtii čilget 
báikenamaid sáme- ja ruoššagillii nu dárkilit ahte báikki lea álki lokaliseret. 
Čarnoluskij giellamáhttu ii lean goittotge doarvái buorre, man sivas muhtin 
sámegiel sánit dahje namat leat čállon eahpedárkilit dahje leat jorgaluvvon 
ja čilgejuvvon boastut (omd. meantaš-sáni etymo lo galaš čilgehus, gč. 
Čarnoluskij 1965, 62). Čarnoluskij sámegiel tear pmaid guorahallan 
gáibida nuortasámi suopmaniid dovdamuša. Lea namu han veara ahte 
Čarnoluskij lea buohtastahttán ja veardádallan sámi myhta árbevieru hámiid 
Perm’-guovllu arkeologalaš gávdnoštumiiguin, ng. permalaš ealli-stiilla 

bronsačiŋaid motiivvaiguin ja lea fuomášan ollu seam masullasašvuođaid.282 
Čarnoluskij (1965, 102–138) navddii ahte muhtin bronsagovvosiid ja sámi 
álbmotdiktema oktasaš motiivvat eai leat soaittáhagat, muhto ahte Kama-
joga ja Guoládatnjárgga ássit fertejedje leat dolin gaskavuođas. 
 Goddebivdui čadnon rituálat ja jáhkut ledje Čarnoluskij (1966) mielas 
dološ bálvvosárbevieru oassin, man myhtalaš váldopersovdna lei su mielas 
Meantaš. Rituálaid govvádus vuođđuduvvá čálalaš dieđuide, ee. Schefferus 
(1673), Harusin (1890), Genetz (1891) ja T. I. Itkonen (1946), ja njálmmálaš 
gálduide, diehtoaddin ledje Lasar Fedotovič Matrjohin (Nr. I:2:16) ja 
Matrjohin-vieljažat, Ilja Semjonovič (Nr. I:1:3) ja Nikita Semjonovič (Nr. 
I:1:9) (Čarnoluskij 1966, 303–304). Matrjohin-vieljažagaid dieđuid vuođul 
Čarnoluskij govvidii goddebivddu vuosttas sállaša oaffaruššanrituála, mii 
galggai leat čađahuvvon maŋemuš háve 1870-logus ovttaskas bearraša 
dásis (Čarnoluskij 1966, 304–308), lassedieđuid duohken lea Jefim 
Andreevič Danilov (Nr. I:3:5). Čarnoluskij anii primára gáldun dieđuid, 
maid duohken ledje sámit, geat oidne dahje ieža oassálaste rituálaide. 
Goittotge son ovdanbuvttii daid primára dieđuid iežas sániiguin iige leat 
sirren sierra informánttaid dieđuid nubbi nuppis iige leat muitalan, makkár 
konteavsttas dieđut leat vurkejuvvon. Oktasaš, siidda dásis čađahuvvon 
oaffaruššanrituála ja stuorra oktasaš oaffaruššanriemuid govvádusa Čarno-
luskij vuođđudii dieđuide, mat ledje su mielas sekundára gáldut, namalassii 
Harusin’a dutkamuš ja populára mátkemuitalus Seejjtjaavv’ra birra, 
man mátkkošteaddji Sinaida Rihter čálii (Za poljarnym krugom, 1925) 
(Čarnoluskij 1966, 310–313). 
 Lea dovddus ahte Čarnoluskij vurkii eanaš teavsttaid sihke ruošša- ja 
báikkálaš sámegillii (fonehtalaččat), muhto sámegiel álgoteavsttaid dálá 
vurkensadji lea dađi bahábut eahpečielggas. Vejolaš vurkensadjin sáhttet 
leat ee. Murmánska guovllumusea arkiiva dahje muhtin priváhta arkiiva-
čoak káldagat (Čarnoluskij birra gč. Lukjančenko 2002). Ohcanliŋkan 
sáhttet leat maiddái Ruošša geográfalaš searvvi (RGO) arkiiva St. Peters-
burgas ja Ruošša girječálliid ráđđi Moskvas. 1927:s vurkejuvvon sámi 
muitalusaid ruoššagiel teavsttaid giehtačállosat seailluhuvvojit V. K. 

282  Permalaš eallinstiila-doahpaga vuollái gullet 500–600-loguin 1200-logu rádjái ráhkaduvvon 
metálla biergasat ja dološ álbmotdáidda, mat leat gávdnon Kama-joga badjin ja gaskkamuttus, Nyr-
gendy-gilis ja Uhta-joga gáttis.

Alymov’a arkiivačoakkáldagas Apatity-gávpogis (Alymov [1938?], Saam-
skie skazki (1980, 297, 309) mielde) maiddái Čarnoluskij persovnnalaš 
arkii va čoakkáldagas AMIOS arkiivvas (Čarnoluskij [1920-l.]; gč. maid 
Čarno luskij [1960-l.]; Saamskie skazki 1980, 231–234).

N. N. Volkov Lujaavv’r- ja Čudzjaavv’r-giliin 1930-logus 
(Nr. III:1, III:3)

Etnográfa Nikolaj Nikolajevič Volkov (1904–1953) barggai 1935:s rájes 
Sovjet lihtu dieđaakademia Antropologiija, arkeologiija ja etnográfiija 
instituhta Eurohpa ossodagas (dálá MAE RAN). Barggu olis son finai 
1935–41 gielddasámi guovlluin Lujaavv’r- ja Čudzjaavv’r-giliin čoaggimin 
dieđuid sámi kultuvrras ja historjjás. Gieddebargui ja etnográfalaš čálalaš 
gál duide vuođđuduvvon nákkosgirjjistis Saamy SSSR ‘Sovjetlihtu sámit’ 
(nákkáhalai 1947:s) Volkov geavahii doahpaga kol’skije saamy ‘Guoládaga 
sámit’ oppalaš doaban, mii govččai nuortasámiid oppalohkái. Vuolledoaban 
sus ledje oarje- ja guovddášsámejoavkkut (Njuõ’ttjäu’rr, A’kkel, Peäccam, 
Suõ’nn’jel, Ču’kksuâl, Kiillt, Lujaavv’r ja Koarrdõgk), ja nuortasámejoavku 
(Jofkyi, Pyõnne, Sosnyõffke, Lyymbes ja Semiostrovje) (Volkov [1946] 
1996 a, 31).283 Nákkosgirji ii leat almmustuvvan Volkov’a eallináigge, 
dannego 1947:s son áššaskuhttojuvvui Sovjetlihtu vuosttildeaddjin, biddjui 
giddagassii gosa jámii 1953:s; duođaštuvvon sivaheapmin easka 1989:s. 
MAE RAN almmustahtii ovttasbarggus Sámi Instituhtain (Guovdageaidnu) 
Volkov’a [1946] giehtačállosa oaniduvvon ja doaimmahuvvon hámis 
historjá-etnográfalaš essay-čálusin ruošša- ja eŋgelasgillii (Volkov [1946] 
1996 a; [1946] 1996 á).284 Essayat sisttisdollet dieđuid sámi fysalaš antro-
polo giijas, álgoboahtimušas, árbevirolaš ealáhusain, ávnnaslaš kul tuvr ras, 
folk lores ja eamioskkoldagas.285 
 Sámi eamioskkoldaga govvádus vuođđuduvvá sihke čálalaš gál duide 
ja gieddebarggu materiálaide Lujaavv’r- ja Čudzjaavv’r-guovl luin (Volkov 
[1946] 1996 a, 72–78). Volkov’a mielas doaba religiovdna (rš. religija) 
ii heiven sámi eamioskkoldaga govvidit, daningo dološ oskumušaid 
283  1937 ja 1946 čállon giehtačállosat seailluhuvvojit MAE RAN arkiivvas, gč. Volkov [1927–47].
284  Oassi Volkov’a giehtačállosis, mii lei čállon 1946, lea almmustuvvan dieđapopulára artihkalin, 
gč. Volkov [1946] 2000.
285  Čujuhusat Volkov’a diehtoaddiide ja sin bokte muitalusteavsttaide ja ee. bivdorituálaide čadnon 
luohte dajahusaide, gč. tabeallas 14.

«bázahusaid» vuođul lei su mielas váttis diehtit, ledjego sámi oskumušat 
goassege hábmejuvvon oskkol datvuogádahkii nugo religiovdna-doaba 
oaivvilda (Volkov [1946] 1996 a, 72). Volkov’a mielas ovddeš áiggi čálliid 
stuorra boasttu vuohtan lei dat ahte máŋgasat bákkuhedje skandináva sámi 
mytolo giija nuortasámiide beroškeahttá nuortasámi eamioskkoldaga ieš-
vuođain. Harusin (1890, 138) lei Volkov’a mielas riekta fuomá šan ahte 
sámi eamioskkoldagas sihke nuortin ja oarjin fertii leat okta  saš vuođđu, 
muhto Volkov’a oainnu mielde Harusin ii sáhttán fidnet primára dieđuid 
nuortasámi oskumušain 1870-logus, goas sámi eamioskkoldaga áššedovdit 
ledje jo unnán. Volkov deattu hii ahte 1930-logus lei vel váddáseabbo fidnet 
áššáigullevaš dieđuid; dušše muhtin boares olbmuid dieđut sáhtte su mielas 
leat «dieđa laččat mávssolažžan». Dát čuoččuhus galgá dulkojuvvot dalá 
áiggi Sovjet lihtu etnográfalaš jurddašeami olis, man mielde dieđa lač čat 
mávssolažžan adnojuvvojedje dakkár dieđut, maidda livčče gávdno mis 
doarjjadieđut ovddeš áiggi etnográfalaš čállosiin. Giedde barggu vuođul 
Volkov ([1946] 1996 a, 72) čuoččuhii ahte nuorra ja 30–50-jahkásaš sámit 
eai diehtán maidege «dološ» sámi eamioskkoldagas. 
 Nuortasámi eamioskkoldaga govvidettiin Volkov ([1946] 1996 a, 
72–78) ii refereren ovddeš áiggi čálliid, nugo lei leamaš dáhpin lappologalaš 
dutkan paradigmmas, muhto baicce giddii fuopmášumi dieđuide noiddiid, 
siiddiid, oaffaruššan- ja bivdorituálaid ja diiddaid birra. Dieđuid dan birra 
son fidnii ieš báikkálaš sámiin, muhto ovdanbuvttii dieđuid refererejeaddji 
hámis (gieddebarggu notáhtat (Volkov [1927–47]) seailluhuvvojit MAE 
RAN arkiivvas). Volkov sajuštii iešguđetge dieđu báikkálaš kontekstii jogo 
diehtoaddi nama dahje báikenama dahje siidda namahusa bokte. Su áidna 
olggobeal čálalaš gáldu sámi eamioskkoldagas lea F. šatkov’a (1911) oaffa-
ruššan rituála govvádus, man Volkov anii dieđalaččat jáhkehahttin daningo 
vuođđun ledje Semiostrovje-siidda sápmelaččaid iežaset čilgehusat. Gied-
de barggu olis Volkov fidnii šatkov’a govvádussii doarjjadieđuid; infor-
mán tan leigga Lujaavv’r-guovllu dovddus noaidi Ivan Arefjevič Fefelov 
(Nr. III:3:7, r. s. 1905) ja Jegor Zaharov (Nr. III:5:3, Semiostrovje-siiddas). 
Sudno muitalusaid vuođul Volkov ([1946] 1996 a, 74–75) čálii oaffar-
rituála govvádusa, man mielde siidda njunušnoaidi galggai mearridit 
oaffa ruššama áiggi ja oaffarbohccuid logu. Oaffaruššanrituála oasseváldit 
gal ge ráhkkanit, basadit ja leaikut iežaset ala čáži mas lei leaibemáihli, 

huk set oaffaruššangođiid, goddit ja njuovvat oaffarelliid, lebbet duljiid 
sierra beaŋkkaid ala jna. (vrd. Genetz 1877–78, 374–375; šatkov 1911). 
Govvá dusas leat dieđut luđiin, maid noaidi levdii oaffarborramuša maŋŋá, 
ovdal go manai nohkkat ja einnostit (luohtedajahusat sáme- ja ruoššagillii, 
gč. Volkov [1946] 1996 a, 74–75). Govvádus geardduha máŋgga dáfus 
šatkov’a čállosa, muhto sisttisdoallá maiddái ođđa lassedieđuidge, ee. 
noaid di einnostemiin nieguidis vuođul. Dán vuođul lea navdimis ahte 
Volkov’a dieđut leat sorjjasmeahttumat šatkov’a dieđuin. 
 Volkov’a ([1946] 1996 a, 74) mielde oaffarrituála gohčoduvvui luht-
varr’ lujávrelaččaid gaskkas, Semiostrovjes fas luhtcai, muhto tearpmaid 
guora hallan gáibida lassedieđuid gielddasámi árbevierus (vrd. sáDr lyhte 
‘oaffar’-sániin, omd. Genetz (1891); vrd. maid sáDr lyhte-verra ‘bálvvos-
vierru’-sániin, darjjesámi diehtoaddi Grigorij Trifonovič (Nr. I:1:9) Kintuš-
siiddas, gč. Čarnoluskij 1972, 72–73). Volkov čuoččuhii ahte oaffarrituála 
čađahuvvui «eahpitkeahttá» bohccuid ja guohtuneatnamiid suodjaleaddji 
luot-hozik gudnái (Volkov [1946] 1996 a, 74). Lea oalle jáhkehahtti ahte 
Volkov luoikkahii luot-hozik-nama ja funkšuvnna čilgehusa Harusin’as 
(1890, 152) čujutkeahttá sutnje.286 Go Volkov’a ([1946] 1996 a, 74) miel-
de luot-hozik-jáhkut eai leat leamaš su diehtoaddiide oahppásat, de lea 
nav dimis ahte dutki fertii ieš ovttastahttit Harusin’as luoikkahuvvon luot-
hozik-suodjaleaddji ja luhtvarr’-oaffarrituála. Sivvan sáhtii leat luht- ja 
luot-mearusosiid olgguldas jietnadatlaš sullasašvuohta (vrd. luot-kychtish-
sániin, gč. Vise 1917: 1, 18; vrd. maid sáA luoðo-häl’dejâš-sániin, gč. T. 
I. Itkonen 1948: 2, 323). Miellagiddevažžan lea Volkov’a máinnašupmi 
das, mo godde- dahje bohccobiergu juhkkojuvvo bearašlahtuid gaskkas. 
Darjjesámit čuvvo dán ortnega ain 1930-logus bierggu boradettiin árga-
beaivve: biergu juhkkojuvvui bearašlahtuid gaskkas sohkabeali, agi ja 
fuolke vuođa mielde; Volkov fuomášii ahte juohkinortnegis ledje čielga 
ero husat almmái- ja nissonolbmuid gaskkas (diehtogáldu ii leat dihtosis; 
Volkov [1946] 1996 a, 22; vrd. Čarnoluskij 1966, 307–308).
 Volkov ([1946] 1996 a, 73) gohčodii noaiddástallanvugiid ja diid daid 
«magii jan», mii su mielas ii lean čadnon jáhkuide mange lágan badje lund-
dolaš oruhii dahje oruhiidda. Noaiddi rituálabiergasiid govvádus (Volkov 
[1946] 1996 a, 77–78) vuođđuduvvo oalát šatkov’a čállosii; ferte goittotge 
286  Harusin’a dieđut dán birra leat Paaččjokk- dahje Suõ’nn’jel-guovllus.

fuomá šahttit ahte 1996 publikašuvnnas deaddiluvvon noaideboahkána 
govva spiehkasta álgopublikašuvnna govas (vrd. šatkov 1911, 487; Volkov 
[1946] 1996 a, 78). Sieidejáhkuid ja -bálvaleami Volkov ([1946] 1996 a, 
73–74) sajuštii fetišismma vuollái. Volkov vuođđudii sieidejáhkuid govvá-
dusa dieđuide maid oaččui mátkkistis 1935–36 Čudzjaavv’r-guovllu dovd-
dus Aahkjaavv’r ‘áhkká’-jávrri sieiddi lusa, gos son jearahalai báik ká laš 
sámiid sieidái guoski muitalusaid, jáhkuid ja oaffaruššanrituálaid birra. 
Informántan ledje Kiillt-siidda Makar-áddjá (97-jagi boaris 1935, goargu 
ii leat dihtosis, Nr. III:1:24), Anton Pjanov (Nr. III:1:17) ja su eamit (ovda-
namma ii leat dihtosis) Pjanova (Nr. III:1:18) (Volkov [1946] 1996 a, 74). 
Govvádusas leat dieđut ee. sieiddi hámis ja oaffaruššama mearkkain sieid-
di luhtte, mielde leat báikkálaš muitalusaid ja luohtedajahusaid oanehis 
refe ráhtat. Volkov navddii ahte sieidebálvaleapmi leamaš sámiid gaskkas 
dábá laš ainjuo 1800-logu lohppii. Dan su mielas duođaštedje muhtin 
dieđut, maid mielde 1800-logu loahpas Porjaavv’r-jávrri (rš. Porosero) 
lahkosiin ledje oaffarčoarvvit, mat ledje čiŋahuvvon ivdnebearraliiguin ja 
ivdneláđđebihtáiguin. Oaffarbáiki gulai árbevirolaččat Semiostrovje-siidii. 
Primára dieđuid dan birra Volkov fidnii Semiostrovje-sámiin, sekundára 
dieđuid fas ižma-komiin, geat bivde Porjaavv’r-jávrris 1930-logus (Volkov 
[1946] 1996 a, 73).
 Miellagiddevažžan leat dieđut čakling (sáGld čahhkleŋg ‘čáhkalakkis’), 
kuštnadtõmolmynč (sáGld kuustnahtem’olmõnč ‘oaidnemeahttun olmmoš’, 
vrd. gufihtar-sániin) ja čang (sáGld čann ‘biro’) (Volkov [1946] 1996 a, 
76–77).287 Váldoinformánttat ledje Čudžjaavv’r-guovllus, ee. Jakov Afana-
sjevič Jakovlev (Nr. III:1:25, jáhkkimis Kiillt-siiddas eret, ahki ii leat 
dihtosis). Máinnašanveara leat maiddái luonddumearkkat ja diiddat boazo-
doa lus ja guollebivddus, ja hávdádanmeanuid oanehis govvádus (Volkov 
[1946] 1996 a, 23, 30, 57). Volkov ovdanbuvttii muhtin nuortasámi muor-
ra namaid J. Komšilova čoakkáldaga vuođul (Volkov [1946] 1996 a, 52; 
[1946] 1996 á, 67–68; vrd. Komšilov 1927) ja oaivvildii ahte muhtin 
nuorta sámi muorranamaid govvosat sulastahttet muhtin oarjesámi goavdá-
siid bajošgovaid.

287  Sámi namahusat ovdal ruođuid leat Volkov’a mielde.

G. M. Kert gieldda- ja darjjesámiid luhtte 1954–65 
(Nr. I:1–3, II:1–3, III:1–3)

Gárjil- ja sámegiela dutki Georgij Martynovič Kert lea dovddus gieldda-
sáme giela dutkamušas geažil, mas son suokkardalai morfologiija, jietna-
datoahpa ja syntávssa Koarrdõgk-vuollesuopmana vuođul (Kert 1971).288 
Kert čohkkii materiála áigodagas 1954–65 čađahuvvon máŋgga giella-
dutkanmátkkis, maid son IJALI gielladutkama ossodaga bargin jođihii. 
Kert anii árvvus vurkejeaddji sámegiela máhtu oččodan dihtii buore mus 
bohtosiid lingvisttalaš gieddebarggus. Son hásttii gieddebargui sáme-
nuoraid, Leningrada pedagogalaš allaskuvlla (Hertsen-instituhta) studeant-
taid, gielddasámiid Aleksandra Andreevna Antonova (gč. Nr. III:1:22) ja 
Valentina Nikolaevna Želesnjakova, ja darjjesápmelačča O. V. Matrjohina 
(Voronova). Sámegiel veahkkebargiid giellamáhttu ja sohkaoktavuođat 
veahkehedje vurket árvvolaš giella- ja historjjálaš materiála, mii lea 
almmus tuvvan álkidahtton suoma-ugralaš (fonemáhtalaš) transkripšuvnnas 
ruoššagiel jorgalusaiguin (Kert 1961; diehtoaddit ja teavsttat gč. tabeallaid 
13 ja 14). Báikkálaš sámit dárkkistedje loahpalaš transkripšuvnna ja 
teavsttaid sisdoalu sihkkarastin dihtii suopmana ja báikkálaš árbevieru 
rivttes ovdanbuktima. Gielddasámi teavsttat ledje vurkejuvvon Lujaavv’r- 
(dárkkisteaddjin Stepan Jurjev), Umm’p-, Koarrdõgk- (Galina Alekseevna 
šaršina, Nr. III:2:3) ja Tyrr’byr’-giliin (A. A. Antonova); darjjesámi 
teavsttat ledje vurkejuvvon Čalmny-Varres (O. V. Matrjohina) (Kert 1961, 
1–188). Juohke teavstta buohta leat dieđut muitaleaddji nama, agi ja 
teavstta vurkejeaddji birra. Informánttaid gaskkas ledje 20–30-jahkásaš 
olbmot, gaskaahkásaččat ja badjel 80-jagi boares olbmot. Materiála addá 
vejolašvuođa geahčadit sámi muitalanárbevieru dili 1900–1960-loguin. 
Báddejuvvon materiála, oktiibuot badjel 50 diimmu jietnabáttit, seaillu-
huvvo IJALI jietnaarkiivvas Petrosavodsk-gávpogis (Kert 1971, 23). 
 Kert ovttasbarggai 1960–70 ee. áhkkilsámegiela dutkiin Pekka 
Zaikov’ain ja darjjesámegiela esttelaš dutkiin Karl Kontiin (gč. sierra). 
áigo dagas 1971–74 Zaikov ja Kert báddiiga ovttasbargus áhkkilsámi 
suop man čájánasaid; stuorámus oassi lea almmustuvvan transkripšuvnnas 
ruošša giel jorgalusaiguin (Kert & Zaikov 1988; originála báttit leat IJALI 

288  Sámi historjjá geahčastat gielladiehtaga oainnus, gč. Kert 1973.

jietnaarkiivvas; áhkkilsámi diehtoaddit, gč. tabeallaid 13 ja 14). Geasset 
1960 Kert ja Kont finaiga ovttas Lujaavv’r-, Tuallam- ja Jokaŋga-giliin. 
Kert almmustahtii oasi dán mátkkis čoggon darjjesámi teavsttaid trans krip-
šuvnnas ruoššagiel jorgalusaiguin; darjjesápmelaš oappá-guovt tos Čalmny-
Varre-gilis T. V. Matrjohina ja O. V. Voronova dárkkis teig ga teavsttaid (Kert 
& Zaikov 1988, 6–7, 79–114; originála báttit leat IJALI jietnaarkiivvas; 
darjje sámi informánttat, gč. tabeallaid 13 ja 14). Eará materiálat, maid Kert 
báddii mátkkistis 1960, eai leat mu dieđuid mielde dán rádjái littererejuvvon 
eai ge almmustuvvan ja seailluhuvvojit EKI arkiivvas Tallinnas Karl Konta 
bádde čoakkáldagas. Materiála, man vur ke jeaddjin lei G. Kert ieš dahje su 
mielbargit, lea kvaliteahta dáfus hui buorre, muhto veadjá leat ráddjejuvvon 
viidodaga ja fáttáid dáfus danne go vurke ma ulbmilin lei vuosttažettiin 
lingvisttalaš dutkanbargu ja suopman materiála čoaggin.

V. V. Senkevič-Gudkova nuortalaččaid ja darjjesámiid luhtte 1955–56 
(Nr. I:2; III:1, IV:4)

Suoma-ugralaš gielaid dutki Viktoria V. Senkevič-Gudkova (1953; 1959 a; 
1959 á; 1964; 1974; 1976) dutkkai sámegiela, nuortalaš luohteárbevieru, 
darjjesámi máidnasiid, Guoládatnjárgga báikenamaid jna. Son máhtii 
sáme giela ainjuo teorehtalaččat, ee. Genetza ja T. I. Itkonena dutkamušaid 
ja sátnegirjjiid vuođul. 1955:s son oassálasttii IJALI dutkan-mátkái Guolá-
datnjárgii ja čohkkii Jokaŋga-gilis darjjesámi giellaávdnasiid; teavst-
taid báddemis ja transkripšuvnna dárkkisteamis son ii leat geavahan 
veahkkebargiid (gč. Kert 1961, 188–214). 1956:s son čohkkii dieđuid 
nuorta lašgielas ja luđiin Njuõ’ttjäu’rr-gilis (mátkkis báddejuvvon luđiid 
informántan lei Sinaida Matveevna Gluhih, gč. Senkevič-Gudkova 1959 
á). Suoma-ugralaš komparatiiva gielladutkama oainnus Senkevič-Gudkova 
(1953, 115–116) vikkai dulkot sámegiel tearpmaid ja máinnasfáttáid giella-
dieđa laččat ja historjjálaččat, ja navddii sámi njálmmálaš árbevieru leat 
áidna diehtogáldun sámi historjjás ja mytologiijas. Máŋgga artihkkalis son 
sajuštii sámegiel terminologiija ja máidnasiid viiddis suoma-ugralaš kon-
tekstii ja ohcalii sámeárbevirrui paralleallaid ee. hantiid, mansiid, komiid 
ja neneccaid árbevierus ja mytologiijas. Darjjesámi myhtalaš muitalusat 
beaivebártni birra ja Beaivvi bártnit-epos, man Senkevič-Gudkova dovddai 

A. Fjellnera vuođul O. Donnera (1876) publikašuvnna bokte, gulle su 
mielas dološ oktasaš suoma-ugralaš álbmotdiktema gearddádahkii; 
duođaš tussan dasa lei su mielas dat ahte beaivesuotnjara etymologalaš 
čil ge husat máŋgga suoma-ugralaš gielas čujuhit jáhkkui ahte beaivváš 
lea olbmolágan orut dahje ipmil (Senkevič-Gudkova 1953, 110). Goddi-, 
njuorju- ja gáranas-máinnashámiid jorgaleapmi olmmožin lei su oainnu 
miel de «totemisttalaš», «álggalaš» jáhku (sus rš. pervobytnaja vera) báza-
has; totemisma lei su mielas oktasaš fenomena buot suoma-ugralaš álbmo-
giidda (Senkevič-Gudkova 1953, 112). «Totemisttalaš» jáhkuid duođaš tus-
san ledje su mielas ee. nuortalaš guovžanamahusat, nugo «áddjá», «áddján» 
dahje maaddârä’jj (sus måddaräjj) ‘máttaráddjá’ (Njuõ’ttjäu’rr-guovllus, 
gč. Senkevič-Gudkova 1964, 160).
Senkevič-Gudkova lea viggan dulkot muhtin sámi oskumušaid, muhto su 
ákkastallan lea mu mielas muhtimin váilevaš. Son čuoččuhii omd. ahte 
gielddasámi guovžanamahus taall ja jiehtanasa lágan oruha namma taalla 
(vrd. stállu) gullet oktii ja čujuhit dasa ahte guovža lei dolin totemaealli. 
Njiaŋŋga (taalla beallelačča darjjesámi namma) lea Senkevič-Gudkova 
mielas etymologalaš oktavuođas njiŋŋelas-sátnái ja dan bokte goddeáldui, 
mas čuovvu ahte goddi basuhuvvui totemaeallin (Senkevič-Gudkova 1953, 
107–108).
 Oskumušaid dáfus árvvolažžan lea anonyma Čudzjaavv’r-nissona sániid 
mielde oččoduvvon diehtu, man mielde nissonolbmuid duodjeskáhppu 
nii’vvlčuuhhk (sáGld nii’vvl ‘nállu’, čuuhhk ‘skáhppu’) lei nissonfámu 
suodja leaddjin, man geažil sámi nissonat biehttaledje duodjeskáhpuset 
vuovdi mis olggobeal olbmuide; duodjeskáhppu árbejuvvui eatnis niidii 
(Senkevič-Gudkova 1953, 114). Dát diehtu laktása navdimis Kiillt-siidda 
gieldda sámi árbevirrui. Miellagiddevažžan leat maiddái dieđut das ahte 
noaiddit ádje bahás vuoiŋŋaid buohcci olbmuin siera noaideluđiid vehkiin, 
dahje ahte luđiin lei fápmu ádjit boraspiriid ealus eret (vrd. davvisámi 
árbe vieruin), dahje ahte dolin ledje giittosluođit lihkostuvvan guolle- dahje 
meahcce bivddu ovddas. Daid dieđuid Senkevič-Gudkova (1959 á, 44) 
fidnii boares sámi almmáiolbmuin Njuõ’ttjäu’rr-guovllus.
 Senkevič-Gudkova (1973) ovdanbuvttii hypotesa, man mielde sáme-
máid nasat ledje dolin luođi hámis. Su mielas daláš muitalusaid sajis ledje 
dolin diktahápmásaš luođit, mat levdejuvvojedje eamioskkoldaga dáfus 

mearkkašahtti meanuid oktavuođas. Luođi rievdan njuolggosánálaš 
muita lussan ja máinnasin galggai su hypotesa mielde dáhpáhuvvat máŋga 
historjjálaš nuppástusa geažil, ee. eamioskkoldahkii čadnon mytologalaš 
«epos» (beaivvi mánát jna.) massii mearkkašumis kristtalašvuođa geažil. 
«Noaide-epos», mas noaiddit ledje siiddaideaset ekonomalaš birgejumi 
dáhki deaddjin, jávkkai dan mielde go goddečorragat ja náhkkeeallit vátnu-
gohte ja noaidejáhkut vajálduvvojedje kristtalaš oskkoldaga ja maŋŋá vel 
Sovjetáiggi nuppástusaid geažil (Senkevič-Gudkova 1973, 255). Senkevič-
Gudkova vuođđudii hypotesas nuortalaččain ja darjjesámiin oččoduvvon 
dieđuide ja O. Donnera, N. Harusin’a, J. Qvigstada ja T. I. Itkonena 
publikašuvnnaide.

K. Kont darjje- ja gielddasámiid luhtte 1960-logus 
(Nr. I:1–4, III:1, III:3, III:5) ja V. Klaus 1975 Lujaavv’r-gilis (Nr. III:3)

Esttelaš lingvista Karl Kont beroštii darjjesámegiela dutkamis ja finai 
dut kanmátkkiin Jokaŋgas 1960:s (maiddái Lujaavv’ris, bargoguoibmin 
G. Kert), 1962–63 ja 1966:s ja movttiidahtii esttelaš dutkiid J. Tedu ja 
V. Klausa searvat sámegiela ja sámi árbevieruid čoagginbargui. Tedu 
lei veahkkebargin 1963:s Jokaŋgas, Klaus finai iehčanas dutkanmátkkis 
gield da sámiid luhtte 1975:s Lujaavv’ris, gos báddii lagabui 9,5 diimmu 
jietna báttiid (gč. tabeallaid 13 ja 14). Oktiibuot lagabui 60 diimmu bádde-
čoak káldat, mas leat gieldda- ja darjjesámi máidnasat, muitalusat, luođit 
ja jearahallamat seailluhuvvojit Esttelaš giela instituhta (Eesti Keele Insti-
tuut) jietnaarkiivvas Tallinnas (EKI). Gielddasámi informánttat ledje 
Kiillt-, Tyrr’byr’-, Arsjogk-, Lujaavv’r- ja Umm’p-guovlluin eret, birrasii 
50–80-jagi boarrásat; darjjesámit fas Sosnyõffke-, Jofkyi-, Čalmny-Varre- ja 
Lyymbes-guovlluin, birrasii 40–70-jagi boarrásat; darjjesámi čoakkáldaga 
váldo informántan lei J. A. Gorbuntsova (Nr. I:3:2, Lyymbes-gilis).289 Mate-
riálat eai leat leamaš báddema maŋŋá transkriberejuvvon eaige almmus-
tuvvan. Barggadettiin EKI arkiivvas 1990-logu álggogeahčen fidnejin Karl 
Kontas lobi kopieret muhtin darjjesámegiel jietnabáttiid ja geava hit daid 
dutkamušastan (Sergejeva [1997]). Darjjesámi jietnabáttit sisttis dollet 

289  Báttit leat ordnejuvvon suopmana mielde (Kildini ja Teri, gieldda- ja darjjesámi) ja suopmana 
siskkobealde diehtoaddiid namaid oanádusaid mielde; diehtoaddiid listu oanehis informašuvnnain lea 
EKI arkiivva katalogas. Tabealla 14 bokte oahpistuvvo tabellii 13 ja dan bokte primára gálduide.

árvvolaš dieđuid oskkoldatdutkama várás. In leat beassan oahpás nuvvat 
gielddasámi materiálaiguin, maid árvvoštallama ferten dan geažil guođđit 
dán dutkamuša olggobeallái.

P. Zaikov áhkkilsámiid luhtte 1970-logus (Nr. II:1–3)

Gielladutki Pekka (Pjotr Mefodjevič) Zaikov lea dutkan áhkkilsámegiela 
jietnadat- ja hápmeoahpa (Zaikov 1987), man mielddusin son bijai 11 
máinnas- ja muitalusteavstta giellačájánassan. 1971–74 Zaikov báddii 
oktiibuot badjel 20 diimmu giellačájánasaid Jona-gilis, gosa áhkkilsámit 
fárre huvvojedje 1937–38 A’kkel-, Sââ’rvesjokk- ja Sââ’rvesjäu’rr-guovl-
luin. Luonddurádján doaibman alla duoddariid geažil A’kkel-siidda sámit 
eai leat leamaš olus guoskkahusas gieldda- eaige darjjesámiiguin, muhto 
ledje náittosdiliid bokte čavga oktavuođas Sââ’rvesjäu’rr-guovllu sámii-
guin. A’kkel- ja Sââ’rvesjäu’rr-guovllu áhkkilsámit áddehalle gaska neaset 
bures, vaikke suopmaniid gaskkas ledjege mearkkašahtti ero husat, man 
geažil Sââ’rvesjäu’rr-suopman adnojuvvo nuortalašgiela vuolle suopmanin 
(Zaikov 1987, 14).290 Materiála suokkardallamis ferte váldit vuhtii ahte 
A’kkel- ja Sââ’rvesjäu’rr-guovlluid vuoiŋŋalaš kultuvrras vedjet leat sihke 
seammasullasašvuođat ja erohusat, maiddái árbevieruid oktii časkima dahje 
guovttebealat kulturloanaid galgá váldit fuopmášupmái. Stuorra oassi 
teavsttain lea almmustuvvan transkripšuvnnas ruoššagiel jorga lusaiguin 
(Kert & Zaikov 1988, 8–78), muitaleaddjin ledje birrasii 50–70-jahkásaš 
sámit, eanaš Sergin-sogas291 A’kkel- ja Sââ’rvesjäu’rr-guovl luin. Okta 
diehtoaddi lei Njuõ’ttjäu’rr-gilis eret. Jietnabáttit, main leat máinnas- ja 
muitalusateavsttaid lassin jearahallamat ja ságastallamat sámi kultuvrra 
ja historjjá birra, seailluhuvvojit IJALI jietnaarkiivvas Petrosavodsk-
gávpogis.

T. V. Lukjančenko nuortasámiid luhtte 1950–70-loguin (Nr. I–IV)

Ruoššalaš etnográfa Tatjana Vasiljevna Lukjančenko (dálá áigge Ruošša 
dieđaakademia Etnologiija ja antropologiija instituhta bargi292 Moskvas) 
lea dutkan Guoládaga sámiid ávnnaslaš kultuvrra mátkkiinis 1958–59 ja 
290  Gč. maid Korhonen 1964.
291  Sergin lea árbevirolaččat leamaš A’kkel-siidda áhkkilsámi sohka.
292  Rš. Institut etnografii i antropologii RAN im. Mikluho-Maklaja.

1964–65 (Lukjančenko 1971),293 ja hávdádan-vieruid mátkkiin 1976–77 
(Lukjančenko 1985). Son lea dutkan 1800–1900-loguid nuorta-sámiid 
ássanhistorjjá, ealáhusaid, dujiid, bivttasvieruid ja ávnnaslaš kultuvrra eará 
beliid (Lukjančenko 1971; 1979), sámiid álgoboahtimuša (Lukjančenko 
1980) ja siviilaárbevieruid (Lukjančenko 1990 a; 1990 á). ávnnaslaš kul-
tuvr ra gieđahalli girjjis Lukjančenko (1971) máinnaša oskumušaid dáfus 
miella giddevaš detáljaid, nugo omd. dalá sámiid muittašemiid boaššouvssa 
(sus poass-uks, sáGld puašš-ukks) ja boaššosaji (sus lups, sáGld lupps) 
oskkolaš dahje vejolaš rituála geavaheamis (Lukjančenko 1971, 92–93), 
Ponoj- ja Sosnovka-giliid sámiid muitalusaid gullevašvuođasteaset birra 
njuorjosohkii (Lukjančenko 1971, 50, 54), ja jagi vuosttas luossasállaša 
juohkima guollebivdiid gaskkas (Lukjančenko (1971, 41, 57) čujuha 
arkiiva materiálaide). Lukjančenko (1971, 14–18) geavahii máŋga musea-
čoakkál daga, váldoáššis 1800-logu loahpa ja 1900-logu álggu etnográfalaš 
čoakkáldagaid čuovvovaš museain Leningradas (dálá St. Petersburgas): 
Antropologiija ja etnográfiija musea (dalle MAE AN SSSR, dálá áigge 
MAE RAN) ja Sovjetlihtu álbmogiid etnográfiija musea, ja maiddái 
Sovjetlihtu dieđaakademia Leningrada ossodaga arkiivva ja Stáhta soahte-
his torjjá váldoarkiivva čoakkáldagaid. Dát arkiivamateriálat sáhttet leat 
gelddo laččat sámi árbevieruid dutkamii.294

 Lukjančenko (1985, 201–202) oassálastii 1976–77 sámi hávdeeatnamiid 
arkeo logalaš roggamiidda; hávddit gulle su mielde 1800-logu molsumii ja 
ledje «guđđojuvvon» (sus abandoned).295 Oktiibuot njeallje stuorát hávde-
eatnama dutkojuvvojedje Kintuš-siidda dálveorohagas, ovddeš Maaziell’k-
siidda dálveorohagas Puuljaavv’r-gilis, Jofkyi-siidda geasseorohagas ja 
Semiostrovje-siidda geasseorohagas Varsino (Arsjogk)-gilis; maiddái smávit 
bearaš hávdeeatnamat Lujaavv’r-gili lahkosiin roggojuvvojedje (ibid.). 
Mátkkiin čogge maiddái njálmmálaš dieđuid, muhto Lukjančenko (1985, 
202) lea almmustahttán dušše arkeologalaš materiálaide vuođđuduvvon 
artihkkala. 
 Dutkojuvvon hávdeeatnamiid sajušteapmi jogaid duohkái dahje jávre-

293  Dáid mátkkiid gieddebarggu materiálat seailluhuvvojit Moskvas, Ruošša dieđaakademia Etno-
logiija ja antropologiija instituhta arkiivvas (3, 1958–1959, 1964–1965, N. 63, 64, Lukjančenko (1971, 
18) mielde).
294  Máinnašuvvon museaid ja arkiivvaid namat leat 1970-logu namahusat.
295  1976 arkeologalaš dutkanmátkki materiálaid, gč. Gohman & Lukjančenko & Hartanovič 1978.

sulluide duođašta Lukjančenko mielas dan ahte sámit balle jámežiin, 
man geažil hávdádedje oamehasaideaset «čázi duohkái», mii eastadii 
jámežiid boahtimis olbmuid máilbmái (Lukjančenko 1985, 202–203, 206). 
Máŋggain hávddiin gávdnojedje atnudiŋggat, nugo ákšu, goaivu, borra-
mušbázahusat jna.; ákšu geavahuvvui Lukjančenko (1985, 205) čil ge husa 
mielde hávddi goaivut ja sárgut jorbadasa hávddi birra eastadan dihtii 
jámeža mannamis hávddistis eret olbmuid vahágahttit. Lukjančenko oaiv-
vilda dáid hávdádanvieruid ruohttasiid leat ovdakristtalaš áiggis ja nágge 
ahte sámi vieruide gávdnojit paralleallat árktalaš guovllu eará álbmo giid 
hávdádanvieruin (Lukjančenko 1985, 206). Lukjančenko (1985, 204, 208) 
giddii fuopmá-šumi dasa ahte hávddi ala ceggejuvvon muorra ruossa bajimus 
geažis sáhtte leat geometralaš govvosat (Čalmny-Varre, Arsjogk). Son buktá 
veardádallanmateriála Storå (1971) ja Paulaharju296 giedde barggus ja atná 
daid govvosiid gelddolaš materiálan sámi hávdádan-vieruid dutkamii, 
muhto mieđiha ahte govvosiid dulkon lea váttis. Veardá dallanmateriálan 
Lukjančenko (1985, 207) geavahii maiddái arkeologalaš dutkama bohtosiid 
Onega-jávrri ng. Boazosullos (rš. Bolšoj Olenij ostrov) ja Solovki-sulluin, 
gos ledje gávdnon 1100–1200-loguid hávddit, mat arkeologaid árvalusaid 
mielde gullet sámiid máddariidda.
 Lukjančenko etnográfalaš čállosiid vuođđun leat su iežas gieddebarggu 
etno gráfalaš ja arkeologalaš materiálat, arkiiva- ja museačoakkáldagat, 
sámiide guoski boarrásut čálalaš gáldut (ee. von Herberstein (1559) 1908; 
de la Martinière (1671) 1911, Schefferusa duiskkagiel jorgalus jagis 1675; 
Georgi 1799; Castrén [1840-l.] 1858, Vereščagin 1849; Maksimov 1859; 
Dergačev 1869; Nemirovič-Dančenko 1877 á; Jefimenko 1878), ja etno-
grá falaš, antropologalaš ja arkeologalaš dutkamušat (ee. Harusin 1890; 
Zolotarev 1927; 1928; Ivanov-Djatlov 1928, Čarnoluskij 1930 a; 1930 á; 
T. I. Itkonen 1948; Gurina 1961; Vorren & Manker 1962).

Mu lisensiáhttadutkamuš nuortasámi máilmmegovas (Nr. I–IV)

Lean Helssega universitehta oskkoldatdiehtaga lágádusas dahkan 1990-logus 
dutkamuša olbmo ja luonddu oktavuođas nuortasámiid máilm me govas 
(Sergejeva [1997]). Lean gieđa-hallan nuortasámiid árbe virolaš áddejumiid 

296  Gč. Paulaharju [1910–20?], Lukjančenko (1985, 209, jn.) mielde.

olbmo ja luonddu gaskavuođas. Ulbmilin lei čilget kul tursiskkáldas per-
spek tiivvas (dán dáhpáhusas emic-oaidninvuogi miel de) mo sápmelaččat 
árbe virolaččat hábmejedje birasmáilmmi, dan struk tuvrra ja historjjá. Oktan 
mihttomearrin lei maiddái guorahallat, makkár lei sámeárbevieruid miel de 
olbmo ja sámeservodaga sajádat máilm mi ollisvuođas. Dutkamuša primára-
gáldun lei viiddis máinnas- ja sátne girjemateriála, mii ii leat leamaš ovdal 
dutkojuvvon ja mii gokčá buot nuortasámi váldojoavkkuid njálmmálaš 
árbevieruid; lean maiddái geava han iežan gieddebarggu materiála, man 
čohkkejin 1991–92 Lujaavv’r-gilis, Revda-báikkis ja Olenegorsk-gávpogis 
(Boazováris). Mu váldodiehtoaddin ledje Midtre Lasar (Nr.III:1:16), Sanndre 
Antonova (Nr.III:1:22), Anna Timofeevna Fefelova (Nr.III:1:6), Praskovja 
Vasiljevna Javtysyi (r. 1902, Kintuš-siiddas eret). Lean ovdanbuktán ja 
analyseren oskkoldathistorjjálaččat nuortasámi myhtaid máilmmeálggu 
birra (Sergejeva [1997], 94–100). Lean suokkardallan árbevirolaš sámi ja 
kristtalaš ipmil-doahpagiid gaskavuođa, ee. muitalusain «ipmil-ádjá» (sáGld 
jimmel-aajja) birra, guhte lea elliid sivdnideaddji. Dáidda muitalusaide 
gávdnojit vástideaddji máidnasat miehtá Sámeeatnama (Sergejeva [1997], 
101–108, muitaleaddjin lei Midtre Lasar, Nr.III:1:16). Stuorra deaddu 
lea dutkamušastan biddjon astrálamytologiijai, ee. nuortasámi myhtalaš 
muitalusaide beaivealbmá ja guovssahas-vuoiŋŋaid birra (Sergejeva [1997], 
109–140). Lean guorahallan muitalusaid tiirmes-bajánipmila birra bajimus 
ipmilin, almmálaš meahcásteaddjin ja biro reaŋgan (Sergejeva [1997], 
141–151), elliide guoski oskumušaid (guovža, njuorju, gáranas, goddi, 
ee. goddebivdui laktašuvvi oaffarrituála darjjesámiid luhtte Čarnoluskij 
materiálaid vuođul) (Sergejeva [1997], 152–168). 
 Háldeoskumušaid suokkardallamis lean duođaštan ahte maŋit áiggi 
njálmmálaš árbevieru dulkomis, ee. jorgalusveršuvnnain boahtá luondduháldi 
bonjaduvvon govva. Árbevirolaš áddejumi mielde luondduháldi lea dihto 
guovllu oaidnemeahttun ássi, guhte ovddasta máilmmi ollisvuođa vuoiŋŋa-
laš beali, mii gullá luonddu ávnnaslaš beliin oktii. Luondduháldi ii lean 
árbevirolaččat hálddašeaddji iige mearrideaddji olbmuid doaimma badjel, 
muhto luondduháldi váldodoaibman lei gozihit luonddu geavaheami 
norpmaid (Sergejeva [1997], 168–173). Lean muitalusovdamearkkaid ja 
sámegiel tearpmaid giella-historjjálaš suokkardallama bokte čájehan ahte 
nuortasámi čáhkalakkis-oskumušat gullet sámeárbevieru boarráseamos 

gearddádahkii ja leat mihá boarráseabbot go omd. davvisámi čáhkalakkis-
muitalusat (Sergejeva [1997], 183–188). 
 Čilgedettiinan sámi árbevirolaš áddejumi bassivuođas lean čuvvon L. 
Bäckmana (1975) ja V. Anttonena (1994) teorehtalaš suokkardallamiid 
bassi vuođa hárrái. Bäckman (1975, 147) čuoččuha ahte sámi bassebáikkit 
leat oskkoldatdutkamis adnojuvvon basuheami objeaktan, muhto sáme árbe-
vierus dat leat sajit, gos olmmoš sáhttá oažžut oktavuođa bassi-sfearain. 
Anttonen (1994, 107), gii lea bassivuođa dutkan suoma árbevierus, maiddái 
oaivvilda ahte bassi ii leat čuozáhat (suom. kohde) iige báikki iešvuohta, 
muhto baicce kommunikatiiva gaskavuohta (suom. suhde). Nuortasámi 
árbevierru deattuha bassebáikkiid fámu, fámolašvuođa (Sergejeva [1997], 
192). Sámi bassivuođa árbevirolaš áddejumi mielde bassebáikkiid fápmu 
ii leat badjelunddolaš sáni dábálaš mearkkašumis (supranormála), daningo 
olmmoš ii leat earuhan iežas luonddus iige luonddufámus. Olmmoš lea 
viggan rituáladoaimma bokte doalahit luonddu ja olbmo/servodaga gaska-
vuođa, nannet iežas fápmokapasitehta ja dáhkidit ahte luonddufápmu ii 
unno (ibid.; gč. maid Sergejeva 2000 c; 2002 b). Bassebáikkiide guoski 
báikkálaš muitalusat ovdanbuktet mu mielas sámi historjjá kultursiskkáldas 
ádde jumi. Lean guorahallan maiddái nuortasámi noaidevuođa, ee. nisson-
noiddiid sajádaga nuortasámi árbevierus, noaideattáldagaid ovddos fievrri-
deami vugiid, veahkkevuoiŋŋaid ja suodjaleaddji vuoiŋŋaid, nuortasámi 
noiddiid rituála reaidduid, noaiddi ja ealáhusaid oktavuođa (Sergejeva 
[1997], 210–236). 
 Lean čállán dutkamuša suomagillii. Buot muitalusovdamearkkat ja 
giella ávdnasat leat jorgaluvvon suomagillii.

Ruošša olggobealde
G. Hallström áhkkil-, gieldda- ja nuortalašsámiid luhtte 1908–10 

(Nr. II:1–2, III:3–4; IV:1, 4)

Ruoŧŧelaš arkeologa Gustaf Hallström (1880–1962) finai dutkamin sámi 
hávde eatnamiid ja oaffaruššansajiid 1908:s Paaččjokk- ja Njuõ’ttjäu’rr-
guovl luin, 1910:s fas áhkkilsámiguovllus (A’kkel ja Ču’kksuâl) ja gield-
da sámiid luhtte (Lujaavv’r, Umm’pjaavv’r ja Maaziell’k) (mátke ruvttaid 
kárta, gč. Hallström 1911; lujávrelaččaid muitalus Hallströma hávddiid 

roggama birra, gč. Vise 1912: 9, 396–39). Hallström (1921) giddii erenoa-
máš fuopmášumi Lujaavv’r-siidda gielddasámiid oaffa ruššan báik kiide, 
dokumenterii referáhta hámis sámi muitalusaid iešguđet ge oaffar báikki 
birra, oaffaruššama govvideaddji sámegiel doahpagiid ja tear pmaid ja 
oaffarbáikkiid sámegiel namahusaid (ibid.). Hallström (1921) govvi dii 
dárkilit Seejjtjaavv’r-guovllu oaffarbáikkiid, ee. ovdan buvttii muita lus-
referáhtaid Lujaa’vr-u’rt-váriid Kuiv-sieiddi fámu birra. Diehto addin 
lei lujávrelaš boazodoalli Kusma Levontjevič Danilov (Nr. III:3:12), 
gean geasseorohat lei Seejjtjaavv’r-guovllus. Danilov čilgii ee. duhpáha 
ja viinna oaffaruššama Kuiv-sieidái guollebivdolihku ja dearvvasvuođa 
ovddas; Hallström čálii moadde dajaldaga gielddasámegillii, maid dat gii 
oaffaruššai galggai Kusma mielde dadjat Kuiv-sieidái ovdal oaffaruššama 
(gč. Hallström 1921, 186–190; gč. maid 1922, 186–187). Kusma oahpis tii 
Hallströma Kitsuõl-sullui (Lujaavv’r), gos báikkálaš sámiid mielde Kit-
áhkká-nammasaš sieidevuoigŋa hálddašii, geas olbmot bivde dearvvas-
vuođa, bivdolihku ja oppanassiige miehtegieđageavada eallimis. Kusma 
muitalii sierra dajaldagaid gielddasámegillii, maid olmmoš galggai Kit-
áhkkái dadjat amaset su suhttadit (Hallström 1921, 193). Hallström doku-
men terii dáid dajaldagaid sámegillii, muhto mieđihii ahte ii leat bastán dáid 
riekta jorgalit, ja navddii ahte dajaldagain lei «báhkinlaš» (sus hednisk) 
sis doallu (ibid.).
 Hallström (1921; 1922) čálii dárkilis govvádusa gielddasámi oaffa ruš-
šan báikkiin, ja merkii muitui máŋga sámegiel tearpma, čujuhusa báik kiid 
spatiála posišuvdnii ja sámiid iežaset čilgehusaid dáid báikkiid birra. Ná 
oaffarbáikkiide laktašuvvi dieđut, maid Hallström fidnii primára gál duin, 
sápmelaččain alddiineaset, nannejit su govvádusaid árvvu. Hallströma se-
kun dára gálduid gaskkas ledje ee. Harusin (1890), Genetz (1891), Jaščenko 
(1892) čállagat ja okta mátkemuitalus, man geologa Wilhelm Ramsay (1892) 
čálii mátkkistis gieldda- ja áhkkilsámiguovlluin (Umm’ptõk, Lujaa’vr-u’rt, 
Oaver-jávri ja Sââ’rvesjäu’rr) 1800-logu loahpa geahčen297.
 Hallström (1922, 180–183) lea ovdanbuktán fuopmášumiid sámi noaide-
vuođa hárrái ee. Genetza (1891), Harusin’a (1890) ja iežas informánttaid 
sániid vuođul. Pjotr Sorvanov Eneman-luuhht-luovttas Oaver-jávrris (jáhk-

297  Dán dutkamuša olis in leat ožžon Ramsay publikašuvnna gihtii; Ramsay mátkki birra gč. Rikki-
nen 1980.

kimis Pjotr Vasiljevič Sorvanov, Nr. III:3:6) muitalii ee. noaiddi guvllá-
ruššamis ja noaidegácciin (fuomáš ahte tearbma «nojtomj», man Hallström 
(1922, 182) máinnaša noaiddi gielddasámegiel namahussan, lea nojt-sáni 
komitatiiva hápmi ruoššagillii; sátni lea lonejuvvon ruoššagillii sáme gielas, 
vrd. sáGld nuõjjt). Eará diehtoaddin ledje ovdalis namahuvvon K. L. 
Danilov, ja maiddái 70-jahkásaš njuohttejávrelaš Uljana Filipovna Gerasi-
mova (Nr. IV:4:12) ja 40-jahkásaš lujávrelaš Matrjona Mihailovna Koibina 
(Nr. III:3:16) (Hallström 1922, 184–188). Artihkalin almmustuvvan 
Hallströma dárkilis govvádusat (1921; 1922, ee. guolástanterminologiija, 
gč. Hallström 1909) ja su gieddebarggu notáhtat, govat, sárgumat ja sáme-
giel sátnelisttut (Ubmi dutkanarkiiva, D1:5, FAUm) livčče gelddolaš mate-
riá lan sierra dutkamuššii.

T. I. Itkonen nuortasámiid oskkoldaga birra (Nr. I:2, III:1, IV:1–4)

Toivo Immanuel Itkonena (1891–1968) diehtorikkis publikašuvnnat 
dav vi sámiid, anáraččaid ja nuortasámiid gielas, árbevieruin, ávnnaslaš 
ja vuoiŋŋalaš kultuvrras leat bures dovdosat Suomas ja Ruoššas, muhto 
sáme kultuvrra skandináva dutkit leat mu mielas ávkkástallan unnán 
Itkonena dieđalaš buvttadusain, soaitá dan sivas go eanaš su materiálat 
leat almmustuvvan suomagillii. 
 Itkonen anii sámegielaid dovdamuša ja vuđolaš gieddebarggu sáme-
kul tuvrra dutkama vealtameahttun eaktun. Son geavahii gieddebarggustis 
oččoduvvon dieđuid primára materiálan. Sekundára čálalaš gálduid 
luohtehahttivuođa son árvvoštalai hui kritihkalaččat. Sámi eamioskkoldaga 
govvidettiin Itkonen giddii fuopmášumi vuosttažettiin dakkár áššiide, maid 
birra ledje fidnemis dieđut, mat livčče gierdan vuđolaš gáldokritihka. 
árbevieruid dutkin Itkonen garvvii teoriija hábmema (Pentikäinen 1995, 
48–49), muhto vuoruhii Suoma bealde ássan sámiid vuoiŋŋalaš ja ávnnaslaš 
árbevieruid čoagginbarggu. 
 Nuortalaččaid árbedieđut leat mielde eanaš Itkonena etnográfalaš 
publi kašuvnnain (omd. 1945, 1945–46, 1946, 1948, 1960), muhto dieđuid 
ovdan buktima generaliserendássi variere publikašuvnnas nubbái. Itkonen 
čokkii nuortalaš giella- ja árbevierromateriála 1913:s ja 1926:s (Suõ’nn’jel), 
1927:s (Paaččjokk), ja jagi 1914 fas Njuõ’ttjäu’rr-nuortalaččain, Jokaŋga-

darjjesámiin ja gielddasámiin Vočem’luuhht-vuonas (sus Vainga, árbe viro-
laš Kiillt-siidda guovlu Guoládatvuonas). Mátkkiin čoggon ja arkiivvain 
vižžojuvvon (omd. Europæusa giehtačállosat) sámegiel teakstamateriálaid 
Itkonen ((1931) 1981) almmustahtii dárkilis suoma-ugralaš transkripšuvnnas 
suomagiel jorgalusaiguin (nuortasámesuopmaniid giellačájánasaid, gč. T. 
I. Itkonen 1939; 1944; 1958). Ii leat buorre diehtit máhtiigo Itkonen buot 
nuortasámi suopmaniid seammá bures. 
 Itkonen lea čállán máŋga artihkkala, main lea guorahallan ee. nuorta-
laš háldejáhkuid (Itkonen 1945–46), nuortalaš muitalusaid noiddiid dái-
sta leamis goddečorragiid ovddas (Itkonen 1960), ja ee. nuortalaččaid 
áigeipmárdussii čadnon jáhkuid (Itkonen 1942). Dehálaš diehtogáldun 
nuortalaččaid eamioskkoldaga dutkamii lea Itkonena girji Heidnische 
Religion und späterer Aberglaube bei den finnischen Lappen (Suoma 
sámiid báhkinlaš oskkoldat ja maŋit diidaosku, 1946), mii lei oaniduvvon 
hámis almmustuvvan 1948:s suomagillii Itkonena monográfiijas Suomen 
lappalaiset vuoteen 1945 (Suoma sámit 1945 rádjái) (čujuhan vuollelis 
suoma giel oaniduvvon publikašuvdnii; dárkileabbo čujuhusat Itkonena 
gáldo dieđuide, gč. T. I. Itkonen 1946). Girjji ulbmil lei govvidit Suomas 
nuppi máilmme-soađi rádjái ássan sámiid eallinvugiid, historjjá ja árbe-
vieruid. Dieđut nuortalaččain, geat šadde Suoma riikkavuložin 1920-logu 
rájes, ledje lunddolaččat mielde Itkonena monográfiijas (1948). Itkonen 
veardádallá dávjá girjjistis nuortalaš árbedieđuid davvisámi ja anáraš 
árbevieruiguin. Itkonen gohčoda Suõ’nn’jel-, Peäccam- ja Paaččjokk-
nuortalaččaid oktasaš namahusain koltat, ja aivve hárve čujuha sierra 
nuortalaš vuollejoavkkuide, aŋkke suomagiel publikašuvnnas.
 Suomen lappalaiset-girjjis lea sierra kapihtal, mas Itkonen (1948: 2, 
306–579) gieđahallá sámi eamioskkoldaga. Kapihttala namma Mytologia 
ja myöhempi taikausko (Mytologiija ja maŋit diidaosku) čujuha čielgasit 
ahte Itkonen juohká dieđuid sámi eamioskkoldaga birra guovtte áigodahkii, 
nama lassii dološ, ovdakristtalaš áigái (mytologiija) ja maŋit áiggi jáhkuide 
(diidaosku), mat leat seilon áiggiid čađa bálddalagaid kristtalašvuođain. 
Kapihttalis leat čuovvovaš fáttát: ipmilat, sieiddit ja bassebáikkit, háldit, 

noaidi, olbmo eallimii, riegádeapmái ja jápmimii, elliide ja bivdui guoski 
jáhkut jna. Mielde leat maiddái náittosvieruide, dálkkodan- ja buori dan-
dábiide laktašuvvi jáhkuid ja geavadiid čilgehusat (ibid.). 
 Sámi eamiskkoldaga guorahallamis Itkonen sajušta árbevirolaš mate-
riála sámejoavkkuid mielde jogo giela, joavkku namahusa (nuortalaš, 
aná raš, davvisápmelaš jna.) dahje ássanguovllu mielde. Gáldodieđuid 
spatiála ja temporála dárkilvuođa ovdamearkan sáhttá leat čuovvovaš 
čealk ka: «1687 dikkis Soađegilis muitaledje guokte 79-jahkásaš boarána 
ahte sudno váhnemat oaffarušše 50 jagi das ovdal muhtin geađgái Basse-
jávr ri (Pyhäjärvi) luhtte Giemajávrri (Kemijärvi) davábealde» (T. I. 
Itkonen 1948: 2, 312).298 Itkonen sáhtii dávjá goittotge nuortalaš materiála 
ovdan buktima luoitit oppalaš generaliserejeaddji dássái, ovdamearkka 
dihtii guovžajáhkuide guoskevaš kapihttalis son čállá čuovvovaččat: «Go 
nuortalaš lea gávdnan guovžabieju, son ii muital ruovttus dan birra maidege, 
muhto bidjá dollii guokte rátti ruossut, ja das almmáiolbmot árvidit áššiid 
lági» (T. I. Itkonen 1948: 2, 365).299 Itkonen ii leat buktán dađi dárkileabbo 
dieđuid diehtoaddis dahje vurkema báikkis, áiggis, konteavsttas jna.
 Itkonen lea suokkardallan gielladieđalaččat sámegiel sániid, mat gusket 
osku mušaide dahje rituálaide dahje muđuid eamioskkoldahkii. Sániid ja 
dajaldagaid Itkonen čálii dárkilis suoma-ugralaš transkripšuvnnas, ana-
lyse rii giellahistorjjá ja etymologiija dáfus ja dávjá buvttii veardá dal lan 
mate riála eará sámegielain dahje -suopmaniin, fuolkegielain, kránnjá gie-
lain ja muhtimin eará gielain. Lassedieđut, maid Itkonen bijai iežas pub-
likašuvnnaid vuollečujuhusaide, leat dávjá váldoteavstta mávssolaš kom-
men tárat, omd. lassedieđut goavddis-sáni giellahistorjjálaš duogážis (T. 
I. Itkonen 1948: 2, 333, jn.) dahje bajánipmila álgovearjjus (T. I. Itkonen 
1948: 2, 308, jn.). Lingvisttalaš komparatiiva lahkonanvuohki boah tá 
čiel gasit ovdan Itkonena guorahallamiin, muhto etnográfalaš čállo siin 
lea váttis oaidnit Itkonena teorehtalaš vuođu, man ala son huksii iežas 
guora halla-miid. Itkonen ii leat teoretiseren, muhto lea viggan systema ti-
seret materiála almmá čujut-keahttá dalá áiggi etnográfalaš dahje oskkol-

298  álgositáhtta: «V:n 1687 käräjillä Sodankylässä kaksi 79-vuotiasta vanhusta kertoi, että heidän 
vanhempansa uhrasivat 50 v. varhemmin erään kiven päällä Pyhäjärven luona Kemijärven pohjois-
puolella» (T. I. Itkonen 1948: 2, 312).
299  Álgositáhtta: «Kun koltta on löytänyt kontion pesän, ei hän puhu siitä kotona mitään, vaan panee 
liedelle kaksi kekälettä ristiin, ja tästä miehet arvaavat asianlaidan» (T. I. Itkonen 1948: 2, 365).

dat dieđalaš teoriijaide, lahkonan- ja analyserenvugiide. Spiehkas tahkan 
máŋg gain ovddit ja maŋit áiggi dutkiin Itkonen oinnii ahte báikkálaš sámi 
árbevieruid gaskkas leat máŋggalágan erohusat. Viiddis dieđui dis vuo-
đul son čohkkii oktii dihto kulturfenomenii paralleallaid sihke sierra lágan 
sámejoavkkuid ja suoma-ugralaš árbevierus. Itkonen ii leat viggan vuo dju-
dit dieđuid čiekŋalis suokkardallamii dahje buohtastahttimii, mii gáibi divč-
čii dihto teoriija geavaheami. Dán dáfus su publikašuvnnat leat empi ralaš 
dieđuid detálljarikkis čoakkáldagat, mat leat ain dálge roavva, muhto bures 
strukturerejuvvon gáldomateriála sámekultuvrra dutkiide. 
 Sámedutkan sáhttá ávkkástallat materiála ovdanbuktinvugiin, man 
Itkonen ovddidii. Itkonena gáldokritihka máŋggat kriterat ja gáibádusat 
leat dálá sámedutkamis áigeguovdilis áššit, ee. dieđu luohtehahttivuođa 
dárkkisteapmi, spatiála ja temporála sajušteapmi, sámi giellaávdnasiid 
geava heapmi, coages veardádallamiid garvin, konteavstta ovdanbuktin. 
Dáid kriteraid lea Itkonen čuvvon uhcit dahje eanet systemáhtalaččat, 
muhto «koltta» (nuortalaš) materiála son guorahallá muhtimin oppalaš 
generali serejeaddji dásis. Dalle ii sáhte mu mielas dáid oppalaš dieđuid 
atnit seammaárvvolažžan go spatiála ja temporála gullevaš-vuođa dáfus 
dárkileappot lokaliserejuvvon informašuvnna. Gáldodieđuid saju štea-
pmi dihto sámejovkui ja áigodahkii, gieddebarggu materiála ja gáldo-
kritihkalaččat dárkkistuvvon lassedieđuid geavaheapmi, sámi giella ávdna-
siid lingvisttalaš guorahallan, viiddis duogáš- ja lassedieđut leat Itkonena 
materiála ovdanbuktima vuođđojurddan. Dáid vuođđojurdagiid gorálaš 
systemáhtalaš čuovvuleapmi lea dagahan mu mielas dan ahte Itkonena 
dieđalaš buvttadus ii leat áiggi mielde boarásnuvvan, muhto lea baicce 
šaddagoahtán eambbo ahte eambbo árvvolažžan dan mielde go máilmmi 
ja Sámeeatnama globaliserema proseassa lea čuohcamin sámi báikkálaš 
árbevieruid rievdadeapmái.

S. Paulaharju 1910–20-loguin nuortalaččaid luhtte (Nr. II:1–3, IV:1–4)

Govvejeaddji, govvadáiddár ja girječálli Samuli Paulaharju (1875–1944) 
mátk koštii ovttas Jenny-eamidiinnis ee. Davvi-Suomas, Giema- ja Nuorta-
Sámis ja čohkkii báikkálaš árbevieruid. Viiddis diehto- ja govva čoak-
káldagaidis vuođul Paulaharju almmustahtii máŋga girjji suoma-, sáme- ja 

eará álbmotkultuvrraid birra.300 Dáiddolaš girječálli Paulaharju ovdan-
buvttii etnográfalaš dieđuid njuovžilis ja geasuheaddji teakstan ja šattai dán 
geažil čáppagirjjálašvuođa klassihkarin Suomas. Paulaharju lei iešoahppan 
etnologa ja folklorista, ja folklorečoagginbargu lei sutnje buđal dussan. Son 
čohkkii sámi muitalusaid suomagillii. Paulaharju ii lean báidnašuvvan 
ovttage teoriijai. Dán geažil su čállosat ja arkiivvain seaillu huvvon diehto-
čoak káldagat adnojuvvojit árvvolaš, muhto sekundára diehto gáldun sámi 
njálm málaš árbevieru dutkamii (Pentikäinen 1995, 58). 
 Paulaharju (1921, 37–38) earuhii golbma nuortasámi joavkku: koltta-
nama husain son gohčodii nuortalaččaid ja áhkkilsámiid; gielddasámiid 
birra son geavahii namahusa Kuollan lappalaiset ‘Guoládaga sámit’ ja 
darjjesámiid birra fas Turjan lappalaiset. Paulaharju govvidii nuortalaš 
njálmmálaš árbevieru, jáhkuid, dábiid ja geavadiid girjjistis Kolttain mailta 
(Nuortalaččaid eatnamis, 1921), mas koltta-namahus ráddje čielgasit gov-
vi duvvon guovllu nuortasámiid nannánjoavkkuide (nuortalaččat ja áhkkil-
sámit). Paulaharju (1921) govvida girjjistis sámi árbevirolaš jáhkuid, mat 
leat čadnon meahcásteapmái (ee. guovžabivdui), guolásteapmái, riegá-
dahtti mii ja hávdádeapmái, mánáid dikšumii, buohcuvuođaide ja daid 
dikšu mii, hálddiide, luondduihtagiidda ja -gáhppálagaide jna. Nuorta-
lač čaid ortodoksalaš vieruide lea maiddái giddejuvvon fuopmá šupmi. 
Girji sisttisdoallá ollu árbevirolaš máidnasiid ja muitalusaid referáh taid, 
maid Paulaharju hábmii giela dáfus čáppagirjjálašvuohtan. Dat daga-
ha dán materiála sekundára gáldun, vaikke muhtin diehtoaddit leatge 
namu huvvon. Dán girjji materiála son čokkii sierra mátkkiin, ee. 1910:s 
Suoma ja Ruošša rájá lahkosiin (ee. Paaččjokk) ja mátkkis Anárjávrris 
Njuõ’ttjäu’rrii, Suõ’nn’jelii ja Tuallam-johkii 1914; maŋemužžan máinna-
šuv von mátkkis Paulaharju čohkkii iežas nuortalaš materiála stuorámus 
oasi. 1918:s Paulaharju finai A’kkel-guovllu ja Oaver-jávrri sámiid luhtte 
(Sââ’rvesjäu’rr, Nuortijoki ja Jaurujoki) (gč. Paulaharju 1921, 5–6). 
1920:s son oaččui ollu dieđuid nuortalaš ja áhkkilsámi njálmmálaš árbe-
vieruin, dábiin ja oskumušain Risto Ahkila-nammasaš sápmelaččas (Nr. 
II:2:5), guhte lei Oaver-jávrris, A’kkel-siiddas eret, muhto nuorran fárrii 

300  Govaid, sárgumiid ja muituimerkejumiid lassin Paulaharju buvttii dutkanmátkkiinis maiddái 
sierra lágan gálvvuid ja atnodiŋggaid, maid attii Suoma museaid etnográfalaš čoakkáldagaide, ee. Häme 
museai (suom. Hämeen museo) ja Oulu museai, man Sámi ossodaga vuođđudeaddjin lei Paulaharju. 
Goittotge Oulu musea Sámi ossodaga čoakkáldaga stuorámus oassi duššai 1929:s buollimis.

Njuõ’ttjäu’rr-siidii (Paulaharju 1921, 6).
 Paulaharju gulahalai nuortalaččaiguin suomagillii, son lei čeahpes 
jeara  halli ja nagadii oažžut báikkálaš sámiid luohttámuša. Son dokumen-
te rii sámegiel namahusaid juohke áššis dahje diŋggas, man birra sutnje lei 
mui ta luvvon dahje man son govvidii. Paulaharju čálii eanaš báikenamaid 
sáme gillii ja lasihii máŋgga báikenama oktavuhtii báikki historjjá čilge-
jead dji muitalusaid, maid fáttát ledje dávjá čadnon sámi oskumušaide. 
Paula harjus fertii leat buorre giellabeallji, go son lea čállán sámegiel sániid 
ja báikenamaid bonjakeahttá, álkes ja áddehahtti vuogi mielde (dán dáfus 
Čarnoluskij, gean čállinstiila sulastahttá máŋgga dáfus Paulaharju essay-
čállinvuogi, lea dahkan máŋga boasttuvuođa sámegiel tearpmaid čállimis 
ja dulkomis). Paulaharju refererii čavga hámis máŋga sámi muita lusa, ee. 
noid diid birra. Muitalusaid lea álki lokaliseret teavsttain máinna šuvvon 
báike namaid vuođul. Čujuhusat siidii dahje muitaleaddji sohka gulle vaš-
vuhtii veahkehit sajuštit Paulaharju dieđuid vel dárkileappot, muhto eatnat 
gerd diid dieđut leat goittotge ovdanbukton nuortalaš árbediehtun oppalaš 
dásis.
 Paulaharju doalai mátkebeaivegirjjiid, maidda čálii folkloremateriála 
ja ordnii dan ohcansániid mielde. Mátkkiid maŋŋá son ovttas Jenny-
eami diinnis hábmii muituimerkejumiid vuođul njuovžilis čáppagirjjálaš 
teavst taid, mat eai leat autenttalaš álbmotmuitalusteavsttat (Pentikäinen 
1995, 58). Paulaharju gieddebarggu materiálat, nugo muituimerkejumit, 
notáhtat ja suomagillii muitaluvvon sámi máidnasat seailluhuvvojit sierra 
arkiivvain, ee. Suoma girjjálašvuođa searvvi álbmotdikten- ja girjjá laš-
vuođa arkiivvas Helssegis, gos su čoakkáldat lea ain dutkkakeahttá (SKS.
KRA, Samuli Paulaharjun käsikirjoitukset, 26397–26403; gč. maid Paula-
harju [1914]).
 Paulaharju materiálat leat oalle ollu geavahuvvon Suoma oskkoldat-
diehtagis jogo njuolgga informašuvdnan (omd. Harva 1928 á; Nickul 1934) 
dahje sekundára gáldodiehtun (Pentikäinen 1995). Nuortalaš árbe vierro-
materiála, man Paulaharju lea čoaggán ja ovdanbuktán, lea sekundára gál-
du nuortalaš eamioskkoldaga dutkamii ee. čáppagirjjálaš stiilla ja hábme-
ma geažil. Paulaharju sáhtii ovttastahttit sierra diehtobihtáid ja árbe viro laš 
muitalusaid oktan njuovžilis teakstan. Son lea almmatge mu mielas lihkos-
tuvvan ovdanbuktit nuortalaš kultursiskkáldas oainnu máŋgga áššis. Sámi 

diehtoaddiid gažadettiin son orru leamen namalassii ohcalan kultur sisk-
káldas dieđuid. Paulaharju ii leat geavahan iežas publikašuvnnain mak kárge 
čálalaš gálduid iige leat atnán dárbbašlažžan historjjálaš dieđui de čujuhit, 
muhto sámiid iežaset čilgehusat jáhkuin, geavadiin, dujiin ja máilmme-
áddejumis ledje sutnje hui mávssolaš vuođđodieđut. Ovda meark ka dihtii 
ortodoksalaš bassebeivviid govvidettiin Paulaharju ovdan buvttii basse-
beivviid sámegiel namahusaid ja čilgii dábiid, maid nuorta lač čat čuv vo 
iešguđege bassebeaivvi. Dán bokte nuortalaččaid iežaset čilge husat ieža set 
oktavuođas ortodoksa oskkoldahkii ledje vuosttas háve čála laččat doku-
menterejuvvon almmá čujutkeahttá historjjálaš duogážii, ruoššalaš váik ku-
hussii dahje girkohistorjái. Dárkilis áici ja guldaleaddji, Paulaharju vik kai 
govvidit nuortalaččaid čálekeahtes vieruid nugo ieš beasai daid vásihit. 

U. Harva (Holmberg 1927 rádjái) Nuorta-Sámis 1926 (Nr. IV:1–4) 

Suoma oskkoldatdutki Uno Harva (1882–1949), guhte geavahii Holmberg-
goarggu 1927 rádjái, lea dutkan suoma-ugralaš álbmogiid oskkoldagaid. 
Harva suomagiel girji Lappalaisten uskonto (Sámiid oskkoldat, 1915) lea 
guhká leamaš dehálaš diehtogáldu sámi eamioskkolda dutkamii301 (oasit 
leat almmustuvvan eŋgelasgillii The mythology of all races-ráiddus, Harva 
(1927) 1964). Dát lea sámi eamioskkoldaga oppalaš govvádus, mas bures 
bohtet ovdan čuovvovaš teorehtalaš oainnut: evolušonisttalaš jurddašanmálle 
«primitiiva» oskkoldagas, diffušonismii mihtilmas dáhpi ohcat kultuvrralaš 
fenomenaid álgoboahtimuša buorebut ovdánan álbmogiid árbevieruin ja 
dalá áigge oskkoldatdieđalaš teoriijat (erenoamážit animisma). Harva 
vikkai duođaštit sámekultuvrra máŋga iešvuođa skandináva, germánalaš 
dahje ruoššalaš kultur-loatnan. Goittotge Harva lei sámi oskkoldatdutkama 
ovdavázzin dan dáfus ahte ii atnán sámi eamioskkoldaga homogenalaš 
ollisvuohtan (Pentikäinen 1995, 47–48). Harva deattuhii namalassii, mak-
kár dieđut gulle Norgga, Ruoŧa, Suoma dahje Ruošša beale sámiid árbe-
virrui, ja ná jugii sámiid riikkagullevašvuođa mielde seammá láhkai go 
Harusinge (1890). 
 Lappologalaš dutkanárbevieru mielde Harva vuođđudii sámi eami osk-
kol daga govvá-dusa (gč. Holmberg (1915) 1987) aivve čálalaš gálduide. 
301  Girji lei diŋgojuvvon Suomensuvun uskonnot-ráidui (Suoma soga oskkoldagat), man suopmelaš 
dutki Julius Krohn doaimmahii.

Harva dieđut nuortasámiid jáhkuin ja meanuin leat vuođđuduvvon váldo-
áššis mátkemuitalusaide (Jaščenko, Vise, Castrén, Genetz, Fellman, 
Sjögren) ja maiddái Harusin’a (1890) ja šatkov’a (1911) čállosiidda. Buot 
dát gáldut ledje Harvai seamma árvosaččat. Son ii leat viggan guorahallat 
gál dui dis árvvu iige luohtehahttivuođa. Suomagiel álgoteavsttas eai leat 
čujuhusat gálduide, muhto muhtimin Harva čujuha geavahuvvon gál du 
čálli nammii; girjji ruoŧagiel veršuvnna várás doaimmaheaddjit ráhka-
dedje čálalaš gálduid listtu (gč. Holmberg (1915) 1987, 98–103). Lea 
mearkkašahtti ahte nuortasámiid eamioskkoldaga ektui Harva (gč. 
Holmberg (1915) 1987) lávii ovttaskas dieđu vuođul generaliseret oppa lač-
čat «Ruošša sámiin lea jáhkku»-láhkai, vissásit dannego ii dovdán doarvái 
bures Nuorta-Sámi siskkáldas diversitehta. 
 1926:s Harva ja álbmotmusihka dutki A. O. Väisänen finaiga giedde-
barg gus Peäccam-guovllus, gos Harva dutkkai nuortalaččaid oamastan-
vuoi gatvuođaid ja bealljemearkkaid boazodoalus (Harva 1927). Jagi maŋ-
ŋá Harva vulggii Peäccamii dutkanjoavkku mielde, man Suoma-ugra laš 
sear vi (Suomalais-ugrilainen seura), Suoma dološmuitoovttastus (Suomen 
muinaismuistoyhdistys) ja Suoma eatnandieđalaš searvi (Suomen maan-
tie teellinen seura) lágidedje. Mátkkis čoggon dieđuid vuođul Harva čálii 
guok te oanehis artihkkala nuortalaččaid alter-ego-vuoiŋŋaid ja bas se báik-
kiid birra (Harva 1928 a, 1928 á). Harva (1928 a, 65; 1928 á, 12) čuoč-
čuha ahte Peäccam-guovllu nuortalaččat ledje jo guhká leamaš orto dok sat, 
muhto sis ledje ain jáhkut, mat gulle «ovdakristtalaš» áigái. Harva máin-
na šii ahte sámit vigge doalahit daid jáhkuid čihkosis olggobeal ol bmuin 
(ibid.). 
 Harva lea čoaggán dieđuid nuortalaš kaddz-nammasaš persovnnalaš 
vuoiŋŋaid (gácciid) birra ja almmustahtii artihkkala dan birra (Harva 1928 a). 
Dán artihkkala materiála metodalaš lahkoneapmi lea mu mielas fuomášahttin 
veara. Harva sajuštii iežas materiála hui dárkilit lokaliserejuvvon kontekstii 
olbmuid namaid, ássanbáikkiid ja siidagullevašvuođa (Peäccam dahje 
Paaččjokk) mielde. Dán dáfus Harva ovdanbuktinvuohki spiehkasta oalát 
sámi oskkoldatdutkama čállinárbevierus 1800-logu molsumis. Harva (1928 
a, 66) ovdanbuvttii áššálaš, čavga hámis, makkár kaddz-vuoiŋŋat ja -jáhkut 
ledje iešguđetge ovttaskas olbmos Paaččjokk- ja Ǩeeu’ŋes-guovlluin dahje 
sogas (Gerasimov, Afanasjev, Titov ja Kalinin sogat), ja máinnašii sierra 

jus ovttaskas olbmo gázzi-vuoigŋa spiehkastii olbmo soga gázzi-vuoiŋ-
ŋain. Dát dieđut kaddz-vuoiŋŋain leat geavahuvvon máŋgga čállosis sámi 
eamioskkoldaga birra (omd. T. I. Itkonen 1948: 2, 349–350; Pettersson 
1957, 67; Bäckman 1975, 158, jn., 163, jn.; Hultkrantz 1987, 113).
 Peäccam-guovllu nuortalaččaid bassebáikkiid govvádusas Harva (1928 
á) giddii fuopmášumi basuhuvvon luondduobjeavttaide ja dihto sogaid 
basse báikkiide daid dieđuid vuođul, maid fidnii dutkanmátkkiinis dahje 
čálalaš gálduin, ee. Paulaharju (1921) ja T. I. Itkonen (gean dieđuide Harva 
čujuha ovddit čállosa (Holmberg 1915) bokte). Artihkal lea nuortalaš 
árbedieđuid presentašuvdna almmá dulkoma haga. Harva lea govvidan 
dárkilit Suõ’nn’jel- ja Paaččjokk-siiddaid bassebáikkiid, maid birra su 
mielas ledje fidnemis ollu dieđut; Peäccam-siidda bálvalansajiid birra lea 
Harva mielas unnán diehtu. Harva (1928 á) lea ovdanbuktán máŋga árvvolaš 
dieđu bassebáikkiide čadnon gildosiin ja láhttennorpmain, oaffaruššama 
dábiin ja meanuin. Son lea dárkilit sajuštan báikkiid sohkaeatnamiide ja 
bivdo-guovlluide sámegiel dahje suomagiel báikenama, luonddubirrasa 
govvá dusa, sámesohkii gullevašvuođa, báikái ja basuheapmái čadnon 
muita lusaid bokte. Harva čanai oktii bassebáikkiid ja sámesogaid mat daid 
basuhedje, omd. čuovvovaš bihttá Velg-jaur (Harva čállinvuohki) basse-
báikki birra:

Velg-jaur [...] lea smávva ‘bálvvosjávri’ (palv-jaur) Huutojärvi 
mátta bealde Ruošša rájá alde Suoma bealde. Juoga galggai oaffa-
ruššo juvvot jávrri háldiide, juos ii lean eará de aŋkke láibevajahasa. 
Okta almmái vujii dálvet bohccuin jávrri rastá čájetkeahttá jávrái 
doar vái gudnebalu, ja de vuoiŋŋat darvvihedje su gitta dassážii go 
alm mái attii oaffara. Geasset lei dáhpi leaikut viinna čáhcái. Daddjo-
juv vo ahte jávri lea leamaš S v e r l o v aid bivdojávri. (Harva 1928 
á, 15)

Harva ii leat guorahallan nuortalaš materiála stuorát oktavuođain, muhto su 
čállosat leat metodalaččat dehálaččat dan dáfus ahte guovtti čállosis (Harva 
1928 a; 1928 á) son geahčadii nuortalaš árbevirolaš materiála konkrehta, 
dábálaš generaliserendásis čujuhettiin báikkálaš gullevašvuhtii lokála ja 
persovnnalaš dásis. Goittotge dieđuid temporála sajušteapmi ii leat leamaš 
Harva mielas mávssolaš, go son navddii davviálbmogiid seailluhan dološ 
árbevieruid jahkeduháhiid čađa rievdatkeahttá. Evolušonisttalaš jurdda-

šanmálle čuovvulettiin Harva anii árktalaš guovllu sierralágan «galm mi-
hanskáben», mas dilit leat seilon seammaláganin go jahkeduháhiid leat 
leamaš, daningo doaresbeal sajádat ja garra luondu leat su mielas caggan 
ovdáneami (Harva 1958, 145).

E. Itkonen gieldda- ja nuortalašsámi árbevieruid dutkin 1940–50-loguin 
(Nr. III:1; IV:1, 3)

Suoma-ugralaš gielaid dutki Erkki Itkonen (1913–1992) dutkkai sámegiela 
ja nuortasámi suopmaniid ainjuo 1930-logu rájes, čađahii gieddebarggu ee. 
anáraččaid (gč. E. Itkonen 1986) ja nuortalaččaid luhtte. Son oahpahalai 
máŋga nuortasámesuopmana aŋkke teorehta-laččat. 1943:s son deaivvadii 
Helssegis gielddasápmelaččain, gean namma lei A. M. Antonov (Nr. III:1:3) 
ja gii lei gártan soahtefáŋgan Supmii. Antonov’a vuođul Itkonen čálii 
máŋga máinnasteavstta gielddasámi giellačájánassan (Lehtiranta 1985). 
Čakčamánus 1953 Itkonen ja suopmelaš folklorista Jouko Hautala finaiga 
Avvilis báddemin nuortalaš muitalusaid (jietnabáttit, gč. A 87–A 100, 
SKSÄ); stuorra oassi dán materiálas lea árvvolaš sámi oskkoldatdutkama 
dáfus. Diehtoaddin ledje 50–60-jahkásaš Suõ’nn’jel-siidda nuortalaččat 
(Kaisa Gavrilov Nr. IV:3:2; Olli Gauriloff Nr. IV:3:3; Jaakko Sverloff Nr. 
IV:3:4). Mátkkis báddejuvvon guovssahasaid álgoboahtimuša čilgejeaddji 
máidnasa vuođul (muitaleaddjin Kaisa Gavriloff) Itkonen (1959) čađahii 
smávit dutkamuša guovssahasaide laktašuvvi nuortalaš árbevierus. Son 
guorahalai guovssahasaide guoski nuortalaš oskumušaid ja ohcalii daidda 
vástideaddji fenomenaid eará sámi ja suoma-ugralaš árbevierus. Itkonen 
buohtastahtii suonnjellaš máidnasa302 Paaččjokk-guovllus vurkejuvvon 
guovssahasmáidnasiin (muitaleaddjin ledje Vasilij Letov (Nr. IV:1:5), 
Marja Letova ja Marja Gerasimova (Nr. IV:1:6–7), gč. ščekoldin 1880: 
1, 18–24) ja analyserii teavsttaid kultur- ja giellahistorjjá-laččat. Itkonen 
jorgalii goappašiid teavsttaid suomagillii. Itkonen lahkonii njálmmálaš 
árbevieruid folklore- ja gielladutkamii heivehuvvon komparatiiva oain nus, 
su lahkonanvuohki lei báidnašuvvan suopmelaš ng. historjá-geográ falaš 

302  Sullasaš guovssahasmáidnasat ja -oskumušat leat mihtilmasat gieldda- ja darjjesámi árbevirrui; 
dán birra gč. omd. primára gálduid buohta.

folkloredutkama metodii,303 masa gullevaš ng. redaktioanalysa termino lo-
giija lea Itkonena artihkkalis (1959) geavahuvvon. Guorahallama vuođul 
Itkonen (1959, 96) čuoččuha ahte guovssahasaid álgoboahtimuša čilge-
jeaddji nuortalaš máinnas lea «(s)ápmelaččaid álbmotdiktema gelddo lačča-
mus ja seammás leavvanviidodaga dáfus gáržžimus buvtta», mii gávdno su 
mielas dušše nuorta-laččaid árbevierus. Itkonen oinnii máidnasa leavvan-
viidodaga gáržin daningo son ii dovdan viidásut nuorta sámi árbevieruid. 
 1950-logus Itkonen oaččui bargun ráhkadit Suoma sámi álbmotdiktema 
oppa laš govvádusa ođđa girjeráidui Suomen kirjallisuus (Suoma girjjálaš-
vuohta). Suoma sámi álbmotdiktema oppalaš geahčastat (E. Itkonen 1963) 
bođii olggos ráiddu gávccát girjin, mas davvi-, anáraš- ja nuortalašsámi 
myhtalaš luođit, stállo-, vuoigŋa- ja noaidemuitalusat leat suokkardallon 
ja buohtastahtton hui oppalaš dásis (E. Itkonen 1963, 533–534, 551–562). 
Itkonen dulkui sámi njálmmálaš árbevieruid komparatiiva lingvistihka 
ja folkloristihka oainnus; komparatiiva dutkanmetoda lei 1900-logu 
gaskkamuttus bivnnut. Dán metoda Itkonen (1960) heivehii áhčešeatni- 
ja Njávešeatni-máinnashámiid guorahallamii. Itkonen ohcalii dáid nisson-
oruhiidda vástideaddji máinnashámiid miehtá Sámi, ee. nuorttabealde ja 
viidáseappot ob-ugralaš ja sibirjálaš álbmogiid árbevieruin. Itkonen čuoč-
ču hii ahte gieldda-sámi aadz-orut vástida oarjesámi áhčešeani, buvttii 
viid dis gielalaš veardádallanmateriála, man bokte čájehii ahte áhčešeani 
vásti deaddji namat leat «leavvan Guoládatnjárgga nuorttamus osiin gitta 
Biŧon-Sámi rádjái» (E. Itkonen 1960, 101).
 áhčešeatni-árbevieru vuođđun ledje Itkonena mielas «nuppe dáfus 
guov ža cukcasat, nuppe dáfus fas maŋit áigge daidda seaguhuvvon dološ 
ádde jupmi noaide- dahje vampyraoruha ja cubbo, steažžalaggá, čuoikka 
dahje borro sullalasvuođas» (Pentikäinen 1995, 244; vrd. E. Itkonen 1974, 
43, jn.).304 Itkonen ovttastahtii gielladieđalaččat áhčešeani vástideaddji 
oru hiid namaid, muhto son ii leat váldán vuhtii máinnashámiid sierralágan 
doaim maid sierra árbevirolaš konteavsttas. Itkonen čohkkii artihkkalisttis 
oktii sierralágan árbevierroávdnasiid, maid vieččai sierra temporála ja 
303  Dán metoda guovddášvuođuštusaide gulai diffušonisttalaš jurddašeapmi máidnasiid leavvamis 
suonjarin šaddanguovllustis viidát, man geažil juohke máidnasa álgoboahtimuša ja juoba ruovttubáikki 
lei historjá-geográfalaš metoda mielde vejolaš ja dárbbašlaš dutkat sierra.
304  álgositáhtta: «áhčešeatni-perinteen pohjana olisivat toisaalta karhumyytit, toisaalta niihin 
myöhemmin sekaantunut ikivanha käsitys noita- tai vampyyriolennon ja sammakon, sisiliskon, sääs-
kien tai paarman samuudesta» (Pentikäinen 1995, 244).

spatiála konteavsttas ja sierra árktalaš álbmogiid árbevieruin. Dán materiála 
viehka coages guorahallama vuođul Itkonen (1963, 141) nággii ahte áhčeš-
eani ja Njávešeani vástideaddji nissonoruhiidda guoski árbevierut vedjet 
gul lat dološ árktalaš ja sub-árktalaš kultuvrii. Dán kultuvrra oarjjimuš 
ovddas teaddjin ledje Itkonena mielas sámiid máddarat, geat galge sullii 
1000 oKr. leat leamaš man nu oktavuođas ob-ugralaččaid máddariiguin. 
Dát sáhtii leat su mielas árbevieruid seammasullasašvuođaid sivvan 
(ibid.). 

L. Szabó, gieldda- ja darjjesámi giellačájánasaid čoaggin 1960-logus 
(Nr. I:1, III:2–3) 

Uŋgáralaš gielladutki Lázsló Szabó finai 1960-logu álggogeahčen Lenin-
gra das, gos vurkii máidnasiid, muitalusaid ja luđiid sámegillii Hertsen-
pe da gogalaš allaskuvlla sámi studeanttain, geat ledje dalle birrasii 
20–30-jahkásaččat. Boađusin šadde guokte teaksta-čoakkáldaga (Szabó 
1967, 1968) mat sisttisdollet gieldda- ja darjjesámegiel teavsttaid roavva 
trans kripšuvnnas duiskkagiel jorgalusaiguin. Čoakkáldagat ovdanbuktet 
sámi njálm-málaš árbevieru dili 1960-logus nuorat sámebuolvva oainnus 
ja muittu mielde. Vaikke giela dáfus teavsttain leat muhtin veardde ruošša 
loatna sánit, de árbevieru dáfus diehtoaddit eai orron leamen báidnašuvvan 
ruoššalaš muitalanárbevirrui, muhto baicce bisso árbevirolaš dovdoseamos 
muita lus- ja máinnasfáttáid siskkobealde. Jus dán materiála geavaha gáldun, 
de ferte dovdat bures báikkálaš muitalanárbevieruid vai sáhttá veardá-
dallat ovddit ja maŋit áiggi árbevieruid. Gielddasámi muitaleaddjin ledje 
nuorra sámit Koarrdõgk- ja Lujaavv’r-guovlluin eret, darjjesámit ledje 
Čalmny-Varre-gilis eret (dieđut muitaleddjiid namaid ja duogáža birra, gč. 
čoakkáldagaid álgosániin, Szabó 1967, 1968; gč. tabeallaid 13 ja 14).

N. Storå nuortalaččaid hávdádanvieruid birra 1960-logus 
(Nr. IV:1–3, IV:6)

Etnologa Nils Storå (1933–) dutkamuš nuortalaččaid hávdádandábiin 
(Burial Customs of the Skolt Lapps, 1971) lea dán rádjái leamaš áidna 
oskkol dathistorjjálaš dutkanbargu, man čuozáhahkan lea čielgasit ráddje-
juv von smávit nuortasámi joavku (Paaččjokk-, Peäccam-, Suõ’nn’jel- 

ja muhtin muddui Njauddâm-siiddaid nuortalaččat). Dutkanmateriálan 
ledje 1960-logus jearahallamiid bokte oččoduvvon njálmmálaš primára 
dieđut, arkeologalaš roggamiid bohtosat Todd’suel-hávdeeatnamis ja 
ođđa áiggi čálalaš gáldut. Storå fidnii primára njálmmálaš informašuvnna 
ovda lis namuhuvvon siiddaid vuoras sápmelaččain, geat ledje birrasii 
70-jahkásaččat, earret okta 40-jagi boares nissonolmmoš (gč. Storå 1971, 
288, gč. maid tabeallaid 13 ja 14). Dát árvvolaš dieđut leat oččoduvvon 
ovddal gihtii plánejuvvon njálmmálaš jearahallamiid bokte suomagillii; 
guokte diehtoaddi leigga čálalaččat vástidan gažadanskovi, man Storå sáddii 
dutkanguovllu nuortalaččaide suomagillii (materiálat seailluhuvvojit Åbo 
Akademia kulturhistorjjá ossodaga arkiivvas305). Storå (1971, 26) mieđihii 
ahte jearahallamiid váldočuokkisin lei Todd’suel-hávdeeatnamii laktašuvvi 
gažaldagat. Dat ferte leat mu mielas sivvan dasa ahte hávdádanvieruid 
dutkamuša dárkileamos ja detálljarikkis oassi gokčá namalassii Paaččjokk-
siidda Fedotov- ja Titov-sogaid nuortalaš hávdádanvieruid (gč. Storå 
1971, 134–142). Storå vuohki guorahallat sámi oskumušaid ja geavadiid 
vástida metodalaččat ođđaáiggi sámi oskkoldatdutkama vuogi geahčadit 
sámi árbevieruid mikro-perspektiivvas. Storå áigge 1970-logus lei dakkár 
lahkonanvuohki sámi oskkoldatdutkamis viehka eahpedábálaš. Storå 
leige okta dan moatti antropologadutkis, geat deattuhišgohte 1970-logus 
dárbbu suokkardallat oarje- ja nuortasámi árbevieruid sierra, daningo dáid 
sámejoavkkuid gaskkas leat stuorra erohusat ealáhusaid, gielaid ja maiddái 
fysalaš antropologiija dáfus (Storå 1971, 19–24; vrd. Pentikäinen 1973). 
 Storå (1971, 27, 32) fuomášahtii ahte oskkoldathistorjjálaš dutkamušat 
ja eará čálalaš gáldut gusket eanemusat oarjjabeale sámiide, dieđut nuorta-
sámiid birra oppalohkái ja ee. nuortalaččaid birra leat unnán ja leat áiggi 
dáfus olu nuorat go oarjesámi materiálat. Storå čálalaš gálduid gaskkas leat 
ee. Fellman ([1844] 1906), Friis (1871 a), Harusin (1890), Genetz (1891), 
Hallström (1911; 1921; 1922), Tanner (1913; 1928; 1929), Paulaharju 
(1921), Harva (1928 a; 1928 á), Nickul (1948), T. I. Itkonen (1958). Storå 
anii deháleamos gáldun hávdádanvieruid dutkama dáfus ee. Harusin’a, 
Hallströma, Paulaharju306 ja T. I. Itkonena dutkamušaid. Storå, gii beroštii 

305  KIVÅ FM 1800–1807, 4734–4735. Dáid maiteriálaid birra gč. primára gálduid buohta.
306  Storå gáldun ledje Paulaharju almmustuvvan ja almmutkeahtes arkiivamateriálat, gč. Storå 1971, 
288.

dieđuid spatiála dárkilis ráddjemis (Storå 1971, 33), lea árvvoš tallan čálalaš 
dieđuid báikkálaš gullevašvuođa ja konkluderii ahte materiála stuorá mus 
oassi laktása Suõ’nn’jel-siidda nuortalaš árbevirrui. 
 Storå dutkamušas oaidná sihke oktasaš generaliseremiid (nuortalaččat 
oppa lohkái, sus Skolt Lapps), dábálaš generaliserendási guorahallamiid 
(sier ra nuortalaš siiddaid ja daid siskkobealde konkrehta sámesogaid vie-
rut), muhto maiddái viehka oppalaš generaliseremiid (nuortasámit ja Ruošša 
sámit, sus Eastern Lapps ja Russian Lapps). Jápmimii, jábmiid riikii ja 
ol bmo sillui guoski nuortalaš oskumušat leat Storåa dutkamušas suok kar-
dal lojuvvon njálmmálaš primára dieđuid ja maiddái ee. Harva, Paula har-
ju, T. I. Itkonena vuođul (Storå 1971, 186–205). Storå lea viggan čil get 
nuor talaš hávdádanvieruid sámi eallinvuogi ja ealáhusaid ektui, ja ná lea 
son geahčadan dutkanmateriála tradišuvdna-ekologalaš oaidninčiegas. 
Storå leage ovttastahttán iežas dutkamušain ekologalaš antropologiija 
ja kulturhistorjjálaččat orienterejuvvon etnologiija (Storå & Ehn 1993, 
9–10).
 Nuortalaš hávdádanvieruid lassin Storå lea dutkan árktalaš ja sub-árkta-
laš guovlluid bivdoálbmogiid ealáhusaid tradišuvdnaekologiija oainnus. 
Dán lahkonanvuogi Storå geavahii nuortalaččaid ealáhusaid case studies-
dutkamušain, omd. bivdovuoigatvuođaid gieđahalli artihkkaliin (Storå & 
Ehn 1993, 51–76; 269–286, gč. maid Storå 1977; 1989).

Anáraš ja mearrasámi muitalusat nuortalaččaid birra
Oppalaččat

Anáraččat, mearrasámit, Jiekŋameara rittus johtán davvisámi badjeolbmot 
ja Ohcejoga davvisámit leat muitalan kránnjáideaset, nuortalaččaid noai-
de vuođa ja noaidegoansttaid birra, sin guvlláruššanattáldagaid birra ja sin 
dábiid birra jorgalit iežaset dahje eará olbmuid eallin.307 Maiddái suop-
me laččat, gárjillaččat, ruoššat ja dážat lávejit muitalit juona laš ja noi do-
šead dji nuortalaččaid birra (Pentikäinen 1995, 99). Dán muita lan árbe vie ru 
duohken leat nuortalaččaid kránnjáálbmogiid áddejumit nuorta laš noai-
devuođa hárrái. Dát muitalusat leat čielgasit sekundára gáldut nuor ta laš 
eamioskkoldaga hárrái, muhto leat dávjá geavahuvvon oskkol dat die đa laš 
307  Eará nuortasámi joavkkuid birra in leat gávdnan doarvái ollu njálmmálaš dieđuid.

dutkamušain vuođđun čilget dahje dulkot nuortalaš osku mušaid. Ovda-
mearkka dihtii čuoččuhus ahte nuortalaččat atne guovžža ieža set «totema-
eal lin» lea vuođđuduvvon anáraš muitalusaide, maid mielde nuor ta laččaid 
máttar-áhkku lei sámenisu, guhte orui dálvvi badjel rávjá guovž žain guovž-
ža biejus (gč. Pentikäinen 1995, 97–99). Maiddái anáraš árbe vieru vuođul 
leat sajáiduvvan čuoččuhusat ahte nuortalaččat eai borran guovž žabierggu, 
muhto bálkestedje dan meahccái dahje fálle anárač čaide ja suopmelaččaide 
dan sivas go leat jáhkkán iežaset boahtit seammá sogas go guovžage (Paula-
harju 1921, 72). Čuoččuhus das ahte guovža lea nuorta laččaid máttaráddjá, 
lea nákkus, mii boahtá čielgasit nuortalaččaid krán njá álbmogiid ja kránnjá-
sáme joavkkuid njálmmálaš árbevierus ja vuođ đu duvvá nuortalaš árbevieru 
olggo beale dulkomiidda ja áddejumiide (joav kostereotiippaide) (Sergejeva 
[1997], 165). Dasa lassin «totema»-ter mino logiija geavaheapmi nuortalaš 
konteavsttas lea mu mielas hui problemáhtalaš. 
Anáraš ja davvisámi muitalusaid mielde nuortalaš almmáiolbmot vedje 
jorgalit iežaset guovžan dálvái vai birgeše álkibut dálvvi badjel (Koskimies 
& Itkonen 1978, 252–257), dahje sáhtte johtit gumpen, ja dakkár olmmoš-
gumpe lea muitalusaid mielde dábálaš gumppe roahkkadeabbo (T. I. 
Itkonen 1948: 2, 367). Davvisámi muitalusaid mielde nuortalaččain lei 
máhttu jorgalit iežaset ja earáid maid eallin (T. I. Itkonen 1948: 2, 367). 
Maid dái davvisámi árbevieru nieguid čilgehusaid mielde nuortalačča 
niega dit máksá ahte gumpe falleha ealu (ibid.). 
 Anáraš, davvisámi ja Várjjatguovllu mearrasámi muitalusat nuorta lač-
čaid máhtus jorgalit iežaset eallin duođaštit Pentikäinena (1995, 97–98) 
mielas nuortalaččaid «totemisttalaš» oskumušaid. Goittotge nuortalaš 
njálmmálaš árbevierus olbmuid ja elliid, ee. guovžža, varrafuolkevuohta 
ii boađe čielgasit ovdan. Nuortalaččaid iežaset muitalusain leat unnán 
čujuhusat, mat livčče dulkomis duođaštussan «totemisttalaš» jáhkuide. 
Elliide, ee. guvžii leat baicce čadnon máŋggat ng. metamorfosa-muitalusat, 
maid váldojurddan lea olbmo ja ealli vejolašvuohta muhttit hámi dárbbu 
mielde (Sergejeva [1997], 165). 
 Go dutká nuortasámiid oskumušaid, de galgá mu mielas atnit primára 
gálduid, nuortalaččaid iežaset muitalusaid ja čilgehusaid. Dáid primára 
čilge husaid ektui kránnjá-álbmogiid árbevirolaš muitalusat sáhttet suok-
kar dallojuvvot sekundára doarjjadiehtogáldun. Dát muitalusat sáhttet 

maid dái hilgojuvvot eahperelevánta informašuvdnan, jus gáldokritih-kalaš 
guora hallama bokte lea vejolaš duođaštit ahte dat sekundára njálmmálaš 
gáldut sisttisdollet ja ovddosfievrridit joavkostereotiippaid nuortalaččaid 
birra. álgoálbmotmetodo-logiijaid olis ovddiduvvon gáldokritihka vehkiin 
ođđa sámedutkan sáhttá buktit ođđa materiála sámekultuvrra dutkamii ja 
rihkkut sajáiduvvan lappologalaš stereotiippaid (Sergejeva [1997], 73–74; 
Sergejeva 2002 a, 141–142). Dát eaktuda ahte dutki lahkona kritihkalaččat 
daid sámegiel máidnasiid, maid nuortasámiid kránnját leat muitalan nuorta-
sámiid oskumušaid birra. Vaikke sámegiella leage daid muitalusaid giella, 
de dát ii liikká sáhte dáhkidit teavsttaid primára luonddu.
 Vuollelis guorahalan sekundára gáldun muitalusaid sierra nuortalaš 
joavk kuid birra, mat leat vurkejuvvon anáraš ja dávvisámegillii 1800-logu 
loahpa rájes.

Anáraš muitalusteavsttat
Gielladutki A. V. Koskimies čohkkii 1886:s anáraš giellačájánasaid 
Anáris. Paavali Valle, gaskaahkásaš anáraš almmái (jámii 1906:s), máhtii 
anáraš- ja nuortalašsámegiela ja diđii ollu muitalusaid nuortalaččaid birra 
(Koskimies & Itkonen 1917, 75–79, 87–95, 278–280308). Valle muitalusaid 
gask kas miellagiddevažžan lea teaksta Njauddâm-nissonnoaiddi birra (sáA 
noaidi-galgudž), guhte sáhtii oađedettiin sáddet oasi sielustis nuppi ilbmái 
čielg gadan dihtii buohcuvuođa siva. Muitalusa mielde noaidenisu dáistalii 
eará nissonnoiddiiguin ja loahpas gottáhalai muhtin fámoleabbo Peäccam-
noaide áhkkái. Máinnašan veara lea maiddái Valle muitalus gopmohalli 
jámeš noaiddi birra. Dán muitalusa variántta muitalii maiddái eará diehtoaddi, 
Mikko Aikio (Koskimies & Itkonen 1917, 75–77, 278–280, 71–73). Anáraš 
diehto addi Juho Petteri Lusmaniemi (su birra eai leat dárkileabbo dieđut, gč. 
SKS folklorearkiivva) muitalii ee. nuortalaš nissonolbmo birra, guhte jorga-
lii iežas čuovžan, bearašnjunnoža birra guhte jorgalii guovžan ovttas manjii-
nis (Koskimies & Itkonen 1917, 80–84) ja anáraččaid dábi birra bidjat ákšu 
eatnamii dan guvlui, gos nuortalaš guossit ledje vuordimis, amas dálu isit 
buohccát beaivvi ovdal; ákšu nappo eastadii nuortalaš noiddiid dahkamis 
dálu isidii baháid (Koskimies & Itkonen 1917, 74–75). 

308  Koskimiesa gieddebargonotáhtat ja álgoteavsttat leat SKS giehtačálusarkiivvas Helssegis.

 Ulla Morottaja (r. 1892, Sulkusjärvi) lei anáraš nisu Paaččjokk-guovllus 
eret. Son muitalii ee. nuortalaš noiddiid birra ja nissonolbmo birra guhte 
jorgalii iežas čuovžan (Koskimies & Itkonen 1917, 74, 81–82, 98–99). 
Vurkejeaddjin lei T. I. Itkonen, guhte transkriberii ja jorgalii buot ovdalis 
máinnašuvvon teavsttaid anárašgielas suomagillii (Koskimies & Itkonen 
1917; 1978). Erkki Itkonen čálii, transkriberii ja jorgalii suomagillii 
Ulla Morottaja muitalusa nuortalačča ja stálu birra (gč. E. Itkonen 1992, 
102–103).

Mearrasámi muitalusteavsttat
Eliel Lagercrantz vurkii 1920:s Várjavuonas ee. nuortalaččaide guoski 
mear rasámi muitalusaid, maid gaskkas leat teavsttat nuortalaš boazo eaig-
gá da birra, guhte ruohtai gumpen ja gottii muhtin várjjagaš badjeolbmo 
bohc cuid; gottáhallon bohccuid eaiggát ii vuollánan vuovdit bohccuidis 
nuorta lažžii (diehtoaddin lei Nils Mosessen Unjárggas). Bigga Andres 
Rauna, Njauddâm-guovllus (Braselv) muitalii nuortalaš nissonnoiddiid 
birra (Lagercrantz 1959, 116–117; 1961, 126–127).
 Máttavuona (suom. Maattivuono) luteránalaš mearrasámit ledje jámma 
oktavuođas Peäccam- ja Paaččjokk-nuortalaččaiguin, erenoamážit geasi 
áigge mearraguollebivddu oktavuođas. Suopmelaš gielladutki Paavo 
Ravila vurkii Máttavuonas 1930:s moadde mearrasámi muitalusa nuorta-
lač čaid birra. Nils Mathisen Mienna Goađát-gilis eret (dr. Sandnes, suom. 
Kotajoki) Mátta-Várjjagis muitalii nuortalaččaid dološ bálvvosbáikki 
birra áhkobávttis ja nuortalaččaid birra, geaid bassi Trifon besttii mearra-
gearbmašis (Ravila 1931, 201, 199). Matti Skore (gohčodannamma Banna) 
čilgii ahte juoigan lea nuortalaččaid noaidegoansta, man vehkiin noaidi 
gohčču noaideveagas iežas lusa (Ravila 1931, 154; gč. maid s. 149). Muita-
lusat leat almmustuvvan transkripšuvnnas suomagiel jorgalusai guin.
 J. Qvigstada (1927) čoakkáldagas leat mearrasámi muitalusat, mat 
ovdan buktet nuortalaš jáhkuid čilgehusaid mearrasápmelaččaid oainnus. 
Ovda mearkka dihtii mearrasápmelaš Johan Johansen Aikio (r. 1855 Anáris), 
guhte orui Unjárggas, muitalii 1888–90 moadde muitalusa nuorta laččaid 
oskumušain, ee. dábi birra jorgalit iežaset guovžan dahje gumpen čáŋa-
det tiin golmma geardde dihtolágan sodjan muora vuollel (Qvigstad 1927, 

402–407; gč. maid Pentikäinen 1995, 98–99). Eará muita lus lea nuortalaš 
nissona birra ja jávrái heavvanan guovžža birra, man náhki vuolde gávdnui 
ruhtaboagán (Qvigstad 1927, 406–409; 506–511). Miella giddevažžan 
lea Aikio máinnašupmi ahte boazosápmelaččat atne nuorta laččaid leat 
hat’tešaenne sogast ‘áhčešeadne sogas’ (Qvigstad 1927, 403). Čuoččuhus 
sáhttá dulkojuvvot mearrasámiid stereotiipagovvan ieža set nuortalaš krán-
njáid birra, geaid kultuvra ja oskumušat spiehkastedje mearra sámiid mielas 
sin iežaset kultuvrras ja jáhkkomáilmmis daid krite raid vuođul, mat leat 
álbmogii mihtilmasat. Mearrasápmelaš Henrik Olsen Reppen (1865–1914) 
muitalii 1903:s das mo nuortalaš boazoalmmái noaiddui muhtun albmá, 
guhte suoládii sus ruđa (Qvigstad 1927, 446–451).309 
 Qvigstada veahkkebargin lei ee. Isak Persen Saba (1875–1921), 
Unjárggas eret. Saba lea vurken máŋga muitalusa nuortalaččaid birra davvi-
sámegillii, muhto ii leat juohke teavstta oktavuođas čielggas, gii lei Saba 
informánta. Saba čohkkii sámi muitalusaid sámi kulturmuittuid vurken-
prošeavtta olis Norsk Folkeminnesamling-čoakkáldaga várás Unjárggas, 
Várjavuona davábealde ja maiddái nuortalaččain alddiineaset Njauddâm-
siiddas. Ovdalis, primára gálduid (jorgalusveršuvnnaid) guorahallamis lean 
gieđahallán daid teavsttaid, maid Saba fidnii nuortalaš informánttain, geaid 
namat leat dihtosis, ja lean sajuštan dáid teavsttaid siiddaid ja nuortalaš 
muitaleddjiid namaid vuollái. 
 Saba vurkii Njauddâm-siiddas 1918:s máŋga muitalusa nuortalaččaid 
birra čujutkeahttá muitaleaddjái, mii dahká dáid teavsttaid báikkálaš gul-
le vaš vuođa eahpečielggasin. Saba čálii muitalusteavsttaid iežas sánii guin 
davvi sámegillii. Dát addá siva navdit ahte Saba soittii leat ieš diehtoaddin, 
dahje gulai muitalusaid Unjárgga dahje Várjjatguovllu sámiin, ja sáhtii 
davvi sámi ja muhtin nuortalaš muitalusaid vuođul ráhka dit davvisámegillii 
teavst taid, mat leat almmustuvvan Qvigstada (1927) čoakkáldagas. Nuorta-
laš oskumušaid dutkama dáfus leat ákkat dáid teavsttaid bidjat sekundára 
gálduid vuollái. Teavsttaid fáttát leat ee. čuovvo vaččat: Njuõ’ttjäu’rr-
bora noaidi gopmohallá, Njauddâm-noaidi Troffen Daemman gottii stálu, 
nuortalaččaid geavat jorgalit iežaset spiren, Njauddâm-sámeáddjá bijai 
stálu nuppi ala, čilgehus ahte Njauddâm-sámit leat unnit ja geafit danin-
go guržehalle láddelaš noaiddeslágan gávpejassii danin go čuvvo Vuosse-
309  álgoteaksta seailluhuvvo Qvigstada mielde Čáhcesullo girjerádjosis (Finnmarksbiblioteket).

luobbala čáhkalaggáid rávvaga leat oasttekeahttá gávpe jasas viin na 
(Qvigstad 1927, 274–277, 408–413, 454–457, 472–481, 494–495). Mui-
ta lusat leat davvisámegillii jorgalusaiguin dárogillii.

Sekundára muitalusteavsttaid spatiála ja temporála 
gullevašvuohta

Sekundára njálmmalaš gálduid lean ráddjen nuortalaččaide guoskevaš 
sámi muitalusaide, mat leat vurkejuvvon anáraš ja mearrasámi guovlluin. 
Vurkema áiggi dáfus guorahallo-juvvon muitalusteavsttat gullet áigodahkii 
1880-logu rájes 1920-lohkui.
 Anáraš muitalusat gusket dávjjimusat anáraččaid lagamus kránnjáide 
nuortta bealde, geat leat Suõ’nn’jel-, Paaččjokk- ja Njauddâm-siiddaid 
nuorta laččaide (gč. Koskimies & Itkonen 1917, 71, jn.). Mearrasámi muita-
lusat gusket vuosttažettiin mearrarittu nuortalaččaide (Njauddâm, Paačč-
jokk ja Peäccam). Teavsttain leat dábálaččat máinnašumit, báikenamat ja 
eará ovttaskasčuoggát, maid vuođul lea álki oaidnit makkár konkreahtta 
nuortalaš siidii muitalusa dieđut laktásit. 
 Livččii beroštahtti dutkat, man sivas anáraš ja mearrasámi muitalusaid 
váldo áššin leat dávjá nuortalaččaid noaidevuohta ja jorgaleapmi eallin. 
Man sivas juste dát áššit ledje nu čalbmáičuohccit? Lea vejolaš ahte 
nuorta laččat leat ieža ráhkadan muitalusaideaset bokte dakkár gova iežaset 
birra ahte sii leat noidošeaddji, várálaš ja fámolaš álbmot. Dát goittotge 
galgá dutkojuvvot nuortalaš njálmmálaš árbevieru vuođul. Lea maiddái 
vejo laš divvut máŋga gažaldaga, omd. das mo nuortalaččaid iežaset ádde-
jupmi oskumušaideaset birra spiehkasta dahje heive oktii sin sápmelaš 
kránnjáid (anáraččaid ja davvisámiid) joavkostereotiipagovain. Goittotge 
dát gažaldagat leat eará dutkanprošeavtta buncaraggát, maid guođán hásta-
lussan boahttevaš dutkiide.

Material Culture, Russian Academy of Science), St. Petersburg.

6. Primára ja sekundára gálduid  
gaskavuohta: buohtastahttin metodologalaš 

dásis

Oppalaččat
Dieđut nuortasámiid eamioskkoldaga birra leat dokumenterejuvvon 
1500-logu rájes čálalaččat, ja 1900-logu rájes sihke čálalaččat ja jietna-
báddái. Dán dutkamušas lean kritihkalaččat guorahallan njálmmá laš, 
čála laš, almmustuvvan ja almmutkeahtes gáldomateriálaid nuorta sámiid 
eami oskkoldaga birra. Gáldokritihka njuolggadusat leat dutka mušas tan 
jurddašuvvon ja hábmejuvvon álgoálbmotmetodologiijaid olis. Meto-
do logiija lea oppalaš doaba, mii oaivvilda dan mo dutkamuš čađa huv vo 
dahje galgá čađahuvvot. álgoálbmotmetodologiijat oppalaččat sisttis-
dol let álgoálbmoga iežas lahkonanvugiid (indigenous approaches) ja 
sierra dieđasurggiin ovddiduvvon akademalaš lahkonanvugiid (academic 
approaches), álgoálbmot- ja akademalaš dutkanmetodaid ja njuolggadusaid. 
álgo álbmogiid dárbbut, vásáhusat ja dieđut leat álgoálbmotmetodologiijaid 
geađge juolgi. Dán vuođul duddjon metodologiijat addet álgoálbmogiidda 
vejo laš vuođa dutkamuša bokte muitalit kultuvrraset ja historjjáset birra 
ieža set diehtoteoriija (epistemology), árvosystema (axiology) ja duohta-
vuođa ipmárdusa (ontology) vuođul. Iešguđetge álgoálbmogis sáhttet leat 
iežas vuođuštusat ja gáibádusat metodologiija ja erenoamážit dutkan-
etihka hárrái. Dán geažil álgoálbmotmetodologiijat-doaba galgáge leat 

máŋggaidlogus, ná deattuheamen álgoálbmotmáilmmi diversitehta maiddái 
dutkanmetodologiijaid dáfus.
 Lean gáldodieđuid guorahallan sámi perspektiivvas, mii lea oaidnu 
sáme kultuvrra siskkobealde. Lean goittotge teorehtalaš suokkardallama 
bokte čájehan kultursiskkáldas oainnuid máŋggaláganvuođa, mii vuolgá 
álgoálbmotdutki posišuvnnas iežas dutkančuozáhaga ektui ja maiddái 
álgoálbmoga dahje álbmotjoavkku ektui, masa dutki gullá (gč. tabealla 1). 
Sámi oainnus lean viggan čalmmustahttit primára gáldun dakkár dieđuid, 
maid guoddin ja fievrrideaddjin leat sápmelaččat ieža. Teorehtalaš vuođđun 
lean geavahan H. Rydvinga smiehttamušaid gáldokritihka hárrái, ee. dárbbu 
vuoruhit primára gáldun dakkár dieđuid, mat čájehit sámiid iežaset oainnu, 
atnit olggobeal oainnus dahkkon sámeoskkoldaga govvádusaid sekundára 
gáldun, geahčadit gáldodieđuid ng. mikro-perspektiivvas, mii eaktuda 
dieđuid sajušteami konkrehta sámejovkui ja áigodahkii (Rydving (1993) 
1995). Lean suokkardallan maiddái sámi eamioskkoldaga ja njálmmálaš 
árbevieru dutkiid smiehttamušaid gáldodieđuid ja gáldokritihka hárrái.
 Lean ovttastahttán oskkoldathistorjjálaš ja álgoálbmotmetodologalaš 
gáibá dusaid gáldokritihka kriteraid ja metodaid hárrái (ee. Indigenous reli-
gions 2000; Readings in Indigenous Religions 2002; Harvey 2003; Platvoet 
1982; The Pragmatics of Defining Religion 1999; Saler (1993) 2000; Egan 
1997; Akan 1992; Kanneh 1997; Lightning 1992; Sheridan 1991; Struthers 
2001; Yates-Smith [1998]; 2000; 2001, jna.). Dán vuođul lean ráhkadan 
vuđo laš gáldoklassifikašuvnna (vrd. Rydving 1995, 12) nuorta sámiid eami-
oskkoldaga čalmmustahtti gáldomateriála guorahallama várás (gč. tabealla 
2). Sámi perspektiivvas ja sámi epistemologiija olis lean dud djon gáldo-
dieđuid evaluerema njuolggadusaid. Lean juohkán gáldo dieđuid árvvu, 
luohte hahttivuođa ja luonddu mielde. Gáldodieđuid árvvu ja kva litehta 
eva lue remis lean atnán dehálažžan váldit vuhtii čuovvovaš áššiid: gáldu 
luoh te hahttivuohta; sámi árbevirrui dahje eará kultuvrralaš/dieđalaš kon-
tekstii gullevašvuođa árvvoštallan; luoikkaheapmi báikkálaš árbevierus 
nub bái (guoská vuosttažettiin primára gálduide); luoikkaheami, lonema 
dahje dulkoma vejolašvuohta (guoská sekundára gálduide); dutki/čálli/
muita leaddji kapasitehtta ovdanbuktit sámeoainnu kultuvrra siskkobealde 
dohkke huvvon vuogi mielde (kultuvrra ovddasteaddji oaidnu).
 Mu gáldoklassifikašuvdna (tabealla 2) addá oskkoldatdutkái vejolaš-

vuođa iđihit ja sajuštit eanemus árvvolaš ja luohtehahtti primára ja sekundára 
gálduid iešguđetge báikkálaš sámi árbevieru oktavuođas (sámejoavku, siida 
ja/dahje ássanbáiki) ja temporála konteavsttas (makkár áigodagas diehtu 
lei dokumenterejuvvon, ja makkár áigodaga diehtu speadjalastá). Dán 
gáldoortnega mielde lean suokkardallan njálmmálaš primára gáldodieđuid 
ja sekundára čálalaš ja njálmmálaš gálduid nuortasámiid oskkoldagas 
áigodagas 1600–2000.
 Gáldokritihkalaš guorahallamis lean deattuhan dárbbu sajuštit juohke -
áidna gáldodieđu rivttes báikkálaš árbevirrui (ee. diehtoaddi bokte), ja 
maiddái temporála, historjjálaš ja dieđateorehtalaš kon tekstii. Gáldo kri-
tihka laš guorahallama bokte lean sirren primára materiálaid, mat ovdan-
buktet sámiid iežaset oainnu vuoiŋŋalaš árbe vieruid hárrái, ja sekundára 
gáldo dieđuid, maid olggobeal olbmot, miššun bargit, mátkkoš teaddjit, 
dutkit ja girječállit leat čoaggán Nuorta-Sámis 1600-logu rájes.
 álgoálbmotmetodologiijaid vuođul lea vuoiggalaš ja metodolaččat 
dárbbaš lašge bidjat sámi diehtoaddiid ja sin báikkálaš árbevieruid suokkar-
dallama guovddážii. Dákko bokte lean iešdáhtus spiehkastan sámekultuvrra 
dutkamii sajáiduvvan vuogis čatnat vurkejuvvon dieđuid vurkejeaddjái. 
Sámi árbevieru áššedovdit, diehtoaddit ja sin servodagat (sámejoavkkut) 
leat dáid dieđuid rivttes oamasteaddjit. Sámi dutkanmetodologiija deattuha 
sámeálbmoga oamastanvuoigatvuođa iežas vuoiŋŋalaš árbái, muhto atná 
áinnas árvvus vurkejeddjiid, geaid ánssus dieđut leat dokumenterejuvvon. 
Metodalaš oainnus duogášdieđut sámi diehtoaddi birra addet báikkálaš 
árbevieru áššedovdái buoret referánssa dieđu báikkálaš gullevašvuođas, go 
olggobeal olbmo, vurkejeaddji namma. Gáldodieđuid spatiála lokaliserema 
várás lean ráhkadan kodavuogádaga, man bokte lean ovdanbuktán dieđuid 
konkrehta sámejovkui, siidii dahje gillái gullevažžan (tabealla 3). Lean 
juohkán gáldodieđuid njealji nuortasámi váldoguovllu mielde (darjje-, 
áhkkil-, gieldda- ja nuortalaš-sámi) ja daid siskkobealde siidaárbevieruid 
mielde. Dakkár juohkin lea láhčán vejolaš-vuođa gáldodieđuid guorahallat 
mikro-dásis, báikkálaš árbevieru konteavsttas. Dakkár suokkardallan addá 
vejolašvuođa maiddái buohtastahttit ja generaliseret máŋgga dásis. 
 Vuollelis lean buohtastahttán ja geahčadan gáldodieđuid sierra dimen-
šuvnnain: primára ja sekundára luonddu, áigodagaid ja báikkálaš gulle vaš-
vuođa dáfus. Buohtastahttin, man várás lean ordnen dieđuid tabeallaide, 

addá vejolašvuođa čájehit, mo gáldomateriála juohkása kvalitehta dáfus 
(primára ja sekundára dieđut) nuortasámi váldoguovlluid, báikkálaš vuolle-
árbe vieruid ja áigodagaid mielde. Dát vuorustis láhčá vejolašvuođa buktit 
gáldomateriála hárrái generaliseremiid dábálaš ja oktasaš dásiin, ja dasto 
veardádallat primára ja sekundára gáldodieđuid viidodaga ja buktit oppalaš 
konklušuvnnaid.

Primára gáldodieđuid buohtastahttin
Guorahallama váldoteavsttas leat primára dieđut juhkkojuvvon váldo-
guovl luid, vuolleárbevieruid ja diehtoaddiid mielde, ja leat biddjon áige-
ortne gii boarráseamos dieđuid rájes ođđaseamos dieđuid rádjái. Primára 
gáldo dieđuid buohtastahttima várás galgá mu mielas vuosttažettiin čielgga-
dit primára diehtovuorkká temporála juohkašumi áigerámmaid oppa-
lohkái, daningo guorahallama váldoteavsttas ii boađe doarvái čielgasit 
ovdan, goas primára dieđut álge čohkkejuvvot ja makkár áigodagain ieš-
guđetge váldoguovllu siskkobealde eanemusat dahje unnimusat primára 
dieđut leat vurkejuvvon. Maŋŋá go primára diehtovuorkká temporála 
áige rámma lea čielggaduvvon, de sáhttá gáldomateriála buohtastahttit 
báike- ja áigegullevašvuođa dáfus mikro-perspektiivvas. Dán vuođul sáhttá 
ovdanbuktit bohtosiid primára dieđuid distribušuvnnas konkrehta vuolle-
árbe vieruid mielde.
 Primára dieđuid temporála juohkásupmi dutkanáigodaga siskkobealde 
oppa lohkái boahtá čielgaseappot ovdan, jus juohká gáldodieđuid vurke-
jeddjiid ja vurkema áiggi mielde. Dalle vurkejuvvon materiála áigegulle-
vaš vuohta boahtá ovdan iešguđetge váldojoavkku oktavuođas olles dutkan-
áigodagas, 1600–2000. Seammás gáldomateriála eará olahat (dimenšuvdna) 
boahtá ovdan, namalassii vurkejeddjiid doaimma viidodat iešguđetge 
nuortasámi joavkku vuoiŋŋalaš árbevieru ektui. Tabealla 5 čalmmustahttá 
primára gáldodieđuid temporála ja spatiála distribušuvnna vurkejeddjiid 
mielde áigodagas 1600–2000 (gč. tabealla 5).
 Tabeallas 5 dieđut leat ordnejuvvon njealji váldojoavkku mielde ja 
daid siskkobealde čuohtejagi guhkkosaš áigodagaide (1600-, 1700-, 1800-, 
1900-logut). Vurkejeddjiid namat leat alfabehtalaš ortnegis. Reh ke nastima 
ovttadahkan dán tabeallas lea dat ahte vurkejeaddji lea doku men teren 

unnimustá ovtta primára dieđu (árbevirolaš teavstta, jorga lusveršuvnna, 
ságastallamii/jearahallamii vuođđuduvvon dieđu, giella ávdnasiid310). 
Plussa mearka čájeha ahte dihto áigodagas primára dieđuid dihto mearri 
lei dokumenterejuvvon. Gažaldatmearka plussa bálddas mearkkaša ahte 
vur ke juvvon dieđu báikkálaš gullevašvuohta lea eahpe čielg gas dahje 
ii leat dihtosis (omd. J. Komšilov’a giehtačállosat, maid in leat ožžon 
gihtii). Plussamearkkat leat rehkenaston oktii čuohtejagiid mielde. Ta-
beal la 5 vuolimus gurgadasas leat logut, mat čájehit dieđuid kvan tita tii va 
juohkásumi čuohtejagiid mielde dan njealji váldoguovllu mielde. Dak kár 
buohtastahttima sáhttá gohčodit kvantitatiivan, daningo dieđuid báik ká-
laš gullevašvuohta vuolleárbevieruid dásis ii boađe ovdan. Ná sihke ieš 
tabealla ja dán vuođul dahkkon buohtastahttin addet oppalaš gova die-
đuid spatiála ja temporála distribušuvnnas čuohtejagiid mielde, vuo ju-
keahttá vurkejuvvon materiála viidodahkii ja sisdollui. Dát tabealla čáje-
ha vurkejeddjiid doaimma viidodaga oktasaš generaliserendásis. Dán 
tabeallas ii boađe ovdan, man ollu ja makkár primára dieđuid iešguđetge 
vur ke jeaddji lea dokumenteren.
 Tabeallas 5 sáhttá goit oaidnit, goas primára dieđut álge čohkke juvvot, 
ja maiddái dan, makkár guovlluin ja makkár áigodagain eanemus dahje 
unni mus primára diehtu lea čohkkejuvvon. Dát tabealla čájeha ahte pri-
mára verbála dieđut váilot 1600–1700-loguin, muhto álget čohkkejuvvot 
1800-logus. 1800-logus nuortalaš-, gieldda- ja áhkkilsámeguovllut leat 
doku menterejuvvon gorálaččat seammá bures, muhto darjjesámi guovllus 
diehtu dán čuohtejagis lea beali unnit go eará nuortasámi joavkkuid 
buohta. 

310  1500-logus vurkejuvvon darjjesámi sátnelistu (S. Barrow) ii leat dán tabeallas mielde, daningo 
lea áidna sátnelistu, mii lei dán áigodagas vurkejuvvon.

Tabealla 5 Primára gáldodieđuid spatiála ja temporála distribušuvdna  
vurkejeddjiid mielde áigodagas 1600–2000

Alymov – – – + – – – + – – – + – – – +
Antonova – – – – – – – – – – – + – – – –
Europaeus – – + – – – + – – – + – – – + –
Čarnoluskij – – – + – – – + – – – + – – – +
Genetz – – + – – – + – – – + – – – + –
Graff – – – – – – – + – – – + – – – +
Hallström – – – – – – – + – – – + – – – +
Harusin – – – – – – – – – – – – – – + –
Itkonen (E.) – – – – – – – – – – – + – – – +
Itkonen (E.)/
Hautala

– – – – – – – – – – – – – – – +

Itkonen (T. I.) – – – + – – – – – – – + – – – +
Jaščenko – – – – – – + – – – + – – – – –
Järvinen/ Sarv – – – – – – – – – – – + – – – +
Kert – – – + – – – + – – – + – – – –
Klaus – – – – – – – – – – – + – – – –
Komšilov – – – +? – – – +? – – – +? – – – +?
Komareckaja – – – – – – – + – – – – – – – –
Kont – – – + – – – – – – – + – – – –
Korhonen – – – + – – – – – – – + – – – +
Lagerkrantz – – – – – – – – – – – – – – – +
Mosnikoff – – – – – – – – – – – – – – – +
Mozolevskaja – – – – – – – – – – – + – – – –
Nemirovič-
Dančenko

– – – – – – +? – – – +? – – – +? –

Nickul – – – – – – – – – – – – – – – +
Paulaharju – – – – – – – + – – – +? – – – +
Rantala – – – – – – – + – – – + – – – +
Saba – – – – – – – – – – – – – – – +
Senkevič-
Gudkova

– – – + – – – – – – – – – – – –

Storå – – – – – – – – – – – – – – – +
Szabó – –  – + – – – – – – – + – – – –
šaršina – – – – – – – – – – – + – – – –
ščekoldin – – – – – – – – – – – – – – + –
Tanner – – – – – – – – – – – – – – – +
Vise – – – – – – – + – – – + – – – –
Volkov – – – + – – – – – – – + – – – +
Zaikov – – – + – – – + – – – – – – – –
Želesnjakova – – – – – – – – – – – + – – – –

Oktiibuot – – 2 11 – – 4 11 – – 4 21 – – 5 19

Tabealla 5 Primára gáldodieđuid spatiála ja temporála distribušuvdna  
vurkejeddjiid mielde áigodagas 1600–2000

Europaeus – – + – – – + – – – + – – – + –
Čarnoluskij – – – + – – – + – – – + – – – +
Genetz – – + – – – + – – – + – – – + –
Graff – – – – – – – + – – – + – – – +
Hallström – – – – – – – + – – – + – – – +
Harusin – – – – – – – – – – – – – – + –
Itkonen (E.) – – – – – – – – – – – + – – – +
Itkonen (E.)/
Hautala

– – – – – – – – – – – – – – – +

Itkonen (T. I.) – – – + – – – – – – – + – – – +
Jaščenko – – – – – – + – – – + – – – – –
Järvinen/ Sarv – – – – – – – – – – – + – – – +
Kert – – – + – – – + – – – + – – – –
Klaus – – – – – – – – – – – + – – – –
Komšilov – – – +? – – – +? – – – +? – – – +?
Komareckaja – – – – – – – + – – – – – – – –
Kont – – – + – – – – – – – + – – – –
Korhonen – – – + – – – – – – – + – – – +
Lagerkrantz – – – – – – – – – – – – – – – +
Mosnikoff – – – – – – – – – – – – – – – +
Mozolevskaja – – – – – – – – – – – + – – – –
Nemirovič-
Dančenko

– – – – – – +? – – – +? – – – +? –

Nickul – – – – – – – – – – – – – – – +
Paulaharju – – – – – – – + – – – +? – – – +
Rantala – – – – – – – + – – – + – – – +
Saba – – – – – – – – – – – – – – – +
Senkevič-
Gudkova

– – – + – – – – – – – – – – – –

Storå – – – – – – – – – – – – – – – +
Szabó – –  – + – – – – – – – + – – – –
šaršina – – – – – – – – – – – + – – – –
ščekoldin – – – – – – – – – – – – – – + –
Tanner – – – – – – – – – – – – – – – +
Vise – – – – – – – + – – – + – – – –
Volkov – – – + – – – – – – – + – – – +
Zaikov – – – + – – – + – – – – – – – –
Želesnjakova – – – – – – – – – – – + – – – –

Oktiibuot – – 2 11 – – 4 11 – – 4 21 – – 5 19

Tabealla 5 čájeha čielgasit ahte primára verbála diehtogálduid stuorámus 
oassi lea čohkkejuvvon 1900-logus. 1900-logus lea gielddasámi guovlu 
doku menterejuvvon buoremusat. Dasto nuortalaš árbevierus lea gorálaččat 
seammá ollu diehtu go gielddasámi árbevierus, muhto darjje- ja áhkkilsámi 
vuoiŋŋa laš árbevieruin lea beali unnit diehtu čohkkejuvvon go gieldda- ja 
nuorta lašsámi guovlluin. 
 Buohtastahttin tabealla 5 vuođul ráddje primára verbála diehtovuorkká 
áige rámma áigodahkii 1800–2000. Buohtastahttima sáhttá viidáseappot 
gárž židit áiggi dáfus ja ásahallat (justeret) primára diehtovuorkká áige rám-
ma dárkileappot áigodaga 1800–2000 siskkobealde. Guorahallama vál do-
teavsttas boahtá ovdan ahte primára dieđut álge čohkkejuvvot 1850- logus, 
goas eanaš jorgalusveršuvnnat leat vurkejuvvon. Ná 1850- vuođđalogu 
sáhttá váldit primára gáldodieđuid temporála distri bu šuvn na vuolimus 
áigerádján ja geahčadit, mo dieđut juohkásit njealji nuor ta sámi váldojoavkku 
siskkobealde báikkálaš vuolleárbevieruid (siiddaid) mielde áigodagas 
1850–2000. Dán várás lean ráhkadan tabealla 6, mii čáje ha primára ver-
bá la gáldodieđuid juohkásumi váldoguovlluid siskko bealde báikkálaš 
siida árbevieruide (siiddaid nummirastima čilge husaid gč. tabeallas 3) 
50 jagi áigodagaid mielde 1850–2000 (gč. tabealla 6). Dán tabellii lean 
ordnen dieđuid sámi diehtoaddiid logu mielde, danin go buohtas tahttin 
sámi perspektiivvas galgá mu mielas dahkkojuvvot eará kri tera vuođul, go 
dieđu vurkejeaddji vuođul. Go buohtastahttima vuođđo kri teran lea sámi 
diehtoaddiid lohku, de primára diehtovuorkká temporála ja spatiála distri-
bu šuvdna sáhttá čájehuvvot konkrehta, dábálaš generali seren dásis.
 Tabeallas 6 rehkenastima ovttadahkan lea okta diehtoaddi. Diehto-
addiid logut leat merkejuvvon arábalaš lohkosániin čuovvovaččat: lohko-
sátni ruođuid haga lea árbevirolaš sámegiel teavsttaid diehtoaddiid lohku; 
lohko sátni ruođuid siste lea jorgalusveršuvnnaid diehtoaddiid lohku. álgo-
teavst taid ja jorgalusveršuvnnaid diehtoaddiid loguid merken sierra vugiid 
miel de lea buohtastahttima várás dehálaš, daningo dát addá geahčas taga 
gáldo materiála sierra luohkáid (álgoteavsttaid ja jorga lus veršuvnnaid) 
viido dahkii. Dán tabeallas leat mielde nuppe dáfus árbe viro laš teavsttaid 
muita leddjiid logut, ja nuppe dáfus ságastallamiidda/jeara hallamiidda 
vuođđu duvvon materiála diehtoaddiid logut. Dát lea mu mielas buorre 
vuoh ki čalmmustahttit sámiid iežaset oainnu almmuheaddji gáldodieđuid 

juohkašumi dábálaš generaliserendásis, namalassii siiddaid dásis. Lean 
guođđán sámi giellaávnnasmateriála eret dán buohtastahttimis, vuosttažettiin 
danin go sámegiel tearpmat, terminologiijat ja báikenamat leat čohkkejuvvon 
1600-logu rájes, mii lea mihá guhkit áigodat go 1850–2000. Nuppádassii 
giellaávnnasmateriála diehtoaddiid logus ii leat vejolaš diehtit sihkkarit 
(giellaávnnasmateriála spatiála ja temporála distribušuvnna gč. tabeallas 
4). Lean maiddái guođđán dán buohtastahttimis eret dakkár teavsttaid, maid 
báikkálaš gullevašvuohta lea eahpečielggas (omd. Aroma-Telle-teaks ta 
dahje J. Komšilov’a ja S. Paulaharju giehtačálusteavsttat). Suoma ruovt tu-
gielaid dutkanguovddáža arkiivamateriálat, maid M. Korhonen ja L. Rantala 
leaba vurken, leat tabeallas oktan ovttadahkan, vaikke diehtoaddiid lohku 
lea stuorát; sivvan lea dat ahte in leat dán guorahallama várás sáhttán mate-
riá la árvvoštallat sisdoalu dáfus.
 Tabealla 6 čájeha primára verbála dieđuid juohkásumi siiddaid mielde 
50 jagi áigodagaid mielde čuovvovaččat. 1850–1900 lea heajumusat doku-
menterejuvvon áigodat buot váldoguovlluid dáfus; gáldomateriálat leat 
váldoáššis jorgalusveršuvnnat; jearahallamiidda vuođđuduvvon dieđut 
eai leat dán áigodagas mu materiála vuođul dokumenterejuvvon oppa nas-
siige. 1900–1950 lea buoremusat dokumenterejuvvon áigodat buot váldo-
guovlluid ja vuolletradišuvnnaid dáfus árbevirolaš teavsttaid buohta, muhto 
jorgalusveršuvnnat leat goittotge dán áigodagas eanetlogus. Dán áigodagas 
leat jearahallanmateriálat čoagganišgoahtán, eanemusat goit guovtti 
darjjesámi báikkálaš árbevierus, namalassii Kintuš (I:1) ja Jofkyi (I:2), ja 
veháš unnit gielddasámi guovtti vuolleárbevierus, namalassii Kiillt (III:1) ja 
Puuljaavv’r (III:4). Jearahallamiid dáfus unnitlogus áigodagas 1900–1950 
lea nuortalaš materiála; eanaš oassi dán materiálas boahtá Mue’tǩǩ-siiddas 
(IV:5), mii lea nuorttamus nuortalaš joavku. áigodagas 1900–1950 
áhkkil sámi guovlu ii leat jearahallamiid dáfus dokumenterejuvvon oppa-
nas siige. áigodagas 1950–2000 sámegiel teavsttat leat eanetlogus buot 
siida árbevieruin, ja dát leage lunddolaš ášši jiena báddema teknihkalaš 
vejo lašvuođaid ovdáneami geažil. Maiddái eanaš jearahallamat leat dán 
áigo dagas dokumenterejuvvon; eanetlogus leat nuortalašguovllu buot 
vuolle árbevierut ja gielddasámeguovllu Lujaavv’r-árbevierru.

Tabealla 6 addá vejolašvuođa buktit generaliserejeaddji fuopmášumiid 
dieđuid juohkašumi birra kvaliteahta dáfus (álgoteaksta, jorgalusveršuvdna, 
jearahallan/ságastallan) čuovvovaččat. Diehtoaddiid logut čájehit ahte 
olles áigodagas 1850–2000 árbevirolaš sámegiel teavsttat ja jearahallamat 
leat gáldomateriála eanetlogus oppalaččat, muhto dilli molsašuddá dán 
áigo daga siskkobealde logijagis nubbái. áigodagas 1850–1900 jorga lus-
veršuvnnat leat eanetlogus, earret darjjesámeguovllus, gos leat vurke juv-
von árbevirolaš sámegiel teavsttat. áigodagas 1900–1950 leat jorga lus-
veršuvnnat eanetlogus darjje-, áhkkil- ja gielddasámeguovlluin, muhto 
nuorta laš guovllus leat jorgalusveršuvnnaid lassin sámegiel teavsttatge 
čoagga nišgoahtán. Nugo lea jo ovdal fuopmášuvvon, de sámegiel teavst-
tat ja jearahallamat leat eanetlogus áigodaga 1950–2000 materiálas, eanaš 
gieldda sámi guovllus. Jearahallamiid dáfus nuortalaš guovlu lea buore-
musat dokumenterejuvvon; gieldda- ja darjjesámi guovllut leat doku men-
tere juvvon seammá bures, muhto áhkkilsámeguovlu ii leat oppanassiige 
doku menterejuvvon.
 Diehtoaddiid logut buohkanassii siiddaid mielde ja sámi váldoguovl-
luid mielde (gč. tabeallas 6 guokte olgešbeal ravddamus ceakkočuoldda) 
čájehit ahte áigodagas 1850–2000 lea primára dieđuid stuorámus oassi 
čohkkejuvvon gielddasámi guovllus. Nubbin buoremusat dokumen tere juv-
von guovlun lea nuortalaš Sápmi. Diehtoaddiid loguid kvantitatiiva erohus 
gieldda- ja nuortalašsámi guovlluid gaskkas ii leat nu mearkkašahtti stuoris 
(fuomáš ahte dása sáhttá leat váikkuhan dat ahte lean ráddjen nuortalaš 
materiála dušše dakkár gáldodieđuide, mat leat unnimus dovdosat sáme-
dutka mis). Darjjesámi árbevierus leat vurkejuvvon mihá eambbo primára 
dieđut go áhkkilsámi árbevierus. Ná dieđut áhkkilsámi árbevierus leat 
unnit logus áigodagas 1850–2000 oppalohkái.
 Diehtoaddiid logut iešguđetge báikkálaš siidaárbevieru buohta čájehit, 
mo primára dieđut juohkásit siidaárbevieruid mielde. Lea vejolaš ja sámi 
pers pektiivvas maiddái dárbbašlaš buohtastahttit primára dieđuid distri bu-
šuvn na mikro-dásis (siiddaid dásis). Dán várás sáhttá rehkenastit tabealla 
6 vuođul diehtoaddiid loguid ovtta váldoguovllu siste juohke siidda buoh-
ta sierra, ja dan maŋŋá rehkenastit proseantan, man ollu diehtoaddit leat 
iešguđetge siiddas diehtoaddiid oktasaš logu ektui. Ovdamearkan sáh tán 
váldit darjjesámi gáldomateriála ja rehkenastit álggos, man ollu diehto-

addit leat oktiibuot mu materiála vuođul darjjesámi guovllu buot njealji 
siiddas. Dan maŋŋá sáhttá rehkenastit iešguđet siidda diehtoaddiid loguid 
proseantan diehtoaddiid oktasaš logu ektui (gč. tabealla 7):

Tabealla 7 Primára gáldodieđuid distribušuvdna darjjesámi siiddaid mielde 
áigodagas 1850–2000 proseantalohkun

Guovllu-
gullevaš-
vuohta

Siiddat

Diehtoaddiid lohku
oktiibuot

Diehtoaddiid 
lohku siiddaid 
mielde (dábálaš 
generaliseren)

Diehtoaddiid 
oktasaš lohku 
oktiibuot
(100 %)

Diehtoaddiid 
lohku darjjesámi 
siiddaid mielde
proseantalohkun

1850–
1900

1900–
1950

1950–
2000

DARJJE-
SÁMI
GUOVLU

I:1 8 3 11
40

27,5 %
I:2 3 9 7 19 47,5 %
I:3 1 3 3 7 17,5 %
I:4 3 3 7,5 %

Tabeallas 7 leat sámegiel álgoteavsttaid, jorgalusveršuvnnaid ja jearahallan-
mate riálaid diehtoaddiid logut rehkenaston oktii iešguđet darjjesámi 
siidda buohta (gč. tabealla goalmmát ja njealját gurgadasaid) ja oktiibuot 
olles darjjesámi guovllu badjel (40). Oktasaš logu (40) ektui dieđut 
darjjesámeguovllus juohkásit diehtoaddiid loguid vuođul siiddaid mielde 
čuovvovaččat: eanetlogus leat dieđut Jofkyi-siidda (I:2) guovllus (47,5 
%), lagabui okta goalmmát oassi gáldomateriálas lea Kintuš-siidda (I:1) 
guovllus (27,5 %), sullii okta viđát oassi lea Lyymbes-siidda (I:3) guovllus 
(17,5 %), ja unnitlogus leat Sosnyõffke-siidda (I:3) guovllu dieđut (7,5 %). 
Proseantalogut čalmmustahttet čielgasit gáldodili, man darjjesámi árbevieru 
dutki galgá vuhtii váldit go ovdanbuktá generaliserejeaddji bohtosiid, 
dahje go ohcá iežas dutkanfáttá várás primára gálduid dáfus buoremusat/
unnimusat dokumenterejuvvon darjjesámi vuolleárbevieru. Seammá vuogi 
mielde sáhttá earáge nuortasámi váldoguovlluid analyseret, muhto dát ii 
leat dán dutkamuša váldoášši; tabealla 7 lea dábálaš generaliserendási 
ovdamearka.
 Buohtastahttit sáhttá maiddái oktasaš generaliserejeaddji dásis olles 
nuorta sámi guovllu, jus lea ulbmil čájehit, mo primára gáldomateriála 
juoh kása njealji váldoguovllu mielde. Dán várás sáhttá rehkenastit diehto-
addiid loguid oktii juohke siidda ja juohke váldoguovllu mielde, ja sáhttá 
maiddái rehkenastit buot njealji váldoguovlluid diehtoaddiid loguid oktii 

(loguid gč. tabeallas 6 olgešbeal ravddamus ceakkočuolddas). Oktasaš 
gene raliserendási buohtastahttima várás sáhttá rehkenastit iešguđetge vál-
do guovllu informánttaid logu proseantan diehtoaddiid oktasaš logu (154) 
ektui čuovvovaččat (gč. tabealla 8):

Tabealla 8 Primára gáldodieđuid distribušuvdna váldoguovlluid mielde áigo dagas 
1850–2000 proseantalohkun

Guovllu-
gullevašvuohta

Siiddat
Diehtoaddiid 
lohku siiddaid 
mielde (dábá-
laš generali-
se ren)

Diehtoaddiid 
lohku váldo-
guovlluid 
miel de (okta-
saš generali se-
ren)

Diehtoaddiid 
lohku oktii-
buot (100 %)

Primára materiála
guovlluid mielde 
diehtoaddiid logu 
vuođul pro-
seanta lohkun

DARJJESÁMI
GUOVLU

I:1 11
40

154

26 %I:2 19
I:3 7
I:4 3

ÁHKKILSÁMI
GUOVLU

II:1 11
21 13,5 %II:2 9

II:3 1

GIELDDASÁMI
GUOVLU

III:1 20

47 30,5 %
III:2 5
III:3 14
III:4 5
III:5 3

NUORTALAš
GUOVLU

IV:1 13

46 30 %
IV:2 4
IV:3 10
IV:4 12
IV:5 4
IV:6 3

Dán buohtastahttimis (tabealla 8) lean guođđán eret dieđuid primára gál-
duid kvalitehtas (leago álgoteaksta, jorgalusveršuvdna vai ságastallamii/
jeara hallamii vuođđuduvvon diehtu) seammá láhkai go dahken tabeallas 
7:ge. Dasa lassin lean guođđán eret maiddái dieđuid distribušuvnna 50 

jagi áigodagaid mielde (1850–1900, 1900–1950, 1950–2000) dan sivas 
go mu ulbmilin lei oppalohkái generaliseret 1850–2000 áigodaga. Dán 
áigodaga siskkobealde diehtoaddiid oktasaš logu (154) ektui materiála 
juohkása njealji sámi váldoguovllu mielde čuovvovaččat: gieldda- (30,5 
%) ja nuortalaš- (30 %) -sámeguovllut leat dokumenterejuvvon measta 
seammá bures, goappáge guovllus lea vurkejuvvon sullii okta goalmmádas 
olles primára dieđuid diehtovuorkkás; darjjesámi guovllus lea vurkejuvvon 
sullii okta viđát oassi olles nuortasámi primára gáldomateriálas (26 %); 
áhkkil sámi guovlu lea unnimusat dokumenterejuvvon (13,5 %). Dát pro-
seantalogut čájehit ahte mu álgooaidnu das ahte darjjesámi guovlu lea 
gáldodieđuid dáfus unnimusat dokumenterejuvvon, ii leat doallán deaivása, 
go lean geahčadan primára dieđuid oktasaš generaliserema dásis. Lea 
mearkkašahtti ahte tabealla 5, mii čájeha primára gáldodieđuid kvantitatiiva 
distribušuvnna ja mas dieđut leat ordnejuvvon systemáhtalaččat vurke-
jeddjiid mielde, lea čiehkan dán erohusa: tabealla 5 mielde omd. 1800-logus 
darjjesámi guovllus leat čoggon unnit primára dieđut go áhkkilsámi 
guovllus, ja 1900-logus fas seammá ollu. 
 Lea dasto miellagiddevaš diehtit, makkár govva gáldodieđuid juohká-
sumis váldoguovlluid mielde boahtá ovdan sekundára gálduid buohta.

Sekundára gáldodieđuid buohtastahttin 
Lean ráddjen dutkanáigodaga 1600-logu rájes 1900-logu lohppii, muhto 
sekundára čálalaš gálduid guorahallamis lea boahtán ovdan ahte vuost-
tas čálalaččat dokumenterejuvvon dieđut nuortasámiid birra bohtet 
1500-logus (S. Herbersteina ja S. Barrow mátkegovvádusat). Dát dieđut 
eai vealttakeahttá guoskka nuortasámiid eamioskkoldahkii, muhto mu 
mielas lea dán guorahallama olis dehálaš váldit dáidge dieđuid mielde, 
ean dalii danin go nuortasámiid kultuvrra čalmmustahtti diehtovuorká lea 
ná unnán dovddus sámedutkamis. Ná sekundára gáldodieđuid oppalaš 
áige rámma sáhttá ásahallat áigodahkii 1500–2000. áigodat lea stuoris ja 
gáldo materiála lea viiddis ja girjái.311 
 Buohtastahttima bokte lea vejolaš oažžut oppalaš gova sekundára 
311  Njálmmálaš sekundára gáldut (anáraš ja mearrasámi muitalusat) eai leat dán buohtastahttimis 
mielde danin go gusket dušše ovtta nuortasámi jovkui, namalassii nuortalaččaide. Vurkema áiggi dáfus 
materiálat gokčet áigodaga 1880-logu rájes 1920-lohkui.

gáldo dieđuin. Diehtovuorkká sáhttá vuosttažettiin juohkit čuohtejagiid 
miel de, ja dasto vurkejeddjiid mielde, njealji váldojoavkku mielde ja viidá-
seap pot siidagullevašvuođa mielde (gč. tabealla 9). Rehkenastima ovtta-
dah kan dán buohtastahttimis lean válljen máinnašumi, mii máksá dan 
ahte vurkejeaddji lea dokumenteren dihto báikkálaš árbevirrui laktašuvvi 
die đuid (omd. mátkemuitalus, govvádus, dutkamuš jna.). Tabeallas 9 lea 
máin našupmi merkejuvvon plussamearkkain juohke vurkejeaddji buohta. 
Gažal datmearka plussa bálddas mearkkaša dan ahte sekundára dieđu báik-
kálaš gullevašvuohta lea eahpečielggas dahje ii leat dihtosis (omd. S. Her-
ber steina mátkegovvádus).
 Vurkejeaddjit tabeallas 9 leat sajuštuvvon áigeortnega mielde: lean 
bidjan vurkejeddjiid namaid kronologalaš ortnegii vurkenáiggi mielde 
čuohte jagi guhkkosaš áigodagaid siskkobealde. Lean merken juohke 
vur kejeaddji buohta dieđuid vurkema jahkelogu/-loguid. Vurkejeddjiid 
sajušteapmi alfabehtalaš vuogádaga mielde livččii mu mielas hehttehussan 
buoh tastahttimii, danin go vurkema áigodagat iešguđetge čuohtejagi siste 
livč če seahkálagaid.
 Tabealla 9 addá vejolašvuođa buohtastahttit sekundára máinnašumiid 
áigodagas 1500–2000 sierra dásiin. Vuosttažettiin lean rehkenastán dábá laš 
generaliserema várás plussamearkkaid oktii čuohtejagiid mielde (1500-, 
1600-, 1700-, 1800- ja 1900-loguin) juohke siidda buohta sierra. Nuppá das-
sii lean rehkenastán sekundára máinnašumiid oktii olles dutkanáigodagas 
(1500–2000) sihke juohke siidda ja juohke váldoguovllu mielde oktasaš 
ge ne raliserema várás (gč. tabeallas 9 guokte maŋemuš gurgadasa). Seam-
má láhkai go tabeallas 5, de tabeallas 9:ge sekundára dieđuid ordnen máin-
na šupmi-ovttadaga vuođul addá oppalaš kvantitatiiva gova dieđuid spa-
tiála ja temporála juohkašumis. Sekundára dieđuid viidodat ja sisdoallu ii 
boađe dán buohtastahttimis ovdan. Tabealla 9 ii čájet, man ollu ja makkár 
se kundára dieđuid iešguđetge vurkejeaddji lea čohkken, muhto čalmmus-
taht tá vurkejeddjiid beroštumiid oktasaš generaliserendásis. Dán tabeallas 
lean guođđán eret bassiolbmuid eallingeardemuitalusaid dan sivas go dáid 
materiálaid báikkálaš ja temporála gullevašvuohta ii leat álo doarvái čielg-
gas ja gáibida sierra dutkamuša, omd. tekstologalaš lohkama guovllu his-
torj já konteavsttas. 
 Tabeallas 9 sáhttá oaidnit ahte 1500-logus mátkkošteaddjit leat máin-

na šan darjje- ja gielddasámiid birra, geat ásse Guoládatnjárgga davve- ja 
davve nuortarittus; muhto dát dieđut leat unnán. 1600-logus ortodoksa ja 
luteránalaš miššunbargit merkejedje muitui dieđuid, mat gusket eanemusat 
nuorta laččaide, ja maiddái measta buot gielddasámi vuollejoavkkuide ja 
moatti áhkkilsámi vuollejovkui; dieđut darjjesámiid birra dán áigodagas 
váilot. 1700-logus dieđut leat čoagganišgoahtán Ruošša ortodoksa girku 
doaim ma (gč. ortodoksalaš arkiivamateriálat) ja Ruošša dieđaakademia 
dut kan mátkkiid (de la Croyére) olis darjje-, gieldda- ja nuortalašsámi 
guovl luin, muhto dieđut áhkkilsámiid birra dán áigodagas váilot. 
1700-lohkui gullet maiddái skandináva miššunearaid (G. Tuderus) máin-
na šumit moatti nuortalaš siidda birra. 1700-logus dieđuid buohta leat 
máŋ ga gažaldatmearkka. Sudjan dasa lea dat ahte dieđuid lokaliseren lea 
leamaš váttis vuosttažettiin dan dihtii go in leat fidnen álgoarkiivačállosiid 
gih tii; dáid arkiivamateriálaid dutkan eaktuda sierra fágalaš oahpu (ee. 
1700-logu ruošša čállinvuogi dovdamuša), dasa lassin ferte ohcat sierra 
sisa beassanlobiid Ruošša arkiivavuorkkáide. 
 1800-logu sekundára materiála lea eanemusat gávdnomis Nuorta-Sámis 
johtán dutkiid mátkegovvádusain (A. Sjögren, M. A. Castrén, A. Genetz, 
J. Friis, A. Jaščenko), allaoahppan ortodoksa báhpaid govvádusain (K. 
ščekoldin, G. Terentjev) ja vuosttas etnográfalaš dutkamušas nuortasámiid 
birra (N. Harusin). Lea máinnašan veara ahte Harusin’a dutkamuš gokčá 
váldo áššis nuortalaš ja gielddasámi guovlluid ja muhtin muddui áhkkilsámi 
guovllu, ja lea guoskkakeahttá darjjesámiid. 1800-logus dieđut buot njealji 
váldo guovllu birra leat gorálaččat ollu, muhto eanemusat goit leat nuortalaš 
guovllus. Lea mearkkašahtti ahte 1800-logu lohppii dieđut nuortasámiid 
vuoiŋŋalaš dilis, oskumušain ja oppanassiige eamioskkoldagas leat dávjá 
dokumenterejuvvon soaittáhagas, sierra mátkkiid oktavuođas, maid váldo-
ulbmilin ii leat leamaš nuortasámiid eamioskkoldaga vuđolaš govvá dus 
iige dutkamuš. Spiehkastahkan 1800-logu mátkegovvádusain, orto doksa 
báhpat ja N. Harusin giddejedje erenoamáš fuopmášumi nuortasámiid 
vuoiŋŋalaš eallimii. Easka 1900-logus álggahuvvojedje sierra etnográfalaš, 
arkeologalaš dahje antropologalaš dutkanprošeavttat, maid olis dieđut 
iešguđetge nuortasámi váldojoavkku árbevieruin, dahje oppalohkái 
nuortasámiid vuoiŋŋalaš dilis, ee. eamioskkoldagas, álge čohkkejuvvot 
(omd. G. Hallström, O. Komareckaja, K. Nickul, T. Lukjančenko).

Buohtastahttojuvvon dieđut tabeallas 9 (logut tabealla guovtti vuolimus 
gurgadasas) addet buori vejolašvuođa analyseret sekundára gáldodieđuid 
juohkásumi mikro-dásis seammá láhkai go lean dahkan primára darjjesámi 
gáldodieđuid oktavuođas (gč. tabealla 7). Lea vejolaš buohtastahttit dábálaš 
generaliserema dásis sekundára gáldodieđuid, mat gusket darjjesámiide 
áigodagas 1500–2000, ja rehkenastit dieđuid distribušuvnna darjjesámi 
siiddaid mielde proseantalohkun (gč. tabealla 10). Dán várás sáhttá váldit 
máinnašupmi-ovttadagaid oktasaš loguid iešguđet darjjesámi siidda buohta, 
ja nuppe dáfus fas oktiibuot olles darjjesámi guovllu badjel. Viidáseappot 
sáhttá rehkenastit siidaárbevieruide guoskevaš máinnašumiid loguid 
proseantan máinnašumiid oktasaš logu ektui olles darjjesámeguovllu badjel 
(gč. tabealla 10):

Tabealla 10 Sekundára gáldodieđuid distribušuvdna darjjesámi siiddaid mielde 
pro seantalohkun áigodagas 1500–2000 (dábálaš generaliserendássi) 

Guovllu-
gullevašvuohta

Siiddat
Máinnašumit 
siiddaid mielde 
(dábálaš generali-
seren)

Máinnašumit 
oktiibuot
(100 %)

Máinnašumit
proseantalohkun

DARJJESÁMI
GUOVLU

I:1 9
45

20 %
I:2 14 31 %
I:3 11 24,5 %
I:4 11 24,5 %

Tabeallas 10 máinnašumiid oktasaš logu (45) ektui sekundára dieđut darjje-
sámi guovllus juohkásit siiddaid mielde čuovvovaččat: eanetlogus leat 
dieđut Jofkyi-siidda (I:2) guovllus (31 %); Lyymbes- ja Sosnyõffke-guovl-
luin (I:3 ja I:4) leat vurkejuvvon seammá ollu dieđut, mii lea measta okta 
njealjádas (24,5 %) olles materiálas goappáge siidda buohta; unnitlogus 
leat sekundára dieđut Kintuš-siidda (I:1) guovllus (20 %). Proseantalogut 
čájehit mo sekundára dieđut juohkásit darjjesámi siiddaid mielde dábálaš 
generaliserendásis. Sekundára gáldodieđuid sáhttá buohtastahttit oktasaš 
dásis. Oktasaš generaliserema várás sáhttá rehkenastit oktii loguid, mat 
tabeallas 9 čájehit sekundára dieđuid viidodaga oktiibuot juohke váldo-
guovllus 1500–1900-loguin (tabealla 9 vuolimus gurgadas). Dasto sáhttá 

rehkenastit sekundára gáldodieđuid distribušuvnna njealji váldoguovllu 
mielde proseantalohkun (gč. tabealla 11). 
 Tabeallas 11 sekundára máinnašumiid oktasaš logu (233) ektui sekun-
dára gáldodieđut juohkásit proseantalohkun njealji sámi váldoguovllu 
miel de čuovvovaččat: nuortalaš guovlu lea eanetlogus (39 %), dasto 
gield da  sámi guovlu lea nubbin buoremusat dokumenterejuvvon sekundára 
die đuid dáfus (27,5 %); darjjesámi guovllus lea vurkejuvvon sullii okta 
viđa das olles nuortasámi primára materiálas (19,5 %); áhkkilsámi guovlu 
lea unnimusat dokumenterejuvvon (14 %). Dát proseantalogut duođaštit 
bohto siid, maid ožžon primára gáldodieđuid buohtastahttima bokte, nama-
lassii ahte áhkkilsámi guovlu lea heajumusat dokumenterejuvvon buot eará 
nuor tasámi váldoguovlluid ektui.

Tabealla 11 Sekundára gáldodieđuid distribušuvdna váldoguovlluid mielde pro-
seantalohkun (oktasaš generaliserendássi)

Guovllu-gulle vaš-
vuohta

Siiddat

Máinnašumit 
siiddaid mielde 
(dábálaš genera-
liseren)

Máinnašumit 
váldoguovlluid 
mielde oktiibuot
(oktasaš genera-
liseren)

Máinnašumit 
oktiibuot 
(100 %)

Máinnašumit
proseantalohkun

DARJJESÁMI
GUOVLU

I:1 9
45

233

19,5 %I:2 14
I:3 11
I:4 11

ÁHKKILSÁMI
GUOVLU

II:1 15
33 14 %II:2 12

II:3 6

GIELDDASÁMI
GUOVLU

III:1 14

64 27,5 %
III:2 8
III:3 14
III:4 16
III:5 12

NUORTALAš
GUOVLU

IV:1 16

91 39 %
IV:2 15
IV:3 19
IV:4 23
IV:5 7
IV:6 11



341BASSEJOGA ČáHCI

6. PRIMáRA JA SEKUNDáRA GáLDUID GASKAVUOHTA

Lea máinnašan veara ahte sekundára gáldodieđuid buohtastahttimis ii 
boađe ovdan, makkár generaliserendásis sekundára informašuvnda lea ieš-
guđet ge sekundára gáldu buohta. Jus dán hárrái galggašii cealkit maidege 
oppa laččat, de galggašii geavahit eará buohtastahttinmetoda go dat, man 
lean dán rádjái geavahan. Goittotge berošteaddji gávdná mu dutkamuša 
vál do teavsttas evalueremiid sekundára dieđuid generaliserendási hárrái.

Primára ja sekundára gálduid veardádallan ja  
buohtastahttin

Dutkamušastan guorahallojuvvon viiddis gáldomateriála sáhttá abstraheret 
oppalaččat, ja buohtastahttit gáldodieđuid oppalaš generaliserendásis. Dán 
bokte sáhttá čavga hámis ovdanbuktit bohtosiid gáldodili hárrái oppalaččat 
olles dutkanáigodagas 1500–2000. Dákkár buohtastahttima ulbmil lea 
čáje hit gáldodili oppalohkái. Buohtastahttin sáhttá čalmmustahttit man 
ollu primára ja sekundára gáldut leat gávdnomis juohke nuortasámi vál-
do guovllus, ja maiddái mo gáldodieđut oppalohkái (sihke primára ja 
sekun dára) juohkásit njealji váldoguovllu mielde. Dát addá oppalaš gova 
gáldo dili badjel ja čájeha, makkár váldoguovlluin leat dokumenterejuvvon 
oppa lohkái eanemusat dahje unnimusat gáldodieđut. 
 Lean ovdalis buohtastahttán dábálaš ja oktasaš generaliserendásiin ja 
lean dán várás álo válljen dihto oktasaš vuođu, man ala lean buohtastahttima 
huk sen, omd. diehtoaddiid dahje máinnašumiid logu, dahje vurkejeddjiid 
jna. Primára ja sekundára gáldodieđuid oppalaš veardádallama ja buohta-
staht tima sáhttá dahkat abstrákta dásis, go váldá veardádallama ja buohtas-
taht tima ovttadahkan ovddit buohtastahttimiid proseantaloguid. Nuppe 
dáfus dát sáhttet leat proseantalogut, mat ovdanbuktet primára gáldodieđuid 
distri bušuvnna váldoguovlluid mielde áigodagas 1850–2000 (tabealla 8). 
Nuppe dáfus fas sáhttá váldit proseantaloguid, mat ovdanbuktet sekundára 
gáldo dieđuid distribušuvnna váldoguovlluid mielde áigodagas 1500–2000 
(tabealla 11). Lea fuomášahttin veara ahte primára dieđut leat čohkkejuvvon 
gáržžit ja ođđasut áigodagas (1850–2000) go sekundára gáldut, mat leat 
čohkkejuvvon 1500-logu rájes 1900-logu lohppii. Dát temporála ero husat 
eai leat goittotge hehttehussan buohtastahttimii, eandalii dalle go veardá-
dallá sámi epistemologialaš vuođu alde, maid gielddasámi doaba õfft rajja 

pyje ‘ovtta rádjái bidjat’ fállá. Dát mielddisbuktá namalassii ahte dutki 
viggá gávdnat, mii lea sierra áššiin oktasaš go geahčada dáid sierra áššiid 
ollis vuođa oassin. Ollisvuohtan lea dán dáhpáhusas gáldodilli Nuorta-
Sámis áigodagas 1500–2000. Ollisvuođa oassin leat primára ja sekundára 
gál dut. Oppalaš veardádallama ja buohtastahttima várás lean ráhkadan 
tabealla 12:

Tabealla 12 Gáldodieđuid juohkásupmi oktiibuot váldoguovlluid mielde pro-
seantalohkun áigodagas 1500–2000 (oppalaš generaliserendássi)

Guovllugulle-
vašvuohta

Primára gál-
duid buohtas-
tahttima pro-
sean  ta lohku

Sekundára 
gál duid buoh-
tas tahttima pro-
seantalohku

Oktiibuot 
váldo guovlluid 
mielde

Oktiibuot
(100 %)

Gáldodieđuid 
juohkašupmi 
váldoguovlluid 
mielde prosean-
ta lohkun

DARJJESÁMI
GUOVLU

26 19,5 45,5

200

22,5 %

ÁHKKILSÁMI
GUOVLU

13,5 14 27,5 14 %

GIELDDASÁMI
GUOVLU

30,5 27,5 58 29 %

NUORTALAš
GUOVLU

30 39 69 34,5 %

Dát veardádallan ja buohtastahttin lea dahkkon máŋgga láhkai abstrákta-
laččat. Lean abstraheren konkrehta gáldomateriála vuosttažettin dalle 
go lean rehkenastán gáldodieđuid juohkásumi váldoguovlluid mielde 
proseantalohkun (gč. tabeallaid 8 ja 11). Nuppádassii lean abstraheren dalle 
go lean bidjan oktii dáid proseantaloguid, mat oktiibuot dahket 200 (gč. 
tabealla 12 olgešbeal nubbin ravddamus ceakkočuoldda). Lean dasto ab-
stra heren go lean dán vuođul rehkenastán gáldodieđuid juohkásumi váldo-
guovlluid mielde proseantalohkun (gč. tabealla 12 olgešbeal ravdda mus 
ceakkočuoldda). Sámi epistemologiija deattuhage ahte oppalaš gene ra lise-
ren mielddisbuktá máŋggageardásaš abstraherema.
 Tabealla 12 čájeha vuohkkasit ahte nuortalašsámi gáldomateriála lea 
oppa laččat eanetlogus, vaikke leange álgoálggus ráddjen nuortalaš mate-
riála dušše dakkár dieđuide, mat giela dahje eará siva geažil leat leamaš 
unni mus dovdosat sámedutkamis. Gielddasámi guovlu lea nubbin stuorá-

mus gáldodieđuid viidodaga dáfus, go masá okta goalmmádas visot guora-
hallojuvvon dieđuin lea čohkkejuvvon gielddasámiid luhtte. Darjje sámi 
guovllus lea maiddái gorálaččat ollu diehtu dokumenterejuvvon, mii 
dahká namalassii sullii ovtta viđadasa olles gáldomateriálas. áhkkilsámi 
vuoiŋŋalaš árbevieruid čalmmustahtti dieđut áigodagas 1500–2000 leat 
unnitlogus oppanassiige, nugo lea jo ovdal boahtán ovdan.
 Dát konklušuvnnat gáldodili hárrái duođaštit ahte ovddeš áiggi sámiid 
dutkama oppalaš generaliseremat «nuortasámit»-oppalohkái dahje «Ruoš-
ša sámiin lea jáhkku»-láhkai eai leat áššálaččat, dalle go guorahallá mate-
riála sámeoainnus ja go buohtastahttá sámi epistemologalaš vuođu alde. 
Buohtastahttin čájeha čielgasit primára ja sekundára gáldodieđuid gaska-
vuođa iešguđetge váldoguovllu buohta, mii addá boahtteáiggi dutkii de 
vejo lašvuođa oaidnit, man ollu diehtu ovdanbuktá sápmelaččaid iežaset 
oain nu njuolga, ja man ollu diehtu lea fievrriduvvon eará olbmuid bokte 
sekun dára gáldun. Lea miellagiddevaš namalassii ahte áhkkil-, darjje- 
ja gielddasámi gáldomateriálas, mii lea leamaš mu geavahusas, primára 
diehtu lea eanetlogus sekundára dieđuid ektui kvantitatiiva rehkenastima 
vuođul, muhto nuortalaš guovllus leat fas sekundára gáldut eanetlogus (gč. 
tabealla 12). 
 Oppalaš buohtastahttima sáhtášii maiddái dahkat konkrehtaleabbo 
dásiin, omd. dihto nuortasámi váldoguovllu siskkobealde. Sáhttá omd. 
veardá dallat proseantaloguid, mat čájehit primára dieđuid distribušuvnna 
darjje sámi siiddaid mielde (gč. tabealla 7), daid proseantaloguiguin, mat 
čáje hit sekundára dieđuid juohkásumi darjjesámi siiddaid mielde (gč. 
tabealla 10). Dán vuođul sáhtášii oaidnit primára ja sekundára gáldodieđuid 
hivvo daga iešguđetge darjjesámi siiddas. Lean goit iešdáhtus ráddjen 
gáldo dili oppalaš buohtastahttima dušše fal oppalaš fuopmášumiide.

Lean geavahan «mánu govat»-metafora analyhtalaš bargoneavvun, man 
bokte sáhttá vuohkkasit ja govalaččat čalmmustahttit álgoálbmotmáilmmi 
jurddašanvugiid ja perspektiivvaid diversitehta, mii lea nana vuođđu 
máŋggalágan ja ođđa dutkanmetodologiijaid ovdánahttit. Seammá láhkai 
go olmmoš oaidná mánu govaid sierra láhkai eatnanspáppa davve- ja 
mátta geahčen, de maiddái iešguđetge álgoálbmogis lea iežas oaidnu iežas 
vuoiŋ ŋalaš árbbi hárrái. Maiddái álgoálbmotdutki lahkonan- ja oaidnin-
vuohki lea ollu gitta dutki posišuvnnas iežas dutkanobjeavtta ektui, dutki 
diđo lašvuođas iežas álgoálbmotkultuvrra siskkáldas diversitehta hárrái, ja 
dutki máhtolašvuođas oaidnit dutkojuvvon fenomenaid oktiigullevašvuo-
đaid stuorát ja gáržžit oktavuođain iežas álbmotepistemologiija vuođul. Ná 
«mánu govat»-dajaldat lea maiddái kulturisiskkáldas oainnuid máŋgga-
lágan vuođa giellagovva. 
 Álgoálbmotmetodologiijat leat movttiidahttán mu ovdánahttit dakkár 
sámi dutkanmetodologiija, man vuođuštussan lea sámi epistemologiija. 
Lean ohcalan dakkár sámi dutkanvuogi ja lean geavahan dakkár sámi 
doahpagiid, mat leat mu mielas ávkkálaččat iežan dutkamuša fáttá ektui ja 
muđui sámedutkama dárbbuid ektuige. Sámi metodologiija duddjodettiin 
ja geavahettiin dutkamušastan lean čađat atnán muittus Nuorta-Sámi ássiid 
dárbbuid iežaset kulturárbbi seailluhit ja ovddosfievrridit, mii lea dehálaš 
nuortasámi identitehta nannema ja kultuvrra seailluheami dáfus.
 Sierra álgoálbmotmetodologiijat deattuhit dutki ja dutkojuvvon álgo-
álbmoga čavga gaskavuođa ja guovttebealat gulahallama, dutkanprošeavttaid 
dárbbašlašvuođa árvvoštallama dutkojuvvon álgoálbmoga dárbbuid ektui, 



345BASSEJOGA ČáHCI

7. BUOHTASTAHTTIN TEOREHTALAš DáSIS

dutkanbohtosiid dovddusin dahkama dakkár vugiid bokte, mat leat dihto 
álbmogii lunddolaččat. Gáibádussan lea maiddái oarjemáilmmis ieš ald-
des čielga áššin adnojuvvon dutkanfriijavuođa suokkardallan álgo álbmoga 
etihka laš gáibádusaid ja ráddjemiid ektui. álgoálbmotetihkka lea álgo-
álbmot metodologiijaid geađge-juolgi, ja etihkalaš gáibádusat ja ráddje husat 
gávdnojit dutkanproseassa buot dásiin, nu go lean čájehan dutkanetihka 
ja álgoálbmotmetodologiijaid gaskavuođa govvosis (gč. govvosa 1 Álgo-
álbmot metodologiijat ja etihkka). Álgoálbmotmetodologiijat deat tu hit 
álgo álbmot-kultuvrra dutkama dan kultuvrii mihtilmas máilm me ipmár-
du sa olis, mii eaktuda ahte dutki geavaha álbmoga iežas ádde jumiid 
máilm meáššiid spatiála, temporála, vuoiŋŋalaš ja ávnnaslaš okta vuođain. 
Das čuovvu ahte álgoálbmotmetodologiijaid vuođđun lea álgo-álbmot-
kul tuvrii mihtilmas diehtooahppa (epistemologiija), mas dutki sáht tá 
viež žat analyhtalaš konseapttaid (jurddašemiid) ja doahpagiid, dieđuid 
háhka ma ja dulkoma metodaid, ja maiddái kriteraid, maid ektui dieđu 
ávdda lašvuohta (luohtehahttivuohta ja validitehtta) sáhttá iskojuvvot. 
álgo álbmotepistemologiijat addet maiddái vejolašvuođa geavahit dakkár 
diehto gálduid, maid árbevirolaš akademalaš dutkan sáhttá leat atnán eahpe-
rele vántan, muhto mat álgoálbmotkonteavsttas sáhttet leat primára dahje 
muđui ge dehálaš diehtogáldut. 
 Báikkálaš árbevieruid variašuvnnat, álgoálbmotguottut áššiid máŋgga-
lágan čilgen-vejolašvuođain ja dárbu relateret ovttaskas dutkojuvvon áššiid 
stuorát ollisvuhtii (ng. holisttalaš máilmmeáddejupmi) leat álgo álbmot-
metodologiijaid vuđoleamos smiehttamušat. Perspektiivvaid máŋgga-
láganvuohta lea nappo álgoálbmotmetodologiijaid dehálaš bealli, man 
lean viggan čalmmustahttit «mánu govat»-metafora bokte. Sierra álgo-
álbmotoainnuid, -epistemologiijaid, -lahkonanvugiid, -dutkan metodaid, 
-čilgenvugiid, -doahpagiid ja eará analyhtalaš bargoneavvuid diversitehtta 
lea riggodat, main álgoálbmotdutkan lea álgán eanet ahte eanet ávkkástallat. 
álgo álbmotsmiehttamušat addet dutkiid geavahussii measta ráddje-meaht-
tun vejolašvuođaid, maid geavaheapmi álgoálbmotdutkamis boahtá eahpit-
keahttá riggodahttit ja ovddidit akademalaš jurddašeami oppalohkái. Lea 
fuomášahttin veara ahte oarjemáilmmi akademalaš dutkan lea guhká 
leamaš dieđi keahttá álgoálbmotmetodologiijaid vuogálašvuođain, episte-
mo logalaš diver sitehtas ja ođđa analyhtalaš bargoneavvuid riggodagas, 

danin go álgoálbmotjurddašanvugiid simplifiseren oktageardásažžan (basic), 
álgo-álggolažžan (primitive) dahje juoba mánnálažžan (naive) lea eastadan 
aka demalaš dieđa-máilmmi oaidnimis álgoálbmotmetodologiijaid árvvu 
ja stuorra geavatlaš vejolašvuođaid. Dakkár akademalaš smiehttamušat 
leat juvssahallan áigái, mii lea čájehan ahte álgoálbmotmetodologiijat ja 
-episte mologiijat fállet árbevirolaš akademalaš dutkamii sierranas, ođđa 
jurd da šanvugiid, perspektiivvaid, doahpagiid ja máilmmi oainnu dimen-
šuvn naid. 
 Lean iežan dutkanprošeavtta olis ávkkástallan sámi epistemologiijain 
ja ovddidan dán vuođul sámi analyhtalaš doahpagiid, sámi dutkanvugiid ja 
oppalohkái sierra sámi metodologiija, man olis dutkanmateriálas sáhtášii 
iđihit dakkár fenomenaid, áššiid gaskavuođaid ja oktavuođaid, mat leat 
sámi oainnus mávssolaččat. 
 Lean teorehtalaččat evttohan moadde sámi epistemologalaš doahpaga, 
mat leat leamaš munnje veahkkin dutkanprošeavtta čađahit, sámi diehto-
teoriijain ávkkástallat ja sámi diehtoteoriija oainnusin dahkat. Ovdamearkan 
lea árbevierru-doaba, man vehkiin sámi árbedieđuid vuorká sáhttá guora-
hallojuvvot jotkkolašvuođa, kulturárbbi, buolvaduvvama, árvvus atni ma 
ja kultuvrralaš iešvuođaid seailluheami ja ovddosfievrrideami olis. Árbe-
vierru-doahpaga ruohttasat leat sámi árvovuogádagas dahjege aksiolo giijas. 
Dát doaba lea mu mielas sámi vuoiŋŋalaš kultuvrra dutka ma guovddáš 
vuođuštus. Eará sámi epistemologalaš konseapttaid oaidná dovdat- ja 
dovdamuš-doahpagiin. Dát doahpagat vuođđuduvvet sámi diehto teorii jai 
dieđu ja «diehtima» (namalassii dieđu háhkama ja veri fi se rema) empira laš 
ja vuoiŋŋalaš beliid, jierpmi ja dovdduid gaska vuođa hárrái. Dáid doahpa-
giid ja jurddašemiid duohken lea maiddái sámi onto logii ja, mii fállá dutkan-
máilbmái ođđa kriteraid árvvoštallat duohta vuođa ja luohte hahtti vuođa. 
Lea fuomášahttin veara ahte máŋgga earáge álgoálbmoga máilm me govain 
ja dutkanmetodologiijain jierpmi ja dovd duid, ja ávnnaslaš ja vuoiŋŋalaš 
beliid gaskavuohta deattuhuvvo.
 Eará doaba-bárra lea gaskavuohta–oktavuohta. Gaskavuohta-doahpaga 
bokte guovtti ášši/ihtaga/jna. resiprohka oktiigullevašvuohta deattuhuvvo. 
Okta vuohta-doaba čalmmustahttá áššiid/ihtagiid/jna. gaskavuođaid máŋg-
ga bealatvuođa ja maiddái dan ahte áššit/ihtagat/jna. leat čadnon lunddo-
lač čat ja earutkeahttá oktii. Dát áššit/ihtagat/jna. leat oktavuođa oasit ja 

seam más dát dahket ollisvuođa. Gaskavuohta–oktavuohta-doahpagiid 
geava heapmi lea dahkan dutkamušastan vejolažžan analyhtalaččat suok-
kar dallat sámi epistemologiija vuođul dutkanproseassa, dutki ja dutkan-
objeavtta gaskavuođa, ja maiddái álgoálbmotdutki posišuvnnaid diversi-
tehta. Veardádallan ja buohtastahttin leat eará epistemologalaš doahpa gat, 
mat govvidit dakkár dutkandoaimmaid, mat leat muhtin muddui oktii-
gullevaččat, muhto leat dattetge sierraláganat, daningo veardádallamis 
váldo deaddu lea áššiid/ihtagiid/jna. árvvus ja oktiigullevašvuođas, ja 
buohtas tahttimis fas deaddu lea áššiid/ihtagiid/jna. posišuvnnas nubbi 
nuppi ektui. Dáid doahpagiid geavaheapmi mielddisbuktá gaskavuođa(id) 
ja oktavuođa(id) vuđolaš suokkardallama, ja rahpá ođđa dimenšuvnnaid 
ng. komparatiiva dutkandoibmii. 
 Lean kapihttalis 6 čájehan, man láhkai sáhttá veardádallat, buohtastahttit 
ja generaliseret sámi epistemologiija vuođul, go váldá vuolggasadjin gol-
bma generaliserendási, namalassii dábálaš (usual), oktasaš (common), 
ja oppalaš (whole). Dábálaš generaliseren-dásis dutki sáhttá oaidnit ja 
čáje hit eanemus čalbmáičuohcci oktasašvuođaid, mat adnojuvvojit báik-
ká laš konteavsttas dábálaš, iešalddis čielga njuolggadussan, dahje mat 
leat šaddan muhtin njuolggadusa geažil. Dán dási generaliseremiid lea 
vuohkka seamos buktit kultuvrra siskkobealde, eallin- ja kulturvásáhusaid 
vuođul, juohkebeaivválaš kultuvrralaš geavadiid dovdamuša vuođul (ng. 
lived experiences). Dán generaliserendásis lea váttis abstraheret, ráhkadit 
abstrákta gova, muhto dán generaliserema bohtosiid vuođul sáhttá viidá-
seappot generaliseret oktasaš dássái, mas sáhttá oaidnit ja čájehit, mii lea 
okta saš sierra áššiide, mat leat čadnon oktii ja leat oktavuođa ja oppa laš-
vuođa oasit. Dát lea generaliserendássi oppalašvuođa siskkobealde, ja dak kár 
generaliseren gáibida stuorát abstraherema dási go dábálaš gene ra liseren. 
Oppalaš buohtastahttin lea fas abstrákta generaliserejeaddji doai bma, mii 
čájeha, mat áššit leat viidát oppalaččat ollisvuhtii. Dát gene ra liseren sáhttá 
dahkkojuvvot ollisvuođa olggobealde ja sáhttá ab strá kta laččat duddjojuvvot. 
Sámiid máŋggačuohtejagi guhkkosaš dut kan historjjás leat dutkit dávjá 
gene-raliseren sámi kultuvrra dahje eami osk koldaga fenomenaid, muhto 
leat sáhttán diehtemeaht-tunvuođaset dahje kultursiskkáldas dovdamušaset 
váilli geažil navdit ahte omd. sin oppa laš abstrákta generaliseremat dollet 
deaivása dábálaš konkrehta generaliserendásis ja vice versa. 

Dáid deháleamos epistemologalaš jurddašemiid ja doahpagiid ala lean 
huksen sámi metodologiija, man olis lean guorahallan ja buohtastahttán 
gáldomateriála nuortasámiid eamioskkoldagas 1500-logu rájes 1900-logu 
lohppii. Dát dutkanmetodologiija sáhttá boahtte áiggis heivehuvvot eará 
dutkanprošeavttaide, omd. eará sámi joavkkuid vuoiŋŋalaš árbevieruid 
suokkardallamii. Báikkálaš diversitehta dovdamuš lea mu metodologiija 
vuođđu. Mu mielas dát addá dutkái vejolašvuođa earuhit dábálaš–oktasaš-
oppalaš-generaliserendásiid nuppi nuppis ja buktit báikkálaš árbevieruid 
áššálaš gova sámi diehtoteoriija vuođul. Mu dutkamuša ulbmil leage ee. 
movttiidahttit eará dutkiid sámedutkama ovdánahttit ja sámi diehtooahpa 
geavahit beaktileappot dutkanbarggus. Sámi epistemologalaš doahpagat leat 
mu mielas árvvolaš analyhtalaš bargoneavvut, mat sáhttet bures geavahuvvot 
sámedutkama earáge prošeavttaid oktavuođas, ja sáhttet leat muđuige ávkin 
akademalaš dieđalaš máilbmái oppalohkái sámedutkama olggobealdege. 
Sámi epistemologiija sáhttá dieđalaš jurddašeami riggodahttit máŋgga 
dáfus, omd. dakkár analyhtalaš doahpagiid bokte, maid vehkiin sáhttá 
earu hit čielgasit gaskavuođa oktavuođas, mii livččii mu mielas omd. 
relation–relationship eŋgelasgiel doahpagiid vuođul intellektuálalaččat 
vád dá seappot. Eará dutkanprošeavttat sáhtášedje maiddái ávkkástallat 
dábálaš–oktasaš–oppalaš-buohtastahttindásiiguin jna.
 Sámi kultuvrra ja eamioskkoldaga dutkamis leat leamaš máŋga stereo-
tiippa, maid vuođđun leat amas, ii-sámi epistemologiijat ja jurddašanmállet. 
Ovda mearkan lea vuohki buohtastahttit oppalaš dásis buot nuortasámi 
joavk kuid oktii, vaikke dábálaš ja oktasaš generaliserendásis oaidná stuor-
ra siskkáldas diversitehta. álgoálbmotmetodologiijaid dehálaš prošeak-
tan lea ee. ovddeš dutkama boasttoáddejumiid (misunderstandings) ja 
boasttodulkomiid (misinterpretations) rihkkut. Lean dán geažil iežan 
dutka muša bokte čájehan báikkálaš nuortasámi árbevieruid máŋgga lágan-
vuođa duođaštussan dábálaš stereotiippaid vuostá. Eará stereotiipa govvan 
lea dat ahte nuortasámiid eamioskkoldaga birra lea unnán diehtu dahje ahte 
ii gávdno oppanassiige áššáigullevaš diehtu. Sudjan dasa lea ee. dat ahte 
sámi oskkoldatdutkama vuođđun leat leamaš skandináva čálalaš gáldut, 
eanaš miššuneraid čállosat. Dát gáldut leat duođaidge geafit informašuvnna 
dáfus, ja leat dasa lassin máŋggaláhkai sekundárat. Lean dutkamušastan 
čohkken oktii ja ovdanbuktán viiddis gáldomateriála, man lean ordnen 

ja analyseren sámi epistemologalaš rámmaid siskkobealde, ja man olis 
lean ovddidan vuogi báikkálaš diversitehta ja árbevieru guoddi álbmoga, 
nuortasámiid oainnu čalmmustahttit ja vuoruhit primára gáldun. Dán 
vuođul ovdanbukton diehtovuorká čájeha ja duođašta ahte akademalaš 
oskkoldatdutkamis duohtavuohtan adnojuvvon čuoččuhus gálduid váillis 
ii doala deaivása.
 Sámi epistemologalaš doahpagiid rikkis sisdoallu ja geavaheami vuo-
gá laš vuođat leat «mánu govat»-metafora ja dán bokte álgoálbmot meto-
dolo giijaid diversitehta albmaneapmi. Akademalaš stereotiipagovat leat mu 
mielas ii-sámi (ja ii-álgoálbmot, non-indigenous) lahkoneami buorit ovda-
mearkkat, maid vuostegeahčin sáhttá leat sámi (ja álgoálbmot-, indige nous) 
lahkoneapmi sámi kultuvrralaš máŋggaláganvuođa (ja álgo álbmot máilm mi 
diversitehta) siskkobealde. «Mánu govat»-metafora čalmmus tahttá maiddái 
nuortasámi árbevieruid diversitehta máŋgga sierra dási. 
 Lean «mánu govat»-metafora bokte hálidan čájehit dárbbu ohcat ja 
ovddi dit sámi kultuvrra vuođul ođđa lahkonan-, oaidnin-, suokkardallan- 
ja dulkonvugiid, maid vehkiin sáhttá sámiid ja earáge álgoálbmogiid 
eami oskkoldagaid dutkat. álgoálbmot- ja sámedutkan leatge dálá áigge 
ohca leamen dakkár vugiid, maid bokte omd. eamioskkoldagat sáhtášedje 
dutkojuvvot konkrehta álgoálbmoga (dán dáhpáhusas sámiid) premissaid, 
dieđuid, máilmmeoainnu, diehtooahpa, árvovuogádaga ja duohtavuođa 
ipmár dusa vuođul. Ođđa dutkanvuogit galget sihkkarastit ahte dutkama 
bokte ráhkaduvvon eamioskkoldaga ollislaš govva lea álgoálbmogii 
oahpis, áddehahtti ja dohkkehahtti, seammá láhkai go dat mánu govaid 
hámit, maid iešguđetge álgoálbmot máilmmis oaidná iežas láhkai.

Loahppajurdagat

Gáldodieđut nuortasámiid eamioskkoldaga birra sáhttet diehttelasat dutko-
juvvot ja dulkojuvvot iešguđetge láhkai. Lean dán dutkamuša várás válljen 
álgoálbmotdutkama metodalaš lahkoneami, man olis lean viggan ovddidit 
sámi vuogi suokkardallat diehtogálduid sámi vuoiŋŋalaš árbevieruid birra. 
Lea sávvamis ahte mu dutkamuš oččošii áigái ságastallamiid das mo 
sáhttá álgoálbmotmetodologiijaid heivehit sámedutkamii, dahje makkár 
vejolašvuođaid sámi epistemologiija addá akademalaš sámedutkamii. 
Maiddái sámedutkama etihkka ja iešguđetge dutkanprošeavtta dárbu 
báikkálaš sámeservodaga(id) oainnus galggašedje mu mielas vuoruhuvvot 
dálá ságastallamiin sámedutkama birra.

Vuoras ja nuorra buolva Suoŋŋel-siidda dološ eatnamiin. (gurut rávddas olgeš 
guvlui): Sergej Semyashkin, Jelena Porsanger, Mitri Semenoff ja Matti Sverloff 
hávdesullos Suõ’nn’jel-siidda árbevirolaš guovlluin 1993. Govven: Nils John 
Porsanger.

 Lean dutkamušastan namuhan máŋga dutkančuolmma, maid mu mie las 
livččii dárbu dutkat boahtte áiggis Nuorta-Sámi oktavuođas, omd. guora-
hallat nuortasámiid oskkoldatmolsuma proseassa. Mu dutka mu šas suok-
kardallojuvvon gálduid vuođul sáhttá dutkat nuortasámi vuoiŋŋa laš kul tuvrra 
sierra fenomenaid, nugo omd. árbevirolaš áddejumiid máilmme ráh ka dusas 
ja luonddufámuin (ng. kosmologiija) nuortasámiin oppalohkái dahje muhtin 
konkrehtaleabbo joavkku, omd. darjjesámiid oktavuođas jna.
 Jo iežan dutkanprošeavtta álggaheami rájes lean doallan muittus ahte 
dálá nuortasámit ohcalit dieđuid iežaset vuoiŋŋalaš árbbi birra ja váillahit 
dieđuid ovddeš áiggi dutkanbargguid bohtosiid birra. Máŋgasat leat dávjá 
kri tihkalaččat dutkiide, geaid ulbmilin lea leamaš viežžat dieđuid eret 
Nuorta-Sámis ja geavahit daid iežaset dárbbuid mielde. Dán lean oahp pan jo 
iežan studeantaáiggi gieddebarggus 1990-logus, go háleštin máŋg gain vuo-
ras sápmelaččain, geat leat iežaset eallinagis «vásihan» iešguđet lágan dut-
kiid. Máŋggas ledje giitevaččat dutkiide, geat duođaid beroš tedje nuor tasámi 
kulturárbbi seailluheamis. Máŋggas ledje fas garrasit behto hal lan muhtin 
dutkiide, geat leat viežžan sámi árbedieđuid eret Sámis ja sámi álbmogis, 
gii lea dáid dieđuid vuoiggalaš oamasteaddji. Lean iežan dut kamuša bokte 
viggange máhcahit rikkis dieđuid nuortasámiid árbe vie ruin ruovttoluotta 
Sápmái, gos dát dieđut leat čohkkejuvvon «don doloža» rájes.
 Lean fuomášan ahte álgoálbmotdutkama dálá metodologalaš gáibádusat 
vásti dit ollásit sápmelaččaid dárbbuide, ohcalemiide ja váillahemiide. 
Dieđuid máhcaheapmi leage álgoálbmotdutkama dehálaš bealli. Munnje lea 
leamaš dehálaš maiddái juogadit iežan dutkanbohtosiid nuortasámiiguin, 
gask kustit dieđuid mu iežan dutkanbohtosiid birra. Dieđuid sáhttá gaskkustit 
máŋgga láhkai, omd. deaivvadit iešguđetge guovllu nuortasámiiguin dahje 
čállit mu dutkamuša dieđapopulára veršuvnna ruoššagillii, man Ruošša 
beale nuortasámit leat váillahan. Golggotmánus 2004 fitnen Lujaavv’r-gilis, 
gos muitalin iežan dutkamuša bohtosiid birra. Ovttas báikkálaš olbmuiguin 
muittašin ja gudnejahtten báikkálaš sámiid, geaid namat leat diehtoaddiid 
gaskkas. Báikkálaš olbmot čájehedje stuorra beroštumi iežaset kulturárbbi 
seailluheapmái ja ovddosfievrrideapmái ee. dakkár dutkama bokte, man 
sámedutki lea čađahan kultursiskkáldas oainnus ja báikkálaš kultuvrralaš 
diversitehta dovdamuša vuođul. 
 Sápmelaččain lea dárbu beassat oaidnit iežaset historjjá vuoiŋŋalaš ja 

ávnnas laš beliid sámi perspektiivvas. Nuortasámit, erenoamážit Ruošša 
bealde, leat ohcalan máddariid dieđuid. Mu áigumuš leage leamaš oahpistit 
olbmuid sámi árbevieru «bassejohkii», man bassi čáhci livččii mu álbmogii 
ávkin iežas árbevieruid bajásdoallamis.
 Boahtteáiggis nákkosgirji galgá almmustuvvat maiddái eŋgelas gillii, 
vai mu dutkanbarggu bohtosat sáhtášedje boahtit geavahussii ja leat ávkin 
golmma sierra riikkas ássi nuortasámiide, namalassii gieldda-, darjje- ja 
áhkkil sámiide (Ruošša) ja nuortalaččaide (Ruošša, Suopma ja Norga).

Summary

The Water of the Sacred River:  
The Sources of the Indigenous Religion of  

the Eastern Sami Examined Within the Framework of 
Indigenous Methodologies

This dissertation examines the sources for the study of the indigenous 
religion of the Eastern Sami in the period from the 16th to the 20th century. 
Basic elements of indigenous methodologies are used as a point of de par-
ture in order to develop a Sami methodology suitable for source criti cism. 
The designed Sami methodology is based on Sami epistemology. In the 
criticism of the sources attention is focused on indigenous Sami perspec-
tives. The study is divided into three parts and seven chapters, which deal 
with presentation and critical evaluation of the oral and written sources.

Part I Indigenous methodologies and source criticism

The first chapter treats indigenous methodologies. Scholars involved in 
indigenous studies emphasize that indigenous peoples’ interests, know-
ledge and experiences must be at the centre of the construction of know-
ledge about indigenous peoples. Research ethics and local indigenous 
ethical protocols, design of indigenous research agendas, the use of 
both indigenous and non-indigenous academic approaches, theories and 
methods, the evaluation of any research project from the point of view of 

the studied indigenous community/communities, the participation of the 
indigenous people under study in a research project, the reporting about the 
research outcomes back to the people – these are some of the main issues 
considered in order to design a particular indigenous methodology. 
 Theoretical discussions about insider and outsider research in the study 
of religions are presented in connection with discussions about a variety 
of insider positions of the indigenous scholar doing research on her or 
his own culture and religion. The chapter discusses Sami epistemological 
concepts of tradition (árbevierru), of the process of comparison and 
generalisation (veardádallan and buohtastahttin), and of bilateral and 
many-sided relationships (gaskavuohta and oktavuohta). On the basis 
of these theoretical discussions, chapter 2 proposes criteria for source 
criticism from within Sami culture. Attention is put to a need to place 
source material into its spatial, temporal and cultural context. An extencive 
oral and written material in several languages (four eastern Sami languages, 
North Sami and Inari Sami, Russian, Finnish, Norwegian, Danish, French, 
German, and English) is systematized according to a classification of the 
source material (see table 2) developed for the present study.

Part II Presentation and evaluation of the sources

Chapter 3 contains a short historical account focusing especially on the 
history of the local eastern Sami communities (siidas in North Sami) and 
the encounter of the Sami with the Russian Orthodox Church. For the 
present study, a code system has been developed (see table 3) which shows 
spatial location of the source material with the help of Roman and Arabic 
numerals and the names of the local siidas. 
 In chapter 4, primary oral sources are presented according to the above 
mentioned code system and evaluated according to the proposed criteria 
for source criticism. Within each of the four eastern Sami groups and the 
local siidas the source information is presented in chronological order 
according to the names of the Sami informants. The following types of 
primary oral sources are evaluated in this chapter: (1) traditional Sami 
narratives told and recorded in Sami, or through interpreters, or in Russian, 
either as a translation or as a synopsis; (2) interviews and discussions with 

the local Sami, mostly conducted in other languages than Sami; (3) Sami 
terms, terminologies, and place names. Sami narratives are recorded in all 
four main eastern Sami groups and cover the period from the 1850s to the 
end of the 20th century. The interviews are mostly from the period from 
the 1950s to the 1990s. The Sami linguistic material is older; some of the 
lingvistic material was documented in writing as early as in the middle of 
the 16th century.
 In chapter 5, secondary written and oral materials are presented and 
evaluated. The written source material is structured according to the names 
of the collectors (Orthodox monks and priests, travellers, scholars etc.), 
which are put into chronological order. Secondary source information is 
localized according to the above-mentioned system (table 3). Attention 
is put to the evaluation of the level of generalisation in the secondary 
sources. The secondary written information covers all the main eastern 
Sami areas in the period from the 17th to the end of the 20th century, except 
the Orthodox saints’ biographies, which require special investigation in 
order to be located in time. Among oral secondary sources there are also 
stories told by the neighbours of the eastern Sami, the Sami from the Anár 
(Inari) and the Várjjat (Varanger) regions. These stories, told in the local 
Sami languages, describe only one eastern Sami group, the Skolt Sami, and 
they cover the period from the 1880s to the 1920s.
 In the appendices, tables 13 (Informants) and 14 (Collectors) help 
the reader to find references to the source information according to the 
names of the Sami informants and the collectors, as well as according to 
the eastern Sami groups and siidas, and periods of time. The tables contain 
information about the Sami informants’ age, family relations, home area, 
time, place and context of recording, the names of collectors, the location 
of archive materials and publications.

Conclusions

The conclusion is divided into two chapters, one methodological, the other 
theoretical. Chapter 6 presents conclusions on a methodological level about 
the spatial and temporal distribution of the primary and the secondary 
materials, as well as about the correlation between the primary and the 

secondary sources. Attention is focused on the following questions: how 
is the source material distributed between the different eastern Sami areas; 
what periods of time are best documented; what areas are best documented 
by the primary or the secondary data material? The conclusions are made 
by the help of tables, which systematize the source material according 
to – among other things – the names of collectors (table 5 for the primary 
sources, and table 9 for the secondary ones), according to the periods of 
time, the main Sami areas and the siidas (table 6 for the primary sources, 
and table 11 for the secondary ones). The spatial and temporal distribution 
of the source material is calculated as percentage according to the number 
of informants (tables 7 and 8 for the primary sources) and the number of 
mentionings in the secondary sources (tables 10 and 11). The calculation 
shows that in the period from the 1850s to the 1990s almost one third of the 
whole primary material is from the Kildin Sami area, and one third from 
the Skolt Sami area, while one fifth part is from the Ter Sami area, and the 
rest from the Akkala Sami area, which is indeed the least documented area. 
The secondary source material is distributed in the period from the 16th to 
the 20th century as follows: the Skolt Sami area is best documented, the 
Kildin Sami area is on the second place, the material about the Ter Sami 
makes one fifth of the whole amount of the secondary sources, and the 
Akkala Sami areas is most poorly documented. 
 In general, the secondary source material is older than the primary one, 
but when taking all the sources into consideration, one can see that the 
Skolt Sami area is best documented, the Kildin Sami area is on the second 
place, the material about the Ter Sami makes one fifth part of the whole 
amount of the evaluated source material, and the Akkala Sami areas is the 
least documented.
 The second part of the conclusion (chapter 7) deals with the theoretical 
discussions about the use of Sami epistemologies, the design of a Sami 
metho dology and the application of this methodology, and the possibilities 
of future research based on the ideas put forward in the present study.
 In the epilogue there are some considerations about the significance 
of this study to the eastern Sami people and to the development of Sami 
Studies.

Oanádusat

Lingvisttalaš ja eará oanádusat
dg. dárogiella
ee. earret eará
eŋg. eŋgelasgiella
gč.  geahča
jn. juolgenohta
jna. ja nu ain
-l. -lohku/-logus
lat. latiinnagiella
ng. nu gohčoduvvon
omd. ovdamearkka dihtii
r. s. riegádan sullii

r. riegádan
rš. ruoššagiella
rŧ.  ruoŧagiella
sáA anárašgiella
sáÁhk áhkkilsámegiella
sáDr darjjesámegiella
sáDv davvisámegiella
sáGld gielddasámegiella
sáNrt nuortalašgiella
suom. suomagiella
vrd.  veardit

Arkiivvat, asáhusat ja girjerádjosat
AMIOS Arhiv Museja isučenija i osvojenija Severa (Davviguovllu 

dutkama ja geavaheami musea arkiiva)
Arh. BAN Arhiv Biblioteki Rossijskoj Akademii Nauk (Ruošša 

dieđaakatemia girjerádjosa arkiiva)
Arh. MAE RAN Arhiv instituta (museja) antropologii i etnografii im. Petra 

Velikogo (Kunstkamera) Rossijskoj Akademii Nauk 
(Ruošša dieđaakademia Stuorra Biehtárii nammaduvvon 

Antro pologiija ja etnográfiija instituhta (Kunstkamera-
musea) arkiiva)

Arh. MKM Arhiv Murmanskogo Krajevedčeskogo Museja (Mur-
mánska guovllumusea arkiiva)

Arh. RAN Arhiv Rossijskoj Akademii Nauk (Ruošša dieđaakademia 
arkiiva)

Arh. RGO Arhiv Russkogo geografičeskogo obščestva (Ruošša 
geográfalaš searvvi arkiiva)

EKI Eesti Keele Instituut (Esttelaš giela instituhtta)
FAU Forskningsarkivet i Umeå (Upmi dutkanarkiiva)
IJALI Institut jasyka, literatury i istorii Karel’skogo filiala Aka-

demii Nauk SSSR (Sovjetlihtu dieđaakademia Gárjillaš 
ossodaga Giela, girjjálašvuođa ja historjjá instituhtta)

IOLEAE Imperatorskoje obščestvo ljubitelej estestvosnanija, 
antropologii i etnografii (Ruošša keisárlaš luonddudut ka-
ma, antropologiija ja etnográfiija berošteddjiid searvi)

KOTUS Kotimaisten kielten tutkimuskeskus (Ruovttueatnan 
gielaid dutkanguovddáš)

MAE RAN Institut (Musei) antropologii i etnografii im. Petra Veli-
kogo (Kunstkamera) Rossijskoj Akademii nauk (Ruošša 
dieđaakademia Stuorra Biehtárii nammaduvvon Antro po-
logiija ja etnográfiija instituhtta (Kunstkamera-musea)

RGADA Rossijskij gosudarstvennyj arhiv drevnih aktov (Ruošša 
dološ áššegirjjid stáhtaarkiiva)

RGO Russkoje geografičeskoje obščestvo (Ruošša geográfalaš 
searvi)

SKS Suomalaisen kirjallisuuden seura (Suopmelaš girjjálaš-
vuođa searvi)

SKS.KRA Suomalaisen kirjallisuuden seuran kansanrunousarkisto 
(Suopmelaš girjjálašvuođa searvvi álbmotdikten arkii va)

SKSÄ Suomalaisen kirjallisuuden seuran äänitearkisto (Suopme-
laš girjjálašvuođa searvvi jietnabáddearkiiva)

SRP Sojus Rossijskih Pisatelej (Ruošša girječálliid ráđđi)
SUSA Suomalais-ugrilaisen seuran arkisto (Suoma-ugralaš 

searvvi arkiiva)

Bibliográfalaš oanádusat
AJV Arhangel’skie Jeparhial’nye Vedomosti
FFC Foklore Fellows Communications
GKP Geografičeskij slovar’ Kol’skogo poluostrova
IPSSM Istorija pervoklassnago stavropigial’nago Soloveckago 

monastyrja
KIOAJ Kratkoje istoričeskoje opisanie prihodov i cerkvej 

Arhangel’skoj jeparhii
KIOMAJ Kratkoe istoričeskoe opisanie monastyrej Arhangel’skoj 

jeparhii
LSFU Lexica societatis fenno-ugricae
PSRL Polnoe sobranie russkih letopisej
RPC Russkaja pravoslavnaja cerkov’: Monastyri. Enciklopedi-

čes kij spravočnik
SIOS Slovar’ istoričeskij o svjatyh, proslavlennyh v Rossijskoj 

cerkvi, i o nekotoryh podvižnikah blagočestija, mestno 
čtimyh

SKST Suomalaisen Kirjallisuuden Seuran Toimituksia
SUSA Suomalais-ugrilaisen Seuran Aikakauskirja
SUST Suomalais-ugrilaisen Seuran Toimituksia
ŽSRC Žitija Svjatyh Rossijskoj Cerkvi

Gáldut
Almmutkeahtes gáldut312

Arkiivvat

APATITy
Arhiv museja izučenija i osvojenija Severa (AMIOS)
[Davviguovllu dutkama ja geavaheami musea arkiiva]

HELSSET (HELSINKI)
Kotimaisten kielten tutkimuskeskus (KOTUS) 
[Ruovttueatnan gielaid dutkanguovddáš], [http://www.kotus.fi/]

Suomalaisen kirjallisuuden seura (SKS)
[Suopmelaš girjjálašvuođa searvi], [http://www.finlit.fi/]

KRA) [Suopmelaš girjjálašvuođa searvvi álbmot dikten arkiiva], 
[http://www.finlit.fi/kra]

 Suomalaisen kirjallisuuden seuran äänitearkisto (SKSÄ)
 [Suopmelaš girjjálašvuođa searvvi jietnabáddearkiiva]

  Suomalais-ugrilaisen seuran arkisto (SUSA) 
  [Suoma-ugralaš searvvi arkiiva], [http://www.helsinki.fi/jarj/sus]
312  Almmutkeahtes girjjálašvuohta, mii lea eará go gáldut, lea girjjálašvuođalisttus ja lea merkejuv-
von roahkkeruođuiguin.

BáIKENAMMALISTTUT

Báikenammalisttut

Nuortasámegiel báikenamat ruošša-, dáro-, suoma- ja 
davvisámegillii 

Nuortasámegiel 
báikenamat

Gielddasámi 
čállinvuohki

Ruoššagillii Dárogillii / 
suomagillii

Davvisáme- 
gillii

Aanar (sáNrt) Inari Inari Anár

Aaver (sáNrt), Oaвeр Imandra – Avvir

Oaver (sáÁhk)

Arsjogk (sáGld) Varsino –

Ainisuõla (sáNrt) Ainovy ostrova Heinäsaari, 
Hennöene

Áinnáidsuolu  
(-sullot)

A’kkel (sááhk) Āхьккeль Babino Akkala Áhkkel

Celei (sáDr) Цeлeй Sosnovec, ostrov – –

Čalmny-Varre 
(sáDr)

Чaльмны-Вaррэ Ivanovka – –

Če’vetjäu’rr (sáNrt) Сeвeть≈ввьр Sevettijarvi Sevettijärvi Čeavetjávri

Čiivvrjogk (sáGld) Чíвврёгк Kitsa, reka Kitsa –

Ču’kksuâl (sááhk) Чухькксуaл Ekostrov – –

Ču’kksullu-sijjt 
(sáÁhk)

Чухькксúллу-
сиййт

Ekostrovskij 
pogost

– –

Ču’kksullu-Oaver 
(sáÁhk) 

Чухькксúллу-
Oaвeр

Ekostrovskaja 
Imandra

–

Čuõn’jäu’rr (sááhk) Чуэнь≈ввьр Čuno-osero – –

Nuortasámegiel 
báikenamat

Gielddasámi 
čállinvuohki

Ruoššagillii Dárogillii / 
suomagillii

Davvisáme- 
gillii

Eneman-luuhht 
(sáÁhk)

¿нeмaн-лúххт Belaja Guba –

Jofkyj sijjt (sáDr) Йoфкый-сиййт Jokan’ga – Jovkkoš

Jofkjogk (sáDr) Йoфкёгк reka Jokan’ga – Jovkjohka

Juonn (sáÁhk) Jona Jonni Jona

Juon-Vudjäu’rr / 
Juon-Vuedjäu’rr 
(sáÁhk)

Юoн-Вúдяуррь/ 
Юoн-Вуэдяуррь

Nižneje 
Vydozero

–

Kalajäu’rr (sááhk) Кaлaяуррь ozero Kaložnoje –

Ǩeeu’ŋes (sáNrt) Borisoglebsk Kolttaköngäs,
Skoltefossen

Kejjv (sáGld) Кēййв Kejvy –

Kiillt-syjjt (sáGld) Кíллт-сыййт Kil’din Kildin / Kiltinä Gielddasiida

Kihkkernjargg 
(sáNrt)

poluostrov 
Rybačij

Kalastajasaa-
rento

Giehkirnjárga 

Kintuš (sáDr) Кинтуш Kamenskij 
pogost

– Ginddoš

Koarrdõgk (sáGld) Кoaррдэгк Voronje – Gorrádat

Kuõlnõgkjogk 
(sáGld)

Куэлнэгкёгк reka Kola Kuolajoki Guoládatjohka

Kuõlnõgkla’nn 
(sáGld)

Куэлнэгклāнн¤ Kola Kuola 
(n-kaupunki)

Guoládat-
gávpot

Kuõlnõgkluhht 
(sáGld)

Куэлнэгк-лúххт Kol’skij zaliv Kuolavuono Guoládatvuotna

Kuõlnõgknjaarrk 
(sáGld)

Куэлнэгкн≈ррк Kol’skij 
poluostrov

Kuolan 
niemimaa

Guoládatnjárga

Kyõddemjaavvre 
(sáDr)

Куэдд]м≈вврe Kuroptevskij 
pogost

– –

Käddluhtt (sáNrt) Kandalakša Kantalahti Gáddeluokta

Kuu’lljaavv’r 
(sáGld)

Kolosero – Guollejávri

Laččvuõnn (sáNrt) Zapadnaja Litsa – –

Leijaavv’r (sáGld) Лeй≈ввьр Levosero / 
Ljavosero

– Leijávri

Lujaavv’r (sáGld) Лу≈ввьр Lovosero Luujärvi Lujávri

Lujaav’r-u’rt 
(sáGld)

Лу≈вьр-Урьт Lovoserskije 
tundry

Lujávre-
duoddarat

Lyymbes (sáDr) Лымбeс Lumbovka – Luombbis

Nuortasámegiel 
báikenamat

Gielddasámi 
čállinvuohki

Ruoššagillii Dárogillii / 
suomagillii

Davvisáme- 
gillii

Lyymbesjogk 
(sáDr)

Лымбeс-ёгк reka Lumbovka – –

Lått / Lohtjokk 
(sáNrt)

reka Lotta Lutto(joki) Lotta

Maaziell’k (sáGld) Māзиeлльк Masel’ga Maaselkä Másealgi

Mue’tǩǩ (sáNrt), Mуэт¤кк 
(sáNrt), Múтт¤к 
(sáGld)

Motka Muotka Muotki

Muutt’k (sáGld)

Mue’tǩǩvuõnn 
(sáNrt)

Mуэт¤кквуэнн Motovskij (dahje 
Motockij zaliv)

Muotkavuono Muotkevuotna 

Modžvuun (sááhk) Moджьвúнн Modže-guba – –

Njauddâm (sáNrt) Neiden Näätämö, 
Neiden

Njávdán

Njauddâmjokk 
(sáNrt) 

Njavdema Näätämöjoki Njávdánjohka

Njââ’vvjokk (sáNrt) Н≈ввьёкк Niva reka Nivajoki –

Njââ’vv-sijdd 
(sáNrt)

Н≈ввь-сийдд Nivankylä Nivankylä –

Njââ’vvnje’šǩǩ 
(sáNrt)

Zašejek –

Njuddjokk (sáÁhk) Njuda-reka –

Njuhhčjogk (sáDr) reka Lebjažja – –

Njuõ’ttjäu’rr (sáNrt) Нюэхьтт≈уррь Notosero Nuortijärvi Njuohttejávri

Njuõ’ttjokk (sáNrt) Нюэхьттёкк Nota reka Nuortijoki Njuohttejohka

Njeä’l’lem (sáNrt) – Nellim –

Nurr’t syjjt (sáGld) 
(gč. Vuerjel sijjt)

Ну˘˘ьт-сыййт, 
Вуэрьeль-сиййт

Semiostovskij 
pogost

Nuortasiida

Nyrr’t njarrk (sáDr) Ну˘˘ьт-н≈ррк Teplyj navolok Peisen –

Oaver (sáÁhk), 
Aaver (sáNrt)

Oaвeр Imandra – –

Paaččjokk (sáNrt) Pazreka Paatsjoki Báhčeveadji

Peäccam (sáNrt) Pečenga Petsamo Beahcán

Pirendžjäu’rr 
(sáÁhk)

Pireng-osero, 
Piren’ga 

– –

Puuljaavv’r (sáGld) Пúл≈ввьр Pulosero – –

Pyõnne (sáDr) Пыэннэ Ponoj – Boanni

Raassnjaarrk 
(sáGld)

Рāссн≈ррк Raz-navolok Heinäniemi ¬

Nuortasámegiel 
báikenamat

Gielddasámi 
čállinvuohki

Ruoššagillii Dárogillii / 
suomagillii

Davvisáme- 
gillii

Risttǩe’dd (sáNrt) Ristikent Ristikenttä –

Sââ’rvesjokk 
(sáÁhk)

Сāрьвeсьёкк Girvas-reka Hirvasjoki Sarvvisjohka

Sââ’rvesjäu’rr 
(sáÁhk)

Сāрьвeсьяуррь Girvasosero Hirvasjärvi Sarvvisjávri

Seejjtjaavv’r (sáGld) Сēййт≈ввьр Seidosero Seitajärvi Sieidejávri

Sjaptjäu’rr / 
Soptjäu’rr (sááhk)

С≈птяуррь/ 
Сoптяуррь

Pennoje osero
(dahje Saptosero) 

Kouhujärvi –

Soptjäu’rr / 
Sjaptjäu’rr (sááhk)

Сoптяуррь/ 
С≈птяуррь

Pennoje osero
(dahje Saptosero) 

Kouhujärvi –

Sosnyõffke (sáDr) Сoсныэффкe Sosnovka – –

Suõ’nn’jel (sáNrt) Songel’sk Suonikylä Suonnjel

šongui šongui – –

Tuallam (sáNrt) Tuloma Tuuloma(joki) Doallánjohka

Tyrr’byr’ / Tyrr’ber’ 
(sáGld)

Tыррьбырь / 
Tыррьбeрь

Teriberka – –

Umm’p (sáGld) Уммьп Umba – Umba

Umm’pjaavv’r 
(sáGld) 

Уммьп≈ввьр Umbosero – Ummpjávri

Umm’ptõk (sáGld) Уммьптэк Hibiny Hiipinä –

Ur’t (sáDr) Урьт Kejva / Keivy – –

Vočem’luuhht 
(sáGld) 

Вoчeмьлúххт Vajen’ga Gjærdefjord Áidevuotna

Vudjäu’rr / 
Vuedjäu’rr (sááhk) 

Vydosero – –

Vuerjel sijjt (Nurr’t-
siidda darjjesámi 
namahus) 

Вуэрьeль-сиййт Semiostovskij 
pogost

– Davvesiida

Vuoggoaiv (sáNrt) Onkipää Vuoggaoaivi

Vaales’luuhht 
(sáGld)

Вāлeсьлúххт Titovka 
(boarasm.: 
Kitovka) 

– –

Báikenamat dáro-, suoma-, ruošša-, davvisámegillii ja 
nuortasámegiel báikenamat

Davvisáme-, dáro-, suoma-, ruoššagillii Nuortasámegiel báikenamat

Ainovy ostrova Ainisuõla (sáNrt)

Akkala A’kkel (sááhk)

Anár Aanar (sáNrt)

Avvir Aaver (sáNrt), Oaver (sáÁhk)

Áhkkel A’kkel (sááhk)

Áidevuotna Vočem’luuhht (sáGld)

áinnáidsuolu (-sullot) Ainisuõla (sáNrt)

Babino A’kkel (sááhk)

Báhčeveadji Paaččjogk (sáNrt)

Báhčeveaijohka Paaččjogk (sáNrt)

Beahcán Peäccam (sáNrt)

Belaja Guba Eneman-luuhht (sááhk)

Boanni Pyõnne (sáDr)

Borisoglebsk Ǩeeu’ŋes (sáNrt)

Čeavetjávri Če’vetjäu’rr (sáNrt)

Čuno-osero Čuõn’jäu’rr (sááhk)

Davvesiida Nurr’t syjjt (sáGld) / Vuerjel sijjt (sáDr)

Doallánjohka Tuallam (sáNrt)

Ekostrov Ču’kksuâl (sááhk)

Ekostrovskaja Imandra Ču’kksullu-Oaver (sááhk)

Ekostrovskij pogost Ču’kksullu-sijjt (sááhk)

Gáddeluokta Käddluhtt (sáNrt)

Giehkirnjárga Kihkkernjargg (sáNrt)

Gielddasiida Kiillt-syjjt (sáGld)

Ginddoš Kintuš (sáDr)

Girvasosero Sââ’rvesjäu’rr (sááhk)

Girvas-reka Sââ’rvesjokk (sááhk)

Gjærdefjord Vočem’luuhht (sáGld)

Gorrádat Koarrdõgk (sáGld)

Guoládatjohka Kuõlnõgkjogk (sáGld)

Guoládat-gávpot Kuõlnõgkla’nn (sáGld)

Guoládatnjárga Kuõlnõgknjaarrk (sáGld)

Davvisáme-, dáro-, suoma-, ruoššagillii Nuortasámegiel báikenamat

Guoládatvuotna Kuõlnõgkluhht (sáGld)

Hennöene Ainisuõla (sáNrt)

Hibiny Umm’ptõk (sáGld)

Hiipinä Umm’ptõk (sáGld)

Hirvasjoki Sââ’rvesjokk (sááhk)

Hirvasjärvi Sââ’rvesjäu’rr (sááhk)

Imandra Oaver (sáÁhk) / Aaver (sáNrt) 

Inari Aanar (sáNrt)

Ivanovka Čalmny-Varre (sáDr)

Jokan’ga Jofkyj sijjt (sáDr)

Jokan’ga, reka Jofkjogk (sáDr)

Jona Juonn (sáÁhk)

Jonni Juonn (sáÁhk)

Jovkjohka Jofkjogk (sáDr)

Jovkkoš Jofkyj (sáDr)

Kalastajasaarento Kihkkernjargg (sáNrt)

Kaložnoje, osero Kalajäu’rr (sááhk)

Kamenskij pogost Kintuš (sáDr)

Kandalakša Käddluhtt (sáNrt)

Kantalahti Käddluhtt (sáNrt)

Kejvy Kejjv (sáGld), Ur’t (sáDr)

Kil’din Kiillt-syjjt (sáGld)

Kildin Kiillt-syjjt (sáGld)

Kiltinä Kiillt-syjjt (sáGld)

Kitovka (boarasm.; gč. Titovka) Vaales’luuhht (sáGld)

Kitsa, reka Čiivvrjogk (sáGld)

Kol’skij poluostrov Kuõlnõgknjaarrk (sáGld)

Kol’skij zaliv Kuõlnõgkluhht (sáGld)

Kola, reka Kuõlnõgkjogk (sáGld)

Kola, gorod Kuõlnõgkla’nn (sáGld)

Kolosero Kuu’lljaavv’r (sáGld)

Kolttaköngäs Ǩeeu’ŋes (sáNrt)

Kouhujärvi Sjaptjäu’rr / Soptjäu’rr (sááhk)

Kuola(n kaupunki) Kuõlnõgkla’nn (sáGld)

Kuolajoki Kuõlnõgkjogk (sáGld)

Kuolan niemimaa Kuõlnõgknjaarrk (sáGld)

Davvisáme-, dáro-, suoma-, ruoššagillii Nuortasámegiel báikenamat

Kuolavuono Kuõlnõgkluhht (sáGld)

Kuroptevskij pogost Kyõddemjaavvre (sáDr)

Lebjažja, reka Njuhhčjogk (sáDr)

Leijávri Leijaavv’r (sáGld)

Levosero Leijaavv’r (sáGld)

Ljavosero Leijaavv’r (sáGld)

Lotta Lått / Lohtjokk (sáNrt)

Lovosero Lujaavv’r (sáGld)

Lovoserskije tundry Lujaa’vr-u’rt (sáGld)

Lujávreduoddarat Lujaav’r-u’rt (sáGld)

Lujávri Lujaavv’r (sáGld)

Lumbovka Lyymbes (sáDr)

Lumbovka, reka Lyymbesjogk (sáDr)

Luombbis Lyymbes (sáDr)

Lutto(joki) Lått / Lohtjokk (sáNrt)

Luujärvi Lujaavv’r (sáGld)

Maaselkä Maaziell’k (sáGld)

Másealgi Maaziell’k (sáGld)

Masel’ga Maaziell’k (sáGld)

Modže-guba Modžvuun (sááhk)

Motka Mue’tǩǩ (sáNrt), Muutt’k (sáGld)

Motovskij (dahje Motockij zaliv) Modžvuun (sááhk), Mue’tǩǩvuõnn (sáNrt)

Muotka Mue’tǩǩ (sáNrt), Muutt’k (sáGld)

Muotkavuono Modžvuun (sááhk), Mue’tǩǩvuõnn (sáNrt)

Muotkevuotna Mue’tǩǩvuõnn (sáNrt)

Muotki Mue’tǩǩ (sáNrt), Muutt’k (sáGld)

Neiden Njauddâm (sáNrt)

Nellim Njeä’l’lem (sáNrt)

Niva, reka Njââ’vvjokk (sáNrt)

Nivajoki Njââ’vvjokk (sáNrt)

Nivankylä Njââ’vv-sijdd (sáNrt)

Nižneje Vydosero Juon-Vudjäu’rr / Juon-Vuedjäu’rr (sááhk)

Njavdema Njauddâmjokk (sáNrt)

Njávdán Njauddâm (sáNrt)

Njávdánjohka Njauddâmjokk (sáNrt)

Njuda-reka Njuddjokk (sáÁhk)

Davvisáme-, dáro-, suoma-, ruoššagillii Nuortasámegiel báikenamat

Njuohttejávri Njuõ’ttjäu’rr (sáNrt)

Njuohttejohka Njuõ’ttjokk (sáNrt)

Nota reka Njuõ’ttjokk (sáNrt)

Notosero Njuõ’ttjäu’rr (sáNrt)

Nuortasiida Nurr’t syjjt (sáGld) / Vuerjel sijjt (sáDr)

Nuortijoki Njuõ’ttjokk (sáNrt)

Nuortijärvi Njuõ’ttjäu’rr (sáNrt)

Näätämö Njauddâm (sáNrt)

Näätämöjoki Njauddâmjokk (sáNrt)

Onkipää Vuoggoaiv (sáNrt)

Paatsjoki Paaččjokk (sáNrt)

Pazreka Paaččjokk (sáNrt)

Pečenga Peäccam (sáNrt)

Pečenga, reka Peäccamjokk (sáNrt)

Peisen Nyrr’t njarrk (sáDr)

Pennoje osero (dahje Saptosero) Sjaptjäu’rr / Soptjäu’rr (sááhk)

Petsamo Peäccam (sáNrt)

Piren’ga Pirendžjäu’rr (sááhk)

Pireng-osero Pirendžjäu’rr (sááhk)

Ponoj Pyõnne (sáDr)

Pulosero Puuljaavv’r (sáGld)

Raz-navolok Raassnjaarrk (sáGld)

Ristikent Risttǩe’dd (sáNrt)

Ristikenttä Risttǩe’dd (sáNrt)

Rybačij, poluostrov Kihkkernjargg (sáNrt)

Sarvvisjávri Sââ’rvesjäu’rr (sááhk)

Sarvvisjohka Sââ’rvesjokk (sááhk)

Seidosero Seejjtjaavv’r (sáGld)

Seitajärvi Seejjtjaavv’r (sáGld)

Semiostovskij pogost Nurr’t syjjt (sáGld) / Vuerjel sijjt (sáDr)

Sevettijärvi Če’vetjäu’rr (sáNrt)

Sieidejávri Seejjtjaavv’r (sáGld)

Skoltefossen Ǩeeu’ŋes (sáNrt)

Songel’sk Suõ’nn’jel (sáNrt)

Sosnovec, ostrov Celei (sáDr)

Sosnovka Sosnyõffke (sáDr)

Davvisáme-, dáro-, suoma-, ruoššagillii Nuortasámegiel báikenamat

Suonikylä Suõ’nn’jel (sáNrt)

Suonnjel Suõ’nn’jel (sáNrt)

šongui šongui

Teplyj navolok Nyrr’t njark (sáDr)

Teriberka Tyrr’byr’ / Tyrr’ber’ (sáGld)

Titovka (gč. Kitovka) Vaales’luuhht (sáGld)

Tuloma Tuallam (sáNrt)

Tuuloma(joki) Tuallam (sáNrt)

Umba Umm’p (sáGld)

Umbosero Umm’pjaavv’r (sáGld)

Vajen’ga Vočem’luuhht (sáGld)

Varsino Arsjogk (sáGld)

Voronje Koarrdõgk (sáGld)

Vuoggaoaivi Vuoggoaiv (sáNrt)

Vydosero Vudjäu’rr / Vuedjäu’rr (sááhk)

Zašejek Njââ’vvnje’šǩǩ (sáNrt)

Zapadnaja Litsa Laččvuõnn (sáNrt)

Mildosat

Mielddus 1: 
Tabealla 3 Dieđuid spatiála lokaliserema kodavuogádat

I Darjjesámi guovlu
 I:1 Kintuš-siida, ee. Čalmny-Varre
 I:2 Jofkyi-siida, ee. Jokaŋga-gilli
 I:3 Lyymbes-siida
 I:4 Sosnyõffke-siida
II Áhkkilsámi guovlu
 II:1 Oaver-jávri (Imandra), ee. Ču’kksuâl-siida
 II:2 A’kkel-siida, ee. Babino (A’kkel) ja Jona (Juonn)
 II:3 Sââ’rvesjäu’rr
III Gielddasámi guovlu
 III:1 Kiillt-siida, ee Šongui, Tyrr’byr’ ja Čudzjaavv’r
 III:2 Koarrdõgk
 III:3 Lujaavv’r-siida, ee. Umm’pjaavv’r-guovlu
 III:4 Puuljaavv’r-siida (Maaziell’k-siida ovdal 1900-logu álggu)
 III:5 Semiostrovje-siida (Arsjogk ja Leijaavv’r)
IV Nuortalašsámi guovlu
 IV:1 Paaččjokk-siida
 IV:2 Peäccam-siida
 IV:3 Suõ’nn’jel-siida
 IV:4 Njuõ’ttjäu’rr-siida
 IV:5 Mue’tǩǩ-siida
 IV:6 Njauddâm-siida
V Eahpečielga siidagullevašvuohta

Mielddus 2: 
Kárta 1 Nuortasámi siiddat 1800-logu gálduid vuođul 

Nickula (1970, 187) mielde

Kodavuogádaga (tabealla 3) ja siiddaid nummiriid (kártta 1) gaska guohta:

I Darjjesámi guovlu
 I:1 Kintuš-siida: kárttas nr. 21 Kintuš
 I:2 Jofkyi-siida: kárttas nr. 9 Jofkyj
 I:3 Lyymbes-siida: kárttas nr. 10 Kuõddemjaavvre
  kárttas nr. 11 Lyymbes
 I:4 Sosnyõffke-siida: kárttas nr. 13 Sosnyõffke
  kárttas nr. 12 Pyõnne
II Áhkkilsámi guovlu
 II:1 Oaver-jávri: kárttas nr. 13 Ču’kksuâl
 II:2 A’kkel-siida: kárttas nr. 17 A’kkel
 II:3 Sââ’rvesjäu’rr-siida: kárttas nr. 16 Sââ’rvesjäu’rr

III Gielddasámi guovlu
 III:1 Kiillt-siida: kárttas nr. 5 Kiillt
 III:2 Koarrdõgk-siida: kárttas nr. 6 Koarrdõgk
 III:3 Lujaavv’r-siida: kárttas nr. 20 Lujaavv’r
 III:4 Puuljaavv’r-siida: kárttas nr. 19 Maaziell’k
 III:5 Semiostrovje-siida: kárttas nr. 7 Leijaavv’r
  kárttas nr. 8 Arsjogk
IV Nuortalašsámi guovlu
 IV:1 Paaččjokk-siida: kárttas nr. 2 Paaččjokk
 IV:2 Peäccam-siida: kárttas nr. 3 Peäccam
 IV:3 Suõ’nn’jel-siida: kárttas nr. 14 Suõ’nn’jel
 IV:4 Njuõ’ttjäu’rr-siida: kárttas nr. 15 Nuõ’ttjäu’rr
 IV:5 Mue’tǩǩ-siida: kárttas nr. 4 Mue’tǩǩ
 IV:6 Njauddâm-siida: kárttas nr. 1 Njauddâm

Mielddus 3: 
Kárta 2 Guoládatnjárga (Čarnoluskij (1972, 29) kártta vuođul)

Arsjogk

Pyõnne

Unjárga
Máttavuotna

Njauddâm

Če’vetjäu’rr
Keeu’ŋeš Peaccäm

Mue’tǩǩ

Murmánska

Tyrr’byr’

Maaziell’k
Lujaavv’r

Leijaavv’r

Koarrdõgk
Arsjogk (G)

Semiostrovje(D)

Čalmny-Varre

Kintuš Jofkyi (D)
Lyymbees (D) Pyõnne

Jofkyi (G)

Lyymbes (G)

Apatity

U
m

m
’p

tõ
k

Seejjt-
jaavv’r

Kejjv

Kejjv

Ču’kksual
A’kkel

Kuõlnõgkla’nn

Aanar
Avveel

Neä’l’lem
Suõ’nn’jel Njuõ’ttjäu’rr

Sââ’rvesjäu’rr
Soabbat

Ohcejohka

Kárášjohka

Várnjárga

Kihkkernjargg

Kiilltsuōl

Deatnu

Kiillt
Šongui

Sosnyõffke

Varsuga
Umm’p

Käddluhtt

Kuõlnõgknjaarrk

SáDv

SáDv

SáA

SáNrt
SáNrt

SáGld

SáDr
SáÁhk  

SáA

Giellaráját

Anársámegiella
Áhkkilsámegiella
Darjjesámegiella
Davvisámegiella
Gielddasámegiella
Nuortalašsámegiella

(D)         Dálveorohat
(G)         Geasseorohat

Riikaráját

SáA
SáÁhk  
SáDr
SáDv
SáGld
SáNrt

Mielddus 4: 
Kárta 3 Giella- ja riikaráját Nuorta-Sámis  

(Sammallahti (1998, 5) kártta vuođul) 

Keeu’ŋeš Peaccäm

Mue’tǩǩ

Murmánska

Tyrr’byr’

Maaziell’k
Lujaavv’r

Leijaavv’r

Koarrdõgk
Arsjogk (G)

Semiostrovje(D)

Čalmny-Varre

Kintuš Jofkyi (D)
Lyymbees (D) Pyõnne

Jofkyi (G)

Lyymbes (G)

Apatity

k

Seejjt-
jaavv’r

Kejjv

Ču’kksual
A’kkel

Kuõlnõgkla’nn

Aanar

Suõ’nn’jel Njuõ’ttjäu’rr

Sââ’rvesjäu’rr
Soabbat

Ohcejohka

Kárášjohka

Várnjárga

Kiilltsuōl

NORGA

NORGA

